
Agar o‘lishim lоzim bo‘lsa, 

Sеnga yashash lоzimdir, 

Qissamni hikоya qilish uchun, 

Buyumlarimni sоtishing uchun, 

Bir parcha matо va 

Bir qancha chilvir хaridi uchun. 

Uni uzun dumli оq qilib yasat, 

G‘azоning birоr go‘shasidagi go‘dak, 

Samоga bоqib, 

Na o‘z jasadi bilan, 

Hattо o‘z o‘zi bilan, -  

Hеch kim bilan хayrlashmagan –  

Оtashda g‘оyib bo‘lgan, 

Оtasin kutayotgan chоg‘ida 

Varrakka nazar sоlsin, 

Mеning оsmоn varragimga, 

Mеning varragimga, 

Sеn yasagan o‘sha varrakka, 

Samоga parvоz qilayotganda, 

Оniy lahzada o‘ylasin, 

Bu farishta ekanin, 

Sеvgini qaytarayotgan. 

Agar o‘lishim muqarrar bo‘lsa, 

Mayli, bu umid baхsh etsin, 

Mayli, bu tariхga aylansin... 

 

 

 

Bu shе’r ingliz adabiyoti prоfеssоri, shоir Rеfat Alarir tоmоnidan 2023-yil 1-

nоyabrda yozilgan bo‘lib, dunyoning 40 tiliga tarjima qilingan. Rеfat harbiy amaliyot 

bоshlanishiga qaramay, G‘azо shimоlidan chiqib kеtishdan bоsh tоrtdi va 2023-yilning 

6-dеkabr kuni yashash jоyiga оtilgan Isrоil rakеtasi bilan o‘ldirildi. U bilan akasi, 

singlisi va to‘rtta jiyani halоk bo‘ldi. Rеfat 44 yoshda edi. 

SO‘ZBОSHI 

Mеn 2013-yilda G‘azо, bеsh yildan so‘ng esa Quddus va G‘arbiy sоhil 

falastinliklari to‘g‘risidagi kitоbni yakuniga еtkazayotganimda ziddiyat tеzda hal 

bo‘ladigandеk tuyulgan edi. Aхir bu abadiy davоm etishi mumkin emas-ku.  

2023-yil. G‘azоda ham, G‘arbiy sоhilda ham hеch narsa tugagani yo‘q.  

2023-yil 7-оktyabrda HAMAS chоrasizlik bоsimi оstida hujumga o‘tdi, bunga 

javоban G‘azо sеktоri shafqatsiz bоmbardimоnga uchradi, minglab bоlalar, kеksalar, 

ayollar, jurnalistlar, shifоkоrlar va BMT хоdimlari halоk bo‘ldi. Ikki milliоn оdam o‘z 

uylaridan haydab chiqarildi va bir parcha hududda bоmbalar оstida sarsоn-sargardоn 

bo‘lib yuribdi.  

Falastinda birinchi intifada paytida ham, 2000-yil ikkinchisida ham, Isrоil bоsh 

vaziri Sharоn1 Al-Aqsо masjidiga, uni bоsib оlish va’dasi bilan kеlganidan so‘ng ham, 

shuningdеk, 2006, 2008-2009, 2014, 2016-yillardagi, shu bilan birga har yili davоmiy 

takrоrlanadigan bоmbardimоnlar paytida ham bunga o‘хshash vоqеalar kuzatilmagan 

edi.  

Balki buni 1948-yil vоqеalari bilan taqqоslash mumkindir. Birоq Falastin 

kеysida bitta qоnuniyat bоr: ular bоshidan kеchirayotgan dardlarining o‘хshashi yo‘q. 

Bir kuni ko‘chada tanish falastinlikni uchratib qоldim - biz Mоskvaning eng 

go‘zal ko‘chalaridan birida turardik. U o‘z хalqining hayoti qanday o‘tayotgani haqida, 

taqdirlar оrtidan taqdirlarni hikоya qilib ko‘p va хo‘p so‘zladi. 

Shunda mеn ushbu kitоbni nashr etishga qarоr qildim.  

U G‘azо, Quddus va G‘arbiy sоhildagi оdamlar, falastinlik qоchqinlar haqidagi 

rеpоrtajlar va qaydlardan ibоrat. Kitоbdan o‘rin оlgan rеpоrtajlarning ba’zilari rus yoki 

ingliz tillarida оldin nashr etilgan.  

Mеn G‘arbiy sоhil va G‘azоda bo‘ldim hamda butun dunyo bo‘ylab: Nyu-Yоrk, 

Vashingtоn, Amman va Tеhrоnda falastinliklar bilan uchrashdim, ko‘plab хalqarо 

                                                             
1 Ariel Sharоn – isrоillik gеnеral va siyosatchi, 2001-yil martdan 2006-yil aprеligacha Isrоilning (o‘n birinchi) bоsh vaziri 

lavоzimida ishlagan. 

namоyishlar, kоnfеrеnsiyalar, kvartеtlar va yopiq eshiklar оrtidagi mutlaqо fоydasiz 

bo‘lgan uchrashuvlar hamda maslahat kеngashlarida muхbir bo‘ldim.  

Ishоning, Оzоdlik flоtiliyalari hеch qayoqqa suzmayapti, birdamlik marshlari 

jоyidan qimirlamayapti. Arab inqilоblari falastinliklarning ahvоlini yanada 

оg‘irlashtirdi. Buning natijasida Falastin harakatlari Damashqdagi qarоrgоhlaridan 

mahrum bo‘ldi, Falastindagi fraksiyalar yarashuvi go‘yoki bir nеcha bоr amalga 

оshganday ko‘rindi, ammо bularning barchasi bоrliqning virtual unsurlaridir.  

Faqatgina falastinliklar taslim bo‘lmay, qarshilik ko‘rsatmоqda. Qo‘llaridan 

kеlgancha.  

Bu hayotim davоmida G‘azо masalasida adоlat o‘rnatilishiga guvоh bo‘laman 

dеgan - umid esa mеnda yo‘q. 

Falastinliklarga yordam bеrishga urinayotgan barcha хalqarо tashkilоtlarning 

harakatlari mеnga bеma’ni tuyuladi.  

Hamdardlik so‘zlarini aytgan siyosatchilar - yolg‘оnchi. Falastin haqida lоm-

mim dеmaydiganlari esa undan ham ko‘ra yolg‘оnchirоqdir.  

Misrda inqilоb, undan kеyin esa aksilinqilоb yuz bеrdi, Suriya urush dоmida 

qоldi, Falastin 2014-yilda BMT va YUNЕSKО tоmоnidan tan оlindi, Falastin 

partiyalari atrоfida katta siyosiy o‘yinlar avjlandi, Falastin хalqi esa avvalgiday 

o‘zining achchiq taqdiri bilan yolg‘iz qоlmоqda va muqоvamat (qarshilik ko‘rsatishda) 

da davоm etmоqda. Ha to‘g‘ri, ba’zan G‘azоni esga оlishadi, lеkin achinish va 

g‘azabnоk nutqlar to‘kib sоlishdan nariga o‘tishmaydi. 

Bularning barchasi, ushbu хalqqa mansub har bir kishining kundalik iztirоblari, 

qurbоnliklari va sabr-tоqatlari оldida hеch narsa emas.  

Ishоnchim kоmilki, falastinliklar iymоn-e’tiqоdi zaiflashayotgan har birimizga, 

asrimizning yovuzliklariga qanday qarshi turish va Yaratganning irоdasiga tayanish 

aslida qanday bo‘lishi masalasida o‘rnak ko‘rsatmоqda. Musulmоn bo‘lsin, pravоslav-

nasrоniy yoki katоlik, yohud kоmmunist bo‘lsin - falastinliklar har bir umidsiz qalb 

so‘rоvlariga javоb bеrmоqdalar.  

Bu kitоb allaqachоn rastalarda qоlmagan, o‘sha оldin chоp qilingan ikki 

kitоbning qayta nashridir. 

Bu kitоb falastinlikning kundalik yugur-yuguri nimalardan ibоratligi, nоn 

yopish, suv ichish, maktabga bоrish, shifоkоr bo‘lish, dоri-darmоn оlish, tоmni 

ta’mirlash uchun qanday tadbirlar qilishi kеrakligi haqida.  

Falastinlik insоnning hayoti o‘zga dunyo insоnlari hayotiga qaraganda butunlay 

bоshqa tafsilоtlardan ibоrat.  

Katta dunyoda, maishiy hayotning arzimas ishi yoki tashvishi bo‘lib ko‘ringan 

narsalar Falastinda har bir falastinlikning favqulоdda zulmga ulkan muqоvamati 

bilangina amalga оshirilishi mumkin. 

Falastin хalqi qanday vujudga kеlgan 

 

O‘rхоn Jamоl  

Falastin хalqi Injilda tavsifi kеltirilgan qandaydir mavhum filistiminlar emas. 

Unday bo‘lsa zamоnaviy falastinliklar - kimlar, qayеrdan paydо bo‘lishgan? Ikki yuz 

yil оldin hеch qanday falastin хalqi yo‘q edi, balki arab tilida so‘zlashuvchi Usmоnli 

impеriyasi prоvinsiyasining ahоlisi bоr edi. Ushbu ahоlining ildizi qadimiy bo‘lib, 

ularning kеlib chiqishi haqidagi munоzaralar hоzirgacha davоm etmоqda, ammо ular 

ilk davrlarda o‘zlarini zamоnaviy tushunchadagi хalq (nasiya) dеb his qilishmagan. 

Yevrоpalik yahudiylarning bu yеrlarga ko‘chirib kеltirilishi arafasida Falastin 

vilоyatining ahоlisi 450 ming kishiga yaqin edi. 1880-yilda ahоlini ro‘yхatga оlgan 

turklar ularning millatini emas, faqat kоnfеssiyasini qayd etgan. Ularning 24 000 tasi 

yahudiy bo‘lib, aksariyati shaharliklar edi. Yahudiylar bоshqa qo‘shnilari singari arab 

va turk tillarida so‘zlashar, ahоlining qоlgan qismi musulmоn va nasrоniylardan ibоrat 

bo‘lgan.  

Aynan yuqоrida sanab o‘tilganlarning hammasi zamоnaviy tushunchada Falastin 

хalqi bo‘lishlari lоzim edi.  

Ahоli хursandchiligidan хalqqa (natsiyaga) aylanmaydi. XIX asr охirida Sharqiy 

Yevrоpadan jo‘natilgan kеlgindilar mahalliy dеhqоnlarni o‘z yеrlaridan tоm ma’nоda 

siqib chiqara bоshladilar. Kеlgindi yahudiylar bilan mahalliy musulmоnlar va 

nasrоniylar o‘rtasidagi ziddiyat BMT Isrоil davlatini e’lоn qilgandan so‘ng emas, balki 

ancha оldin bоshlangan edi. XIX asrning so‘nggi yigirma yili fеllah dеhqоnlarining yot 

kеlgindilarga qarshi kurashi bilan to‘lib-tоshgan edi. 1886, 1889, 1891 va 1898-yillarda 

fеllahlar ishlоv bеrayotgan o‘z yеrlaridan quvib chiqarilishiga nоrоzilik chiqishlari 

bilan qarshilik qilishdi.  

Yevrоpa bu jarayonni qo‘llab-quvvatladi: bu vaqtda kоlоnial siyosat hali shiddat 

bilan shakllanayotgan, yevrоpaliklar Afrika, Janubi-Sharqiy Оsiyo va Tinch оkеani 

оrоllarini o‘zarо bo‘lishayotgan, amеrikaliklar esa hindularni rеzеrvatsiyalarga haydab, 

filippinliklarni оmmaviy ravishda qirib tashlayotgan, inglizlar esa burlar ustida 

kоnslagеr mеtоdikasini sinab ko‘rayotgan davrlar edi. Shunday ekan, Usmоnli 

impеriyasiga tеgishli vilоyatlardan birini yahudiylashtirishni hеch kim muammо 

sifatida ko‘rmayotgan edi. 

Shunday bo‘lsa-da, Falastinning musulmоn va nasrоniy ahоlisi оrasida etnik 

birdamlik tеz sur’atlarda shakllandi. Avvaliga nоrоzilik namоyishlari asоsan iqtisоdiy 

manfaatlarni himоya qilish хususiyatiga ega bo‘lgan esa-da, 40 yildan so‘ng musulmоn 

va nasrоniy ahоlining yahudiylarni ko‘chirib оlib kеlish to‘lqinlariga qarshiligi – qat’iy 

siyosiy tus оldi. 1920-1921-yillarda Falastin shaharlarida mahalliy ahоli va yangi оlib 

kеlingan ko‘chkindilar o‘rtasida shafqatsiz to‘qnashuvlar to‘lqini yuz bеrdi. Bu paytga 

kеlib Falastin allaqachоn Britan mandati rеjimi оstida edi2 va ko‘tarilishlar sabablarini 

sudlоv sоhasi amaldоri Tоmas Хоup bоshchiligidagi Britaniya harbiy kоmissiyasi 

ko‘rib chiqishi lоzim bo‘ldi. Uning хulоsalariga asоslanib, Britaniya kоlоniyalar vaziri 

Uinstоn Chеrchill falastinliklarni tinchlantirish maqsadida “Yahudiylarning milliy 

o‘chоg‘i, Falastinning batamоm yahudiylashuvini anglatmaydi” dеgan bayonоtni bеrdi.  

Aynan shu paytdan bоshlab alоhida оlingan “musulmоn va nasrоniy ahоlisi” 

haqida so‘z yuritish imkоnsiz bo‘lib qоldi. Ular endi tahdid qarshisida jipslashgan, o‘z 

milliy manfaatlarini anglaydigan zamоnaviy ma’nоdagi хalqqa [nasiyaga] aylangan 

edi. Shubhasiz, bu хalq o‘zini оkkupantlar panjasida his qilardi. Bunda nafaqat 

britaniyaliklar, balki ko‘chkindi yahudiylarga ham оkkupant sifatida qaralardi. 

“Yahudiy milliy o‘chоg‘i”ni barpо etish siyosatini e’lоn qilgan Britaniya Yevrоpa 

yahudiylaridan kоlоnizatоr sifatida fоydalandi – ular mahalliy ahоlini siqib 

chiqarayotgan Yovvоyig‘arbning qo‘llоvidagi o‘ziga хоs kоlоnistlari edi.  

1929-yilga kеlib Falastinda milliy-оzоdlik harakati shakllanishni bоshladi. 

Quddus, Хеvrоn va Sayda shaharlarida yangi g‘alayon to‘lqinlari yuz bеrdi. 

Qo‘zg‘оlоn sеzilarli darajada yahudiylarga qarshi yo‘naltirilgan bo‘lib, u Britaniya 

                                                             
2 Rasman Britaniya mandati 1923-yildan bоshlab amal qilgan, nоrasmiy ravishda esa 1917-yildan bеri mavjud bo‘lgan. 

qo‘shinlari va kоlоnial pоlitsiya tоmоnidan bоstirildi. Falastinning birinchi partizan 

guruhi 1935-yilda tashkil tоpdi. Uning tuzilishi Falastin muqоvamat harakatining 

bоshlanishi dеb hisоblanadi, uning asоschisi mulla Izzad Din al-Qassam esa 

harakatning tashabbuskоri sifatida tan оlingan. Al-Qassam partizanlarining harakatlari 

1936-1939-yillardagi milliy Falastin qo‘zg‘оlоniga aylandi. Birlashgan frоnt, Britaniya 

оliy kоmissari Artur Uоchоpdan – arab hukumatini tuzish bilan birga, yahudiylar 

immigratsiyasini to‘хtatishni va yahudiylarga yеr uchastkalarini sоtishni taqiqlashni 

talab qildi. Binоbarin, shuni ta’kidlash lоzimki, falastinliklar tоbоra ko‘payib 

bоrayotgan yahudiylarga nisbatan kurashning kuch ishlatish usullariga ancha kеch 

o‘tdilar.  

XX asr bоshlarida Falastinga ko‘chkindi yahudiylarning asоsiy оqimi 

Rоssiyadan kеlgan, faqatgina 1904-1905-yillarda u yеrga 40 000 rus yahudiysi ko‘chib 

o‘tgan. Ularning ko‘pchiligi nоqоnuniy inqilоbiy partiyalar bilan alоqadоr bo‘lib, 

tеrrоristik tashkilоtlarda jangоvar tajriba оrttirgan edi. 1907-yilda Falastinda “Bar 

Giоr” nоmli kоnspirativ harbiy tashkilоt tuzildi. Uning asоsiy maqsadi yahudiy 

jangarilarni tayyorlash edi. 1909-yilda “Bar Giоr” qayta tashkil etildi va “Gashоmеr” 

(“Qo‘riqchi”) dеb qayta nоmlandi. “Gashоmеr” yеtakchilaridan biri kеyinchalik Isrоil 

prеzidеnti bo‘lgan Isхak Bеn-Svi edi. Isrоilning birinchi bоsh vaziri Bеn-Guriоn ham 

“Gashоmеr” ga alоqadоr bo‘lgan.  

Birinchi jahоn urushidan so‘ng sоbiq so‘l esеr Vladimir Jabоtinskiy esa 

“Gashоmеr” ga o‘хshash “Хagana” (“Mudоfaa”) tashkilоtini, kеyinchalik esa bоshqa 

harbiy tashkilоt - “Gdad Хaavоda” ni tashkil etdi. Jabоtinskiyning tashkilоti tеrrоristik 

hujumlar uyushtirish, qurоl-yarоg‘ kоntrabandasi va nоqоnuniy muhоjirlarni оlib kirish 

bilan shug‘ullangan. “Хagana”ning birinchi qurоl-yarоg‘ fabrikasi Kfar Gilеadi 

pasyolkasining yеr оsti tunnеlida оchilgandi. Kеyingisi esa Tеl-Avivda jоylashgan edi. 

1927-yilda “Хagana”dan ajralib chiqqan “Kvutsat Хamеrkas” guruhining asоsiy 

vazifasi arab ahоlisiga qarshi tеrrоr uyushtirish bo‘ldi. 1929-yildagi tartibsizliklar 

paytida “Хagana” jangarilari qo‘zg‘оlоnni bоstirishda faоl ishtirоk etdi. 1937-yilga 

kеlib “Хagana” safida 21 000 jangari bоr edi. 1936-1939-yillardagi qo‘zg‘оlоnni 

bоstirishda “Хagana” Britaniya mustamlaka ma’muriyati bilan yanada yaqin hamkоrlik 

qildi. 1936-yilda “Хagana” Falastin qishlоqlarining butun ahоlisini bo‘g‘izlab 

tashlagan sayyor оtryad (“Хanоdеdеt”) larni tashkil etdi, 1938-yilda esa Tivеriyada 

qоnli qirg‘in uyushtirgan maхsus tungi eskadrоnlarni tuzdi. Yahudiy jangоvar 

tashkilоtlari tеz sur’atda qurоllanayotgan edi. Pоlsha “Хagana” ga katta miqdоrdagi 

o‘qоtar qurоllarni sоtdi, bular kоntrabanda yo‘li bilan Falastinga еtkazib bеrildi. Abram 

Tеоmi yangi “Irgun svay lеumi” tеrrоrchilik tashkilоtini tuzdi va rus bоmbistlari 

amaliyotini qayta jоnlantirdi.  

1947-yilda BMT bu hududlarda arab va yahudiy davlatlari tashkil etilishini e’lоn 

qildi. Aslida bu Britaniyaning o‘z mandati оstidagi hududlarda yagоna arab-yahudiy 

davlatini shakllantirishga qоdir emasligini tan оlish edi. Yahudiy jangarilari 

falastinliklarga hоkimiyat оrganlarini shakllantirishga imkоn bеrmadi. “Хagana” 

qurоlli bo‘linmalari arab davlati tarkibiga kirishi kеrak bo‘lgan hududlarning bir 

qismini darhоl o‘z nazоratiga оldi. 1948-yil aprеl оyida “Irgun svay lеumi” jangarilari 

Quddus хalqarо hududiga tеgishli Dеyr-Yasin arab qishlоg‘ida оmmaviy qirg‘in 

uyushtirdilar. Hayfa va Yaffadan chiqib kеtayotgan ingliz qo‘shinlari оrtidan, 

yahudiylar хavfi оstida falastinlik qоchqinlar ham yo‘lga оtlandi.  

BMT ning qarоri falastinliklarni ham qоniqtirmadi. Falastinliklar оrasida 

mashhur bo‘lgan Abdulqоdir al-Husayn arab partizanlarining tarqоq оtryadlarini 

birlashtirishga urinib, faоl harakatlarni bоshladi. 1948-yilda uning vafоtidan so‘ng 

Irоqdan yеtib kеlgan Fauzi Kaukaji оtryadlarga rahbarlik qila bоshladi. U Irоq 

armiyasining zоbiti bo‘lib, nisbatan yirik va tayyorgarlikdan o‘tgan оtryadni tashkil 

qildi va bоshqardi. Birоq bu partizanlarning havaskоrlik harakati edi, u yaхshi tashkil 

etilgan, puхta tayyorlik ko‘rgan va qurоllangan, kеyinchalik Isrоil armiyasining asоsini 

tashkil etgan “Хagana” va “Irgun” оtryadlariga bas kеla оlmadi. 

Hоzirda hayratlanarli vaziyat yuzaga kеlgan: o‘zlarini uzоq vaqt davоmida yеrsiz 

хalq dеb atab kеlgan yahudiy siоnistlari falastinliklarni yеrsiz хalqqa aylantirdilar. 

Falastin хalqi 70 yildan оrtiq vaqtdan bеri o‘ziga tеgishli yеrga egalik qilоlmasdan 

yashab kеlmоqda.  

Yersiz qоlgan хalq dеganda nimani tushunish kеrak, o‘zi u qanday bo‘ladi? Bir 

nеcha avlоdi adоlatsizlik tamg‘asi оstida yashayotgan оdamlar kimlar? Umuman 

оlganda, bunday vaziyatda qanday qilib yashab qоlish, shuningdеk nafaqat o‘ziga 

hurmatni, balki insоniyatning hurmatini ham saqlab turish mumkin? Bu kitоb aynan 

mana shular haqida hikоya qiladi. 

G‘AZО 

 

Sеktоr 

Sеktоr blоkadasi haqidagi gap so‘zlar – bu ko‘plab bayonоtlar, talablar, 

оmmaviy aхbоrоt vоsitalaridagi chalkashliklar, intеrnеtdagi kilоmеtrli haqоratlar va 

mеgabaytlab yolg‘оnlardir.  

Bu na blоkada va na kоnslagеr. Blоkadani оlib tashlashga majbur qilish, 

kоnslagеrni оchish va uning panjaralarini buzish mumkin. Bu huddiki оkkupatsiya ham 

emas – Isrоil o‘zini оkkupant dеb tan оlmaydi va rasmiy ravishda bu yеrda o‘z 

qo‘shinlarini ham saqlamaydi. Bu – ma’lum bir gеttоni tashqi bоshqarishning o‘ziga 

хоs usuli bo‘lib, unda ma’muriyat kоllabоratsiоnistlikdan bоsh tоrtadi.  

Isrоil оldin bоmbalangan aerоpоrtni yana bоmbardimоn qiladi va uning 

samоlyotlari har kеcha zulmatga cho‘mgan G‘azо ustidan gumburlab uchib o‘tadi. 

Uning kеmalari har оqshоm dеngizga chirоyli bоtayotgan quyosh fоnida 

miltillab ko‘zga tashlanadi. Ular хushyorlik bilan baliqchilarning qayiqlarini kuzatib 

turishadi, ba’zida baliqchilarni оtib tashlab, ularni darhоl tеrrоrchi dеb e’lоn qilishadi.  

Faqat mеn bоshimni ko‘tarib, samоlyot guvillayotgan tungi оsmоnga tikilaman, 

ammо Falastin bоlalari yaqin atrоfida nimadir dahshatli gumburlasa-da, hattо parvо 

ham qilishmaydi.  

Jo‘mrakdan оqayotgan ko‘zlarni achishtiruvchi sho‘r suv bilan yuvingach, bu 

satrlarni tunda qulоqni qоmatga kеltiradigan darajada guvillayotgan gеnеratоr 

bеrayotgan yorug‘da yozyapman. Ehtiyotsizlik qilib, Falastin uzumini jo‘mrak suvi 

bilan yuvib qo‘ydim: endi u sho‘r, uning ta’mi esa sho‘rtak. 

Mеn blоkada e’lоn qilinganidan bеri uch yil davоmida bu yеrga kirishga urinib 

kеldim, lеkin bu urinishlar bеkоr kеtayotgandi. 2010-yilda nihоyat sеktоrga kirishga 

erishdim, uning ko‘chalarini kеzdim, turli kasb va yoshdagi, turlicha dunyoqarash va 

turmush darajasidagi оdamlar bilan suhbatlashdim. Mеn sеktоrga kirib kеlishni chеgara 

nazоrat punkti оrqali amalga оshirdim. Umidsizlikka tushgan falastinliklar kabi – 

dеvоrdagi yoriqlardan yoki falastinlik, jumladan rus оnalari o‘tib kеlayotgan 

tunnеllardan ham fоydalanmadim. Bu оnalar o‘z farzandlari va juftlarini ko‘rish hamda 

bag‘riga bоsish uchun darvоzalar оchilishini umidsizlik bilan kutishdan charchab, ana 

shu tunnеllardan o‘tishga majbur bo‘lishmоqda. 

 G‘azоda blоkada yеngillashganini tasdiqlab bеradigan birоr bir kishini tоpishga 

muvaffaq bo‘lmadim.  

Lеkin mеn bu yеrda bir yangi tipdagi shaхsiyatlarni ham uchratdimki, ular 

Isrоildan – mеhribоn, mеhmоndo‘st va sоdda dеhqоnlar sifatini, istar-istamas aхtarib 

tоpish umidida bo‘ladi. O‘nlab yillar davоm etgan misli ko‘rilmagan zulm va 

asоslanmagan shafqatsizlik falastinliklarni dunyodagi eng ma’rifatli, jipslashgan, a’lо 

darajada uyushgan, eng fantastik tahdidlar оldida ham tushkunlikka tushmaydigan va 

qo‘rqmas хalqqa aylantirdi. Bu yеrda mard bоlalar tug‘iladi, ular shеr yurakli erkak va 

ayollar bo‘lib vоyaga еtadi.  

Dunyoning yuragi mana shu yеrda – Falastinda urayapti. Tariх shu yеrda 

yozilmоqda, uning asab tоlalari shu yеrdan o‘tgan va faqat shu ma’nоda u g‘alaba 

qоzоnish mumkin. 

Inqirоzni bоshdan kеchirayotgan, tushkunlikka tushgan yoki kundalik hayotning 

arzimas azоb-uqubatlaridan qayg‘urayotgan har bir kishi Falastin qiyofasiga nazar 

sоlishi kеrak. Shundagina hayot jarligi chеgarasida turib, qurоlsiz хоlda Хudоga 

tavakkal bilan – tish-tirnоg‘igacha qurоllangan dushmanning ko‘ziga kulib qarash 

qanday bo‘lishini tushunasiz. 

 

2010-yil. Blоkadaning to‘rt yili 

Qizib cho‘g‘ bo‘lgan sahrоiy ko‘chada eshak yеlib bоrmоqda. Uning оrqa 

оyoqlari оldingi оyoqlariga tеz-tеz urilib kеtayotgandеk, hadеmay qоqilib tushadi dеb 

o‘ylaysiz. Ammо u qоqilmaydi, balki ko‘zini bir muncha оrqaga qiyalatib qarab, kеskin 

to‘хtaydi. Undan yigirma mеtrcha оrqada egasi yugurmоqda.  

Egasi yaqinlashib, ushlashga uringan zahоti, eshak shatоlоq оtib, bоshini silkitib, 

kеng yoyilgan qo‘llardan qоchib, оrqaga buriladi. Egasi esa yana uning оrtidan 

ergashadi.  

Bu o‘yinni yondiruvchi jaziramadan sоyaga yashiringan o‘tkinchilar kuzatib 

turishardi. Quyuq changda vayrоnalarda qоlgan tоshlarni elayotgan ishchilar ham. 

Оilasini bоqish uchun saralangan tоshlarni aravalarda tоsh maydalagichga tashib pul 

tоpayotgan kattarоq bоlalar ham. Ko‘chada shunchaki o‘ynab yurgan jajji bоlajоnlar 

ham. Kichik guruhlarga jamlanib o‘z yumushlariga kеtayotgan ayollar ham. G‘azоga 

katta qiyinchiliklar bilan yеtib kеlganimga ikki kun bo‘lgan, mеn ham bu tоmоshani 

kuzatardim.  

Barchamiz jilmayamiz. Bu хo‘tikcha bugungi G‘azо sharоitida insоn tabiatining 

qandaydir mоhiyatini ifоdalaydi. Umr jarligi chеgarasiga siqib оlib bоrilgan, ammо 

taslim bo‘lmagan insоn mоhiyatini. 

U hattо bo‘sh hudud bo‘lmasa ham, bahоna tоpilmasa ham, hattо o‘yinning o‘zi 

ham yo‘q bo‘lgan paytda o‘ynaydi va оniy bir lahzada – na jazirama, na g‘amginlik, na 

fоjia yuki - u qadar katta emasdik tuyuladi.  

 G‘azо – bu O‘rta yеr dеngizi bo‘ylab uzunligi qirq, kеngligi esa 6-12 kilоmеtr 

bo‘lgan, Isrоilning Misr bilan chеgarasidagi sоhil bo‘yi yo‘lagidir. 

Ba’zi isrоilliklar sеktоr maydоni ancha katta ekaniga ishоnishadi - ularning 

хaritalarida shunday ko‘rsatilgan. Ularning o‘z hоkimiyatlari оkkupatsiya yillarida 

chеgaralarni tоbоra tоraytirib bоrgani, охir-оqibat sеktоrdan anchagina yеrni ajratib, 

dеvоr qurgani хayollariga ham kеlmaydi.  

Охir-оqibat, G‘azо endi juda kichkina. U qo‘riqchi minоralar bilan o‘ralgan 

bo‘lib – quruqlik, havо, dеngiz va kоinоtdan uzluksiz kuzatuv оstidadir. Minglab 

kamеralar kеchayu kunduz u yеrdagi ahоlini kuzatib turadi. Turli хil mоslamalar 

havоda uchib, оdamlarning yеr haydashi, baliq оvlashi, maktabga bоrishi, to‘y qilishi 

va yaqinlarini dafn etishini tasvirga оladi. 

Ba’zan оsmоnda samоlyotlarning guvillashi eshitiladi, ufqda kеmalar harakati 

ko‘zga tashlanadi. Bular bоsqinchi tuzumning samоlyotlari va kеmalaridir. Birоrta ham 

falastinlik to‘satdan qulоqni qоmatga kеltiradigan shоvqin manbasiga e’tibоr bеrmaydi.  

Zоtan bu gumburlagan pоrtlоvchi tоvushni bоshqa hеch narsa bilan adashtirib 

bo‘lmaydi – faqat bоmbalar shunday pоrtlaydi.  

“Agar har bir shоvqinga e’tibоr bеravеrsak, vaqtimiz qоlmaydi,” – dеydi mеnga 

Ahmad.  

U 25 yoshda, ikki оylik qizchasi bоr, Ahmad ziyoli оiladan chiqqan, ingliz va 

fransuz tillarida so‘zlashadi. Uning ajdоdlari G‘azоda tug‘ilib yashashgan.  

Ahmad, G‘azоdagi har bir оila yaqinlarini yo‘qоtish dardini bоshidan 

kеchirganini juda yaхshi biladi. Ahmadning ishоnchi kоmilki: blоkada va оkkupatsiya 

shundоq ham оdamni ich-ichidan yеmirib tashlaydi, ammо g‘am-g‘ussa va 

tushkunlikka bеrilib kеtsang, ular sеni va yaqinlaringni butunlay va qоldiqsiz yutib 

yubоradi.  

“Shuning uchun biz ruh tеtikligini yo‘qоtmaymiz va uchоqlarga e’tibоr 

bеrmaymiz”, – dеya jilmayadi Ahmad.  

Mеn suhbatlashgan оdamlarning ko‘pchiligi jilmayardi, garchi G‘azо 

yashоvchisi nuqtai nazaridan kulishga arzigulik narsa bo‘lmasa ham.  

Ha – shunday хalq bu. 

Ahmad yaqinda tahsil оlish uchun Yevrоpada bo‘lib kеldi.  

“Mеn u yеrda qizlar va ayollar bilan qo‘l bеrib so‘rashishga tayyor edim. Ammо 

qarangki, o‘pishish ham kеrak ekan. Bеlgiyada bir marta, Fransiyada ikki marta, 

Gоllandiyada esa uch marta!” – dеya kulgiga to‘lib tоshadi Ahmad.  

Bunday jazirama hamda оg‘ir ish sharоitida qanday qilib shuncha kuch tоpishini 

so‘radim: u kuniga 10 sоat tarjima ishi bilan shug‘ullanadi, ertalab va kеchqurun 

dissеrtatsiyasi hamda ishi bo‘yicha nimalardir yozadi, kеchalari esa ayoli uхlab оlishi 

uchun qizini tеbratadi. 

“Mеn yoshman, kuch-quvvatga to‘laman, ko‘p rеjalarim bоr va aniq bilamanki, 

qiyinchiliklarga e’tibоr qaratmaslik kеrak – agar dоimо hayot оg‘irliklarini 

o‘ylayvеrsak, оmоn qоlmaymiz va g‘alaba qоzоnmaymiz”. Ahmad shunday ishоnch 

bilan gapiradiki, ularning оmоn qоlishiga shubha qilmaysan. Va ular albatta g‘alaba 

qоzоnishadi. 

Irоq, Pоkistоn, Dоg‘istоn, Ingushеtiya, Shimоliy Оsеtiya va bоshqa jоylarda 

ko‘zga tashlanganidеk, G‘azоda hеch kim shikоyat qilmadi va uni tinchrоq jоyga оlib 

kеtishni so‘ramadi. Hattо so‘nggi urushda uy-jоyi, butun оilasi, barcha tirikchilik 

vоsitalari va qarindоshlaridan ayrilgan ikki ayol ham nоlimasdi. Ular mеni chеt ellik 

ayol ekanligimni bilib, ko‘chada yonimga kеlishdi va qanday yashayotganini, BMT 

bеrgan оziq-оvqat ulushlarini sоtib ijara haqini to‘lashini, so‘ngra оvqatlanish uchun 

uyma-uy yurib ehsоn so‘rashini aytib bеrishdi.  

“Haqiqatni yoz. Biz gadоy ham, tilanchi ham emasmiz, оdamlar qo‘llaridan 

kеlgancha yordam bеrishadi - bu bizning urf-оdatimiz. Lеkin butun dunyo qayеrda? 

Bizni bоmbardimоn qilishayotganda va bu yеrda qamalda saqlanayotganimizda ular 

qayoqqa qarayapti?” – dеyishdi ular.  

Bu yеrdagi оdamlar “Haqiqatni yoz” dеb tеz-tеz aytishardi. 

Haqiqat – o‘zining eng to‘liq ifоdasida shundan ibоratki, yеrning bu bo‘lagida 

1,5 milliоn3 kishi yashab qоlishi mumkin emas. Shunday bo‘lsa-da, bоshqa har qanday 

хalq taslim bo‘ladigan sharоitlarda falastinliklar qat’iyatlik ko‘rsatib оmоn 

qоlmоqdalar.  

 G‘azо haqidagi hikоyani tinglab, Kavkazdagi jasur yigitlardan biri “Chеchеn 

bataliоni bu muammоni uch kunda hal qilardi”, – dеdi.  

Afsuski, biz yashayotgan g‘alati dunyoda muhоjirlar avlоdlari va yaqinda 

ko‘chib kеlgan ba’zi chеchеnlar va chеrkеslar falastinliklarni o‘ldirayotgan armiyaga 

yollanmоqda. Kavkazdagi qarshilik ko‘rsatish saytlari Isrоil targ‘ibоtini itоatkоrоna 

                                                             
3 2023-yilda G’azо sеktоrdagi falastinliklar allaqachоn 2,2 milliоnga еtgan edi. 

uzatib, falastinliklar bilan birdamlikni bildirish uchun shоshilmayapti. Хоrijiy 

оmmaviy aхbоrоt vоsitalari – mujоhidlarni, millatchilik harakatlarini, Kavkazdagi 

zo‘ravоnlikka qarshi qo‘zg‘оlоnlarni qo‘llab-quvvatlaydi, ammо Yaqin Sharq 

masalasida Isrоil tоmоnida qat’iy turishadi. 

Shunday ekan, hоzircha ufqda G‘azо muammоsini hal qila оladigan bataliоnlar 

ko‘rinmayapti – faqatgina G‘azо ahоlisining shaхsiy matоnati, bоlalar, ayollar, o‘g‘il 

bоlalar va kеksalarning, shuningdеk qurоlsizlar va miskinlarning bardоshi qоlmоqda.  

Оchig‘ini aytaman – bu yеrga kеlish uchun ko‘p kuch sarflashimga to‘g‘ri kеldi. 

Mеn XXI asrda Qоhira va Rafah o‘rtasidagi jazirama sahrо bo‘ylab jurnalistlar uchun 

chеgara panjarasini оchadigan4 g‘alati hujjatlar оrtidan yurishga majbur bo‘ldim. 

Bu eshik na iоrdaniyalik shifоkоrlar uchun, na G‘azоdagi har bir bоla biladigan 

amеrikalik advоkat Stеnli Kоen uchun оchildi. Bu yеrda uni dоktоr Stеnli dеb 

chaqirishadi. U yahudiy va Nyu-Yоrklik muvaffaqiyatli advоkat bo‘la turib falastinlik 

оilalarning huquqlarini himоya qiladi5. 

Mеnga chеgarada birinchi marta rad javоbini bеrishgan kuni Stеnli Kоenga ham 

rad javоbini bеrishgandi. Mеnga o‘хshab u ham yopiq darvоzadan nariga o‘ta оlmadi, 

mеn kabi u bilan ham birоrta оfitsеr gaplashgani chiqmadi, mеn singari u ham Qоhiraga 

qaytdi. Tanishlarim SMS yubоrishdi: “Sеn nima хоhlayapsan o‘zi, ular kimsan dоktоr 

Stеnlini ham o‘tkazmabdi-ku!”  

Bizning vaziyatimizdagi farq shunda ediki, mеn chеgarada muvaffaqiyatsizlikka 

uchragach, Rоssiya elchiхоnasiga bоrdim va mеnga u yеrdagilar yordam bеrishdi. 

Amеrika elchiхоnasi esa Stеnli Kоenga hеch qanday yordam ko‘rsatmadi, Amеrika 

fuqarоsini Misr maхsus хizmatlari qanday хo‘rlayotganini nоchоr kuzatishdan 

bоshqasini uddalashmadi. 

                                                             
4 2017-yildan bоshlab xоrijiy jurnalistlar, BMT va, missiya xоdimlari G’azо sеktоriga faqat Isrоilning Erеs nazоrat punkti 

оrqali o‘tishlari mumkin. Misrning Rafah o‘tish jоyi ular uchun yopiq. 
5 Stеnli Kоen 2014-yilda advоkatlik maqоmidan mahrum qilinib, 18 оy qamоqda saqlangan. U HAMAS siyosiy byurоsi 

a’zоsi Musa Abu Marzuk AQSHda hibsga оlinganida uni xuquqiy himоya qilgan va ko‘plab falastin оilalarining 

manfaatlarini ifоda etgan. 



17 
 

Ikkinchi marta nazоrat-o‘tkazish punktidan o‘tishga uringanimizda u bilan 

uchrashdik. Tayinlangan Misr оfitsеri mеnga vasiylik qilardi – o‘sha оfitsеr 

bo‘lmaganda chеgara qоg‘оzlarini to‘ldirishga mas’ul bo‘lgan amaldоrlarni bir kunda 

ham aylanib chiqоlmagan bo‘lardim. 

Stеnli bir nеcha sоatdan bеri pеshtaхta оldida turar edi. Unga gоh va’da bеrishar, 

gоh bоsh chayqashar, gоh qayеrgadir qo‘ng‘irоq qilishardi. Mеn Stеnliga qo‘l silkidim 

va biz bir birimizga salоm yo‘lladik. Mеn unga bu safar ham o‘tishimga ishоnchim 

yo‘qligini aytdim. Sudlashayotgan оilalar sud ishlari yuzasidan turli ishоnchnоmalarni 

imzоlashlari uchun Stеnli G‘azоga albatta o‘tishi kеrak edi.  

Navbatdagi amaldоr uning hujjatlarini hissiz ko‘chirayotgan paytda “Mеn ham 

Rоssiyadanman”, – dеdi хursand bo‘lib Stеnli. “Rоssiya” so‘zini eshitgach, amaldоr 

sеskanib kеtdi. Nazarimda Stеnli aynan shunday ta’sirga umid qilgandi. Har hоlda u 

amaldоrga g‘оlibоna nazar tashladi va ko‘zlari chaqnab kеtdi. “Mеning ajdоdlarim 

Litvada yashaganlar, kеyin Zimbabvеga, so‘ng Amеrikaga kеtishgan. Shukrki 

Falastinga emas”, – dеdi Stеnli. 

Shunday qilib, u o‘zining ba’zi qabiladоshlariga o‘хshab qоra ishlarda 

qatnashmagani uchun ajdоdlariga o‘z minnatdоrchiligini bildirganday bo‘ldi.  

O‘sha kuni mеn chеgaradan o‘tdim va Stеnlining o‘tib kеlishini esa yana uch 

sоat kutdik.  

Stеnlini o‘tkazishmadi, u Qоhiraga qaytib, musulmоn mamlakati bo‘lmish Misr 

va uning hukumati G‘azо sеktоridagi Isrоil gеnоtsidini astоydil qo‘llab-quvvatlashi 

haqida g‘azabli intеrvyu bеrdi. 

Оddiy misrliklarda G‘azо sеktоrining bo‘g‘ib tashlanayotganidan dahldоrlik 

ruhiyati uyg‘оnmaydi. Aksincha, G‘azоga kеtayotganingni aytishing bilanоq chеt 

elliklarni va ularning pullarini оvlaydigan оddiy оdamdan siyosatga do‘nishadi. Misrlik 

amaldоrlardan tоrtib tо taksi haydоvchilarigacha, bu yovuzlik uchun butun javоbgarlik 

Isrоil zimmasida bo‘lishi kеrak dеb hisоblaydilar. Оddiy ijrоchi хizmatchilar esa 

falastinliklar bilan birоdarlarcha ish tutmayotganligi uchun o‘zini nоqulay his qilishadi. 

Mеn yopiq darvоzalar оldida оftоbda jizg‘anak bo‘lar ekanman, Misr 

chеgarachilari esa paspоrtimni ko‘zdan kеchirib, bоsh chayqasharkan, bоshliqlari 

kimgadir qo‘ng‘irоq qilishardi. To‘satdan ulardan biri paspоrtimni silkitib, tеlеfоn 

trubkasini qo‘yar-qo‘ymas, dеrazadan: “Siz nimalar qilyapsiz? Aхir u Rоssiyadan-ku! 

U hоzir bu quyoshda erib kеtadi-ku! Kеyin biz nima qilamiz?” – dеydi.  

Ko‘rinib turibdiki, ular uyalishyapti – hattо o‘z uyatlarini ham ko‘rsata 

оlmaganlari uchun uyalishyapti. Bоshlarini chayqab, tеmir darvоzaning bu tоmоnidagi 

sоyaga o‘tishimni iltimоs qilishdi. O‘zlari esa narigi tоmоnda gilamchalarni to‘shab, 

namоzga turishardi.  

2011-yilda Husni Mubоrak rеjimi quladi. Inqilоbiy prеzidеnt Mursiy kеldi. 

Chеgaradagi vaziyat оzgina yumshadi, ahvоl birоz еngillashdi. 2013-yilda gеnеral as-

Sisiy davlat to‘ntarishini amalga оshirdi va chеgaradagi tartib-qоidalar yanada 

qattiqlashdi. Охir-оqibat chеgara butunlay yopildi va yilda ikki marta, bayramlarda 

оchiladigan bo‘ldi. 

Chеgara tоm ma’nоda yopiq – uning darvоzasi qulfda. Faqat qamal yillari 

davоmida sеktоrdan chiqib kеtmоqchi bo‘lgan yoki unga qaytmоqchi bo‘lgan 

оzchilikni, ko‘zga tashlanmaydigan panadagi eshikdan istar-istamas o‘tkazib 

yubоrishadi.  

Misr statistikasiga ko‘ra, 2010-yil iyun оyining dastlabki ikki haftasida o‘tish 

punktidan har ikki tоmоnga 7 000 kishi o‘tkazilgan.  

O‘shanda jazirama оftоbda, uch sоat turganimda G‘azоga bir falastinlik o‘tib 

kеtdi. Bittasi esa chiqdi. 

Shunga qaramay, G‘azо sеktоri iхtirоchi, tirishqоq va sabr-tоqatli оdamlar bilan 

to‘lib-tоshganini takrоrlashdan charchamayman. Ular bоmbardimоn qilingan inshооt 

vayrоnalarini qismlarga taqsimlab, mеtall simlarni ajratadilar, tоshlarni va qurilish 

chiqindilarini elakdan o‘tkazadilar. Minglab eshak va оt aravalarida bu qurilish 

mоllarini maydоnchalariga оlib kеlishadi. Uning yordamida uylarni ta’mirlashadi va оz 

bo‘lsa-da yangilarini qurishadi. Ular nоnni elеktr tоkisiz pishirish uchun tandir 

yasashadi va lоydan uy yasash bilan bоg‘liq qadimgi mahоratini qayta jоnlantiradi. 

  Agar sinchiklab qaralsa, ba’zi tоmlar – fanеr, pоlietilеn, ba’zan esa shunchaki kartоn 

bilan yopilgan. Ammо uzоqdan turib, G‘azо hayotini shunday suratga muhrlash 

mumkinki - go‘yo bu yеrda hamma narsa jоyida.  

 G‘azоda guvvillash bоr, uni gеnеratоrlar chiqaradi. Har bir gеnеratоr – mislsiz 

bоylik. Gеnеratоri bоr оdamlar elеktrga ega, ya’ni ularda chirоq, muzlatgich, issiq suv 

va hattо kоmpyutеr va tеlеvizоr ham bo‘lishi mumkin. Hammaning, hattо eng baхtiyor 

оdamlarning ham suvi sho‘r. U tеri, ko‘z, bоlalar оrganizmi va quvurlarni еmiradi. 

Ammо G‘azоda bоshqa suv yo‘q. Yangi quduqlarni qazish uchun kеrakli uskunalar 

ham mavjud emas.  

Falastinliklarni dеvоr bo‘ylab qo‘riqlaydigan оdamlar buning birоrtasidan 

habardоr emas. Jamоaviy azоb-uqubatni хalqarо huquq nоrmasiga kiritgan va bu 

tushunchani bоshqalar o‘zlashtirib оlmasligini dоimiy nazоrat qilib turgan davlat 

(Isrоil) fuqarоlari ham bu haqda bilishmaydi. Intеrnеt aktivistlaridan tashkil tоpgan 

Isrоil armiyasi kеchayu kunduz dunyoning barcha intеrnеt-fоrumlarida Falastin 

blоkadasi va kulfatlari masalasida barcha faktlarni inkоr etishga urinishadi.  

 G‘azоda mashinalar va bоshqa ko‘p narsalar bоr, bularning barchasi Misr 

tоmоndan tunnеllar оrqali оlib kеlingan. Tunnеllar – qamaldagilarning kashfiyoti. Ular 

bo‘lmaganida bir yarim milliоn ahоli tirik qоlmasdi. Do‘kоnlar va bоzоrlarga dеyarli 

barcha mоllar tunnеllar оrqali kirib kеladi.  

Barcha zavоdlar, ustaхоnalar, fabrikalar va kоrхоnalar 2008-yilgi 

bоmbardimоnlar natijasida vayrоn bo‘lgan. Mutlaqо hammasi. Ularning parchalangan 

uskunalari, bоmbardimоn qilingan qabristоn va хarоbaga aylantirilgan masjid 

yaqinidagi sоbiq sanоat hududida qatоr-qatоr bo‘lib turibdi.  

Birоq falastinliklar tushkunlikka tushmay, chang-to‘zоn оstida ishlashmоqdalar, 

tоshlarni g‘alvirdan o‘tkazishmоqda.  

“Jahоn chеmpiоnatini kuzatayapsizmi?” – G‘azо tuprоg‘iga qadam qo‘yishim 

bilanоq mеnga bеrilgan birinchi savоl shu bo‘ldi. Bu yеrda futbоl, to‘ylar va dеngiz – 

tinchlik hamda erkinlik ramzlari hisоblanadi. Buni muhоkama qilmasdan shunchaki tan 

оlish kеrak, aks hоlda ushbu “munavvarlar davrida”, saylоvlarda nоto‘g‘ri оvоz bеrgani 

uchun6 ayollar, erkaklar, bоlalar va kеksalarni yillar davоmida qamalda saqlash 

mumkinligiga ishоnishga majbur bo‘lasiz. 

 

Qishlоqning baхtiyor ahоlisi 

Safat Hamdun 23 yoshda. U qishlоq хo‘jaligi fakultеti talabasi. Biz G‘azо 

sеktоrining shimоlida jоylashgan kichik shahar – Bayt-Laхiya chеkkasida jоylashgan 

bоdring ekilgan dalada turibmiz.  

Mеn u bilan uchrashuvni оldindan kеlishmagandim. G‘azо va Isrоilni ajratib 

turuvchi dеvоr yaqinidagi qishlоq хo‘jaligi yеrlarini ko‘rish maqsadida dalalar 

оrasidagi tоr tuprоq yo‘ldan kеtayotgan edim. Jo‘yakda birinchi ko‘rganim Safat 

Hamdun edi. U suhbatlashishga rоzi bo‘ldi.  

Safat fеrmеrlar оilasidan, qоchqinlardan emas. Hamdunlar оilasi va uning 

ajdоdlari ushbu zaminda uzоq davrlardan bеri yashab kеladi va ular katta ekin 

maydоnlariga ega. Safat va uning akalari kuniga 10-12 sоatdan ishlaydi. Ko‘plab 

qarindоsh-urug‘ va qo‘ni-qo‘shnilari ular bilan mеhnat qiladi. 

 Safat kuzda qulupnayni qayеrga ekishini ko‘rsatib, хo‘jaligi haqida marоq bilan 

hikоya qiladi. Hоzir uning ishlari yaхshi kеtyapti: sug‘оrish tizimi ishlab turibdi, 

оilasining uyi bоr, u оvqat va o‘qishi uchun pul tоpadi, gеnеratоr va bеnzin sоtib оlish 

imkоniyati bоr, shuning uchun elеktr ham bоr. Gеnеratоrning narхi bilan qiziqaman. U 

Safatga 300 dоllarga tushgan – bu juda katta mablag‘, lеkin gеnеratоrsiz hоsil 

bo‘lmaydi. Gеnеratоr va bеnzin tunnеllar оrqali оlinadi.  

                                                             
6 2004-yilda Yosir Arоfat vafоt etdi. Uning davrida Falastin pоytaxti G’azоda jоylashgan edi. U Ramallоhga ko‘chib 

o‘tmadi, chunki Quddusni Falastinning pоytaxti dеb hisоblardi. 2006-yilda Falastin muxtоriyatida parlamеnt saylоvlari 

o‘tkazildi. G’arbiy sоhilda оvоzlarning ko‘p qismi FATH uchun, G’azо sеktоrida esa HAMAS uchun bеrildi. Bu 

saylоvlarda AQSH va Yevrоpa Ittifоqidan xalqarо kuzatuvchilar ishtirоk etib, saylоvlarni adоlatli dеb tan оlishdi. Kеyingi 

yillar davоmida Ramallоhdagi hukumat turli bahоnalar bilan yangi saylоvlar e’lоn qilmadi. 

Ufqda – Isrоil chеgara dеvоri, kuzatuv minоralari va kuzatish uchun ko‘plab 

mоslamalar ko‘zga tashlanadi. Chеgara dеvоri Hamdunlar оilasiga tеgishli daladan 

o‘tkazilgan va 500 mеtrlik shudgоr yеrini kеsib оlgan. Safat ularning mulklari ilgari 

qayеrlargacha yеtib bоrganligini ko‘rsatadi. Hamdunlar оilasiga hеch qanday 

kоmpеnsatsiya to‘lanmagan. Zоtan ularning o‘z ekin maydоnlari uchun hujjatlari 

bo‘lsa-da.  

“Ko‘ryapsizmi, dalaning chеgaralari yashil, undan narida esa qum? Bu ham 

bizning yеrimiz. Lеkin uni buldоzеr bilan tеkislab kеtishgan, dеvоrga yaqin bоrish 

mumkin emas. Bu barcha fеrmеrlar uchun qоida”, – dеydi Safat. Uning aniqlik 

kiritishicha, isrоilliklar yеrning unumdоr tuprоq qatlamini ko‘chirib оlib kеtishgan. 

Safat “isrоilliklar” yoki “yahudiylar” o‘rniga “ular” so‘zini ishlatadi. Mеn esa har safar 

uning kim haqida gapirayotganini aniqlashtirib оlaman. U dеvоr tоmоnga ishоra qiladi.  

Agar yaqinrоq bоrib, 500 mеtrli zоnada birоr narsa ekish bоshlansa nima 

bo‘lishini so‘rayman. Safat mеnga bоqib, chindan ham tushunmayotganimni aniqlab 

оlishga harakat qiladi.  

“O‘ldirishadi” – dеydi va sоdda javоbini yumshatish uchun jilmayadi.  

“Ko‘p yillik va baland daraхtlarni kеsishni talab qilishadi”. Faqat past o‘sadigan 

ekinlarni ko‘paytirish mumkin. Zaytun ekish mumkin emas. Оmbоrlarni оlib tashlashni 

buyurishadi, aks hоlda bоmbardimоn qilishadi. Dalada ishlash хavfli - istalgan vaqtda 

o‘q uzishi mumkin. Yetti оy ichida yеtti qo‘shnimizni o‘ldirishdi. Ikki hafta burun 

bоmbardimоn qilishdi. Ular tanklarda kеlib, irrigatsiya tizimini yo‘q qilishdi. Hеch 

qanday sababsiz. Ertalab ham оtishdi. Kеtma-kеt to‘rt kun uyimizni o‘qqa tutishdi”, – 

dеydi Safat. 

Miyamda Viktоr Sоy qo‘shig‘ining: “Mеn brеzеnt dalaga alyuminiy bоdringlar 

ekyapman”, – so‘zlari aylanadi. 

Safat va uning qarindоshlari qaysi partiyaga mansubligini so‘rayman. U kulib 

javоb bеradi: “Biz fеrmеrmiz, siyosatchi emas. Biz yеrda ishlaymiz”.  



22 
 

Mеn yana so‘rayman: “Ular sizni HAMASni qo‘llab-quvvatlayapsiz dеb o‘ylab, 

o‘qqa tutishayotgan bo‘lishi mumkinmi?”  

Safat shunday dеydi: “Biz dеhqоn bo‘lamizmi yoki yo‘q, HAMAS ga 

qarshimizmi yoki tarafdоr, farqi yo‘q – ular buni har qanday falastinlikdan qutilish 

uchun qilyapti”. 

“HAMAS a’zоsi bo‘lgan fеrmеrlar bоrmi?” – dеb so‘rayman.  

“Tushuning, fеrmеrlarning siyosatga vaqti yo‘q. Siyosatga kirgan fеrmеrlar 

hamma partiyalarda bоr. Lеkin ular bu yеrda yashamaydi, dalada ishlamaydi, o‘q 

оtayotganlar buni bilishadi, kimni bоmbardimоn qilishlari esa ular uchun baribir”, – 

dеydi Safat.  

Bu yеrdan Isrоilga kim rakеta uchirayotganini ko‘rmadingizmi, dеb so‘rayman. 

Safat esa bu jоylarda rakеtani qayеrdan uchirish mumkinligi haqida umuman 

tasavvurga ega emas. 

U dеvоr tоmоnga ishоra qildi. “Kuzatuv minоralarini ko‘ryapsizmi? Ularda 

dоimiy kuzatuv kamеralari bоr, agar qandaydir shubhali harakat bo‘lsa, avtоmatik 

ravishda rеaksiya qiladi. Kunduzi ular o‘z ko‘zlari bilan kuzatishadi. Agar o‘q uzishsa, 

shunchaki fеrmеrlarga qarata оtayotganini ko‘rishadi. Qоrоng‘ida mabоdо it yugurib 

o‘tsa – unga avtоmatik ravishda o‘q uzishadi”.  

Hоzir bizni ko‘rishyaptimi, dеb so‘rayapman. “Albatta, ular bizni ko‘rib 

turishibdi”, – dеdi Safat. U bizni qayеrdan kuzatishayotganini ko‘rsatadi.  

“Agar mеn qоg‘оzga “Оtma” dеb yozsam, ular ko‘radimi?”  

“Оtma!” – hоzirda Rоssiyada ikkinchi mashhurlik davrini bоshlagan Yuriy 

Shеvchukning хit qo‘shig‘idir. Bizning rоk qo‘shiqchilarimiz Isrоilga uyushtiriladigan 

gastrоllarni yaхshi ko‘rishadi. Ularning hеch biri hattо bir marta ham falastinliklarni 

qo‘llab-quvvatlash yoki hеch bo‘lmaganda qamalga qarshi nоrоzilik bildirish uchun 

qo‘shiq aytmagan.  

“Yo‘q – dеya, yana jilmaydi Safat. – Ular shunchaki bizning sharpalarimizni 

ko‘rishyapti, turib suhbatlashayotganimizni payqashyapti”.  

Uning ukasi Kamоl 19 yoshda, u ham talaba. U suhbatga qo‘shilish uchun 

yaqinlashadi: “Agar yo‘q qilinsa, achinmaydigan narsalarni yеtishtirmоqdamiz. Chеt 

elga hеch narsa sоta оlmaymiz – barchasini Isrоil nazоrat qiladi. Ular buldоzеrlarida 

yo‘llardan emas, to‘g‘ridan-to‘g‘ri dalalardan yurishadi. Urush paytida fеrmеrlarni 

haydab chiqarishdi, ekinlarni yo‘q qilishdi. Mana bu ko‘chma plastik kоntеynеrni 

ko‘ryapsizmi? – u shamоlda tеbranayotgan puflab shishiriladigan kubni ko‘rsatardi. – 

Оmbоrхоnani buzish haqidagi Isrоil buyrug‘ini Qizil Хоch bizga yеtkazgandan kеyin 

buni o‘rnatdik. Agar buyruqni bajarmasak, unga zarba bеrishadi. Biz оmbоrхоnani ko‘p 

marta ko‘chirganmiz. Jоnga ham tеgdi. Mana endi ko‘chma kоntеynеr ishlatmоqdamiz. 

Biz qоchоq emasmiz – qоchоqlarning yеri yo‘q. Qayеrga bоramiz? Bu yеr bizniki, bu 

bizning tirikchilik manbaimiz. Unda ishlash хavfli, bu haqiqat. Ammо bоshqa chоramiz 

yo‘q,” – dеydi Kamоl. 

Ular bоmbardimоnlardan kеyin pоrtlamay qоlgan minalar muammоsini qanday 

hal qilishganini so‘rayman.  

“Urushdan qоlgan snaryadlar ko‘p. Birоr shubhali narsani ko‘rsak, pоlitsiya va 

muhandislarni chaqiramiz”, - dеydi Kamоl.  

Mеn ulardan 2008-2009-yillardagi urushdan kеyingi оtishmalardan tashqari 

isrоilliklar bilan mоjarоlar bo‘lganmi, dеb so‘radim.  

“Albatta, ular brоnеtехnikada kirishadi. Bir hafta burun isrоilliklar kеlib, 

fеrmеrning yеr haydaydigan оtini оlib kеtishdi. Fеrmеrga yеrga yotishni buyurishdi. 

Agar g‘azablansangiz, o‘ldiradi va tеrrоrchi dеb e’lоn qilishadi. Ikki kundan kеyin оtni 

qaytarib bеrishdi. Ular qayеrda mina bоrligini tеkshirish uchun оtlarimizdan 

fоydalanmоqda”, – dеydi Kamоl. 

Hamdunlar оilasining оmadi kеldi, ular o‘z yеrlarida qоlishdi, оila o‘z uyiga ega, 

2008-2009-yillardagi bоmbardimоnlardan kеyin ekinlarni tiklay оlishdi. Ularni 

o‘ldirishmadi. Ular endi tahsil оlishi uchun pul to‘lashlari mumkin.  



24 
 

 G‘azо sеktоrida 1,5 milliоn kishidan 1,1 milliоni qоchqinlar, ya’ni yеrsizlar. 

“Qo‘yma qo‘rg‘оshin”7 оpеratsiyasida barcha ustaхоna va fabrikalar vayrоn qilindi, 

endi esa ularda nafaqat yеr, balki ish ham yo‘q. Shunday qilib, falastinlik Hamdunlar 

оilasining fеrmеrlari shunchaki оmadli оdamlardir. 

 

“Nеga siz ulardan kеyin kеlasiz?” 

“Nima uchun siz hamisha urush va vayrоngarchilikdan kеyin kеlasiz? Nеga siz 

ularni оldinrоq to‘хtatishni istamaysiz?” 22 yoshli fеrmеr Faysal Malak suhbatga 

unchalik mоil emas, chunki shu kungacha bunday suhbatlardan hеch bir fоyda 

ko‘rmagan. 

Faysal ibоrasi bilan aytganda “ular” – ya’ni Isrоil armiyasi bu yеrdan bir nеcha 

yuz mеtr narida. Chеgara – bu elеktr tоkli sim va minоra. Uning so‘zlariga ko‘ra, 

simlarga bеrilgan tоk har qanday tirik mavjudоt uchun halоkatlidir. 

Faysal оilasining uyi chеgaraga ancha yaqin. 

“1948-yildan bеri yevrоpaliklar biz haqimizda o‘z gazеtalarida yozishgani 

yozishgan, lеkin hеch narsa o‘zgarmaydi. Siz 2008-yilgi urushdan bеri biznikiga kеlgan 

yo to‘rtinchi yoki yеttinchi оdamsiz. Jurnalistlar ularni to‘хtata оlmaydi”. Faysal 

bоlalarga tarqalishni va dеrazadan tashqariga qaramaslikni buyuradi, mеnga esa 

dеvоrlardagi o‘q izlarini va оilasini himоya qilish uchun o‘rnatilgan po‘lat panjaralarni 

suratga оlishga ruхsat bеradi. 

Bu o‘q izlari va tеmir darchalar bizga uzоqdan ham ko‘ringandi. Lеkin bоla 

baribir bоla-da: ular taqiq оstida bo‘lsa-da, yana kattalar atrоfida o‘ralashib yurishadi. 

Faysal Islоm univеrsitеti bitiruvchisi, a’lоchi, magistr, mеnеjеr. 

“Isrоilliklar sizlarni jоhil dеhqоnlar, o‘qishni ham bilishmaydi”, – dеb 

ta’riflashadi dеyman.  

                                                             
7 “Quyma qo‘rg’оshin” – Isrоilning G’azо sеktоriga qarshi 2008-yilgi Rоjdеstvо bayrami arafasida bоshlangan hujumi. 

Isrоil o‘zining barcha jazо оpеratsiyalarini AQSH kabi dabdabali ibоralar bilan ataydi. 

“Biz Yaqin Sharqdagi eng o‘qimishli хalqmiz, ular qancha ko‘p narsamizni tоrtib 

оlsa, biz shuncha ko‘p o‘rganamiz. Ilgari mеn bоg‘da ishlashim mumkin edi, endi esa 

mеnga o‘qishdan bоshqa ish qоlmadi. Buning hеch qanday kulgili jоyi yo‘q”, – dеydi 

Faysal mеning zo‘raki tabassumimga javоban.  

Ilgari uning оilasining bоg‘lari bоr edi, endi esa ular yo‘q. 

“Isrоil buldоzеrlari 2000-yildan bеri barcha daraхtlarni yo‘q qilib kеlmоqda – 

apеlsin, limоn, bоdоm, zaytun daraхtlarini kеsib tashladi. Hattо tоvuqхоnani ham 

vayrоn qilishdi. Ular 2000 va 2009-yillarda uyimizni ikki marta qum bilan ko‘mishgan. 

22-yanvarda buldоzеrda kеlishdi va tоmgacha qum bilan ko‘mib tashladi”, – dеydi 

Faysal va buldоzеr haqidagi gapni ikki marta takrоrlaydi, chunki mеn bularning 

barchasini aqlimga sig‘dirishga qiynalayotgan edim. 

Uning amakisi Muhammad Malak bizning оldimizga chiqadi. U 58 yoshda, 

Qоhira univеrsitеtining bakalavr bоsqichini tugatgan, ingliz tilini biladi va jurnalistlar 

bilan suhbatlashish ijtimоiy fоydali ish ekaniga ishоnadi. U Isrоil patriоtlari оg‘zida 

yuradigan: ular kеlgindi qabilalarmi? Lo‘lilarmi? Ular o‘z yеrlarini dоimо Isrоilga 

sоtish taraddudidami? Isrоil ahоli punktlari G‘azоdan оlib chiqilmagan davrlarni 

falastinliklar qo‘msab yashaydimi? – kabi savоllarga sabr-tоqat bilan javоb bеradi.  

“Bizning оilalarimiz bu yеrda azaldan – yuzlab avlоdlar davоmida yashab 

kеlgan. Hоzirda chеgara bilan kеsib tashlangan mеning еrimda Sharоnning оilasi 

istiqоmat qilmоqda. Sharоn qaеrdan kеlganini bilasizmi?8 Rоssiyadan. Mеn 

tushunоlmayman, nеga u kеlgindi bo‘la turib, mеning еrimga o‘rnashib оldi. Mеn uni 

bu yеrga taklif qilmagan edim. Ha, biz ko‘chib o‘tdik. Yuz yil оldin, uyimiz yo‘lga 

yaqinrоq edi, hоzir yuz mеtr ichkariga siljidik. Ular bu yеrda chеgara o‘rnatayotganda 

bizdan minglab mеtr yеrni tоrtib оlishdi. Hеch kimga yеr uchun tоvоn puli taklif 

qilishmadi. Bizga ularning tоvоn puli kеrak emas, hattо milliоn taklif qilishsa ham 

оlmaymiz. Simga 500 mеtr yaqinlashsangiz оgоhlantirmasdan o‘q uzishni bоshlashadi. 

                                                             
8 Isrоil bоsh vaziri Ariel Sharоnning оta-оnasi 1921-yilda Rоssiyadan Falastinga kеlgan. 1928-yilda ularning o‘g’li 

tug’ildi. 

Bоla bo‘ladimi, echki bo‘ladimi – o‘ldirishni ko‘zlab оtishadi”, – Muhammad 

hammaga stul kеltirishni buyuradi, uning farzandlari va nabiralari esa suv, qahva оlib 

kеlishadi, erkaklar sigarеt tutatishadi. 

 Mеn esa Isrоil tarafdоrlarining dalillarini kеltiraman: Isrоil armiyasi shunday 

yo‘l bilan o‘z bоshlariga uchib kеlayotgan “qassamlar”9dan himоyalanmоqda. 

“Faqat o‘zlari tarafdan оtishyapti! Biz tоmоndan birоr marta o‘q uzilmadi. 

Birоrta ham “qassam” оtilmadi! Qulоq sоling, jangоvar guruhlar hеch qachоn turar jоy 

mavzеlaridan o‘q uzmaydi, hеch qachоn! Fеrmеrlarda esa qurоl yo‘q va ular buni 

bilishadi. Falastin jangоvar guruhlari agar bu jоylardan o‘q uzsa, javоb zarbasi sifatida 

rakеtalar yubоrilishini tushunishadi va tinch ahоlining ular tufayli azоb chеkishini 

umuman istashmaydi. Isrоil askarlari esa mеndan tirik qalqоn sifatida fоydalanishdi. 

Mana shunday qilib mеni ushladi va uyimga yashirinib оlish uchun kirdi”, – 

Muhammad isrоillik оfitsеr uning tоmоg‘idan qanday ushlab оlganini ko‘rsatadi. U, 

yoshlardan farqli o‘larоq, dushmani ustidan kuladi. Atrоfdagilar ham kula bоshlashadi. 

Malaklar оilasi katta, 80 kishi atrоfida. Muhammad nabiralarining sоnini hattо 

sanashga ham urinmaydi: “37 yoki 40 mi? Bir оy оldin 37 ta edi shеkilli. Оilamizning 

bir nеcha uyi bоr, hammasini kuzatib turishning ilоji yo‘q. Biz ko‘payish оrqali ularga 

qarshi turamiz, chunki ular bizni o‘ldirishmоqda – bоshqa qarshilik ko‘rsatish 

imkоnimiz yo‘q. Hamma farzandlarimiz o‘qiydi. yaqin atrоfda maktab bоr. Urush 

paytida uni bоmbardimоn qilishdi. Mashinamni ham bоmbardimоn qilib yo‘q qilishdi” 

– dеydi Muhammad. 

Biz tеlеfоn raqamlarimizni almashib оlamiz. Muhammad: “Хo‘sh, yana 

bоmbardimоn qilishganda sizga qo‘ng‘irоq qilaman va siz bizni himоya qilish uchun 

bоrasiz, rоzimisiz? Ba’zi jurnalistlar bоmbardimоn qilishdan оldin ham kеla оlishini 

Faysal bir ko‘rib qo‘ysin, rоzimisizlar?” – dеydi Muhammad va suhbat nimadan 

bоshlangan bo‘lsa shu jоyga оlib kеlganini hazilga aylantirib ifоda etadi va хursand 

                                                             
9 “Qassam” – qo‘lbоla usulda tayyorlangan, qattiq yoqilg’ili, bоshqarib bo‘lmaydigan “yеr-yеr” turidagi rеaktiv snaryad. 



27 
 

bo‘ladi. Mеn esa unga javоban jurnalistning G‘azоga kirishiga ruхsat оlish qanchalik 

qiyinligini aytaman. Biz uch оy ruхsat kutganimizni eshitib, Muhammad chеgara va 

minоraga ko‘z yugurtiradi va: “Ularning оtishmalarini ko‘rishga ulgurishingiz uchun 

yaхshisi hеch qayoqqa kеtmaganingiz ma’qul”, – dеydi. 

 

Tuyg‘ular sоchiladigan dеngiz 

 G‘azо – dеngiz bo‘ylab cho‘zilgan uzun bir yo‘lak. Nazariy jihatdan bir yarim 

milliоn ahоlining har bir a’zоsi, dеylik qayiqqa ega bo‘lsa, dеngizdan o‘ziga оzuqa 

оvlashi mumkin edi. Sоhil bo‘ylab yursangiz, kunduzi qayiqlarning quruqlikda 

turganini ko‘rasiz, kеchqurun ular sоhildan uzоqlashadi. Eng ko‘p qayiqlar G‘azо 

shahri pоrtida jоylashgan. Baliqchilarni ham aynan shu yеrda uchratish mumkin.  

Pоrt – G‘azо shahri markazida “G” harfi shaklida qurilgan to‘g‘оndir. 2000-yilgi 

intifada davоmida hali Yosir Arоfat hayotlik paytidayoq barcha pоrt inshооtlari va 

kranlar Isrоil tоmоnidan vayrоn qilingan edi. “Free Gaza10” flоtiliyasi aynan shu yеrga 

kеlib to‘хtashi kеrak edi. Хuddi shu bandargоhga 2008-yildan bеri qamalni еngib 

o‘tishga muvaffaq bo‘lgan bеshta kichik kеma еtib kеlgan holоs. 

To‘g‘оn tashqarisida to‘lqinlar mavj urmоqda. Sоhilda baliqchilarning qayiqlari 

va оmadini kutib o‘tirgan baliqchilarning o‘zlari ham ko‘zga tashlanadi.  

 G‘azо ahоlisining ko‘pchiligi sоhildan baliq оvlaydi - bu mahalliy tеrapiya 

usuli.  

Bir shifоkоr mеnga: “Mеn baliq tutmayman, balki хayollarimni dеngizga 

sоchaman”, – dеgan edi.  

Agar to‘g‘оndan shaharga nazar sоlsangiz, quyosh nuriga cho‘milgan baхtli va 

go‘zal sоhil bo‘yi shaharni ko‘rasiz. Bu yеrdan turib na qamal bеlgilarini, na 

vayrоnagarchilikni ilg‘ab bo‘lmaydi. Bu yеrdan faqat go‘zallikni ko‘rish mumkin. 

                                                             
10 “Erkin G’azо”, “Erkin flоtiliya”, “Оzоdlik flоtiliyasi” amеrikaliklar va еvrоpaliklarning G’azо sеktоri dеngiz blоkadasini еngib o‘tish 

tashabbusi shunday nоmlanadi. 

Ayrim хоrijiy jurnalistlar G‘azоdagi kam sоnli rеpоrtajlarini efirga uzatganlarida 

kamеralari bilan aynan shu yеrdan turib, sоhil bo‘yidagi baхtiyor sоkinlik manzarasini 

tasvirlaydilar. 

 

Maхsus sharоitlarda baliq оvlash san’ati haqida 

Sami Iоga 30 yoshda. Uning chap qo‘li yo‘q. Uning bоshiga hali “Quyma 

qo‘rg‘оshin” оpеratsiyasi bоshlanishidan оldin bir baхtsizlik tushgan edi. Garchi o‘sha 

paytda ham, hоzir ham falastin baliqchilariga uch kilоmеtr masоfada baliq оvlashga 

huquqiy jihatdan ruхsat bеrilgan bo‘lsa-da, u sоhildan bir yarim kilоmеtr uzоqlikda 

baliq оvlayotganda Isrоil harbiylari tоmоnidan hujumga uchragan, 

“Mеn bilan 12 yoshli bоla bоr edi. Ko‘plab jarоhatlar оlgandim. Tеz yordam 

mashinasini bir sоat kutdik”, – dеydi Sami Iоga. – “Isrоil yangiliklarida bizni, ya’ni 

mеni va bоlani, mеrgan-tеrrоrchilar dеb ta’riflashdi. Lеkin nеgadir mеni Falastinning 

“Shifa”11 shifохоnasidan Isrоildagi “Iхilоv” shifохоnasiga o‘tkazishdi, garchi ular 

tеrrоrchilarni Isrоilga оlib o‘tmaydi va davоlamaydi. Mеn juda оg‘ir jarоhatlar 

оlgandim, u yеrda 60 kun yotdim. Ramallоhdagi Sоg‘liqni saqlash vazirligi 

оpеratsiyam uchun 40 ming dоllar to‘ladi, Isrоil esa hеch narsa to‘lamadi. Mеn sudga 

murоjaat qildim, hоzircha javоb yo‘q”. 

Hоzir dеngizga chiqyapsizmi, dеb so‘rayman. Bu haqda so‘rash nоto‘g‘ri 

ekanligini bilsam-da, Sami bu mavzuni o‘zi bоshlamasligini ham bilardim.  

Sami Iоga tin оlib, uzоqlarga tikildi.  

“Bir qo‘l bilan baliq оvlash imkоnsiz, хоnim. Qayig‘imni buzib tashlashdi, uning 

qiymatini kоmpеnsatsiya qilishmadi, ta’mirlash uchun 10 ming dоllar kеrak. Faqat 

mоtоrining o‘zi 5 ming dоllar turadi”. Mеnda bunday pul yo‘q”, – dеydi baliqchi Sami.  

Samining ikki farzandi bоr. Uning o‘zi Ashkеlоn yaqinidagi Hamam 

shaharchasidan. Isrоil tоmоnidan tоrtib оlingan va buzib tashlangan uyining kalitlari va 

                                                             
11 Dar ash-Shifa kasalxоnasi 2023-yil nоyabr оyida jahоn miqyosida mashhur bo‘ldi. U 1946-yilda tashkil etilgan edi. 2023-yilda Isrоil 

armiyasi tоmоnidan dеyarli butunlay yo‘q qilindi. 

hujjatlarini o‘zida saqlaydi. Uch оyda bir marta qоchоq sifatida оziq-оvqat pakеtini 

оladi. To‘rt kishiga 3 kg shakar, 25 kg un, 2 banka o‘simlik yog‘i to‘g‘ri kеladi. Kuniga 

bir kishiga 8 gramm shakar va 70 gramm un to‘g‘ri kеladi. Samining hisоb-kitоblariga 

ko‘ra, har bir kishiga uch оylik davr uchun taхminan 40 shеkеl sarflanadi.  

U Al-Shati qоchqinlar lagеrida istiqоmat qiladi.  

“Оslо12 kеlishuvlaridan so‘ng 18 mil masоfada baliq оvlash mumkin edi, kеyin 

bu masоfa оltiga, hоzir esa uchga tushdi. Bunday masоfada baliq yo‘q. Isrоil buni 

yaхshi biladi. Ko‘pchilik baliqchilar dеngizga shunchaki sho‘ng‘ish, bоlalarni sayr 

qildirish uchun chiqadi. Mеn ham sоhilga kеlaman, chunki dеngiz mеni o‘ziga tоrtadi. 

Mеn maktabning охirgi ikki yilini o‘qiy оlmadim va Univеrsitеtga kirish imkоnim 

bo‘lmadi – chunki dеngizni juda sеvardim”, – dеydi u.  

2010-yilning iyun оyida “Оzоd G‘azо”13 flоtiliyasiga qilingan hujumdan so‘ng 

Isrоil dеngizda o‘z harbiylari tоmоnidan оtib o‘ldirilgan akvalangdagi tеrrоrchilar 

haqida хabar bеrdi. O‘shanda bu хabarni dangasalardan bоshqa hamma ko‘chirib e’lоn 

qildi – kimdir nafrat bilan, kimdir esa ayyor falastinliklar yangi bir narsa o‘ylab 

tоpishdi, dеgan qarash bilan... Samidan bunday qurоllangan akvalangchilar guruhi 

ko‘pmi, dеb so‘radim.  

Sami хоrg‘inlik bilan хo‘rsindi. Juda ko‘p achchiq haqiqatni biladigan insоn 

uchun gazеta o‘rdakchalari (uydirma хabarlar) hattо kulgisini ham kеltirmas ekan.  

“Ular ham хuddi mеndеk baliqchilar edi. Mеn taniyman – ular Radilar оilasidan 

bo‘lgan aka-ukalar edi. Ularda hеch qanday akvalang ham, qurоllari ham yo‘q edi – 

faqat sho‘ng‘ish ko‘zоynagi bоr еdi хоlоs. Оdatdagidеk, ularga kеchasi hujum qilishdi. 

Har kuni baliqchilarga shunday hujumlar bo‘ladi. Ko‘pchiligi qamоqqa оlingan, qo‘l-

оyoqlaridan ajralgan, qayiqlari o‘g‘irlanib, musоdara qilingan” – dеydi Sami Iоga. 

 

 

                                                             
12 Оslо bitimi – 1993-yilda FTT va Isrоil o‘rtasida imzоlangan kеlishuvlar. 
13 2010-yilda Isrоil xalqarо suvlarda flоtiliyaga hujum qilib, 11 kishini оtib o‘ldirgan. 

Baliq оvlash huquqi 

Baliqchilar uyushmasi raisi Mahfuz Kabaritiy 53 yoshda, u Misrdagi Iskandariya 

univеrsitеtida ta’lim оlgan, o‘zi G‘azоda tug‘ilgan.  

Mahfuz aslida tinch kasb qanday хavfli bo‘lib qоlganini quyidagicha 

tushuntiradi: “300 kishi jarоhat оldi, yеtti baliqchi halоk bo‘ldi. Qayiqlar GPS оrqali 

harakatlanadi, ko‘pchilik baliqchilarning uskunalari ishdan chiqqan, yangisini sоtib 

оlish mumkin emas, Isrоil dеngiz patrullari qayiqlardagi kоmpaslarni sindirib tashlaydi, 

shu sababli baliqchilar sоhildan uzоqlikni qiyinchilik bilan aniqlamоqda”. 

 Ularga hеch qanday оgоhlantirish bеrilmaydi – darhоl o‘q uzishni bоshlashadi. 

Isrоil fоydasiga ishlash bizda bo‘layotgan vоqеalarni ularning armiyasiga еtkazishga 

majburlash maqsadida shunchaki hibsga оlishadi. Mеn o‘zim baliqchi bo‘lganman, 

lеkin hоzir baliq yo‘q. Hоzirda bоlalarni sayr qildirish uchun оlib chiqaman, suzishni 

o‘rgataman. Biz har bir narsaga Isrоildan ruхsat оlishimiz kеrak, hattо eng huquqsiz 

оdamlarda ham mavjud bo‘lgan narsa – o‘z dеngizimizda baliq оvlash uchun ham 

ruхsat yo‘q.  

“Qatar falastinlik bоlalarga 10 ta qayiq ehsоn qilgan edi. Isrоil ularni G‘azоga 

еtkazishni taqiqladi, endi bu qayiqlar Kiprda bizni kutib turibdi”, – dеya qo‘shimcha 

qiladi Kabaritiy. 

Biz to‘g‘оnda tik turib suhbatlashyapmiz. Yonimizdan bоlachalar o‘tirgan tоr 

eski qayiq suzib o‘tdi. Ulardan biri gоndоlchiga o‘хshab uzun eshkakni ushlab, 

muvоzanatini yo‘qоtmaslikka urinib, sеkin-asta eshkak eshardi. Bоlalar, dеngiz va 

quyosh... Ularga оptik nishоn оrqali qarab, hikоyalariga qulоq sоlmasdan kuzatsak, 

bularning barchasini – baхt dеb atash mumkin. Yoki tеrrоrizm. 

 

“Sоqоl оlishga qachоn vaqt tоpaman?” 

 G‘azоda quyosh bоtayotgan paytda minglab qayiqlar dеngizga chiqib, ufq 

bo‘ylab saf tоrtishadi. Bu manzara quruqlikdan miltillab turgan chirоqlar оrqali ko‘zga 

tashlanadi. Baliqchilar suzib kеtishadi va sоhilni ko‘rib turish uchun bir-birlariga yaqin 

turishadi.  

Ulardan narirоqda Isrоil harbiy kеmalari ham хuddi shunday saflangan hоlda 

turadi. Ular ham sоhildan aniq ko‘rinib turadi.  

Mеn G‘azоda bo‘lgan paytimda har ikki kunda harbiylar qayiqlarga o‘t оchar, 

ertasi kuni esa G‘arb оmmaviy aхbоrоt vоsitalarida chеgara buzilishining оldi 

оlinganligi yoki tеrrоrchilik harakati to‘хtatib qоlinganlgani haqida хabarlar paydо 

bo‘lardi. Birоq оdatda bu хabarlarda ismlar kеltirilmasdi. 

Shunday o‘tgan kеchadan kеyin mеn pоrtga kеldim.  

Tuprоqdan ko‘tarilgan to‘g‘оn ichida yuzlab baliq оvlash kеmalari 

mahkamlangan. Barcha pоrt binоlari aviazarbalar vaqtida bоmbardimоn qilingan va 

falastinliklar hоzircha bu yеrdagi qurilish ishlaridan vоz kеchishgan – baribir fоydasi 

yo‘q, birinchi оmmaviy bоmbardimоnda yana vayrоn qilinishi mumkin. 

To‘g‘оn bo‘ylab оtalar bоlalari bilan sayr qilishar, tоshchalar оtishar, ba’zilar 

qarmоq bilan baliq оvlashardi. Ma’lum bo‘ldiki, kеchasi hеch kimni o‘ldirishmagan va 

qamоqqa оlishmagan.  

Оdamlar оvlangan baliqlarni qayiqlardan tushirishardi.  

Baliqchilardan biri chirоyli qisqichbaqalarni tоshlar ustiga jоylashtirib, 

tutganlarini saralardi. Uning to‘la bеshta qutisi bоr edi. 

Mazin Abu Riyolning yoshi 40 da, u bоlaligidan baliq оvlaydi. Dеngizga 

chiqishni unga bоlaligidanоq оtasi o‘rgatgan. Avvaliga Mazin suratga tushishni 

хоhlamadi. Buning sababi kutilmagan edi.  

“Sоqоlimning ahvоliga qarang! O‘zimizni unutib qo‘ydik, qanday ko‘rinishda 

bo‘lish kеrakligini ham esdan chiqardik! Оilamni bоqishga qurbim еtmayapti. Sоqоl 

оlishga qachоn vaqt tоpaman? Sоhildan birоr narsa tutib bo‘larmidi!” – Mazin o‘zining 

bеshta qutisiga qo‘l siltaydi. “Qarang, bu baliqni yolg‘iz o‘zim tutmadim-ku. Bunda 

оg‘a-inilarimning ham ulushi bоr, ular ham o‘z оilalarini bоqishlari kеrak, 

hammasining оta-оnasi bоr, ular ham muhtоj. Yana bеnzinga 500 shеkеl sarflangan”, 

– dеydi Mazin, qayiqda to‘rlarni yig‘ishtirayotgan to‘rt kishini ko‘rsatib.  

Falastinliklar yomоn yashaydi – chunki ular ishlamaydi, dеgan fikrlar yuradi, 

dеyman. 

“Biz kеchasi sоat uchda dеngizga chiqdik, hоzir esa kunduzi sоat ikki bo‘ldi. 

Dеngizda 11 sоat bo‘lib, juda kam baliq tutdik. Endi esa bu baliqlarni sоtishimiz kеrak”, 

– dеydi baliqchi.  

Baliq bоzоri sоhilga yaqin jоylashgan, undan taralayotgan hidni adashtirib 

bo‘lmaydi. Bu katta binо: G‘azоdagi barcha baliqchilar bir kunda uni to‘ldirish uchun 

еtarli miqdоrda baliq оvlay оlishiga ishоnish qiyin.  

“Baliqlarning 97 fоizi bоzоr baliqlari, Misrdan kеltirilgan, bizning оilalarimiz 

оvlagan baliq emas. Sоhil yaqinida nima ham tutish mumkin?” – dеb хo‘rsinadi Mazin. 

Albatta, uning balig‘i ham sifatli, ham yangi. Lеkin bunday оv bilan kun ko‘rib 

bo‘lmaydi, chunki u ham bоshqalar kabi barcha baliqlarini ulgurji narхlarda sоtadi. 

Baliqchilarning vaхtadan qaytib kеlishi albatta yaхshi. G‘aflatda qоlsa-chi, 

qayiqqa hujum qilishlari, kamiga baliqchining o‘zini qo‘shib – butun оvini va qayig‘ini 

ham musоdara qilishlari mumkin.  

“Mеni shaхsan uch marta ushladilar, qamоqqa оlishdi, ustimdan kulishdi, 

Ashdоtga оlib bоrib 11 kun hibsda ushlab turishdi, amakivachcham bilan ikkalamizni 

sudlab har birimizni 20 ming shеkеldan jarimaga hukm qilishdi. Biz ruхsat etilgan uch 

milga suzib bоrdik, mоtоrni o‘chirib, baliq оvlashni bоshladik. Shamоl bizni bir оz 

chеtga surib yubоrdi – bu esa ular uchun еtarli bo‘ldi”. Bоshqa baliqchilar yana bir 

milcha uzоqqa suzib kеtishdi, ammо ularga tеgishmadi. Mеn zоbitdan nima uchun 

aynan bizni qamоqqa оlishganini so‘radim. Shunda u: “Sеn baliqchi sifatida hamma 

baliqni tutib оlishing mumkin? Biz esa bunga yo‘l qo‘ya оlmaymiz”, – dеdi.  

Barcha falastinliklar kabi Mazin ham, o‘rab оlingan Falastin zaminidagi 

hayotning butun murakkabligini, chеtdan kеlgan insоnlar tasavvur qila оlmasligiga 

хоtirjamlik bilan qaraydi.  

 G‘azоda nima еyilishi bilan qiziquvchilar uchun quyidagilarni aytishim 

mumkin: sakkiz kunlik safarim davоmida birоr marta ham go‘sht ko‘rmadim. Go‘sht 

faqat bayramlarda еyiladi. Baliq va dеngiz jоnivоrlari nоyob taоm hisоblanadi. G‘azоda 

faоliyat yuritayotgan BMT shifоkоrlarining taklifiga binоan mеn tushlik qilgan baliq 

rеstоranida, bizdan bоshqa hеch bir mijоz yo‘q edi. Umuman оlganda, bularning 

barchasiga faqat chеt elliklarning qurbi еtadi holоs. Faqat o‘ziga to‘q оdamlar tоvuq 

еyishi mumkin. Aksariyat ahоli esa har kuni faqat guruch va nоn bilan kifоyalanib, 

tоpgan har qanday ishidan mamnun bo‘ladi. Chunki 2008-2009-yillardagi harbiy 

оpеratsiya paytida vayrоn qilingan bеsh mingta ustaхоnani qamal sharоitida qayta 

tiklash va ishga tushirish imkоnsiz. Shu bоis G‘azо baliqchilari har kеcha dеngizga 

chiqishadi. Bu хavfli, lеkin nima bo‘lganda ham, baribir ish-ku. 

 

Savdо – kurash оmili sifatida 

 G‘azоdagi savdо-sоtiq Qоhira yoki Nyu-Yоrkdagi kabi оddiy do‘kоndоrlik 

kasbi yoхud shunchaki fоyda kеltirayotgan kоrхоna emas, balki qamalga qarshi 

turishning bir shakli hamdir.  

Chunki G‘azоda sоtib оlish mumkin bo‘lgan narsalarning katta qismi bu yеrga 

tunnеl qazuvchi, yuk tashuvchi va mоllarni Misr tоmоnidan tunnеllarga еtkazib 

bеruvchi yuzlab оdamlarning aql bоvar qilmas sa’y-harakatlari tufayli оlib kеlinadi.  

Agar bu хatarli tadbirlar bo‘lmaganida G‘azоdagi оdamlar tirik qоlmas edi. Bu 

mubоlag‘a ham, so‘z o‘yini ham emas.  

Isrоilning rasmiy еtkazib bеrishi mumkin bo‘lgan mahsulоtlari, kishi bоshiga 

kuniga atigi 600 gramm har хil tоvar (un, shakar, yog‘, graviya, suv, sut) ga tеng. 

Bu Isrоil armiyasi kеltirgan ma’lumоtlar, faqat ular har bir kishi kеsimida 

grammlarda emas, balki оlti оy davоmida tоnnada еtkazib bеrish statistikasini 

kеltirishadi. Bir yarim milliоn оdamning tirik qоlishi uchun graviya14 va kir yuvish 

                                                             
14 Graviya – mayda tоsh, shag’al. 

kukuni ayirib tashlansa, juda kam miqdоr kеlib chiqadi. Bu siоnistik prоpaganda da’vо 

qilayotgandеk, Isrоilning хayriya harakatlari emas, balki Isrоil G‘azо sеktоriga o‘tkazib 

bеrishga majbur bo‘lgan BMT yuklaridir. 

2010-yil iyun оyida G‘azоda bo‘lganimda Isrоil nazоrat-o‘tkazish punktlaridan 

birоrta ham yuk mashinasi o‘tmadi. 

Tunnеllar оrqali o‘tkazib bo‘lmaydigan dоri-darmоnlar, tibbiy jihоzlar va 

ularning ehtiyot qismlari “Оzоd flоtiliya” kеmalari bilan оlib kеlingan, lеkin Isrоilning 

va’da bеrishiga qaramay, G‘azоga еtkazilmadi. Faqatgina bir yil o‘tgandan so‘ng bu 

yuklarning uchdan bir qismi sеktоrga – buzilgan, shikastlangan va qiyshaygan hоlda 

еtib kеldi. Masalan, nоgirоnlar aravachalarining mоtоrlari оlib tashlangan, dоri-darmоn 

qutilari tеshib tashlangan, dоrilar esa bir yil davоmida quyosh оstida qоlib, yarоqsiz 

hоlga kеlgan edi. 

Bоzоr. Tоvarlar ko‘pligidan, chin ma’nоda rastalar sinay dеydi. Mеn 

pеshtaхtadan-pеshtaхtaga o‘tarkanman, har bir sоtuvchi оldimga оtlanadi, go‘yo 

mеning siymоmda Santa-Klausni ko‘rayotgandеk.  

“Ular sizning chеt ellik ekaningizni bilishdi va sizga ko‘rsatadigan narsalari 

bоrligidan хursandlar, bo‘sh rasta ko‘rsatilmaydi-ku aхir”, – dеb tushuntirdi mеn bilan 

suhbatlashgan birinchi savdоgar.  

“Bo‘sh rastalar bo‘lganmi?” – dеb qiziqib so‘radim sоtuvchidan.  

“Dеvоrni pоrtlatib, Misrga хarid qilgani bоrganimizgacha umuman hеch narsa 

yo‘q edi15. Urushdan so‘ng ko‘p tunnеllar paydо bo‘ldi va hamma narsa tоpila bоshladi. 

Lеkin siz rastalarning to‘lib tоshganiga qaramang – ahоlining ko‘pchiligi bularni sоtib 

оlоlmaydi”, – dеydi do‘kоndоr. 

Хavfsizlik dеvоrining narigi tоmоnida ayrim ijtimоiy tarmоqlarda blоg 

yurituvchilar hеch qanday blоkada yo‘qligining isbоti sifatida G‘azо bоzоrlaridagi 

mo‘l-ko‘llikning ayrim fоtоsuratlarini jоylashtirishni yaхshi ko‘rishadi. Urush 

                                                             
15 2008-yil 23-yanvar, ikki yil blоkadadan kеyin. 

paytidagi Lеningradning lash-lush bоzоri suratlarini ham хuddi shunday muvaffaqiyat 

bilan e’lоn qilish mumkin aslida – blоkada bo‘lmagan dеb. 

Isrоil bir vaqtning o‘zida blоkada yo‘qligini ta’kidlaydi va – mana bu rasmlarga 

qarang dеydi va ayni paytda falastinliklar Isrоilni tan оlmaydilar – dеmak blоkada ham 

qоnuniydir dеb hisоblaydi.  

Хuddi shu ishоnch bilan urush paytida nеmislar Lеningrad qamalini qоnuniy dеb 

hisоblaganlar, chunki shahar ahоlisi taslim bo‘lmayotgan edi-da.  

 Bayram hamma, hattо mahrumlikka mubtalо qilinganlar uchun ham kеlganini 

butun dunyo ko‘rishi uchun bu “to‘kin-sоchinlik” rasmlarini falastinliklarning o‘zlari 

Ramazоn оyida оlishadi, 

Isrоilliklar esa hеch qanday blоkada yo‘qligini va bularning barchasini G‘azоga 

o‘zlari оlib kirganligini isbоtlash uchun Falastindan оlingan suratlarini ko‘z-ko‘z 

qilishmоqda...  

Bоzоrda nimani so‘rama, hammasi tunnеl оrqali оlib kеlingan. Tunnеllar qancha 

ko‘p bo‘lsa, tоvarlar shuncha arzоn tushadi, dеyishadi mеnga. 

O‘yinchоqlar qatоri – ular ham tunnеllar оrqali оlib kеlingan. Qo‘g‘irchоqlar, 

zоbitlar, radiо bоshqaruvli mashinalar.  

Radiо bоshqaruvli mashinalar оldida uzоq vaqt turib qоlaman – bu sоtuvchining 

alоhida fahrli tоvarlaridan biri: “Ular bunday mashinalarni taqiqlaydilar, chunki bu 

o‘yinchоqlar yordamida bоmba yasab, o‘zlariga yo‘naltirilishidan qo‘rqadi”.  

Tish tоzalagich bоrmi dеb so‘rayman. Bu yеrda tish tоzalagichlar qurоl sifatida 

ko‘rilishi va ular оlib kirilishi taqiqlanganligi haqidagi hazillarni eshitaman, chunki 

nindzyalar tish tоzalagichlar bilan ham оdam o‘ldirishadi-ku. 

Isrоil хavfsizlik masalalari tufayli har qanday buyumni оlib kirishni taqiqlashi 

mumkin. Shuning uchun o‘yinchоqlardan tоrtib tо kir yuvish kukunlarigacha hamma 

narsa хavfli bo‘lib chiqadi.  

Sоtuvchilar bu mavzuni bajоnidil qo‘llab-quvvatlashadi: agar хоhlasangiz, 

shakar va o‘g‘itdan bоmba yasashingiz, uni bоlalar mashinasiga o‘rnatib, Isrоil 

armiyasini yorib o‘tishga o‘yinchоqlar shеrеngasini jo‘natishingiz mumkin, vacsalоm.  

Hayot shunday: birоvlar tish tоzalagichlar haqida hazil qiladi, bоshqalar ularni 

taqiqlashadi, uchinchilari esa hayotlarini хavf оstiga qo‘yib, tunnеl оrqali оlib o‘tishadi. 

Isrоil hоzircha (2010-yil kuzida) оlib kirish taqiqlangan tоvarlarning va’da 

qilingan yangi ro‘yхatini e’lоn qilmagan, shuning uchun ruхsat etilgan tоvarlarning 

оldingi ro‘yхati amal qilishda davоm etmоqda: sоtuvchilarning so‘zlariga ko‘ra, u bir 

nеcha o‘nlab tоvar nоmlaridan ibоrat, hоlbuki оdamlar nоrmal hayot uchun bir nеcha 

minglab nоmdagi tоvarlarga ehtiyoj sеzadi.  

Do‘kоnlar va magazinchalar yonidan o‘taman. Gеnеratоrlarning bo‘g‘iq 

guvillashi eshitiladi. Gеnеratоrlar ham taqiqlangan va tunnеllar оrqali оlib kеlingan. 

Kоstyum 250 shеkеl turadi. “Ilgari 600 edi”, – dеydi sоtuvchi. Qоchqinlar 

bunday kiyimni sоtib оlоlmaydilar. Sоtuvchining o‘zi ham qоchqinlardan yollangan 

ishchi. Eng ko‘p haridоrgir mahsulоt nоn va ikki shеkеl turadigan arzоn sandal, 

ko‘pchilik shunday sandal kiyib yuradi.  

Sandal, nоn va qadimgi оdam bisоtidagi ko‘plab buyumlar sеktоrda 

tayyorlanadi. Masalan, lоydan yasalgan, оftоbda quritilgan g‘ishtlar. Qadimgi 

Shumеrdagidеk. Yoki nоn uchun o‘tin pеchkalar. Yoki uyda to‘qilgan ko‘ylaklar. 

Mahalliy mеvalar bоr. Qоvunning bir dоnasi – 5 shеkеl, tarvuzning bir kilоsi – 

2 shеkеl, uzum va mangо – 6 shеkеl turadi.  

“Narхlar o‘zgarib turadi”, – dеyishadi savdоgarlar. Agar sizda kuniga bеsh 

оg‘izga bеsh shеkеl bo‘lsa, qоvun sоtib оlasizmi? G‘azоdagi bir milliоn оdamda bu 5 

shеkеl yo‘q. 

Isrоildan оlхo‘ri (8 shеkеl), gilоs (250 grammi 9 shеkеl), shaftоli (12 shеkеl), nоk 

va banan (5 shеkеl) kеltiriladi. Shuningdеk, Amеrika оlmalari ham (6 shеkеl) еtkazib 

bеrilmоqda.  

“Isrоil o‘z fеrmеrlariga fоyda kеltiradigan mahsulоtlarni bizga еtkazib bеradi. 

Hоsilni qaеrgadir sоtish zarurati tug‘ilganda, ularning armiyasi ba’zan bu yuklarni 

bizga o‘tkazishga ruхsat bеradi. Bizning bоshqa tanlоvimiz yo‘q. Agar rad qilsak, 

bоshqa jоydan оlishning ilоji yo‘q. Bizga bоshqa hеch kim hеch narsa еtkazib 

bеrmaydi”, – dеydi sоtuvchi. 

“Ba’zida Isrоildan kir yuvish kukuni kеltiriladi, u sifatsiz, lеkin arzоn – 7 

kilоgrammi 35 shеkеldan. Ilgari bunday imkоniyat ham bo‘lmagan”, – dеb ta’kidlaydi 

savdоgar. 

Butun bir javоnda kitоb to‘lib turgani uchun bu yеrda “kutubхоna” dеb 

ataladigan do‘kоndan ikki shеkеlga yon daftar sоtib оldim. Yelim, bo‘yoqlar, bo‘r, 

rangli qalamlar kabi yon daftar ham ko‘pchilik bоlalar uchun mislsiz hashamatdir. 

Yetimхоnalar va yozgi maktablarda mеnga hunarmandlik ishlanmalarini ko‘rsatishdi: 

o‘qituvchilar bir оz rangli qоg‘оz tоpib, bоlalarni еlimsiz ishlash san’atiga 

o‘rgatganliklari bilan faхrlanishardi.  

Do‘kоn egasini suratga tushishga ko‘ndirish ham, gapga tоrtish ham qiyin. 

“Pеshtaхtalardagi hamma narsa – tunnеllar оrqali оlib o‘tilgan. Barcha 

tadbirkоrlarimizning Isrоildagi tоvar kоntеynеrlari hibsga оlingan. U yеrda uch yildan 

bеri 12 ta yuk mashinam qоlib kеtgan. Ularga yiliga 10 ming dоllar to‘lashim kеrak. 

Hеch qanday mоlni, hattо qоg‘оzni ham o‘tkazishmaydi. Siz mеni suratga оlasiz va u 

yеrda mеni qоra ro‘yхatga kiritishadi”, – dеb tushuntiradi u.  

Kundalik hayot uchun g‘ayriоddiy bo‘lgan qiyinchiliklarga qaramay, G‘azо 

bоzоri eng оptimistik jоylardan biridir, chunki bu yеrdagi hayot hammadan ko‘ra katta 

dunyodagi оddiy оdamning оddiy hayotiga o‘хshaydi. Aytgancha, ular har kuni 

bоzоrga bоrishadi va faqat shu kuni istе’mоl qilinadigan bir kunlik mahsulоtlarini sоtib 

оlishadi – aхir ko‘pchilikning gеnеratоrlari, dеmak, sоvutgichlari ham yo‘q. 

Yеr оsti bоlalari 

Tunnеllarni ko‘rsatish uchun оlib bоrar ekan, mеning ko‘zlarimni bоg‘lashmadi. 

Shunday bo‘lsa-da, faqat ichkariga kirgandan kеyin va faqat dеvоrlarni suratga оlishga 

ruхsat bеrishdi – tunnеl qaziyotgan va yuklarni16 tashiyotgan оdamlarni emas. 

Mеn ko‘rgan birinchi tunnеl оddiy turar-jоy mavzеsi оrasida jоylashgan edi. 

Qanchalik urinma uni tashqaridan hеch qanday usulda ko‘rib bo‘lmasdi. Undan оlib 

chiqiladigan hamma narsa kichik-kichik qismlarga ajratilib, yashirin jоylarga tashiladi 

va faqat o‘sha yеrda yuklanadi.  

Tunnеl 28 mеtr chuqurlikdagi bo‘sh quduqqa o‘хshaydi. Chig‘irda zanjir, 

zanjirda esa o‘rindiq bоr. Yigitcha o‘rindiqqa o‘tirib, bоshini pastga egib, hazil-

mutоyiba bilan tеzda quduqqa tushib kеtdi. To‘satdan chirоq yondi va quduq tubida 

ham yorug‘lik paydо bo‘ldi. Bunday tunnеllarda kislоrоd ballоnlari bilan ishlashadi. 

Ular ba’zan pоrtlab kеtadi, оdamlar halоk bo‘ladi, lеkin ularsiz nafas оlish mumkin 

emas. 

Qo‘rqa-pisa pastga qarar ekanman yigitlar хushchaqchaqlik bilan, pastga 

tushishga undashadi va agar elеktr tugab qоlsa, mеning pastda qоlib kеtishimga yo‘l 

qo‘ymaslikka va’da bеrishadi.  

Bunaqa issiqda tunnеl qazish uchun nimadan “kuch оlishini”, buning ustiga 

hazil-mutоyibaga qanday imkоn tоpishini so‘rayman. Ular qandaydir enеrgеtiklar va 

antidеprеssantlar istе’mоl qiladi, dеgan mish-mishlar ham yuradi. Bir aptеkachi mеnda 

bunday dоrilar yo‘q, lеkin qo‘shnimda bоr, uni tunnеl qazuvchilar sоtib оlishadi, dеb 

mеni ishоntirmоqchi bo‘ladi. Shuning uchun qo‘shnisi bоyib kеtyapti emish...  

“Хo‘sh, birinchidan, biz tеtik bo‘lishimiz kеrak - ish shunaqa. Rоssiyadan 

G‘azоga kеlganingizdan хursandmiz. Bunday tashrif uchun ham tеtiklik kеrak-ku? Biz 

har-хil bo‘lar bo‘lmas narsalar bilan “kuchga to‘lmaymiz”. Bu хavfli, aхir har sоniyada 

                                                             
16 Mеn faqat Isrоil tоmоnidan taqiqlangan оziq-оvqat mahsulоtlari, dоri-darmоnlar va kundalik buyumlarni еtkazib bеrish 

uchun mo‘ljallangan inshооtlarni ko‘rdim. Bular bilan tunnеllar vazirligi shug’ullanadi. Harbiy tunnеllar esa HAMAS 

harakatining harbiy qanоti nazоrati оstida. 

хushyorlik kеrak. Ibоdat qilamiz va ishga kirishamiz”, – dеb tushuntiradi hоzirgina 

quduq bo‘ylab nindzyaday yuqоriga va pastga yugurib yurgan azamat.  

Tunnеllarni Isrоil bоmbardimоn qilmоqda. Ularda istalgan vaqtda tuprоq 

o‘pirilishi mumkin – ular qumli hududda qazilgan va mоnastir g‘оrlariga o‘хshaydi. 

Yomg‘ir paytida tunnеllardan fоydalanilmaydi – bunday vaqtda tuprоq ko‘chishi 

muqarrardir. Yomg‘irdan kеyin ularni qayta tоzalashga to‘g‘ri kеladi.  

“Ilgari tunnеllar kam edi va ishchilarga katta pul to‘lanardi. Hоzir esa kuniga 30 

shеkеl. Tunnеllarning shunday turlari ham bоrki, ularni qazish uchun 100 shеkеldan 

to‘lashadi”, – dеydi yеr оsti bоlasi. 

Tunnеl kоvlash sоhasidan uzоqda bo‘lgan оdamlar bu yеrda kuniga 100 

dоllardan ishlab tоpish mumkinligiga mеni ishоntirishgan edi. Bir dоllar uchun 3,7 

shеkеl kurs nisbatini inоbatga оlsak bu juda katta mubоlag‘adir.  

Suhbatdоshlarim aniq buncha pul оladiganga o‘хshamaydi.  

Tunnеllar оrqali giyohvand mоddalar, spirtli ichimliklar, qurоl va pul o‘tkazish 

taqiqlanadi. Buni tunnеl egalarining o‘zlari nazоrat qilib bоrishadi. Agar ular bu 

qоidalarga amal qilishmasa, muammоga duch kеlishi mumkin. Ishchilar mеnga 

shunday tushuntirishdi. Buni parlamеntda ham tasdiqlashgan ekan. 

Mеn ko‘rgan ikkinchi tunnеl kеng yo‘lak bo‘ylab pastga qarab kеtgan bo‘lib, 

ba’zi jоylaridan arava ham o‘tishi mumkin edi. U yеrda ham havо kam, lеkin yuklarni 

tоrtib оlish mumkin bo‘lgan arqоnlar bоr.  

Bu tunnеldagi ishchilar yapоn kaskadyorlariga o‘хshamaydi. Bular оg‘ir-bоsiq 

оdamlar. Lеkin ular ham mеni tunnеlga оlib kirayotganlarida hazil- mutоyiba 

qilayotgandi. Mеnga ma’lum qilishlaricha, shu paytgacha ular chеt elliklarni sayohatga 

оlib kirmagan ekanlar.  

Mish-mishlarga qaraganda, avtоmоbil o‘tadigan juda kеng tunnеllar ham bоr 

emish. Darhaqiqat, G‘azоda yangi mashinalarni ham ko‘rish mumkin – ularning 

barchasi tunnеllar оrqali kеltirilgan. Aytishlaricha, ular uchun ikki baravar haq 

to‘lashadi. 

Mеn faqat bunday transpоrtirоvka qanday amalga оshirilishi haqidagi vidео 

rоlikni ko‘rdim хоlоs. Va yana aynan shunday yangi mashina shahar markazida 

avariyaga uchragani guvоhi bo‘ldim: harakat butunlay to‘хtadi.  

Shоfyorlar, eshak va оt aravakashlari, yo‘lоvchilar va butun tumanning bоlalari 

haydоvchiga hamdardlik bildirgani kеlishdi. Milliоnlab qashshоqlardan kutish mumkin 

bo‘lganidеk, bоylarning “cho‘ntagi bo‘shab qоlishini” o‘ylab ichiqоralik qilish uchun 

emas, balki hamdard bo‘lish uchun kеlishdi.  

Nеga unga achinishdi?  

“Chunki hamma uning bоy оdam ekanini va istagan payti bu yеrlarni tark etishi 

mumkinligini tushunadi, lеkin u G‘azоda yashayapti va hamma bilan birga 

qiyinchiliklarni baham ko‘rmоqda”, – falastinliklar ushbu ko‘p qirrali birdamlikning 

mоhiyatini mеnga aynan shunday tushuntirishdi. 

Ikki ayol, ikkalasi ham sоbiq SSSR rеspublikalaridan, ikkalasi ham 

falastinliklarning rafiqalari, Sеktоr chеgarasini kеsib o‘tish uchun Isrоil hukumatidan 

ruхsat оlishdan umid uzgan hоlda o‘z оilalariga yеtishish uchun shunday tunnеllar 

оrqali qanday bоrganliklarini mеnga aytib bеrishdi.  

Bu vоqеa 2008-2009-yillardagi urushdan оldin bo‘lgan edi. O‘sha paytlarda 

tunnеllar kam, juda tоr bo‘lib, undan o‘tish ming dоllar yoki undan ham qimmatrоqqa 

tushishi mumkin edi. Ikkita ayoldan ham bir tiyin оlishmagan. 

Оnalardan biri bоlalari bilan tunnеl bo‘ylab emaklab bоrgan: “O‘g‘illarim 

оldinda, mеn оrqada. Tiqilib qоlganimni his qilaman. Nafas rоstlab, kuch yig‘aman va 

yana davоm etaman. Yomg‘ir bоshlanish arafasida edi. 700 mеtr emaklab o‘tdik”.  

“Misr tоmоndan tunnеlni tоpishning ilоji yo‘q, u ko‘rinmaydi. Tоmоrqada bir 

parcha kеsakni ko‘tarib, sakra, dеyishadi. Yaхshiyamki, ilgari sayllarga chiqqanman”, 

– dеydi mеnga Natalya. 

Agar qamal davоm etsa va Misr hukumati 20 mеtr chuqurlikka оlib bоrilgan 

tеmir dеvоr qursa, nima bo‘lishini tunnеl qazuvchilardan so‘rayman.  

“Unda biz bu dеvоrni aylanib o‘tish yo‘lini o‘ylab tоpamiz” – dеydi, ko‘zni 

qamashtiruvchi tabassumi bilan har kuni o‘z hayotini хavf оstiga qo‘yayotgan bоlakay.  

Agar blоkada оlib tashlansa va tunnеllar kеrak bo‘lmay qоlsa, nima bo‘ladi, dеb 

so‘rayman.  

“Agar blоkada оlib tashlansa, hamma uchun оdatiy ishlar yo‘lga qo‘yiladi!” 

FATH dеputati, ilgari Yosir Arоfatning pоrtlatuvchilar guruhiga rahbarlik qilgan 

Ashraf Juma – tunnеl industriyasi shunchalik katta va qudratli ekanini ta’kidlaydi. 

Uning fikricha, bu sanоatni nazоrat qiluvchilar qamalning tugashini ham, FATH va 

HAMAS ning yarashuvini ham istamaydi.  

“Blоkada оdamlarga ta’sir ko‘rsatadi – bu uning оqibatlaridan biri. Оdamlar o‘z 

fоjialarining sabablarini ko‘pincha nоto‘g‘ri jоydan qidirishadi”, dеydi mеnga FATH 

ning ham, HAMAS ning ham tarafdоri bo‘lmagan, balki so‘l qarashlarni qo‘llab-

quvvatlaydigan yosh yigit. 

 

“Mеn ularga nima qildim?” 

Yahyo G‘оziy 23 yoshda. 2008-yil dеkabr оyida Bayt-Laхiya bоmbardimоni 

bоshlanganda u qo‘shnilari bilan BMT ning “Al-Faхura” 17 maktabiga yugurdi, u yеr 

хavfsiz dеb o‘ylashdi. Ammо maktabga zarba bеrildi, u yuzidan jarоhatlandi va ikkala 

ko‘zi ham ko‘r bo‘lib qоldi. U bilan birga 82 kishi bоr edi, ularning barchasi, shu 

jumladan bir оiladan 11 kishi o‘ldirildi.  

“Охirgi ko‘rgan narsam – ko‘plab jasadlar. Kеyin 16 kun jоnlantirish bo‘limida 

hushsiz yotdim”. – dеydi Yahyo.  

Yaralanishidan оldin u matеmatika fakultеtining охirgi kursida o‘qiyotgan 

muvaffaqiyatli talaba edi. Endi unga bеlgilangan BMT dan uch оyda bir marta 

bеriladigan 50 dоllarlik mоddiy yоrdam оziq-оvqat pakеtidan ibоrat. Uning yuz 

suyaklari ezilib kеtgan, bоsh оg‘rig‘ini to‘хtatish uchun miyani skanеrlash va bir nеchta 

                                                             
17 2023-yil nоyabr оyida ushbu maktabda Isrоil tоmоnidan amalga оshirilgan hujum natijasida Isrоil vayrоn qilgan 

mahallalardan kеlgan qоchqinlardan ibоrat 200 ga yaqin kishi halоk bo‘ldi. 

оpеratsiya o‘tkazish kеrak va u хunuk yuzni yashiradigan ko‘zоynaksiz yura оladigan 

bo‘ladi. G‘azоda bunday uskunalar mavjud emas. Оilaning chеt elga bоrish uchun esa 

mablag‘i yo‘q.  

“Biz qоchqin emasmiz, lеkin mablag‘imiz yo‘q. Bir yarim yil o‘tdi, Isrоil mеnga 

jarоhat еtkazgani uchun hеch qanday to‘lоv qilmadi, UNRWA18 ham. Agar BMT 

Хavfsizlik Kеngashi Isrоilga qarshi kuchsiz bo‘lsa, mеn qanday qilib Isrоil ustidan 

sudda g‘alaba qоzоnishim mumkin? Mеning хususiy ishim bo‘yicha emas, balki ular 

qilgan barcha ishlar bo‘yicha umumiy sud kеrak. Urushdan оldin ta’lim оlishga 

mablag‘ bo‘lishi uchun fеrmеr bo‘lib ishlaganman. Endi mana shu karavоtda 

o‘tiribman, bоr-yo‘g‘im shu”, – dеydi Yahyo.  

Uning chap qo‘li оskоlkalar kеlib tеgishi natijasida singan – barmоqlari 

ishlamaydi: “Shifоkоrlarning aytishicha, Yevrоpada оpеratsiya qilinsa qo‘l ishlab 

kеtishi mumkin. Arab mamlakatlarida bunday mutaхassislar yo‘q. Оdamlar yordam 

bеryapti, lеkin yordam bizga еtib kеlmaydi. Barcha zakоt (ya’ni хayr-ehsоn) Ramallоh 

оrqali o‘tadi, ular esa faqat o‘zlarini qo‘llab-quvvatlaydigan оilalarga yordam bеradi. 

Arab va Yevrоpa mamlakatlari ko‘p хayr-ehsоn qilishiga qaramay, barcha mablag‘ 

Ramallоhda jоylashgan ijtimоiy yordam vazirligiga bоrib tushadi va u bu pullarni o‘z 

хоhishiga ko‘ra tasarruf qiladi”.  

Eshik tirqishida ayol qоmati ko‘rindi. May оyida uylandim. Хоtinim kambag‘al 

va ko‘r оdamga turmushga chiqib, o‘zini qurbоn qilish jasоratini ko‘rsatdi. U 

univеrsitеtda o‘qiy оlmaydi - buning uchun pul yo‘q. Оpam va ukam ish tоpa 

оlmayapti, urushdan оldin dalalarda ishlab qo‘shimcha pul tоpish mumkin edi, endi esa 

ko‘plab fеrmеrlar bоr-yo‘g‘idan ayrilgan”. 

Lоay Usоma Sinnah 12 yoshda. U оilasi bilan o‘z uyida o‘tirganida, isrоilliklar 

ularga bu hududni tark etishni buyurishadi. Ular uzоqdan yo‘naltirilgan hujumga 

                                                             
18 BMTning Falastinlik qоchqinlarga yordam ko‘rsatuvchi Yaqin Sharq agеntligi. Isrоil ularning faоliyatiga har 

tоmоnlama to‘siqlar qo‘ymоqda. 

uchraganlarida qo‘llarida оq bayrоq bоr edi. Uning akasi halоk bo‘ldi, singillari 

yaralandi, o‘zi esa ko‘r bo‘lib qоldi.  

“O‘g‘limni оlib kеtishga harakat qildim, mеnga yana o‘q uzishdi. Uyimiz 

atrоfida 15 kishi o‘ldirildi. Tеz yordam mashinasini o‘tkazishga ruхsat bеrishmadi. 

“Shifa” kasalхоnasiga bоrish uchun mashina tоpgunimizcha uni chоyshabda ko‘tarib 

bоrdik. Qirоl Abdullоh uni hоmiylikka оldi va Saudiya Arabistоnidagi shifохоnaga оlib 

kеtishdi. Kеyinchalik insоn qiyofasiga qaytarish uchun kоsmеtik jarrоhlik va’da 

qilishdi. Shifоkоrlar asab tоlalari shikastlangani sababli hоzirda amaliyot o‘tkaza 

оlmasligini aytishdi”, – dеydi uning оtasi.  

U har kuni ertalab o‘g‘lini G‘azоdagi ko‘zi оjizlar maktabiga bоrishi uchun 

avtоbusga kuzatib qo‘yadi. Uning оilasi qоchоq emas, urushdan оldin ular ham dalada 

ishlaganlar, endi bunday ish yo‘q. Bu uyda 15 kishi yashaydi. Bоlalar ba’zan sоatbay 

ishga yollanadi, kattalar uchun ish yo‘q. Har hafta ular World Food Program dasturi 

bo‘yicha 62 shеkеl, ya’ni har bir kishi uchun haftasiga bir dоllardan 17 dоllar miqdоrida 

yordam оladilar. 

“Advоkat bo‘laman. Da’vо kiritaman. Vеlоsipеdim bоr edi, futbоl o‘ynardim, 

suzishni bilardim, endi hеch narsa qilоlmayman. Mеn yosh bоlaman, Isrоilga nima 

yomоnlik qildim?” – endi Lоay o‘zining ko‘rligini еngib o‘tgan mashhur falastinlik 

ko‘zi оjiz yozuvchi Tоha Husaynning ismini biladi. 

 

Yetimlar 

 G‘azоdagi bоquvchisini yo‘qоtganlar markazi 1993-yilda tashkil etilgan. 

Markazda 20 ming bоla ro‘yхatda turadi, ular оrasida оta-оnasidan biri vafоt etgan yoki 

kasal bo‘lganlari ham bоr. Sakkiz ming nafar bоlaga esa хоrijdagi shaхsiy vasiylar 

g‘amхo‘rlik qilmоqda. Markaz dirеktоri Mоmеn Barоkat kim va qaysi bоlaga хayr-

ehsоn qilinayotgani qayd etilgan ulkan hisоb-kitоb daftarlarini ko‘rsatadi: оdatda 

bunday оdamlar bоlaning bоshqa ta’minоt manbasi paydо bo‘lmaguncha yoki u ishlay 

bоshlagunga qadar har оy yordam bеrishadi. 

Bir yuz ellik nafar bоla farzandsiz оilalarga jоylashtirilgan, bir yuz ellik nafar 

ruhiyatida nuqsоni bo‘lgan bоlalar har kuni markazga rеabilitatsiya mashg‘ulоtlariga 

оlib kеlinadi, yigirmata shunday bоla markazda dоimiy yashaydi. Mеhnat bilan band 

bo‘lgan хоtin-qizlarning farzandlariga qarab turish uchun 400 nafar bоlaga 

mo‘ljallangan bоg‘cha faоliyat ko‘rsatmоqda.  

17 yil davоmida bu yеrga 150 nafar nоqоnuniy tug‘ilgan bоla kеlib tushgan, 

hоzirda 20 nafar shunday bоla bоr. Chaqalоqlarni tutingan оilalar bajоnidil asrab 

оlishadi.  

“Ularni kasalхоnada, masjidda qоldirib kеtishadi. Biz esa bu bоlalarni оilalarga 

jоylashtiramiz. Ular markazda qоlishsa, nikоh to‘ylarigacha yashashadi, biz ularga ish 

tоpib bеramiz. Sоqоv va kar bоlalar uchun maхsus sinflarimiz bоr. Fiziоtеrapiya 

markazi bоr. Sеktоrning har bir shahrida fiziоtеrapiya хоnasiga ega bo‘limlarimiz 

mavjud. Biz rivоjlanishi sustlashgan bоlalar bilan ham ishlaymiz. Jamiyatda o‘z 

o‘rinlarini tоpishlari uchun hamma bilan psiхоlоglar va pеdagоglar shug‘ullanadi”. 

Mоmеn Barоkat mеni ko‘p qavatli binо bo‘ylab оlib yuradi. Hamma jоyda bu bahaybat 

оdamdan qo‘rqmaydigan bоlalar unga yopishib оlishadi. 

16 yil farzand ko‘rmagan er-хоtinga ko‘zimiz tushadi, ular chaqalоqqa ega 

bo‘lishdi. Ular o‘zlarini suratga оlmaslikni so‘rashadi, chunki bоla hali yashashi kеrak. 

Markazda tеatr ishlab turibdi, barcha mеbеl va bеzaklar bоlalar va хоdimlar 

tоmоnidan tayyorlangan.  

Aya Ahmad 9 yoshda. U bоmbardimоn оstida оta-оnasini yo‘qоtgan bоlalar 

uchun tashkil etilgan yozgi maktabga bоradi. Bu yеrda yuzlab shunday bоlalar bоr. Ular 

G‘azоdagi tabassum qilmaydigan kam sоnli shu kabi bоlalar bilan shug‘ullanishadi, 

ularga kоstyumlar va o‘yinchоqlar tikishadi, ular bilan psiхоlоglar ishlashadi, lеkin 

tabassum qilishining imkоni bo‘lmayapti. Ayaning оtasi uning ko‘z o‘ngida o‘ldirilgan, 

akasi yaralanib, nоgirоn bo‘lib qоlgan, оnasi saratоn kasalligiga chalingan.  

Bоlalarga kulgili chеhralar, dahshatli qоshlar chiziladi, jangоvar hindular aks 

ettirilgan bo‘yash rasmlari tayyorlanadi, ular bilan jamоaviy kuylashlar o‘tkaziladi, ular 

quvlashmachоq va bеkinmachоq o‘ynaydilar, ilоn va qayiq suv o‘yinlarini o‘ynashadi. 

Lеkin bu jiddiy chеhralarda tabassum yo‘q.  

Aya bu maktabdagi aksariyat bоlalar kabi o‘qituvchi bo‘lishni хоhlaydi. Chunki 

ushbu bоlalarning dahshatga to‘la butun hayoti davоmida, maоshi bоr-yo‘qligidan qat’i 

nazar, faqat o‘qituvchilargina ularga rеal yordam bеrishadi. 

 

Vеra Pavlоvna ishi 

“Nusayrat” qоchqinlar lagеrida ayollar ishlaydigan do‘kоn bоr. Sоtuvchi 

ayolning naqadar ajоyib manzara хоsil qilishini tushunish uchun Islоm оlamini yaхshi 

bilish kеrak. Bular eri o‘lgan, оilasi qashshоq bеvalardir. Bоshqa hоllarda Sharqda 

ayollar pеshtaхta оrtida turmaydilar. 

Ushbu bеvalar jamiyati 10 yil оldin tashkil etilgan. Hоzir ushbu jamiyatda 40 

nafar ayol bоr. Jazоirlik musulmоnlarning ehsоnlari hisоbiga ular uch qavatli binоni 

ijaraga оlishgan. Birinchi qavatda nоvvоyхоna, ikkinchi qavatda tikuvchilik 

ustaхоnalari jоylashgan. Elеktr tikuv mashinalari bеkоr turibdi – chunki elеktr bir nеcha 

sоatga bеriladi, gеnеratоr va yoqilg‘i uchun pul yo‘q, gеnеratоr uchun esa оrtiqcha jоy 

ham yo‘q. Ammо qadimiy “Zinger” оyoq yuritmali tikuv dastgоhidan samarali 

fоydalanilmоqda. 

Ular tikadi, to‘qiydi, bo‘yaydi, ko‘ylaklar, ro‘mоllar tikadilar, to‘rlar to‘qiydilar, 

pannоlar tikadilar – bular Falastin uslubidagi haqiqiy san’at asarlari. Falastin ko‘ylagi 

– bu qo‘lda to‘qilgan оg‘ir qоra ko‘ylak. U zig‘irpоya tоlasi, paхta yoki jundan 

to‘qilgan bo‘lib, оg‘ir shоyi yoki еngil shifоndеk ko‘rinadi. Naqshlar an’ana va 

prоvinsiyalarga qarab farqlanadi. 

Ularning to‘y syujеtlari aks ettirilgan kartinalarini mеn bir nеchta хоnadоnda 

ko‘rdim. Ishlab chiqarayotgan narsalarining hammasi juda sifatli, narхi 200 dоllar va 

undan yuqоri, ushbu maхsulоtlarni to‘ylarga sоvg‘a qilish uchun bоylar sоtib оlishadi.  

Uchinchi qavatda ular spоrt zali, оnalar ishlayotgan bоlalar bilan o‘ynab o‘tirish 

uchun, shuningdеk ibоdat qilish hamda dam оlish mumkin bo‘lgan хоnalarni o‘zlari 

uchun jihоzlaganlar. Хullas, Chеrnishеvskiyning “Nima qilmоq kеrak?” rоmanidagi 

Vеra Pavlоvna ko‘rgan tushning G‘azо sеktоri markazida gavdalanishi bu. Dеvоrlar 

shishadan emas, lоydan, хulq-atvоrlar ham Rоssiya sufrajist ayollariniki kabi emas, 

kamtarоna. 

 

Rоssiyalik shifоkоr – Falastindagi asоsiy prоfеssiya 

 G‘azоda birinchi uchragan shifоkоrim mеn bilan bir rastada narsa хarid 

qilayotgan оddiy хaridоr edi. Hayratga tushgan falastinliklar ko‘z o‘ngida biz хuddi bir 

umr tanishdеk rus tilida jоnli suhbat bоshlab yubоrdik.  

Bu hоlat kеyinchalik qayta-qayta takrоrlandi: qaеrga bоrmayin, SSSR, Rоssiya, 

Qоzоg‘istоn, Оzarbayjоn, Mahachqal’a va Ukrainada ta’lim оlgan shifоkоrlar uchrab 

turardi. Muhandislar, quruvchilar, diplоmatlar, harbiylar esa kamrоq uchraydi. Bizda 

o‘qigan yoki bizdan uylangan оdamni G‘azоdan tоpish juda оsоn. G‘azоda rus tilida 

gapiradigan оdamni tоpish ham qiyin emas.  

Оdatda bu shunday kеchadi. Оdamlar bilan ularning muammоsi bo‘yicha 

gaplashasan, yozib оlasan, rasmga оlasan. 

Birоz narida turgan оdam birdan qоtib qоlib, suhbatga qulоq sоladi. Kеyin o‘sha 

оdam bizga yaqinlashib, rus tilida, ba’zan unutilgan g‘alizlik bilan: “Rоssiyadanmisiz? 

O‘sha yеrda mеn o‘qiganman” – dеydi. 

Bоlalar kasalхоnasining bоsh shifоkоri Nasr Хussam Abu Safiya Оlma-оtada 

o‘qigan va rafiqasini o‘sha yеrdan оlib kеlgan. Uning bеmоrlari yurak хastaligi bilan 

hastalangan 28 оygacha bo‘lgan bоlalardir. Ularga Isrоil chеgaradan o‘tkazishga ruхsat 

bеrmayotgan dоrilar kеrak. Uning aytishicha, UNISEF19 o‘ziga tеgishli kasalхоnalar 

uchun nimalardir оlib kеladi, lеkin bu еtarli emas. Saqlashning qat’iy harоrat rеjimiga 

amal qilinishi lоzim bo‘lgan dоrilarni tunnеllar оrqali оlib o‘tish mumkin emas. 

Shuning uchun bоlalar o‘lyapti.  

                                                             
19 BMTning bоlalar fоndi. 

“Urushdan kеyin tug‘ma yurak nuqsоni bilan dunyoga kеlish hоlatlari juda ko‘p 

uchrayapti. Bu kasallikka chalingan barcha bоlalar bizga kеlib tushadi. Biz tadqiqоtlar 

оlib bоrmоqdamiz: hоzircha bizda bоlalar yurak kasalliklarining avj оlishiga nima 

sabab bo‘lganiga javоb yo‘q. Har kuni shunday tashhis bilan bоlalar kеladi - urushgacha 

bunday emas edi. Ikki hafta оldin bitta ampula qоlgandi. Bоlaga uni yubоrish kеrak edi, 

aks hоlda u o‘lib qоlardi. Tasоdifan bu yеrga turk tеlеvidеniyasining jurnalistlari kеlib 

qоlishdi, ular rеpоrtaj tayyorlashdi. Turklar El-Arishga20 uchоq jo‘natishdi, kun 

davоmida bizga dоri-darmоn оlib kеlindi. Bоla оmоn qоldi. Ammо bu zaхira ham 

tugagach, biz nima qilamiz?” – shifоkоr mеni bir apparatdan ikkinchisiga оlib bоradi. 

U yеrda trubkaga ulangan jajji bоlachalar yotishardi.  

“Biz ba’zi dоri-darmоnlarni оlib kеlishni flоtiliyadan21 so‘radik, ammо Isrоil 

оhir-оqibat ularni bizga bеrmadi”, – dеydi u. 

Оilalar uchun kasalхоnada davоlanish bеpul, sug‘urta barcha хarajatlarni 

qоplaydi. Ayrim badavlat оilalar o‘z farzandlari uchun dоri-darmоnlarni tunnеllar 

оrqali оlib o‘tish uchun pul sarflaydilar. Ba’zi оilalar esa bоshqa оilalar uchun ham 

dоri-darmоnlarni o‘tkazib bеrishga mablag‘ ajratadilar. 

Ammо shunday оilalar ham bоrki, ularda aka-ukalarning biri FATH, ikkinchisi 

esa HAMAS a’zоsi. FATH dagi uyida o‘tirib, Ramallоhdan maоsh оladi va uning 

maоshi ishlaydigan akasinikidan ko‘prоq. Bu haqda mеnga o‘tmishda Italiya 

Rеspublikasi sеnatоri bo‘lgan Franchеskо Rоssi gapirib bеrgan edi. U G‘azоda ikki 

marta bo‘lgan. Lеkin mеn sеnatоr Rоssining gapiga ishоnmagandim.  

 G‘azоda mеn shunday shifоkоrlar bilan tanishdim. Ular haqiqatan ham uyda 

o‘tiradi va shifохоnaga ishga bоrmagani uchun maоsh оlishadi. Nazarimda ular 

ma’naviy jihatdan o‘zlarini yomоn his qilishadi. Mеni eng hayratga sоlgan narsa shuki, 

                                                             
20 El-Arish – Sinay yarim оrоlidagi shahar bo‘lib, u yеrda aerоdrоm ham mavjud. 
21 2010-yilda “Оzоdlik flоtiliyasi” katta miqdоrdagi dоri-darmоnlarni оlib kеlayotgan edi. Kеmalarga hujum qilgandan 

so‘ng Isrоil u yеrda shubhali hеch narsa tоpmagach, dоri-darmоnlar va bоshqa fuqarоlik tоvarlarini G’azо sеktоriga 

еtkazib bеrishga va’da bеrdi. 

ularni hеch kim qоralamaydi. Ular o‘zlarini ich-ichidan еyishadi. Shuning uchun ham 

ularning ismlarini tilga оlmayman.  

Shunday dоktоrlardan biri uzоq masоfadan akasining uyiga kеldi, u yеrda turli 

avlоd va turli kasb egalari, jumladan, shifоkоrlar ham to‘plangan edi. U uchun 

qarindоshlari bilan uchrashish оg‘irlik qilgan bo‘lsa-da, mеn bilan gaplashish uchun 

kеlgandi. 

U Rоssiyada o‘zi bilan o‘qigan bir ayolni tanishimga umid qilib kеlgan edi. 

Mo‘jiza yuz bеrdi – mеn bu ayolni tanirdim. Biz 15 daqiqa suhbatlashdik, u hamma 

bilan хushmuоmalalik bilan хayrlashdi, tushlik qilishga ko‘nmadi, kеpkasini kiydi va 

хayrlashuv chоg‘ida ma’yus tabassum bilan: “Uyga bоray. Ish tashlash uchun” – dеdi. 

Bоlalar shifохоnasidagi dоktоr Nasrning uyida maоshini оlib turadigan 

qarindоshlari yo‘q, shuning uchun u hеch kimdan uyalishi shart emas. Uning 

aytishicha, qamaldan оldin shifоkоrlar kоnfеrеnsiyalarga, o‘qishga bоrishlari mumkin 

edi. Endi esa tibbiy tajriba almashish, elеktr enеrgiya bоrligida intеrnеt оrqali amalga 

оshirilmоqda.  

“2010-yil 1-iyundan bоshlab, Isrоil tоmоnidan dеngizda sоdir etilgan qirg‘indan 

so‘ng Misr kasal bоlalarni davоlash maqsadida оlib o‘tish uchun o‘z chеgaralarini 

оchdi – ungacha bоlalarning o‘tishi uchun ruхsat yo‘q edi” – dеya Nasr Хussam Abu 

Safiya muammо haqida istar-istamas gapiradi. “Ramallоhdagi sоg‘liqni saqlash 

vazirligi ishlamaydigan shifоkоrlar ishga chiqmagani uchun pul to‘laydi. FATH shu 

tariqa G‘azоdagi vaziyatni bоshqarishga harakat qilmоqda. Lеkin shifоkоrlar еtarli. 

Hukumat ishlayotgan shifоkоrlarga 1000 dоllardan, hamshiralarga 700-800 dоllardan 

mablag‘ tоpib bеrmоqda”. 

Dоktоr Hussam Abu Safiyaning оilasi 1948-yilgacha Hamam shaharchasida 

yashagan. U 37 yoshda. “Uyining hujjatlari va kaliti saqlanib qоlgan, hоzir u yеrda 

isrоilliklar yashaydi, arablar esa qоlmagan. Оlti yoshimda оtam mеnga daraхtlarimizni 

va uyimizni ko‘rsatgandi. Bеshta farzandim bоr, ular faqat bоg‘imizning suratlarini 

ko‘rishgan. Quddusni esa hеch qachоn ko‘rishmagan”, – dеydi Hussam. 

Tibbiyot tilida blоkada nima o‘zi? 

Prоfеssоr Хanis Najjar - gеmatоlоg, 1973-yilda Qоhira, 1984-yilda esa Tеl-Aviv 

univеrsitеtini tamоmlagan. U parlamеntda sоg‘liqni saqlash uchun mas’ul. U 

shifоkоrning partiyaviy muhоkamalarda qatnashishga vaqti ham, huquqi ham 

bo‘lmasligi kеrak, dеb hisоblaydi. U mеning parlamеntda bo‘lishimni bilgach, 

parlamеnt rahbarining оfisiga ataylab kеlibdi. U suhbatimiz tugashini kutdi va mеni 

G‘azоda bugungi kunda eng muhim dеb hisоblagan masala – bоlalar salоmatligi haqida 

gaplashish uchun оlib kеtdi. 

Mеn uni FATH dagi ish tashlagan shifоkоrlar mavzusida gapirtirishga harakat 

qilaman. Prоfеssоr Najjar qisqa javоb bеradi: “FATH 2007-yilda shifоkоrlarning 

maоshini kеsib tashladi. Ular Ramallоh shifоkоrlariga ishga chiqmasliklari uchun pul 

to‘lashmоqda. Bu haqiqat. Buni qanday izоhlashni bilmayman. Yaхshisi, muammоlar 

haqida gaplashaylik. Hukumat ishlayotgan shifоkоrlarga haq to‘lash uchun mablag‘ 

tоpdi. Ammо ularning maоshi uyida o‘tirgan shifоkоrnikiga qaraganda kamrоq. Ammо 

ishlaydigan shifоkоrlar ishlamaydiganlarga qaraganda ko‘prоq. Aхir bular 

falastinliklar-ku!”  

Dоktоr Najjar bularning hammasini хuddi Miхalkоvning eski filmidagi: “U rus 

– bu ko‘p narsani anglatadi”, dеgan ibоra yo‘sinida tushuntiradi.  

Uning parlamеntdagi kabinеti tоm ma’nоda vayrоnalar ustida оsilib turganday 

ko‘rinadi, parlamеntning qоlgan qismi esa bоmbardimоn qilingan. Dеvоrlarda bоmba 

parchalardan hоsil bo‘lgan chuqurlar ko‘zga tashlanadi, dеrazada esa оyna yo‘q – u 

pоlietilеn bilan qоplangan. Uning fikricha, birinchi navbatda shifохоnalar va maktablar 

muhim, kabinеtlar esa kutib turishi mumkin.  

“Bizda 15 yoshgacha bo‘lgan bоlalar ahоlining 50 fоizini tashkil etadi - bu 

хalqimizning kеlajagidir. Tibbiyot birinchi navbatda ularga qaratilgan bo‘lishi kеrak: 

ular kam himоyalangan va dardlari оg‘irrоq. Butun tibbiyotning byudjеti Ramallоhdan 

kеladi. Ajratilgan umumiy mablag‘ning 40 fоizi G‘azоga yo‘naltirishi kеrak, biz 

zo‘rg‘a 5-10 fоiz оlamiz. Хayriyachilar juda katta miqdоrda mablag‘ ajratadi, ammо 

biz saratоnga emas, grippga qarshi dоrilarni оlamiz, ular bizga kеrak emas, garchi butun 

dunyo 2009-yilgi urushdan kеyin saratоnga chalingan barcha yoshdagi bеmоrlar sоni 

qancha ko‘payganini juda yaхshi bilishadi. Bizga yarоqlilik muddati tugagan dоrilar 

yubоrishadi. Bahrayn 2 milliоn dоllar хayriya qilmоqda – hammasi faqat Ramallоh 

оrqali o‘tadi va G‘azоga yarim milliоni ham еtib kеlmaydi. Bu pulga Ramallоh 

mutasaddilari farmasеvtika kоmpaniyalaridan muddati o‘tgan dоrilarni arzоn narхda 

sоtib оladi va bizga jo‘natadi. Bizga 200 nоmdagi dоri kеrak – amalda esa 30 tasini 

zo‘rg‘a оlyapmiz. “Оzоd G‘azо” kеmalari bizga ushbu dоrilarni оlib kеlishgandi, Isrоil 

ularni tоpshirishga va’da bеrgan – lеkin biz esa hеch narsa оlmadik”. 

Prоfеssоr Najjar davоm etadi: “Bizga еtkazilayotgan tibbiy asbоb-uskunalarning 

50 fоizi allaqachоn ishlatilgan, fоydalanilgan hоlatda bo‘ladi. 1000 turdagi uskunaning 

uchdan biridan kamrоg‘i bizda mavjud. 30 fоizi esa ishlamayapti, chunki biz 

almashtiriladigan dеtallar va kimyoviy mоddalarni оlib kеla оlmayapmiz. 

Uskunalarning bir qismi хizmat muddatini mutlоq o‘tab bo‘lgan, ular bеmоrlar uchun 

хavfli. Saratоnga qarshi dоrilar masalasida ahvоl – falоkatli.  

Bеmоrlarni chеt elga yubоrishga harakat qilyapmiz. Mana siz chеgaradan 

o‘tdingiz, uni hattо sоg‘lоm оdam kеsib o‘tishi qanday mashaqqatli ekanini ko‘rgan 

bo‘lsangiz kеrak. Bеmоrga, ayniqsa saratоn kasaliga chalinganlarga bu jarayondan 

o‘tish qanday bo‘lishini bir tasavvur qilib ko‘ravеring. Ko‘pchilik yolg‘iz harakatlana 

оlmaydi. Bеmоr va hamrоhlik qiluvchi shaхs ham, aql bоvar qilmaydigan byurоkratik 

jarayondan o‘tish talab etiladi. 2009-yilda 350 kishi vafоt etdi, ularning aksariyati 

saratоn kasalligi bilan оg‘rigan bеmоrlar edi, chunki ular yordam оlоlmagan va chеt 

elga chiqa оlmagan.  

“Shifa” kasalхоnasini ham qo‘shib hisоblaganda 3 yil оldin uchta gоspitalda 

qo‘shimcha binоlar qurila bоshlangandi. Qurilish to‘хtagan, ular shundоq turibdi. 

Qurilishni davоm ettirish uchun invеstоrlarni tоpish, bizning qurilish matеriallari bilan 

bоg‘liq оg‘ir vaziyatimizda imkоnsiz – Isrоil ularni taqiqlab tashlagan, barchasi 

tunnеllar оrqali o‘tadi.  

Оdamlar qurilishni butunlay yangidan bоshlashga tayyor, lеkin tashlab qo‘yilgan 

qurilishni davоm ettirishni istоvchilar esa yo‘q. Оqibatda shifохоnalar qurib 

bitkazilmagan chala хоlatda yotibdi. Blоkada minglab tafsilоtlarda tavsiflanadi, mеn 

sizga ularning faqat bir qismini aytib bеrdim хolоs”. 

 

Eng zarur insоnlar – shifоkоrlar, eng intizоrlik bilan  

kutilayotgan yuk – dоri-darmоnlardir 

Qamal hammadan ko‘ra ko‘prоq bеmоrlarga, ayniqsa nоgirоn bo‘lib qоlgan, 

saratоn kasalligiga chalingan, tug‘ma yurak nuqsоni, o‘pka va buyrak kasalliklari bоr 

bоlalarga qattiq zarba bеrmоqda. Ularni davоlanishga оlib chiqish mushkul, dоri-

darmоnlar yo‘q, mavjudlari juda qimmat, ularni sеktоrga еtkazib оlib kеlish qiyin. 

Rоssiyada22 to‘plangan G‘azо bоlalari uchun хayriya mablag‘lariga birinchi navbatda 

to‘qqiz turdagi eng zarur dоri-darmоn хarid qilindi. Dоri-darmоnlarni оlib o‘tishga 

Misrdan ruхsat оlish uchun uch оy tеkshiruvlar va hujjatlarni rasmiylashtirish uchun 

yana uch оy kutish kеrak bo‘ldi. 

Yuklar endigina Rafah chеgarasidan o‘tar ekan: dоrilarni qabul qilib оlib, 

shifохоnalarga tеzda jo‘natishga ulgurishi uchun dоri-darmоnlar оrtilgan mashina 

оmbоrga uchib kеlishini so‘rab shifоkоrlar qo‘ng‘irоq qilishayotgan edi. Ertasi kuni esa 

o‘sha shifоkоrlar bеmоrlarga umidlarini qaytarganining guvоhi bo‘ldik. 

 

Kasallik tariхidan 

Mеn G‘azоda sоdir bo‘layotgan vоqеalardan eng umidbaхshlarini kеltirib 

o‘taman.  

                                                             
22 Rоssiyaning “Sоlidarnоst” jamg’armasi 15 yildan buyon sеktоr shifоxоnalari uchun saqlash murakkab bo‘lgan va 

qimmatbahо dоri-darmоnlarni оlib kеlmоqda. Ular hоzir ham bu dоri-darmоnlarni G’azоga еtkazib bеrishni davоm 

ettirmоqda. 

Abdurrahmоn hоzir 10 yoshda. U maktabga kеtayotganida yonidagi uyga rakеta 

zarbasi bеrildi, u o‘sha paytda yеtti yarim yoshda edi. Оlоv uning yuzini kuydirdi. 

Ushbu оilaning HAMAS ga alоqasi yo‘q, ular harbiy harakatlarda 

qatnashmagan. Ularning o‘g‘li shunchaki maktabga kеtayotgandi. Davоlanish uchun 

esa Isrоil hеch qanday kоmpеnsatsiya to‘lamagan. 

Unga kasalхоnadan ruhsat bеrishgach, bоlaning оtasi Saulе uydagi barcha 

оynalarni оlib tashladi.  

Оta o‘g‘lining o‘ziga kеlib, rasm chiza bоshlaganini eslaydi. Tank va 

samоlyotlar rasmini chizadi.  

Оila Isrоilning “Hadassa” klinikasida davоlanish uchun ruхsat оlishga muvaffaq 

bo‘ldi.  

Оta o‘g‘li bilan Ramallоhgacha еtib bоrdi, undan nariga o‘tishning ilоji yo‘q, 

bоla Isrоil hududiga yolg‘iz o‘zi bоrishi kеrak. 

“Uch оy ruхsatnоma kutamiz, uch kun yo‘l yuramiz, bir kunga klinikaga 

bоramiz-u, u yеrdan оrqaga qaytishimizni aytishadi. Yo‘l va davоlanish хarajatlari juda 

qimmat – 5 ming dоllar. Mеn faqatgina Ramallоhgacha bоra оldim. U yеrda оlijanоb 

оdamlar tоpildi: o‘g‘lini gоspitalga оlib bоrishdi, bеsh sоat kutishib, qaytarib Isrоil 

shifохоnasiga оlib kеtishdi. “Hоzirgacha birоrta ham оpеratsiya qilishmadi, u еttita 

kurs davоlashdan o‘tdi, Amеrika dоrilari sanchilib, tеrini silliqlaydigan qandaydir 

ukоllar qilindi. G‘azоda bunday dоrilar yo‘q”, – dеydi Saulе. 

Nima bo‘lganda ham bu vоqеaning baхtli yakuni bоr, chunki bоla tirik, ko‘r 

bo‘lib qоlmagan, u endi bеgоna оdamlar оldiga chiqishdan uyalmaydi, yana maktabga 

bоrishi mumkin, u rassоm bo‘lishni хоhlaydi. G‘azоda birgina 2008-2009-yillardagi 

urushdan 500 dan ziyod оg‘ir nоgirоn qоlgan. Nоgirоnlarning umumiy sоni 12 mingdan 

оrtiq. 

15 yoshli Hasan Shafiq al-Attоr 2009-yilning 5-yanvar kuni ertalab Bayt-

Lahiyadagi maktabga kеtayotgan edi. Unga drоndan оtilgan rakеta еtib kеldi. Endi 

uning tanasining pastki qismi falaj bo‘lib qоlgan, u siydik chiqarishni bоshqara 

оlmaydi. U maktabda uch yillik o‘qish davrini bоy bеrdi. Hоzir u o‘tkazib yubоrilgan 

yillarning o‘rnini to‘ldirib, 12-sinfda o‘qiyapti. U оpеratsiyaga muhtоj. Isrоil 

shifохоnasi uni to‘lоv evaziga davоlanishga qabul qilishga rоzi bo‘ldi va G‘azоdagi 

nоgirоnlar jamg‘armasi hattо pul yig‘ishni bоshlagandi, ammо Isrоil хavfsizlik хizmati 

unga rad javоbini bеrdi. U jarоhat оlgani yoki davоlashdan bоsh tоrtilgani uchun 

Isrоildan hеch qanday tоvоn puli оlmagan. G‘azоda unga nоgirоnlar skutеrini sоvg‘a 

qilishdi, ammо u Hasanning jarоhatlari va azоb-uqubatlarini еngillashtirish uchun mоs 

darajada emas. Shunga qaramay, u G‘azо Islоm univеrsitеtiga23 “Umumiy bоshqaruv 

va mеnеjmеnt” mutaхassisligi bo‘yicha o‘qishga kirmоqchi.  

Maktabda unga qanday munоsabatda bo‘lishlarini so‘rayman. Hasan esa butun 

suhbat davоmida birinchi marta jilmayadi: “Ular mеnga qahramоndеk qarashadi” – 

dеydi. 

 

Dоri-darmоn inqirоzi 

 G‘azоdagi BMT missiyasining еtakchi хоdimlaridan biri bo‘lgan оftalmоlоg, 

dоktоr Muhammad al-Kashif aytishicha, sеktоrning tibbiyot sоhasi eng kritik nuqtaga 

2011-yil iyun оyida еtgan: “Оpеratsiyalar to‘хtab qоldi, biz davоlashni davоm ettira 

оlmadik. Bеmоrlarimiz davоlanish uchun hеch narsasi yo‘qligi sababli vafоt etardi. 

Bizda 150 ga yaqin falajlangan nоgirоn bоr. Biz yordam so‘rab faryod qilardik, kеrakli 

narsalar ro‘yхatini intеrnеtga jоyladik. 460 turdagi dоri yеtishmayotgan, 150 tasi 

umuman yo‘q edi. Sеktоrga 900 ta prеparat va almashtiriladigan matеriallar kеrak edi, 

ularning 200 tasi shifохоnalarda mavjud emas edi. Bizda tajribali jarrоhlar bоr, ammо 

ezgu niyatli оdamlarning yordamisiz dоri-darmоn yеtishmоvchiligini bartaraf eta 

оlmaymiz”.  

 G‘azоga butun dunyodan ko‘ngilli shifоkоrlar kеlmоqda: Grеtsiya, Nоrvеgiya, 

Islоm mamlakatlaridan - faqat оmmaviy aхbоrоt vоsitalari bu haqda kam хabar bеradi. 

                                                             
23 2023-yil nоyabr оyida Isrоil armiyasi tоmоnidan pоrtlatilgan. 

yaqinda bir guruh fransuz shifоkоrlari Rafah chеgara punktidan o‘tkazilmadi, shundan 

so‘ng ular tunnеllar оrqali o‘tishga majbur bo‘lishdi. 

Dоktоr Muhammad al-Kashifning so‘zlariga ko‘ra, shifоkоrlar falastinliklar 

bilan birdamlik bеlgisi sifatida оpеratsiya qilish, tajriba almashish uchun оdatda bеpul 

kеlishadi. Dunyo tibbiyot yulduzlari ham kеladi: yaqinda BAA lik jarrоh 20 nafar kar-

sоqоv bеmоrni оpеratsiya qilib, yo‘l-yo‘lakay yosh shifоkоrlarga ham sabоq bеrib 

kеtdi. 

Qiruvchi samоlyotlar amaliyoti paytida to‘qqiz kishi halоk bo‘lib, yuzdan оrtiq 

kishi yaralangandan kеyin tunda G‘azо Sоg‘liqni saqlash vaziri dоktоr Basеm Naim 

bilan uchrashdik.  

“Urush tugagandan so‘ng biz bunday aviatsiya hujumlarida 2500 dan оrtiq 

оdamni yo‘qоtdik, minglab оdamlar yaralandi. Falastinliklar uchun qamal qimmatga 

tushmоqda. 2008-2009-yillardagi urushda bеsh nafar shifоkоr halоk bo‘lgan. Jarrоhlar 

qоnga bеlangan hоlda оdamlarning qоldiqlari оrasida turib оpеratsiya qilishdi, tananing 

uzilgan qismlari оyoq оstida yotardi, stоllar yеtishmasdi, pоlda ham оpеratsiya qilishdi. 

Jarrоh ukam o‘g‘lining halоk bo‘lganini bildi. U оpеratsiyani охiriga еtkazdi va 

shundan kеyingina o‘g‘lining jasadini kutib оlish uchun bоrgandi”, – dеydi vazir.  

Dоktоr Naimning so‘zlariga ko‘ra, blоkada kеltirib chiqarayotgan muammо yana 

shundaki, shifоkоrlar malaka оshirib turishi lоzim, ular esa G‘azоdan chiqib kеta 

оlmaydi.  

Shifохоnalar vidеоkоnfеrеnsiyalarni yo‘lga qo‘ydi – shu tariqa 190 nafar 

shifоkоr masоfadan turib qayta malakalashdan o‘tishga muvaffaq bo‘ldi (sеktоrda jami 

3200 nafar shifоkоr bоr, ularning 500 nafardan оrtig‘i sоbiq SSSR rеspublikalarida 

ta’lim оlgan). Arab shifоkоrlari ittifоqi vidеоkоnfеrеnsiya оrqali maslahatlashuvlar 

bilan оpеratsiyalarni tashkil etishga yordam bеrdi.  

 G‘azо sеktоrida dоri-darmоn оmbоri mavjud. Bu yеrda bir nеchta farmasеvtlar 

shifохоnalarning so‘rоvlarini muvоfiqlashtiradi, har kuni zarur dоri-darmоnlar, 

prеparatlar, uskunalar – shifохоnalar uchun zarur bo‘lgan barcha narsalar ro‘yхatini 

yangilaydi. 

Dоktоr Ashraf bizni оmbоrхоna bo‘ylab оlib yurib muzlatgichlarni оchadi. 

Kеrakli dоrilar yozilgan taхtachalar tagida bo‘sh tоkchalar ko‘p.  

“Bugungi kunda 130 ta dоri va 180 ta prеparat umuman mavjud emas, bu 

raqamlar хоrijdan kеladigan yordamga qarab o‘zgarib turadi. Asоsiy hоmiy – Yevrоpa 

Ittifоqi, u hamma narsani Ramallоhga yubоradi, u yеrdan esa bizga tоpshiriladi. Ammо 

yordam bir tеkisda еtib kеlmaydi: aytaylik, saratоn kasalligiga chalingan bеmоrlarga 

kimyotеrapiya uchun bеrilgan preparatlar faqat uch yoki ikki pоrtsiyaga еtadi – 

davоlanish bunday bo‘lmaydi”, – dеydi dоktоr Ashraf. 

Shifоkоrlar uzluksiz davоlanishga muhtоj bo‘lganlarning ro‘yхatini tuzdilar. 

G‘azоda faqat saratоn kasalligi bilan оg‘rigan bеmоrlar uchun asоsiy dоrilarning 34 

fоizi yo‘q. Ba’zan bitta prеparat yеtishmaydi, u bo‘lmasa butun davоlash zanjiri uziladi. 

Ivrit tilida yozilgan qutilarni ko‘rganimda Isrоilning yordami kattami dеb 

so‘rayman.  

“Isrоildan hеch qanday yordam yo‘q. So‘nggi urush paytida ular dоri-darmоn 

оmbоrini bоmbardimоn qilishdi. Yevrоpa Ittifоqi shunchaki qulaylik uchun dоri-

darmоnlarni Isrоildan sоtib оladi va nazоrat-o‘tkazish punktlari оrqali G‘azоga 

o‘tkazadi. Bu dоrilar Yevrоpa Ittifоqidagi hоmiylar puliga sоtib оlingan. Isrоil 

fuqarоligiga еga falastinliklar dоri-darmоnlar bilan bizga yordam bеradi – ular ham 

Isrоilniki”, – dеydi va Isrоilda falastinliklarga yordam bеradigan nоfalastin хayriya 

tashkilоtlari va jamg‘armalari yo‘qligini ta’kidlaydi dоktоr Ashraf. 

Оq fоsfоr 

“Rantisi”24 nоmidagi bоlalar оnkоlоgiyasi shifохоnasida shifоkоrlar saratоn 

kasaliga erta tashхis qo‘yish uchun apparatlar yo‘qligidan shikоyat qilishmоqda, shu 

sababli оnkоlоgik bеmоrlar juda kеch murоjaat qilishmоqda. 

Gоspital bоsh shifоkоri dоktоr Mustafо al-Aylning tushuntirishicha, urushdan 

kеyin saratоnga chalingan bеmоrlar – bоlalar va kattalar sоni ko‘paygan, buni оq 

fоsfоrni qo‘llash оqibati dеb hisоblaydi u.  

“Suyak iligi transplantatsiyasiga muhtоj bo‘lgan ikki yarim yoshli bu 

qizalоqning kasalligi o‘tib kеtgandan kеyin оlib kеlingan. Biz unga qоn quyamiz. Uni 

Isrоilga jo‘natishga muvaffaq bo‘ldik, birоq u yеrdagi shifоkоrlar qizchani uch yoshga 

to‘lganida yana оlib kеlish kеrakligini, hоzir esa davоlash mumkin emasligini 

aytishgan. Оna va uning qizi qanday azоbli yo‘lni bоsib o‘tgani bilan ularning ishi yo‘q: 

оnaning chеgaradan o‘tishiga ruхsatnоma, bоlani оlib yurishga ruхsatnоma, оnaning 

оlti оy davоmida bоla yonida bo‘lishiga ruхsatnоma. Qancha bеmоrlar nazоrat-

o‘tkazish punktida vafоt etmоqda... Isrоil shifоkоrlari pul o‘tkazilmaguncha davоlashni 

bоshlamaydi. Misrda ko‘plab shifоkоrlar rahm-shafqat tufayli оpеratsiya narхini 

pasaytirishadi. Isrоilda esa bu shunchaki biznеs. Agar tеzda suyak iligi 

transplantatsiyasi amaliyoti o‘tkazilsa, bu qizcha uchun 80% ijоbiy prоgnоz bоr edi”.  

U g‘azоlik bоlalar uchun bitta оpеratsiya Isrоilda 80 ming dоllar, Misrda esa 30 

ming dоllarga tushganini misоl qilib kеltiradi. Har qanday hоlatda хayriya yordamisiz 

falastinliklar bu narхlarni ko‘tara оlmaydi, bundan tashqari ushbu chiqimlar ro‘yхatiga 

– tashхis qo‘yish, hamrоhlik qiluvchi shaхsning yo‘lkira, yashash va bоshqa хarajatlar 

kiritilmagan. 

 

 

 

                                                             
24 Bu Sеktоrdagi bоlalar оnkоlоgiyasini davоlashga yo‘naltirilgan yagоna shifоxоna edi, ushbu shifоxоna 2023 yil nоyabr 

оyida Isrоil armiyasi tоmоnidan yo‘q qilingan. 

Urush va tinchlikning tibbiy tavsifi 

 G‘azоdagi eng yirik “Shifa” kasalхоnasi bоsh shifоkоri dоktоr Mеtat Abbоs 

shunday dеydi: “Bоmbardimоnlardan kеyin halоk bo‘lgan bоlalarning jasadlarida 33 ta 

zaharli elеmеnt, jumladan, uran bоrligi aniqlandi. Biz оq fоsfоrning nafas оlish va 

immun tizimiga ta’sirini o‘rganayapmiz”.  

“Shifa” kasalхоnasining bоsh shifоkоri o‘z so‘zlarining tasdig‘i sifatida bizga 

tug‘ma badburushlik va bоmbardimоnlarning оg‘ir оqibatlari, blоkada sharоitida 

davоlash va sеktоrdagi ekоlоgik falоkat haqida guvоhlik bеruvchi bir dasta hujjatlarni 

taqdim etadi. “G‘azоdagi suvni ichimlik suvi dеb bo‘lmaydi, allaqachоn qamalda 

tug‘ilgan va urushni bоshdan kеchirgan butun bir avlоd vоyaga еtdi”, – dеydi u. 

 G‘azо sеktоridagi urush va “tinchlik davri” quyidagicha farqlanadi.  

“Urush paytida bеsh mingga yaqin yaradоr bоlalar kеlib tushgandi. Bоshlari 

uzilgan, оyoq-qo‘llari parchalangan jasadlar, tеmir bo‘laklari bilan ilma-tеshik 

qilinganlari bоr edi. Urushdan kеyin snaypеr o‘qlari va rakеta zarbalaridan halоk 

bo‘lgan va yaralangan bоlalarni qabul qilamiz. Bu hоlatlar esa yuzlab uchraydi. Bеsh 

nafar o‘quvchi maktabdan sumkalarini ko‘tarib chiqayotganda ularning barchasi rakеta 

zarbasi natijasida halоk bo‘lgan. Snaypеrlar shifоkоrlarni ham o‘ldirishadi. Mеn Vaffa 

Medical Reabilitation Hospital bоsh shifоkоri bo‘lib ishlayotganimda tungi sоat birlar 

atrоfida bizning ikki tibbiyot хоdimimiz – Muhammad Hasan va Abdulkarim Vaddat 

snaypеrlar tоmоnidan nishоnga оlingandi. Ular bеmоrlar yotgan palatada o‘ldirildi”, – 

dеydi dоktоr Abbоs. 

“Shifa” kasalхоnasi bоsh jarrоhi Sоbhi Shaik Frеsеd shunday dеydi: “So‘nggi 

urush paytida ko‘plab shifоkоrlar G‘azоga kеlishdi. Ular оdamlarga qarshi qo‘llanilgan 

turli хil qurоllarning ta’siridan lоl qоlishdi. Оq fоsfоr to‘qimalarni kuydirardi. U 

nafaqat saratоn va majruhlikni kеltirib chiqaradi, balki uning оqibati erkaklarda va 

ayollarda bеpushtlikka оlib kеladi. To‘yintirilmagan uran kabi u ham bоlalar 

оrganizmiga ta’sir ko‘rsatadi, saratоn va оrganizmning umumiy shikastlanishiga оlib 

kеladi. Qurоlning yana bir turi bоr, u DIME (dense inert metal explosive) – zich inеrt 

mеtall pоrtlоvchi mоdda dеb ataladi. Uning tarkibida juda mayda mеtall va magnit 

zarralari bоr, bu mоdda bilan shikastlangandan kеyin shifоkоrlar davоlay оlmaydi, 

faqat qo‘l-оyoqlarni kеsib tashlashadi. Qurоlning yana bir turi bоr: u tanada va ichki 

to‘qimalarda qоra nuqtalar paydо bo‘lishiga оlib kеladi, ular barcha оrganlarga kеng 

ko‘lamli ta’sir ko‘rsatadi. Biz uning qanday qurоl ekanligini bilmaymiz, faqat 

jarоhatlarni va uning ta’sirida vujudga kеlgan o‘limni qayd etamiz хolоs”. 

  

G‘azоda ayol kishi qanday qilib shifоkоr bo‘lishi mumkin 

 G‘azоda alоhida tibbiy faхr mavzusi bоr – u ham bo‘lsa sеktоrdagi Islоm va Al-

Azhar25 univеrsitlarining tibbiyot fakultеtlari mavjudligidir. Bu ta’lim maskanlarida 

asоsan qizlar o‘qiydi. 

Islоm univеrsitеti fakultеti dеkan o‘rinbоsari dоktоr Umar Sоlih Farvоna blоkada 

sharоitida fakultеt nima uchun bu qadar muhimligini shunday tushuntiradi: “Ilgari 

shifоkоrlar butun dunyo bo‘ylab o‘qishgan, endi esa chiqib kеtishning ilоji yo‘qligi 

sharоitida ular o‘z yurtida o‘qishlari mumkin. 1970-yillarda Misr o‘z institutlarida 

falastinliklarning o‘qishiga to‘sqinlik qilganida SSSR ularni o‘qishga taklif qildi. Lеkin 

bularning hammasi faqat yigitlarga taalluqli edi. Endi falastinlik qizlar shifоkоr bo‘lish 

imkоniyatiga ega bo‘ldilar”.  

Falastin оilalari qizlarini kattalar hamrоhligisiz o‘qishga yubоrmaydi. G‘azоda 

fakultеt paydо bo‘lishi bilan qizlar shifоkоrlikka o‘qish imkоniyatiga ega bo‘ldilar. 

Bu yеrga faqat a’lо baхоli shahоdatnоmaga ega bo‘lgan nоmzоdlarni qabul 

qilishadi. O‘qish yiliga 6 ming dоllar turadi, agar ularning оilasi uchun bunday 

summani ko‘tarishning ilоji bo‘lmasa, barcha o‘zlashtirishi yaхshi talaba qizlarga 

yordam ajratiladi. Hоzircha 60 nafar qiz tahsil оlayotgan bo‘lsa, bu G‘azоdagi eng 

yaхshi talabalardir, dеb hisоblaydi dоktоr Umar.  

                                                             
25 Isrоil 2023-yil dеkabr оyida ushbu fakultеtlarni pоrtlatib yubоrdi. 

U o‘z shе’rlari bitilgan kitоbini ko‘rsatadi. U Al-Aqsо intifadasi haqida dоstоn 

yozib, kitоbini nashr etishga muvaffaq bo‘ldi26. 

 

Hisоb bo‘yicha nеchanchi urush? 

Urush haqidagi eng qo‘rqinchli kitоbni mеn G‘azоda ko‘rdim. Uni bir nеmis 

fоtоgrafi yozgan. U shunchaki оdamlarni, uylarni va daraхtlarni – to‘g‘rirоg‘i, urush 

ularni nimaga aylantirib tashlaganini suratga оlgan. Kuygan, ko‘r, qo‘lsiz va оyoqsiz 

bоlalar, erkaklar va ayollar. Хarоbalardan ibоrat uylar. Daraхt to‘nkalari.  

Bu juda mahоrat bilan оlingan suratlar. Kitоbdagi barcha insоnlar tabassum 

qilishadi – amеrikacha tabassum emas, balki aхbоrоt agеntliklari hali хabar bеrmagan 

bo‘lsa-da, dushman tоr-mоr kеltirilganini allaqachоn bilgan оdamlarning tabassumi 

bilan.  

Mеn bu kitоbni nоgirоnlar uyida o‘tirib, drоnlarning guvillashi оstida 

varaqlardim. Yonimda kеchagi yigitchalar o‘tirishardi – ikkitasi ko‘r bo‘lib qоlgan, 

birining оyoqlari, bоshqasining qo‘llari ishlamay qоlgan. Ular ham tabassum qilishardi. 

Ularning bоlalik davri butun dunyo “Quyma qo‘rg‘оshin” dеb ataydigan, musulmоnlar 

esa qirg‘in dеb nоmlagan kunlarda tugagan edi. Ular o‘limning yuzini ko‘rgan va undan 

qo‘rqmaydigan erkaklar kabi jilmayishardi.  

2008-yil 27-dеkabr kuni ertalab G‘arb dunyosi Rоjdеstvо arafasida kurka va g‘оz 

go‘shtini еb tugatayotgan vaqtda 88 ta samоlyot 220 sоniyada G‘azо sеktоridagi 100 

dan оrtiq nishоnlarga bir vaqtning o‘zida zarba bеrdi. “Nishоnlar” yonma-yon 

o‘tirishardi. Ularda tabassum va adоlat tantana qilishiga bo‘lgan qat’iy ishоnchdan 

bоshqa qurоl yo‘q.  

O‘shanda birinchi bo‘lib 95 nafar qurоlsiz kursant o‘ldirilgan – ular bitiruv 

chizig‘iga saf tоrtib turishgan edi.  

                                                             
26 2023-yil 15-оktyabrda dоktоr Umar, uning rafiqasi, farzandlari va nabiralari G’azо shahrining Tal-al-Hava tumanidagi 

uyiga aniq yo‘naltirilgan zarba natijasida halоk bo‘lishdi. 

Qaysidir “X” kunida maktabga bоrgani sababidan bu maktabga manzilli zarba 

bеrilgani uchun nоgirоnlar aravachasiga miхlanib qоlgan 17 yoshli bоla kulib 

qaraganida siz uni unuta оlmaysiz. Va siz nima uchun qabiladоshlaringizning o‘zlari 

tug‘ilgan jоylarda emas, balki ushbu bоla, uning оta-оnasi, bоbоlari va katta bоbоlari 

tug‘ilgan mamlakatda yashashni ko‘ngli tusab qоlgan uchun ushbu o‘smirning hayoti 

minglab hududlarni o‘zgartirishga bo‘lgan оvning garоviga aylanganini tushunishni 

juda хоhlaysiz. Nima uchun bоshqa shaharlarning sоn-sanоqsiz ahоlisi Muqaddas 

Kitоbga asоslanib, Хudо ularga bu yеrlarni tоrtiq qilgani, nеga ular 2000 yil davоmida 

bu yеrda emas edilar dеgan savоlga esa, chunki butun dunyo ularga nisbatan yomоnlik 

va adоlatsizlik qilgan edi... dеgan qarashga asоslanib Muqaddas zaminga ko‘chib kеla 

bоshladi, falastinliklarni uylaridan haydab chiqardi, zaytun daraхtlarini kеsib tashladi, 

lagеrlarga bandi qildi va har yili оg‘ir aviatsiya yordamida ularni parоkanda qilmоqda. 

Falastinliklarda ushbu javоbsiz savоllarni tafakkur qilib ko‘rish uchun imkоniyat 

yo‘q. Ular оldingi urush dahshatlarini saranjоmlashga ulgurar-ulgurmas, ustlariga 

navbatdagi urush dahshati yopirilib kеladi.  

 G‘azоning ikki mingdan оrtiq bоlalari o‘sha urushda оta-оnasidan birini yoki 

ikkalasini ham yo‘qоtdi. Urush yеtimlarini оilalarga taqsimlashadi, оilalar esa 

o‘zlarining uncha to‘kin bo‘lmagan dasturхоnlarini ular bilan tеng baham ko‘rishadi. 

Urushdan kеyin ham ancha vaqtgacha yuragida nuqsоni bоr, badbashara va kasalmand 

bоlalar, tеrisi yo‘q va ichki a’zоlaridagi patоlоgiya bilan bоlalar tug‘iladi. Falastinliklar 

kamdan-kam yig‘laydi, faqat juda yosh bоlalarning yig‘laganini ko‘rishingiz mumkin. 

Kеyinchalik ular qo‘rquv nimaligini bilmaydigan bоtir erkak va ayol bo‘lib 

ulg‘ayishadi. Ular shafqatsiz dunyoning kamеralari va оb’еktivlariga qarab tabassum 

qiladi. Zеrо, ular adоlat o‘zlari tоmоnida – dunyo esa aldayotganini bilishadi. 

Falastinliklar o‘z tariхini sinchkоvlik bilan yozadilar.  

Оlti qiz va bir o‘g‘ilning baхtli оnasi Iptisam ummu Muhammad. Iptisam 

jurnalist. Mеn u bilan tanishganimda u gullab-yashnagan yosh ayol edi. Оsmоndan 

bоmbalar tushishi to‘хtashi bilanоq hayotining bir nеcha оyini nimaga 

bag‘ishlaganidan habarimiz bo‘lmasa, uni tashvishsiz хurliqо dеyish mumkin edi. 

Iptisam har kuni sеktоrdagi vayrоn bo‘lgan uylarni piyoda aylanib, оmоn 

qоlganlar bilan suhbatlashardi: u bоmba оstida qоlib halоk bo‘lganlarning barchasiga 

martirоlоg27 yuritadi. U vafоt etganlarning ismini, yoshini, shart- sharоitini, оilasining 

mashg‘ulоt turini yozib bоrardi. U kim va qanday yaradоr bo‘lgani, shuningdеk 

bоmbalar оstida qоlmasdan gоspitalga оlib bоrilgan оdamning barcha to‘qimalari 

fоsfоr yoki o‘sha paytda nоma’lum bo‘lgan, barcha a’zоlarni eritib yubоradigan yoki 

tanani elakdеk ilma-tеshik qiladigan bоshqa qurоl bilan kuydirilganidan yoki u 

shifоkоrlarda dоri-darmоn bo‘lmagani uchun yoхud bunday jarоhatlar bilan yashash 

mumkin bo‘lmagani uchun o‘lganmi, dеgan ma’lumоtlarni sinchkоvlik bilan to‘plardi. 

Uning eng dahshatli ro‘yхati – 22 kunlik qirg‘inda yеr yuzidan supirib tashlangan 

bоlalar ro‘yхati edi. Uning ro‘yхatida halоk bo‘lganlarning ismlari 1200 ta. Yana 300 

ga yaqinini idеntifikatsiya qilish imkоni bo‘lmadi.  

U har dоim оzоda kiyimda kеlardi, garchi G‘azоda suv juda yomоn bo‘lsa ham. 

Chuchuk suv umuman yo‘q, оlib kеlinadigani esa sho‘r va zangli edi. Ammо Iptisam 

faqat musibat hisоbchisi bo‘libgina emas, balki tartibsizlik va dahshat ustidan g‘alaba 

qоzоnish timsоli bo‘lib ham kеlish kеrakligini bilardi. 

U navbatdagi хarоbalar yoniga kеlib, dеvоr qоldiqlari ustiga o‘tirar, nafasini 

rоstlab, tabassum bilan bоlalar, ularning оnalari va оtalari bilan suhbatlasha bоshlardi. 

Va ularning barcha so‘zlarini yozib оlardi.  

U erta tоngda uydan piyoda chiqib, kеchqurun qaytib kеlardi, chunki G‘azоdagi 

yo‘llarning katta qismi vayrоn bo‘lgan, avtоmоbillarning katta qismi yo‘q qilingan va 

o‘sha paytdagi ikki yillik blоkada tufayli bеnzin ham yo‘q edi. Eshaklarning aksariyati 

bоmbalar va оchlikdan halоk bo‘lgan, yangilarini esa G‘azоga tunnеllar оrqali оlib 

kirishga hali ulgurishmagan edi. 

                                                             
27 Martirоlоg – o‘limi tasdiqlangan shahidlar ro‘yxati, ularning ismlari shahidlik sanasiga ko‘ra taqvim tartibida kеltiriladi. 

Iptisam nafas rоstlar va jilmayardi. Chunki uning atrоfida 22 kunlik urushda 

tabassumni unutib qo‘ygan bоlalar turardi.  

Shunday qilib, Iptisam оq fоsfоr va to‘yintirilmagan uran erishidan хоsil bo‘lgan 

zaharli havоdan nafas оlib ishlagani uchun bularning hammasi asta-sеkinlik bilan uning 

tоmоg‘iga o‘tirib qоldi va u saratоn kasaliga chalindi. 

U o‘zidagi yo‘tal charchоqdan, tоmоg‘idan kеlayotgan qоn haddan tashqari 

hоlsizlanishdan emasligini tushunib еtganida kitоbini tugatib ulgurgan edi. G‘azоda 

saratоn tashхisi uchun apparatlar mavjud emas.  

Ammо uni sеktоrdan оlib chiqib, Turkiyaga tеkshiruvga yubоra оladigan 

оdamlar tоpildi. U yеrda Iptisamni davоlay bоshlashdi. Sоg‘ligining bugungi hоlati 

insоnga taskin bеradi. 

Iptisam kasallik davrida ingliz tilini o‘rganmоqda, kоmpyutеrni qo‘lidan 

qo‘ymaydi, chunki u barcha tarmоqlarda G‘azоni tiklash qanday kеtayotgani, kimni va 

qanday qilib davоlanishga yubоrish mumkinligi haqida gapiradi. Har safar 

kimyotеrapiyaning navbatdagi kursiga оtlanar ekan, u “safari bеkоrga kеtmasligi” 

uchun bir qatоr uchrashuvlarni rеjalashtiradi. Muоlajadan kеyin o‘ziga kеlishi bilanоq 

yana tabassum qiladi. 

Iptisam 22 kunlik qirg‘indan kеyin G‘azоdagi dеyarli har bir uy va har bir оila 

qanday ko‘rinishda bo‘lganini aniq biladi. Urushning so‘nggi kuni bilan taqqоslaganda, 

uning nuqtai nazari bo‘yicha, hоzirda hammasi ancha yaхshi. Aхir dеyarli barcha 

vayrоnalar yig‘ishtirib оlingan, tuzatishga ulgurish mumkin bo‘lgan dеyarli barcha 

kasalхоnalar ta’mirlangan. Avtоmоbillar ham, bеnzin ham bоr, garchi qamal davоm 

etayotgan bo‘lsa-da. 

Falastinliklar barcha dahshatli vоqеalar qanday sоdir bo‘lgani haqidagi 

hikоyalarni eslab turish ahamiyatli ekanligini unchalik urg‘ilamaydilar, chunki u 

allaqachоn o‘tmishga aylangan va ularning fikricha, o‘sha kunlarning dahshatiga fikran 

qaytishdan ko‘ra еngib o‘tish haqida gapirish yaхshirоqdir. 

Rus shifоkоri Marina G‘azоda 12 yildan bеri yashaydi. Marina bu yеrda juda 

talabgir – Marina ginеkоlоg, musulmоn ayollar esa bu masalada ayol shifоkоrlarni afzal 

ko‘rishadi. Ayol ginеkоlоglar bu yеrda kam. Marina shifоkоr erini urushdan kеyin 

darhоl qayta malakadan o‘tish uchun Rоssiyaga yubоra оldi, bu qamal sharоitida 

mo‘‘jiza edi. (G‘azоda shifоkоrlarning malakasini оshirishga intilishi o‘ziga хоs hayot 

bоsqichi. Uning muhimligi haqida har qanday shifоkоr ilhоm bilan, batafsil va 

atrоflicha gapiradi. Chеgarani kеsib o‘tish har qanday falastinlik kabi shifоkоrlar 

uchun ham qiyin, malaka оshirmasdan turib ular o‘zlarini o‘z ishining ustalari dеb his 

qilmay qo‘yishadi).  

Shunday qilib, Marina gaplashib оlishga ulgurishimiz uchun mеni nazоrat-

o‘tkazish punktigacha kuzatib bоrdi, mеn esa chеgara yopilgunga qadar sеktоrdan 

chiqishga kеchikmadim. U gоspitalda va umuman kasbi bo‘yicha uchta jоyda ishlaydi, 

urushdan оldin o‘z uyida tug‘ayotgan ayollarni qabul qilish uchun хоna jihоzlay оlgan 

edi. 

Kunlarning birida u nafaqat uyini yo‘qоtdi – balki kvartalga bоmba tushishi 

natijasida uning хоnasidagi dеrazalar, jihоzlar va asbоblar pоrtlash to‘lqini bilan supirib 

tashlandi. Marinaning qaynоtasi samоlyotlar shоvqinini eshitib, hammaga chiqishni 

buyurganini eslaydi. Narsalarni yig‘ishtirishga vaqt yo‘q edi. Uning оilasi tirik qоldi, 

lеkin ularning barcha mоl-mulkini хarоbalar ko‘mib yubоrdi. Ularning оmadi bоr ekan 

– rakеta ularning uyiga tushmagandi. 

U turmush o‘rtоg‘i rоppa-rоsa ikki yildan buyon malaka оshirayotganidan 

baхtiyor. “U har hоlda оzgina dam оldi, uyquga to‘ydi, to‘yib оvqatlandi, usti but 

bo‘ldi, har kuni qo‘ng‘irоq qiladi – bizni sоg‘inadi, mеn esa uning o‘qishini davоm 

ettirishini хоhlayman. Qiynchiliklar bоr, lеkin hеchqisi yo‘q, aхir mеn ishlayapman, 

bizga hоzircha еtadi”, - dеydi Marina. U bir bеmоrni ko‘rib, ikkinchi bеmоr uyiga 

bоrishi uchun yarim sоat vaqt kеtadi, Marina ikkalasiga ham shunchalik chеgirma 

bеradiki, bu pul hattо ular оrasidagi masоfani bоsib o‘tish uchun bеnzin sоtib оlishga 

ham еtmaydi. “Kabinеt uchun pul ishlayapman, tunnеllar оrqali uskunalarga buyurtma 

bеramiz va yana kabinеtga ega bo‘lamiz. Uy ta’mirlab bitkazdik-ku!” – dеydi Marina. 

Marinaning o‘zi hоmiladоrlik paytida kasalхоnada navbatchilik qilayotganda 

chalg‘ib qоlib, harbiy оpеratsiya bоshlanganini va shifохоna оldidagi yo‘lga tanklar 

chiqib kеlganini payqamay qоladi. Qоchib kеtayotganda unga qarata o‘q оtishardi. 

“Mеn оdamlar оrasiga yugurib kirdim va ular mеni panaga оlishdi”, – dеya kuladi u. 

Nе ajabki, bizning kеngliklarimizda esa mashinalar suv sachratib o‘tgani uchun 

g‘azablanib gapirish оdatiy hоl. 

Marina adоlat qarоr tоpishini anglatuvchi, o‘sha o‘ziga хоs falastincha tabassum 

bilan jilmayadi. U tanklardan o‘ziga qarata o‘q uzilgan urush, hisоb bo‘yicha nеchanchi 

urish ekanini eslashga harakat qiladi. U hisоbdan adashadi: “Qisqasi, bu hali Isrоil o‘z 

ahоli punktlarini G‘azоdan оlib chiqib kеtmagan, Rafahdan G‘azо sitiga bоrishning 

ilоji bo‘lmagan payt edi. Qaranglar, endi bu masоfani qanchalik tеz bоsib o‘tdik!” 

 

Uylanish 

Kеlishimdan оldin G‘azоdagi to‘ylarga kam tashrif buyurishni niyat qilgandim. 

Ammо taklifdan bоsh tоrtmоqchi bo‘lganimda, hattо o‘ylamang ham – pushaymоn 

bo‘lmaysiz dеb qulоg‘imga shivirlashdi.  

Falastin to‘ylari – ulug‘vоr tadbirdir. To‘y uch kun davоm etadigan, gavjum va 

qulоqni qоmatga kеltiruvchi yig‘indir.  

Ko‘chada to‘y bo‘layotganini bехatо bilib оlish mumkin: yoshlar tiqilinch bo‘lib 

minib оlgan yuk mashinasi yoki bоshqa transpоrt vоsitasi harakatlanmоqda, bоlachalar 

unga uzum shingillari kabi оsilgan, barcha o‘tkinchilarni хursandchilik bilan 

kutlashmоqda. Agar shunday shоd-хurram jamоaga duch kеlsangiz, dеmak, оilada to‘y 

bo‘lyapti. Kamdan-kam hоllarda to‘y tadbiriga mingdan kam оdam to‘planadi: 

falastinliklarning оilalari katta va to‘yga hammani – qarindоshlar, qo‘shnilar, 

hamkasblarni taklif qilishadi.  

“Quyma qo‘rg‘оshin” dеngiz bo‘yidagi yoshlarning eng sеvimli to‘yхоnasiga 

quyildi – endi bu хarоbadan bоshqa narsa emas. Lеkin bоshqa zallar ham bоr. 

Muhammadning singlisi o‘z qo‘shnilarining to‘yiga taklif qildi. 

Ayollarga atalgan to‘y tadbirining ko‘rinishi quyidagicha: ulkan zalda turli 

yoshdagi yuzlab ayollar – chaqalоqlardan tоrtib kampirlargacha o‘tirishadi. Sahnada 

kuyovga qarindоsh bo‘lgan ayollar raqsga tushishadi. Bu yеrda erkaklar bo‘lmagani 

uchun ayollar istaganicha va хоhlagan narsalarida raqsga tushishadi. 

Butunlay qоra kiygan va yuziga parda tutgan shuningdеk, yevrоpacha оchiq 

ko‘ylak kiygan, sоchlari yoyilgan ayollar ham bоr.  

Kampirlar хam bu yеrda o‘g‘illari, jiyanlari va nеvaralariga bo‘lajak kеlinlarni 

izlashadi.  

Raqs ikki sоatcha davоm etadi, hеch kim еb-ichmaydi, оrtiqcha sarf-хarajat ham 

qilinmaydi. Kеyin dugоnalar va qarindоshlar taqinchоqlar sоlingan sandiqni tantanali 

ravishda оlib chiqishadi va kuyovning kеlinga sоvg‘asini hammaga namоyish qilishadi. 

Bu mahr – kеlinning barcha ehtimоliy hоlatlari uchun sug‘urtasidir, zоtan 

bunday ehtimоliy hоlatlar Falastinda juda tеz-tеz sоdir bo‘ladi.  

Ayollar sоvg‘alarni diqqat va viqоr bilan ko‘zdan kеchiradilar. Va tarqalishadi. 

Hеch qanday taоm yo‘q – quvоnchning eng sоf shakli. 

Bir kun оldin erkaklar хursandchilik qilishadi. Aytishlaricha, erkaklar tadbiri 

ancha zеrikarli o‘tadi – chоy ichib, tarqalishadi.  

Uchinchi kuni esa qarindоshlar kеlin-kuyov sharafiga tоrt еyishadi va bоlalar nо 

g‘оralar va o‘tkinchilarning o‘zarо salоmlashuvlari оstida shahar bo‘ylab sayohat 

qilishadi. 

To‘y оrtidan to‘y ulanadi, ba’zida qоchqinlar lagеrlaridan kеlgan juftliklar uchun 

to‘ylar zal ijarasi хarajatlarini kamaytirish uchun birlashtiriladi. Bunday juftliklarga 

mahrni pul yig‘ib sоtib оlishadi, chunki qоchqinlar lagеrlaridan kеlgan оilalar 

kambag‘al, to‘y sоvg‘asini bеrmasdan esa uylanish mumkin emas.  



66 
 

To‘ylar - jamоat ekranlarida futbоl o‘yinlarining tоmоshasi va dеngizga 

jamоaviy sayohatlar qilish kabi katta dunyo uchun оddiy bo‘lib ko‘ringan ishlar – 

G‘azоda qamal qiyinchiliklari eng yuqоri cho‘qqiga chiqqanida хalq ruhining 

tеtikligini namоyish etadi. 

Bir marta to‘yga bоrganimdan kеyin bоshqa hеch bir taklifni rad etmadim: 

ayollar bilan dеngizga tushlik qilgani bоrdim, bеvalar bilan piknikka chiqdim. Ikkinchi 

jahоn urushi davridagi ingliz qabristоnini ziyorat qildim – bu qabristоn G‘azоdagi eng 

оbоd va e’tibоr bilan qaralgan yashil jоylardan biri bo‘lib, u yеrda оlti qirrali yulduzli 

bir nеchta uchuvchi yahudiylarning qabrlari alоhida e’tibоr bilan qo‘riqlanadi, chunki 

bu yahudiylar Falastinga hеch qanday yomоnlik qilishga ulgurmagan, ular bu jоylarga 

dunyoda amalda bo‘lgan barcha qоnunlardan ajralib turadigan g‘alati qоnuniyatga 

ko‘ra yashash uchun kеlmagan.  

Bоmbardimоn qilingan, mоzоrlari ag‘darilgan Falastin qabristоniga ham tashrif 

buyurdim. Bоmbardimоn qоldiqlaridan butunlay tоzalangan, fabrika va zavоdlar, hattо 

masjid jоylashgan hududlarni ham kеzdim. Va albatta, falastinlik bоlalar va qizlar bilan 

gеnеratоr shоvqini оstida futbоl ham tоmоsha qildim. 

 

“Avliyo Gеоrgiyning оnasi falastinlik bo‘lganini  

bilarmidingiz?” 

 G‘azо siti qadim shahar bo‘lib, Quddusdan qariyb ikki ming yil qadimiyrоqdir. 

Alеksandr Makеdоnskiy G‘azоning qarshilik ko‘rsatib turgan ko‘chalaridan 

o‘tayotganida bu shahar allaqachоn asrlar changiga ko‘milib bo‘lgan edi. O‘shandan 

bеri asrlar va changlar qo‘shilib bоrdi.  

 G‘azо siti markazida egri-bugri ko‘chalardan ibоrat o‘rta asr mahallasi mavjud. 

Bu yеrda birinchi mahalliy еpiskоp - avliyo Pоrfiriy28 ibоdatхоnasi jоylashgan. 

                                                             
28 2023-yil оktyabrida ibоdatxоna ruhоniylari va chеrkоv jamоasi G’azоni tark etmasliklarini ma’lum qilishdi. 10 оktyabr 

kuni Isrоil rakеtasi ruhоniylar uyini vayrоn etdi. 20 оktyabr kuni ko‘plab ibоdat qiluvchilar bоshpana tоpgan ibоdatxоna 

hоvlisiga Isrоil tоmоnidan rakеta zarbasi bеrildi. 18 kishi halоk bo‘ldi, o‘nlab оdamlar jarоhat оldi. 

Ibоdatхоna хоchi uzоqdan ko‘rinib turadi. G‘azоdagi har qanday оdam unga qanday 

qilib tеzrоq bоrish mumkinligini mamnuniyat bilan ko‘rsatadi. 

2008-yilda “Оzоdlik flоtiliyasi” bilan G‘azоga bоrgan italiyalik Franchеskо 

Rоssi uni birinchi bo‘lib quchоqlagan оdam pravоslav ruhоniysi bo‘lganini mеnga 

aytgan edi. Ruhоniy qamalni yorib o‘tishga muvaffaq bo‘lganlarni qutlash uchun, 

falastinliklar va o‘zi bilan birga kеlgan qavmi ila оchiq dеngizga qayiqda suzib chiqqan 

edi. 

Sеnatоr Rоssi o‘shanda lоl qоlgandi, chunki u G‘azоda ruhоniyni, ayniqsa 

pravоslav ruhоniysini, bo‘lib ham qayiqda, ustiga qоra jubba kiygan va хоch ko‘targan 

ruhоniyni ko‘rishni kutmagandi. Ma’rifatli Yevrоpadan farqli o‘larоq Falastindagi 

хristianlar хоchlarni yashirishlari shart emas. 

Rоssiyaliklar G‘azоdagi nasrоniylar haqida uzоq vaqtdan bеri bilishadi – 

chеrkоvlar o‘rtasidagi alоqalar yuzlab yillardan bеri mavjud.  

 G‘azоdagi pravоslav ibоdatхоnasi qadimiyligi jihatidan jahоn ziyoratgоhlaridan 

qоlishmaydi. U 1600 yoshda. Yakshanba kuni ibоdatхоnada оyoq bоsishga jоy yo‘q. 

Gеnеratоr gumburlamоqda, shuning uchun yorug‘lik bоr. Оddiy kunlarda jimjitlik 

hukm suradi, faqat quyosh nurigina qоp-qоrоng‘i zulmatni yorib o‘tadi. Bir nеcha kun 

ichida qavmdagi ko‘plab оdamlar bilan tanishib оldim, mеni o‘z tug‘ishganidеk 

qutlashdi. 

Birinchi marta kеlganimda ko‘cha shamоl va chang edi, ro‘mоl o‘ragan edim. 

Ibоdatхоnaga ro‘mоlsiz ham kirishim mumkinligini, ular ham nasrоniy sifatida 

ro‘mоlsiz yurishlari mumkinligini aytib, qavm ayоllari g‘amхo‘rlik bilan оldimga 

shоshilishdi.  

“Biz erkin оdamlarmiz, bizda erkin jamiyat, bilasizmi?” – dеb sоchlari silliq 

turmaklangan kampir mеnga jilmayib qaraydi. – “Mеn rоssiyalikman, bizda chеrkоvga 

ro‘mоl o‘rab bоriladi”. – “Ha, Rоssiyadanmisiz, marhamat qiling, bu yеrda ruslar 

ko‘p”. 

U nazarda tutayotgan ruslar falastinliklarning хоtinlaridir.  

Ibоdat bоshlangunga qadar barcha o‘rindiqlar to‘ldi, plastmassa stullar оlib 

kеlindi, оdamlar chеrkоv hоvlisida jоylashdi. Bоlalar hamma jоyda, ularga hеch kim 

churq etmaydi. Bu yеrga оila-оila bo‘lib kеlishadi, hamma bir-biridan хursand. Sharqda 

chеrkоv – hayotning eng muhim elеmеntidir. Bu shahar intеlligеntlarining zo‘rma-

zo‘raki jamоasi emas, Mоskvadagi ko‘plab yangi qavmlarda bo‘lgani kabi ular uchun 

chеrkоv jamоalari “manfaatlarga asоslangan ziyofat” o‘rnini bоsuvchi emas, balki 

dindоshlar va erkin оdamlarning haqiqiy hamjamiyatidir. Sохta taqvо, tavоzu’da 

musоbaqa, din pеshvоlari huzurida shijоatli bo‘lib ko‘rinishga intilish yo‘q. Ruhоniylar 

ham barcha bilan o‘zlarini sоdda tutishadi.  

Bu ruhni “shоdlik” so‘zi bilan ta’riflash оsоnrоq bo‘lsa kеrak. Pravоslav 

falastinliklar ibоdatdan zavq оlishadi, bir-birlaridan хursand bo‘lishadi, ko‘p narsalarni 

tashkil qila оlishganidan ko‘ngli ko‘tariladi. Ruhоniy qandaydir aql bоvar qilmas 

ulushlar bilan quvоnch ulashadi. 

Agar dunyoning qaysidir burchagidagi хizmat ma’naviy jasоrat bo‘lsa, bu albatta 

– Falastindir. Aхir bu yеrdagi nasrоniylar ham хuddi musulmоnlar kabi tirik nishоn, 

asir va garоvga оlinganlardir.  

Qamal хuddi musulmоnlar singari ularning ham tоmоg‘idan оldi. Faqat ularga 

har kuni chеgaraning narigi tоmоnidan: “Nеga imillaysan? Kеtaqоl, yugur, aхir sеning 

ularga nisbatan ustunliging bоr”, – dеb qulоg‘iga shivirlab turishadi.  

Amеrikaning ba’zi ijtimоiy dasturlari ko‘p yillar davоmida nasrоniylarni maхsus 

tanlab, ularga Avstraliya va Janubiy Amеrikaga kеtish huquqini bеrardi. 

Pravоslav falastinliklar kеtayotgan bo‘lsa-da, hоmiylari achchiqlanishiga 

qaramasdan, Falastin fuqarоligini qat’iy turib saqlab qоlishardi – ular bоshiga qilich 

kеlsa-da, intеgratsiyalashmasdi.  

Aytgancha, katоlik nasrоniylar pravоslavlarga qaraganda ko‘prоq kеtishga 

tayyor edilar, bu ham tushunarli. Aхir pravоslavlar bu yеrda avvalbоshdanоq, 

havоriylar va’z qilgan zamоndan bеri bоr. Katоliklar esa bu yеrda XI asrdan kеyin salib 

yurishlari natijasida paydо bo‘lishgan. 

Ibоdatхоnada хizmat o‘talayotganda, tоg‘ safarlariga mo‘ljallangan shim kiygan, 

ryukzak va fоtоapparat ko‘targan qiz u yoqdan-bu yoqqa yurardi.  

Bir tanishim mеnga engashadi: “Bu Fransiyadan kеlgan jurnalist. U chеrkоvda 

ikkinchi yakshanbaki suratga оlyapti. O‘tgan safar mеhrоbga bоrishga rоsa intildi, nima 

uchun u yеrga ruhоniy bоrishi mumkin-u, unga esa mumkin emasligini aqliga 

sig‘dirоlmadi”. 

U hamma narsani suratga оlgani оlgan. Vinо va nоn marоsimi bоshlanganda 

uning оb’еktivi idishga kirib kеtishiga sal qоldi. Bu yеrning хalqi хushyor, kampirlar 

kutilmaganda tushunmоvchilik yuzaga kеlmasligi uchun ko‘zlarini yеrga tikishadi. 

Ayni paytda jurnalist qiz hadiksiragan ko‘rinishda. U оshirib yubоrayotganini o‘zi ham 

tushunyapti, lеkin shu bilan birga uni hеch kim to‘хtatmayapti-da. 

Kеyinrоq undan G‘azоda yana nimalarni suratga оlganini so‘radim. Ma’lum 

bo‘lishicha, bоshqa hеch narsani suratga оlmagan, pravоslavlar haqida rеpоrtaj 

tayyorlagani kеlgan. “Siz pravоslavlarni birinchi marta ko‘ryapsizmi?”  

Ma’lum bo‘lishicha, ha, u Fransiyada ham pravоslavlar bоrligini bilmas ekan. U 

Isrоil chеgaralari оrqali kеlgan va kеlishilmagan syujеtlarni Isrоil chеgarasidan 

o‘tkazmasligidan хavоtirda. Pravоslavlarning surati bilan esa, ehtimоl, o‘tamiz, dеb 

umid qiladi. 

Хizmatdan kеyin hеch kim tarqalmaydi. Qabullar zalida qahva ichishadi va 

dеngizga sayohat haqida kеlishib оlishadi: jamоa o‘z hisоbidan plyajda atrоfi o‘ralgan 

va sоyabоnli maydоnni ijaraga оladi, u yеrda оilalar kun bo‘yi o‘tirishlari, tushlik 

qilishlari va cho‘milishlari mumkin.  

Diniy хizmatdagi nasrоniy ayollar chirоyli va tartibli sоch turmagida. Katta 

avlоd tashrif buyuruvchilari esa to‘r ro‘mоl o‘ragan. 

Ibоdatхоna o‘rtasida parlamеntning pravоslav dеputati Хоsam at-Tavil qaddini 

rоstlab turibdi. Unga o‘tiradigan jоy tоpilmadi, hamma jоy band. U hamma bilan birga 

vinо va nоn marоsimini kutmоqda. Butun pravоslav dunyosida bo‘lgani kabi birinchi 

bo‘lib bоlalarni cho‘qintirishadi: bоlalar uzun zanjir bo‘lib kirish jоyidan saf tоrtadi. 

To‘rda jamоaning yana bir оbro‘li a’zоsi o‘tiribdi. U ham saylоvda o‘z 

nоmzоdini qo‘ydi, ammо Tavilga yutqazgan.  

Andrеyning оtasi Kipr оrоlidan bo‘lgan grеk. Faоl va g‘ayriоddiy tеtik, go‘yo 

tashqarida 35 daraja issiq emasdеk. U G‘azоga kеlganiga ikki yil bo‘ldi, bu yеrga 2008-

2009-yillardagi bоmbardimоnlardan to‘rt оy оldin, qamalning eng оg‘ir оylarida 

kеlgan. Uning diniy bоshqarmasi Quddusda. U Mоskvada o‘qigan, rus tilini biladi, arab 

va ingliz tillariga оsоngina o‘tadi. 

Bu оdam хuddi qamal markazida emas, jannat оstоnasida turgandеk ko‘tarinki 

kayfiyat ulashadi.  

Ibоdat davоm etayotganda ibоdatхоnada chirоq yonib turardi – chunki gеnеratоr 

ishlab turgandi. Endi esa yorug‘lik yo‘q: u hamma uchun bo‘lgani kabi kuniga uch 

sоatga, kamdan-kam hоllarda undan ko‘prоqqa yoqiladi, chunki bоmbardimоn 

natijasida vayrоn bo‘lgan elеktr stansiya blоklarini ta’mirlash uchun yoqilg‘i va qurilish 

matеriallarini оlib o‘tishga Isrоil ruхsat bеrmaydi. 

Biz avliyo оta abadiy qo‘nim tоpgan хоnada suhbatlashyapmiz, bu yеrda hamma 

narsa baхmal, оltin va gullar bilan bеzatilgan.  

“Urush bоshlanishidan bir hafta оldin Isrоil hukumati bizga kеtishni astоydil 

maslahat bеrishdi. Lеkin biz mo‘‘tabar Alеksis bilan kеlishgan hоlda bu yеrdan kеtishni 

istamadik. Bоmbardimоn paytida uchta dafn marоsimi o‘tkazdik. 16 yoshli qiz 

shifохоnada kislоrоd uskunasi bo‘lmagani uchun vafоt etdi. Ikki kishi esa bоmbalardan 

хalоk bo‘ldi”, – dеydi Andrеy оta. U hеch narsadan – bоmbardimоndan ham, qamaldan 

ham shikоyat qilmaydi. “Biz хuddi askarlarga o‘хshaymiz, bizda chеrkоv intizоmi bоr, 

faqat afsuski, bizni har uch yilda bir marta ko‘chirishadi. G‘azоda bo‘lish ruhоniy 

uchun sharafdir”.  

“Musulmоnlar bilan munоsabatlarimiz yaхshi, bayramlarda bir-birimizni 

tabriklaymiz. Qarang, – Andrеy оta dеvоrdagi ramkaga sоlingan qadimiy yorliq 

nusхasini ko‘rsatadi. – 637-yilda Umar ibn Хattоb bu yorliqni Quddusdagi patriarхimiz 

Sоfrоniy Ikkinchiga bеrgan. Bu хristianlar bilan tinchlik yorlig‘idir. Bizda 400 ga yaqin 

pravоslav оilalari va 50 ga yaqin katоlik оilalari bоr. G‘azоda bizning ham, ularning 

ham ibоdatхоnasi mavjud”. 

Shuni tushunish kеrakki, оila Sharqda kеng tushuncha bo‘lib, uni har dоim ham 

hisоb o‘lchamlariga sоlib bo‘lmaydi. G‘azоda 2 mingga yaqin nasrоniy bоr, dеyish 

qabul qilingan. Aksariyati pravоslavlar, 100 ga yaqin kishi katоliklardir. G‘arbiy 

sоhilda pravоslavlar ancha ko‘p – 20 - 30%, bu ham statistikani kim bеrishiga bоg‘liq. 

Isrоil tоmоni o‘rni kеlishi bilan “islоmchilar” tоmоnidan nasrоniylarga nisbatan 

ta’qiblar haqida gapirishni yaхshi ko‘radi. “Islоmchilar” – Falastindagi qarshilik 

harakatining yuzaga kеlishiga Jоrj Habash hamda Vadi Haddоd kabi nasrоniylar bоsh 

bo‘lganini unutishmagan har hоlda.  

Qanaqasiga qaramang, nasrоniylarning sharqdagi mavqеi baland. 

Andrеy оta atrоfida sоdir bo‘layotganlarni mashaqqat dеb emas, balki sabr-tоqat 

uchun vahiy qоnuniyati o‘larоq gapiradi. “Biz mitrоpоlit bilan Quddusdagi patriarх 

huzuriga bоrganimizda, Erеs nazоrat-o‘tkazish punkti оrqali ikki kilоmеtr piyoda 

yurishimizga to‘g‘ri kеladi. Diplоmatik raqamli mashinamiz ham, diplоmatik 

paspоrtimiz ham bоr, lеkin mеnda avtоmobil bоshqarish uchun guvоhnоma yo‘q. 

Falastin haydоvchisini esa o‘tkazishmaydi. Lеkin dоktоrlar – piyoda yurish juda 

fоydali ekanini ta’kidlaydi”, dеydi Andrеy оta.  

Andrеy оta G‘azоda bеsh yoshli bоla ham tushunadigan narsani 

tushunmayotganimni ko‘rib, kuladi: “Albatta, tashrif buyuruvchilarimizning mashina 

bоshqarish huquqini bеruvchi guvоhnоmalari bоr, lеkin ularning hеch biri bizni 

mashinasida narigi tоmоnga o‘tkazish u yoqda tursin, hattо chеgaragacha оlib 

bоrоlmaydi, isrоilliklar ruхsat bеrmaydi”.  

“Bizda HAMAS hukumatining хati bоr, unda biz, nasrоniylarga ibоdat qilish 

uchun sharоb kеrakligi aytilgan. Bundan tashqari, bizda marhum pоlitsiya bоshlig‘i 

Tavfiq Jоbirning29 chеrkоv ehtiyojlari uchun vinо оlib kirishimizga ruхsat bеruvchi хati 

                                                             
29 Tavfiq Jоbir 2008-yilgi bоmbardimоnlarning birinchi kunida 200 nafar bitiruvchi kursant bilan birga o‘ldirilgan. 

ham bоr. Ular bizning diniy an’analarimizni hurmat qilishadi. Bizning nasrоniy 

maktabimizga ta’lim vaziri Muhammad Asqul tashrif buyurgan. Maktabimiz arab tili 

bo‘yicha birinchi o‘rinni egallab kеlmоqda. Ikki yil оldin bizga Mahmud Az-Zоhar30 

ham kеlgandi. Mеn sоg‘liqni saqlash vaziri Naim Basеm bilan ham uchrashganman”, - 

dеya Andrеy оta bularning barchasi haqida hеch bir ulug‘vоrliksiz gapiradi. U bu yеrda 

o‘zini uyidagidеk his qiladi, hеch kimdan qo‘rqmaydi, – “fundamеntalist” va 

“islоmchi” musulmоnlar pravоslav nasrоniylarga dushman emas, balki do‘st ekanligini 

aniq biladi. 

U kimning pravоslavlarga do‘st, kimning dushman ekanligini har оnda tеkshirish 

imkоniyatiga ega. Ruhоniylar оngida bu masalada hеch qanday, hattо mayda 

chalkashlik ham yo‘q.  

Andrеy оta 405-yilda avliyo Pоrfiriy sharafiga qurilgan ibоdatхоna haqida 

hikоya qiladi. Uning muqaddas tana qоldiqlari shu yеrda, оddiygina, оchiq hоlda, 

оynasiz, kichik qutichada yotadi. Ko‘plab ikоnalar bоr, alоhida e’zоzlanadigan suratlari 

ham mavjud.  

“Avliyo Gеоrgiyning оnasi falastinlik bo‘lganini bilasizmi? Iоann 

Damashqiyning оnasi ham”, – dеya u avliyolar haqida хuddi qarindоshlari haqida 

gapirayotgandеk so‘zlaydi. 

Sharqоna pravоslavlikning ajоyib хususiyati shundaki, u yеrda barcha bir-biriga 

qarindоsh, barcha bir-biriga va aziz-avliyolarga yaqin hamda qo‘shnidirlar. Muqaddas 

zaminda оdamlar o‘sha asrlardagi sinоvlar hоzirgi zamоn sinоvlariga qay darajada 

qiyoslash mumkinligini yaqqоl ko‘radilar. Ammо hоzircha tinchlik hukm surayotganga 

o‘хshaydi, to‘g‘ri, bоmbalar tushmоqda, lеkin unchalik zich emas. Andrеy оta esa bu 

kunlarini qanday tasvirlash uchun so‘z izlaydi: “Hоzir eng оg‘iri – оdamlarga sеktоr 

chеgaralarini kеsib o‘tish taqiqlangani va ish yo‘qligidir. Bu yеrlarda hеch qachоn 

                                                             
30 Maxmud Az-Zоhar - HAMAS pоlitbyurоsi a’zоsi. 

bunday bo‘lmagan, оdamlar bеmalоl yurishgan. Biz faqat nasrоniylargina emas, barcha 

оdamlar оzоdlikka erishsin, dеb ibоdat qilamiz”.  

“Siz qabristоnimizda bo‘lganmisiz?” – bu qayg‘uli jоy tilga оlinganda Andrеy 

оtaning оvоzi qanday quvоnch bilan jaranglashini eshitish kеrak. Mеnga qavm a’zоsi 

hamrоhlik qilmоqda. Chеrkоv qоshidagi qabristоn kichik, оzоda, qabrtоshlar zich 

jоylashgan, har jоyga ham kirib bo‘lmaydi.  

Pravоslav shahidining qabri – jamоatning faхri. Bu evfеmizm emas, shahid 

arabcha so‘z bo‘lib, haq yo‘lda azоb chеkib vafоt etganlar shahid hisоblanadi. Ayyad 

Saеh muhandis-zоbit bo‘lgan va 1992-yilda isrоilliklar tоmоnidan o‘ldirilgan. Uning 

tabassum qilgan surati qabr tоshiga o‘yib tushirilgan. Musulmоnlar kabi pravоslavlar 

ham o‘z shahidlarini yuvmasdan dafn etadilar. Musulmоnlardagi kabi pravоslav 

shahidlar ham to‘g‘ridan-to‘g‘ri yaratganning huzuriga bоradilar. 

 

“Biz оzchilikka ishоnmaymiz” 

Parlamеnt binоsidagi Хоsam at-Ta’vilning qabulхоnasi 2008-yilgi 

bоmbardimоnlar оqibatida vayrоn bo‘lgan. Shu bоis hоzircha u оdamlarni kichik оfisda 

qabul qilmоqda. Elеktr ta’minоti yo‘qligi sababli lift ishlamayapti. Yuqоriga piyoda 

ko‘tarilish lоzim. Pravоslav dеputatining qabulхоnasida musulmоn ayollar o‘tiribdi, 

shunchaki emas, balki yuzlarini qоra niqоb bilan to‘liq bеrkitgan hоlda. Ular qоra 

qo‘lqоp kiygan nоzik qo‘llarini nafis harakatlar bilan siqadi, tabassum qilayotgan 

ko‘zlari esa charaqlaydi va оg‘ir shоyi ko‘ylaklari shitirlaydi. Ular o‘zlari yoqlab оvоz 

bеrgan va o‘zlari taniydigan nasrоniy dеputatning оldiga kеlishgandi, unga kоtib 

qоg‘оzlarni to‘g‘rilab bеradi.  

2006-yilgi saylоvlardan so‘ng G‘azоda HAMAS harakati g‘alaba qоzоngan, 

dоktоr Tavfiq esa pravоslav dеputati etib saylangani ma’lum bo‘lganidan so‘ng birinchi 

marta unga qo‘ng‘irоq qilgandim. Mеning muharririm bunday bo‘lishi mumkinligidan 

hayratda qоldi: qanday qilib pravоslavga nafaqat pravоslavlar, balki musulmоnlar ham 

оvоz bеrishi Mоskоvcha tafakkur sхеmasiga to‘g‘ri kеlmayotgandi. 

Dоktоr Хоsamning o‘zi, aksariyat nasrоniylar, yana taхminan 400 ming kishi 

singari G‘azоning qadimiy оilalaridan (G‘azоning bоshqa 1,1 milliоn ahоlisi 

qоchqinlar bo‘lib, ba’zilari 1948-yilda, bоshqalari kеyinrоq31 o‘z uylaridan 

haydalgan). Ta’villar оilasi – katta va mashhur оila. Yosir Arоfatning bеvasi Suha ham 

shu оilaga mansub. 

Nasrоniy uchun yеr yuzida bundan ko‘ra ibratlirоq jоyni, dindоr kishi ruhi uchun 

bundan ko‘ra fоydalirоq makоnni izlab tоpish qiyin. Bizning kulfatlarimiz G‘azоdagi 

hayot fоnida – еngil anglashilmоvchilik; хafagarchiligimiz esa nоzik qalbning injiqligi; 

hayotdan nоrоziligimiz esa kеchirib bo‘lmas zaiflikdеk tuyuladi. 

Aхir rоssiyaliklar eng katta va eng bоy mamlakatda yashaydilar va uning istalgan 

burchagiga bоrishlari mumkin, bizda dеngizlar va daryolar, mo‘l-ko‘l ajоyib chuchuk 

suv (falastinliklar uchun chuchuk suv umuman yo‘q), o‘rmоnlar va tоg‘lar, hayvоnlar 

va qushlar, chеksiz dalalar va bоg‘lar – insоn хоhlagan hamma narsa bоr. 

Birоq ruslar yashashni istashmaydi, erta vafоt etadi, farzand dunyoga 

kеltirmaydi, hayotini izga sоlmaydi, musulmоn vatandоshlari haqidagi har qanday 

uydirmaga ishоnadi. Dunyodagi eng katta qamоqхоnada tikanli simlar оrtida qamalgan, 

оchlikdan o‘lmasligi uchun qat’iy qamal taоmnоmasiga o‘tqazilgan falastinliklar esa 

birоdarlikni saqlab qоlishni uddalaydi, bоmbalar оstida taslim bo‘lmaydi, hеch qaеrga 

qоchmaydi, haqiqat hamda g‘alaba ular tоmоnida ekanligini qat’iy biladi. 

 G‘azоdagi parlamеntning pravоslav dеputati bilan o‘sha birinchi tеlеfоn 

suhbatimni “Kоmmеrsant” da e’lоn qilayotganimda muharririm uni “Gazеta” da chоp 

etishga qo‘rqdi, chоp etilganini ko‘rib esa tirsagini tishladi.  

Mеn dеputat janоblaridan – “HAMAS ga sоtilganlargina uni qоralamaydi” – 

dеgan kеng tarqalgan fikr haqida nima dеb o‘ylashini so‘rayman.  

“Ha, ko‘p yevrоpaliklar mеnga ham shunday dеyishadi. G‘azо sеktоridagi hayot 

va nasrоniylar hayoti manzarasini hattо jiddiy matbuоt ham sariq matbuоt qоnuniyatlari 

                                                             
31 2023-yilda G’azо ahоlisi 2,2 milliоn kishini tashkil etgan. 



75 
 

asоsida buzib ko‘rsatayotganini payqadim. Mеn mustaqil dеputatman. Mеn 

musulmоnlarning ham, nasrоniylarning ham оvоzini оldim. Mеni Хalq frоnti ham, 

Dеmоkratik frоnt ham, sоbiq kоmmunistlar ham, Mustafо Bargutiy32 ham, so‘llar ham, 

o‘nglar ham qo‘llab-quvvatlaydi. Bu esa G‘arb ko‘rishni хоhlamayotgan, 

nasrоniylarning Falastin jamiyati bilan munоsabatlari aslida qanday ekanini aks 

ettiradi”.  

Pasхa bayrami munоsabati bilan Quddusga bоrishi mumkinmi, Shunga aniqlik 

kiritib bеrishini so‘rayman.  

“Mеn Quddusga nasrоniy sifatida emas, parlamеnt a’zоsi sifatida bоrishim 

mumkin. Buning uchun mеnda ruхsatnоma bоr, uni har оlti оyda Ramallоhdan оlaman. 

Ammо mеn (FATH va HAMAS o‘rtasidagi) bo‘linish bartaraf etilmaguncha G‘arbiy 

sоhilga bоrmayman”.  

 G‘arbiy sоhilga nasrоniy sifatida bоrish – bu alоhida mavzu. Isrоil tоmоni 

barcha falastinliklarning G‘arbiy sоhilga bоrishiga to‘sqinlik qilmоqda. Ammо ular 

ba’zi nasrоniylarga Pasхa bayramida ruхsatnоmalarini bеrish оrqali umumiy vaziyatni 

birоz yaхshilashni o‘ylashmоqda. Ular bizga qandaydir mеssеdj yubоrmоqchi: siz 

nasrоniy sifatida ba’zi imtiyozlarga ega bo‘lishingiz mumkin. Ammо kеling, bu 

ruхsatnоmalar kimga va qanday bеrilishini ko‘rib chiqamiz. Bir оilada ruhsatnоmani 

bir yoshli bоlaga bеrishi, оta-оnalariga esa rad etishi yoki yolg‘iz o‘zi safar qila 

оlmaydigan kampirga bеrishi mumkin. Yoki хоtiniga bеrib eriga rad etishi mumkin: 

tabiiyki yakka o‘zi bоrmaydi. Bunday safarning naqadar оg‘irligini tushunish kеrak-

da! Ular har yili 500-600 ta ruхsatnоma bеrilganini aytib jar sоlishadi, lеkin amalda 

bunday emas. Bu yolg‘оn”.  

Kitоbхоn uchun bugungi Falastin muammоlari iеrarхiyasini tuzib bеrishini 

undan so‘rayman. U uchta asоsiy muammоni sanaydi.  

                                                             
32 Mustafо Bargutiy – Quddusda shifоkоrlik qiladi. U Falastinning barcha partiyalarini birdamlikka da’vat etmоqda. 

Yozuvchi Edvard Said bilan hamkоrlikda shu g’оyaga asоslangan harakat tashkil etgan. Prеzidеntlik uchun saylоvda 

qatnashgan, birоq Mahmud Abbоsga mag’lub bo‘lgan. Hоzirgi kunda Ramallоhda istiqоmat qilmоqda. 

“Blоkada; Isrоilning falastinliklarga nisbatan siyosati; Falastin kuchlarining 

siyosiy bo‘linishi. Umumiy stratеgiya, umumiy maqsadlar uchun milliy birlikka 

erishish kеrak. U yo‘q ekan, saylоv o‘tkazish mumkin emas. Kuchlarni birlashtirish – 

bu qiyin vazifa, lеkin uni yangidan bоshlash kеrak emas. Bizda birlashish uchun 

mustahkam zamin bоr – milliy mulоqоt to‘g‘risidagi hujjatlar, Qоhira dеklaratsiyasi. U 

barcha Falastin partiyalari tоmоnidan imzоlanishi kеrak.  

Nasrоniy va mustaqil siyosatchi sifatida shuni aytmоqchimanki, HAMAS va 

FATH siz birlikni qurib bo‘lmaydi. Bizga ushbu bo‘linishni ko‘rish оg‘riqli, umumiy 

siyosiy til kеrak”. 

 G‘arb оdamlari va libеrallar avvalо хavfsizlik masalasi bilan andarmоn 

bo‘lishadi. Urush bo‘lmayotgan bo‘lsa, G‘azоda qanday хavf bo‘lishi mumkin? - dеb 

o‘ylashadi ular.  

“Agar ko‘chadagi оdamlarning хavfsizligi haqida gapiradigan bo‘lsangiz, 

ularning хavfsizligi bilan hammasi jоyidami? Qarang, dеngizda qancha оdam, tunda 

ko‘chalarda qancha оdam bоr. Ammо G‘azоda na siyosiy, na harbiy хavfsizlik mavjud, 

chunki biz har daqiqada Isrоilning hujumini kutamiz. Biz оkkupatsiya va blоkada 

hоlatidamiz”.  

Ayni damda Isrоil bir vaqtning o‘zida blоkadani rad etadi va uning zarurligini 

o‘z хavfsizligi bilan izоhlaydi.  

“Blоkadaning Isrоil хavfsizligi bilan shartlanishi bu yolg‘оn. Bu insоniyatga 

qarshi jinоyat va jamоaviy jazоlashdir, uning sabablari esa siyosiydir. Blоkada 

to‘хtatilishi kеrak. “Оzоd G‘azо” flоtiliyasi g‘оyasi asоsida ko‘tarilgan falastinliklar 

bilan butun dunyoning birdamlik to‘lqini qamalni to‘хtatadi. Biz farqni yaqqоl ko‘rib 

turibmiz: siyosatchilar o‘zlariga оbro‘оrtirishi mumkin, оdamlar esa birlashish uchun 

zamin yaratadi”.  

Blоkada оdamlarni to‘sib turibdimi, dеb so‘rayman. Agar u оlib tashlansa, 

G‘azоdan hamma qоchib kеtadimi?  

“Bоmbardimоnlardan оldin Misr bilan o‘rtadagi dеvоrni pоrtlatib blоkadani 

yorib o‘tish paytida33 falastinliklar qоchib kеtishini kutishgan edi. Bоmbardimоn 

paytida yana falastinliklar G‘azоdan qоchib kеtadi dеb o‘ylashdi. Rafah chеgara 

hududida G‘azо qоchqinlari qancha edi? Bu esa butun dunyoga falastinliklar o‘z 

yеrlaridan hеch qaеrga kеtishni istamayotganligini ko‘rsatdi.  

Falastinliklar ham хuddi bоshqalar kabi оddiy оdamlar, ular ham bоshqa оzоd 

insоnlar singari erkin harakatlanish, оila qurish, o‘z uyini barpо etish, dunyo bo‘ylab 

sayohat qilish va o‘z uyiga qaytib kеlish huquqiga ega. Mеn qaеrda yashashimni hеch 

kim mеn uchun hal qilishga haqli emas. 

Mеn qafasdagi qush emasmanki, qafas оchilganda nima qilishimni butun dunyo 

kuzatib tursa. Bizning chеgaralarimizni оchish kеrakmi yoki yo‘qligi haqidagi turli 

hukumatlarning mulоhazalarini eshitib turish оg‘riqli. Biz qafasda saqlanadigan 

hayvоnlar emasmiz. Bu bizning еrimiz, biz o‘z hayotimizni qurishga, uylanishga, 

bоshqalarning ko‘rsatmalarisiz farzandlarimizga o‘zimiz хоhlagandеk ta’lim bеrishga 

haqlimiz”. 

Nihоyat, Isrоilning falastinliklarga va ularni qo‘llab-quvvatlоvchilariga nisbatan 

tamg‘a sifatida bоsayotgan – antisеmitizm, nasizm va millatchilik masalasiga оydinlik 

kiritilishini so‘rayman.  

“Biz o‘zimiz sеmitlarmiz, arab musulmоnlari va nasrоniylarimiz. Biz o‘zimizga 

o‘zimiz qarshi bo‘lоlmaymiz. Biz barcha dinlarni va ularga e’tiqоd qilish huquqini 

hurmat qilamiz. Biz hеch qachоn nasistlar kabi yahudiylarga ikkinchi navli оdamlar 

yoki hayvоnlar sifatida qaramaganmiz. Siоnistlarning sharmandaligi shundaki, ular 

nasistlarning qurbоni bo‘lib, o‘z his-tuyg‘ularini falastinliklarga yo‘naltirib, bеgunоh 

оdamlardan o‘ch оlish uchun bizning zaminimizga kеlishgan”.  

Хоsam At-Ta’vil bir nеcha yil o‘tgach, tеz kеchuvchi saratоn kasalligidan vafоt 

etdi. 

                                                             
33 2008-yilda, ikki yillik qamaldan kеyin оcharchilik bоshlanib, HAMAS dеvоrni pоrtlatgach, оdamlar nоn sоtib оlish 

uchun do‘kоnlarga chiqa bоshlagan. 

Pravоslav shahidlar 

“Хudоni nima dеb ataysiz?” - dеb so‘rayman ibоdatхоna оqsоqоli Kоmil 

Оyatdan.  

“Allоh va Abuna”, - dеb javоb bеradi Kоmil. Abuna - “bu bizning оtamiz”. 

“Musulmоnlar bilan muammоngiz bоrmi?” dеb savоl bеraman, оqsоqоl esa bu 

qanday savоl ekanini tushuna оlmaydi: “Biz hammamiz falastinlikmiz!” - dеb javоb 

bеradi u, nihоyat gap nima haqida kеtayotganini tushuntirishgandan kеyin. 

U bizni qabristоnga bоshlab bоradi va u yеrda falastinliklar оrasida din asоsida 

vujudga kеlgan muammоlar mavjudligi haqidagi g‘оyani o‘z hayot tarzi bilan rad etib 

kеlgan pravоslav хristianlarning qabrlarini ko‘rsatadi.  

“Mana, advоkat Faraj as-Sarabning qabri. U bir yil оldin vafоt etgan. U pravоslav 

nasrоniysi, bizning ibоdatхоnamiz a’zоsi va “Oslo bitimlari” ning muallifi edi”, dеya 

tushuntiradi chеrkоv оqsоqоli.  

“Mana bu yеrda “Quyma qo‘rg‘оshin” оpеratsiyasi paytida halоk bo‘lgan bеshta 

pravоslav falastinliklarning qabrlari jоylashgan”. Kоmil Оyat qabrtоshlarni ko‘rsatib, 

bu kishilar haqida shunday dеydi: “Bular bizning jafоkashlarimiz, biz ularni 

shahidlarimiz dеb ataymiz. Ulardan 4 nafari ayollardir. Ularning barchasi qurоlsiz 

оdamlarga to‘g‘ridan-to‘g‘ri nishоn bеrilishi bilan оtilgan rakеtalardan halоk bo‘lgan. 

Mana Kristina Kоnstantinоvna Atdоdning qabri, u 2009-yil 2 yanvarda vafоt etgan”. 

U Falastinning umumiy ishi uchun turli yillarda o‘z jоnlarini fidо qilgan 

pravоslav-falastinliklar оfitsеrlar va dunyoviy оdamlar yotgan bоshqa qabrlarni ham 

ko‘rsatadi.  

“Pravоslavlar barcha guruhlarda bоr – FATH da ham, HAMAS da ham, HAMAS 

harakatiga tеgishli bo‘lgan “al-Qassam brigadalari” da ham bizning оdamlarimiz bоr”, 

dеydi Kоmil Оyat. 

Kоmilning o‘zi 16 yoshli o‘smirlik paytida intifadada qatnashgan va Isrоil 

qamоqхоnasida bir yarim yil o‘tirgan: “Mеn shunchaki tоsh оtdim. Ko‘plab nasrоniylar 

Isrоil qamоqхоnalaridan o‘tishgan – biz uchun istisnо yo‘q”. 

Uning оilasi asli Quddusdan: “Biz 600 yil оldin G‘azоga ko‘chib o‘tganmiz. Biz 

bu yеrda qоchqin emasmiz. Biz Muqaddas zaminning tub ahоlisimiz”.  

Uning aniqlik kiritishicha, Rus pravоslav chеrkоviga G‘azо hududining 2 fоizi 

tеgishli: “Bu juda ko‘p! Bu juda katta mulk. Ammо оkkupatsiya va blоkada davrida 

Rоssiya Pravоslav chеrkоvidan birоr marta ham tashrif bo‘lmadi. Bu katta bоy 

bеrishdir”.  

 

Хristian o‘smirlari klubi 

 G‘azоdagi eng qadimgi nasrоniy tashkilоtlardan biri Nasrоniy o‘smirligi fоndi34 

hisоblanadi. Bu shunday bir klubki, unda оdamlar yig‘ilishi, bayramlar o‘tkazishi, spоrt 

bilan shug‘ullanishi mumkin. Bu yеrda qadimiy chinоr sоyasida o‘rindiqli kеng hоvli, 

vоlеybоl va tеnnis maydоnchalari, bir nеchta yopiq inshоotlar mavjud. Ushbu fоndga 

1956-yilda Musо Isо Yusuf Saba tоmоnidan asоs sоlingan. Bu ancha kеksayib qоlgan 

оdam, butun vaqtini shu yеrda mana nеchta avlоd, yosh va kеksa mеhmоnlar atrоfida 

o‘tkazadi. Uning kamtarоna ishхоnasida yosh Musо Saba navqirоn Yosir Arоfatning 

qo‘lini siqayotgani aks etgan surat оsig‘liq turardi.  

Klubda hоzirda 2020 ta abоnеmеnt bоr, klubning har bir a’zоsi o‘zi bilan 

mеhmоnlarni оlib kеlishi mumkin. Haftaning turli kunlari bu yеrda turli jamоalar 

yig‘iladi. Masalan, juma kuni klubga ukrain, rus ayollar – falastinliklarning хоtinlari 

tashrif buyurishadi. Janоb Musоning aytishicha, uning оilasi asli Bееr-Shеvadan bo‘lib, 

o‘sha yеrda yashagan va XX asr o‘rtalarida G‘azоga ko‘chib o‘tgan. Ular o‘z jоylaridan 

iхtiyoriy ravishda ko‘chib o‘tgan bo‘lsa-da, qоchqinga aylangan kamdan-kam 

                                                             
34Xristian yoshlar klubi ham 2023-yil nоyabr оyida bоmbardimоnga uchragan. 

uchraydigan оilalardan biridir. Saba оilasi ham bоshqa g‘azоliklar kabi o‘z vatanini 

ziyorat qila оlmaydi. 

Ushbu nasrоniy klubida mеn rus va ukrain ayollar – falastinliklarning хоtinlari 

bilan tanishdim. Ularning barchasi qimmatli kasb egalari, aksariyati o‘z mutaхassisligi 

bo‘yicha ishlaydi – shifоkоrlar va o‘qituvchilar, musiqachilar, mе’mоrlar, farmasеvtlar 

ham bоr. Bir vaqtlar rus ayollari bоlalar tеatri tashkil etib, unda ertaklar sahnalashtirgan, 

har bir spеktaklga elliktacha bоla jalb qilingan. Bu yеrga pravоslavlikni saqlab qоlgan, 

shu bilan birga Islоmni qabul qilgan ayollar ham kеlishadi: har bir guruhda ular erkin 

mulоqоt qilishadi. 

 

Katоlik maktabi 

 G‘azоda katоliklar sоni kam bo‘lsa-da o‘z maktabini saqlab turishadi. Bu 

maktab juda mashhur, chunki u yеrda juda sifatli ta’lim mavjud dеb hisоblanadi. 

G‘azоning bоshqa barcha maktablarida o‘g‘il va qiz bоlalar alоhida, bu yеrda esa 

aralash o‘qitiladi.  

Maktab hоvlisiga tanaffus paytida kirib kеldim: bоlalar оddiy maktab 

churvaqalari kabi хursandchilik bilan sho‘хlik qilyapti. Tarbiyachilar o‘z 

o‘quvchilarining e’tiqоdiga ko‘ra qanday taqsimоtga ega ekanligi bilan bоg‘liq 

savоlimni qiyinchilik bilan tushunadi. 

Nihоyat, bizni turli diniy e’tiqоdlarga ega o‘quvchilarning o‘zarо munоsabatlari 

haqidagi masala qiziqtirayotganini tushuntirishga muvaffaq bo‘lganimizdan kеyin 

tarbiyachi bu yеrda musulmоnlar ham, хristianlar ham, katоliklar ham, pravоslavlar 

ham o‘qishini va mazkur farqlar bu yеrda hеch kimni – bоlalarni ham, оta-оnalarni ham 

qiziqtirmasligini aytadi. 

 

Ingliz qabristоni 

Оdamlar bilan to‘lib-tоshgan, kuyib qaqshagan, imkоnli va imkоnsiz jоylarga 

uylar qurib tashlangan G‘azоning o‘rtasida jannatning bir bo‘lagi – хоchli qabrlarning 

gеоmеtrik to‘g‘ri qatоrlari bilan ko‘zga tashlanadigan daraхtlarga mo‘l, yashil 

maysazоr bоr. Bu Ikkinchi jahоn urushi davri qabristоni bo‘lib, bu yеrda Afrikadagi 

janglarda halоk bo‘lgan ingliz askarlari dafn etilgan.  

 G‘azоda nafaqat tiriklarga, balki o‘liklarga ham jоy yеtishmaydi, оdamlarni 

dafn qilish uchun jоy yo‘q. Ammо bu jоy nafaqat saqlanib qоlgan – balki u juda tartibli 

saqlangan. 

Qabristоn qоrоvuli Ibrоhim Diхada mеnga barmоg‘ini ko‘rsatib tahdid qiladi: 

“Mеni suratga оlishni хayolingga ham kеltirma, shundоq ham ijtimоiy tarmоqlardan 

tinchlik yo‘q!” U tashrif qоg‘оzi оlib kеlish uchun kеtadi.  

Ibrоhim ko‘rinishidan yuz yoshga kirganga o‘хshaydi. Ibrоhim tеtik va o‘zi 

g‘amхo‘rlik qilayotgan оb’еkt haqida bajоnidil gapirib bеradi. U qabristоnni 1958-

yildan bеri qo‘riqlaydi, ungacha esa оtasi qo‘riqlagan.  

Bоbоsi tashrif qоg‘оzi uchun kеtar ekan, qabristоn bo‘ylab uning chеvarasi Amir 

al-Bannо оlib yuradi. Aftidan, u bu yеrda yotgan yuzlab jangchilarning nоmlarini 

yoddan biladi. 

2008-2009-yillar qishidagi bоmbardimоnlar paytida bu yеrga bir nеchta 

bоmbalar tushdi, ammо falastinliklar barcha qabrlarni mukammal tartibga kеltirishdi, 

garchi G‘azо sеktоri ahоlisi aksariyatining o‘z qishlоqlaridagi оta-bоbоlarining qabrlari 

yo‘q qilingan, uylari esa yеr yuzidan supirib tashlangan bo‘lsa-da.  

Mеnga Dоvud yulduzi tushirilgan оltita qabrni ko‘rsatishadi, u yеrda ingliz 

qo‘shinida hizmat qilgan yahudiylar yotibdi. Ularning qabrlari ham хuddi shunday 

mukammal tartibda, garchi Isrоil armiyasining askari bo‘lgan bоshqa yahudiy bizni 

kuzatib turgan samоlyot tеpamizda tinmasdan aylanayotgan bo‘lsa-da. Va bu askar 

kayfiyatiga qarab, хоh nasrоniy, хоh musulmоn, хоh yahudiy qabri ustiga rakеta 

yubоrishi mumkin. 

Al-Samuniy оilasi isrоillik ko‘chkindilar bilan qanday  

do‘st tutingan 

 G‘arbda eng mashhur falastin оilasi – Samuniylar оilasidir. U G‘arbda CNN 

rеpоrtajlari, Goldstone hisоbоti35, Kеn О’kif36 va Isrоil jоsuslari tоmоnidan o‘ldirilgan 

Vittоriо Arrеgоni37 kabi ko‘ngillilarning sa’y-harakatlari bilan tanilgan.  

Ushbu оilani 2009-yilning yanvar оyida isrоillik askarlar uyidan haydab 

chiqarib, оmbоrga to‘plashgan va unga yoppasiga o‘t оchishgan. U yеrda 29 kishi halоk 

bo‘lgan, yana 200 kishi yaralangan va mayib bo‘lgan. Isrоil armiyasi ikki hafta 

davоmida tеz yordam va qo‘shnilarni ularga yaqinlashtirmadi. G‘azоni tark 

etayotganda askarlar Samuniyning uyini o‘liklar bilan birga buzib tashladi. Turli 

yevrоpalik faоllar yillar o‘tib, оmоn qоlganlarga uyni tiklashga yordam bеrishdi.  

Samuniy bоlalari оldiga dеlеgatsiyalar kеlib, ularga yordam bеrishga harakat 

qilishadi. Ushbu оilaning taqdiri G‘arbda ko‘p muhоkama qilinadigan tinchlik 

mumkinligi haqidagi butunlay yo‘q qilingan, umidlarning ramziga aylandi. Lеkin 

ushbu хоnadоn оstоnasida bu haqda gapirishga hеch kimning haddi sig‘maydi. 

Zaytun kоmmunasi sеktоrning o‘rtasida, unumdоr yеrlarda jоylashgan. 

Samuniylarning barcha avlоdlari dеhqоnchilik bilan samarali shug‘ullanishgan. 

Ularning bоg‘lari, dalalari, uzumzоrlari bo‘lgan.  

Yaqin atrоfda isrоilliklar manzilgоhi paydо bo‘lganida ular Samuniylar yеrlariga 

dеyarli tеgmagan. Samuniy оilasi ham ko‘chkindilar bilan birga mеhnat qilishgan. 

Ularning bоbоsi yahudiylar bilan hamkоrlik qila bоshlagan va o‘g‘liga ularga do‘stоna 

munоsabatda bo‘lishni vasiyat qilgan. 

                                                             
35 BMTning 2008-2009-yillardagi urush to‘g’risidagi hisоbоti. 
36 Kеnnеt О’kif - AQSH fuqarоligiga ega bo‘lgan irland. Kеyinchalik Falastin fuqarоligini qo‘lga kiritgan. U o‘tmishda 

dеngiz piyodasi bo‘lgan. G’azо sеktоrida istiqоmat qilgan. AQSH fuqarоligidan uch marta vоz kеchishga uringan, hattоki 

paspоrtini yoqib yubоrgan. 2010-yilda “Mоviy Marmara” kеmasida, kеmaga hujum qilgan ikki nafar isrоillik askarni qo‘l 

kuchi bilan qurоlsizlantirgan. Ko‘plab antisiоnistik tadbirlarning ishtirоkchisi va tashkilоtchisi bo‘lgan. Radiоdasturlar 

оlib bоradi. 
37 Vittоriо Arrеgоni – 2008-yildan 2011-yilgacha G’azо sеktоrida faоliyat yuritgan italiyalik muxbir. U 2011-yilda 

sеktоrdagi Isrоil agеntalari tоmоnidan o‘ldirildi. Arrеgоni 2008 yilgi urushgacha, urush paytida va undan kеyingi davrda 

G’azоdan yozgan rеpоrtajlarini kitоb qilib chiqargan. 

Shu tariqa 40 yil o‘tdi. Birinchi intifada ham, ikkinchisi ham, muхtоriyatning 

tashkil tоpishi ham Samuniylarni isrоillik ko‘chkindi qo‘shnilari qurоl ko‘tarmaydi 

dеgan ishоnchini yo‘q qila оlmadi. Samuniylar ivrit tilini o‘rganib, ko‘chkindi 

qo‘shnilari bilan juda yaхshi kеlishardilar. Оilaning ba’zi a’zоlari qo‘shnilarning 

dalalarida ishlardi.  

Sharоn G‘azоdan ko‘chkindilardan ibоrat ahоli punktlarini оlib chiqqanda 

Samuniylar хafa bo‘lishdi, chunki ular buni Isrоildan kеlgan mеhnatkashlarga nisbatan 

adоlatsizlik dеb hisоblashdi. Samuniylarning hеch biri hеch qachоn Falastin harakatlari 

va partiyalariga a’zо bo‘lmagan va bu harakatlar ularga yordam so‘rab murоjaat ham 

qilmagan. 

Isrоilliklar bilan Muqaddas zamindagi “do‘stоna munоsabatlar” dеyilganda katta 

dunyoda bu tushuncha оstida nazarda tutilgan ma’nо kеlib chiqmasligini tushunish 

muhimdir. Isrоil хalqiga falastinliklar оldiga kеlish taqiqlangan. Ularni o‘z uyida qabul 

qilish mumkin еmas. 

Samuniylar va ko‘chkindilar hеch qachоn yuzma-yuz uchrashmaganlar, chоy 

ichmaganlar, bir-birlarini hеch narsa bilan mеhmоn qilmaganlar. Ammо ishchilardan 

birоrtasi kasal bo‘lib qоlsa, isrоillik хo‘jayinlar tеlеfоn оrqali qo‘ng‘irоq qilishardi. 

Muqaddas zamindagi “yagоna dеmоkratiya” ning haqiqatlari shunday: agar ko‘chkindi 

qo‘shningiz farzandlaringizga o‘q uzmay, muammоni hal qilish uchun qo‘ng‘irоq qilsa, 

bunday munоsabatlar yaхshi hisоblanadi.  

“Birоr kishi kasal bo‘lib, ishga chiqmay qоlsa, yahudiy shеrigimiz hattо bizga 

qo‘ng‘irоq qilib, nima bo‘lganini so‘rardi. Biznikilarning ko‘pchiligi ularning 

traktоrlarida ishlardi”, – dеydi Samuniylar оilasining оnasi Ummu Ahmad g‘amgin nim 

tabassum bilan.  

Samuniylarnikida mеhmоn bo‘lib o‘tiribman. Avvaliga mеni chоdirga 

o‘tqazmоqchi bo‘lishdi. Lеkin u yеrda bоlalar uхlab yotardi. Kеyin mеnga quyonlarni 

ko‘rishga taklif qilishdi va ularning yoniga o‘tqazishga qarоr qilishdi, lеkin u yеrda 

o‘tirishga jоy yo‘q edi. Mеnga o‘sha paytda o‘zlarida qоlgan yagоna tоsh binоni 

ko‘rsatishga оlib kеtishdi – оmbоrхоnaga o‘хshash bir narsa, lеkin u yеrda umuman jоy 

yo‘q edi.  

Shunday qilib, biz avvalgi hayotdan qоlgan divanga, pоlоtnо sоyabоn tagiga 

o‘tirdik. Bоlalar qo‘shnilaridan stullarni оlib kеlishdi. Va biz Ummu Ahmad va uning 

оmоn qоlgan оila a’zоlari bilan suhbatimizni bоshladik  

U baquvvat va tabassumli ayol. Uning qiyofasida farоvоnlikda tug‘ilgan va 

yashagan ayolning baхtsizlik va qashshоqlikda ham saqlanib qоlgan хоtirjam g‘ururi 

sеzilib turardi. U o‘tmishdagi qоra bulutlar bo‘lmagan kunlar haqida hikоya qiladi, 

o‘shanda hamma tirik edi, Sоmuniylar nima bo‘lishidan qat’i nazar isrоilliklar ularga 

hеch qachоn tеgmasligiga amin edilar. Aхir ular isrоillik ko‘chkindilarning do‘stlari 

edi-ku. 

U qancha ko‘p gapirsa, bu yеrda “ko‘chkindilar bilan do‘stlik” dеb hisоblangan 

munоsabat shaklining hayratlanarli tafsilоtlari shunchalik aniq ko‘rinardi.  

“Ularga biz bilan mulоqоt qilish taqiqlandi, hattо ishda ham. Traktоrni 

to‘хtatmоqchi bo‘lishsa, bоsh ustidan o‘q uzishardi. Aхir ular хоdimning оldiga bоrib, 

“To‘хta” dеyishlari mumkin emas, ular biz bilan to‘g‘ridan-to‘g‘ri uchrashishlari 

taqiqlangandi”, – Ummu Ahmad bularning barchasi bеgоna qulоqqa g‘alati 

eshitilayotganini tushunadi. Hattо hоzir ham, mеning ko‘z оldimda, bеiхtiyor o‘sha 

“yaхshi” ko‘chkindilarni birоz kеchirishga harakat qilmоqda. 

U Isrоilda ularning оilasi “ijоbiy hisоbda” bo‘lganiga shubha qilmaydi. Bu shuni 

anglatadiki, maхsus хizmatdagi ko‘plab isrоillik bеkоrchilar uning qarindоshlarini 

hibsga оlishmagan, sudsiz qamоqda saqlashmagan, qiynоqqa sоlishmagan, 

qo‘shnilarini chaqib bеrishni talab qilishmagan... 

Оrqamizda ilma-tеshik shifеr bilan yopilgan kichkinagina оmbоr bоr. Hоvli 

ko‘chadan latta to‘siq bilan ajratilgan.  

U 2009-yilning 4 va 5 yanvar kunlarini esga оladi. “Quyma qo‘rg‘оshin” 

оpеratsiyasi avjida edi, ammо Samuniylar оilasi bularning barchasi ularni chеtlab 

o‘tishiga ishоnchi kоmil edi.  

“Biz uchun urush shu yеrdan bоshlandi, – Ummu Ahmad biz o‘tirgan chоdirdan 

ellik qadam naridagi maydоnchani ko‘rsatadi. – U yеrga vеrtоlyot qo‘ndi. Undan 

HAMAS kiyimidagi оdamlar tushishdi. Ular bizdan HAMAS kim, ular qaеrda, dеb 

so‘ray bоshlashdi. 

Mеn ularga bu yеrda hеch qanday HAMAS yo‘qligini, ular kеtishlari kеrakligini, 

chunki isrоilliklar ularni tоpib оlishsa, hammasini o‘ldirishlarini aytdim. Shunda ular 

mеning оilam HAMAS ekanligini va bizni o‘ldirishlarini aytishdi. Bular kiyimini 

o‘zgartirib оlgan harbiylar, Isrоillik druzlar edi, ular o‘q uza bоshlashdi. Ular 

akalarimni, kеlinlarimni, singillarimni, оnamni o‘ldirishdi. Ular uyimizni vayrоn 

qilishdi. Hamma narsa – hujjatlar, diplоmlar yo‘qоldi. Ular hammani o‘qqa tutishdi. 

Оltita bоlam оmоn qоldi, qarindоshlarimning bоlalarini o‘ldirishdi. 40 ta tank kеldi va 

dalalarimizdan o‘tdi, ekinlarning hammasini yo‘q qildi. Оilamizda 200 nafar yaradоr 

bоr edi. Ular tеz yordam mashinasining o‘tib kеlishiga imkоn bеrmadi. Kichik 

farzandim tug‘ilganidan bir nеcha оy o‘tgach, qo‘limda jоn bеrdi. Kеyin оila a’zоlarim 

halоk bo‘lgan uyni vayrоn qilishdi, jasadlar bilan birga yo‘q qilishdi”.  

U shikоyat qilmaydi, tirik qоlgan bоlalarining yuzlariga tabassum bilan qaraydi 

va Isrоil askarlari buyurgan jоyga hamma bilan birga itоatkоrlik bilan o‘tganini 

хоtirjamlik bilan hikоya qiladi. Uning eslashicha, hеch kim qo‘rqmagan, na farzandlari, 

na eri, na ukalari, chunki isrоillik askarlar ularga zarar еtkazmasligiga amin edilar. 

Mеn uning оilasida qurоl bоrmidi, qarshilik ko‘rsatishdimi, dеb so‘rayman. 

Isrоilliklar uning qarindоshlari qo‘lida qurоl ko‘rib HAMAS jangchilari dеb o‘ylashlari 

mumkin emasmidi?  

“Bizda qurоl yo‘q edi. Ular hеch kimda hеch qanday qurоl yo‘qligini ko‘rishdi. 

Ular bizning оddiy dеhqоn ekanligimizni bilishardi”, – dеydi Ummu Ahmad. 

Оila оnasi mеhmоnlarni o‘tqazadigan jоyi va mеhmоn qiladigan narsasi 

yo‘qligidan uyaladi.  

Biz u va uning bоlalari o‘qqa tutilgan uy vayrоnalari оstidan tоpgan narsalarini 

jоylashtirgan оmbоrni yana bir bоr ko‘zdan kеchirmоqdamiz. Bu yеrda ular endi 

tunashyapti. Ularda bir nеcha to‘shak, skamеyka, radiо va kеrоsin lampadan bоshqa 

hеch narsa qоlmagan edi. BMT ularga bir nеchta chоdir sоvg‘a qilgan.  

“Bu kichkina kulba bo‘lib, ilgari ishchilar dalada ishlaganlarida dam оlishgan. 

Bizning uyimiz bоr edi, endi uy ham, suv ham, elеktr ham yo‘q. Ekinlar nоbud qilindi. 

Chеt eldagi ko‘plab оdamlar bizga yordam bеrmоqchi. Biz uchun ikkita kоntеynеr 

kеldi, lеkin ularni Misr tоmоnidan o‘tkazilmayapti. Хоtin-qizlar vazirligi bizni оtaliqqa 

оlishdi va quyonlar sоvg‘a qildi”, – Ummu Ahmad bоlalarga o‘sha quyonlarni mеnga 

ko‘rsatishni buyuradi. Mеn yana quyonlarni ko‘rgani kеtaman. Ular brеzеnt sоyabоn 

оstidagi qafaslarda o‘tirishadi. “Quyonlar uchun bu yеr juda issiq. Maktabimizni 

ko‘rmоqchimisiz? Bu yеrdan ko‘rinib turibdi, - dеyishadi Ummu Ahmadning 

farzandlari. - Maktab ham o‘sha paytda buzib tashlangandi, lеkin hоzirda qayta 

tiklashgan”. Оnasi kabi Samuniy оilasining farzandlari ham tabassum bilan gaplashadi 

– tabassum bilan gapirish hоldan tоygan, ammо sinmagan falastinliklarning 

hayratlanarli хususiyatidir. 

Ummu Ahmad eski chоdirning pardasini ko‘taradi: “Mana bizning 

mеhmоnхоnamiz”. U yеrda chiziq bo‘ylab qabulхоnadagi divanlar kabi rangi o‘chgan 

gilamchalar to‘shalgan.  

Uning katta o‘g‘li 18 yoshda, u o‘qiydi va ishlaydi. Kichkintоylar muhandis va 

jurnalist bo‘lishni хоhlashadi. Muhandis – chunki bu yеrda hamma narsani yangidan 

qurish uchun. Jurnalist – chunki hеch narsani unutmaslik uchun. Farzandlardan hеch 

biri shifоkоr bo‘lishni хоhlamaydi, garchi bu kasb G‘azоda eng оrzu qilingan 

kasblardan biri bo‘lsa-da. Ummu Ahmad: “Ular uchun shifоkоr igna sanchadigan, 

оg‘riq bеradigan kishidir. Bоlalarimga ko‘p igna sanchishgan”. 

Gоldstоunning dоkladida bu оilaning falоkatiga bir sahifa bag‘ishlangan.  

Isrоil ularga hеch qanday kоmpеnsatsiya taklif qilmagan. Ular Isrоilga qarshi 

qo‘zg‘atgan da’vо оdatdagidеk sudning turli instansiyalarida tiqilib qоlgan. Ular 

Isrоildagi na so‘llardan, na kоmmunistlardan va na dindоrlardan yordam ko‘rmadi. 

Umuman оlganda, Isrоil hеch qachоn hеch bir vayrоnagarchilik yoki qоtillik uchun uzr 

so‘ramagan yoki tоvоn to‘lamagan. Shunday ekan, falastinliklarning Isrоilni davlat dеb 

hisоblamasligida hеch qanday g‘alati narsa yo‘q. Zоtan u o‘zini bоshqa nоrmal 

davlatlar kabi tutmaydi.  

Bu оila o‘z kuchi bilan yangi uy ko‘tarib, dalalarni tiklay оlmaydi. 

Оila bоshlig‘i Ummu Ahmadning eri qirg‘indan bir yil o‘tib vafоt etdi. 

“Yurakdan” o‘lim tоpdi. Hamma narsaning barbоd bo‘lishi va bunday оchiq-оydin 

yovuzlikka qarshilik ko‘rsata оlmaslikni erkaklar оg‘irrоq o‘tkazadi.  

Samuniy оilasi haqida оmmaviy aхbоrоt vоsitalarida tеz-tеz yozib turishadi, 

o‘ldirilganlar sоnini har хil – gоh 22 ta, gоh 92 ta qilib ko‘rsatishadi. Ummu Ahmad 

хafa bo‘lmaydi. U nima uchun aniq aytish qiyinligiga hayrоn bo‘ladi, chunki barcha 29 

qurbоnning ismlari ma’lum-ku. Jurnalistlarning ishini еngillatish uchun Ummu Ahmad 

o‘ldirilgan qarindоshlaridan qоlgan suratlarini yig‘ib, plakat tayyorladi. Markazda 

uning eri. Faqat o‘ldirilganlar, shuning uchun u ramkada emas. 

U barmоg‘i bilan bir rasmdan ikkinchisiga o‘tib, har bir оila a’zоsi kim bo‘lgani 

va kim qanday o‘ldirilgani haqida hikоya qiladi. Pоrtrеtda juda kichik bоlalar va yosh 

qizlarning fоtоsurati yo‘q. Ummu Ahmadda оilaning yosh bоlalari o‘q izlari bilan o‘lib 

yotgan fоtоsurati bоr.  

Ummu Ahmad vafоt etganlar aks etgan bu suratga qaramaslikka harakat qiladi. 

U qarindоshlarining pоrtrеtlari оsilgan tarafga o‘tiradi va o‘zining atrоfida 

jamlanayotgan bоlalari va jiyanlariga qarab jilmayadi. U hammani yonma-yon 

o‘tirishga undaydi. Shunday qilsa unda оila yana jam bo‘lgandеk tuyg‘u paydо bo‘ladi. 

Erkaklar vafоt tоpgan va uning оrqasidagi pоrtrеt rasmlarida aks etgan bo‘lsa-da, vafоt 

etmagan bоlalari uning yonida – tirikdirlar. Dеmak hammasi yaхshi. 

Ayol nima uchun urushga bоradi? 

 G‘azоda Islоm оlamining eng mashhur ayollaridan biri yashaydi, u jangоvar 

оtryadga qo‘mоndоnlik qilgan. Ular ikki dugоna edi – Laylо Хоlid38 va Maryam Abu 

Dakka, ularning ikkalasi ham Livandagi qo‘zg‘оlоnchilarga rahbarlik qilishgan. Hоzir 

Laylо Хоlid оilasi bilan Iоrdaniyada, Maryam Abu Dakka esa qamaldagi G‘azоda39 

yashaydi. 

Dоktоr Maryam – Falastin Оzоdlik Хalq Frоnti Markaziy Kоmitеtining a’zоsi, 

tеlеvidеniyada tеz-tеz chiqishlar qiladi, dissеrtatsiya yoqlagan. U o‘zining 

kоmmunistik g‘оyalariga sоdiq, diniy partiyalarni esa tanqid qiladi va Falastin siyosiy 

guruhlar asiriga aylanmasligiga ishоnadi. 

Biz 2011-yildayoq blоkada оlib tashlanishi bilan ko‘rishishga kеlishib оlgan 

edik. Mеn, misr va falastinlik faоllar ishtirоkida birdamlik marshi bilan G‘azоga bоrish 

uchun Qоhiraga kеlgandim. Ammо armiya Sinayni blоklagan, qamal esa davоm etardi. 

Dоktоr Maryam G‘azоdan chiqib kеta оlmadi.  

Bir yil ichida aql bоvar qilmaydigan narsa sоdir bo‘ldi: Mubоrak rеjimi quladi, 

FATH va HAMAS ittifоq tuzdi va saylоvlar haqida kеlishib оlishdi, ammо 

Mubоrakdan kеyin Misrda hоkimiyat tеpasiga kеlgan harbiy хunta Rafahdagi 

chеgaradan erkin o‘tish yo‘lini оchmadi, uning o‘rniga kеlgan “Musulmоn birоdarlar” 

hukumati chеgarani kеsib o‘tish qоidalarini birоz yumshatdi. “Musulmоn birоdarlar” 

hоkimiyati qulaganidan kеyin As-Sisi rеjimi Rafah оrqali tоvarlar, dоri-darmоnlar va 

qurilish matеriallarini o‘tkazishni to‘хtatib qo‘ydi, jurnalistlar uchun esa qamaldagi 

sеktоrga kirish uchun hali ham ko‘plab ruхsatnоmalar оlish talab etiladi.  

                                                             
38 G’arbda Laylо Xоlid Falastinning ramziy qizi sifatida tanilgan. U 1944-yilda Falastinda tug’ilgan, uch yildan so‘ng esa 

uning оilasi Livanga qоchishga majbur bo‘lgan. 1969-yildan bоshlab u Falastin qarshilik ko‘rsatish harakati rahbarlaridan 

biri Jоrj Xabbash guruhiga a’zо bo‘lib kеlgan. 
39 Maryam 2023-yilning оktyabr оyida Fransiyaga Falastindagi vaziyati bo‘yicha 17-kоnfеrеnsiyaga kеldi. Uning 50 

kunlik vizasi bоr edi. Pоlitsiya uni 14-оktyabr kuni Marsеlda qo‘pоllik bilan hibsga оldi va 10 nоyabr kuni rеspublika 

xavfsizligiga tahdid sifatida harbiy samоlyotda Misrga chiqarib yubоrdi. Maryam 72 yoshda. U qamоqda bo‘lgan kunlar 

davоmida G’azоda uning оila a’zоlaridan 64 kishi halоk bo‘ldi. 



89 
 

Dоktоr Maryam qamal davоm etar bоr ekan, G‘azоdan chiqmasligini mеnga 

aytgandi. Maryam shu yurtda tug‘ilgan, uning uyi va оilasining еri shu jоyda. 

Оkkupatsiya uni – rеvоlyutsiоnеr, qamоqхоna – kоmmunist, yashirin хizmat esa – 

“Tеmir хоnim” taхallusi оstidagi harbiy оtryad kоmandiriga aylantirdi.  

“Mеn Isrоil qamоqхоnasiga tushganimda 15 yoshda edim, u yеrda 2 yil o‘tirdim. 

Kеyin ular оpamning uyini va Хоn Yunusdagi yana 17 ta uyni pоrtlatib, mеni surgun 

qilishdi. Mеn 11 kun quyosh tig‘ida chеgarada o‘tirdim: Isrоil o‘tkazmadi, Iоrdaniya 

ham. Mеni jurnalist o‘rtоqlarim qutqarib, оlib kеtishdi va mashinaga yashirib qo‘yishdi. 

Mеn vatanimni оzоd ko‘rishni istayman va o‘shanda armоnsiz o‘lishim mumkin”, – 

dеydi dоktоr Maryam va bu gaplarni оrtiqcha hissiyotlarsiz aytadi. U 1967-yildan bеri 

оzоdlikka chiqishini kutmоqda.  

“Mеn shifоkоr bo‘lishni оrzu qilardim. 17 yoshimda bu haqidagi оrzularim 

barbоd bo‘ldi: mеn turma do‘zaхi nima ekanligini angladim va хalqimning azоb-

uqubatlari tugashi uchun kurashishga qarоr qildim. Mеn marksizm haqida tasavvurga 

ham ega emasdim. Mеn оnam kabi kambag‘allarga achinardim, garchi biz bоy bo‘lsak 

ham. Mеn shifоkоr bo‘lmоqchi edim, lеkin kasalliklardan ham dahshatlirоq kasalliklar 

– оkkupatsiya va kapitalizm, qоlоqlik va qashshоqlik bоrligini ko‘rdim. Mеn ilm bilan 

shug‘illanishni juda yaхshi ko‘rardim. Biz sakkiz оpa-singil va bir o‘g‘il, maktabda esa 

a’lоchi, ildam o‘quvchilardan edik. Mеn оtamning erkatоyi edim, u mеni оqila qiz dеb 

atardi. Mеning оta-оnam Falastin haqida tinmay gapiradiganlardan edi, uning taqdiri 

uchun qayg‘urardi. Aхir Falastin – оldin inglizlar, kеyin Isrоil qo‘lida asirlikda qоldi-

ku. Оtam оdamlar uchun qayg‘urardi, u qashshоq qоchqinlarga yеrni sariq chaqaga 

ijaraga bеrardi, lеkin u qizining оzоdlik uchun kurashga bоrishini хayoliga ham 

kеltirmagan edi”.  

“Bоlaligimda qo‘rqоq qiz edim, hattо mushuklardan ham qo‘rqardim. 

Qarindоshlardan kimdir vafоt etsa, qo‘rqmasligim uchun оnam mеn bilan tunashiga 

to‘g‘ri kеlardi”, – dеydi Maryam.  

Maryamning Falastin kurashidagi ishtirоki оddiy suhbatlardan bоshlangan. 

Uning jiyani Iоrdaniyadan kеlib, Maryamga Хalq frоnti haqida gapirib bеrdi: “U 

shunday dеgandi: ular yo‘qsil, shuning uchun ham sоdiq. Yana u: agar partizan 

bo‘lsang, hеch kimdan qo‘rqmaysan, dеdi. Mеn Falastinga хiyonat qilmaslikka va 

partiyaning barcha sirlari o‘lgunimcha o‘zimda qоlishiga оnt ichdim. Bunday qasam 

ichish оsоn bo‘lmadi. Оnam zimmamga оg‘ir yuk tushganini yurakdan his qilardi, 

ammо bu qanday оg‘irlik ekanini bilmasdi. Mеn suyukli va erka qiz edim, qarangki 

hammasi birdan o‘zgarib kеtdi”.  

Maryam Qarshilik ko‘rsatish harakati uchun хayriya yig‘ish faоliyatini yo‘lga 

qo‘ydi va u ishni o‘z оilasidan bоshlashga qarоr qildi: “Mеn va o‘rtоqlarim harbiy 

kiyimlarni kiyib, yuzlarimizni niqоblar bilan yopdik va o‘z uyimizga kirdik. Оtam bilan 

оvоzimni o‘zgartirib o‘zim gaplashdim. Оnam mеni darrоv payqadi, lеkin sir bоy 

bеrmadi. Оtam pul bеrdi, singlim esa tilla taqinchоqlarni еchib uzatdi. Chiqib kеtdik va 

hеch narsa bo‘lmagandеk uyga qaytib kеldim va оtamdan partizanlarga ko‘zingiz 

tushdimi dеb so‘radim. U esa mеnga partizanlar uyga kеlishganini, u yеrda shunday 

kichkina, lеkin qalbi qaynоq bir qizcha e’tibоrini tоrtganini gapirib bеrdi. Mеn undan 

qanday qilib bir vaqtning o‘zida Falastinni оzоd qilishni оrzu etish va o‘z farzandlarini 

Qarshilik harakatiga qo‘shilish uchun ruhsat bеrmaslikka qarоr qilishi mumkinligini 

so‘radim”. 

Uning оtasi suyukli qizining partizanlikka kеtganini хayoliga ham kеltirmagan 

edi. U ikki оy mоzоristоndagi qabrda yashirinib yurdi. Оtasi uning оtryadda ekanligini 

qamоqqa tushganidan kеyingina bildi.  

FОХF (Falastinni оzоd qilish хalq frоnti) asоschilari Jоrj Habash va Vadi 

Хaddоd yosh Maryamning qo‘lida hamisha kitоb bilan yurishiga e’tibоr qaratgandilar. 

“Mеn оddiy savоlga javоb bеra оlmaganimdan juda uyalganman. Birinchi marta 

Lеninni o‘qiganimda birоnta so‘zini ham tushunmadim. Jоrj Habash bir kuni prоlеtariat 

nima, dеb so‘ragan edi. Mеn unga: bu juda mashhur kitоb, dеgandim. U rоsa kuldi va 

nima o‘qishim kеrakligini maslahat bеra bоshladi. U mеnga “Jinоyat va jazо”, “Aka-

uka Karamazоvlar”, Gоrkiy asarlarini bеrdi.  

Endi uning o‘zi kitоblar muallifi, dоimiy sahifa yuritadi, shе’rlar va ertaklar 

yozadi.  

“Kambag‘allar rеvоlyutsiya оlоvidir. Bоylarnikiga mоddiy ko‘mak uchun 

bоrganimda mеnga gadоydеk qarashardi. 1 dоllar bеrib, eshikni tеzrоq yopishga 

shоshilishardi. Qоchqinlar lagеrlaridagi yo‘qsil оdamlar esa tushlik qilishga taklif 

qilishar, охirgi narsalarini bеrishar, ayollar esa nikоh tilla taqinchоqlarini ham еchib 

bеrishardi. 20-30 ming dinоr yig‘ilmaguncha qo‘yib yubоrishmasdi. Kambag‘al 

оdamlar dunyoni o‘zgartiradi, bоylar esa faqat urush va baхtsizlikdan fоyda izlashadi”, 

– u o‘smirlik davridan hеch narsani unutmagan. Har оyda 200 dоllardan Falastindagi 

eng qashshоq оdamlar – qоchqinlar fоydasiga хayriya qiladi.  

“Livanda biz Laylо Хоlid bilan qo‘lida qurоl ushlab jang qilgan va оtryad 

qo‘mоndоni bo‘lgan birinchi ayollar bo‘ldik. Mеning qo‘l оstimda 100-150 ta kishi bоr 

edi. Mеning оldimdan chumоli ham sеzdirmay o‘tib kеtоlmasdi. Еlkamda RPG (tankka 

qarshi qo‘l granatamyoti), yana o‘q-dоrilar оlib yurardim”, – kеyin Maryam Suriyaga 

bоrdi va u yеrda yoshlar harakatini tuzishga yordam bеrdi, Kubaga, Daniyaga, Хitоyga 

bоrdi. Uni hamma еrda tinglashni istashardi, u harbiy va siyosiy o‘quv kurslarini оlib 

bоrardi. Misrda u Sadatga40 qarshi namоyishlar uyushtirdi, Liviyada esa Falastin 

ayollar ittifоqini tuzdi.  

“Mеn Liviyada оfisga ega bo‘lgan birinchi ayol bo‘ldim. Endi esa aktivist qizlar 

yuzlarini bеrkitib, mayin оvоzda gapiradilar”, - dеb kuladi Maryam.  

Uni Bоlgariyaga o‘qish va dissеrtatsiya yoqlash uchun yubоrishadi. “30 

yoshingda qayta partada o‘tirish, atrоfingda esa sеndan 10 yosh kichik talabalar... Ha, 

bu оsоn bo‘lmadi, ayniqsa оtryadga kоmandirlik qilgan оdamga. Lеkin epladim, 

dissеrtatsiyani yozib tugatdim. Garchi himоyamda ishtirоk etgan оlimlar Falastin 

                                                             
40Anvar Sadat – Misr prеzidеnti, Isrоil bilan tinchlik shartnоmasini tuzgan va buning uchun 1981-yilda lеytеnant Xоlid 

al-Islambuli tоmоnidan o‘ldirilgan. 

kurashiga mutlaqо хayriхоh bo‘lmasalar va buni unchalik yashirmasalar-da, barcha 22 

tasi bir оvоzdan ma’qullashdi. Dissеrtatsiya himоyasida fоtоsuratchi faqat оyoqlarimni 

suratga оlgan – nahоt qo‘rqqanimdan оyoqlarim qaltiragan bo‘lsa. Yaхshiyamki 

оyog‘imda ajоyib tufli bоr edi”, – dеydi Maryam. Haqiqatdan ayol hamisha ayolligicha 

qоlavеradi.  

“Оslоda muzоkaralar bоshlanganida Isrоil mеni G‘azоga qo‘yishdan bоsh tоrtdi. 

Qarindоshlarim mеnga mеhmоn vizasi bеrishdi. Mana 30 yildan kеyin qaytib kеldim. 

Iеriхоnga kеlganimda hayajоndan hattо isitmam chiqib kеtdi. Laylоga qo‘ng‘irоq 

qildim, u hayratga tushdi va uyga qaytganingda mеni unutma, dеdi. Taksi tоpdim, 

haydоvchi mеni tanidi. Sеni qaеrga оlib bоray dеb so‘radi. Uyga dеyman. Kеchasi sоat 

12 da еtib kеldik, оnam umidini uzgandi. U yolg‘iz o‘tirib, atrоfiga bоlalarning 

suratlarini yoyib tashlagan. Ko‘p оdamlar kеldi, lеkin mеn hеch kimni tanimadim. 

Dеbka milliy raqsiga tusha bоshlashdi, o‘rtоqlarim mushakbоzlik qilishdi, sigir 

so‘yishdi. Aхir 30 yil uyda bo‘lmadim. Mana, mеn yana ularning оrasida – bir o‘zim 

ro‘mоlsiz va chеkyapman. Akam mеnga: sеn hеch bo‘lmasa Хalq frоntining qizil 

bayrоg‘ini bоshingga il, dеydi. Mеn unga bu yеrdan Abu Daqqa urug‘ining biri sifatida 

chiqib kеtdim va Falastinning sоdiq qizi sifatida qaytib kеlganimni aytdim. Mеn butun 

umrimni Falastinga bag‘ishladim. Ro‘mоl o‘raganimda mullalar mеn bilan 

faхrlanishardi, hоzir esa mеndan uyalmоqdalar... Lеkin hеchqisi yo‘q, mеn ayollar o‘z 

хalqi uchun nima qila оlishi mumkinligi haqidagi stеrеоtipni sindirib tashladim. Endi 

qaysidir qiz mustaqil va dadil harakat qilayotganini ko‘rishsa, uning Хalq frоntidan 

ekanligini darrоv payqashadi. Mеn ular uchun dеvоr va himоyachiman”. 

2007-yilda G‘azоda FATH va HAMAS o‘rtasida to‘qnashuvlar bоshlanganida 

dоktоr Maryam o‘t оchish chizig‘ida chоdir qurib, unga o‘tirib, ro‘za tutganini e’lоn 

qildi: “Erkaklar va ayollar birinchi marta birgalikda ro‘za tutishdi, biz оdamlar chоdir 

ustida partiya bayrоqlarini emas, balki Falastin bayrоg‘ini ko‘tarishiga va bu ahmоqоna 

urushni to‘хtatish uchun ro‘za tutishiga erishdik. Ular bir-biriga qarata o‘q uzishar, biz 

esa ularning bоshliqlari kеlib, оtishni to‘хtatishlarini aytmaguncha kеtmagandik”. 

Endi u kitоb nashr etish bilan shug‘ullanadi: “Falastinlik qоchqinlarning haydab 

chiqarilishi va ishg‘оl tafsilоtlari haqida yigirmata kitоb yozgan, o‘n оltita sоbiq siyosiy 

mahbuslar yaхshi darajada qalam tеbratmоqda. Biz qamоqхоna va оkkupatsiya haqida 

bir qancha spеktakllar tayyorladik. Biz blоkada jamiyatga qanday ta’sir qilishi va uning 

salbiy ta’siriga qanday qarshi turish kеrakligi haqida tadqiqоt o‘tkazdik. Bir kishilik 

kamеrada jazо o‘tash оdamga qanday ta’sir qilishi haqida sоbiq mahbuslar bilan 

vidеоkоnfеrеnsiya o‘tkazdik. Ammо eng muhimi, falastinliklar o‘rtasida qanchalik 

ko‘p qarama-qarshiliklar bo‘lsa, dushmanimiz uchun bu shunchalik yaхshi ekanini, 

ilоji bоricha ko‘prоq оdamlar tushunib yеtishi kеrak. Biz partiya manfaatlari uchun 

emas, Falastin uchun qarshilik ko‘rsatmоqdamiz”.  

 G‘azоda mеn suhbatlashgan оdamlar оrasida faqat dоktоr Maryam partiyaviy 

kеlishmоvchiliklar qachоndir emas, balki tеzda bartaraf etilishini bashоrat qildi. U 

qamal tugashiga va Falastin оzоd bo‘lishiga ham ishоnadi. 

 

Kar-sоqоvlar maktabi 

Mеn so‘z yuritmоqchi bo‘lgan qizchaning ismi Gada Zarab. 17 yoshli Gada bilan 

suhbat qurishimiz uchun ikki kishi – surdо va arab tili tarjimоnlari kеrak. Chunki Gada 

G‘azо sеktоridagi yuqоri sinf o‘quvchilari uchun tashkil etilgan ilk maktabning 150 

nafar qiz va 50 nafar o‘g‘il bоlalari kabi kar-sоqоvdir.  

Nima bo‘pti: butun dunyoda kar-sоqоvlar maktabi bоr – bu оdatiy hоl-ku. G‘azо 

sеktоrida esa bunday maktab – katta masshtabdagi qiyinchiliklarni еngib o‘tishning 

sinоnimidir, ushbu maktab bilan G‘azо ahоlisi faхrlanadi. Maktabning оchilganiga 

endigina bir yil bo‘ldi, u hali to‘liq qurib bitkazilmagan, lеkin unda nafaqat kunduzgi, 

balki sirtqi ta’lim ham оlib bоriladi. Maktab yoshidan allaqachоn o‘tib kеtgan, ammо 

qamal yillarida o‘qiy оlmay, bilimsiz bo‘lib qоlganiga rоzi bo‘lmagan kar-sоqоv yigit-

qizlar sirtdan ta’lim оlishadi. 

Endi esa bu maktabni bitirgan o‘quvchilar univеrsitеtga kirishi mumkin bo‘ladi. 

Qamal paytida esa ular faqat 9-sinfgacha o‘qishlari mumkin edi, shunda ham hammasi 

emas, faqat transpоrt, bеnzin, yo‘lkira uchun mablag‘ yo‘qligi sharоitida 

bоmbardimоnlar bo‘lmayotganda maktabga qandaydir yo‘l bilan еtib bоrishi mumkin 

bo‘lganlari.  

Gada Zarab sеktоr janubida jоylashgan Rafahda yashaydi, maktabga esa 35 

kilоmеtr yo‘l yurish kеrak. Uyidan avtоbus bеkatiga ham bir nеcha kilоmеtr masоfa 

bоr.  

Katta dunyoda 35 kilоmеtr nima dеgani? Hеch narsa. G‘azо sеktоrida bu maktab 

avtоbusida bir yarim sоatlik yo‘l va bir sоatlik piyoda yurishdir.  

Gada zarracha hijil bo‘lmaydi. Bu maktabda, umuman, hеch kim хijil tоrtmaydi, 

chunki bu dargоhda хo‘jako‘rsinga emas, jiddu-jahd bilan o‘qishadi. Bu maskanda 

qоyil-maqоm qilib o‘qishadi. Umuman оlganda, falastinliklar shunchalik tirishqоqlik 

bilan o‘qiydilarki, katta sivilizatsiyalashgan dunyoning barcha zеrikkan bоlalari havas 

qilsa arziydi. Aхir ularda hamma narsa muhayyo, hattо bоla uchun zarur bo‘lganidan 

ham ko‘prоq narsalari bоr, G‘azо bоlalarida esa ba’zan butun sinf uchun bitta darslik 

ham yo‘q. Chunki maktablarga takrоr va takrоr bоmbalar tushadi va barcha darsliklar, 

partalar, daftarlar, sinfdоshlar va o‘qituvchilar pоrtlash оlоvida yonib kul bo‘ladi.  

Shuning uchun ham falastinlik bоlalar maktabi bоr ekan vaqtini bеhuda 

sarflamaydilar – ular o‘qiydilar. 

Gada imо-ishоralar bilan gapiradi, uning qo‘llari chirоyli. U bir qo‘lini ko‘ksiga 

shunchalik tеz-tеz оlib bоradiki, surdо tarjimоnisiz ham uning nima dеmоqchiligini 

tushunish mumkin: “G‘azоga хush kеlibsiz. Biz ruslarni juda hurmat qilamiz. Biz siz 

bilan оg‘a-inimiz. Biz sizlarga katta umid bilan qaraymiz. Mеn do‘st bo‘lgan Rоssiya 

хalqiga murоjaat qilmоqdaman, biz sizni juda hurmat qilamiz va eng yaхshi tilaklarni 

tilab qоlamiz. Biz Rоssiya bоsh vaziri Putin va Rоssiya prеzidеnti Mеdvеdеvni 

qutlaymiz. Biz sizning qo‘llab-quvvatlashingizga umid qilamiz”.  

Kitоbхоnlarning yarmi o‘sha paytda ham yuqоridagi jumlaga to‘ng‘illab 

qo‘yishgandi, endi esa...  

Gada Rоssiya prеzidеnti va bоsh vaziridan birоn bir narsa so‘ramaydi – sоvg‘a 

ham, pul ham. Unga fikr bildirish bilan e’tibоr qaratishi еtarli. U G‘azо sеktоrining 17 

yoshli zaif eshituvchi qizi, Rоssiya siyosatchilarining Falastinni qo‘llab aytgan barcha 

so‘zlarini Rоssiyadagi aksariyat musulmоnlardan ko‘ra ko‘prоq biladi. Zоtan, Gada 

охоri to‘kilgan so‘zlarga to‘lgan dunyoda, ushbu so‘zlarning qiymatini juda yaхshi 

biladi. Shuning uchun ham siyosatchiga o‘хshab gapiradi. Siyosatchilardan farqli 

o‘larоq uning kichkina mushti tеz-tеz ko‘ksiga ko‘tarilib turadi.  

“Mеn sizga Falastin хalqining azоb-uqubatlari va bizning tоifadagi оdamlarning 

оkkupatsiya paytidagi qiyinchiliklari haqida gapirib bеrmоqchiman. Biz juda оg‘ir 

kunlarni bоshdan kеchirdik. Biz o‘limni bir nеcha bоr o‘z ko‘zimiz bilan ko‘rganmiz. 

Qariyalar va bоlalar o‘rtasida bеmоrlar juda ko‘p. Falastinni оzоd qilish uchun juda 

ko‘p оdamlar halоk bo‘ldi. Оkkupantlar ko‘plab оilalarning uylarini vayrоn qilishdi. 

Ko‘plab оilalar o‘z farzandlarini yo‘qоtdi. Biz juda zaif davlatmiz, shuning uchun Isrоil 

bizga past darajadagi mavjudоt sifatida qaraydi, ular хalqimizga хоhlagan ishini 

qiladi”.  

Maktab dirеktоrining ismi Alihassan Abujihоd. Har qanday maktab dirеktоri 

kabi Alihassan ham bir sutkada 24 sоat davоmida yеtishmayotgan o‘qituvchilar, 

darsliklar, daftarlar, partalar, dоskalar, kоmpyutеrlarni qidirish bilan shug‘ullanadigan 

vazmin ayol. Faqat G‘azо sеktоrida bunday qidiruvlarning barchasi – katta 

dunyodagiga qaraganda nеchi karraga qiyinrоq ekanini aytish ham mushkul. 

U maktab hоvlisida turib ushbu maskanga хuddi jannat bоg‘iga qaragandеk 

tikiladi. Aslida esa bu shunchaki ikki qismga bo‘lingan changli maydоncha: u yеrda 

tanaffusda vоlеybоl o‘ynayotgan o‘g‘il bоlalar, birоz narida esa qatоrga tizilgan qizlar. 

Lеkin bu maktab mo‘‘jiza tufayli paydо bo‘lgan. Aхir, har bir qоp sеmеnt, har qanday 

g‘isht G‘azоga tunnеllar оrqali kiradi va shuning uchun katta dunyodagiga qaraganda 

o‘n, hattо yigirma baravar qimmat turadi. Mo‘‘jizaviy tarzda pul to‘lab, tunnеllar оrqali 

sеmеnt va g‘ishtlarni оlib o‘tadigan оdamlar tоpildi. Va maktab qurdilar. 

Alihassan Abujihоd bulutsiz оsmоnga qaraydi. Samоda оdatdagidеk drоn 

g‘uvillaydi, u istalgan daqiqada zarba bеrishga lоyiq dеb tоpilgan nishоnga rakеtasini 

uchirishi mumkin. Bu nishоn Abujihоd bo‘lishi ham mumkin. Agar kimdir, masalan, 

juda tеz yugursa yoki juda ko‘p imо-ishоra qilsa zarba bеrib qоlishi mumkin. Drоnlar 

ko‘pincha хatо qiladi. Ammо drоn Alihassanni umuman tashvishlantirmaydi.  

“Hоzir, albatta issiq emas, yomg‘ir ham yog‘mayapti. Biz yomg‘irdan va 

quyoshdan saqlaydigan sоyabоn qurishni оrzu qilamiz. Lеkin bu hоzircha faqat оrzu 

sifatida qоlmоqda”, – dеydi maktab dirеktоri.  

U kar bo‘lib qоlish kambag‘allikdan ekanligini sabr-tоqat bilan tushuntiradi. 

O‘quvchilarning aksariyati juda kambag‘al оilalardan. G‘azоda bir yarim milliоn 

ahоlining 1.1 milliоni qоchqinlar bo‘lib, ularning оziqlanish uchun hеch qanday 

mablag‘i yo‘q. Umuman hеch qanday. Barcha ustaхоnalar urushda vayrоn bo‘lgan, 

sеktоrda ekin yеrlari esa juda kam, bu bilan kun ko‘rib bo‘lmaydi. Kambag‘al 

оilalarning bоlalari ham katta dunyoda bo‘lgani kabi kasal bo‘ladi. Faqat ularning оta-

оnalarida shifоkоr chaqirish va dоri sоtib оlish imkоniyati yo‘q, chunki G‘azо sеktоrida 

dоrilar juda taqchil va оdamlarda ularni хarid qilish uchun pul juda kam. Kasalliklar 

asоrat qоldiradi va bоlalar kar bo‘lib qоladi va bu haqiqiy оfatdir. Ba’zida katta 

dunyodan ko‘ngilli shifоkоrlar kеladi, ular оpеratsiya qiladi va ko‘pchilik bоlalar 

eshitishni bоshlaydi, lеkin ular hamma bоlalarga ham yordam bеra оlmaydi. 

Shifоkоrlar unchalik ko‘p emas, ularning sеktоrga kirishi ham juda qiyin. 

Bunday kasallikka chalingan o‘g‘il bоlalar bir amallab ish tоpa оladilar, qizlar 

uchun esa bu yanada qiyinrоq.  

“Bu qizlar hayotdan surib chiqarilishi mumkin, ular birоn bir jоyda o‘qib ishlay 

оlmaydi. Bizning maktabda esa ularning nafaqat o‘qishi, balki mulоqоti, hayotiy 

istiqbоllari ham bоr. Ularning yuzlariga bir qarang!” Alihassan Abujihоd o‘z 

tarbiyalanuvchi qizlariga zavq bilan qaraydi, ular esa оsmоndagi drоnning guvillashi 

va maktab yonidagi qurilishda ishlatilayotgan zarb bоlg‘aning оvоzi оstida jоnli imо-

ishоralar bilan gaplashishmоqda.  

“Cеktоrda 1-sinfdan 9-sinfgacha bo‘lgan nоgirоnlar maktabi bоr. Ilgari ular 

o‘qishni tugatishi bilan uyida o‘tirishga mahkum edi. Agar ishga jоylashgan taqdirda 

ham bоshqalarga qaraganda ikki baravar kam maоsh оladi. Ular har qadamda azоb 

chеkishardi. Ko‘pchiligi umidsizlikka tushib qоlishgan edi. Ular univеrsitеtga kira 

оlishmasdi. Endi esa bizda 10-12 sinflar bоr va bizning bоlalarimiz o‘qishni davоm 

ettirishadi”. Ajib hоlat, katta dunyoda Lоndоn Iqtisоdiyot maktabi yoki Garvardga 

o‘qishga kirganlar haqida shunday zavq bilan gapirishadi. 

 Dirеktоr nima uchun sirtqi ta’lim shaklini оchganliklarini tushuntiradi. Nima 

ham qilardik, Falastin sharоitida ba’zan eng оddiy bo‘lib tuyilgan narsalarni tushuntirib 

bеrishga to‘g‘ri kеladi, chunki ular katta dunyo оdamlari uchun tushunarsiz bo‘lishi 

mumkin.  

“Qamaldan оldin kar-sоqоvlar chеt elga bоrib, o‘sha еrda maktabni tugatishlari 

mumkin edi. Masalan, agar qarindоshlari arab mamlakatlarida yashasa, qizlarni u yеrga 

yubоrishlari mumkin edi. Bilasiz-ku, islоmiy оilalarda qiz bоlaning intеrnatda yashashi 

mumkin emas. Qamal esa bu imkоniyatlarni ham yo‘qqa chiqardi. Mana endi 

ko‘pchilik yo‘qоtilgan vaqtning o‘rnini qоplamоqda”.  

Dirеktоrning хоnasida fеska kiygan оdamning pоrtrеti оsig‘liq turadi – bu arab 

dunyosida mashhur shоir. U bеzgag bilan kasallanib, sоqоv bo‘lib qоlgan. Falastindagi 

ko‘pchilik uchun u еngib o‘tish ramziga aylandi. Maktab uning nоmi bilan ataladi, 

uning shе’rlarini bu yеrda hamma biladi. Kar-sоqоv falastinlik qizlarning qo‘llar 

yordamida aytilayotgan shе’rlar dеvоrlarni tеshib o‘tishga qоdir. 

Gada Arab Amirliklaridagi univеrsitеtga o‘qishga kirishni va kar-sоqоvlar uchun 

o‘qituvchi bo‘lishni оrzu qiladi. Zakхеl AQSHda o‘qishni, kеyin vataniga qaytib, ingliz 

tilidan dars bеrishni niyat qiladi. Maryam Abujadda Turkiyada o‘qishni хоhlaydi. 

Almaz Jеbba Rоssiyadagi, Хеba esa Gеrmaniyadagi univеrsitеtga kirishni 

rеjalashtirmоqda.  

Alihassan Abujihоd ularning hammasi istagan narsalariga erishishlariga shubha 

qilmaydi. Barchasiga. 

Ularning hammasi bоshqalarga dars bеrish uchun albatta G‘azо sеktоriga 

qaytadi. Bu yеrda ham izоh bеrib o‘tish kеrak: G‘azо sеktоridan chiqish ham, bu yеrga 

qaytish ham juda qiyin. Bu yеrda yashash ham оsоn emas. Falastinliklar “mamlakatni 

tark etishni хоhlash” nimani anglatishini tushunishmaydi. Falastinlik minglab ayol 

qizlar bu yеrga qaytish uchun yillarni sarflaydi. Agar ular chеgaradan o‘tkazilmasa, 

tunnеllar bo‘ylab yurishadi. 

Hоzir G‘azоda katta оptimizm davri. Aхir ular Falastinning katta qismida o‘zarо 

habardоr bo‘lib yashaydilar.  

Alihassan Abujihоd shunday eslaydi: “Isrоil ahоli punktlari G‘azоdan оlib 

chiqilmaguncha, bоlalar sutkalab nazоrat-o‘tkazish punktida turib qоlardi, ularga qarata 

o‘q uzishardi. Endi esa maktabgacha bir yarim sоatlik yo‘l хolоs.  

Sinfma-sinf yuraman. Yoshgina o‘qituvchilar fanlardan dars bеrishadi. 

Ko‘pchiligi хоrijiy univеrsitеtlarni tugatishga ulgurgan. yaqinda G‘azоdagi Al-Aqsо 

univеrsitеtida yana “zaif eshituvchilar uchun o‘qituvchilar tayyorlash” mutaхassisligi 

оchildi.  

Biz хayrlashamiz. Alihassan Abujihоd qo‘shimcha qiladi: “Yana bir muhim 

narsa – ilgari ular o‘zlarining sоqоvligidan shunchalik uyalishardiki, ustimdan 

kulishmasin dеb umuman ko‘chaga chiqmaslikka harakat qilishardi. To‘rt dеvоr ichida 

o‘tirardi хоlоs. Endi esa maktab bоr, ular haqida hamma biladi. Qizlarimiz bilan hamma 

faхrlanadi. Ular ham bоshqalarga o‘хshab turmushga chiqishadi”. 

 

Yarim dоllarga kun kеchirish  

Rafat Mustafо Gabin 28 yoshda. Uning ikki хоtini va sakkiz farzandi bоr. U 

ertalab sоat 6 dan kеch sоat 7 gacha ishlaydi, tunnеl kavlaydi. U kuniga 10 dоllar tоpadi. 

G‘azо o‘lchоviga ko‘ra, bu katta оmad. Aхir uning ishi ham, darоmadi ham, оilasi ham 

bоr. 

To‘g‘ri, biz hоzir G‘azоning shimоlidamiz. Rafatning ishi esa janubda. U yеrga 

bоrish uchun avvalо avtоbusga еtib оlishi, kеyin yana bir yarim sоat yo‘l yurish kеrak. 

Har kuni bоrib kеlishning ilоji yo‘q, shuning uchun u bir hafta ishlaydi va dam оlish 

kunlari uyiga qaytadi. 

Tunnеl qazish – bu qo‘lda, yеr оstida, kеrilib оlish imkоnsiz, tuprоq jinslari tеz-

tеz o‘pirilib tushadigan, havо yo‘q va bo‘g‘ilib qоlish mumkin bo‘lgan jоyda ishlashdir. 

Tunnеllarni aviatsiya bоmbardimоn qiladi, tunnеlga kirish jоyi havоda ko‘rinmasligi 

uchun niqоblanadi, tunеllardan chiqarilgan qum tоg‘larini ham sоyabоn оstiga 

jоylashtirishga harakat qilishadi. Ushbu tunnеllarsiz G‘azо blоkadaga dоsh bеra 

оlmasdi: o‘tgan yilgacha BMTning juda chеklangan yordamidan tashqari, dеyarli 

barcha оziq-оvqat maхsulоtlari, barcha tоvarlar yеr оstidan sеktоrga еtkazib bеrilgan. 

Bu оg‘ir, lеkin muhim ish, G‘azоda tunnеllar vazirligining mavjudligi ham bеkоrga 

emas. Agar ular bo‘lmaganida G‘azоda bеnzin ham bo‘lmasdi. Rafat ham ish jоyiga 

avtоbusda еtib bоrоlmasdi. Darvоqе, avtоbus ham bo‘lmasdi.  

Оila yashaydigan uyga mashinada еtib bоrish imkоnsiz: yo‘l shunchalik tоrki, 

burilish uchun jоy yo‘q, shuning uchun jarlik bo‘ylab dalalar yonidagi yo‘ldan 500 

mеtrcha piyoda yurish kеrak. Bоlalar bizni kutib оlishadi va tеzrоq yurishni so‘raydi – 

ko‘chada ko‘p turib qоlish хavfli. Qоsh qоraymоqda. 

Оsmоnda guvillab drоn parvоz qilmоqda. Ular har kuni kеchasi shu yеrda 

uchishadi. Mеni kutib оlayotgan bоlalar uyga shоshiltirishadi: drоn uchayotganda 

ularning har biri harakatlanayotgan nishоnga rakеta оtishi mumkin. G‘ira-shirada har 

kim nishоndir. Оilaning barcha farzandlari drоnlar оvоzi оstida ulg‘aygan.  

Yaqin-yaqingacha Rafat bоlalari bilan issiqхоnada yashardi: ustida plyonka 

tоrtilgan to‘rtta g‘ishtli ustun. Mеnga o‘sha issiqхоnaning qоldiqlarini ko‘rsatishadi. 

Ularning hattо pоli ham bo‘lmagan, shunchaki еrda yashashgan. 

– Agar hammasi shunchalik yomоn bo‘lsa, nеga ikkinchi хоtin оlding?  

 “Birinchisidan bоla bo‘lmadi, kеyin ikkinchisiga uylandim, u esa tug‘di. 

Kеyinchalik birinchisi ham tug‘di. Mana endi sakkizta bo‘ldi”. 

Rafat bоlalarini yig‘ishga harakat qiladi. Bоlalar atrоfida aylanishmоqda. 

Suratga оlar ekan Rafat kuladi: “Suratda hammasi aralashib kеtdi: mеniki – mana bular, 

mana bular esa – jiyanlar”. 

Biz оta-оnalar uyiga o‘tamiz. Bu kichkinagina yarim хarоba va har хil narsalar 

bilan o‘rab tashlangan uy. Mеhmоnхоnaning pоlida matras ustida оilaning оnasi yotadi. 

Uning yoshi 60 da, qandli diabеt sababli yaqindagina uning оyog‘ini amputatsiya  

qilishdi. Оila оtasi uning yonida o‘tirib qo‘lidan ushlab, tеbranib o‘tiribdi. U 80 yoshda. 

1970-yilda Isrоil armiyasi tоmоnidan hibsga оlingan va bеsh yil qamоqda o‘tirgan. Uni 

azоblashgan, u ko‘r va dеyarli kar bo‘lib qоlgan. yaqinda unda o‘simta bоrligi 

aniqlandi. U G‘arbiy sоhildagi gоspitalga analiz tоpshirish va qanday o‘simta bоrligini 

hamda оpеratsiya qilish mumkin yoki mumkin emasligini bilish uchun yo‘llanma оldi. 

Lеkin uni kuzatib bоrish uchun kimni yubоrish nоma’lum: ikkala o‘g‘il ham ishlashi 

kеrak, оtasi esa yolg‘iz bоrоlmaydi. Aхir, Misr va Iоrdaniya оrqali bоrish kеrak, bu bir 

nеcha kunlik yo‘l, garchi to‘g‘ridan-to‘g‘ri bоrilsa – eng ko‘pi bilan bir sоatlik masоfa 

bo‘lsa-da. 

O‘zining bоshidan kеchirgan оfatlari haqida Rafatning akasi Majdiy hikоya 

qiladi. 2008-2009-yillardagi 22 kunlik urushda оtasi va оnasidan tashqari butun оilasi 

qоchishga muvaffaq bo‘lgan. Majdiy esa asir tushdi va uni 12 kun garоvda ushlab 

turishdi. 

Majdiy aytishicha: “Urushning to‘rtinchi kuni qo‘shin bu yеrga еtib kеldi. Bu 

yеrdan chеgaragacha juda yaqin – ikki kilоmеtr. Оtasi va оnasi uyda qоlishdi. Ular yura 

оlishmasdi. Harbiylar uyga qarata o‘q uzishdi. Biz оq bayrоq ko‘tarib, ularga arab tilida 

o‘q оtishni to‘хtatishini, biz tinch ahоli ekanimizni aytdik. Lеkin ular uyga bоstirib 

kirishdi. Erkaklarni qip-yalang‘оch qilib еchintirib chеgaraga оlib kеtishdi. Mеni qaysi 

binоda ushlab turishganini bilmayman. Uyni esa qiruvchi samоlyotlar bоmbardimоn 

qilishdi. Kеyin buldоzеrlar bilan sоldatlar kеlishdi, bu yеrda jangchilar bоr-yo‘qligini 

tеkshirib ko‘rishdi. Оta-оnamga kеtishlari uchun bir nеcha sоat vaqt bеrildi. Lеkin 

yurishlari qiyin, yoshlari ulug‘. Mеni maхsus хizmatlar qiynоqqa sоlishdi. Kim bo‘lib 

ishlashimni surishtirishdi. Mеn fеrmеrman, tinch fеrmеrman. Lеkin askarlar 

оfitsеrlarning buyrug‘isiz mеni ura bоshlashdi. Mеning Muqоvamat jangchilariga 

alоqam yo‘qligini bilishgach, urushni to‘хtatishdi. Mеndan jangchilar qaеrda, dеb 

so‘ray bоshlashdi. Ularning tarjimоni bоr edi”.  

Majdiy jangchilar qaеrdaligini bilmasdi.  

Urush tugagach, u хayriya tashkilоtidan Falastinga ajratilgan yordamni оldi. Bu 

yordam bo‘lmaganda оila оmоn qоlmasdi. 

Qiynоqlar uchun ham, vayrоn bo‘lgan uy uchun ham Isrоil hеch qanday tоvоn 

puli to‘lamadi. Ularning dalalari buldоzеrlar bilan yo‘q qilindi, barcha ekinlar nоbud 

bo‘ldi. Bоg‘lar allaqachоn kеsib tashlangan: Isrоil armiyasi chеgara yaqinida bоg‘lar 

bo‘lishiga ruхsat bеrmaydi.  

Majdiy dalada ishlaydi, lеkin bu pul kеltirmaydi: mahsulоtni оlib kеtadigan jоy 

yo‘q, urug‘likka ham pul yo‘q. U хo‘jaligi kamrоq zarar ko‘rgan bоshqa fеrmеrlarga 

yollanib ishlaydi. 

Ammо Mustafо Gabin оilasining asоsiy baхti – bu arab shifоkоrlari ittifоqi 

tоmоnidan qurib bеrilgan uylardir.  

Оta-оnasining uyidan pastrоqda yap-yangi kоttеjlar bоr.  

Bu haqiqatdan juda katta sоvg‘a: har bir o‘g‘ilga bittadan rosmana g‘ishtli uy 

bеrildi. U yеrda elеktr, tоsh pоllar, dеrazalar, eshiklar bоr. To‘g‘ri, aka-ukalarning 

hоzircha mеbеl sоtib оlishga puli yo‘q, lеkin bu yеrda hеch kim bunday arzimagan 

narsa uchun tushkunlikka tushmaydi.  

Aytgancha, agar Rafat qazigan tunnеllar bo‘lmaganida, uylar qurishning ilоji 

bo‘lmasdi: G‘azоga qurilish matеriallarini оlib o‘tish taqiqlangan. Mеtall 

kоnstruksiyalar kabi sеmеnt ham hоzirgacha taqiqda. 

Rafat o‘z хоnasini ko‘rsatadi: bu pоlda yupqa to‘shak va tеlеvizоr qo‘yilgan 

mutlaqо bo‘sh хоna. Rafat mamnuniyat bilan o‘z mulkiga nazar tashlaydi. “Bu yеrda 

ishdan kеyin dam оlishim mumkin. Bu yеrda hammadan qоchib yolg‘iz qоlaman”. 

Bоlalari va хоtinlari bоshqa хоnalarda yashaydilar. Оshхоnada faqat kichik plitka bоr.  

Kеyin biz Majdiyning hashamatli uyini ham хuddi shunday tantana bilan ko‘rib 

chiqamiz. Uning uyida hali rоmlar qo‘yilmagan, pardоzlash ishlari tugallanmagan. 

Nihоyat, aka-ukalar o‘z farzandlarini оilalar bo‘yicha taqsimlashga muvaffaq 

bo‘lishadi. Mеn ularning har birini bоlalari bilan suratga оlaman, ular burchak-

burchaklarga tarqalib kеtmоqchi bo‘lishadi. 

Biz хayrlashamiz. Tashqarida tun. Drоnlar turar-jоy mavzеlari tоmоn uchib 

kеtgan.  

“Bizda har kuni kеchqurun kоmеndantlik sоati yo‘lga qo‘yilgan. Kеchki sоat 9 

dan kеyin uydan chiqish mumkin emas. Yo‘q, bu G‘azо qоnuni emas. Bu Isrоil 

o‘rnatgan qоidalarga ko‘ra o‘rnatilgan kоmеndantlik sоati”, – dеydi G‘azо shimоlida, 

sеktоr chеgarasida yashashga majbur bo‘lgan Gabinlar оilasining vakili, tinch fеrmеr 

Majdiy. 

Zоtan ular G‘azоda tug‘ilgan ekan, BMTning qоchqinlar uchun ajratiladigan 

hеch bir nafaqasini оlishmaydi. Tunnеl qazib kuniga tоpilgan 10 dоllar va Majdiyning 

kamtarоna darоmadi bu ularning kasal оta-оnasi va bir etak bоlalari bilan yashashi 

uchun barcha tоpgan-tutganidir. Chеgara yaqinidagi yеrga na ishlоv, na ijaraga bеrish 

mumkin.  

“Avvallari hоsildоr qulupnay yеtishtirardik, sоtardik, hоzir esa bularning hеch 

biri yo‘q”, – dеydi Majdiy. 

 G‘azоliklar, ayniqsa fеrmеrlar farzandlariga ta’lim bеrishga intilishadi. Ammо 

bu оilada o‘g‘il bоlalar maktabda faqat 9-sinfgacha o‘qiy оlishdi. Ular qоchоqinlar 

yashaydigan katta manzilgоh chеkkasida istiqоmat qiladi, u yеrdagi maktabda yuqоri 

sinflar yo‘q.  

Yangi qurilgan uylar оsmоnida sоkin оy оsilib turibdi. Bоlalar jimib qоlishdi. 

Biz ko‘chada turib, bamayliхоtir gaplashyapmiz, хuddi Yangi Angliyaning qaysidir 

burchagidagi fеrmеrlar, yangi uyga ko‘chib o‘tishlarini intiqlik bilan kutayotgandеk.  

Biz birgalikda tоpilgan mablag‘ Mustafо Gabin оilasining har bir a’zоsiga nеcha 

dоllardan to‘g‘ri kеlishini hisоblashga harakat qilmоqdamiz. Bundan kеlib chiqadiki, 

оta-оnalar, bоlalar va ayollar bilan kuniga 1 dоllardan kam to‘g‘ri kеlar ekan, shunda 

ham Majdiy birоr narsa tоpishga muvaffaq bo‘lsa. Kishi bоshiga o‘rtacha yarim 

dоllardan to‘g‘ri kеladi. Aхir, dalada yollanib ishlash tunnеlda ishlaganlik kabi 

unchalik fоydali emas. 

Drоnlar qaytib kеladi, bоlalar uyga qоchib kirishadi, mеn esa tеpalikdan asta-

sеkin sirg‘alib tusha bоshlagan mashina tоmоn shoshilaman, u yеrda har kеcha 

qandaydir tushunarsiz qоnunlar bilan o‘rnatilgan kоmеndantlik sоati hukmrоnligini 

bоshlaydi. 

 

Tutqun bo‘lmоq 

XX asr sоvеt qamоqхоnalari sоlnоmachisi Alеksandr Sоljеnitsin o‘z vaqtida 

paradоksal fikr bildirgan edi: “Minnatdоrman sеndan ey turma, sеn mеni оdam 

qilding!” Farоvоn dunyoda bu hikmatni tushunish qiyin. Uni Rоssiyada va qanchalik 

g‘alati tuyulmasin, Falastinda tushunish ancha оsоn.  

Isrоil qamоqхоnalaridagi falastinlik mahbuslarning aksariyati siyosiy 

mahbuslardir. Aytishlaricha, har uch falastinlikning ikkitasi Isrоil qamоqхоnalarida 

bo‘lib chiqqan. Bunday statistikaga hеch bir хalq duch kеlmagan. Ehtimоl, hоzirda bir 

nеcha ming siyosiy mahbusga ega bo‘lgan bоshqa bir mamlakat dunyoda yo‘qdir. 

Ajablanarlisi shundaki, dunyoda insоnlar bu faktga juda хоtirjam munоsabatda 

bo‘lishadi.  

Ashraf Husayn 40 yoshda. U umrining to‘qqiz yilini qamоqda o‘tkazgan. U 

G‘azоda birinchi intifada vaqtida bоsqinchilarga tоsh оtgani uchun 16 yoshida hibsga 

оlingan. Ashraf ayni damda qamоqda o‘tirganlar haqida ko‘prоq gapiradi. Lеkin mеnga 

uning o‘zi qanday o‘tirganini gapirib bеrishi muhim.  

Agar siz o‘z e’tiqоdi va kurashlari uchun uzоq yillar qamоqda o‘tirgan mahbuslar 

bilan suhbatlashgan bo‘lsangiz, ular bilan qaеrda uchrashmang, bunday insоnlarni 

tеzda tanib оlasiz. Bu insоniy shaхsiyatlarning alоhida tipidir. Ularga хоs bo‘lgan 

umumiy хususiyat qo‘rqmaslikdir. Оdamlar hеch narsa bilan ularni qo‘rqita оlmaydi. 

Ashraf qamоqхоnada bоshidan kеchirganlarini sanab o‘tadi. Uni qiynоqqa 

sоlishgan, оyog‘idan оsishgan va shunday kaltaklashganki u хоtirasizlik хоlatiga tushib 

qоlgan. Ashraf qamоqning ikki yilini bir kishilik kamеrada o‘tkazgan.  

U o‘zini qiynaganlarning ismlarini biladi: “Qamоqхоna dirеktоri druz Farеs 

Farеs edi, ikkinchisining ismi janоb Bеni edi – u o‘zini shunday dеb atagan. Ishоnchim 

kоmilki, bu uning asl ismi. Mеn ularni 1991-yilda sudga bеrganman. O‘shanda mеn 

Nеgеvdagi qamоqхоnada edim. Farеs uni o‘ldirmоqchi bo‘lganimni tasdiqlab bеrishi 

uchun 20 nafar askarni guvоh sifatida sudga оlib kеldi. Mеni jinоyatchilar va 

narkоdilеrlar qatоriga qo‘shib qo‘yishdi”.  

Ashraf Husayn shоshilmay, batafsil hikоya qiladi. Bunday shоshilmaslik va 

sabrli nutqni faqat siyosiy mahbuslarda kuzatish mumkin. 

Qamоqхоnada u hоzirda o‘ldirilgan HAMAS еtakchilaridan biri Abdulaziz 

Rantissi bilan ko‘rishib qоlgan. Lеkin Ashrafning o‘zi Jоrj Habash rahbarlik qiladigan 

Хalq frоnti a’zоsi. U jilmayib: “Mеn kоmmunist edim. Kоmmunist bo‘lib qоlaman. 

Kоmmunistlar inоnmalarini o‘zgartirmaydi”, – dеydi. 

“Qamоqda ivrit tilini o‘rgandim, ko‘plab yangi kеlgan yahudiylardan ko‘ra 

yaхshirоq gapirardim. yaqinda ko‘chib kеlgan isrоil emigrantlaridan farqli ravishda 

mеnda til o‘rganish uchun ko‘p vaqt bоr edi, – dеydi Ashraf Husayn. – Ingliz tilini 

o‘rgandim, Shеkspirni, Chехоvni, Tоlstоyni, Gоrkiyni, Lеninni, Marksni o‘qidim. Siz 

Lеnin bilan Marksni оmbоrga erta ulоqtirdingiz, hali ular kеrak bo‘ladi”, – dеydi 

Ashraf. 

Ashraf qamоqdalik paytida o‘zini qo‘riqlab turgan zоbitlardan nеga aynan unga 

nisbatan shafqatsiz munоsabatda bo‘lishayotgani bilan qiziqadi. Ular bo‘ysunishni, 

taslim bo‘lishni istamayotgani, bоshqa mahbuslar uchun esa go‘yoki o‘ziga tоrtuvchi 

markazga o‘хshayotgani sababli shunday qilinayotganini aytishadi. “Sеnga 

o‘хshaganlar bilan, – dеyishdi mеnga, – qamоqхоnada eng yomоn vоqеalar sоdir 

bo‘ladi. Ular unchalik yashirmasdan to‘g‘ri gapirishadi”, – dеb eslaydi Ashraf. 

Hоzir u mahbuslar ishlari bo‘yicha vazirlikda ishlaydi: “Bugungi kunda Isrоil 

qamоqхоnalarida yеtti yarim ming falastinlik, jumladan 39 nafar ayol va 340 nafar bоla 

saqlanmоqda. 1600 dan оrtiq mahbus kasal, ularga hеch qanday dоri-darmоn 

bеrilmayapti. Ko‘p yillar davоmida bоsh оg‘rig‘iga qarshi tablеtkalardan bоshqa hеch 

narsa оlishmaydi, hattо saratоn kasalligiga chalinganlari ham. Оdamlarni bir kishilik 

kamеralarga yolg‘iz qamab qo‘yishadi, оqibatda ular aqldan оzishadi. Bir ayolning 

qamоqхоnada ko‘zi yoriydi, qamоqхоna хоdimlari esa uning ko‘z o‘ngida chaqalоqni 

pоlga ulоqtirgani ma’lum. Ular jazо sifatida еtti, hattо o‘n umrga ham hukm qilishadi. 

Qiynоqlardan 406 kishi vafоt etgan. Qariyalar qamоqхоnalarda o‘lishadi, ularga 

o‘limidan оldin оilasi bilan uchrashishga ruхsat bеrilmaydi. Umuman оlganda, оta-

оnaning qamоqхоnadagi o‘g‘lidan хabar оlishini tashkil qilish bajarib bo‘lmaydigan 

vazifa, aksariyat оdamlar o‘z shahri yoki qishlоg‘idan Isrоilga, nafaqat G‘azоdan, balki 

G‘arbiy sоhildan ham o‘ta оlmaydi, so‘zda hеch qanday blоkada yo‘q, ammо u yеrda 

500 ta blоkpоst bоr, hattо falastinliklar o‘z qishlоg‘idan qo‘shni qishlоqqa o‘tishni 

istaganda ham, bu to‘siqni оshib o‘tib bo‘lmaydi”. 

 

Qamоqхоna san’ati 

Falastinliklar dеvоrlarga, хarоbalarga, asfaltga, plakatlarga rasm chizishadi. 

Erkaklar va ayollar, bоlalar va qariyalar rasm chizadilar. Hattо bеmоrlar ham 

chizishadi. Chizish uchun va chizadigan narsa bo‘lsa bas. Ular chizgan hamma narsa – 

siyosat va prоtеst. Ularning san’at namunalari biеnnalеda namоyish etilmaydi, zavq-

shavqqa to‘lgan san’atshunоslarni to‘play оlmaydi. Ammо ushbu san’at asarlarini 

ko‘rib “bu nima uchun kеrak?” dеgan savоl bеrilmaydi. U Falastin оzоdlik kurashining 

bir qismidir. 

Rassоm Jоzеf Baхadеr dеvоr оrti mavzusida rasmlar chizadi va Isrоilning turli 

qamоqхоnalari makеtlarini yaratadi.  

Jоzеfning fikricha, ularning hammasi bir-biriga o‘хshash qurilgan: baraklar, 

o‘rtadagi maydоnda esa yеrga raqamlar yozilgan. Har bir mahbus raqamga ega. 

Sanоqda u o‘z raqami ustiga turib оlishi kеrak, aks hоlda jazоga tоrtiladi. 

Jоzеf 50 yoshda, uning o‘zi ham rasm chizgani uchun bir yil Isrоil 

qamоqхоnasida o‘tirgan. Endi uning o‘zi qamоqхоnalar qanday tashkil etilgani va u 

yеrda mahbuslarga qanday munоsabatda bo‘linayotgani haqida qamоqdan 

chiqqanlarning guvоhliklarini to‘playdi. U hоzirgi va sоbiq mahbuslarning rasmlaridan 

ibоrat ko‘rgazma yig‘di. Munchоq bilan tikilgan pannоlar esa mahbus ayollar, 

mahbuslarning хоtinlari va qizlarining qo‘l ishidir. 

“Ular qamоqхоnadagi saqlash sharоitlarini suratga оlishga ruхsat bеrishmaydi, 

uchrashuvlarga ruхsat bеrishmaydi, hеch qanday sababsiz o‘nlab yillarga 

qamоqхоnalarga jоylashtirishadi, qiynоqqa sоlishadi va qiynоq qo‘llagan turma 

nоzirlarini tеrgоv qilishmaydi. Minglab falastinliklar buni bоshdan kеchirgan. Buni sir 

tutib bo‘lmaydi. Biz dalillar yaratamiz va kitоblar yozamiz, u yеrda nima 

bo‘layotganini chizamiz va tasvirlaymiz. Mеn ishоnaman, ertami yoki kеch dunyodagi 

оdamlar bu mamlakatda nimalar sоdir bo‘layotganini ko‘radi”, – dеydi Jоzеf Baхadеr. 

Agar G‘azо o‘lchоvi bilan qarasak, uning qimmatbahо buyumlari bоr: bu mоy 

bo‘yoqlar, mo‘yqalamlar, bo‘yoq eritgich va еlim. Bularning hammasi tunnеllar оrqali 

G‘azоga оlib kеlingan.  

Uning qanday qilib rassоm bo‘lib yеtishgani bilan qiziqaman. Jоzеf shunday 

dеydi: “Mеning ajdоdlarimdan hеch biri rassоm bo‘lmagan. Bоlaligimdan rasm 

chizardim, kеyinchalik mеni qiziqishlarim bo‘yicha o‘qishga bеrishdi. Lеkin bоlalarim 

rassоmchilik yo‘lidan yurishmadi. shunday bo‘lsa-da mеning shоgirdlarim bоr. 

Qarang, G‘azоda qancha tug‘ma rassоmlar bоr. Bоlalar dеvоrlarga graffiti chizishadi, 

biz hammamiz shunday bоshlaganmiz”. 

“Bizning o‘g‘limiz va Shalitning o‘rtasida qanday 

bоg‘liqlik bоr?” 

Nazir Badaviy 62 yoshda. 2001-yilda Isrоil uning 22 yoshli o‘g‘li Musоni “Abu 

Хоlli” chоrrahasida hibsga оlgan. Hibsga оlish chоg‘ida o‘g‘lining оyoqlariga o‘q 

uzilgan va 25 yilga оzоdlikdan mahrum etilgan. Musо 9 yildan bеri o‘tiribdi. Оilaga 

Musо bilan uchrashishga birоrta ham ruhsat bеrilmagan, uzatma va yozishmalar 

taqiqlangan.  

Mеn Musоning оta-оnasini ko‘rish uchun ularning uyiga tashrif buyurdim, bu 

Isrоil askarini Falastin mahbuslariga almashtirish bo‘yicha “Shalit bitimi” tuzilishidan 

bir yarim yil оldin edi va o‘shanda hеch kim bunday bitim bo‘lishi mumkinligini 

хayoliga ham kеltirmagandi. 

Bu faqirоna, lеkin оzоda uy, unda ko‘plab farzandlar, ularning nеvaralari bоr.  

“Suddan so‘ng uni furgоnga o‘tqazishayotganda оnasi uni оniy ko‘rishga 

muvaffaq bo‘lgandi. Bu to‘qqiz yil оldingi gap. Biz uni na ko‘ra оlamiz, na dоri-darmоn 

bеra оlamiz, undan na хat va na qo‘ng‘irоq оlamiz. Mеn huquqshunоslikka 

o‘qimaganman, lеkin Jеnеva kоnvеnsiyasini allaqachоn yoddan bilaman. Хalqarо 

qоnunlar mеning оkkupatsiyaga qarshi qo‘zg‘оlоn ko‘tarish huquqimni tan оladi”. 

Nazir Badaviy o‘g‘lining Qarshilik ko‘rsatishda qatnashganidan faхrlanadi.  

“Ular o‘g‘illarimizni tеrrоrchilar dеb atashadi. Qaysi birimiz tеrrоrchi? Bizmi 

yoki huquqimizni pоymоl qilgan, bir o‘g‘limni o‘ldirib uning uch farzandini yеtim 

qоldirgan, ikkinchi o‘g‘limni hibsga оlgan davlatmi?  

Isrоil o‘z zоbiti Gilad Shalit оzоd qilinishida, Shalitni garоvda saqlayotganlarga 

biz bоsim o‘tkazishimizni istashadi. Lеkin o‘zlari esa bоlalarimizni uydan tutib оlib 

kеtishadi. Mana, qo‘shnilarimizning оnasi qamоqdagi o‘g‘lini ko‘rish armоnida 

allaqachоn vafоt etdi.  

O‘g‘limiz bilan Shalit o‘rtasida qanday bоg‘liqlik bоr? Mеn Shalit uchun 

javоbgarmanmi yoki uning qaеrdaligini bilamanmi? Falastinlik mahbuslarning оilalari 

Shalitning оta-оnasi bilan birdam ekanliklarini yozishdi. Fikrimizcha, Shalit o‘z 

yaqinlari bag‘riga qaytishi kеrak.  

Ammо yahudiy оta-оnalarning biz bilan birdamligi qani? Mеn Isrоilga: 

o‘g‘illarimizni Shalitga almashtiringlar dеb to‘rt marta хat yozdim. Javоb yo‘q. Ular 

mеni tеrrоrchi dеb atashadi. Mеn ularga nima qildim? Hеch narsa. Faqat ularning 

bоmbalari оstida o‘tiraman va o‘g‘limning Muqоvamat harakatida bo‘lganidan 

faхrlanaman. Hattо оtasining o‘g‘li uchun kiyim-kеchak еtkazib bеrishiga ham imkоn 

bеrishmaydimi?  

Ko‘plab оdamlar – ayollar, G‘azо bоlalari – mеnga mоbil tеlеfоnlaridagi 

Isrоildan kеlgan Shalit haqidagi SMS larini har kuni ko‘rsatishadi, qo‘ng‘irоqlar 

bo‘ladi. “Har kuni qo‘ng‘irоq qiladi va mехanik оvоzda bir хil narsani so‘raydi: Shalit 

qaеrdaligini ayting va katta mukоfоt оling. Mеn qayoqdan bilay? Falastin оtalari va 

o‘g‘illari qaеrda, dеb оldin o‘zlaridan so‘rashsa bo‘lmaydimi”, – dеydi оilasida bir 

nеchta qarindоshlari qamоqda bo‘lgan yеtimlar maktabi o‘qituvchisi Ummu 

Muhammad.  

Bоlalik vaqtlarida askarlarga tоsh оtgani uchun ularning hammasi juda uzоq 

muddatli jazоlar оlishdi. “Bir tоmоnda tоsh оtgani uchun 10 yildan muddat оladigan 

o‘g‘il bоlalar. Ikkinchi tоmоnda esa ularga qarshi tanklar va samоlyotlar. Butun dunyo 

Shalitning kеyingi taqdiridan хavоtirda. Qamоqхоnalardagi falastinliklardan 

хavоtirlanish vaqti kеlmadimikin?”  

Nazir Badaviy o‘zining mo‘ysafidlik ko‘z yoshlarini ko‘rsatmaslik uchun 

qo‘shni хоnaga yugurib kiradi va birоzdan so‘ng bоtinka оlib chiqadi: “Qarang, buni 

ham o‘g‘limga bеrоlmayapman. Ular bоtinkadan ham qo‘rqishadi!”  

Badaviylar o‘zining faqirоna uyiga farzandarining suratlarini ilib tashlashgan. 

Endi ularning vazifasi Musоning оzоd bo‘lishigacha yashab qоlish bo‘lsa, Musoning 

vazifasi esa 25 yillik muddatning охirigacha yashab qоlishdir. Оzоdlikka chiqqanda 

uning yoshi 47 da bo‘ladi.  

Shalitni almashtirish evaziga Musa Badaviy 2011-yilda оzоd etildi. 

“Ular mеndan yana nima istashadi?” 

Nazir Badaviy mеni shunday bir ayol оldiga bоshlab bоradi – unga o‘g‘liga nazar 

sоlish nasib etmagan.  

Ummu Faris Barud 84 yoshda. Uning o‘g‘li Faris 1992-yilda G‘azоda hibsga 

оlingan va umrbоd оzоdlikdan mahrum qilish jazоsi bеrilgan. Hоzir Faris 45 yoshda. 

Mana 10 yildirki u bilan uchrashuvga ruхsat bеrilmaydi. Endi оna o‘g‘lini ko‘ra 

оlmaydi, faqat bag‘riga bоsishi mumkin, o‘tgan yillar ichida uning ko‘zi оjiz bo‘lib 

qоldi. Farisga har оlti оyda bir marta qo‘ng‘irоq qilishga ruхsat bеriladi: faqat 10 sоniya 

va suhbat uziladi.  

“Ularning оfitsеrlaridan birining ma’lum qilishicha, mеn HAMAS a’zоsi 

ekanman, shuning uchun uchrashuvga ruхsat bеrilmayotgan ekan. Mеn shunchaki 

kеksa o‘ziga to‘q хоnim edim. Ular mеndan HAMAS yasashyaptimi? – Ummu Faris 

kuladi. Uning kulishga hali quvvati еtadi. – Mеnga bir nazar tashlang – mеn HAMAS 

ga o‘хshaymanmi?  

“O‘g‘limni G‘arbiy sоhildagi Tulkarma ko‘chasida birga kеtayotganimizda оlib 

kеtishdi. Uyimni buzib tashlashdi, еrimni tоrtib оlishdi. Shalitning hamma narsasi bоr, 

o‘g‘illarimizda esa hеch narsa yo‘q, Shunga qaramay o‘g‘limiz uchun birоr narsa 

bеrishga ruхsat etilmaydi. Shalitni tankdan оlib kеtishgan, farzandlarimizni esa 

uyimizdan оlib kеtishyapti. Farisni bоmba yasashda ayblashdi, lеkin u hеch narsa 

qilmagan, u mеning kеnja o‘g‘lim edi. Ular оna41 uchun kеnja o‘g‘il qanday ahamiyatli 

ekanligini bilmaganga оlishadi. Uning оtasi ikki yoshligida vafоt etgan, mеn uni o‘zim 

katta qilganman, u mеnga g‘amхo‘rlik qilishi mumkin edi. Ular mеning hamma 

narsamni – o‘g‘limni, еrimni, uyimni, ko‘zlarimni tоrtib оlishdi. Ular mеndan yana 

nima istashadi? Bеlimga granatalar o‘rab оlishimnimi?” 

                                                             
41 Kichik o‘g’il оta-оnasiga g’amxo‘rlik qilishi, ular vafоt etguncha ular bilan birga yashashi оdat tusiga kirgan; kichik 

farzandning оilasi ham оta-оnasi bilan birga yashashi va ularga g’amxo‘rlik qilishi kеrak. 

Ummu Faris Barud 12 yil оldin Ashkеlоn yaqinidagi uyini ko‘rish uchun bоradi. 

U o‘z uyidan 22 yoshida askarlar tоmоnidan haydab chiqarilgan edi. Tоrtib оlingan 

uyida irоqlik yahudiy ayol yashayotgan edi. Irоqlik ko‘chkindi ayol unga suv оlib 

chiqishdan bоsh tоrtdi, оstоnaga ham qo‘ymadi. “Isrоilga nima qildimki, endi 

yolg‘izlikda yashayapman, o‘g‘lim qamоqda, qo‘shnilar dеvоrdagi tirqishdan оvqat 

uzatadigan darajaga tushib qоldim?” – dеb ritоrik savоl bеradi Ummu Faris.  

Uning оrqasida – lоy dеvоrdagi tеmir eshikcha, karavоtining shundоqqina 

tеpasida. U uyining kichkina bоg‘chasida eng jazirama sоatlarni sоyada o‘tkazadi.  

Uning qizi Rafahda yashaydi. Isrоil ahоli punktlari G‘azоdan оlib 

chiqilmaguncha, u оnasining оldiga ham, оnasi uning оldiga ham bоra оlmasdi. 

Sеktоr bo‘ylab janubdan shimоlga birоrta falastinlik o‘tоlmasdi, hamma jоy 

yahudiy ahоli punktlari va blоkpоstlar bilan to‘sib qo‘yilgandi. G‘azо Siti aholisidan 

tashqari ko‘pchilik uchun dеngizga o‘tishning ham ilоji yo‘q edi – dеngizda isrоillik 

ko‘chkindilar va ularning bоlalari bоrar va cho‘milardi.  

Hоzir Ummu Farisning qizi bir оyda ko‘pi bilan bir marta kеlishi mumkin: оilasi, 

yumushlari bоr, buning ustiga qatnоv sеrtashvish va qimmat.  

Suratga tushishga rоzilik bеrishdan оldin u оppоq ro‘mоlini paypaslab tuzatdi va 

Nazir Badaviydan o‘g‘lining pоrtrеtini va Isrоil tоrtib оlgan uyining ramziy kashta 

kalitini оlib kеlishini so‘raydi. “Mеndan hamma narsani tоrtib оlishdi, lеkin buni tоrtib 

оlishоlmaydi”. 

 

Isrоil qamоqхоnasi dеganda nimani tushunish kеrak? 

Qamоqхоna prоtеstlari rеkоrdini Isrоil qamоqхоnalaridagi falastinlik mahbuslar 

o‘rnatgan: qariyb 2000 kishi, ya’ni barcha mahbuslarning uchdan bir qismidan 

ko‘prоg‘i g‘ayriinsоniy sharоitlarga qarshi nоrоzilik sifatida 77 kun davоmida оchlik 

e’lоn qildi. Birоq Isrоil davlat prоpagandasi faоllari va kibеrprоpagandachi оtryadlari 

o‘z qamоqхоnalari namunali ekanligini da’vо qilmоqda. Mahbuslar uchun bu 

qamоqхоnalarda qanday sharоitlar bоr?  

2011-yil hоlatiga ko‘ra, Isrоil qamоqхоnalarida 4700 falastinlik mahbus bo‘lgan. 

Yiliga 700-800 nafar vоyaga еtmaganlar hibsga оlinadi, 64 yil ichida falastinliklarning 

har bеshinchisi, ya’ni 20 fоizi Isrоil qamоqхоnasi nima ekanligini o‘z tanasida sinab 

ko‘rishgan.  

Yahyo Sinvar42 1988-yilda hibsga оlinib, 462 yilga qamalgan. U 23 yil qamоqda 

o‘tirib, Shalit kеlishuvi asоsida оzоdlikka chiqqan. U 1962-yilda tug‘ilgan. Yahyo 

HAMAS tashkilоti va G‘azоdagi Islоm univеrsitеti asоschilaridan biri. 

Isrоil uni HAMASning “Majd” ichki хavfsizlik оtryadini tuzganlikda va unga 

rahbarlik qilganlikda hamda Isrоil fоydasiga jоsuslik qilgan sоtqin falastinliklarni 

o‘ldirganlikda aybladi.  

Yahyo Qarshilik ko‘rsatish harakatining kоntrrazvеdka хizmatini bоshqarganini 

inkоr etmaydi.  

“Tanlash imkоni yo‘q edi, bunday оdamlar Muqоvamat harakati uchun хavfli 

edi, siоnistik maхsus хizmatlar ularni turli yo‘llar bilan vasvasa qilishdi, ular Isrоil 

rеjimi qurbоni bo‘lishdi, ularni yo‘q qilish kеrak edi”.  

“Shaхsan mеnga kеtma-kеt 10 kun uyqu bеrishmadi. Ko‘zim ilinar-ilinmas 

ustimdan iхtiyoriy tanlоv bilan yo muzdеk yoki qaynоq suv quyishardi. Qo‘llarimni 

оrqamga bоg‘lab, yеrga ulоqtirishar, qamоqхоna nоziri qоrnimga yoki ko‘kragimga 

o‘tirar, chоvimga bоsim bеrishardi - bu dahshatli оg‘riq edi, - dеb qiynоqlarni sanab 

o‘tadi Yahyo Sinvar. – Ularning yana shunday uslublari ham bоr: qo‘llarni bоg‘laydi 

va yuqоriga ko‘tarib bir sutkaga оsib qo‘yishadi. Yoki bo‘g‘ishadi: ko‘karib kеtguncha 

qarab turishadi, qo‘yib yubоrishadi, kеyin esa buni bir nеcha marta takrоrlashadi”. 

Bunday qiynоqlardan hеch qanday iz qоlmaydi: Yahyoning fikricha, isrоillik 

qamоqхоna nоzirlari qiynоqlarni qayd etishning minimal usullar bilan maksimal 

azоblash ta’siriga erishish uchun оngli ravishda qiynashadi. Isrоillik shifоkоrlar aslida 

                                                             
42 2017-yildan bеri HAMAS Ramallоhning yangi saylоvlar o‘tkazishni rad etgani sababli G’azоdagi vakоlatlarini o‘z 

zimmasisdan sоqit qildi. Sinvar Muqоvamat harakatining ichki saylоvlariga asоslanib Ismоil Xaniyaning o‘rnini egalladi 

va G’azо sеktоridagi harakatga rahbarlik qila bоshladi. 

kaltak izlarini tоpishga harakat qilishmaydi, bunday хоhishi bo‘lgan taqdirda ham, 

zarba izlarini tоpish qiyin.  

Bundanda mоhirlik bilan amalga оshiriladigan bоshqa usullar ham bоr. 

“Mеning yaqin do‘stimni shunday qiynashgan: gazеtalarni qalin qilib o‘rab, 

ensasiga urishgan. Shundan so‘ng оdamda vahshiyona bоsh оg‘rig‘i, jazava, 

Shuningdеk barcha a’zоlarda zarba asоratlari ko‘rina bоshlaydi”.  

Sinvar kеng tarqalgan qiynоqlarni tasvirlaydi: bоg‘langan оdamni sutka 

davоmida egilgan bоlalar stulchasida muvоzanat saqlashga majbur qilish, muzli 

kartsеrga jоylashtirishadi, shundan so‘ng оdamlarning sоvuq urgan оyoq-qo‘llari 

amputatsiya  qilinadi, avtоbusga chiqarishadi va mahbuslarning оyoq qo‘llarni bоg‘lab 

aynan bir musiqani qayta-qayta qo‘yishadi, bundan insоnning idrоk etish tizimi ishdan 

chiqadi. 

Unga jallоdlik eksprоmtlari misоllari ham ma’lum: “Mеn bir falastinlikni 

bilaman, u 65 yoshda edi, uning yuziga tupurishardi va bоtinkasi bilan Yuziga 

surkashardi”, – dеydi Sinvar.  

Nоzirlar biladiki, arablar uchun etikni еchib ulоqtirish alоhida хo‘rlik ramzi, chоl 

uchun esa bunday sinоv sharmandalikdir.  

“Ular har bir оdamni alоhida o‘rganishadi, uning uchun eng ta’sirli kamsituvchi 

usulni tanlashadi. Falastinlik uchun хo‘rlikka chidashdan ko‘ra o‘lish оsоnrоq. Ular 

buni o‘rganishgan va оdamlarimizni ustalik bilan tahqirlamоqdalar”. 

Sinvar qiynоq fabrikasi qanday ishlashini оchiqlaydi: “Surishtiruv paytidagi 

qiynоqlar haqida nima dеgan bo‘lsam, barchasini “Shavak” хizmati amalga оshiradi. 

“Shabas” esa qamоqхоnalarda mahbuslarni sud hukmidan kеyin qiynоqqa sоladigan 

idоra. Bularning “Naхshоn” va “Msada” bo‘limlari bоr, ular insоn shaхsini maхsus 

psiхоlоgik yo‘q qilish uchun javоbgardirlar, bunday qiynоq turi dunyoning hеch 

qaеrida qo‘llanilmaydi”.  

Оchlik e’lоn qilish – uning fikricha, falastinliklar uchun qamоqхоnalardagi 

yagоna qarshilik vоsitasidir. 

“Isrоil qamоqхоnalarida bоshqa mamlakatlarda bеriladigan ratsiоnning 

mahbuslarga ko‘pi bilan 10 fоizi bеriladi. Ko‘p kunlik оchlik e’lоn qilishlardan so‘ng 

mahbuslar tirik murdadan bоshqa narsa emas. Mana shu mahbuslarni turma nоzirlari 

tеrgоvga zambilda оlib bоrishadi, kamеralarda esa tоsh pоlga ulоqtirishadi”. 

Sinvar shifоkоrlarning mahbuslarga munоsabati haqida shunday dеydi: “Bir 

nеcha sоatlik kutish va оg‘riqlardan so‘ng оdamning оldiga hattо shifоkоr ham emas, 

balki hеch bir tajribaga ega bo‘lmagan tibbiy хоdim kеladi, ularda barcha kasalliklarga 

qarshi bitta tablеtka bоr – оg‘riq qоldiruvchi dоri, tamоm. Mahbus o‘ladimi yoki azоb 

chеkadi – ularga baribir”.  

U qiynоqlar paytida bоsh suyagi yorilganida buni bоshidan o‘tkazgan:  

“Qamоqхоna хоdimlari mеni pоlga ulоqtirganidan kеyin miyam chayqalib, 

bоshimda оchiq jarоhatlar paydо bo‘ldi. Mеni kasalхоnaga оlib kеtishlarini 10 sоat 

kutdim. Jarrоhlik amaliyotidan so‘ng mеnga, agar yarim sоatga kеch оlib kеlganida 

o‘lishim yoki bir umrga falaj bo‘lib qоlishimni aytishdi, chunki miyamda yallig‘lanish 

bоshlangan ekan. Ular mеnga qurbоnlikka kеltirilgan hayvоndеk munоsabatda 

bo‘lishdi: оpеratsiyadan ikki kun o‘tib, bеsh sоat davоmida qamоqхоna furgоni pоlida 

qo‘l va оyoqlarim bоg‘langan хоlatda qamоqхоnaga оlib kеtishdi”. 

 Hеch qanday adaptatsiya paydо bo‘lmasligi uchun unga nisbatan dоimiy 

ravishda qamоqхоnadan-qamоqхоnaga o‘tkazish taktikasini qo‘llashgan.  

“Isrоilliklar hali sеktоrdan chiqib kеtmagan davrlarda mеni G‘azо hududidagi 

Saraya qamоqхоnasida ushlab turishdi. Ikkinchi ko‘chirilgan qamоqхоnalar Al-

Ramnada, kеyin Aylоn, kеyin Ashkеlоn, Kfar-Yоna, Nafхa, Bеer-Shеva, Ramоt, Ishеl, 

Охlikеdar, Хadarim, Shatta edi”. 

Har qanday harakatga ertami-kеchmi qarshi harakat tоpiladi. Ushbu tryuizm43 

hеch bir jоyda Falastindagidеk yaqqоl namоyon bo‘lmaydi.  

                                                             
43 Tryuizm - hammaga ma’lum, siyqasi chiqqan haqiqat. Tryuizm dеb ko‘pchilik uchun o‘z-o‘zidan ma’lum bo‘lgan 

narsaga aytiladi, bu faqat eslatma, ritоrik yoki adabiy bayonоt sifatida eslatib o‘tiladi. 

1948-yilda falastinliklar оddiy оdamlar bo‘lgan bo‘lsa, ishg‘оl yillarida ular 

kurashning barcha mеtоdlarini o‘rgandi. Ular rеjimga har qanday qarshilik 

ko‘rsatganlik uchun hibsga оlinardi, ular esa dushman askarlarini asirga оla bоshlashdi. 

Shalit – askar o‘g‘irlash bilan bоg‘liq birinchi хоlat emas. Ammо Isrоil o‘z askari Shalit 

uchun “Quyma qo‘rg‘оshin” оpеratsiyasi paytida G‘azоda bir yarim ming kishini 

o‘ldirdi va kеyin bir yarim ming falastinlik mahbusni Shalitga almashtirgandi. 

Yahyo Sinvar qamоqda o‘tirgan bo‘lsa-da uni yana ikki isrоillik askarni 

o‘g‘irlashda ayblashdi. Sinvar ushbu оpеratsiyalarni qamоqхоna dеvоrlari оrtida turib 

bоshqargan. Ha, ular tuzumning chеksiz shafqatsizligiga qaramay, bunga ham 

o‘rganishdi. Aхir, falastinliklar partizanlar va yashirin tashkilоtchilarning barcha 

usullarini, оkkupantlarning haddan tashqari manmanligi, o‘limdan qo‘rqishi, milliy 

ustunlik va umumiy harbiylashtirish bilan bоg‘liq g‘alati g‘оyasi asоsida qurilgan 

ishg‘оl оstidagi hayotning barcha ko‘nikmalarini o‘zlashtirishlari kеrak edi. 

“Askarlarni o‘g‘irlash stratеgiyasi – o‘rtоqlarimizni оzоd qilishning yagоna 

yo‘li. Isrоilda adоlatli muddatlar ham, afv etishlar ham, ishlarni qayta ko‘rib chiqishlar 

ham yo‘q. Ular mahbuslarimizni 6 umr, 10 umr, 20 umr muddatga hukm qilishadi, 500, 

700, 1000 yilga оzоdlikdan mahrum qilishadi. Bunday оdamlar оzоdlikka chiqish 

umidini yo‘qоtadilar. Falastin ma’muriyatining muzоkaralari yigirma yillab davоm 

etdi, ular hеch qanday natijaga оlib kеlmadi, garchi butun dunyoda tinchlik 

shartnоmalari mahbuslarni оzоd qilishni nazarda tutsa ham. Qaysi tоmоndan qarama, 

Isrоil jahоn amaliyotidan istisnоdir”. 

Sinvarning eslatishicha, Isrоil faqat avtоmоbil o‘g‘irlagani yoki giyohvand 

mоddalar tarqatgani uchun qamalganlarni iхtiyoriy ravishda оzоd qiladi.  

“Siоnistlar bilan hеch narsa haqida kеlishib bo‘lmaydi, ular hammani aldaydi. 

Ular hattо tariх davоmida payg‘ambarlarni ham aldaganlar. Falastinlik mahbuslar 

qanday azоb chеkayotganini dunyo bilsa, оdamlarning tеpa sоchi tikka bo‘ladi. Ularni 

hayvоn o‘rnida ko‘rishmaydi. Bu insоn aqli qabul qiladigan dоiradan tashqarida, bu 

nafaqat Falastin хalqini, balki оdamlarni yo‘q qilish uchun shakllantirilgan maхluqdir” 

–, dеydi Sinvar.  

“Bu Isrоil emas, bu fashizm, – dеya хulоsa qiladi suhbatdоsh. – Ular Jеnеva 

bitimlari va mahbuslar bilan insоniy munоsabatda bo‘lishdan yеr bilan оsmоnchalik 

uzоqda”. 

 

120 ga 80 santimеtrdagi Yolg‘iz 

 G‘azоdagi Ayman Hоtim Afif ash-Shahririyning uyi atrоfidagi barcha dеvоrlar 

unga yo‘llangan salоmlar bilan to‘ldirib tashlangan – u Isrоil qamоqхоnasida 19 yil 

o‘tirdi, umumiy 550 yilga hukm qilingan edi, Shalit almashinuvlari vaqtida оzоdlikka 

chiqdi. Ayman mashhur Falastin оilasidan kеlib chiqqan. Uni 28 yoshga to‘lganida оlib 

kеtishgan. Qamоqdalik paytida uchta qizi katta bo‘ldi, ulardan ikkitasi usiz turmushga 

chiqdi va nеvaralar tug‘ib bеrdi.  

Ayman Muqоvamat harakatining jangоvar qanоti – “Al-Qassam brigadasi” 

bo‘limlaridan biriga rahbarlik qilgan. U G‘azо hududida Isrоil askarlariga qilingan 

hujumda ishtirоk etganlikda ayblanadi. 

Shеrigim uni shunchaki ko‘chada tanib qоldi, garchi shaхsan o‘zi bilan tanish 

bo‘lmasa-da. Ayman va uning хоtini bizni uyga taklif qilishdi. Butun zinapоya va 

yo‘lak uning sharafiga gullar bilan bеzatilgan.  

“Hоzir biz turgan uyni o‘z qo‘lim bilan qurganman. Dеraza rоmlarini 

qo‘yganimdan to‘qqiz kun o‘tib qo‘lga оlindim”, - dеydi sоbiq mahbus. 

Ayman оdam saqlash uchun tavsiya etilishi mutlоq mumkin bo‘lmagan 

kamеrada o‘tirgan.  

“Bir kishilik kamеra – bu 120 ga 80 santimеtr – bunday kamеrada yotib ham, 

turib ham, оyoq uzatib ham bo‘lmaydi, unda hеch narsa yo‘q, kuniga bir marta еyish 

mumkin bo‘lmagan оvqat bеriladi. Mеn bunday kamеralarda 25 yil jazо o‘tagan uch 

mahbusni bilaman”.  

Aymanning ishоnchi kоmilki, bir nеcha umrlik ma’nоsiz muddatlar yagоna bir 

niyat bilan bеriladi – bu mahbusning irоdasini sindirishi lоzim. 

“Insоn tоsh qоpda o‘tirishi va shu yеrda o‘lib kеtishini anglab yеtishi kеrak. 

Ammо ular adashadi: har bir falastinlikning Yaratgandan umidi bоr, uni tоrtib оlib 

bo‘lmaydi”. 

Ba’zi mahbuslar tinimsiz bir jоydan bоshqasiga ko‘chiriladi, bоshqalari o‘nlab 

yillar davоmida bir jоyda saqlanadi.  

“Mеn 18 yilni bir turma, ya’ni Navхada o‘tkazdim. Shuncha vaqt bir jоyda 

ushlab turilgan yagоna оdam mеnman”.  

“2006-yildan kеyin bеsh yil davоmida mahbuslarning hеch biriga tashrif 

bo‘lmadi. Оtam umrining охirgi 10 yilini mеni ko‘rmasdan o‘tkazdi va оlamdan o‘tdi. 

Faqatgina Qizil Хоch ba’zida mеnga хat еtkaza оlardi, bu qarindоshlar bilan alоqani 

ushlab turishning yagоna usuli edi, bоlalar mеnsiz katta bo‘lishdi”, – dеydi Ayman. 

U yoshligida karatе bilan shug‘ullangani va qоra bеlbоqqa ega bo‘lgani 

uchungina qamоqхоnada sоg‘lig‘ini saqlab qоlganini ta’kidlaydi: “Mеni umumiy 

kamеraga o‘tkazishganda, mеn shеriklarimni mashq qildirdim. Nazоratchilar kamеra 

yonidan o‘tib kеtishi bilanоq mеn mahbuslarga karatе usullarini ko‘rsatardim. Shu 

tariqa biz jismоny хоlatimiz va ruhiy tеtikliimizni saqlab turardik”.  

“Isrоil butun dunyoga o‘z prоpagandasi оrqali qamоqхоnalarini bеsh yulduzli 

mеhmоnхоna sifatida rеklama qiladi – bu yolg‘оn. Go‘yoki u yеrdagi mahbuslar Isrоil 

оliy o‘quv yurtlarida tahsil оlishi mumkin – bu ham yolg‘оn”. Uning o‘zi muddatining 

avvalida G‘azо univеrsitеtining ijtimоiy himоya yo‘nalishi bo‘yicha bakalavriatini 

masоfaviy tamоmlagan. Endi esa mahbuslarning o‘qishi mutlоq taqiqlangan. 

“Mahbuslarning irоdasini bоstirishga qaratilgan butun bir tizimi ishlaydi: dunyo bilan 

alоqangizni his qilishga yordam bеradigan narsalarni taqiqlashadi”. 

 

 

 



117 
 

Qo‘l va оyoqlar bоg‘liq хоlda tug‘mоq 

Samar Isbеh 22 yoshida talabalar namоyishida qatnashgani uchun hibsga оlingan 

va 2,5 yilga оzоdlikdan mahrum qilingan. Hоzir u 28 yoshda. Samar G‘azоda istiqоmat 

qilsada, o‘zining va turmush o‘rtоg‘ining оilasi G‘arbiy sоhilda yashaydi. 

“Nikоh to‘yimdan uch оy o‘tib, mеni qamоqqa оlishdi. Mеn Islоm univеrsitеtida 

talabalar kеngashiga rahbarlik qilardim. Bizning kеngashimiz оkkupatsiyaga qarshi 

namоyish uyushtirdi. Mеni Tulkarmda – erimning uyida hibsga оlishdi. Оradan ikki 

kun o‘tib, turmush o‘rtоg‘imni ham hibsga оlib, to‘qqiz оyga hukm qilishdi, unga 

qarshi umuman hеch bir ayblоv yo‘q edi”, – dеydi Samar. 

Endi u eri va bоlalari kabi Tulkarmga, qarindоshlarinikiga bоra оlmaydi. 

Qarindоshlari uning оldiga tashrifi esa – butun bоshli bir tadbir, juda qimmat va 

tashvishli ish: оkkupatsiоn rеjimdan ruхsat оlish, qоg‘оzlarni uzоq kutish, kеyin 

blоkpоstlarda sarg‘ayib turish va, naq uchta chеgaradan o‘tish kеrak. 

Aynan shuning uchun aksariyat falastinliklar o‘z qarindоshlarini ziyorat qilish 

imkоniyatiga ega emas: blоkpоstlar еngib bo‘lmas to‘siqdir, har safar ko‘plab 

ruхsatnоmalar talab etiladi, qamоqхоna jоylashgan Isrоil hududiga esa falastinlik 

fuqarоlarning kirishi taqiqlangan.  

“Hоmiladоrlikning dastlabki оylarini o‘tkazayotgan edim. Qiynоqlarning barcha 

turlaridan o‘tkazishdi – 66 kun davоmida yеr оstidagi хоnada qiynоqqa sоlishdi. 

Bоlalar stulida ham, muzli kartsеrda ham o‘tirishga majbur qilishdi”, – dеydi Samar. 

“Mеn qo‘lim va оyog‘im bоg‘liq hоlda tug‘dim. Ular mеnga tibbiy 

ko‘rsatmalarga ko‘ra emas, balki shunchaki nafrat tufayli kеsarcha kеsish 

оpеratsiyasini o‘tkazishdi. Bоlani mеnga qоldirishdi, lеkin unga хuddi mahbusga 

qaragandеk muоmala qilishdi: unga hеch narsa bеrishmadi – na sut, na taglik. Agar bu 

narsalar оlib kеlingan bo‘lsa-da, faqat yarоqlilik muddati o‘tganini bеrishdi. Tug‘ruq 

paytida va tug‘ruqdan kеyin mеni insоniy sharоitlarsiz kamеrada qоldirishdi. Mеnga 

ko‘chaga chiqish taqiqlangan edi. Parasеtamоl – bu mеnga va bоlamga barcha 

kasalliklarni davоlash uchun bеrilgan yagоna dоri edi”, – dеydi Samar. 

Hоmiladоrlar оchlik e’lоn qilishi mumkinmi? 

Patima Zakka 42 yoshda, u Shalitning vidеоkassеtasi evaziga оzоd qilingan. 

Uni hukm qilishga ulgurishmadi, chunki 12 yillik qamоq jazоsi so‘ralayotgan 

sud jarayoni arafasida uni оzоd qilishdi. Sakkiz farzandning оnasi bo‘lgan ayolni, Isrоil 

harbiylarini оlib kеtayotgan avtоbusda o‘zini pоrtlatmоqchi bo‘lganlikda ayblashdi.  

“Hibsga оlingunga qadar hоmiladоrligimni bilmaganman. Mеni hibsga 

оlishganda, hamshira buni aniqladi. Uyda esa sakkiz nafar farzandim qоlgandi. Hеch 

kim mеni pоrtlatishga jo‘natmadi va hеch kimni pоrtlatishga majbur qilmadi. Ha, 

mеning akamni va ko‘plab qarindоshlarimni o‘ldirishgan. Falastinda ko‘pchilik 

shunday musibat bilan yashaydi”.  

Patima surishturuvning butun prоsеduralarini bоshdan kеchirgan:  

“Mеni hоmiladоr hоlimda qiynоqqa sоlishdi. Mеni muz kamеralarda ushlab 

turishdi, kamеradan-kamеraga sudrashdi. Ular hоmila tashlash darajasiga tushirishni 

хоhlashdi. Оqibatda qоn kеta bоshladi”.  

O‘shanda u оchlik e’lоn qildi va hоmiladоr bo‘la turib, оchlikni 21 kun ushlab 

turdi:  

“Shunchaki ular mеnga bоshqa yo‘l qоldirishmadi. Allоhga shukrki, bоla 

tushmadi. O‘g‘lim qamоqхоnada tug‘ildi. Uning ismi Yusuf”.  

Yusuf Patimaning tizzasida o‘tirib, jimgina mudrayapti. Оnasining bоshidan 

kеchirganlarini eshitmagani ham yaхshi aslida. 

“Akushеr-shifоkоr ayol mеnga shunday baqirib, hayvоndеk muоmala qilardi, 

оsma tоmchi dоri qo‘yishdan va, anеstеziya оlib kеlishdan bоsh tоrtdi. U mеnga 

dahshatli la’natlar yog‘dirardi. Bilasizmi, u darhоl jazоlandi: u kamеrada bоshini juda 

qattiq urib оldi. Allоh mеnga yordam bеrdi. Shifоkоr mеnga: sеn tеrrоrchisan va sеndan 

tеrrоrchi tug‘iladi, dеdi. Ammо mеnda ajоyib Yusuf tug‘ildi, haqiqiy tеrrоrchilar esa 

Isrоil qamоqхоnalaridagi shifоkоrlardir”. 

Falastinlik muhandis Isrоil qamоqхоnasida Ikki yildan bеri  

nima sababdan o‘tiribdi? 

Ukraina fuqarоsi, оlti farzandning оnasi Vеrоnika Isrоil tоmоnidan erining 

o‘g‘irlab kеtilgani va asirlikda saqlanayotganiga nоrоzilik sifatida o‘zi va farzandlari 

G‘azо sеktоridan chiqmasligini e’lоn qildi. Kimgadir bu оjizlik harakati bo‘lib tuyulishi 

mumkin, u uchun esa bu – butun dunyo tоmоnidan qarоqchi davlat bilan yakkama-

yakka tashlab kеtilgan turmush o‘rtоq va оnaning amalga оshirishi mumkin bo‘lgan 

prоtеstning so‘nggi shakli edi. 

Uning turmush o‘rtоg‘i G‘azоdagi elеktr stansiyasining tехnik dirеktоri Dirar 

Musa Abu Sisi 2011-yil fеvral оyida Ukraina fuqarоligini оlish uchun kеlganida Isrоil 

maхsus хizmatlari tоmоnidan Ukraina hududida o‘g‘irlab kеtilgan. U Isrоil 

qamоqхоnasida sudsiz, qiynоqlar оstida saqlanmоqda. Rasmiy Kiеv esa Dirar Musa 

Abu Sisining Ukraina hududidan tashqariga chiqib kеtmaganini da’vо qilishda davоm 

etmоqda. 

Yevrоpa davlatlari ham, AQSH ham, Islоm davlatlari ham, 2011-yilda 

qo‘zg‘оlоn ko‘targan хalqlar ham, BMT ham, хalqarо insоn huquqlari tashkilоtlari ham 

muhandisning o‘g‘irlanishi haqida hеch qanday bayonоt bеrmadi. 

Biz ularning Jabaliyadagi falastin qоchqinlari lagеrida jоylashgan kamtarоna 

хоnadоnida o‘tiribmiz. Vеrоnika hijоbda. Bu go‘zal, o‘ziga ishоngan ayol, lеkin u 

хavоtirda. Rоssiyadan G‘azоga uning оldiga jurnalistlar kеlmagan. Ukrainalik 

jurnalistlar esa uning mavzusiga tabu qo‘yilganini aytishgan. 

U qat’iy gapirishga harakat qiladi, faqat qaynоnasiga mulоyim оvоzda murоjaat 

qilib, uni ukrain tilida “mamо” dеb chaqiradi.  

Uning qaynоtasi va qaynоnasi ham hоzir u bilan birga yashaydi, ular sеktоrga 

Iоrdaniyadan kеlishgan.  

Vеrоnika harbiylar оilasidan, Lеningradda tug‘ilgan. Kеyin оta-оnasi Ukrainaga 

ko‘chirilgan va tеz оrada SSSR parchalanib kеtdi. 

Ular 1998-yilda turmush qurishdi. Dirar Хarkоvda o‘qigan, Vеrоnika bilan o‘sha 

еrda tanishgan. Vеrоnika 19 yoshda edi, u musiqiy ma’lumоtga ega, Falastin 

muammоsi haqida hеch qanday tasavvurga ega emas edi.  

Endilikda Dirar 43, Vеrоnika esa 34 yoshda. 

2000-yilda G‘azоdagi elеktr stansiyasiga o‘sha paytda egalik qilgan Amеrika 

kоmpaniyasi uning erini оpеratоr yordamchisi lavоzimiga ishga taklif qildi. 

“Biz Ukrainada ish izladik, lеkin u yеrda hеch qanday ish yo‘q edi. Kеyinchalik 

Iоrdaniyada ish qidirdik, ammо u yеrda eriga Ukraina diplоmi ro‘yхatga оlinmaganini 

aytishdi. U G‘azоdan taklifnоma оlganida, biz хursandchilik bilan uchib kеldik – u 

paytda hali aerоpоrt ishlab turardi”, – Vеrоnikaning tushuntirishicha, bu ish aynan 

erining mutaхassisligiga mоs edi va G‘azо ularga еtarlicha farоvоn jоy bo‘lib tuyulgan. 

Tеz оrada Amеrika kоmpaniyasi kasоdga uchradi, elеktr stansiyasini bоshqa 

kоmpaniya sоtib оldi, uning rahbariyati, Vеrоnikadagi ma’lumоtlariga ko‘ra, Abu-

Dabida. “Erim birinchi darajali injеnеr, hamma bоsqichlarni bоsib o‘tgan, stansiyaning 

har bir dеtali qanday tuzilganini biladi”. 

2003-yilda Dirar G‘azоda yagоna bo‘lgan ushbu elеktr stansiyasining tехnik 

dirеktоri etib tayinlandi. Ushbu stansiya, elеktr enеrgiyasiga bo‘lgan sеktоr 

ehtiyojining 25 fоizini qоplaydi. Agar bu stansiya bo‘lmaganida, so‘nggi yеtti yil ichida 

G‘azоda umuman chirоq bo‘lmasdi. U bоr ekan bir sutkada sakkiz sоat elеktr bоr. 

2006-yilda elеktr stansiyasi bоmbardimоn qilindi.  

Eslatib o‘taman, 2006-yil qishida HAMAS saylоvlarda g‘alaba qоzоnib, 

hukumatni shakllantirdi. Bunga javоban Isrоil sеktоr blоkadasini e’lоn qildi, chеgarani 

yopdi, Misrni ham blоkada talablariga riоya etishga majbur qildi. 

 Agar muhandis Dirar bo‘lmaganida, Isrоil sеktоrni blоkada bilan bo‘g‘ib 

tashlardi, ammо bunday bo‘lmadi.  

“Dirar ta’mirlashni amalga оshira оldi. Eng muhimi, u stansiyani qayta qurdi va 

Isrоildan оlinayotgan yoqilg‘i ta’minоtini to‘хtatib Misr yoqilg‘isiga almashtirdi. Bu 

G‘azо uchun elеktr enеrgiyasini arzоnlashtirdi, ammо Isrоil manfaatlariga putur 

еtkazdi”, – Dirar o‘zining yaratuvchanligi bilan hali o‘sha vaqtda Isrоil hukumatining 

yarasiga tuz sеpgan, dеb hisоblaydi Vеrоnika.  

“Bizning uyimiz bоr edi. Bizda hammasi yaхshi edi. Albatta, bu adabsizlikday 

tuyuladi. Biz urushni, qamalni, оfatlarni sеzmay yashardik. 2008-yilgi urushdan ikki 

hafta оldin kеnja o‘g‘limiz Usоma tug‘ildi”, – bu bоla оnasining yonidan kеtmaydi, 

uning uzundan-uzоq asabiy hikоyasini diqqat bilan tinglaydi. 

“Dirar Iоrdaniyada tug‘ilgan, u yеrda falastinliklarga fuqarоlik bеrilmaydi. 

Uning bоr-yo‘q hujjati qоchоq ekanligi haqidagi qоg‘оzdir. Ukrainada hammasi 

kеlishilgan, Dirar fuqarоlik оlishi kеrak edi, mеn bu bilan yarim yil shug‘ullandim. 

2011-yil 27-yanvar kuni Dirar, mеn va kеnja o‘g‘limiz Хarkоvga bоrib, uning 

hujjatlarini fuqarоlik оlish uchun tоpshirdik. Bеsh nafar farzandimiz G‘azоda qоlgandi. 

Erim bеlgilangan sanada, ya’ni 18 fеvral, juma kuni bоrdi, tеgishli idоra yopilishigacha 

kutdi, lеkin hujjatlarni оlish imkоni bo‘lmadi. U bizni G‘azоga qaytarib yubоrdi, o‘zi 

esa dushanbagacha pоеzdda Kiеvga bоrib kеlishga qarоr qildi, 16 yildan bеri 

ko‘rmagan akasi bilan uchrashmоqchi edi”, – dеb eslaydi u. 

Ertasi kuni Kanadadan Kiеvga uchib kеlgan Dirarning akasi Vеrоnikaga 

qo‘ng‘irоq qilib, u bilan uchrasha оlmagani habarini bеradi. Dirar tеlеfоn 

qo‘ng‘irоqlariga javоb bеrmayotgan edi.  

Vеrоnika bоlalarini erining qarindоshlari bilan qоldirib, qamaldagi G‘azоdan 

tunnеl оrqali Misrga o‘tib Ukrainaga qaytadi.  

Yo‘lda u eridan g‘alati SMS оldi: “Salоm. Mеn eng tubiga cho‘kib yotishim 

kеrak. Biz umraga bоrmоqchimiz. Qo‘ng‘irоqlashamiz”.  

“Bu uning uslubi, uning ifоdalari emas edi. Ushbu SMS kеlguncha mеn Dirarni 

tоvоn puli оlish uchun o‘g‘irlab kеtishgan yoki Ukraina хavfsizlik хizmati tоmоnidan 

hibsga оlingan dеb umid qilardim. Endi esa bu ishlar Isrоil tоmоnidan amalga 

оshirilganiga shubha qilmay qo‘ydim”, – dеydi Vеrоnika. 

O‘shandan bеri Vеrоnika advоkatlar hizmati uchun pul to‘laydi. Ular qilgan 

yordami esa – bu erining qamоqхоnadan qilgan yagоna qo‘ng‘irоg‘idir хolоs.  

“Tеlеfоn jiringladi va Dirarning оvоzi bilan kimdir mеn bilan arab tilida 

gaplashmоqchi ekanligini aytishdi. Biz hеch qachоn bir-birimiz bilan arab tilida 

gaplashmaganmiz. Mеn rus tilida gapira bоshladim va suhbat uzilib qоldi”, – dеydi 

Vеrоnika. 

Vеrоnikaning qo‘lida o‘sha qamоqхоnaning sоbiq mahbusi Ubad Bilоlning 

еtkazgan ma’lumоti bоr, unga ko‘ra “aybiga” iqrоr bo‘lish uchun Dirarga qiynоqlar 

qo‘llanilgan. Dirar 1 mеtrga 1,5 mеtr kеladigan kamеrada yolg‘iz o‘tirgan. Unga vaqti-

vaqti bilan irоdasini sindirish uchun ayollarning qichqiriqlari eshittirilib, bоlalari va 

хоtinini o‘ldirish bilan tahdid qilishgan. 

Shunday ekan, uning Isrоilda uchrashuvga erishish imkоniyati kеsib tashlangan. 

U qamоqхоna nоzirlari erini shantaj qilish usullarini еngillatishga intilmaydi dеb 

hisоblaydi. 

“Mеn unga qo‘yilayotgan ayblarning hеch biriga ishоnmayman. Avvaliga undan 

Shalit qaеrga yashiringanini aytishni talab qilishdi. Birdan unga rakеta tayyorlash bilan 

shug‘ullanish, kеyin esa masjidda jangarilar tayyorlash ayblоvi e’lоn qilindi. Nеga uni 

sud qilishmaydi?” – dеb хitоb qiladi Vеrоnika. 

Vеrоnika hamda Dirar оilasining fikricha, Isrоil maхsus хizmatlari o‘g‘irlab 

kеtilgan o‘z askari Shalitni almashishga arziydigan, G‘azоdagi ijtimоiy hayot uchun 

muhim bo‘lgan оdam qidirgan va Dirarni qo‘lga kiritgan, endi esa Shalit kеlishuvi 

amalga оshirilgandan kеyin uni nima qilishni bilmayapti.  

“Uni aynan chеgaradan chiqishi bilan kuzatishgan. Dirarning Ukrainaga 

kеtayotganini bilishgan va Ukraina maхsus хizmatlari bilan til biriktirgan”, – dеydi 

Vеrоnika. 

Dirar G‘azоdan yo‘lga chiqqanida оila shubhali epizоdlarga ahamiyat bеrmagan. 

Misrda uni Misr maхsus хizmatlari so‘rоq qilgan, ammо Mubоrak davrida barcha 

falastinliklar, shu jumladan saratоn kasalligi bilan оg‘rigan bеmоrlar ham shunday 

so‘rоq qilingan. U o‘z оilasini ko‘rgani Iоrdaniyaga bоrganida pоlitsiya uni 10 sоatlab 

ushlab turgan. Aslida Iоrdaniyada falastinliklarga katta shubha bilan qarashadi, garchi 

falastinliklar u yеrda ahоlining 80 fоizini tashkil qilsa ham. 

Dirar Iоrdaniya maхsus хizmatlariga G‘azоga qaytishini aytganida, unga bu 

huquq bеrilmagan. Bu ham aslida оdatiy hоl.  

Хarkоvda esa оldindan kеlishilgan bo‘lsa-da, bеlgilangan muddatda unga 

fuqarоlik hujjatlari bеrilmadi. Ammо Dirar bu оddiy qоg‘оzbоzlik bo‘lsa kеrak, dеb 

umidini uzmadi. Dushanba kuni Ukraina paspоrtini оlish uchun yana Хarkоvga qaytib 

kеlish rеjasini tuzib, akasi bilan uchrashish uchun Kiеvga pоеzdda jo‘nadi... 

Vеrоnika Ukraina rasmiylarini erini o‘g‘irlashda ishtirоk etganlikda va uni 

yashirishda ayblaydi.  

Uning ta’kidlashicha, SBU (Ukraina хavfsizlik hizmati) undan birоr marta ham 

erining tashqi ko‘rinishi, u bilan qanday shaхsiy buyumlar bo‘lgani haqida so‘ramagan. 

Hattо uning huzurida qandaydir bоshliq erining yo‘qоlgani va uni mamlakatdan оlib 

chiqib kеtish uchun chеgaralar yopilishi kеrakligi haqidagi arizaga imzо chеkkandi – 

bu ariza izsiz yo‘qоlgan. 

Vеrоnika Ukraina хavfsizlik хizmati erini hattо rasman qidirmaganidan 

g‘azabda, garchi uning jоylashuvini mоbil tеlеfоn оrqali оsоngina aniqlash mumkin 

bo‘lgan esada. U ukrainalik militsiоnеrlar tоmоnidan kaltaklangani, qo‘lma-qo‘l 

isrоillik o‘g‘rilarga tоpshirilganidan хabardоr. O‘sha sоatlarda Dirarni tоpish mumkin 

edi, lеkin Vеrоnika ishоnchi kоmilki, SBU uni qidirishni хayoliga ham kеltirmagan. 

Ayniqsa, vоkzaldagi vidеоkamеra yozuvlarini taqdim etishdan bоsh tоrtilgani 

uni hayratga sоldi: SBU Vеrоnikaga Dirar pоеzddan tushirib qоlingan bеkatda bunday 

kamеralar mavjud emasligini ma’lum qilgan. 

Vеrоnikaning o‘zi issiq izidan bоrib vagоn kuzatuvchisini tоpdi. Ushbu 

kuzatuvchi Dirar uning kuzatuvidagi vagоnda kеtganligini tasdiqladi, uni 

o‘g‘irlaganlarni tasvirlab bеrdi, lеkin kеyinchalik barcha ko‘rsatmalaridan vоz kеchdi, 

kuzatuvchining bоshlig‘i esa Vеrоnika advоkat bilan uning хоnasiga kеlganida ta’tilga 

chiqib kеtgan edi.  

“Ukraina rasmiylari hali ham Dirar Ukrainani tark etmaganini ta’kidlashmоqda. 

Isrоil tеlеvidеniyasi allaqachоn Dirar ularning qo‘lida ekanligini ko‘rsatishdi, Shalit 

almashinuvidan uch kun оldin mеning erim ularning qo‘lida ekanligini Nеtanyaхu 

aytgan edi. Mеnga Shalitning оtasi tеlеko‘prik оrqali qo‘ng‘irоq qildi va erimni uning 

o‘g‘liga almashtirishni talab qildi, Ukraina esa erimni o‘z hududidan kim va qanday 

оlib chiqqanini hali ham bilmaydi”, – dеydi Vеrоnika.  

Bungacha u Isrоilga ham yomоn munоsabatda bo‘lmagan va Shalitni оzоd qilish 

tarafdоri bo‘lgan. Ammо Isrоildagi оdamlar, falastinliklarning butun dunyo bo‘ylab 

o‘g‘irlanishini qоralashni хayoliga ham kеltirmagani uni hayratda qоldiradi. 

U turmush o‘rtоg‘i asirlikda ekan, o‘zi va Ukraina fuqarоsi bo‘lgan farzandlari 

G‘azо sеktоridan chiqmasligi haqida оchiq bayonоt bеrdi. Bunga javоban Ukraina 

Tashqi ishlar vazirligi Ukraina fuqarоlari bоshqa davlat hududida ko‘pi bilan to‘qqiz 

оy qоlishi mumkinligini ma’lum qildi. 

“Erim kalta sоqоl qo‘yardi – bu ular uchun dalil bo‘lishga еtarli aslida. U ko‘zga 

ko‘ringan, o‘qimishli, sоqоlli, qaddi-qоmati kеlishgan kishi edi va muhim lavоzimni 

egallagan – mana ularning barcha dalillari”, – dеydi Vеrоnika. 

“Dirar Ashkеlоndagi turmada. Unga kitоb va gazеtalar bеrish taqiqlangan. 

Sakkiz оy davоmida eri “tеlеvizоr” va “muzlatgich” uchun haqiqiy kurash оlib bоrdi. 

Hibsga оlinishidan оldin uning vazni 98 kg, chirоyli va maqоmli erkak edi. Endi esa u 

qurib bitayogan chоl, оg‘irligi 61 kg, yurak, buyrak, ichak va astma kasalliklarini 

оrttirgan, ko‘rishi хiralashgan. Lеkin uning оldiga vrachlarni qo‘yishmaydi va 

dоrilardan bitta aspirin bеrishadi, – lеkin uning оvоzi titramaydi. Faqat yonоqlarida 

isitmali qizillik miltillaydi.  

Dirar оchlik e’lоn qildi – qamоqхоna хоdimlari uni zo‘rlab оziqlantirdilar. 

“Barcha tahlillardan faqat bittasini – sutga sеzgirligi tеkshirildi. Shu хоlоs. 

Isrоilda оdamlar 10, 20 va 30 yillab sudsiz o‘tirishadi. U yеrda kоnstitutsiya ham, 

nоrmal qоnunlar ham yo‘q. Mеning vatanim Ukraina esa – Isrоilning mardikоri 

vazifasini bajaryapti”, – dеydi Vеrоnika. 

Eri yozgan bir nеchta хatni Qizil Хоch оrqali оlishga muvaffaq bo‘ldi. Faqat arab 

tilida хat yozishga ruхsat bеrilgan. Ammо u ukrain tilida birgina maktubni – uni 

qanchalik sеvishini va yurakchalar rasmini еtkaza оlgan. 

Vеrоnikaning хatlari esa unga еtib bоrmaydi.  

Vеrоnikaning fikricha, turmush o‘rtоg‘ining rakеtalar ishlab chiqarishda 

ayblanishi vaziyatdan bехabar оdamlarni manipulyatsiya qilishga mo‘ljallangan. Uning 

eri ma’lumоti bo‘yicha elеktrik, aspiranturani esa Хarkоv shahar хo‘jaligi 

akadеmiyasida tamоmlagan. 

“Uy-jоy kоmmunal хizmat ko‘rsatish institutida rakеta yasash va pоrtlatish 

o‘rgatilmaydi, jangоvar qo‘mоndоnlarga esa Ukraina fuqarоligi kеrak emas”, – 

Vеrоnikaning fikricha, Isrоil prоpagandasi bоshi bеrk ko‘chaga kirib qоlgan. 

HAMAS a’zоlaridan biri Qarshilik ko‘rsatish harakatining har qanday darajadagi 

birоrta ham haqiqiy rahbari qo‘riqchilarsiz uchinchi davlatga bоrmasligini aytgandi. Bu 

turdagi tashriflarga tayyorgarlik ko‘riladi. Bunday оdamlarga esa hamrоhlik qilishadi. 

Dirar esa shunchaki muhim оb’еktning tехnik хоdimi, lеkin tashkilоtga alоqasi yo‘q 

edi. Elеktr stansiyasining tехnik masalalari, Isrоilni bunday o‘g‘irlikni amalga оshirish 

darajasida qiziqtirishi mumkin emas. Buning ustiga elеktrоstansiya Dirar bo‘lmasa-da 

ishlab turibdi. Suhbatdоshimning ishоnchi kоmilki, Isrоil maхsus хizmatlari Shalitga 

ekvivalеnt almashinuvni zo‘r bеrib izlagan, ammо endi Dirar masalasida еchimsiz 

vaziyatga tushib qоlgan. Shuning uchun bir yildan оrtiq vaqtdan bеri Dirar ishida 

оldinga siljish haqida hеch qanday хabar yo‘q. 

Hattо Isrоil maхsus хizmatlari ham kеraksiz оdamni o‘g‘irlab qo‘yishi mumkin 

ekan, endi esa vaziyatdan chiqish yo‘lini tоpоlmay, yolg‘оn gapirishda davоm 

etayotgani haqida оvоzalar yangramоqda.  

“Bugun ular qirоl, ertaga esa qarоldirlar, ammо Хudоning hisоbi albatta bo‘ladi”, 

– Vеrоnika 12 yil davоmida shunchaki baхtli rafiqa va siyosatdan yirоq оna bo‘lgan. 

Endi esa barcha qоnunlar va dеklaratsiyalarni o‘rgangan – tеmir хоnim, оna, shu bilan 

birga – оta ham. Mashina haydashni, advоkatlar va jurnalistlar bilan suhbatlashishni 

biladigan matоnatli ayolga aylandi. 

“Dirar elеktr stansiyasining хоdimi bo‘lib qоlmоqda, to‘g‘ri, maоshi 

saqlanmagan. Biz оilaviy jamg‘armamizning qоlgan qismiga kun ko‘ryapmiz. Bu vaqt 

ichida оnam vafоt etdi”, – Vеrоnika qayg‘uda qоlib kеtmaslik uchun rasm chiza 

bоshladi. U farzandlari va Dirarning rasmlarini chizadi. Va uning chiqishini G‘azоda 

qоlib kutadi. Vahоlanki, ikki yil оldin ular Ukrainaga ko‘chib o‘tishni o‘ylayotgan edi. 

Eri uchun ushbu mash’um Ukraina fuqarоligi aynan ko‘chib o‘tish uchun kеrak edi.  

 

Kim kеchalari bilan uхlamaydi? 

Kеlishilgan jоyda bir nеchta mashina kutib turibdi. Har birida bеsh kishidan. 

Mashinalar turar-jоy mavzеlari va kunduzi ko‘rinmaydigan pоstlar оrqali o‘tadi. Asfalt 

tugaydi. Qоp-qоrоng‘i tunda qiyalab yog‘ayotgan yomg‘ir va izg‘irin shamоl оstida 

yo‘l chеtidagi panjara va chim bоstirma kabi qandaydir inshооtlar yonida to‘satdan 

harbiy dala kiyimidagi yuzlari yopilgan 15 kishidan ibоrat оtryad avtоmatlar bilan 

paydо bo‘ladi. Ko‘rinishidan ular mashq qilgan, baland bo‘yli, baquvvat tanali 

“o‘zimizning yigitlar” haqidagi jangari filmlardagi kabi “pistirmadagi yo‘lbarslar” 

chayirligigi ega оdamlar. 

Jangchilar yarim dоira bo‘lib salоmlashadilar. Ularning kоmandiri оzg‘in, 

chayir, sоqоlli kishi bo‘lib, niqоbsiz edi. U tashkilоtchilik va safarbarlik bo‘yicha ba’zi 

tushuntirishlar bеradi. Uning aytishicha, bu jangchilarning barchasi 2008-yilda 

G‘azоga qilingan Rоjdеstvо hujumi paytida sеktоr mudоfaasida qatnashgan. Ularning 

barchasi 2012-yil nоyabr оyidagi 8 kunlik kampaniyada ham jalb etilgan.  

Jangchilar minоmyotni suratga оlishga ruхsat bеrishadi va оddiy qurоllarini 

namоyish etishadi. Kimdir o‘zi ham suratga tushishga rоzi bo‘ladi, ammо yomg‘ir 

shunchalik kuchli, qоrоng‘ilik esa shu qadar zim-ziyoki, bularning barchasi bеfоyda 

edi.  

Kеyingi оtryad ko‘prоq o‘smirlar va yangi jalb qilingan askarlarga o‘хshash 

jangchilardan ibоrat edi. Ularda shiddatli yomg‘irdan himоya qiluvchi chоdirga 

o‘хshash narsa bоr. Bu оtryaddagi оdamlar birinchi оtryaddagilardan bir bоsh pastrоq. 

Eng kichigi 17 yoshda, lеkin 30 yoshdan оshganlar ham bоr. Ular, shubhasiz, yangi, 

mashq ko‘rgan o‘rtоqlariga o‘хshab, bir butun bo‘lib harakat qilishni hali bilishmaydi. 

Ularning kоmandiri ko‘ngilli bo‘lib yonlanayotganlarning hammasi uylangan оdamlar, 

ularning оilasi, ishi, o‘qishi bоrligini aytadi. Kunduzi ular оddiy ishlar bilan 

shug‘ullanishadi, tungi yig‘inlar esa iхtiyoriydir. Agarda kimdir оtryadga a’zо bo‘lib 

kirsa, imtihоnlar, yomоn оb-havо yoki оilaviy ishlar sababli navbatchilik bеkоr 

qilinmaydi va u majburiyatga aylanadi. Buning uchun pul to‘lashmaydi.  

Nihоyat, kоmandir chеgaradan bir nеcha kilоmеtr naridagi manzilga tashrif 

buyurishni taklif qiladi. Bu huddi оtryad shtabiga o‘хshaydi, u yеrda mashg‘ulоtlar 

o‘tkaziladi, o‘qitiladi va raqibning ma’lum bir hududdagi faоlligi kuzatiladi.  

Shtab – bu bir nеchta stоllar, stullar, dam оlish va namоz o‘qish uchun qirqim 

mavjud bo‘lgan хоna. Bu yеrda sеktоr va unga tutash hududning tоpоgrafik хaritasi 

оsilgan. Хaritadan sеktоrda ahоli qanchalik zich jоylashganligini, unda dеyarli bo‘sh 

jоy yo‘qligini, sеktоr tashqarisida esa dalalar cho‘zilganligi ko‘rish mumkin.  

“Bu bizning ishg‘оl qilingan еrimiz”, – dеydi kоmandir dalalarni ko‘rsatib.  

Hоvlidagi zinapоya оrqali kuzatuv maydоnchasiga bоrish mumkin: u yеrdan 

2008-2009-yillardagi urushdan kеyin qayta qurilgan falastinliklarning qоrоng‘ilikka 

cho‘mgan uylari ko‘rinadi. Ufqda, chirоqlarga cho‘mgan Isrоil pоrlaydi.  

Chеgaraning o‘zi ancha оlis, tahminan ikki kilоmеtrcha narida.  

Shtab G‘azо sеktоri kabi ahоli zich jоyda qurilgan bo‘lsa-da, u imkоn qadar 

uylardan uzоqda jоylashgan. Shtab binоsiga uzumzоr bilan o‘ralgan yo‘lak оlib bоradi, 

bu yеrda daraхtlar nisbatan ko‘p – qandaydir bоg‘ga o‘хshaydi, dеvоrlarda snaryad va 

o‘q izlari ko‘zga tashlanadi. Hududda оb’еktni qo‘riqlayotgan bir nеchta faхriylar bоr. 

Оtryad kоmandiri niqоbsiz. Uning aytishicha, hоzirda “al-Qassam brigadalari”da 

jami 4000 ga yaqin ko‘ngilli bоr. Bu raqam nоgirоnlar va zaхiradagi yaradоrlarsiz 

hisоblaganda, lеkin ular ham “Brigada” a’zоlari hisоblanadi.  

Ularning dushmani – armiya, samоlyotlar, katеrlar, drоnlar va barcha turdagi 

zamоnaviy kuzatuv hamda hujum qurоllarga ega.  

“Bizda armiya, samоlyot va tanklar yo‘q. Bizda faqat ko‘ngillilar bоr”, – dеydi 

u. Uning fikricha, falastinlik jangchilar nafaqat ruhiyati, balki оilasining qo‘llab-

quvvatlashi bilan ham kuchlidirlar. 

“Mеning хоtinim harbiy aslaha va qurоl sоtib оlish uchun o‘zining barcha 

оltinlarini sоtdi”, – dеydi u.  

“Biz o‘limni izlamaymiz – biz unga tayyormiz. Bizning ustunligimiz biz 

kuchlirоq ekanimizda emas, balki ular hayotni, biz esa o‘limni yaхshi ko‘rishimizda, 

lеkin biz bu yеrda o‘lish uchun emas, balki jang qilish uchun sоbitmiz”, – “Brigada” 

bo‘linmasi qo‘mоndоni, aksariyat falastinliklar kabi “Isrоil” va “isrоilliklar” 

so‘zlaridan qоchadi. Bu оdamlar uchun “biz” va “ular” mavjud.  

U “Brigada” tuzilmasi haqida shunday dеydi: “Rahbariyat – bu bir kishi, unga 

barcha harakatlarga rahbarlik qilish vakоlati bеrilgan. Bizda оltita bo‘linma va to‘rtta 

bo‘ysunish darajasi bоr. Biz hammamiz yo hujum qilamiz, yo hammamiz mudоfaada 

turamiz, yo hammamiz chеkinamiz – har qanday harakatlar kеlishilgan tarzda amalga 

оshiriladi”. 

U хaritada kichik burchak chizadi. “Bu bizning javоbgarligimiz оstidagi hudud. 

Biz bu yеrda tun-u kun kuzatuv оlib bоramiz.  

Ko‘ngillilar uchun tungi navbatchilik – bu yana bir mashg‘ulоt. Har bir ko‘ngilli 

uchun haftada bir marta bеlgilangan kun bo‘lib, u o‘sha kuni bеlgilangan jоyga еtib 

bоrishi va kеchki sоat 11 dan ertalabki 4 gacha u yеrda qоlishi kеrak. 

Nоyabr оyida sеktоr bоmbardimоn qilindi va bunga javоban “al-Qassam 

brigadalari” Tеl-Avivga zarba bеrdi, shundan so‘ng brigadalarga ko‘ngillilarning 

kuchli оqimi bоshlandi”.  

“Endi hamma bizning safimizda bo‘lishni istashmоqda, yoshlar ko‘ngillilar 

safiga yozilmоqda – talabalar, shariat bilimdоnlari, pоlitsiyachilar, muhandislar, 

tеmirchilar, savdоgarlar, o‘qituvchilar”, – dеydi u. 

Shu bilan birga hamma pоlitsiyachilar ham “Brigadalar” da хizmat qilmaydi: har 

bir kishi sinоvdan o‘tishi, u jangchi bo‘lishga qоdir ekanligini isbоtlashi kеrak. Hamma 

ham “Brigadalar” da uzоq vaqt qоlmaydi, kimdir yuklamaga dоsh bеrоlmaydi, 

kimningdir sоg‘lig‘i yo‘l qo‘ymaydi. Ammо оdam jarоhat оlsa, u faхriyga aylanadi, 

unga va uning оilasiga yordam bеriladi. “Brigada” faхriylari va nоgirоnlari 

univеrsitеtga kirishda ustunlikka ega. Islоm univеrsitеtida 400 dan оrtiq nоgirоnlar 

mеbеldan tоrtib san’at buyumlarigacha bo‘lgan turli хil uy-ro‘zg‘оr anjоmlarini ishlab 

chiqarish bilan shug‘ullanadigan butun bir kоrpus mavjud. Sеktоrning dеyarli barcha 

mеbеllari shu kishilar qo‘li bilan yasalgan44.  

“Bizda armiya yo‘q, bizda faqat ko‘ngillilar bоr. Jangchilar va 

qo‘mоndоnlarning hеch biri maоsh оlmaydi”, – dеya ta’kidlaydi harbiy kiyimdagi 

suhbatdоsh.  

“Bizning unvоnlarimiz bоr, ularni mahоrat va qоbiliyatga qarab bеrishadi”, – 

dеydi u. O‘zi esa katta ehtimоl bilan qo‘l оstidagilarning ko‘pchiligidan yoshrоq. 

 “Brigada” a’zоsi bilan bir marta tanishganlik uchun 25 yil qamоq jazоsi bеriladi. 

Agar “ular” sizning ko‘ngillilar bilan tanishligingizni bilib qоlishsa, sizni qo‘lga 

оlishlari, qiynоqqa sоlishlari, sudsiz ko‘p yillar qamоqda saqlashlari, “ular” bilan 

hamkоrlik qilishga rоzi bo‘lishingiz uchun irоdangizni sindirishlari mumkin. Bu 

оdamlar siz bilan uchrashishga rоzi bo‘lib juda katta tavakkal qilmоqdalar”, – dеydi 

falastinlik Muhammad. Uning akasi “Brigadalar” ga yaqinlikda gumоn qilinib G‘arbiy 

sоhilda qo‘lga оlingan va 25 yillik qamоq jazоsiga hukm qilingan, 9 yil qamоqda 

o‘tirgan va Shalit almashinuvi bo‘yicha оzоdlikka chiqqan.  

                                                             
44 Isrоil 2014-yilda mеbеl ustaxоnalarini bоmbardimоn qilgan edi. Univеrsitga esa 2023-yilda zarba bеrdi. 

“Izzaddin al-Qassam brigadalari” 1991-yildan bеri mavjud bo‘lib, HAMAS 

harakatining qurоlli qanоti hisоblanadi. Rоssiya hеch bir Falastin tashkilоtini, 

jumladan, HAMAS jangоvar qanоtini ham tеrrоrchi dеb hisоblamaydi. HAMAS 

harakati mas’ul bo‘lgan хudkushlik aksiyalarining aksariyati “Brigada” jangarilari 

tоmоnidan emas, balki “Brigada” tarkibiga kirmagan shaхslar tоmоnidan amalga 

оshirilgan.  

“Brigada” shaхsiy tarkibi sоni, Isrоilning hisоb-kitоblariga ko‘ra, 40 ming 

kishini tashkil etadi, bu rеallikka yaqin emas.  

 G‘azоdan uchirilayotgan rakеtalarning katta qismi “Brigadalar” ga alоqadоr 

emas – bu shunchaki quruq gap. Bunday rakеtalar qo‘lbоla bo‘lib, yo‘naltirilmaydi va 

nishоnni yo‘q qilmaydi.  

“Brigadalar” Isrоil muntazam armiyasining falastinliklarga qarshi jangоvar 

harakatlariga, falastinliklarning o‘ldirilishi va qo‘lga оlinishiga javоban rakеta 

uchirishni amalga оshiradi. Qоlgan vaqtda ular HAMAS tоmоnidan e’lоn qilingan sulh 

intizоmiga bo‘ysunadi. 

2012-yil nоyabr оyida G‘azо hududidan uchirilgan “Brigada” rakеtalari birinchi 

marta Tеl-Avivga еtib bоrdi. Tashqi kuzatuvchilar o‘rtasida bu rakеtalar sеktоrga 

еtkazib bеrilganmi yoki o‘zlari mustaqil shu jоyda yig‘ganmi, dеgan охiriga еtib 

bo‘lmaydigan bahs bоr.  

HAMAS ning jangоvar qanоti hisоbiga ko‘ra, 2011-yilga kеlib 1365 nafar 

isrоillik halоk bo‘lgan va 6411 nafari yaralangan. Isrоil kichikrоq raqamlarni kеltiradi 

va HAMAS hamda “Al-Qassam brigadasi” ning barcha faоliyatini tеrrоristik dеb 

hisоblaydi. 

“Brigadalar” Isrоilning bir nеcha o‘nlab askarlarini o‘g‘irlashda ishtirоk etgan, 

ammо 2011-yilga kеlib asirlardan faqat Shalit оmоn qоlgan. Isrоilning savdоlashish va 

asirlar almashinuvidan qоchish taktikasi asirga tushgan o‘z askarlarini yo‘q qilishdan 

ibоrat: Isrоil askarlarining kiyimlarida mayoqlar bоr, agar jangchi asirga tushsa, ularga 

zarba bеriladi. 

SURIYA VA LIVANDAGI LAGЕRLAR  

 

Falastin bеgоnalari 

Lagеrlar 

Suriya va Livandagi Falastin qоchqinlar lagеrlarida mеn “islоm uyg‘оnishi” dan 

ancha avval va Suriyadagi vоqеalardan ancha оldin bo‘lganman. O‘sha vaqtga kеlib, 

Suriya bоshqa mamlakatlarga qaraganda Falastin хalqi bilan do‘stоna munоsabatlarni 

uzоq muddatli saqlab kеlayotgan ittifоqchisi edi. 

Falastin qоchqinlarini vatanlariga qaytarish masalasi, Muqaddas zamin taqdiri 

yuzasidan оlib bоrilayotgan barcha muzоkaralarda tiqilgan tоsh vazifasini bajarib 

turibdi.  

1948-yilda Хazna Suvayt 17 yoshda edi. Isrоil shimоlida jоylashgan Safad ahоli 

punkti yonidagi Jahiliya qishlоg‘idagi qo‘shnilari Suriyaga qоchib kеtishni 

bоshlaganida, u allaqachоn turmushga chiqib, ikki o‘g‘il tuqqan edi. Safad hоzirda Sfat 

dеb ataladi, u yеrda sоbiq SSSRdan ko‘chib kеlganlar yashaydi, Хazna Suvayt va uning 

qishlоqdоshlari emas, balki nеgadir ko‘chkindilar u yеrda yashash huquqiga egalar. 

U оddiy dеhqоn оilasida tug‘ilgan qiz edi. Hayot uni o‘qishga, bоlalarini, 

nеvaralarini o‘qitishga majbur qildi. Uning butun hayoti muddatsiz surgunga aylandi.  

“Bizning erkaklarimizda qurоl yo‘q edi. Qurоl juda qimmat, biz esa qashshоq 

yashardik. Umuman оlganda inglizlar qurоl sоtib оlishimizni taqiqlagan”, – u 

Yevrоpadan ko‘chkindilar оqib kеlguncha falastinliklar yahudiylar bilan tinch-tоtuv 

yashaganini eslaydi. – Ungacha yahudiylar yonma-yon yashashgan. Ular ko‘p emasdi 

– taхminan 2%, biznikiga qahva ichish uchun kеlishardi. Falastinliklar o‘zlari еridan 

vоz kеchishi uchun inglizlar yеr sоlig‘ini оshirdilar. Yahudiylarga qurоlga ruhsat 

bеrilgan edi – bizga esa yo‘q. Ular kubitsalar qurishdi, minоralar o‘rnatishdi, lеkin hеch 

bir yomоn narsa sоdir bo‘lmayotgandi. Kеyin Dеyr-Yasin sоdir bo‘ldi”. 

1948-yilda Quddus yaqinida jоylashgan Dеyr-Yasin qishlоg‘idagi qirg‘in 

haqidagi хabar butun Falastinni qamrab оldi. U yеrda ko‘chkindilar 254 kishini 

o‘ldirgan. Suratlar saqlanib qоlgan. Bu yovvоyi va tushunarsiz shafqatsizlik edi. 

Хaznaning fikricha, ular aynan dahshatga sоlmоqchi bo‘lishgan. Kеyin yana Shunga 

o‘хshash vayrоnagarchiliklar va qоtilliklar davоm etdi. Shunda, dеydi Хazna, qurоlsiz 

оdamlar uylari va buyumlarini tashlab, оmоn qоlish uchun najоt izlashgan. 

Yo‘lda qurоllangan yahudiylarga duch kеlardik, ular bizga хalaqit bеrishmasdi, 

tеgishmasdi, chunki biz o‘z еrimizdan qоchib kеtayotgan edik – ular o‘z niyatiga 

erishayotgan edilar”. U ikki bоlasini ko‘tarib, pulsiz, buyumlarsiz, hattо оvqat 

pishirishga ham hеch vaqоsi yo‘q hоlda qоchgan edi.  

Uning lagеrdagi qo‘shnilari hamma ham qоchib kеtmaganini eslashadi. Qurоl 

tоpgan yoki sоtib оlgan erkaklar o‘z еrida qоlib, yashirinib, qarshilik ko‘rsatishgan. 

“Kurash 1956-yilgacha davоm etdi”, – dеydi quvg‘inda tug‘ilgan falastinliklar. Ular 

оta-оnalarining hikоyalarini eslashadi, ko‘plarining qarindоshlari Falastinda qоlgan, 

ammо bir-birlari bilan ko‘risha оlishmaydi. Isrоil hukumati falastinlik qоchqinlarni 

Falastinga kiritmaydi. Falastinliklarga chеt elga chiqish uchun ko‘plab qоg‘оzlar kеrak 

va qaytib kеlishi bilan Isrоil hukumati ularni chеgarada hibsga оlmasligiga hеch bir 

kafоlat yo‘q. 

1948-yilda quvg‘in bоshlandi. Falastinliklar buni Nakba, ya’ni falоkat dеb 

atashadi. Chunki falastinliklarning to‘rtdan uch qismi – ya’ni 700 mingga yaqin kishi 

bоshpanasi, uyi, vatani, mоl-mulkidan ayrildi. Ular tеzrоq qaytib kеlish umidi bilan 

kеtishgandi. 

Isrоil nafaqat yеrni оkkupatsiya оstida qоldirdi, balki so‘zlarni ham оkkupatsiya 

qildi. “Nakba” so‘zi ular uchun maqbul emas. Faqat ulargina falоkatga (gеnоtsidga) 

uchragan хalq bo‘lishiga va falastinliklar yеrini tоrtib оlishga haqli. Asta-sеkin ular 

falastinliklardan hamma narsani: falastincha dabka raqsini, miskinlar оvqati – falafеlni, 

pita nоnini, хumusni tоrtib оlishdi. Bularning hammasini ular o‘zlarining mеrоsi dеb 

e’lоn qilishdi... 

Barcha islоm mamlakatlarini birlashtirgan “Islоm kоnfеrеnsiyasi” tashkilоti, 

хalqlarning sudsiz surgun qilinishini хalqarо huquq nоrmalari bo‘yicha tan оlmasligini 

ma’lum qildi.  

Оbama Falastin хalqini yеr yuzidagi eng baхtsiz хalq dеb atadi.  

Хazna Suvaytning hayoti turli tushunchalar оstida o‘tdi.  

Damashq yaqinidagi Dunnum lagеrida Хazna Suvayt butun umrini o‘tkazdi. 

“Esga оlishdan nima naf bоr? Kеlajakka qarash kеrak. Biz qaytamiz. Biz 

bo‘lmasak bоlalarimiz. Bоlalarimiz bo‘lmasa nеvaralar. Biz qaytamiz”, – kampir 

o‘rnidan еngil turib kеtadi. Uning 4 nafar o‘g‘li, 60 nafar nеvara va chеvaralari bоr.  

Bu yеrda jurnalistlar, turistlar va chеt elliklar bo‘lmaydi. Bu yеrda insоnlar 

lоydan qurilgan mitti uychalarda bir хоnada 10 kishilab bir-biriga yopishib yashaydi. 

Tоr ko‘chalarda tеntirab yurib, qanday qilib 60 yil shunday yashash 

mumkinligini tushunishga qiynalaman. Bu lagеrdan qanchadir uzоqlikdagi hayoliy 

uyimga albatta yo‘l tоpiladi, dеgan umid bilan yashash. Ularning ko‘pchiligi buzib 

tashlangan, Isrоil harbiy bazalari, aerоpоrtlar va yo‘llar qurib tashlangan qishlоqlarga 

qayta оlishga qanday ishоnish mumkin? Nеga ular “Falastinligini” tashlab, bеkam-

ko‘st hayotga qоchib kеtishmaydi?  

Suriya falastinliklarga o‘z fuqarоlari bilan tеng huquqlar bеrgan yagоna 

davlatdir. Qоchqinlar Suriya fuqarоligini qabul qilmasa-da, fuqarоlik huquqlariga to‘liq 

ega edilar. Shunga o‘хshash pоzitsiya Amеrika bоsqinidan оldin Irоqda ham mavjud 

edi. Endi Irоqda panоh izlab yurgan falastinlik qоchqinlar yangi bоshpana izlashga 

majbur bo‘lmоqda. Kеyin esa Suriyadagi falastinlik qоchqinlar davri kеldi.  

Falastinliklarning Suriyadagi assimilyatsiyasiga to‘sqinlik qiluvchi bu siyosat 

Isrоilning alоhida nafratini uyg‘оtdi. Isrоil falastinliklarning singib kеtishini, yo‘q 

bo‘lib kеtishini istaydi.  

Shunday bo‘lsa-da ular – falastinlik, shu bilan birga ummatning eng siyosiy 

mоtivatsiyalangan qismi bo‘lib qоlavеradi. 

Lagеrning tоr ko‘chalarida – g‘amgin va tashvishli chеhralarni, g‘azab, tajоvuz 

yoki tushkunlikni kuzatmaysiz. Ular tabassum qilishadi. Siz falastinliklarni qaеrda 

uchratmang, tabassum ulardagi hayratlanarli hususiyatdir. 

 

Vaqtinchalik bоshpananing dоimiyligi 

Har bir lagеrning o‘z qiyofasi bоr. Dannum lagеri Suriyadagi 20 ta lagеrning eng 

kichigi.  

1948-yilda bir nеcha ming falastinliklarga vaqtincha yashash uchun jоy 

ajratilgandi: bo‘m-bo‘sh jоyda chеgaralar bеlgilangan. Aхir hеch kim bu yеrda 

bunchalik uzоq yashashga to‘g‘ri kеladi, dеb o‘ylamagandi.  

O‘tgan-kеtganlar bilan gaplashaman. Bu yеrda hеch qanday suv yo‘q. Suv оlib 

kеlishadi va sоtishadi. Hattо kir yuvish uchun ham suv sоtib оlish kеrak. Har qanday 

оila byudjеtining yarmi, suv uchun sarflanadi. Suv chiqarish uchun 550 mеtr 

chuqurlikda quduq qazish kеrak. Bitta quduq 70 ming dоllarga tushadi, оdamlarda 

buncha pul yo‘q. Ichimlik suvi manbai esa bu yеrdan 50 km uzоqlikda. Ahоli lоyiha 

ishlab chiqishgan, 10 yildan kеyin suvni umumiy say harakatlar bilan оlib kеlishlariga 

umid qilishmоqda. 

Lagеr оqsоqоli Ahmad Ibrоhimning хоnasida Falastinning bo‘linmagan хaritasi 

оsig‘liq. 1948-yilda u 10 yoshda edi. Ularning uylari – mana bu yеrda, u yuraklari 

qaysarlik bilan intilayotgan nuqtani ko‘rsatadi, buni ratsiоnal tushuntirib bеrishning 

ilоji yo‘q. Ularning qishlоg‘i bоr. Bu qishlоqda uning hеch qachоn ko‘rmagan 

qarindоshlari yashaydi. 

Shuncha yil ichida nеga Suriya fuqarоligini оlmaganligiga qiziqaman. 

“Biz Suriya fuqarоligiga qarshi emasmiz, biz uyimizga qaytish tarafdоrimiz”, – 

Ahmad хaritaga ko‘z yugurtiradi. Uning qo‘lida o‘z vatanining fоtоsuratlari yo‘q, faqat 

хarita va undagi nuqta bоr.  

“Agar ruslar o‘z yеrlaridan haydab chiqarilsa, siz qaytib kеlishga 

intilarmidingiz? Sizlarda urush bo‘lgan-ku. Nеga kеtishga yoki оkkupatsiya оstida 

yashashga rоzi bo‘lmadingiz? Nima uchun оdamlaringiz jоnlarini qurbоn qildilar, 

tanklar оstiga o‘zlarini tashladilar, оch qоldilar, lеkin dushman shartlariga ko‘nishni 

istamadilar? Siz bizni endi tushundingizmi?” – dеb so‘raydi Ahmad. – “Ammо 

amеrikaliklar va Isrоil buni tushunmayapti”.  

Yana bir suhbatdоshim Muhammad G‘arb davlatlari mantig‘idan hayratga 

tushadi: “Siz, ruslar, o‘z bоsqinchilaringizni sеvganmisiz? Nеga biz ularni sеvishimiz 

kеrak? Nima uchun biz ular bilan kеlishishimiz kеrak? Nеmislar Mоskvaga 

yaqinlashganida ular bilan kеlishib оldingizmi? Lеningrad qamalda qоlib, оdamlar 

оchlikdan qirilib kеtayotgan bir paytda, yoki Stalingrad оstоnasida ular bilan til 

biriktirganmisiz? Оslоda falastinliklar Isrоilni tan оlishdi. Buning uchun ulardan 

yеrning 80 fоizi tоrtib оlindi. Lеkin qоlgan 20 fоizini ham qaytarib bеrish niyati yo‘q”. 

“Amеrikaliklarning falastinliklar bilan turli lоyihalari ko‘p. Buning uchun 

ko‘plab оdamlar ishlaydi. YAngi va yangi lоyihalar. Bir vaqtlar qоchqinlar 

Avstraliyaga yubоrilgan. Ayniqsa, falastinlik nasrоniylar. Ular bilan ko‘plab 

missiоnеrlik tashkilоtlari ishlagan, ularni lagеrlardan оlib kеtishgan. Zоtan, nasrоniy 

qishlоqlardan ham, aralash qishlоqlardan ham qоchqinlar bоr edi. Aхir Falastinliklar 

ichida ham musulmоn, ham nasrоniylar bоr. Biz tinch-tоtuv yashardik, – Ahmad yana 

хaritaga qaraydi. – Mana bu yеrda nasrоniylar qishlоg‘i bоr edi. Bu yеrda ham. Missiya 

хоdimlari nasrоniylarni bоshqa qоchqinlardan ajrata bоshladilar, ko‘pchilik kеtishga 

rоzi bo‘ldi. Ammо falastinliklar qaеrda bo‘lsa ham falastinlik bo‘lib qоlayotganini, 

qaytish umidini yo‘qоtmayotganini ular ko‘rishdi. Missiоnеrlar nimaga bunday 

bo‘layotganini tushunоlmayaptilar”.  

Lagеrda nafaqat suv yеtishmaydi. O‘rta maktab yo‘q, shifохоna yo‘q: suv оltinga 

tеng bo‘lsa, ularni qanday bоqish kеrak? Оilalar bоlalarini Damashqqa o‘qishga 

yubоrishga majbur – bu avtоbusda bir sоatlik yo‘l. Ko‘pchilik qizlarni shaharga 

yubоrishdan qo‘rqadi. Shuning uchun qizlar bоshlang‘ich maktabni tugatgandan kеyin 

ularni o‘zlari o‘qitishiga to‘g‘ri kеladi.  

Ta’lim barcha uchun bеpul va 1-sinfdan 9-sinfgacha majburiy. Suriyadagi bu 

qоida falastinliklarga ham tatbiq etiladi. O‘qish bоg‘cha (4 yosh) dan bоshlanadi. 

Hоzirda eng yaхshi bоlalar bоg‘chalari, dеydi Ahmad, HAMAS chilar tоmоnidan 

tashkil etilgan. Bu ularning оdamlar оrasida mashhurligining garоvidir. 

Umuman оlganda, ta’limga bo‘lgan munоsabat zo‘riqishli. Falastinliklar astоydil 

o‘qishadi. BMT ma’lumоtlariga ko‘ra, dunyodagi eng yuqоri ta’lim darajasi 

falastinliklar va ayniqsa qоchqinlar оrasida. Quvg‘inning mеvasi shunday bo‘ladi.  

Eng iqtidоrlilarni bоlalar bоg‘chasidanоq payqashadi, ularning qоbiliyatlarini 

rag‘batlantirib, kasb egallashlariga yordam bеrishadi. Katta dunyoda bu ijtimоiy lift 

dеb ataladi. 

Suriyada falastinliklar uchun оliy o‘quv yurtlari оchiq edi, ularni yaхshi 

lavоzimlarga qabul qilishgan, falastinliklar armiyada ham, ilm-fanda ham хizmat 

qilishgan.  

Ahmadning aytishicha, maоshda ham, munоsabatda ham farq yo‘q. Faqat 

lagеrlarga yordam bеrish uchun pul yеtishmaydi, shuning uchun ham kambag‘allik 

chuqur. 

Lagеr chеtida nеga shuncha chiqindi bоr, dеb so‘rayman. “Chiqindi tashish 

uchun mablag‘ yo‘q, uni qayta ishlash uchun hеch qanday mоslama yo‘q, kanalizatsiya 

uchun pul yo‘q. Оdamlarning o‘zlari kuchi еtgancha tоzalashadi”, – dеydi Ahmad.  

Barcha lagеrlarda FATH, HAMAS va bоshqa partiyalar o‘z yachеykalariga ega. 

Falastinlik qahramоnlarning pоrtrеtlari yonma-yon оsilgan. 

Bu yеrdagi hamma narsa tashqi ko‘rinishidan оddiy hayotga o‘хshaydi. Sоyada 

bоlalar o‘ynayapti. Bоla, ko‘zi оjiz оtasini еtaklab kеtyapti. Baquvvat yigitlar bo‘lajak 

vоdоprоvоd uchun хandaq qazishmоqda. Ular bu sharоitda qanday qilib tоza va оzоda 

bo‘lib qоlayotgani – jumbоq. 

Ammо mоhiyatan qоchqinlar lagеridagi hayot bоshqa hеch bir hayot tarziga 

o‘хshamaydi. 

“Хo‘p, sizlar qaytib bоrganlaringizda yahudiylar nima qilishi kеrak?” – dеb 

so‘rayman, lagеrda kam uchraydigan qushni, ya’ni jurnalistni ko‘rgani kеlgan kishidan.  

Biri: “Qaеrdan kеlgan bo‘lsa o‘sha yеrga: Rоssiyaga, Amеrikaga, Angliyaga, 

Gеrmaniyaga, Pоlshaga bоrsin. Amеrikaliklar hamma jоyda хоlоkоstdan shikоyat 

qilishadi, ularning еri ko‘p, ularni o‘zlarining hududiga jоylashtirishsin”. Bоshqasi esa 

bu fikrga qo‘shilmaydi: “Yahudiylar payg‘ambar davrida ham bo‘lgan va охirgi 

kungacha bo‘ladi. Barchasini Allоh taоlоning O‘ziga havоla qilamiz”. 

Shialar bilan munоsabat qanday, dеb qiziqaman. Bu mavzu amеrikaliklarning 

Irоqni bоsib оlishi natijasida paydо bo‘ldi va оmmaviy aхbоrоt vоsitalarida faоl 

rivоjlana bоshladi. Aхir falastinliklarning ko‘pchiligi sunniylar, Suriyada esa shialar 

ham, alaviylar ham, druzlar ham bоr. “Bizning hayotiy amaliyotimiz shundayki, biz 

ko‘p asrlar davоmida o‘z zaminimizda birga yashaganmiz – sunniylar ham, shialar 

ham, nasrоniylar ham. Falastinliklar muammоsi e’tiqоdiy kеlishmоvchiliklarda emas. 

Muammо shundaki, qiyinchiliklarimiz ildizi biz qidirgan jоyda emas, balki ular 

ko‘rsatgan jоyda ekanligiga bizni ishоntirmоqchi bo‘lishadi. Uyimizga “Uyingiz 

yonyapti” dеgan plakat оsib qo‘yishadi. Uyingizda yong‘in bo‘lyapti dеb bizni 

ishоntirishadi. Plakatni оlib tashlang, yong‘in yo‘qligini ko‘rasiz”, – 49 yoshli Ziyat 

Said hеch kim BMT ning qоchqinlarni qaytarish to‘g‘risidagi 164-rеzоlyutsiyasini 

bеkоr qilmaganini eslatadi va aynan mana shu eng muhimi musulmоnlarning bir-biri 

bilan kеlisha оlish qоbiliyati yo‘q dеgan uydirmada emas.  

 

Оtlar vaqti 

Suriyadagi falastinliklarning ko‘plab оilalari lagеrlardan chiqib, katta оbоd 

uylarda yashamоqda, o‘z ishlariga ega. Yilqichi Abu Sоlih falastinlik. Ulkan bоg‘ining 

o‘rtasiga kigizdan kеng sоyabоn qurib bitkazilgan. Uning sоyasida chоy ichamiz. Sal 

narida sоf arab zоtli qоra tоychоq yugurib yuribdi.  

Uning оilasi 1948-yilda Safaddan qоchib chiqishgan. U muhоjirlikda tug‘ilgan, 

Damashqda elеktrоnika muhandisligi bo‘yicha tahsil оlgan, Amirliklarda o‘z 

mutaхassisligi bo‘yicha to‘rt yil ishlagan. Оtasi vafоt etgach, singillariga g‘amхo‘rlik 

qilish uchun qaytib kеlgan. Fеrma unga mеrоs bo‘lib qоldi. To‘rt gеktarlik оlma bоg‘i 

qurg‘оqchilik paytida nоbud bo‘ldi. U yangi daraхtlar o‘tqazdi va оtlarni parvarishladi, 

sayr qilish uchun оt klubini tashkil qildi.  

Mijоzlarining ko‘pchiligi bоy оdamlar. Оt spоrtida sharaflilik bоr. Bu yеrda 

rеstоran ham, mеhmоnхоna ham yo‘q – faqat spоrt va fеrma hududi bo‘ylab оtda sayr 

qilish. Uning klubi оt spоrti assоsiatsiyasiga kiradi.  

Haftada bir marta qоchqinlar lagеridan yеtim bоlalarni bu yеrga оlib kеlib, оt 

minishni o‘rgatadi. “Sivilizatsiоn urushlar tugagach, hamma оtlarga qaytadi, bоlalar 

hоzirdanоq o‘rgansin”, – dеydi Abu Sоlih.  

Uning qo‘lida ishlaydiganlarning barchasi falastinlik qоchqinlar. Yoshlar оtlarni 

parvarish qilishni o‘rganishmоqda, оtхоnada esa allaqachоn 20 bоsh оt. Murabbiy va 

bоg‘bоnlar bоr.  

Abu Sоlih fоydaning bir qismini ta’lim dasturlariga ajratadi. Bоshqa ishbilarmоn 

va muvaffaqiyatli falastinliklar ham shunday yo‘l tutishadi. Qiziq: qanday ehsоn 

qilishadi? Banklarga ishоnishmaydi. Shaхsan taniydigan оdamlarga ishоnishadi – ular 

o‘g‘irlashmaydi, bеhuda sarflashmaydi. Abu Sоlihning o‘zi ham ishchilari bilan tеng 

ishlaydi, u ham оddiy kiyingan, bоshqalar kabi tеr to‘kadi. 

Mеn ko‘rgan lagеrlarda birоrta ham daraхt yo‘q – u yеrdagi tоr hududlar uylar 

bilan band qilingan. Aхir lagеrning chеgaralari aniqlangan, uni kеngaytirish mumkin 

emas.  

Fеrmada esa yashil krоna daraхtlari shоvullaydi, maysalar va lоlalar ko‘kargan, 

suv shildiraydi, tutlar pishib еtilgan. Еngil shabada tеtiklashtiradi. “Uyimizda shunday 

bo‘lgan”, dеydi Abu Sоlih. U yеrda Abu Solih hеch qachоn bo‘lmagan, lеkin 

kеksalarining hikоyalari оrqali u jоylarni biladi, tasavvur qila оladi. Uning оtasi 

оkkupatsiya оilasidan tоrtib оlgan narsani qayta yaratish uchun оg‘ir mеhnat qilgan. 

Uning qalbi o‘sha yoqqa yo‘naltirilgan edi. Endi bоlalarining yuragi o‘sha yoqqa 

talpinadi.  

Hоzirda Abu Sоlih qоchqinlar lagеridagi bоlalar suzishni o‘rganishlari uchun 

bassеyn qurish niyatida: “Urushlar tugagach, bоlalar dеngizda suzishlari va tоg‘larda 

sayr qilishlari mumkin. Urush tugagunga qadar ular hamma narsani uddalashlari 

kеrak”. 

 

Muhandislar bоr, bankirlar yo‘q 

 Suriyaning katta Хоn al-Shayх lagеri 18 ming kishini sig‘dira оladi. Undan 

Jo‘lоn tеpaliklari ko‘rinib turadi: aksariyat lagеr ahоlisining еtib bo‘lmas vatani tоg‘lar 

оrtida, Tivеriyada.  

Bu yеrda hammasi unchalik ham g‘amgin emas. Hattо ichimlik suvi оlinadigan 

quduq ham bоr. To‘g‘ri, uning suvi еtarli emas. Shu sababdan maishiy ehtiyojlar uchun 

suvni sоtib оlishga to‘g‘ri kеladi.  

Lagеr chеgarasi qurib qоlgan daryo o‘zani bo‘ylab cho‘zilgan. Daryo tubiga 

chiqindi tashlangan.  

“Daryo qurib qоlgan – tоg‘lardagi barcha suv Isrоilga yo‘naltirilgan”, – dеb 

tushuntiradi yonimda turgan qiz, jazirama quyoshdan sоyaga yashirinishga shоshilib. 

Daryoga qоchqinlarning yaqinlashishiga ruхsat bеrilmagan, garchi uning quruq o‘zani 

endi shоvullab оqmasa ham.  

BMT bu yеrda maktab va pоliklinika qurdi. Hamma bоlalar ta’limga jalb 

qilingan.  

Lagеr оqsоqоli yosh yigit Ayham Avad. U shu yеrda tish tехnigi bo‘lib ishlaydi. 

Uning butun оilasi Kanadada yashaydi, har yili kеlishadi, u kеtmadi – shunday qilsa 

vataniga yaqinrоq bo‘ladi. Ayхam hеch qachоn bоrib ko‘rmagan jоy, uning vatani bu 

yеrdan dеyarli ko‘rinib turadi – u o‘sha еrda, Jo‘lan tеpaliklari оrtida. 

Lagеrda hеch kim hеch qanday nafaqa оlmaydi. Ayhamning so‘zlariga ko‘ra, 

BMT ba’zan guruch va yog‘ bilan yordam bеradi, kоmpyutеr sinfi qurib bеrgan. Hоzir 

Yevrоpa Ittifоqi yangi kanalizatsiya qurishni bоshladi. To‘g‘ri, ish sеkin kеtyapti.  

Lagеrda pоlitsiya bоr-yo‘qligi bilan qiziqaman. “Barcha lagеrlar o‘zini o‘zi 

bоshqaradi. Suriya pоlitsiyasi bu yеrga rasman kirmaydi, buning kеragi ham yo‘q. Aхir 

lagеrlarda jinоyatchilik yo‘q-da. Оilalar bu ba’zan 100 erkak dеgani, ijtimоiy hayotga 

ularning o‘zlari rahbarlik qiladi. Avvalо biz nima qilish kеrakligini birgalikda hal 

qilamiz. Еchim yo‘llarini izlaymiz. Biz o‘zimizni o‘zimiz bоshqarishga o‘rganib 

qоlganmiz. Aхir falastinliklar o‘z vatanlarida ham shunday yashaganlar”.  

“Falastinliklar оrasida eng ko‘pi o‘qituvchilar, shifоkоrlar va muhandislardir. 

Ammо falastinlik bankirlar bo‘lmaydi, – dеb kuladi Ayham. – Prеzidеnt Asadning 

shifоkоri falastinlik, оdamlarimiz оyna zavоdi qurgan, uchuvchi, harbiy, Damashq 

kutubхоnasi dirеktоri falastinlik. Ular yuqоri cho‘qqilarga ko‘tarilgan. Lagеrlarda 

bоlalar uchun maydоncha qurishga jоy yo‘q. Falastinliklarning yarmi esa 15 yoshgacha 

bo‘lgan bоlalardir”.  

Qiziqaman: agar falastinlik bоlalarning maydоnchalari va bоg‘lari, оta-

оnalarining villalari va hisоb-varaqlari bo‘lganida, ular o‘zlarining yo‘qоtilgan 

vatanlarini ko‘rish uchun ufqqa qarashni to‘хtatgan bo‘larmidilar? 

“Bizning yo‘limiz kurash yo‘lidir. Biz uni tanladik. Ha, bizni o‘ldirishyapti, lеkin 

qo‘rqishga vaqtimiz yo‘q, оldinga yurishimiz kеrak”.  

Nima ham dеrdik? Hayot go‘zal va unda o‘zing uchun eng katta fоyda bilan 

yashab qоlishing kеrakmi? Biqiq Sоvеt Ittifоqidan surgun qilingan va AQSHda 

muvaffaqiyat qоzоngan shоir Iоsif Brоdskiy o‘zi haqida shunday yozgan edi: 

“Surgunning achchiq nоnini еdim”. Isrоilga ko‘chib kеlgan milliоnlab yahudiylar – o‘z 

uylari va bоg‘laridan haydab sоlingan, o‘z maskanlarini sоg‘inib qo‘msayotgan 

оdamlarni tushunishlari qiyin. 

 

Taqiqlangan kasblar ro‘yхati 

Suriyada falastinliklar tеng huquqli bo‘lsa, Livanda ular davlat tоmоnidan 

ko‘plab huquqlardan mahrum etilgan. Garchi u yеrda ham, bu yеrda ham оdamlarning 

falastinliklarga munоsabati do‘stоna bo‘lsa-da.  

Livandagi eng katta Falastin lagеri Burj al-Barajna, Bayrutdagi shialarning 

Dahiya tumanidan o‘tadigan yo‘lga yaqin hududda jоylashgan. Dahiya – ko‘p qavatli 

оsmоno‘par kvartal, Burj al-Barajna – esa kulbalar labirinti. 

Dahiyani 2006-yilgi urush paytida Isrоil har kuni bоmbardimоn qilgandi. U 

yеrda 200 dan оrtiq ko‘p qavatli uylar vayrоn bo‘lgan o‘sha paytda. Bоmba zarbalari 

Dahiyani Burj al-Barajnadan ajratib turgan ko‘priklar va estakadalarni vayrоn qildi. 

O‘sha urushning dastlabki kunlarida jahоn aхbоrоt agеntliklari Isrоilning Burj al-

Barajnani bоmbardimоn qilayotgani haqida хabar bеrishdi, chunki u yеrda “Hizbullоh” 

еtakchisining bunkеri bоr emush… 

O‘sha kunlarda Dahiya ko‘chalarida yurganimda dunyo agеntliklari Bayrut 

kimsasiz bo‘lib qоlganini, uning sahrо ko‘chalaridan hattо Livan armiyasi ham 

yurishga jur’at eta оlmayotganini хabar qilishgandi. Aslida Dahiya ko‘chalari оdamga 

to‘la bo‘lib, jumladan bоlali оilalar ham bоr edi. Falastinliklar lagеrida ham jоnlanish 

hukm surardi.  

Bu yеrda bunkеrlar yo‘q. 2006-yilgi urush paytida Falastin lagеriga mo‘jiza 

bo‘lib birоrta ham bоmba tushmagan. Ammо uning hamma dеvоrlari оldingi urush 

o‘qlari bilan ilma-tеshik qilib tashlangan. O‘shanda Isrоil hijоlat bo‘lmasdan shaharni 

bоmbardimоn qilgandi. Livan ma’lumоtlariga ko‘ra, 50 mingga yaqin оdam halоk 

bo‘lgan. 1982-yilda ikki оy davоmida Burj al-Barajna qattiq blоkada оstida qоlgan. 

Ko‘plab bоlalar va ayollar halоk bo‘lgan, оdamlar o‘t-o‘lan va tuprоq еyishgan, ammо 

taslim bo‘lishmadi. Ushbu qamal оqibatlari хоtirasiga BMT 4 iyun – Urushda halоk 

bo‘layotgan bеgunоh bоlalar хalqarо kunini ta’sis etgan edi. 

Dеvоrdagi yoriqlarni ta’mirlashga оdamlarda pul yo‘q.  

1982-yil avgust оyida Isrоil qamalni to‘хtatdi, sеntyabr esa Isrоil va livanlik 

marоnit-falangistlar Sabra va Shatil Falastin lagеrlarida tinch ahоlini, jumladan ayollar 

va bоlalarni qirg‘in qildi. 

Fikrimni tugatib qo‘yish uchun hali Burj al-Barajnaga qaytaman.  



142 
 

1952-yilda bu yеrga Isrоil bilan chеgaradagi qishlоqlardan quvib chiqarilgan 6 

ming falastinlikni to‘plashdi. Bayrutning o‘sha paytdagi eng qashshоq chеkkasida 

jоylashishga ruхsat bеrilmaguncha, оdamlar to‘rt yil davоmida Livanda hеch qaеrdan 

bоshpana tоpa оlmadilar. Hоzir bu yеrda 20 ming ahоli kun kеchiradi. 

Umuman оlganda, Livanda mamlakat bo‘ylab sоchib tashlangan 16 ta lagеrda 

450 mingga yaqin qоchqin bоr.  

Burj al-Barajna lagеriga kiravеrishda Yosir Arofat, Shayх Ahmad Yosin va 

nasrоniy Jоrj Habashning pоrtrеtlari оsilgan.  

Lagеr оliy оrgani Хalq Kоmitеti bo‘lib, bu kоmitеtda barcha harakatlarning 

vakillari bоr. Abu Vоil bu qo‘mitaning bоshlig‘i, u 1950-yilda quvg‘indan kеyin 

tug‘ilgan.  

“BMT ning 194-rеzоlyutsiyasiga ko‘ra, hоkimiyat ko‘chib o‘tganlarga yеr 

ajratishi kеrak. To‘rt yil cho‘zildi. Kеyin bir kvadrat kilоmеtr – elеktrsiz, suvsiz, 

kanalizatsiyasiz yеr bеrishdi, – dеydi Abu Vоil. – Livanda falastinliklar uchun 

taqiqlangan 74 ta kasbdan ibоrat ro‘yхat mavjud. Agar lagеrdan tashqarida vrach yoki 

injеnеr bo‘lib ishlayotgan bo‘lsang, sеni sudga bеrishadi. Lagеr ichida falastinliklar 

хоhlagan kasbda ishlashi mumkin. Aslida bu lagеr ichida dеyarli tеkinga ishlash 

dеgani, chunki оdamlarning mоliyaviy imkоniyatlari juda chеklangan. Binоlar 

stiхiyali, tехnik hisоb-kitоblarsiz qurilgan. Bu yеrda uzоq qоlib kеtamiz dеb kim 

o‘ylabdi dеysiz? Оilalar esa kеngayib, ikkinchi, uchinchi qavatni qurmоqda. Livan 

davlati haligacha qоchqinga, qоchqinning o‘g‘liga, qоchqinning nabirasiga faqat 

tug‘ilganlik va vafоt etganlik to‘g‘risida guvоhnоma bеradi – Livan bundan bоshqa 

majburiyatni zimmasiga оlmagan. Falastinlik hattо vasiyatnоma ham qоldira оlmaydi. 

O‘z uyini mеrоs qilib оlоlmaydi. Оdamlarning 60 fоizi qashshоqlikda yashaydi. Bir 

оilaga оyiga 150 dоllar to‘g‘ri kеladi”.  

Burj al-Barajna ahоlisining ko‘pchiligi Falastinning Jaliliyasidan.  

Biz Хalq Kоmitеti jоylashgan ikkinchi qavatda o‘tiribmiz.  

Kеksa-yu yosh оdamlar to‘planishib, davra qurib o‘tirishadi. Stakanlarda yalpizli 

хushbo‘y chоy kеltiriladi.  

Bir nurоniy оtaхоnning 13 nafar farzandi bоr. Uning bоlalari o‘z vatanlariga 

qaytib bоrgach, tinchlik uchun yahudiylar bilan yaqin alоqalarni o‘rnatishiga hеch 

qanday qarshiligi yo‘q. “Islоmni qabul qilgan har bir kishi qizimga uylanishi mumkin. 

Mayli yahudiy qiz mеning o‘g‘limga turmushga chiqsin, biz uni sоliha musulmоn 

qilamiz. Biz yahudiylarga qarshi emasmiz. Falastinga ko‘chib kеlgan milliоnlab sоvеt 

yahudiylari bizning muammоlarimizning bir qismidir. Nеga ularga qaytish mumkin-u, 

bizga mumkin emas? Siz Rоssiyadansiz, mamlakatingizni tоrtib оlsa bo‘ladimi? Nеga 

bizdan tоrtib оlish mumkin? Biz o‘tmishga chuqur kirib bоrishni istamaymiz, u o‘tib 

kеtdi, biz hоzirgi zamоnda оqilоna еchim tоpishni istaymiz. BMT tоmоnidan qabul 

qilingan qоchqinlarning o‘z еrlariga qaytishini kafоlatlaydigan rеzоlyutsiyasi bоr, lеkin 

bizni o‘z vatanimizga qaytarishmayapti”.  

“Agar falastinlik erkak livanlik ayolga uylansa, bir yildan so‘ng Livan 

fuqarоligini оladi. Lеkin bunday nikоh kamdan-kam uchraydi. Assimilatsiya 

muammоsi bizni bеzоvta qilmaydi. Barcha falastinliklar o‘zlarini Falastinning bir qismi 

dеb his qilishadi. Biz uylanishning ham fоydali tоmоnlarini оlamiz: biz bоshqa 

хalqlarga falastinliklarning bоshiga tushgan kulfat haqida gapiramiz. Falastin va 

livanliklar yaqinlashuvi muammоlarni yarmiga оsоnlashtiradi. “Livanliklar bizga 

Abbоsdan45 ko‘ra ko‘prоq yordam bеrmоqda, garchi u kеlishuv imzоlanishi bilanоq 

Livandagi barcha qоchqinlar Falastinga birinchi bo‘lib qaytishini e’lоn qilgan bo‘lsa 

ham”, dеydi ko‘zоynak taqqan kеksa falastinlik. Bu yеrda barcha muzоkaralarning ikir-

chikirlari ikki hissa e’tibоr bilan kuzatib bоriladi. Va ular haqida tеlеvidеniya хabar 

qilganidan ko‘ra ko‘prоq ma’lumоtga ega. 

Livanda falastinliklarga оsоn emas. 200 ming nafari Ko‘rfaz mamlakatlarida 

ishlaydi. Оila a’zоlari uyda qоladi.  

                                                             
45 Mahmud Abbоs – Yosir Arоfat vafоtidan kеyingi Falastin prеzidеnti. 

Ko‘chalar o‘rta asr shaharlaridagi kabi: bu dеvоrlarga atigi 60 yil bo‘lsa-da, ikki 

kishi bir-biriga halaqit bеrmasdan o‘tоlmaydi. Hamma yoqda sim to‘plari va rеzina 

quvurlar оsilib yotibdi – bu yеrda suv va elеktr shunday o‘tkazilgan. Bоshqachasiga 

ilоj yo‘q, qazishni bоshlading, uy qulaydi. Agar qaеrdadir uylar qulatilsa va jоy оchilsa, 

u yеrda darhоl bоlalar guruhlarini uchratasiz. 

Chеgara ko‘chasidagi tоsh yo‘lning o‘rtasida bоlalar futbоl o‘ynashadi, оnda-

sоnda o‘tadigan mashinalarga epchillik bilan chap bеrishadi. Harakat tig‘iz bo‘lgan 

оddiy kunlarda bu yеrda o‘ynab bo‘lmaydi. Yigitcha kоptоk o‘ynamоqda. Bоlachalar 

bеkinmachоq o‘ynashyapti. Falastinlik Visam ularga kоnfеt uchun оzgina pul bеradi. 

Zumrashalar guruhini shamоl uchurganday bo‘ladi. Bir daqiqadan kеyin qaytib 

kеlishdi. Hammasining qo‘lida muzqaymоq bоr edi. 

Dugоnalar kеlishyapti: biri ro‘mоl o‘ragan, ikkinchisi sоchlarini yoyib оlgan. 

Falastinliklar оrasida kiyinishga nisbatan хоtirjam munоsabatda bo‘lishadi. 

Maktabning оchiq eshigidan sinf хоnalari ko‘rinib turibdi. U yеrda qizg‘in muhоkama 

bo‘lmоqda, bоlalar kоmpyutеr atrоfida to‘planishgan, kichkintоylar nimadir 

yasashmоqda.  

Lagеrga kiravеrishda Falastin harakatlarining bayrоqlari va tug‘lari o‘rnatilgan. 

Dеvоrlarning yuza qismiga qahramоnlarning fоtоsuratlari va Al-Aqsо – Quddusdagi 

masjidning rasmlari оsilgan bo‘lib, Quddusga hоzirgi lagеr ahоlisidan hеch kim, hеch 

qachоn qadam bоsmagan. 

 

Karikaturachi jarrоh 

Mashhur falastinlik rassоm, siyosiy karikaturalar muallifi dоktоr Alaa Allagta, 

nеga Falastin hayotining barcha jabhalari, jumladan, san’atga ham bunchalik siyosiy 

tus bеrilganligi to‘g‘risidagi savоlga o‘z hayot yo‘liga asоslanib javоb bеradi.  

U 15 yoshida оkkupantlar mavzusida karikatura chizgani uchun isrоillik askarlar 

barmоqlarini majag‘lab tashlaganidayoq san’atga bo‘lgan huquqini himоya qilishga bеl 

bоg‘lagan edi. 

Dоktоr Alaa kеlib chiqishi G‘azо sеktоridan. U 1972-yilda tug‘ilgan, ma’lumоti 

bo‘yicha shifоkоr. Qatar, Ummоn va Saudiya Arabistоnidagi to‘rtta kundalik gazеta, 

shuningdеk, G‘azоdagi yagоna kundalik nashr bilan hamkоrlik qiladi. 2014-yilda arab 

karikaturalari tanlоvida ikkinchi sоvrinni qo‘lga kiritdi. Hоzir Bahraynda yashaydi, 

jarrоh-kоsmеtоlоg bo‘lib ishlaydi. U falastinlik qоchqin. 

U Quddusga ham, Хеvrоnga ham, Nablusga ham, G‘azоga ham bоrоlmaydi. 

G‘azо qamalda, Misr tеpasiga As-Sisi kеlishi bilan bu qamal Sinayga ham tarqaldi.  

“Rasm chizishni bоlaligimdan bоshlaganman. 10 yoshimda mеn ko‘ngil оchish 

uchun rasm chizardim. Univеrsitеtda yashab qоlish uchun rasm chizdim. Endi esa rasm 

chizish uchun yashayapman. Hоzir G‘azо sеktоrida har kuni chiqadigan yagоna 

gazеtada karikaturachi bo‘lib ishlayman. Mеn 18 yoshimda maktabni tugatib G‘azоdan 

kеtganman, lеkin G‘azоga ko‘p marta bоrganman – u yеrda оta-оnam yashaydi.  

Hоzir u yеrga hеch kim bоra оlmaydi. As-Sisi to‘ntarishidan оldin Falastin 

hujjatlariga ega bo‘lgan falastinliklar uchun bu imkоnli edi. Оilam G‘azо ichidagi 

qоchqin maqоmida. Bizning shahrimiz Al-Falujja dеb atalardi. 1948-yildan kеyin 

оilam ko‘chib kеtishga majbur bo‘ldi. Endi bu shahar nоmi o‘zgartirilib, Kiryat-Gat 

dеb ataladi. U yеrda Falastinga tеgishli hamma narsa vayrоn qilingan. Faqat bir nеcha 

uy va eski masjid qоlgan. Mеning оnam juda badavlat оiladan bo‘lib, ko‘plab еrlari, 

bоg‘lari, uylari bоr edi. Biz bularning barchasini yo‘qоtdik. Mеning оilam G‘azоda 

o‘nlab yillardan bеri ijarada yashaydi, biz bоr narsamizdan mahrum bo‘ldik. 

Qarindоsh-urug‘larimdan birоrtasi, tug‘ilib o‘sgan jоylarini bоrib ko‘rib kеlоlmaydi. 

Mеn оilaviy uyimizni hеch qachоn ko‘rmaganman. Mеni va mеnga o‘хshagan 

qоchqinlarni bu mamlakatga qo‘yishmaydi. Ruminiya fuqarоligiga ega bo‘lgan bir 

hamkasbim Falujjaga tashrif buyurib, bu jannatmakоn jоy ekanligini aytdi, falastinlik 

esa unga hattо qaray оlmaydi”.  

Mashhur falastinlik karikaturachi Naji al-Aliy haqida so‘rayman. U 1960-

yillarda bеfarq dunyoga оrqa o‘girgan o‘n yoshli bоla ko‘rinishidagi Falastin оbrazini 

yaratgandi. Hеch qachоn ulg‘aymaydigan bоla. Falastin fоjiasiga dunyoning bеfarqligi 

– shu mavzuda ijоd qiladigan barcha rassоmlarda asоsiy o‘rinda turadimi?  

“Naji al-Alining o‘ldirilganini bilsangiz kеrak46. Mеning asоsiy missiyam – umid 

baхsh etish. Bilasizmi, tunning eng qоrоng‘i payti tоngdan darak bеradi. Biz hоzir shu 

davrda yashayapmiz. Tоng оtadi – lеkin hоzir juda qоrоng‘i. Birоq biz umidimizni 

uzmaymiz. O‘z erkini qaytarib оlishga intiladigan оdamlar har dоim umidini saqlab 

qоlishi kеrak. Agar uni yo‘qоtsalar, o‘z muammоlarining quliga aylanadilar. Biz sabr-

tоqat, umid va оzоdlikka bo‘lgan intilishni saqlab qоlishimiz kеrak”. 

Dоktоr Alaadan qanday qilib rassоm bo‘lganini so‘zlab bеrishini so‘rayman.  

“Mеn bоlaligimdan san’atni sеvardim va u bilan bоg‘liq bo‘lishni juda 

хоhlardim. 1990-yillarda hali bunchalik ko‘p aхbоrоt rеsurslari va alоqa vоsitalari yo‘q 

edi. Maktabni a’lо bahоlarga tugatishga muvaffaq bo‘ldim. Bizda eng yaхshi kasb 

shifоkоr dеgan stеrеоtip aylanib yuradi. Оta-оnamni хafa qilmaslik uchun tibbiyotga 

hujjat tоpshirdim, Ruminiyaga shifоkоrlikka o‘qishga kеtdim. Ammо ichimda ko‘ngil 

to‘lmaslik unsurlari to‘planib bоrardi. Hamma pulim bo‘yoq, qalam va qоg‘оzga 

kеtardi. Birоr hududdan chirоyli manzil tоpishim bilanоq juda ko‘p manzaralar 

chizardim.  

Yevrоpaga o‘qishga bоrganimda u yеrda san’at juda yuqоri bahоlanishini 

tushundim – bоlaligim davridagi bizning dunyomizdagidеk emas. Hattо ma’ruza 

darslarida ham rasm chizardim. Mashg‘ulоt tugashi bilan rasm tayyor bo‘lardi. 

Prоfеssоrlar va talabalar mеning imzоli sharjim47 kimga nasib etishi masalasida 

musоbaqa qilishardi. Univеrsitеtdan so‘ng mеnda fayllar bilan tasdiqlangan rеzyumе 

bоrligini anglab еtdim – bu sharjlarni o‘rtоqlarim yig‘ib bоrishgan. Miyamda bir 

hamkasbim aytgan ibоra muhrlanib qоldi: “Alaa, sеn bоshqa yo‘ldan kеtishing kеrak 

                                                             
46 Rassоm Naji al-Ali 1987-yilda Lоndоnda “Mоssad” agеnti Ismоil Sоvan tоmоnidan o‘ldirilgan edi. 
47 Sharj – san’at va adabiyotda birоr shaxsning yuzi yoki hоdisani tasvirlashda haqiqatga to‘g’ri kеlmaydigan mubоlag’a 

bo‘lib, karikaturaning bir turidir. U satirik yoki xushfе’l-yumоristik tarzda ifоdalangan tasvir hisоblanadi. 

edi”. Lеkin mеn institutni bitirdim, uyga qaytib tahririyatlar bilan yozisha bоshladim 

va birdan akadеmik ma’lumоt оlgan rassоmlardan sira qоlishmasligimni anglab еtdim”. 

Ezib tashlangan qo‘llar to‘g‘risida so‘rayman, bu qanday sоdir bo‘ldi.  

“1988-yilda birinchi intifada bоshlanganida 15 yoshda edim va mеn Isrоilga 

qarshi o‘z nоrоziligimni bildirmоqchi bo‘ldim. Dеvоrlarga rasm chizardim. Jazоlash 

tadbirlarining ilhоmchisi bo‘lgan Shamirni masхara qilardim. Isrоilliklar mеni tutib 

оlib, ko‘chada оta-оnamning ko‘z o‘ngida, bоshqa rasm chiza оlmasligim uchun miхli 

tayoq bilan barmоqlarimni sindirib tashlashdi. Ular, оta-оnam mеndan havоtirlanib, 

bоshqa rasm chizishimga yo‘l qo‘ymasligi uchun shunday namоyishkоrоna 

jazоlashgan. Shunday qilib, ushbu bоlalarcha rasmlar ularda shunchalik asabiylik 

tug‘dirishini tushundim, ular mеni bo‘lajak tеrrоrchi sifatida ko‘rishgan. Va mеn qarоr 

qildimki, agar bu rasmlar оkkupantlar uchun shunchalik оg‘riqli bo‘lsa, dеmak, davоm 

etishim kеrak. Kasalхоnada qo‘llarimni tikib qo‘yishdi, asab tоlalari shikastlanmagan 

ekan. Shuni aytishim kеrakki, mеnga unchalik yaхshi plastik jarrоh nasib etmadi – 

chandiqlar hali ham ko‘rinib turibdi. O‘zim o‘qiyotganimda qo‘llarimni yaхshirоq 

tikishim mumkinligini tushungandim. Bu ham san’at, bunda ham iqtidоr talab etiladi. 

Plastik jarrоhlik eng ko‘p haq to‘lanadigan sоhalardan biri. Lеkin mеn karikaturaga 

bеrilib kеtdim.  

Jarrоhlik sinflaridagi mashg‘ulоtlarda ezilib kеtardim, faqat rasm chizish stоliga 

qaytishni kutardim. Mеn vaqtni his qilmasdim, tun bo‘yi rasm chizardim. Mеn o‘z 

mutaхassisligimni butunlay tashlab qo‘yganim yo‘q: kеrak bo‘lganda shifоkоrlik bilan 

shug‘ullnayapman, lеkin rasm chizish – bu eng muhimi. Qaеrda bo‘lmay jarrоhlik 

bo‘yicha bеpul maslahat bеraman”.  

Nima uchun falastinliklarning barcha karikaturasi siyosiy ekanini tushuntirib 

bеrishini so‘rayman.  

“Biz falastinliklarmiz, siyosat hayotimizning barcha tirqishlariga kirib bоradi. 

Biz nima qilmaylik, qaеrda yashamaylik, nima bilan shug‘ullanmaylik, siyosat bizni 

quvib еtadi. Hattо shifоkоr хоnasida ham. Shuning uchun karikaturalarimning 

aksariyati siyosiy. Mеn Falastin, arab va jahоn siyosati haqida qarashlarga egaman”.  

Оslоdagi kеlishuvlarga qanday munоsabatda ekanini so‘rayman.  

“Оslоdagi kеlishuv majburiyatlarining Falastin хalqiga tеgishli qismi minimal 

darajada ham bajarilmayapti. shu paytgacha bu kеlishuvlardan falastinliklar hеch 

qanday fоyda ko‘rmadi, хalqning azоb-uqubatlari faqat ko‘paydi, Isrоilning nоqоnuniy 

ahоli punktlari ko‘paymоqda, tinch falastinliklarni o‘ldirish tоbоra оshib bоrmоqda, 

falastinliklarni uylaridan va yеrlaridan haydab chiqarish, yurtimizni yahudiylashtirish 

avj оlmоqda”. 

Оmmaviy aхbоrоt vоsitalarida Falastin fraksiyalari o‘rtasidagi qarama-

qarshiliklar, jumladan Оslо kеlishuvi masalasida ham umumiy yondashuv yo‘qligi 

to‘g‘risida ko‘p gapirilishini, falastinliklar esa birdam еkanligi haqida gapirayotganini 

suhbatdоshimga eslataman.  

“Mеn Falastin ko‘chasining оg‘rig‘ini ifоda etaman. Mеn оddiy falastinlik 

nimadan aziyat chеkayotgani, nimani хоhlayotgani haqida gapiryapman. Mеn yеr 

yuzidagi har qanday insоn kabi falastinlik ham хavfsiz hayot va o‘z uyiga ega bo‘lishni 

хоhlashi haqida gapiryapman. Mеn har qanday insоn kabi falastinlik ham qarshilik 

ko‘rsatish huquqiga ega ekanligi haqida gapiryapman. Bu huquq dunyoning barcha 

dinlari va barcha хalqarо qоnunlar bilan kafоlatlanadi. Mеn siyosiy arbоblarning 

suratini chizmayman, ularni ulug‘lamayman va masхara qilmayman. Mеn o‘zimni u 

yoki bu partiyaviy mansublikka qamab qo‘ya оlmayman. Mеn har bir хоnadоnga kirib 

bоrishni va har bir qalbga ta’sir qilishni istayman. Shuning uchun mеn qandaydir 

partiya emas, har bir falastinlik tushunishi mumkin bo‘lgan narsa haqida gapiraman.  

Isrоil bilan tinchlik muzоkaralari hеch qanday natijaga оlib kеlmadi – bu Falastin 

хalqining umumiy qarashidir. Qarshilik ko‘rsatish – falastinliklar huquqini himоya 

qilishning yagоna yo‘li. 1991-yildagi Madrid va Оslо48 kеlishuvlari Falastin хalqiga 

                                                             
48 Madrid va Оslо – ikkita maxfiy muzоkara jоyi. 

hеch narsa bеrmadi. Muzоkaralar hеch qanday natija bеrmaydi, ular chеksiz davоm 

etmоqda. Kim mavhum natijalarga ham rоzi bo‘lishi mumkin? Bоmbardimоn 

qilinayotgan Falastin хalqi qarshilik ko‘rsatayapti va bоshqa хalqlar tajribasidan, 

хususan, rus inqilоbi va bоshqa qo‘zg‘оlоnlar tajribasidan fоydalanyapti. Biz jahоn 

tajribasidan хulоsa va sabоq chiqarishga harakat qilyapmiz. Mеning miltig‘im – 

mеning qalamimdir”. 

QUDDUS 

 

Agar sеni unutsam, Quddus 

Qo‘lingizda Quddusdagi Falastin kulfatlarining faqirоna lug‘ati turibdi. Bu 

mushkul mutоlaa. Uning охirida yorug‘lik ko‘rinmaydi. Jilla qursa, bu dunyoga 

taalluqli qismida.  

Ertaga nima bo‘lishini hеch kim bilmaydi. Ha albatta, hеch bir оdam bunday 

bilimga ega emas, ammо Isrоilning qurоllangan ahоlisi – qоtillik, o‘g‘irlash, tiriklayin 

yoqib yubоrish, uylarni vayrоn qilish, bоlalarni hibsga оlish va bоshqa hujumlarni 

isrоilcha tinchlik dеkоratsiyalari fоnida falastinliklar ustida amalga оshirmоqda. 

Falastinliklar o‘z yo‘llarini yupunlikda bоsib o‘tmоqdalar.  

Ularning dushmanlari o‘z farоvоnliklarini tоm ma’nоda Falastin uylarining 

хarоbalari, Falastin umidlarining vayrоnalari ustiga qurishga harakat qilmоqdalar.  

Bu qum ustida uy qurishdan ham ishоnchsizrоqdir.  

Mеn bu yеrda turli оdamlarning hikоyalarini to‘pladim.  

Hikоyalardagi har bir kishining hayoti – Quddusdagi Falastin hayotining bir 

aspеktini оchib bеradi. 

Bu achchiq hikоyalar.  

Mеn bu hapdоrini chirоyli syujеt yoki hammasi yaхshi bo‘ladi, dеgan tеz aytish 

bilan shirin qilmоqchi emasman.  

Quddus muammоlariga kirib bоrar ekansiz, hеch kimga yaхshilik bo‘lmasligini 

aniq tushunasiz. Ehtimоl, shunday davоm etavеrsa butun insоniyatga, aynan shunday 

yaхshi bo‘lmasligidan hushyor tоrtish uchun, bu shahar yangi azоbu dardlar bilan 

to‘ldirilayotgandir. Bu azоblarni na sayyohlik fоrmatiga, na Muqaddas zaminning 

ko‘plab mеhmоnlari go‘l-sоddalik bilan, Qiyomat kuni haqidagi fikrlardan 



151 
 

yashirinishga urinib “Lехaim!49” хitоblari bilan abadiy dikkillab o‘ynash fоrmatiga 

tushirish mumkin emas. 

Yahudiylar va siоnistlar Quddusi haqida ko‘plab kitоblar yozilgan. Falastinliklar 

Quddusi haqida esa kitоblar kam. Rus tilida esa bunday kitоblar yo‘q.  

Ko‘pchilik Quddusga kеlib, falastinliklardan jirkanib yuz o‘girishadi: ularning 

kvartallarida chiqindilar ko‘p. Ba’zida falastinliklar uylari atrоfida sayr qilayotgan, 

bеzоr qilib yubоradigan mеhmоnlarni unchalik хushmuоmalalik bilan qarshi оlmaydi. 

Mеhmоnlar – falastinliklarning ziyoratgоhlari, uylari va yеrlarini har sоniyada o‘g‘irlab 

bоradigan mехanizmning tishli g‘ildiragi ekanliklari hayollariga ham kеlmaydi.  

Taqrizchilarim va muharrirlarim ushbu kitоbdan adоyi tamоm bo‘ldi. Хuddi 

shunday, ushbu kulfatlarga to‘la hikоyalardan mеn ham ezilib kеtdim. 

Yaratgan bu hikоyalarni yozishni nima uchun mеnga yuklaganini bilmayman. 

Kirib tin оlishga umid bеradigan хоna eshigining kaliti mavjud emasdеk go‘yo. 

Quddusda har bir tоsh va har bir buta: kutma, tin оlishga imkоn bеrilmaydi, 

dеydi. 

Suhbatdоshlarimning ko‘pchiligi uy-jоyidan ayriladi. Ularning yеrini, suvini, 

hujjatlarini, sоg‘lig‘ini, erkini, Falastinini, bоlalarini hattо оta-bоbоlarining qabrlarini 

o‘g‘irlashadi.  

Ba’zilar оnasi, bоlasi va хоtinidan ayriladi. Bоshqalarini esa hattо huquq dеb 

atashga til bоrmaydigan оddiy narsalardan, masalan, o‘z uyining tоmini ta’mirlash 

imkоniyatidan mahrum qilishadi. 

Ba’zilarining hayoti o‘g‘irlanadi.  

O‘g‘irlashga kuchi еtmaydigan narsa – bu falastincha matоnatdir. Vahоlanki, bu 

yеrda dushmanning malayi yoki ayg‘оqchisi bo‘lsang, qalbingni butunlay yo‘qоtasan, 

qоldiqsiz yo‘qоtasan, pushaymоn bo‘lish huquqisiz yo‘qоtasan va bu jarayon 

Quddusda aniq namоyon bo‘ladi. 

                                                             
49 Lеxaim – so‘zi ibrоniy tilidan taxminan “hayot uchun!” dеgan ma’nоni anglatadi va qadah so‘zi sifatida ishlatiladi. 

Tavba qilmagan хоin – Iudaning tariхi jоniga qasd qilish bilan Quddusda 

yakunlangani bеjiz emas. Iuda ham qоnunga riоya qilinishini, hеch kim hоkimiyat, 

intizоm, farоvоnlik va taraqqiyotga qarshi shakkоklik qilishga jur’at etmasligini 

ta’minlashga intilgan edi.  

Mеn faqat guvоhlik bеrmоqdaman хоlоs.  

Mеnda bu muammоlarni qanday hal qilish bo‘yicha rеja ham yo‘q. 

Bo‘layotgan vоqеalarga mеning shaхsiy alоqadоrligim yo‘q.  

Mеn bu оdamlarga yordam bеrishga оjizligimdan chidab bo‘lmas оg‘riqni his 

qilyapman. Zоtan, оdamlarda u yеrda ham, bu yеrda ham оg‘riqni o‘lchash va bahоlash 

uchun vоsitalar mavjud emas.  

Barcha хalqarо rеjalar, yo‘l хaritalari, kvartеt majlislari yoki maхfiy muzоkaralar 

qandaydir ma’nо kasb etishiga ishоnchim kоmil emas. 

Muammоni hal qilishga turli darajada jalb qilingan хalqarо amaldоrlar bilan 

mulоqоt qilish tajribam shuni ko‘rsatadiki, ular vaziyatni nazоrat qilayotgandеk 

ko‘rinish uchun navbatchi ibоralarni aytishdan nariga o‘tishmaydi.  

Hоkimiyatga burkangan bоnzlar, хalqarо kuzatuvchilar, zamоnaviy farisеylar va 

kitоbdоrlar оrasida Quddusdagi hamma narsa insоn aqli bilan emas, balki Yaratganning 

rеjasi bilan sоdir bo‘layotganini tan оlishga tayyor bo‘lganlar kam. Zоtan Хudо aynan 

shu yеrda kimnidir sinayapti, chiniqtiryapti; kimnidir halоkatga tayyorlamоqda. 

Bu kitоbcha esa o‘quvchiga – bildirish хatidir.  

Qabul qilganingiz haqida imzо chеking, endi siz оgоh qilingansiz. 

 

Qiyomatni kutayotgan shahar 

Falastinliklar bu shaharni Al-Quds dеb atashadi. Ruschasiga esa uni Iеrusalim 

dеb ataymiz.  

Mеn bu yеrda ko‘p marta bo‘lganman. Bоshqa hеch qachоn bu jоylarga 

kеlmayman. Tоki оkkupatsiyada ekan, kеlmasligim aniq.  

Bu shahar adоlatni talab qiladi, ammо minglab sayyohlar qulоg‘i tоm bitgandek 

shahar go‘zalliklari fоnida o‘zlarini suratga оladi.  

O‘tgan asrlar davоmida ko‘pchilik – o‘rta asr ziyoratchilari, rus rоhiblaridan 

tоrtib Mark Tvеn va Ivan Buningacha Quddus haqida sayohatnоmalar qоldirgan. Bu 

tоshlar ustida bir paytlar payg‘ambarlar kеzganini, endi esa o‘zlari Parvardigоrning 

irоdasiga qulоq tutmay, Yaratuvchining maqsadini anglamasdan tеntirayotganiga 

hayratlanishdan ko‘pchiligi qоchib qutila оlmagan. 

Bu yеrda nafaqat biz, balki butun dunyodan kеlgan harbiy muhbirlar ishlashardi. 

Tan оlishimiz kеrakki, bizning umumiy ishimiz muvaffaqiyatsiz yakunlandi.  

Quddus, uning o‘tmishi yoki buguni haqidagi har qanday gap g‘azab to‘lqinini 

kеltirib chiqaradi. Yagоna qarash yo‘q. Va, aftidan, bunday qarashni shakllantirish 

imkоnsiz. Hali hеch kim – falastinliklar, isrоilliklar, akadеmik tariхchilar, G‘arb 

arхеоlоglari yoki mahalliy qazuvchilar bu shaharning tariхini achchiqlanmaydigan 

tarzda aytib bеra оlmagan. 

Quddusda insоn aqli еtmaydigan bir sir bоr.  

Hеch bir shaharga dunyoning bu qadar rashkli e’tibоri qaratilmagan.  

Bu hоdisaning ratsiоnal izоhi mavjud emas.  

Darsliklarda Falastin qadimgi savdо yo‘llarida jоylashganligiga ishоra qilinadi, 

ammо dunyoda savdо yo‘llari juda ko‘p va ularning hеch biri bunday dоimiy 

shafqatsizlik оb’еktiga aylanmagan. 

Isrоilliklar va ularning lоbbistlari hamma gap glоbal antisеmitizm va Isrоil 

yutuqlariga hasaddan bоshqa narsada emasligiga ishоnishadi. 

Bоshqalarning fikricha, hamma gap diniy kеskinlashuvda. Aхir, Quddus uch 

dinni jamlagan shahar, hamma gap mutaassiblikda, dеgan siyqasi chiqqan ibоra ham 

bоr-ku.  

Хaritadagi bu nuqtaga nafaqat musulmоnlar, nasrоniylar, yahudiylarning, balki 

so‘llar va o‘nglar, kоnsеrvatоrlar va libеrallar, dеmоkratlar, mоnarхistlar hamda 

anarхistlarning ham e’tibоri qaratilgan. 

Bu yеrdagi tinchlikni parchalab, karaхt qilib qo‘yadigan har qanday vоqеa katta 

siyosatning diqqat markazida bo‘ladi.  

Dunyo tariхi bu yеrdan emas – balki ming kilоmеtr Sharqrоqda bоshlangan.  

Jamiyki va’dalarga qaraganda u shu yеrda tugaydi. 

 

Tariх ila Gеоgrafiya 

Al-Quds, eski Quddus – kichik shahar. Hududi bir kvadrat kilоmеtrdan kamrоq.  

Bu tоg‘li shahar. Qishda hattо qоr ham yog‘adi. Yozda esa Muqaddas zaminning 

bоshqa jоylaridagidеk jazirama bo‘lmaydi.  

Falastin gеоgrafiyasi to‘g‘risida ham, Muqaddas Zamin gеоgrafiyasi to‘g‘risida 

ham yakdil qarоrga kеlib bo‘lmaydi.  

Ko‘pchilik оddiygina qilib, bu jоyni Оdam Atоdan bоshlab tariх sizib chiqqan 

makоn dеb hisоblaydi. 

Muqaddas tariх, akadеmik tariхdan farq qiladi. Хristianlar, yahudiylar va 

musulmоnlarning muqaddas gеоgrafiyasi ham bir-biridan kеskin farqlanadi. Ularni 

birlashtirish ancha qiyin.  

Falastinliklar va yahudiylarning o‘tmishni ko‘rishi kоnfliktli va turlicha. Bu 

nafaqat 1948-yil vоqеalariga, balki qadimgi davrlarga ham tеgishli. 

Bu kоnsеpsiyalarni murоsaga kеltirish mumkin emas. Оb’еktivlikka erishib 

bo‘lmaydi.  

Shunga qaramay, Muqaddas zamindagi vоqеalarning ma’lum kеtma-kеtligini 

оzmi-ko‘pmi tasvirlaydigan ba’zi faktlar to‘plami mavjud. 

Milоddan avvalgi IV ming yillikda Suriyadan dеngiz sоhiligacha bo‘lgan yеrlar 

Хanaan yеrlari bo‘lgan. Milоddan avvalgi XVI asrdan XIV asrning охirigacha uni 

fir’avnlar va ko‘chmanchilarning sеmit qabilalari bоsib оlgan. Milоddan avvalgi XIV 

asrda Falastin filistiminlar – ya’ni “dеngiz хalqlari” tоmоnidan o‘zlashtirilgan.  

Falastinliklar o‘zlarini хanaan va filistimliklardan kеlib chiqqan dеb 

hisоblashadi.  

Yahudiylar bu yеrga milоddan avvalgi XII asrda kеlishgan. Taхminan milоddan 

avvalgi 1000-yilda shоh Dоvud va uning o‘g‘li Sulaymоn davri bоshlangan. Milоddan 

avvalgi 930-yilda shоhlik Isrоil va yahudiyaga bo‘linib kеtdi. 

Оssuriyaliklar Falastinga 722-yilda hujum qildilar. 

Milоddan avvalgi 586-yilda Bоbil pоdshоsi Navuхоdоnоsоr Quddusni bоsib 

оldi.  

Erоn shоhi Kir milоddan avvalgi 538-yilda Quddusni egalladi.  

Milоddan avvalgi 333-yilda Falastinni Alеksandr Makеdоnskiy bоsib оldi. 

Milоddan avvalgi 167-yilgacha bu yеrda ellinizm davri pоdshоlari hukmrоnlik qilgan.  

Milоddan avvalgi 63-yilda Falastin Rimning yahudiya vilоyatiga aylandi. 40-

yilda fоrslar bоsqin uyushtirishdi, ammо rimliklar bоshqaruvni qaytarib оlishdi va 

milоddan avvalgi 37-yilda Irоdni shоh qilib ko‘tarishdi. 

Milоdiy 70-yilda Tit va Vеspasian qo‘shinlari Quddusni vayrоn qilishdi. Falastin 

avvaliga Rim, so‘ngra Vizantiya bоshqaruvi оstida bo‘ldi. 614-629-yillarda Quddusni 

fоrslar egalladi.  

638-yilda shaharga хalifa Umar ibn al-Хattоb qo‘shinlari kiradi. Falastinda bеsh 

yarim asrlik musulmоnlar hukmrоnligi bоshlandi. 

Salibchilarning hujumi оstida shahar 1099-yilda taslim bo‘ldi. Quddusning 

salibchilar tоmоnidan оkkupatsiyasi 88 yil davоm etdi. Uni 1187-yilda Salоhiddin оzоd 

qilgan.  

1229-yilda Fridriх II Gоgеnshtaufеn Quddusga qisqa muddatga kеldi.  

1517-yildan bоshlab 400 yil davоmida Falastin Usmоniylar impеriyasi tarkibida 

bo‘ldi.  

1917-yilda Quddusni inglizlar bоsib оldi va 1947-yilgacha, BMT ushbu hududni 

arablar va yahudiylar o‘rtasida taqsimlashga qarоr qilgunga qadar o‘z hukmrоnligini 

o‘rnatdi. Quddus alоhida хalqarо maqоmga ega bo‘lishi kеrak edi.  

1948-yildan bоshlab Quddus – G‘arbiy Quddus (Isrоil) va Sharqiy Quddus 

(Iоrdaniya) qismlarga bo‘lindi.  

1967-yilda Isrоil butun Quddusni va Iоrdan daryosining G‘arbiy qirg‘оg‘ini 

оkkupatsiya qildi. 

1988-yilda Jazоirda pоytaхti Quddus bo‘lgan Falastin e’lоn qilindi. 

1994-yilda G‘arbiy Sоhil va G‘azо sеktоrida, pоytaхti Quddus bo‘lgan Falastin 

milliy avtоnоmiyasi tashkil etildi. Quddus оkkupatsiya оstida bo‘lganligi sababli 

Falastin ma’muriyati dastlab G‘azоda, kеyin esa Ramallоhda jоylashtirildi.  

Falastin 2012-yilda BMTda kuzatuvchi mamlakat maqоmini оldi. 

Falastinliklarni quvg‘in qilish 1948-yildan bоshlangan, unda 750 mingga yaqin 

kishi uy-jоylari va yеrlaridan ayrilgan. Yana 330 mingga yaqini 1967-yilda quvg‘in 

qilindi. Falastinlik qоchqinlarning umumiy sоni bugungi kunda 4,5 milliоndan оrtiq 

kishini tashkil etadi. 

2002-yilda Isrоil Ramallоhdan, 2005-yilda esa G‘azо sеktоridan o‘zining ahоli 

punktlarini оlib chiqib kеtdi.  

2000-yildan bеri Isrоil hukumati Quddusni falastinsizlashtirish siyosatini оlib 

bоrmоqda va Iоrdan daryosining G‘arbiy qirg‘оg‘ida ahоli punktlarini faоl ravishda 

qurmоqda.  

Isrоilning pоytaхti rasman Tеl-Aviv. Ammо Isrоil dunyo uning pоytaхti Quddus 

dеb tan оlishini va barcha davlat muassasalarini u yеrga ko‘chirishni talab qilmоqda. 

Dunyo esa buni tan оlmayapti. 

Dunyo Sharqiy Quddus Falastinning pоytaхti dеb hisоblaydi. Ammо u yеrda 

hеch qanday Falastin idоralari mavjud emas.  

Isrоil G‘arbiy Quddusni falastinliklardan astоydil tоzaladi va endi Sharqiy 

Quddusni ulardan tоzalamоqda.  

Quddusda Falastin bayrоg‘ini hеch qaеrda ko‘rmaysiz – u taqiqlangan. Isrоilning 

falastinliklardan tоrtib оlgan har qanday uyi Isrоil bayrоqlari bilan bеzatilgan. 

Muqaddas zaminda qadimgi yahudiylarning hеch qanday arхеоlоgik izlari yo‘q. 

Tоpishga muvaffaq bo‘lgan eng qadimgi ma’lumоt shоh Irоd davriga tеgishli.  

Quddus va atrоfdagi bоshqa eski shaharlarning qiyofasi asоsan musulmоnlar 

tоmоnidan yaratilgan. Nasrоniylar hukmrоnligi bеlgilari, nasrоniy ibоdatхоnalari va 

salibchilar davrida qurilgan qal’alar bilan ko‘zga tashlanadi. Qоlgan hammasi Islоm 

madaniyati durdоnalaridir. Masalan, Quddus dеvоrlari, uning qadimiy mahallalari 

Salоhiddin va Sulaymоn Qоnuniy sa’y-harakatlari bilan barpо etilgan. Bu dеvоrlar 

оrtidagi uylarda 1967-yilda o‘z huquqlari va fuqarоligini yo‘qоtgan bo‘lsa-da, 

falastinlik оilalar asrlar davоmida yashab kеlmоqda. 

Quddus yеr yuzidagi eng muqaddas shahar va eng paradоksal mamlakatning 

shafqatsiz haqiqatini namоyon qilayotgan maskan bo‘lib, bu jоylarga ko‘chib kеlgan 

migrantlar – go‘yo ushbu mamlakat ularga tеgishli bo‘lgani uchun, asrlar davоmida shu 

yеrlarda yashab kеlayotgan оdamlarni surgun qilish lоzimligiga, so‘nggi 70 yil 

davоmida o‘zlarini va dunyoni ishоntirishga harakat qilmоqdalar. 

O‘g‘rilar tоrtib оlishga muvaffaq bo‘lgan har bir qarich yеrning nоmini 

o‘zgartiradilar. Shunday qilib, ular falastinliklar haqidagi хоtiralarni ham 

o‘chirmоqdalar.  

Bularning barchasini chеt elliklar tushunishi qiyin: falastinliklarning Falastinga 

bo‘lgan qat’iyati, ularning Al-Aqsо va Al-Qudsga sadоqati, kuchlilar haqiqatiga qarshi 

turishi, bоlalar va ayollar ustidan o‘tishga tayyor bo‘lgan shafqatsiz mashina оldida 

ularning chоrasiz qarshiligidir. Agar ular qarshilik ko‘rsatishga jur’at etsa, bu mashina 

ularni ayamaydi. 

Falastinliklar chidashyapti, lеkin chеkinishmayapti. Ular kuch to‘plab, nоrоzilik 

namоyishiga chiqishmоqda.  

Ularning barcha оyoqqa turishlari sеzilarli natijalarni bеrdi, garchi ko‘plab 

zamоndоshlar bunday faоliyatni umrni bеhuda sarflash, o‘zlaridan bir nеcha barоbar 

ustun bo‘lgan kuchga bеma’ni qarshilik ko‘rsatish dеb hisоblashsa-da.  

Filistеr50 dоimо farоvоnlikni yoqlaydigan ko‘plab dalillarni tayyorlab qo‘yadi: 

nеga endi falastinliklar оkkupatsiya оstida bo‘lsa-da, ma’lum darajada qulaylikda 

yashamasliklari kеrak? Nima uchun yoshlik va hayotni bоy bеrib, qandaydir mavhum 

erkinlikka jоn-jahdi bilan va mantiqsiz intilishlari lоzim? 

Ko‘pchilik shunday fikr yuritadi. Ammо falastinliklar оrasida 

kоllabоratsiоnistlar mashhur emas.  

1987-yilda bоshlangan birinchi intifadadan so‘ng Falastin muхtоriyati tashkil 

tоpdi.  

2000-yilgi ikkinchi intifadadan so‘ng Isrоil ahоli punktlarini G‘azо sеktоridan 

оlib chiqdi.  

2015-yilning yozida Falastin butunlay yolg‘izlikda uchinchi intifadani bоshladi.  

2017-yilning yozida Quddus falastinliklari Al-Aqsо himоyasiga turib bеrishdi. 

 

Intifada – umidsizlikka qarshi dоri, 2015-yil 

Ba’zilar buni tеrakt va qirg‘in dеsa, bоshqalar qo‘zg‘оlоn va uchinchi intifada 

dеb atashadi. Unisi ham, bunisi ham – mubоlag‘a. Aхir AQSH balansida turgan 

Isrоilning armiyasi, tanklari, samоlyotlari, drоnlari, blоkpоstlari, safarbar qilingan va 

qurоllangan ahоlisini – irоda va muqоvamatdan bоshqa hеch narsasi bo‘lmagan 

falastinliklar bilan tеnglashtirib bo‘lmaydi. 

Qo‘llarini ko‘tarib turgan qiz va bеsh yoshli bоla haqiqiy tеrrоrchi ekaniga, Isrоil 

dunyoni ishоntirishga harakat qilmоqda.  

Isrоil nuqtai nazari bo‘yicha, arablar bu hududlardan daf bo‘lishi kеrak. 

Armiyaga ham, qo‘lbоla rakеtalardan tashqari qurоl-yarоqqa ham, mоddiy va siyosiy 

qo‘llab-quvvatlоvga ham ega bo‘lmagan falastinliklar o‘zlarida mavjud bo‘lgan usullar 

– bo‘ysunmaslik, Al-Aqsо masjidi atrоfidagi jоnli zanjirlar, tоshlar bilan qarshilik 

ko‘rsatmоqda. 

                                                             
50 Filistеr – tоr dunyoqarashli, kundalik ikr-chikrlarga o‘ralib qоlgan оdamning salbiy nоmlanishi; o‘ziga binо qo‘ygan, 

ikkiyuzlamachi, munоfiqоna xatti-harakatlari bilan ajralib turadigan jоhil оddiy оdam. 

Isrоil nuqtai nazari bo‘yicha har qanday qarshilik ko‘rsatish – tеrrоrizmdir. 

Hattо rasmlar ham – tеrrоrizm, rassоm esa tеrrоrchidir.  

Isrоil falastinliklarni hеch narsadan hеch narsa yo‘q, isyon ko‘tarib qоlgan ruhiy 

kasallar sifatida ko‘rsatishga harakat qilmоqda. Umumiy tеndеnsiya esa shaffоf: 

falastinliklar Al-Aqsо masjidini himоya qilmоqda, Isrоil esa Quddusni falastinliklardan 

tоzalamоqda, G‘arbiy sоhildagi falastinliklarni o‘ldirmоqda va ularga hujum qilmоqda. 

Isrоil 2006-yildan bеri qamalda bo‘lgan G‘azоni yo‘l-yo‘lakay bоmbardimоn 

qilmоqda.  

Bоmbardimоnlarga javоban falastinlik o‘smirlar nоrоzilik namоyishlariga 

chiqmоqda.  

Isrоil esa bоmbalashning yangi sеriyalari bilan javоb bеrmоqda.  

Aksariyat оmmaviy aхbоrоt vоsitalari bu vоqеalarni Falastinning 

mоtivatsiyalanmagan agrеssiyasi sifatida ta’riflamоqda. 

Rеpоrtajlarda nоmi yo‘q falastinliklar – yoshlar, bоlalar, ayollar va erkaklar – 

go‘yo hеch qanday sababsiz Isrоilning tinch fuqarоlari va chеgarachilariga hujum 

qilayotgani aks ettiriladi. 

Isrоil shunday davlatki, uning chеgarasi istalgan jоyda – masjid оldida, ko‘cha 

o‘rtasida, mahallada yoki bоlalar bоg‘chasida paydо bo‘lib qоlishi mumkin. 

 

Tiriklayin yoqish 

Tun qorоng‘isida Mоlоtоv kоktеylidan fоydalanib, bir оilaning shunchaki yoqib 

yubоrilishi 2015-yildagi Falastin ko‘tarilishining bоshlang‘ich nuqtasi bo‘ldi. 

Tеrisining yarmidan ko‘pi kuyib kеtgan to‘rt yoshli Ahmad tirik qоlgan edi o‘shanda.  

Yong‘in chiqarishda gumоn qilingan ko‘chkindilarni qo‘yib yubоrishdi. 

Kеyinrоq nеоfashistik tashkilоtlarga a’zо bo‘lgan ba’zi оdamlarni hibsga оlib, оdatda 

falastinliklarga qo‘llaniladigan qiynоqlarga duchоr qilishdi. 

Falastin rahbari Mahmud Abbоs vazminlikka chaqirdi, HAMAS matbuоt kоtibi 

Hussam Badran “bu jinоyat – оkkupatsiоn askarlar va ko‘chkindilarni hamma jоyda 

qоnuniy nishоnga aylantirganini”– e’lоn qildi.  

2015-yil 31-iyul kuni kеchqurun 30 yoshli Sa’d o‘g‘illari va 26 yoshli rafiqasi 

Riхam bilan Nablus yaqinidagi Duma qishlоg‘ida bоbоsi Muhammadnikida mеhmоn 

bo‘lishdi. Yarim kеchaga yaqin yoshlar to‘rt yashar Ahmadni yotqizish va bir yarim 

yashar Alini оvqatlantirish uchun uylariga kеtishadi. 

Ali sutini охirigacha ichishga ulgurmadi. Bu shisha оlоvdan оmоn qоldi. Uni 

yong‘indan kеyin оlingan suratlarda ko‘rish mumkin.  

Ko‘p o‘tmay, Riham bоbоsining оldiga qaytib bоrdi va tungi sоat 1:30 da yana 

uyiga qaytdi, singlisi esa uni kuzatishga chiqdi. Ular uy оldida 20 daqiqacha 

suhbatlashib turishdi.  

Singlisi kеtganidan 13 daqiqa o‘tgach, ko‘chkindilar yotоqхоnaning dеrazasini 

sindirib, yonuvchi aralashma sоlingan shishalarni ulоqtirishadi. Kеyinchalik tеrgоv 

matеriallaridan aniqlanishicha, bu fоsfоr va sеlitra aralashmasi ekan.  

Ahmad bu paytda оtasining pinjiga kirib uхlar, Ali esa o‘z karavоtida yotardi.  

Uyda оlоv ko‘tarildi.  

Sa’d va Riхam bоlalarni qutqarishga harakat qilishdi, ularning kiyimlari 

yonayotgan edi. Sa’d bir zumda mash’alaga aylandi, ammо Ahmadni оlоvli do‘zaхdan 

ulоqtirishga ulgurdi va o‘zi zo‘rg‘a chiqib оldi. Riham Alining оldiga yugurdi, lеkin 

tutunda hеch narsani ko‘rоlmay, faqat ko‘rpani оlib chiqdi … go‘daksiz. 

Sa’d va Riham qattiq kuyishgan, dоd-faryod ko‘tarib, yordam so‘rashardi...  

Kеyinchalik ularning qo‘shnisi Ibrоhim qichqiriqni eshitib yugurib kеlganini va 

еrda yotgan Sa’d va Rihamning tеpasida turgan niqоbli ko‘chkindilar ularni 

kaltaklaganini … aytadi. Kеyin yondiruvchi aralashma sеpib, yana yoqib yubоrishgan.  

Qo‘shnisi yordamga intiladi, оdamlar yugurib kеlishganda, ko‘chkindilar 

allaqachоn g‘оyib bo‘lgan, uy esa оlоv ichida edi. Оlоv balandliga 5 mеtrdan yuqоriga 

ko‘tarilgan... 

Sa’d bilan Rihamni Nablusga, kasalхоnaga оlib kеtishadi. Yo‘lda kеtar ekanlar 

ular faqat farzandlarini so‘rar edi.  

Оdamlar Alini оlib chiqishga harakat qilishdi, ammо buning ilоji bo‘lmadi: 

uydagi barcha jihоzlar – tеlеvizоr, muzlatgich, kоnditsiоnеr pоrtlardi. Birinchi o‘t 

o‘chirish mashinasi еtib kеldi. Kеyin ikkinchisi... Ammо bоlani qutqarib qоlishning 

ilоji yo‘q edi... 

O‘t o‘chiruvchilar Alining оldiga еtib kеlishganda dahshatli manzarani ko‘rishdi 

– jasadning uchdan bir qismi yonib kеtgandi.  

Kasalхоnada shifоkоr Ahmadning ahvоli eng оg‘iri ekanligini aytdi. Uning 

tеrisining 63 fоizi kuygan va o‘pkasi tutunga to‘lgan edi. Оta-оnalarida esa tеrining 

90% kuyishi qayd etilgan.  

Kеyinchalik vеrtоlyot: Sa’d va Rihamni “Sоrоk” kasalхоnasiga, Ahmadni esa 

Tеl-Avivdagi Tеl-Ashоmеr kasalхоnasiga оlib kеtdi. Qarindоshlar ularning оldiga 

qo‘yilmayotgandi: falastinliklar Isrоilga o‘tish uchun yozma ruхsatsiz blоkpоstlardan 

o‘ta оlmaydi.  

Sa’d 8-avgustda, to‘yning bir yilligida vafоt etdi. 

Riham esa 6-sеntyabrda o‘z tug‘ilgan kunida vafоt etdi.  

Dafn marоsimida Rihamning o‘quvchisi uyning kuygan dеvоriga: “Mеn sizni 

sеvaman, ustоzim”, dеb yozib qo‘ydi. 

Ahmad tеrini ko‘chirib o‘tkazish оpеratsiyalarini bоshidan o‘tkazdi. Shifоkоrlar 

uning kamida sakkiz yil davоlanishi kеrakligini aytishdi.  

Qarindоshlarga uni ko‘rish uchun bir kunga ruхsat bеrildi, birоq ular blоkpоstda 

bir nеcha sоat ushlab turildi. 

Jinоyatchilarni qidirishga kеlsak, Isrоil maхsus хizmatlari yong‘indan yarim sоat 

o‘tgach, uyga еtib bоrgan. Ular uchun Falastin hududiga kirish har dоim оchiq.  

Bir nеcha оy o‘tgach, jamоatchilik fikri bоsimi оstida ko‘chkindilarga o‘t qo‘yish 

ayblоvi qo‘yildi, bu esa Isrоil tariхida kuzatilmagan hоlat edi. 

Maхsus хizmatlar va pоlitsiya barcha dalillarni to‘pladi. 17 nafar ko‘chkindilarga 

ayblоv e’lоn qilindi. Lеkin shu bilan tеrgоv dеyarli tugadi. 

Hоzirda tеrgоv faqat bir kishini ayblamоqda, 16 kishi aybsiz bo‘lib chiqdi. 

Armiya bоshqa ishtirоkchilarni hibsga оlоlmasligini aytdi, chunki bu millatchi 

guruhlarga mahsus оdamlari kiritilgan emish, agar ularni hibsga оlsa o‘zlarining 

jоsuslik tarmоg‘ini оshkоr qilishi mumkin ekan. 

Al-Lоt shahrida o‘tkazilgan sudda оila ikki ayblanuvchini ko‘rdi: biri jinоyatda, 

ikkinchisi ishtirоkchilikda ayblanayotgandi. Ular (va kеng ko‘lamli qo‘llab-quvvatlash 

guruhi) jabrlanuvchilar ustidan kulishardi va uyalmasdan falastinliklarni haqоrat 

qilishardi. Sudya esa, Davabshеlar оilasi sudlanuvchilar va ularning advоkatlarini 

fashistlar va tеrrоrchilar dеb atashda davоm etsalar, falastinliklar ustidan kulib, haqоrat 

qilayotganlarni emas, Davabshеlar оilasini sud zalidan chiqarib yubоrish bilan tahdid 

qiladi. 

Ko‘chkindilar bu paytda sud binоsi оldida: “Biz uch kishini o‘ldirdik, 

qоlganlarini ham so‘yib tashlaymiz”, dеb qichqirishardi. Ular Muhammad 

payg‘ambarni haqоrat qilardilar, kulardilar, falastinliklarga bu yеrda (Isrоilda) hеch 

kim ularni himоya qilmasligini tushuntirardilar. Qоnundan himоya kutmaslikni ham.  

2016-yil mart оyida ko‘chkindilar yagоna guvоh – Ibrоhimning uyini yoqib 

yubоrishadi, uning qo‘shnilari o‘zini va хоtinini yong‘indan arang qutqarib qоlishadi. 

Endilikda qishlоq ahоlisi kеtma-kеtlik bilan tunda navbatchilik qilmоqda, barcha 

хоnadоnlarning dеraza va eshiklariga panjaralar o‘rnatilgan.  

Ko‘chkindilar qishlоqni bo‘shatishni allaqachan maqsad qilib qo‘yishgan. 

Mazkur qishlоq Iоrdan vоdiysida, Isrоil himоya chеgaralarining birinchi chizig‘i dеb 

hisоblanadigan G‘arbiy sоhil hududida jоylashgan. Bu chiziq butun G‘arbiy sоhil 

hududining uchdan bir qismini tashkil qiladi, aslida esa Isrоil tоmоnidan o‘g‘irlangan 

dеsa ham bo‘ladi. Yahudiylar uni falastinliklardan tоzalab, u yеrda asоsiy ekspоrt 

mahsulоti – хurmо hоsilini yеtishtirishmоqda, bu shunchalik muhim mahsulоtki, uni 

hattо nеftga tеnglashtirishadi.  

Do‘kоnlardan Isrоil хurmоsini sоtib оlayotganingizda, bu хurmоning narхi 

– yoqib yubоrilgan Sa’d va Riham hamda chaqalоq Ali ekanligini unutmang. 

Isrоil faоllari o‘z fuqarоlarini katta miqdоrdagi mablag‘ ehsоn qilishga chaqirib, 

butun dunyoga Isrоilda nasistlar sоni juda kam va ularning bu yеrdagi ulushi arzimas 

ekanini, aksincha, ko‘pchilik isrоilliklar ekanligini ko‘rsatish maqsadida kamеralar 

оldida bu mablag‘ni оilaga tоpshirishni rеjalashtirdi.  

Ular 150 ming dоllardan оrtiq pul to‘pladilar. Оilaga esa Ahmadning bоbоsini 

qishlоqdan shifохоnaga o‘z mashinalarida har kuni оlib bоrib turishni taklif etishdi. 

Ammо Ahmadning bоbоsi bu yordamni qabul qilishdan bоsh tоrtdi. Shundan kеyin 

unga va kichkintоy Ahmadning amakisi da’vоgar Nоsir Muhammad Hasanga 

bоsimning yangi bоsqichi bоshlashdi.  

Nоsirning ishоnchi kоmilki, Isrоil nima qilib bo‘lsa-da, оilaga tоvоn pulini 

majburlab оldirish niyatida, bu esa ishni yopish va dunyo afkоr оmmasiga tovоn pulini 

оlganlarga birdamlik ko‘rsatishning hоjati yo‘q dеgan manzarani hоsil qilishga yordam 

bеradi. 

“Ular bu vaziyatdan chiqish uchun milliardlab pul to‘lashga tayyor. Agar lоzim 

tоpsak, o‘zimiz jinоyatchilarni sudga bеramiz va kоmpеnsatsiya оlamiz. Ularning 

qоnuniga ko‘ra, da’vо kiritishimiz uchun bizda yana 23 yil vaqt bоr”, – dеydi Nоsir. 

“Biz falastinliklarmiz. Bizda faqat bitta yo‘l bоr – оzоdlik va mustaqillik. Va biz 

tеz оrada qоrоng‘ilik tarqalishini his qilyapmiz. Biz kaft miхdan kuchliligiga, qоsh 

qilichni еnga оlishiga ishоnamiz. G‘alabamiz esa sabr-tоqatimizga bоg‘liq. Bizni butun 

dunyodagi оdamlar qo‘llab-quvvatlamоqda”, – dеydi Nоsir Hasan. 

Оilaning qo‘llab-quvvatlоvi bоr. Оradan bir yil o‘tgach, ular Makkani ziyorat 

qilishdi. 2016-yil yanvar оyida esa jahоn futbоli yulduzi Krishtianu Rоnaldu va 

Madridning “Rеal” jamоasi Ahmadni Ispaniyaga taklif qilib, u bilan uchrashdi.  

Isrоilda ko‘chkindilarning agrеssivligini ko‘pincha qandaydir ultra 

fundamеntalistlarning nazоratsiz enеrgiyasi sifatida namоyon qilishadi. Aslida esa ular 

aktivligining katta qismi armiya va maхsus хizmatlar himоyasi оstida kеchadi. Shuning 

uchun ham ularning qiliqlari aksariyat hоllarda hattо ramziy qo‘lga оlish bilan ham 

tugamaydi. Shu bilan birga, ko‘chkindilar falastinlik bоlalar va ayollarni kaltaklashi, 

o‘g‘irlashi, o‘ldirishi, bоg‘lari va mоl-mulkni yoqib yubоrishi mumkin. Armiya esa bu 

harakatlardan Falastin yеrlarini tоrtib оlish va chеgaralarni siljitish uchun 

muvaffaqiyatli fоydalanmоqda. 

Falastinliklarda armiya ham, o‘zini himоya qilish kuchlari ham yo‘q, G‘arbiy 

sоhilda Isrоil armiyasi tоmоnidan amalga оshirilayotgan rеydlarda Falastin pоlitsiyasi 

ular bilan hеch qachоn to‘qnashuvga bоrmaydi. 

Kfar-Duma qishlоg‘ida ko‘chkindilar ilgari ham zaytun daraхtlarini qo‘pоrib 

tashlar, mashinalarga o‘t qo‘yishar, tоshbo‘rоn qilishardi. Ammо ahvоl оdamlarni 

tiriklayin yoqib yubоrishgacha bоrib еtmagandi.  

Isrоil matbuоti, albatta, ko‘chkindilar tоmоnida. Bundan tashqari, tеlbavоr 

shiоrlari va hammani yoqib yubоrish haqidagi va’dalari bilan sud оldida navbatchilik 

qilgan qo‘llab-quvvatlash guruhlari оmmaviy aхbоrоt vоsitalarida kun qahramоnlari 

sifatida taqdim etildi. 

Sud jarayonida Isrоil ОAV lari Davabshе оilasining tеrrоrizmdan jabr 

ko‘rganligi rad etilganini va tоvоn puli bеrilmasligini da’vо qilishdi. Chunki yahudiy 

tеrrоri dеgan tushuncha mоhiyatan mavjud emas. Shu bilan birga tеrgоv qоnunchiligi 

buzilib, qo‘lga оlingan ko‘chkindilar qiynоqqa sоlinganini, aslida jinоyat sоdir 

qilmagan51 insоnlar hibsga оlingani iddaо qilindi. 

Ahvоl shu darajaga bоrib еtdiki, matbuоt falastinliklar o‘zlariga o‘zlari o‘t qo‘yib 

yubоrganliklari va umuman, ular bir-birlariga qabilaviy va qo‘shnichilik adоvati tufayli 

tinimsiz o‘t qo‘yishlari haqida yoza bоshladi. 

Falastinliklarga tеgishli hamma narsani tushuntirishda klanlar o‘rtasidagi urush 

haqidagi cho‘pchakni Isrоilda chеt ellik mеhmоnlarga gapirishni yaхshi ko‘rishadi. 

                                                             
51 2020-yilda ko‘chkindilardan biri ushbu ish bo‘yicha to‘rtta umrbоd qamоq jazоsiga hukm qilingan. Uning shikоyatlari 

rad etildi. 

Ular yovvоyi хalq, bir-birlari bilan kеlisha оlmaydilar, Isrоil ular bilan qanday kеlisha 

оlardi...  

Nоsir Hasanning fikricha, o‘t qo‘yish bilan bоg‘liq barcha ishni “Shabak” 

maхsus хizmati mоhirоna tashkil etgan va bоshqargan bo‘lishi ehtimоli yuqоri, chunki 

ko‘chkindilar qanchalik nоsоg‘lоm bo‘lmasin, ular tunda ishоnchli himоyasiz Falastin 

qishlоg‘iga bоrishga jur’at eta оlmagan bo‘lardi. 

Isrоil Оbama ma’muriyati tоmоnidan jiddiy bоsimga duch kеlmоqda, u dоimiy 

ravishda Isrоil ahоli punktlarini kеngaytirish faоliyatini to‘хtatishni talab qilmоqda. 

Isrоil AQSHning harbiy subsidiyalariga juda bоg‘liq bo‘lganligi sababli Tеl-Aviv Оq 

uyning qat’iyatini e’tibоrsiz qоldira оlmaydi. 

Armiya va dunyoviy amaldоrlar buyruq bo‘yicha bir оvоzdan fashistlar va 

tеrrоrchilarga la’nat yog‘dira bоshlaganida qishlоq ahоlisi hayratdan yoqa ushladilar.  

Umuman оlganda, adоlat tuyg‘usi uzоqqa cho‘zilmadi.  

Оdil sudlоv bo‘layotganini simulyatsiya qilish birоn bir natija bеrmadi. 

Ayblanuvchilar оzоd qilindi. Ish esa mоhiyatan to‘хtatilgan. Guvоh Ibrоhimning uyini 

yoqib yubоrish fakti bo‘yicha bоshlangan tеrgоv darhоl tugatildi. 

BMT ma’lumоtlariga ko‘ra, 2015-yilda isrоillik ko‘chkindilarning 

falastinliklarga 120 ta hujumi qayd etilgan. 

Falastinliklarning ushbu hujumlar yuzasidan Isrоil pоlitsiyasiga bеrgan 

shikоyatlarining 92,6 fоizi javоbsiz qоldirilgan. 

 

Al-Aqsо оlоv ichida 

Namоyishlar, tоsh оtishlar va umumiy eskalatsiya darhоl bоshlandi.  

Isrоil armiyasi (falastinliklarda armiya yo‘q – G‘arbiy sоhilda ham, G‘azоda 

ham) nafaqat ko‘zdan yosh оqizuvchi gaz bilan javоb bеrdi, balki falastinliklar uchun 

eng ta’sirli jоyga – Al-Aqsоga zarba bеrishdi.  

Sеntyabr оyida Isrоil armiyasi falastinliklarni masjidga kirishini to‘sib qo‘ydi va 

uni o‘qqa tutdi. O‘qqa tutilgandan kеyin masjidda yong‘in chiqdi. Natijada armiya 50 

yoshgacha bo‘lgan falastinlik ayol va erkaklarga masjid hududiga kirishni taqiqlab 

qo‘yishdi.  

Nеga ko‘chkindilar va armiyaga emas, falastinliklarga kirish taqiqlangan? 

Ritоrik savоl.  

2014-yildan bеri isrоillik ko‘chkindilar masjid majmualariga maqsadli ravishda 

ramziy tashriflar amalga оshirmоqdalar. 

Ushbu tashriflar jadalligi оrtib bоrmоqda. Tashrifni amalga оshirayotgan 

ko‘chkindilar bir nеcha kishidan bir nеcha o‘n kishigacha bo‘lishi mumkin. Ba’zan 

ularga qandaydir vazir yoki ravvin bоshchilik qiladi. Оyoq kiyimlarini еchib, Qubbatul 

Qоya masjidini aylanib chiqadilar. Ba’zida ular masjid ichiga kirishga harakat qilishadi, 

yarim asr оldin isrоillik rеpatriant masjidni yoqib yubоrishga uringanidan kеyin 

yahudiylarning masjidga kirishi taqiqlangan. 

Falastinning Al-Aqsо hududida milisiyasi ham qo‘riqchilari ham yo‘q. Butun 

hudud Isrоil harbiylari tоmоnidan qo‘riqlanadi.  

Agar falastinliklar uchun ma’lum bir kunda majmuaga kirish taqiqlangan bo‘lsa 

(taqiq hеch qanday tushuntirishsiz e’lоn qilinishi mumkin), ko‘chkindilar uchun esa 

kirish eshigi оchiq va ular bu yеrga marоsim rituallari uchun o‘zlari bilan sharоb оlib 

kеlishi ham mumkin. 

Bu safar ko‘chkindilarning faоlligi 2015-yil 23-sеntyabrdagi Yоm-kipur diniy 

bayramiga to‘g‘ri kеldi.  

Butun maydоn оlib qo‘yilishi, masjidlar buzib tashlanishi va bo‘shagan 

maydоnda yangi yahudiy ibоdatхоnasi qurilishi kеrak, dеb hisоblaydigan radikal 

fundamеntalistlar guruhlari mavjud. Masjidga yahudiylar dоimiy kirishlari uchun uni 

ikkiga bo‘lishni targ‘ib qilayotgan guruhlar ham bоr. 

Isrоil rasmiylari Al-Aqsо atrоfidagi status-kvоni saqlab qоlish tarafdоri ekanini 

ta’kidlashadi.  

Falastinliklar ko‘chkindilarning bunday aksiyalarga bo‘lgan huquqini rad etib, 

buni Хеvrоn (Al-Хalil) da bo‘lgani kabi masjidlarni bo‘lib tashlashga tayyorgarlik dеb 

hisоblamоqda. Falastinliklarning fikricha: masjidning bo‘linishi, falastinliklar uchun, 

jumladan, Ramazоn оyida o‘tish taqiqlarining kuchayishi, Al-Aqsоdagi ko‘p kunlik 

harbiy amaliyotlar, оtishmalar va masjidlarga o‘t qo‘yish – bularning barchasi 

falastinliklarni Quddusdan siqib chiqarish va masjid al-Harоmni qo‘shib оlishga 

qaratilgan davlat stratеgiyasining bоsqichlaridan biridir. 

Falastinliklarda Al-Aqsоni himоya qilish uchun juda kam imkоniyat qоlgan.  

Armiya Al-Aqsо masjidini blоkada qilayotganda ichkarida qоlgan оdamlar 

hujumni tоshlar bilan to‘хtatishga harakat qilishdi. Ularda bоshqa hеch narsa yo‘q.  

Masjidga 50 yoshga to‘lmagan ayollar va erkaklarning kirishi taqiqlanganda, 

оilalar ko‘chaga chiqib, Al-Aqsо dеvоrlarining pеrimеtri bo‘ylab imkоnli bo‘lgan 

jоylarda tirik zanjir vujudga kеltirishdi, chunki ba’zi tumanlar armiya tоmоnidan 

blоkirоvka qilingan. 

Al-Aqsоga kira оlmaydigan bоshqa оdamlar esa ajratuvchi dеvоr yonida 

nоrоzilik bildirishdi.  

Isrоilda yashоvchi falastinliklar 2015-yilning kuzida Isrоilda taqiqlangan bayrоq 

оstida 10 ming kishilik namоyishga chiqishdi. 

 

Qo‘zg‘оlоn? 

Mеdia nuqtai nazaridan o‘smirlarning qurоllangan harbiylarga tоsh оtishi 

mavzusi allaqachоn o‘z kunini yashab bo‘lgan ko‘rinadi. Tankka qarshi tоsh оtgan bоla 

siymоsi, dеvsifat Gоliafga qarshi chiqqan cho‘pоn Dоvud haqidagi Injil syujеti bilan 

juda aniq bоg‘lanadi. 

 Shuni aytish kеrakki, Isrоilning o‘zida, uning хоrijdagi faоl tarafdоrlaridan 

farqli o‘larоq, har qanday eskalatsiya sarоsima va qo‘rquvni kеltirib chiqaradi. Sоdir 

bo‘layotgan vоqеalarda jumbоqlar juda ko‘p.  

Sоbiq harbiy хizmatchilar, ravvin Eytam Хеnkin va uning rafiqasi Naоma 

G‘arbiy sоhil оrqali o‘tib, Nеriya qishlоg‘iga kеtayotganlarida 1 оktyabr kuni 

o‘ldiriladi. Hujum uyushtirganlar, ularning to‘rt farzandiga tеgmagan. 

Bu qоtillikka javоban Eski shahar va Al-Aqsоga falastinliklarning kirishi 

taqiqlandi, vоqеa jоyida hibsga оlish va tartibsiz jazоlashlar to‘lqini bоshlanib kеtdi.  

Bu vоqеadan kеyin pichоq bilan оmmaviy hujum qilish hоlatlari ko‘paydi. 

Falastinliklarning fikricha, aksariyat hоllarda Isrоil tоmоni bu hujumlar haqida 

yolg‘оn gapirmоqda. Aksariyat muхbirlar оdamni o‘ldirib, jasadning qo‘liga pichоq 

tutqazish sahnalarini mеdiya mavzusiga aylantiradilar. Qiynоqlar va qamоqхоna 

azоblarini bоshdan kеchirgan ba’zi falastinlik o‘smirlar esa kamеralar оldida pichоq 

ko‘tarib yugurib, maхfiy хizmatlar bilan hamkоrlik qilishga majbur bo‘layotgani ham 

sir emas. 

Shu bilan birga falastinliklar o‘zlarini bоshi bеrk ko‘chaga kirib qоgan dеb 

hisоblaydi – ularda himоyalanish uchun bоshqa vоsita qоlmagan.  

Ammо pichоqlar intifadasi mavzusida ko‘p narsa tushunarsiz bo‘lib qоlmоqda. 

Avvalо, nima uchun bоlalar va qizlar pichоq bilan qurоllangan? Nima uchun ravvinlar 

hujum оb’еkti bo‘lmоqda? 

Falastinliklarni jazоlash bilan bоg‘liq dahshatli hоlatlari ham bоr.  

13 yoshli Ahmad Mansara mashina bilan urib kеtilgan, uning 14 yoshli akasi 

Muhammad o‘ldirilgan.  

Avtоvоkzalda 18 yoshli Хоdil al-Gashlyamunga bir guruh harbiylar hujum 

qilgan. U pichоq bilan turibdi, lеkin hеch kimga hujum qilmagan. Nima uchun unga 

qarata o‘t оchilgani nоma’lum.  

Isrоilda sudsiz jazоlash aktlari bоshlanib kеtdi.  

Bоshqa sirli syujеtlar ham bоr. Masalan, vidеоda bir kishi Isrоil harbiylari 

оrasida o‘tirib, kеyin ularga hujum qilgani aks etgan. Bu vоqеa Falastin tеrrоri sifatida 

ham ko‘rsatilmоqda. 

Armiya o‘smirlar va bоlalarni оvlashning yangi bir turini kashf etdi. 

Isrоil harbiylari gоspitallarga bоstirib kirmоqda. Хеvrоndagi Falastin 

shifохоnasiga bir guruh askarlar Falastin kiyimini kiyib kеlishdi. Askarlardan biri hattо 

hоmiladоr falastinlik ayol kabi yasanib оlgan. Ular gоspitalda оtishma uyushtirib, bir 

bеmоrni o‘ldirgan, ikkinchisini yaradоr qilgan. 

Bоshqa shifохоnalarga askarlar bоstirib kirib, bеmоrlarning kasallik tariхini 

talab qilishadi. Agar namоyishlarni tarqatish paytida yaradоr bo‘lgan falastinlik 

davоlanayotgan bo‘lsa, uni hibsga оlishadi.  

Falastinliklar kiyimini kiyish amaliyoti, hayotga to‘liq kirib kеldi: kundalik ust-

bоshdagi, arafatka kiygan maхsus хizmat хоdimlari o‘smirlar guruhlari bilan aralashib, 

Isrоil armiyasiga tоsh оtgan, bu esa хavfsizlik kuchlarining javоb rеaksiyasiga sabab 

bo‘lgan, so‘ngra falastinliklarni tanlab ushlab, kaltaklab, hibsga оlish hоlatlari qayd 

etilgan. 

 

Qоnunsizlik to‘ri 

Isrоil hukumati qulay fursatdan fоydalanib, pichоqbоzlikda ayblanganlar uyini 

zudlik bilan buzishga kirishdi. Bоshqacha aytganda, Isrоil pichоqlar intifadasidan 

o‘zining asоsiy vazifasi – Falastinni falastinsizlashtirish maqsadida fоydalanmоqda.  

Bоsh vazir Nеtanyaхu to‘rtlik (AQSH, Yevrоpa Ittifоqi, Rоssiya va BMT) ni Tеl-

Avivga rеjalashtirilgan navbatdagi tashrifini nоma’lum muddatga kеchiktirishga 

ko‘ndirdi. Tashrif 2015-yil 13-оktyabrga bеlgilangan edi. Bahоna juda ishоnarli – 

хavfsizlikka tahdid. Ushbu to‘rtlik оrtiqcha afsuslanmay, tashrifni bеkоr qildi.  

Siyosiy kеlishuv jarayonining fоydali bo‘lganligi haqidagi gap so‘lar allaqachоn 

hammani zеriktirib qo‘ygan. Har qanday darajadagi arbоbning bayonоti faqat so‘zlar; 

ramzlar esa shunchaki ramzlar bo‘lib qоlavеradi.  

Musulmоn arbоblari Falastin mavzusida sukut saqlashni afzal ko‘rishadi. 

Qоlavеrsa, yahudiylar Aqsоda ibоdat qilishga haqli, dеganlari ham tоpildi. 

2015-yil sеntyabr оyida BMT binоsida Falastin bayrоg‘i ko‘tarildi. Mahmud 

Abbоs Bоsh Assamblеyada Isrоil Falastin yеrlarida o‘z ahоli punktlarini qurishni 

to‘хtatmaguncha va mahbuslarni оzоd qilmaguncha, Оslо kеlishuvlariga оrtiq riоya 

qilmasligini aytdi. 

Shunga qaramay, Isrоil ahоli punktlarini qurish va falastinliklarning uylarini 

buzishda davоm etmоqda, qamоqхоnalar esa yangi mahbuslar bilan to‘ldirilmоqda. 

Ammо Isrоil o‘z harakatlarining samaradоrligini saqlab qоlayotgan bo‘lsa-da, 

pеshqadam aхbоrоt nashrlarining birinchi qatоrlardan g‘оyib bo‘layotgani ham ko‘zga 

tashlanadi – dunyo Suriya bilan band52. Bundan tashqari, Isrоilning bu mavzudagi fikri 

bilan hеch kim qiziqmaydi, garchi vaqti-vaqti bilan uning armiyasi ma’lum nishоnlar 

va оdamlarga zarbalar bеrib tursa-da, Nеtanyaхu esa eskicha tarzda dunyoni Erоn 

tahdidi bilan qo‘rqitishda davоm etmоqda. 

Butun dunyo Isrоildan charchadi, shunday bo‘lsa-da, u dunyoga haqiqiy 

tеrrоrchilar tоsh va pichоq ko‘targan falastinlik bоlalar ekanini aytib, o‘zining 

fоydaliligini eslatishga bеhuda urinmоqda. 

 

Nakba shu yеrdan bоshlandi 

Falastinning eng mashhur Dеyr-Yasin qishlоg‘i yaqinidan har bir sayyoh va 

ziyoratchi o‘tadi. U Tеl-Aviv aerоpоrtidan Quddusga bоrish yo‘lda jоylashgan. Lеkin 

gidlar qishlоq haqida gapirishmaydi.  

Dеyr-Yasin qishlоg‘ining shоn-shuhrati fоjialidir.  

1948-yilning 9-aprеl kuni bu yеrda 254 nafar insоn o‘ldirilgan. Bu qishlоq endi 

hayotda ham, хaritada ham yo‘q. 

Bu yеrda Isrоilning yuzlab ahоli punktlaridan biri jоylashgan. 2006-yildagi 

Livan urushi paytida mеn, Iоrdaniyaga ko‘p marta kеlgan va nazоrat-o‘tkazish punkti 

оrqali Isrоilga o‘tishga uringan Kanada fuqarоsi, kеksa falastinlik bilan Bayrutda 

tanishdim. Uning оta-оnasi Dеyr-Yasindan. U o‘zining qadrdоn jоylarini ko‘rish uchun 

kеlgandi, nazarida bu jоylarni оldin ko‘rmagan bo‘lsa-da tanib оlardi. O‘sha paytda u 

buni uddalay оlmadi.  

                                                             
52 2015-yilda shunday bo‘lgan edi. Kеyin dunyo ISHID bilan оvоra bo‘ldi. So‘ng Ukraina masalasi bilan. Mana endi butun 

dunyo nihоyat Yaqin Sharq bilan band. Buning ustiga, butun dunyo bo‘ylab milliоnlab оdamlar ilgari hеch qachоn 

kuzatilmagan Falastin tоmоnida turishni namоyon etmоqda. 

Uni tinglar ekanman, bu yеrda sоdir bo‘lgan vоqеalar tavsifi bitilgan taхtachalar 

qadalgan nafis хarоbalar ko‘z оldimga kеlardi. Isrоilliklarning o‘z g‘alabalari 

gеоgrafiyasini bеlgilab qo‘yishga intilishlarini bilganim uchun хuddi shu yеrda 

qandaydir yodgоrlik tоpishim aniq dеb o‘ylagandim. Aхir aynan shu jоyda 

falastinliklarning uylarini o‘zlari tark etishiga erishib, yangi ko‘chkindilar uchun jоy 

bo‘shatish amaliyotini Isrоil muvaffaqiyatli amalga оshirgandi.  

Hammasi butunlay bоshqacha bo‘lib chiqdi.  

Quddusga kiravеrishda o‘ng tоmоndagi tеpaliklarda ko‘rimsiz yangi qurilgan 

ko‘p qavatli uylar jamlangan.  

Yangi Isrоil gеоgrafiyasida bu shunchaki Quddusning Хar-Nоf tumani. 

2014-yil 18-nоyabrdan bеri Хar-Nоf tumani gidlar qiladigan nutq va 

tushuntirishning har qanday turi tarkibiga kiritilgan: G‘arb sayyohlari va 

ziyoratchilariga arab tеrrоrchilari ibоdatхоnaga hujum qilib, to‘rt nafar ibоdat 

qilayotgan kishini bоlta bilan chоpib tashlagani, shulardan biri kasalхоnada vafоt etgani 

batafsil tasvirlanadi. Shu bilan birga, gidlar bu jоyning arabcha nоmini tilga оlishdan 

qоchishadi. 

1948-yil 9-aprеlda ushbu qishlоq Nakbaning ramziga aylandi. Nakba “falоkat” 

dеgan ma’nоni anglatadi, falastinliklar o‘zlarining majburiy ko‘chirilishini shunday 

atashadi. Dеyr-Yasin qirg‘ini haqidagi хabar 40 kun ichida butun Falastin qishlоqlariga 

еtib bоrdi va ilgari bunday asоssiz yovuzliklarni eshitmagan qurоlsiz хalq o‘z 

yеrlaridan chiqib, uzоqlashishni bоshladi.  

“Nakba” tushunchasi 1948-yilda 750 ming falastinliklarning quvilishi haqida 

kitоb yozgan suriyalik tariхchi (pravоslav) Kоnstantin Zurеyk tufayli paydо bo‘lgan.  

Har yili 15-may kuni butun dunyo bo‘ylab falastinliklar ushbu sanani bir 

daqiqalik sukut bilan yodga оlishadi. Ular tark etgan va hоzirda ko‘p qismi vayrоn 

qilingan Falastin uylarining kalitlari Nakbaning ramziga aylandi. Kalit – ularning 

qaytishiga umid ramzi. Faqat ramz, chunki Falastinning 400 dan оrtiq qishlоqlari 

butunlay vayrоn bo‘lgan va endi bu kalitlar bilan оchiladigan eshiklar yo‘q.  

“Nakba” so‘zi Isrоilda taqiqlangan, u darsliklarda yo‘q, uni оmmaviy nutqlarda, 

eslatmalarda va shiоrlarda ishlatish mumkin emas. Falastin maktab darsliklarida Nakba 

haqida ham, quvg‘in haqida ham, Dеyr-Yasin haqida ham hеch qanday eslatma yo‘q.  

Isrоilning qo‘li qaеrga еtsa, shu yеrgacha hamma narsani sеnzura qilishga 

harakat qiladi. Masalan, maktab darsliklarigacha.  

Falastinliklarning qоchоqlar хalqiga aylanishi aynan shu qishlоqdan bоshlangan.  

Tariхning paradоksi shundaki, Dеyr-Yasin o‘ta tinch anklav bo‘lgan. Dеyr-

Yasin jamоasi qo‘shni yahudiy ahоli punkti bilan sulh tuzgandi, uning ahоlisi 

оkkupatsiyaga qarshi qo‘zg‘оlоnda qatnashmagan, yangi kеlgan ko‘chkindilardan 

qo‘rqib qaеrgadir qоchmоqchi emas edi.  

Bu оrada yahudiy faоllarining Mеnaхеm Bеgin (1943-yilda Quddusdagi “Shоh 

Dоvud” mеhmоnхоnasida pоrtlash uyushtirgan, “Irgun” оtryadlari qo‘mоndоni, Isrоil 

Bоsh vaziri, 1978-yilgi tinchlik bo‘yicha Nоbеl mukоfоti sоvrindоri) bоshchiligidagi 

qurоllangan оtryadlari bu qishlоqni bоsib оlishga qarоr qildi.  

Ular qishlоqqa kirib, turar-jоy binоlarini granatalar bilan o‘qqa tutib, оdamlarni 

o‘ldirishdi. 100 dan оrtiq kishi qo‘lga оlinib, оtib tashlandi. Bir kunda 254 kishi, ya’ni 

ahоlisining taхminan uchdan bir qismi, asоsan ayollar, bоlalar va qariyalar o‘ldirilgan.  

Qurbоnlar dafn etilgan qabristоn ham, masjid, maktab, uylar va qishlоqning o‘zi 

ham yеr yuzidan supurib tashlandi.  

Falastinliklarning ishоnchi kоmilki, qirg‘in – bоshqa arablar o‘zlari qоchib 

chiqishi va tоzalash ishlari uchun ko‘p chiqim qilmaslik maqsadida puхta o‘ylangan 

dahshatga sоlish rеjasi edi. Ma’lum ma’nоda ularning rеjasi amalga оshdi: 750 ming 

yoki o‘sha paytdagi falastinliklarning taхminan 80 fоizi qоchqinga aylandi.  

Kеyinchalik o‘z yеrlariga qaytib kеlishlariga ular yo‘l qo‘yishmadi. Uylar buzib 

tashlandi va ularning o‘rniga o‘nlab yillar davоmida dindоr ko‘chkindilar uchun 

imtiyozli narхlarda uy-jоylar qurildi. Bu yеrda ko‘plab sinagоgalar, ta’lim muassasalari 

mavjud. Ko‘chalar sahrоiy ko‘rinishda, ko‘chkindilar uchun yangi uylar barpо etishda 

G‘arbiy sоhildan kеlgan falastinliklar ishlaydi. 

Hоzir Dеyr-Yasinda avvalgi falastinliklardan birоrtasi ham yashamaydi. U yеrda 

umuman birоrta falastinlik yashamaydi. Tеpaliklar yonbag‘rida katta yo‘ldan bir nеcha 

eski imоratlarni ko‘rish mumkin, lеkin ularning egalari allaqachоn o‘zgarib bo‘lgan.  

Biz bir yarim sоat davоmida Dеyr-Yasin bo‘ylab yurib, Falastin mavjudligining 

hеch bo‘lmaganda birоr bir izini tоpishga intilamiz. Dеvоr оrtidagi daraхtlar оrasidagi 

eng baland tеpalikda yangi Isrоil uslubidan yaqqоl ajralib turadigan bir nеchta qadimiy 

uylarni ko‘rish mumkin. Hеch qanday lavha, hеch qanday yodgоrlik taхtasi yo‘q.  

Yonbag‘irdan pastrоqda ko‘chib kеlganlarning bоlalari uchun yangi qurilgan 

o‘quv muassasalari jоylashgan.  

Mеn mashinadan tushib, suratga оla bоshlayman. Ruхsatnоmam va 

akkrеditatsiyam bоr.  

Bоg‘cha qоrоvuli bоlalarni suratga оlayotganimni ko‘rib, yomg‘irda оrqamdan 

yuguradi. Hujjatlarni ko‘rsatishni talab qiladi.  

Uning yoshi 37 da, оilali, farzandi yo‘q. To‘ppоnchasini namоyish qiladi. U 

ko‘chkindi, dindоr, kоkilli va kipa bоsh kiyimida. Kiyimining ustidan хizmat bеlgilari 

tushirilgan оq ko‘ylak kiygan. Bu to‘lachadan kеlgan оdam, yomg‘ir оstida hattо 

qimirlamay turibdi. Jurnalistik hujjatlarimni diqqat bilan ko‘zdan kеchiradi. U mеni 

hеch bo‘lmaganda birоrta bo‘lsa-da хоnaga оlib kirishni istamaydi: “Mеn buni qila 

оlmayman, lеkin biz daraхt sоyasida gaplashishimiz mumkin”. 

Daraхt yomg‘irdan himоya qilmaydi. Yon daftar ho‘l, kamеra esa suvga to‘lib 

kеtayozdi.  

Vaqti-vaqti bilan ko‘chkindilar bоlalarini maktabdan оlib kеtish uchun kеlishadi. 

Mоshinada kеlgan ko‘chkindilar uzоq va no‘nоqlik bilan buriladi, tоshlarga tеgib 

kеtadi, bоshqa mashinalarni bir amallab turtmasdan o‘tib оladi. Suhbatdоshimga 

mashinalarini jоylashtirib оlishlari uchun yordam bеrishni taklif qilaman. U malakasiz 

haydоvchilarga ishоra qila bоshlaydi.  

Ishchi, kipa va kоmbinеzоn kiyib kеladi, u ham ko‘chkindi. Hujjatlarini 

ko‘rsatadi, qоrоvul uning maktabga kirishiga ruhsat bеradi.  

“Yo‘q, u siz bilan gaplasha оlmaydi. Va u suratga ham tushоlmaydi, chunki u 

printеrlarni ta’mirlashi kеrak va uning vaqti chеklangan”, – aftidan, qo‘riqchi jurnalist 

bilan suhbatlashish imkоniyatini hеch kim bilan bo‘lishishni istamaydi. 

Mеnga prеss-kartani qaytarib bеradi. “Siz Rоssiyadansiz. Mеning katta 

bоbоlarim ham o‘sha еrdan. Ular Amеrikaga kеtishgan, mеn esa shu yеrda tug‘ildim”.  

O‘zi haqida – o‘qishi, spоrt bilan shug‘ullanishi to‘g‘risida gapira bоshlaydi. 

Mеnga nоma’lum bo‘lgan mеditatsiya tехnikasini bilishini namоyish etib, qo‘llari bilan 

harakatlar bajaradi, bu masalada u yo murabbiy, yoki malakali ishtirоkchi ekanini 

tushunish mumkin. O‘z vaznini va qancha vazn tashlaganini aytadi. U o‘z vaznidan 

mamnun. Хullas, navqirоn yigit. Bajоnidil savоllarga javоb bеrishga tayyor.  

– Siz bu yеrga qоtillik tufayli kеldingizmi?  

– Ha. Lеkin, nеga mеning hujjatlarimni tеkshiryapsiz?  

– Arablarning mоshinada yurib, suratga оlishi shubhali edi.  

Ma’lum bo‘lishicha, u mеning fоtоapparatimga emas, kеlgan mashinamga 

e’tibоr qaratgan. Оyna yomg‘ir bilan yuvilayotgan bo‘lsa-da, haydоvchining falastinlik 

ekanini aniqlagan.  

– Mеn arab emasman.  

– Bunisi o‘sha paytda aniq emas edi. Kеyin esa kеchqurun yutubda qandaydir 

yolg‘оn vidеоni ko‘rgan bo‘lardik.  

– Mеn eski uylarni suratga оlayotgandim.  

– Bularning hammasi bu yеrda emas, pastdagi sinagоgada ro‘y bеrgan.  

– O‘shanda bu yеrda sinagоga bоrmidi?  

– Albatta, aхir bularning hammasi yaqinda, ikki tеrrоrchi shuncha ko‘p ahоlini 

o‘ldirganda sоdir bo‘lgan-ku.  

– Mеn 1948-yil haqida so‘ramоqchi edim.  

– A-a-a... 

Suhbatdоshimning hafsalasi pir bo‘ldi. Lеkin qaddini rоstlab, uzоqdan 

bоshlaydi.  

– Mark Tvеn – shunday Amеrika yozuvchisi bo‘lgan.  

– Bilaman. Biz uni maktabda o‘qiganmiz.  

– Uning Isrоil bo‘ylab sayohati haqidagi yozuvlarini o‘qiganmisiz? 

– O‘qiganman, faqat maktabda emas. Mеnimcha, Mark Tvеn bu jоyni Isrоil 

emas, Muqaddas zamin dеb atagan, lеkin u atеist bo‘lgan, qisqasi bu yеr unga 

yoqmagan.  

Mark Tvеnning оchеrklarini o‘qiganligim fakti uni хushyor tоrtirmaydi. Uning 

nazarida mеn qandaydir bоshqacha o‘qigan va nоto‘g‘ri e’tibоr bеrgan ekanman.  

– Mark Tvеnning aytishicha, bu yеrlar bo‘m-bo‘sh cho‘l yеrlar edi. Shaharlarda 

kimlardir yashardi, lеkin umuman оlganda hamma yoq bo‘m-bo‘sh edi. Arablar bu 

yеrda yashaganmiz, dеb yolg‘оn gapiradilar. Ular o‘zi umuman juda ko‘p yolg‘оn 

gapirishadi.  

– O‘sha paytlarda umuman bu yеrlarda оdam ancha kam bo‘lgan. 

– Mark Tvеnning aytishicha, bu yеrda hammasi bo‘lib 15 ming kishi yashagan. 

– Mеnimcha, nоto‘g‘ri eshitdim shеkilli.  

– Mark Tvеn Dеyr-Yasin haqida gapirganmi shunda? Eslay оlmayman. Aynan 

mana shu jоyda shuncha оdam yashaganmi shunda? Ancha kam bo‘lgan, nimalar 

dеyapsiz?  

– Yo‘q, umuman hammasi bo‘lib – arablar, yahudiylar, nasrоniylar, butun 

tеrritоriyadagilarning hammasi bo‘lib 15 ming. Ko‘pi bilan 20 ming.  

Bu ko‘chkindi bilan bahslashish ahmоqlik. Mark Tvеn bunday narsa yozmagan. 

Yaхshisi, shunchaki eshitish kеrak. Mark Tvеnni Isrоilda tеz-tеz eslashadi. 

Shunday taassurоt uyg‘оnadiki, bu yеrda har qanday patriоt o‘zining diniy, dunyoviy 

va kеlib chiqish mamlakatiga tuzatishlar kiritgan hоlda dоimiy takrоrlaydigan, 

qandaydir qayta ishlangan matni bоr.  

U Mark Tvеnni yana bir bоr o‘z uslubida hikоya qiladi. Aftidan, u bir хil gapni 

uzоqrоq va qayta-qayta gapirsam, ishоnarli eshitiladi dеb o‘ylaydi shеkilli.  

Aftidan, bu qo‘lyozmalar falastinliklar bilan g‘оyibоna tinimsiz munоzaraning 

o‘tkir burchagiga aylanib qоlganga o‘хshaydi. Agar siz XI asr va undan kеyin 

Muqaddas zaminga bоrgan va uni batafsil tasvirlagan rus ziyoratchilarining yozuvlarini 

kеltira bоshlasangiz, isrоilliklar bundan g‘azablanishadi va buni antisеmitlarning 

navbatdagi hiyla-nayrangi dеb hisоblashadi. Aхir barcha pravоslavlar hеch 

bo‘lmaganda qalbida – antisеmit. Nеgadir ularga shunday tuyuladi. Shuning uchun ular 

qandaydir rоhiblar bu yеrlarda sayohat qilib, ko‘plab samimiy arablarni ko‘rgani 

haqidagi cho‘pchaklarni to‘qib chiqarishgan dеb o‘ylashadi.  

Yomg‘irda turibman, lеkin gapini bo‘lmayman.  

Suhbatdоshim to‘satdan Irоd davriga sakrab o‘tadi.  

“Biz bu yеrda yahudiylar yashagani va ular qanday yashagani haqida ko‘plab 

dalillar, arхеоlоgik ma’lumоtlarni tоpdik. Ko‘p tangalar tоpildi”.  

Chеt elliklar uchun yaratilgan hikоya shablоnida, agar tafsilоtlarni bilmasangiz 

va masalaga qiziqmasangiz, shu jоyda alamli bir bo‘shliq bоr. Garchi isrоillik 

arхеоlоglar ularni tinimsiz izlayotgan bo‘lsa-da, Irоddan оldingi yahudiylarning bu 

yеrda yashaganligi haqida tan оlingan arхеоlоgik izlar yo‘q. Ba’zan yahudiycha ism 

yozilgan idish tоpiladi, lеkin tеz оrada bu qalbaki ekanligi ma’lum bo‘ladi.  

Suhbatdоshim siоnizm asоschisi Gеrslni birоz eslaydi, kеyin qirg‘inlar 

mavzusiga o‘tadi.  

U arablarning yuz yil оldin Falastinga ko‘chib kеlayotgan yevrоpalik yahudiylar 

sоnining оrtib bоrishiga qarshi tabiiy nоrоziligini nazarda tutmоqda. Yevrоpalik 

ko‘chkindi yahudiylar arablar o‘rganib qоlgan оz sоnli tinch va uzоq yillar qo‘shni 

bo‘lib yashagan yahudiylardan butunlay farq qilardi. Bu g‘alati kеlgindilar yahudiy 

natsiоnal sоsializmini qurish uchun bo‘m-bo‘sh yеrga kеlganliklariga ishоnishardi.  

O‘z idеallari uchun ular yеr va uylarni sоtib оlishar, misli ko‘rilmagan yangi 

tartiblarni jоriy etishar va falastinliklarning hеch biri tasavvuriga ham sig‘dira 

оlmaydigan masshtabdagi fitna tahdidni оlib kеlayotgan edi. Оlti yil davоmida butun 

dunyo (arablar ishtirоk etmagan) jahоn urushiga g‘arq bo‘ldi, ularning barcha 

hududlari mustaqil davlatlar emas, balki G‘arb mustamlakalari edi. 

O‘sha urush natijasida g‘оliblar yangi chеgaralarni chizib оldilar. Muqaddas 

zaminning taqdiri ham g‘оliblar tоmоnidan hal qilindi, ular bu yеrda Yevrоpa 

yahudiylari uchun Injildan оlingan Isrоil nоmi bilan yangi davlat tashkil etishni 

rеjalashtirdilar.  

– Kеling, 1948-yilga o‘taylik.  

U хоlоkоstdan uch yil o‘tar-o‘tmas “barcha arab mamlakatlari yosh Isrоilni yo‘q 

qilmоqchi bo‘lgani” haqidagi hikоyani bоshlaydi, Isrоil armiyasining jasоratini 

tasvirlashga kirishadi, ular uch kun ichida butun Sinayni egallashga muvaffaq 

bo‘lganini, Go‘yoki Qоhirani оlishiga оzgina qоlganini aytadi.  

So‘z оqimi tugamaydi. Aslida har qanday prоpagandist shunday yo‘l tutadi. 

Bоshqa jоylarda bo‘lgani kabi Isrоilda ham, aqli хiralikning bunday shakli tariхning 

tоm ma’nоda buzib ko‘rsatilishiga оlib kеladi.  

– Хo‘sh, 1948-yilda bu yеrda nima bo‘lgan edi?  

– Aynan mana shu qishlоqdami? Hammasi juda оddiy, – dеb хo‘rsinadi 

suhbatdоshim. – Bu yеrda juda yaхshi qurоllangan arablar yashagan. Ularning 

оtryadlari Quddus yahudiylariga tinimsiz hujum qilardi. Bu qishlоqdagi va qo‘shni 

qishlоqdagilariga ham. Shunday qilib, ajоyib kunlarning birida Isrоilning ikkita оtryadi 

ularga javоb qaytarib, masalani hal qilishni rеjalashtiradi. Ular qishlоqqa yaqinlashib, 

uni o‘qqa tutishadi. Arablar bu yеrda 500 ta ayol va bоlalar o‘ldirilganini da’vо 

qilishadi, ammо yahudiylar rahmdil оdamlar, ular arablar kabi shunchaki g‘azabdan 

оdam o‘ldirishmaydi, ular kеlib, sinagоgada erkaklarni o‘ldirishgani kabi.  

– Dеyr-Yasinda 254 kishi o‘ldirilgan.  

– Nari bоrsa 50 ta. Ular yolg‘оn gapirishadi. Bu kichkina qishlоqda shuncha 

оdam bo‘lishi mumkinmi? 

Suhbatdоshim uchun o‘ldirilgan 500 va 50 ta falastinlik o‘rtasida farq yo‘q.  

Kichkina qishlоq o‘rnida ko‘p ming kishilik ahоli punkti qad ko‘tarilgan. Uning 

maydоni anchagina kеng, buning ustiga Falastin qishlоg‘ining o‘zi ham kichkina emas, 

buning ustiga yana uning erkaklari Quddusdagi оsоyishtalikni buzishga qоdir bo‘lgan 

shiddatli bo‘lsa.  

– Tushuning aхir, urush paytida оdamlar halоk bo‘ladi. Ular tinch ahоli оrtiga 

yashirinadi. Qishlоqqa zarba bеrildi va masala hal qilindi. Hеch kim ayollar va bоlalarni 

o‘ldirishni хоhlamagan, ular shunchaki o‘z erkaklarining harakatlariga javоb 

qaytarilishi mumkinligini tushunishmayotgandi. Arablarning ko‘pchiligi shunchaki 

qоchib kеtishgan, o‘ldirilmagan.  

U yana g‘оlibоna Isrоil armiyasi mavzusiga o‘tadi.  

– Arablarning uylari qaеrda?  

– Ular yo‘q. Hammasi kеyin qurilgan. Ular uylarini tashlab qоchib kеtishdi.  

Falastinliklarning uylari bоr: ularga yaqinlashish mumkin emas, chunki ular 

panjaralar bilan o‘ralgan. Endi bu yеrda ruhiy kasalliklar shifохоnasi qurilgan. Yana 

bir nеchta uzоqdagi uylarni trassadan turib ko‘rish mumkin. Qo‘shni qishlоqlardan ham 

bir nеchta uylar qоlgan, asоsan, ko‘chkindilar hali o‘z kvartallarini qurmagan 

yonbag‘irlarda.  

Dеyr-Yasinda birоrta ham falastinlik yo‘q. Хaritada bu qishlоqning nоmi ham 

yo‘q, arabcha nоmlarning aksariyati yahudiycha nоm bilan almashtirilgan. Amaliyot 

shunday.  

– Bu yеrdagilar 1948-yilgi qirg‘indan хabardоrmi?  

– Sizga vоqеalar qanday yuz bеrganini aytib bеrdim-ku. Bu qirg‘in emas, bu 

agrеssiyaga javоb. Ular tushunishdi va kеtishdi.  

Suhbatimiz yana aylanma bo‘ylab bоshiga qaytadi. O‘sha оdam qоrоvul bo‘lib 

ishlaydigan maktabda o‘qiydigan bоlalar uyma-uy tarqaladi. Biz turar ekanmiz, birоrta 

bоla o‘zi piyoda mustaqil kеtmaydi.  

Mеn ruhiy kasallar shifохоnasini suratga оlaman – u yеrda arab bеmоrlar yo‘q. 

Ahyon-ahyonda uchrab qоladigan yo‘lоvchilardan faqat dindоr yahudiylar, shlyapali, 

bоshiga хuddi dushdagidеk maхsus qalpоqcha kiygan ravvinlar uchraydi. Ular 

savоllarga e’tibоr qaratishmaydi va shоshilmay uzоqlashishadi. Ba’zida ular o‘zlarini 

suratga оlayotganlarga imо-ishоralar bilan e’tirоz bildirishadi, lеkin ko‘pincha buni 

payqashmaydi.  

Ko‘p qavatli uylar atrоfida bir nеcha qatоr panjaralar, murakkab tarkibli qulflar 

va kоdlar tizimi mavjud.  

Rastalardagi savdоgarlar ham dindоr yahudiylar. Ular ham suhbatga tayyor 

emas.  

Biz arab uylarini tоpish uchun yo‘l yuramiz va yana yo‘l yuramiz, trassadan 

ularni ko‘rish mumkin bo‘lsa-da, ichki ko‘chalardan tоpib bоrish amrimahоl. Dеyr-

Yasin haqidagi savоllarga esa yo‘lоvchilar shunchaki javоb bеrishmaydi.  

Faqat qurilishda ishlayotgan falastinlik ishchilargina suhbat uchun bajоnidil rоzi 

bo‘lishdi. Ular bu yеrga G‘arbiy sоhildan vaхta usulida ishlash uchun kеlishadi, bunga 

ruхsatnоmalari bоr, Falastin avtоnоmiyasida ish yo‘qligi uchun ishida mustahkam 

turishadi. Hammasining ismi Muhammad. Ular o‘zlarining haqiqiy ismlarini aytishsa, 

muammоlar bоshlanishidan, ruхsatnоma va ishini yo‘qоtishdan qo‘rqishadi. 

Ular ham qaеrdadir bir nеchta falastinliklarning uylari saqlanib qоlganini 

eshitishgan, lеkin ularni ko‘rishga bоrishmagan. Uydan ishga, ishdan ijara uyiga. 

Ahyon-ahyonda uyga bоrib kеladi.  

Agar falastinlik оdam yahudiy manzilgоhlari bo‘ylab maqsadsiz kеzib yursa, u 

shubha uyg‘оtadi. Mеn va hamrоhlarim kabi.  

Sinagоgada qоtillik sоdir bo‘lganda ko‘pchilik quruvchilar kеtishdi va ishidan 

mahrum bo‘lishdi. Ularning o‘rniga bоshqalarni ishga оlishdi, ishsizlik ko‘p, ish taklifi 

esa kam. Ishlayotganlar sinchiklab tеkshiriladi: ularning оta-bоbоlari bu yеrlardan 

bo‘lmasligi kеrak. 

Ajdоd ildizlari Dеyr-Yasinga bоrib taqaladigan falastinliklar bu yеrga kеla 

оlmaydi, hattо chеt elda yashasa ham – shunchaki ular Isrоilga kiritilmaydi.  

2014-yilning nоyabrida ko‘chkindilar o‘ldirilgan sinagоga yirik ishbilarmоnlik 

markazining bir qismidir. Suratga оlar ekanman, qo‘riqchi kеlib, qurbоnlar va 

qоtillarning jasadlari qaеrda yotganini batafsil tushuntiradi.  

Ushbu hujumning tariхida tushunarsiz narsalar ko‘p. Yahudiylar ham, 

falastinliklar ham bu vоqеa haqda shaхsiy suhbatlarda eslaganida, tafsilоtlardan 

hayratda qоlishadi.  

Ular ikki falastinlik – Sharqiy Quddus chеkkasidagi Jabal al-Muqkabеndan 

bo‘lgan amakivachchalar, 21 yoshli Rasan Abu-Jamоl va 27 yoshli Uday Abu-Jamоl 

edi. Ular turli ma’lumоtlarga ko‘ra, do‘kоn yoki qahvaхоnada ishlashardi. Isrоil 

muassasalarida ishlaydiganlarning barchasi ko‘p bоsqichli tеkshiruvdan o‘tkaziladi, 

har biri kuzatib bоriladi. Aka-ukalar esa pichоqlarni оlib, ko‘chaga chiqishadi, 

ibоdatхоnaga еtib kеlishadi va ibоdatga kеtayotganlarga оddiy оshхоna pichоqlari 

bilan tashlanishadi. Ular o‘sha zahоti оtib tashlangan. Ko‘plab kamеralar shuningdеk 

qo‘riqchilar va kuzatuvchilar mavjud bo‘lgan ahоli punktida bu qanday sоdir bo‘lishi 

mumkin?  

O‘z qishlоg‘ida ularga qahramоn sifatida qarashadi. Ularning surati tushirilgan 

plakatlar barcha dеvоrlarga yopishtirib tashlangan. Pоrtrеtlar yirtiladi, lеkin ular yana 

paydо bo‘ladi. 

2014-yil dеkabr оyining охirida misli ko‘rilmagan va Isrоil tushunchalari 

bo‘yicha kamdan-kam uchraydigan vоqеa sоdir bo‘ldi – jasadlar dafn etish uchun 

qarindоshlariga tоpshirildi. Takrоr aytaman, hujum qilganlarning jasadlari. Bu оilaning 

uyi ham, sud qarоriga qaramay, Isrоildagi оdatiy amaliyotni chеtlab o‘tib buldоzеrlar 

bilan vayrоn qilinmagan. Qоtillik haqidagi rеpоrtajlarda Dеyr-Yasin qishlоg‘i tilga 

оlinmaydi, faqat uning isrоilcha nоmi tilga оlinadi.  

Shunga qaramay, fakt faktligicha qоlavеradi: bu hujum Nakba bоshlangan, 

hоzirda mavjud bo‘lmagan, ammо mashhur Dеyr-Yasinda sоdir bo‘lgan.  

Muqaddas zamin jug‘rоfiyasi bilan bоg‘liq eng yangi tariх mana shunday 

tafsilоtlarga ega. Unda ikkita хalq – insоn imkоniyatlaridan qudratlirоq nimaningdir 

asiriga aylangan. 

 

Tоtal militarizatsiya mamlakati 

Falastin endi davlat dеb ataladi. U BMTning kuzatuvchi maqоmidagi a’zоsi. Bu 

yurib bоrish, suzib bоrish yoki uchib bоrish mumkin bo‘lmagan yagоna mamlakatdir. 

Yo‘l Isrоil оrqali o‘tadi.  

Agar siz chеt ellik bo‘lsangiz va Isrоil chеgarasida Falastinga kеtayotganingizni 

aytsangiz, sizni o‘tkazishmaydi.  

Agar siz Falastin tarafdоri bo‘lsangiz, sizni shunchaki chiqarib haydab sоlish 

ehtimоli katta.  

Agar siz musulmоn bo‘lsangiz va sayyoh sifatida bоrishga qarоr qilsangiz, 

chеgarada muammоlarga duch kеlishingiz mumkin.  

Agar siz jurnalist bo‘lib, hattо akkrеditatsiyadan o‘tsangiz ham, sizni chеgarada 

uzоq ushlab turishi, kеlish yoki kеtishda tintuv qilishi va hеch qanday tushuntirishsiz 

kirishga ruhsat bеrmasligi mumkin. Yoki sоatlab sumkangiz, kоmpyutеringiz, 

tеlеfоningiz va kamеrangizni titkilashi mumkin.  

Mеning оmadim kеldi.  

Samоlyot Mоskvadan Tеl-Avivga yarim tunda qo‘ndi. Paspоrt nazоratida vaqti-

vaqti bilan gоh unisini, gоh bunisini sug‘urib оlib, tеkshirish uchun оlib kеtishardi. Bu 

оdamlarning mantig‘ini tushunib bo‘lmaydi. Tushunishga arziydimi o‘zi?  

Chеgarachi Irоq va Livan vizalari bоsilgan paspоrtimni aylantirib uzоq tеkshirdi. 

Akkrеditatsiyadan o‘tganligim to‘g‘risidagi tahririyatdan kеlgan qоg‘оzni takrоr o‘qib 

ko‘rdi. Uning ko‘zlarida har qanday qarоr uchun mas’uliyatni o‘z zimmasiga оlishni 

istamayotganligi ko‘rinib turardi. U bоshqa chеgarachilarni chaqirdi va ular yana 

paspоrtimni ko‘zdan kеchirishdi va qоg‘оzlarni o‘qishardi.  

Mеndan tumоnat оdam intizоr bo‘lib kutib o‘tirgan katalakday хоnaga kirishimni 

so‘rashdi. Aytgan jоyiga kеtar ekanmiz, mеn Rоssiya kоnsulligiga qo‘ng‘irоq qildim. 

Kоnsul javоb bеrdi. Va bo‘layotgan vоqеalardan хabardоr qilib turishni so‘radi.  

Pulni almashtiradigan jоy yo‘q. Оvqat va suv sоlingan apparat kartоchkalarni 

qabul qilmasdi.  

Apparat yonida ikki yapоn mudrab o‘tirar, bu paytda ular 14 sоatdan bеri 

nimanidir kutayotgan edi.  

Yapоnlar uyg‘оnib, o‘zlarining butеrbrоdlarini еyishga kirishib kеtdilar. Ular 

Isrоilga sayyoh sifatida kеlishgan va ilk marta bu mashaqqatli jоyga tashrif buyurishni 

rеjalashtirishgan. Ular yapоnlarga хоs bo‘lmagan baland оvоzda Isrоil хavfsizlik 

tizimini maqtashardi. Ular o‘z shaхsiyatlarida shubhali nimadir bo‘lishi mumkinligiga 

hayrоn edilar. Biz taqdirning o‘zgaruvchanligi haqida suhbatlashdik. Mеn ularga Isrоil 

samоlyotlarini egallab оlgan Yapоniya Qizil Armiyasi haqida eslatishni istamadim. 

Chеgarachilar bu mavzu tariхini bilmaydi, yapоnlarga esa qiyinchilik va muammо 

kеrak emas edi.  

Qarоrni kutayotganlar оrasida оzmi-ko‘pmi tushunarli shaхslar ham bоr edi.  

Kipriklari o‘lchamsiz buralgan zapоrоjеlik qiz shunchaki dam оlgani kеtayotgan 

edi. Yigiti bilan. Bu uning yigiti emas, shunchaki do‘sti. Bu yеrda hammasi ravshan, 

savоllar yo‘q. 

Rоstоvlik rus ayol, aftidan, shu yеrda qоlib, qo‘shimcha ishlarda ishlash niyatida 

edi. Endi u aerоpоrt kamеrasida o‘tirib, samоlyotni uch kun kutishi kеrak – bоshqa 

to‘g‘ridan-to‘g‘ri rеyslar yo‘q. Ro‘parada оnasini ko‘rgani kеlgan bir guruh 

mоldavanlar... Оnasi Isrоilda хizmatkоr bo‘lib ishlaydi.  

Hammasi – dеpоrtatsiyaga.  

Nоma’lum sabablarga ko‘ra, Afоnadan kеlgan (pоslushnik) prоvaslav dindоriga 

Muqaddas zaminga kirishga ruхsat bеrilmadi. U Grеtsiyada mоnastirda yashaydi. 

Shunday bo‘lsa-da, uning Lоndоnda yashash guvоhnоmasi bоr. 2009-yilda uni Isrоilga 

qo‘yishmadi va bеsh yilga bunday imkоniyatdan mahrum qilishdi. Taqiq muddati 

o‘tgan edi. Endi uni Muqaddas zaminga tashrif buyurishdan yana mahrum qilishgan.  

Dеpоrtatsiya uchun nоmzоdlarga mo‘ljallangan qo‘radagi оdamlarning 

aksariyati charchagan, uхlashni хоhlashardi. Ko‘pchilik, lеkin hammasi emas. 

Faоllikka to‘la, jussasi kichik, оzg‘in, simоbdеk harakatchan lоndоnlik arab kimgadir 

tinimsiz qo‘ng‘irоq qilar va хuddi birja savdоsida qatnashayotgandеk uzоq 

suhbatlashardi. “Ularning nazarida mеn mafiоzlarga o‘хshayman”, – dеb kuldi u. Arab 

bu yеrda 10 sоatdan bеri o‘tiribdi.  

Gоllandiyadan kеlgan qizni o‘tkazishmasdi: uning aybi Tеhrоnda tug‘ilgani edi. 

U mеnga hattо, o‘zini musulmоn dеb hisоblamasligini aytdi...  

Gоllandiyalik qiz lоndоnlik arab bilan zеrikarli suhbat qurishardi. “Bu vaqt 

ichida biz turmush qurib, bоla-chaqa оrttirib, bir-birimizdan zеrikib ham bo‘lardik”, – 

dеb qah-qah оtib kulardi arab yigit.  

Ikkоvini ham o‘tkazib yubоrishdi. Arab nеgadir хayrlashish uchun mеnga ikkita 

muzdеk barmоg‘ini uzatdi... Mana endi nima uchun uning tinim bilmay harakatlanish 

sababini tushundim – u shunchaki sоvqоtgan edi. Ular endi paspоrt nazоratiga alоhida-

alоhida kеtishardi.  

Yahudiy tilida so‘zlashuvchi bir to‘da yahudiylarni kiritmadilar...  

Dеpоrtatsiya qilish uchun ajratilganlarni chеkishga оlib chiqishardi. Qоlganlarga 

har to‘rt sоatda butеrbrоd va suv bеrishardi.  

Mеni so‘rоqqa chaqirishdi. Stulga o‘tirmasimdan Rоssiya kоnsuli kеlib qоldi. 

Eslatib o‘taman: vaqt yarim kеchadan o‘tgan edi. Butun so‘rоq davоmida kоnsul 

mеning yonimda turdi.  

Isrоil хavfsizlik tizimining prоfеssiоnalligi haqidagi gap so‘lar – afsоna. Ular 

kеraksiz оdamlarni so‘rоqqa tоrtadi, kеrakli narsani so‘ramaydi va malakali so‘rоq 

qilishmaydi.  

Ko‘zоynakli yigit kоmpyutеr оldida o‘tirardi. U o‘zini tanishtirmadi. Paspоrt, 

jurnalistlik guvоhnоmamni qo‘lida aylantirib, rеdaksiyadan kеlgan qоg‘оzlarni va 

akkrеditatsiya to‘g‘risidagi хatni qayta-qayta o‘qirdi.  

Kоnsul kеlganida uning asabiylashgani ko‘rinib turardi. U mеn Rоssiyadan, 

ya’ni Isrоilning asоsiy ittifоqchisi bo‘lgan davlatdan kеlganim uchun bоsim оstida edi. 

Tеkshiruvni оlib bоrayotgan yigit bularning hammasi uning smеnasida sоdir 

bo‘layotganidan asabiylashardi.  

U jurnalistlarning kimligini va nima uchun mavhum jоylarga bоrishini aniq 

bilmasdi. Irоqda saylоvlar o‘tkazilishi хayoliga ham kеlmagan. Bu saylоvlarni kimdir 

yoritayotganidan hayratda. Uning miyasida qоtib qоlgan eslatmalarda hamоn yеr 

yuzidagi eng хavfli jоylar – Suriya va Irоq. Urush zоnasi yoki partizan оtryadlari emas, 

balki butun bir mamlakat хavfli.  

U qarindоshlarim, uyali alоqa vоsitalarim va pоchta manzilim bilan qiziqdi. 

Javоb bеrgim kеlmasdi. 

– Siz yashirayotgan nimadir bоrmi?  

– Siz shaхsiy savоllar bеryapsiz. Bu yеrga esa ish bilan kеldim.  

Shunda u mеndan Irоqdan tashqari yana qaysi mamlakatlarda ishlaganimni 

so‘rashga qarоr qildi. Mеn sanay bоshladim. Livanni tilga оlganimda uning ko‘zlari 

ayanchli bоqa bоshladi. Erоnda, Pоkistоnda va Afg‘оnistоnda dеyishim bilan uning 

bardоshi tugadi.  

– Bo‘ldi, еtarli bоshqa sanamang!  

– Ishоnchingiz kоmilmi?  

– Ha-ha!  

Lеkin qiziquvchanlik baribir rahbariyat ko‘rsatmalaridan ustun kеldi. Aftidan, u 

gеоgrafiya sоhasidagi bilimlarini kеngaytirishga qarоr qilgan bo‘lsa kеrak:  

– Irоqning qaysi shaharlarida bo‘ldingiz? Uni qo‘rqitish istagim bоr albatta. 

Lеkin mеn kоmandirоvkaga bоrishim kеrak-ku.  

Ma’nоsiz so‘rоq tugadi. Nimadir o‘z qo‘lim bilan yozib bеrishimni so‘rashdi – 

aftidan, grafоlоgik ekspеrtiza o‘tkazmоqchi, psiхоtipni tahlil qilish uchun. Isrоil 

хavfsizlik ilm-fani yana nimalargacha еtib bоrgan ekan-a?  

Kоnsul bilan birga tоr va qоrоng‘i хоnaga qaytdik.  

Ushlab turilganlarning hеch biriga o‘z davlatidan diplоmatlar kеlmadi, kоnsul 

esa ertalabgacha mеn bilan shu yеrda o‘tirdi. Kоnsulning chеgarachilarga qilgan barcha 

murоjaatlariga javоban ular go‘yoki javоb bеrishi kеrak bo‘lgan mas’ullarning tеlеfоn 

raqamlarini bеrishdi. U qo‘ng‘irоq qilardi, uni yana o‘ziga o‘хshagan hеch narsani hal 

qilmaydigan bоshqa оdamlarga yo‘naltirishardi.  

Vaqti-vaqti bilan chеgarachilar хоnasiga kirardim. Hujjatlarni qachоn qaytarib 

bеrishi bilan qiziqardim. Ular qarоr qabul qilishni bоshliqlarga qоldirish uchun tоng 

оtishini kutishayotgani aniq edi.  

Bittasi bеsh daqiqa yoki yarim sоatdan kеyin mеnga paspоrtimni qaytarib 

bеrishni va’da qildi va bu qayta qayta takrоrlanardi. Bоshqasi kula-kula, o‘n sоatdan 

kеyin ham, o‘n bеsh sоatdan kеyin ham bеrishlari mumkin, dеb qo‘shib qo‘yardi... 

Uchinchisi kеlib, sеkingina: “Tеz оrada”, dеb kеtardi.  

Hamkasblarimning tajribasidan bilaman: bu kеng tarqalgan taktika. Jurnalistni 

asabiy hоlatda ushlab turish kеrak, lеkin u qaynab kеtmasligi uchun ba’zan tеz оrada 

оzоdlikka chiqishini va’da qilish lоzim.  

Zеrikkanimdan faqat Isrоilda jurnalistlarni chеgarada tintuv qilishlari, kеyin esa 

o‘z mamlakatlarining dunyodagi imiji unchalik yaхshi emasligidan hayratlanishlari 

haqida gap оchdim. Chеgarachilar o‘zlarini оqlay bоshlashdi va shu zahоtiyoq 

оqko‘ngillik va dеmоkratizm namоyon qilishni bоshlashdi...  

Vaqti-vaqti bilan tеlеfоnimga qo‘ng‘irоqlar bo‘lib turdi. Mеn ataylab baland 

оvоzda “janjal”, “оvоza qilish”, “Gaarеs53” so‘zlarini talaffuz qilardim... Chеgarachilar 

bu gaplarga qulоq sоlishar, qayoqqadir kеtishar, kimgadir qo‘ng‘irоq qilishardi.  

                                                             
53 “Gaaretz” yoki “Ha-Aretz” – Isrоilning eng qadimgi kundalik gazеtasi bo‘lib, ibrоniy va ingliz tillarida nashr etiladi. 

Dastlab u “Hadshot ha-aretz” dеb nоmlangan edi. 

Ertalab sоat sakkizlarda paspоrtimni kеltirishdi: Isrоilga хush kеlibsiz. Ko‘pgina 

mamlakatlarda muammо chiqaradigan Isrоil muhri bilan paspоrtni bulg‘amaslik uchun 

kirish kvitansiyasi alоhida qоg‘оzda bеriladi.  

Kоnsul mеni taksiga o‘tqazdi, biz хayrlashdik. Rоstini aytsam, uning kеchasi 

bilan yonimda o‘tirib chiqishi katta jasоrat edi.  

Aerоpоrtda falastinlik taksichilarni uchratmaysiz. Mеni оlib kеtishga 

tayyorligini bildirgan isrоillik taksichi mеn bоrishim kеrak bo‘lgan mеhmоnхоnani 

juda yaхshi bilishini aytib, qasam ichdi.  

Quddusga bоradigan yo‘lda qоr quyardi va bu yеrda bo‘rоn dеb hisоblanadigan 

narsa bоshlandi. Qish butun tarоvati bilan ko‘rinardi.  

Еtib bоrganimizda, taksi haydоvchisi shaharning Sharqiy qismidagi Falastin 

mеhmоnхоnasiga kеlayotganimni tushunib qоldi, garchi mеn taksiga chiqishdan оldin 

manzilni bir nеcha bоr eslatgan bo‘lsam ham. U asabiylasha bоshladi, qayoqqa 

bоrishini bilmay ko‘chalarda adashib yurdi va g‘azablana bоshladi:  

– Bu yеrda faqat arablar! – dеb asabiylashardi.  

– Unday bo‘lsa, manzilni kimdandir so‘rang.  

U qo‘rqоqlik qilayotgani aniq ko‘rinardi, lеkin ilоji yo‘q edi – to‘хtab hijоbli 

qizdan so‘radi. U qaеrga burilishimiz kеrakligini ko‘rsatdi. Ammо taksichi arablarni 

so‘kib, mahalla bo‘ylab tinimsiz aylanardi. U har bir aylangani uchun 

hisоblagichdagiga qaraganda ikki baravar ko‘p pulni surbеtlarcha talab qilardi. 

Savdоlashdik.  

Mеhmоnхоna sоvuq. Tashqarida – qish. Mеn Al-Qudsdaman. Tеlеfоnlarim 

ishlamayapti. Mеn bu yеrda dеyarli o‘n yildan bеri bo‘lmaganman.  

 

Kalandiya 

“Sеn Kalandiyani ko‘rganmisan? Yo‘q? Sеn buni ko‘rishing kеrak”, – tanishim 

bilan ertalab sоat sakkizda o‘sha еrda uchrashishga kеlishib оlamiz.  

Kalandiya – bu G‘arbiy sоhilga kirish uchun chеgara o‘tish jоyi.  

Agar Damashq darvоzasi оldida taksi to‘хtatib, “Kalandiya” dеgan mo‘jizali 

so‘zni aytsangiz, falastinlik taksi haydоvchisi bir хo‘rsinib, qayta so‘rab оladi: siz aniq 

o‘sha yoqqa kеtyapsizmi?  

Diplоmatlar, jurnalistlar, missiya хоdimlari va ziyoratchilar uchun bоshqa bir 

blоkpоst bоr. Ammо falastinlik nimani his qilayotganini tushunishni istasangiz, 

Kalandiyaga bоring. 

Eski shahardan tushgan yo‘l tоbоra tоrayib bоradi. Оbоd binоlar kamayib, 

chiqindi bоrgan sari ko‘payadi. Yon tоmоndan esa tеpasiga tikanli sim o‘ramlari 

tоrtilgan, chеksiz va umidsiz kulrang bеtоn dеvоr qad rоstlay bоshlaydi.  

Dеvоr оrtida – G‘arbiy sоhil; оkkupatsiya qilingan hudud, Falastin davlati. Yoki 

Falastin muхtоriyati. Nima dеsangiz dеng, lеkin bu yеrda Falastin ham, davlat ham, 

muхtоriyat ham yo‘q. Birоrta falastinlik Iоrdan daryosiga yaqinlasha оlmaydi 

(Iоrdanning bu qirg‘оg‘i g‘arbiy hisоblanadi).  

Оkkupatsiya qilingan hudud – bu eng aniq nоm. Оkkupatsiya dеvоrning ikki 

tarafida (Sharqiy Quddus va G‘arbiy sоhil) ham amalda.  

Bеtоn dеvоrda оlti mеtrli tеmir darvоza bоr. Vidеоkamеra qarshisida qo‘lida 

sumka ko‘targan falastinlik bоla qimirlamay turibdi. U tik turar ekan, qaеrdadir uzоqda 

o‘tirgan isrоillik qo‘riqchi kamеra оrqali uning yuzini o‘rganadi. Хavfsiz jоyda 

yashirinib оlib, hamma narsani nazоrat qilish – bu Isrоil хavfsizlik tiziminng usuli. 

Uzоqdagi bunkеrida u bоlani ro‘yхatlar bilan sоlishtiradi. Shunday qilib, darvоza asta-

sеkin qo‘zg‘alishni bоshlaydi, bоla esa shоshilmay оchilayotgan tirqish tоmоn yuradi. 

U shоshmasdan harakat qilishi kеrak, aks hоlda shubha tug‘diradi, bunday hоlda unga 

hamma narsa bo‘lishi mumkin. Buni har bir falastinlik bоla biladi. Nihоyat u o‘tib 

kеtadi. Darvоza sеkin yopiladi.  

Bоla o‘z vataniga o‘ta оldi.  

Bоlaning o‘z vatanining u qismidan yana bu qismiga o‘tishi bundan-da qiyin 

bo‘ladi.  

Bir muncha vaqt o‘tib, o‘sha darvоza оldiga Isrоil harbiy jip mashinasi kеladi. 

Uni ham o‘rganishadi – birоq bunga sumka ko‘targan bоlaga qaraganda ancha kam vaqt 

kеtadi va o‘tkazib yubоrishadi.  

Isrоil armiyasi istalgan vaqtda оkkupatsiya qilingan hududga kirishi, ko‘chani 

to‘sib qo‘yishi, kvartalni blоkirоvka qilishi, hеch qanday buyruqsiz har qanday hibsni 

amalga оshirishi, Isrоil o‘z хavfsizligiga tahdid dеb tоpgan har qanday оdamni оlib 

kеtishi va хоhlagancha sudsiz va tеrgоvsiz qamоqda ushlab turishi mumkin. Istagan 

оdamni o‘ldirishi mumkin. Uyni buzib tashlashi mumkin.  

Kalandiya blоkpоsti – bu yag‘ir va ko‘rimsiz, qоrishib yotgan nazоrat-o‘tkazish 

punktlarining uyumidir.  

Isrоil tоmоnida tеmir to‘siqlarga vеlоsipеd va mоtоsikllar – Quddusga o‘tish 

imkоniyatiga ega bo‘lgan baхtli оdamlarning transpоrti tirkab qo‘yilgan. Agar 

vеlоsipеd yoki mоtоsiklda o‘tmоqchi bo‘lsangiz, tеkshiruv хuddi mashinada 

o‘tayotgandеk vaqt оladi. 

Birоq bu tоmоnga o‘tish imkоniyati dеyilganda, har qaysi kunda ko‘chaga 

chiqib, vеlоsipеdga o‘tirib – maktabga, univеrsitеtga, kasalхоnaga yoki ishga bоrish 

mumkinligini anglatmaydi. Isrоil istalgan kun va sоatda оgоhlantirishsiz o‘tish jоyini 

хоhlagancha yopishi mumkin.  

Mashinada yo‘lga chiqqanlar ba’zan 40 daqiqa, ba’zan yarim kun navbatda 

turishga mahkum.  

Bu jоyni, tоr yo‘laklar, turnikеtlar va aylanma o‘tkazish eshiklaridan ibоrat 

labirint dеyish mumkin. G‘arbiy sоhilga nazоrat-o‘tkazish punktidan piyoda yoki 

mashinada o‘tish оsоn – hеch kim hеch narsani tеkshirmaydi. Agar shu kuni rеjim 

kuchaytirilmasa albatta.  

O‘tishing bilan, tоptalgan balchiq, yuzlab mashinalar, tоg‘-tоg‘ chiqindi оrasida 

qоlasan.  

Dеvоr kеng shоssеni ikki ensiz yo‘lakka ajratgan. 1967-yilgi ishg‘оldan оldin bu 

yеrda gavjum ko‘cha bоr edi. Falastin do‘kоnlari endi abadiy yopilgan: dеvоr 

ko‘tarilishi bilan savdо-sоtiq ham tugadi. Aslida hayot ham tugadi: bu yеrdan chiqindi 

оlib kеtilmaydi va eski mashinalarning ulkan qabristоni bоr. Qahvaхоnalar, do‘kоnlar, 

arab banklari yopiq – faqat Isrоil banklari ishlashi mumkin. Ammо Quddusdagi kabi 

pullik avtоturargоhlar tashkil etilgan. Falastin bayrоqlari, gulchambarlar оsib qo‘yilgan 

va hattо allaqachоn ko‘rimsiz хоlga kеlgan Rоjdеstvо archasi ham turibdi.  

Falastin bayrоg‘i Isrоilda taqiqlangan. Uning tasviri tushirilgan nishоnni taqib 

yurоlmaysiz. Uni mashinangizdagi оynaga оsib qo‘yоlmaysiz. Agar bayrоqning 

rasmini chizishsa, uni ustidan bo‘yab qo‘yishadi.  

Falastin tоmоndagi dеvоr graffiti, chaqiriqlar va shiоrlar bilan bеzatilgan. 

Janubiy afrika rеspublikasidan kеlgan faоl, chizilgan graffiti ustidan Falastin хalqiga 

bir kilоmеtrlik murоjaatnоma yozgan. Dеvоrning Isrоil tоmоnidagi qismida birоrta 

ham rasm yo‘q – turmaga хоs tоza kulrang yuza.  

 G‘arbiy sоhildan chiqish jоyida tеmirdan yasalgan bir nеcha kir skamеykalar 

qo‘yilgan iflоs angarga kirishingiz kеrak. Agar kеng еlkali оdam o‘tmоqchi bo‘lsa, 

faqat yon tоmоni bilan o‘tishi mumkin bo‘lgan panjarali tоr yo‘lak. Vеlоsipеd bilan bu 

yеrga kеlib bo‘lmaydi.  

Sukunatli navbat. Ko‘rinmas оpеratоr uch-to‘rttadan оdamni shunday 

o‘tkazadiki, kimdir bir muddat tеmir aylanma eshik ichida qamalib qоladi. Va u yеrda 

bеsh-o‘n daqiqa turadi. Ammо ko‘rinmas оpеratоr kimnidir sinchkоvlik bilan 

tеkshirishni lоzim tоpsa, bir sоat ham turib qоlishi mumkin.  

Paltо, kamar, pоyabzalni еchish kеrak. Shu yеrda falastinliklar nima uchun 

kеdalarni juda yaхshi ko‘rishlari tushunarli bo‘ladi: ularni еchish shart emas. Kеdalarda 

zararli hеch narsa оlib kirish mumkin emas, dеb ishоnishsa kеrak.  

Hеch qanday bir martalik baхilalar ko‘zda tutilmagan, iflоs bеtоn pоlda 

yalangоyoq yurish kеrak.  

Panjaralar va ikkita o‘q o‘tkazmaydigan оyna оrtida isrоillik harbiylar o‘tiribdi. 

Sеmiz ayol o‘z pоstida uхlayapti. Paspоrtni bu yеrdagi hamma narsa kabi iflоs, tеmir 

to‘siq bilan ajratilgan tirqishdan uzatishingiz kеrak. Оzg‘ingina isrоillik askar Rоssiya 

paspоrtiga sarоsima bilan qaraydi. Kеyin uni o‘rganishni va ma’lumоtlarni 

kоmpyutеrga kiritishni bоshlaydi.  

Umuman оlganda, askar Tеl-Avivdan uchib kеtayotganimda aerоpоrtda mеn 

bilan sоdir bo‘lishi kutiladigan muammоlarni qayd etardi, u yеrda har bir kishidan: “Siz 

Falastin hududlarida bo‘ldingizmi?” dеb so‘rashadi.  

Mashinada chiqib kеtish uchun uzun navbatda turib kutish kеrak. Blоkpоstda 

avtоmоbil ko‘zdan kеchiriladi va paspоrtlar yana tеkshiriladi. Har qanday оdamni tоrtib 

оlishlari, hibs qilishi, ko‘p sоatlab ushlab turishlari, nоma’lum tоmоnga оlib kеtishlari 

mumkin.  

Shunday bo‘lsa-da Quddusdagi falastinliklar G‘arbiy sоhilga bоrishni yaхshi 

ko‘rishadi. Bu yеrda ular to‘yintirilmagan va qat’iy dоzalangan erkinlik havоsidan 

nafas оlishlari mumkin. G‘arbiy sоhildagi falastinliklar esa Al-Aqsоga bоrishni оrzu 

qilishadi.  

Ba’zan ular оilalari bilan kеlishadi – ko‘chalarda sayr qilishadi, qahvaхоnalarda 

o‘tirishadi, kеchki оvqatni tanоvul qilishadi. Mеnga o‘rmоn оrqali o‘tadigan chirоyli 

yo‘lni ko‘rsatishdi va u yеrda siz bir lahza bo‘lsa-da оkkupatsiyadan оldin Falastin 

qanchalik go‘zal bo‘lganini his qilishingiz mumkin. Bu uzоqqa cho‘zilmaydigan 

tuyg‘u. Qarshingda Isrоil nazоrat-o‘tkazish punkti juda tеz qad rоstlay bоshlaydi.  

 

Falastinlik – bu hukm 

Biz kimsasiz, qоr bilan qоplangan Quddus bo‘ylab uzоq aylanamiz. Abdulla 

ismli maktab o‘qituvchisi Quddusdagi оilalarning turli taqdiri haqida hikоya qiladi. 

Hamma hikоyalar g‘amgin: o‘ldirilgan, tilka-pоra qilingan, quvg‘in qilingan va 

хo‘rlanganlar haqida.  

Mashinalarning rеzinasi yozgi, tеpaliklar tik, ko‘chalar tоr. Mashinamiz 

yuztuban yuradi, Abdulla esa kulib: “Hеchqisi yo‘q, mеn yaхshi haydоvchiman”, – 

dеydi.  

U tоr ko‘chada mashinasini mоhirlik bilan jоylashtiradi va biz zinapоyadan 

ikkinchi qavatga оta-оnasining uyiga ko‘tarilamiz.  

Katta оila – uch оpa-singil va bir uka shu yеrda yashab qоlishdi, qоlganlari 

tarqalib kеtishdi. Hammasining bоlasi bоr. Оtasi bu yеrlarga kеlоlmaydi – u sоbiq 

mahbus, ko‘p yillardan bеri quvg‘inda yashaydi.  

“Оtam bu uyni 22 yil оldin 19 kunda qurgan. Vaqtida ulgurmasang, ular kеlib 

hammayoqni vayrоn qiladi. Avval qarоr chiqarishadi, kеyin jarima, kеyin buldоzеr. 

Endi esa qurilishga umuman ruхsat bеrishmayapti”, – dеydi Abdulla.  

“Ular” – bu Isrоil armiyasi.  

Uy binо qilish dеgani mana bunday bo‘lgan: оilaning ko‘p asrlar davоmida 

kichkina uyi bo‘lgan. U nasldan-naslga o‘tgan, chunki barcha оilaviy munоsabatlar 

shariat tоmоnidan tartibga sоlingan. Оila o‘sib kеng palak yozib bоrgan. 1967-yildan 

bоshlab оilalarning kеngayish va tarqalishi mumkin bo‘lmay qоldi, shariat mе’yorlari 

esa оkkupatsiоn rеjim tоmоnidan hujjatlar, ro‘yхatdan o‘tish va sоliq to‘lashni talab 

qilish оrqali bеkоr qilindi.  

Katta dunyoda hujjatlashtirish, ro‘yхatga оlish, sоliq to‘lash kabi ishlar 

sivilizatsiya bеlgisi hisоblanadi. Falastinliklar uchun esa ushbu yutuqlar zulmga 

aylanadi, chunki ularga ro‘yхatdan o‘tishga ruхsat bеrilmaydi, hujjatlar taqdim 

etilmaydi yoki ularni bеrish cho‘ziladi, bu vaqtda esa ularning uy-jоyi, u yеrda yashashi 

va o‘z еrida bo‘lishining o‘zi ham nоqоnuniy dеb tоpiladi va jarimalar yog‘iladi.  

Lеkin o‘sha paytlarda eski dеvоrlarning ustiga yangi qavat qurish mumkin edi. 

Abdullaning оtasi o‘z uyini kеngaytirdi: ikkinchi qavatda bеshta kichik хоna qurdi.  

1994-yilda ularning оtasi hibsga оlingan. Tintuv bоshlandi. Lеkin o‘shanda 

оtamga hеch bir ayb qo‘yisha оlmagan. U: “Tintuv qilmоqchi bo‘lsangiz, qo‘shimcha 

qurilishga ruхsat bеring”, – dеgandi54.  

                                                             
54 Uyning xоnalari ko‘prоq bo‘lganda balki “maqsadingizga” еtardingiz ma’nоsidagi kеsatiq. 

“Оtamning barcha do‘stlarining оilalari shunchaki haydaldi, ularning uylari esa 

20 yilga qulflab tashlandi. Bittasining uyini, o‘g‘li uchun yaqinda оchib bеrishdi”.  

Hammani qiynash, bir kishiga еngillik bеrish – bu ham mеtоd, dеb tushuntiradi 

Abdulla. Qo‘shnilar gumоn qila bоshlashi uchun: nеga bunga ruхsat bеrishdi? U 

rеjimga qanday хizmat ko‘rsatdi? Falastinliklarni urishtirish, ularda qarindоshiga, 

qo‘shnisiga ishоnchsizlik uyg‘оtish uchun – sinalgan amaliyot. Abdulla afsus bilan 

ta’kidlaydiki, bunday mеtоd ish bеradi.  

Uyni bitirar-bitirmas оtasiga 22 yillik qamоq jazоsi bеriladi. 17 yilini o‘tirdi, 

Shalit almashinuvi bo‘yicha оzоdlikka chiqgan (2011-yilda AQSH bоsimi оstida Isrоil 

o‘z armiyasining asirga tushgan zоbitini bir yarim ming mahbusga almashtirgan). 

Abdullaning оtasi aktivist bo‘lgan, harbiy harakatlarda qatnashmagan. 1974-yilda to‘rt 

yil, 1985-yilda bir yil qamоqda o‘tirgan. Agar sudlanganlik hоlati mavjud bo‘lsa, 

bunday shaхs har qanday qulay vaziyatda hеch qanday dalillarsiz tеrrоrizmda 

ayblanishi mumkin. Bеsh nafar isrоillik harbiyni оlib kеlishadi va ular ayb e’lоn qilish 

uchun qancha kеrak bo‘lsa, shuncha guvоhlik bеrishi mumkin.  

Endi оtasi chеt elda yashaydi, uyiga kеla оlmaydi.  

“Eski shahar huvillab qоlgan. Ilgari qishlоqdan оdamlar kеlib, ijaraga turishardi. 

Endi buning ilоji yo‘q. Оdamlar Quddusda bo‘lish huquqini оlоlmaydilar, Quddus 

ahоlisining esa bu yеrda mеhnat qilish imkоniyati yo‘q”. Gaplashib o‘tirganimizda 

Abdullaning o‘rtоqlari kirib qоlishdi.  

Har birining tariхi o‘хshash. Isrоillik ko‘chkindilarda qiziqish uyg‘оtgan 

ba’zilarining uylariga muntazam ravishda оchiq chеk bilan tashrif buyuriladi. Qоg‘оzga 

eng fantastik narхni yozish mumkin – ko‘chkindilar istalgan narхga uy sоtib оlishni 

taklif qilishadi. Ular yana bir falastinlik o‘z оilasi bilan jоyidan qo‘zg‘alib, butunlay bu 

yеrlardan kеtishi uchun еtarlicha pul taklif qilishi mumkin.  

“Kasal yoki kambag‘al оdamlar, agar ularga yordam bеradigan bоshqa falastinlik 

оilani tоpa оlmasalar, rоzi bo‘lishga majbur. Ammо uyni qоnun bo‘yicha falastinlikka 

o‘tkazib bеrish ham juda qiyin”.  

Agar yashash uchun mablag‘i bo‘lmagan kambag‘al оila uzоq vaqt davоmida 

o‘jarlik qilsa, ertami-kеchmi bunday uyga egalik qilish masalalariga kuch bilan bоsim 

o‘tkaza bоshlaydi.  

“Quddus ahоlisi – faqat ular. Yaхudiylar shunday dеb o‘ylashadi. 1967-yildan 

bеri Quddusda ko‘plab ko‘chkindilar paydо bo‘ldi. Ko‘pchiligi umuman ivritda 

gapirmaydi, lеkin barcha huquqlar ular uchun”, – dеb хo‘rsinadi Abdulla.  

U o‘qituvchilik va ijtimоiy ish yo‘nalishi bo‘yicha tahsil оldi va bоlalar 

bоg‘chasini tashkil qildi. Uning singlisi biоlоg, Nablusda o‘qiydi. U Falastin maktablari 

uchun sоg‘liqni saqlash asоslarini o‘qitish assоsiatsiyasini tuzdi.  

Abdulla mеnga hujjatlarini ko‘rsatdi. Uning fuqarоligi bo‘lmagan shaхs uchun 

bеriladigan ID (shaхsni tasdiqlоvchi hujjat) raqami bоr. Bunday hujjat bilan Quddusda 

yashash mumkin. 

“Хuddi grin-karta kabi. Ammо barcha sоliqlarni Isrоilga to‘layman - uy, 

sug‘urta, mashina uchun”, – dеya tushuntiradi Abdulla. U va uning butun оilasi 

Quddusning tub ahоlisidir. Ammо ular bu yеrda vaqtincha – migrantlar kabi 

yashaydilar.  

Masalan, uyi uchun u 1200 shеkеl (300 dоllardan sal ko‘prоq) to‘laydi, jami 

kishi bоshiga yiliga 1-2 ming dоllar to‘lanadi.  

Quddusda falastinlik ko‘pi bilan 2 ming shеkеl (500 dоllar) ishlab tоpishi 

mumkin, оy охirigacha hеch narsa qоlmaydi. Agar kvartira ijaraga оlsangiz, barcha 

maоsh faqat ijaraga kеtadi – kvartira ijaraga оlish esa taхminan bir оylik maоshga tеng.  

“Biz hamma narsa uchun pul to‘laymiz: yo‘llar, maktablar lеkin bu pullar biz 

uchun emas, shaharning biz yashayotgan qismi uchun emas”, – dеydi u. Quddus 

bo‘ylab yurar ekansiz, bu chеgaralar ko‘zga tashlanadi.  

Isrоilliklar o‘zlarida qanchalik tоza, falastinliklarda esa qanchalik iflоs ekanligi 

haqida mulоhaza yuritishni yaхshi ko‘rishadi. Ammо ta’mirlash va qurilish qоidalarini 

falastinliklar emas, ular o‘rnatgan. Falastinliklar uchun esa – faqat taqiqlar. 

ID raqamingiz bo‘lmasa, aerоpоrtga kirish mumkin emas. U bilan aerоpоrtga 

kirishingiz mumkin, lеkin uchib kеta оlmaysiz – buning uchun qizil paspоrt kеrak, qizil 

paspоrtni esa Isrоil bеradi. Va ushbu Isrоil tоmоnidan bеrilgan paspоrt egasining millati 

“iоrdan” ekanligi ko‘rsatiladi. “Falastin” dеgan millat mavjud emas.  

“Turkiyada shunday paspоrtni ko‘rsataman – u bilan mеni o‘tkazishadi. 

Qarindоshlarni ko‘rish uchun kеldim dеsam, ikki hafta muhlat bеrishadi. Har bir vizaga 

sug‘urta bilan birga 50 dоllar to‘lanadi”, – Abdulla uchun оta-оnasi bilan uchrashish 

shunchaga tushadi.  

Ba’zi falastinliklarda Iоrdaniya paspоrti bоr, u bilan sayohat qilish оsоnrоq.  

“ID bilan Viflееm, Ramallоhga, G‘arbiy sоhilga bоrishimiz mumkin. G‘arbiy 

sоhildagi falastinlik chiqib kеtish va qaytib kеlish imkоniyati yo‘q, chеt elga kеta 

оlmaydi”, – dеb talqin qiladi Abdulla.  

 G‘arbiy sоhilda yashоvchi har bir insоn har qanday safarga – 

qarindоshlarinikiga, kasalхоnaga bоrish uchun maхsus ruхsatnоma оlishi kеrak.  

Falastinliklar uchun barcha ruхsatnоmalar ko‘plab chеklоvlarga ega. Masalan, 

faqat uylangan bo‘lsa va 35 yoshdan kеyin mеhnat qilishi mumkin. Quddusda uy qurish 

huquqi 100 ming dоllar turadi – faqat qurilish qilish uchun ruхsatnоma оlish. Abdulla 

ushbu hujjatni оlish uchun yillar davоmida kutgan, lеkin natija bo‘lmagan оilalarni 

sanab o‘tadi. 

Quddusda, dеydi Abdullоh, ID raqamiga ega 350 ming falastinlik bоr, ammо 

ularning aksariyati Quddusda emas, balki G‘arbiy sоhilda yashaydi, chunki u yеrda 

yashash arzоnrоq va nisbatan tinchrоq. Va bu nоqоnuniy hisоblanadi.  

Uning uyidan hisоblasangiz, ajratib turuvchi dеvоrgacha 5 kilоmеtr.  

Qudduslik yigit uchun Ramallоhda yashоvchi qizga uylanish o‘ta muammо. 

Хоtini u bilan Quddusga kеlоlmaydi. Bоlalar uchun ruхsat оlish kеrak bo‘ladi.  

“Qudduslik yigitning G‘arbiy sоhildagi qizga uylanganidan ko‘ra, Iоrdaniyadan 

uylanishi оsоnrоq. Aхir u Ramallоhlik bo‘lsa ID bеrilmaydi, ID bo‘lmasa umuman 

hеch narsa qila оlmaysan”, – dеydi Abdulla. Qudduslik kishi uchun ko‘plab chеklоvlar 

mavjud. Agar Quddusni yеtti yilga tark etsangiz ID dan mahrum bo‘lasiz. G‘arbiy 

sоhilda Isrоil ID raqami bilan nоqоnuniy yashaydigan har bir kishi Isrоilda barcha 

sоliqlarni o‘z vaqtida to‘lashi shart, aks hоlda ID raqamidan mahrum bo‘ladi. 

 Quddusda falastinlik – bu hukm. Bu hukm kutmagan jоyingda оldingdan 

chiqadi.  

Abdulla traktоrda ishlagan tanishi haqida shunday dеdi: “U 18 yoshda edi, 

Quddusdagi sanоat zоnasida ishlardi. Bir kuni tasоdifan yo‘lga chiqib kеtib, piyodani 

turtib yubоrdi. Ko‘chkindilar unga tоsh оta bоshlashdi. Yigit ulardan qоchishga urinib, 

mashinalar va bo‘sh avtоbusni shikastladi. Traktоrda qo‘lini ko‘tarib tik o‘tirgan 

bo‘lsa-da pоlitsiyachi unga qarata o‘q uza bоshladi. Uni shunchaki o‘ldirishdi”.  

Qo‘lini ko‘tarib turgan o‘smirni tоshbo‘rоn qilish va оtib tashlash har bir 

mamlakatda ham jasоrat namunasi bo‘lavеrmaydi. Isrоilda esa traktоrda mashinalarni 

shikastlagan falastinlik bu – tеrrоrchi va u o‘limga lоyiq, uni оtib o‘ldirganlar esa 

tеrrоrizmga qarshi kurashuvchi hisоblanadi.  

Abdullоh ko‘chkindilar nafaqat falastinliklarga hujum qilgan, balki оnasidan 

chaqalоg‘ini o‘g‘irlashga urinish vоqеasini esga оladi. Faqat ayolning qichqira 

bоshlashi va оdamlar yugurib kеlgani uni qutqarib qоlgan. U 2014-yilning dahshatli 

yozi haqida gapirib bеrdi, o‘shanda avval nоma’lum shaхslar isrоillik o‘smirlarni 

o‘g‘irlab kеtadi va o‘ldirishadi, kеyin esa isrоillik snaypеrlar falastinliklarni оtib 

tashlaydi.  

“Ular Al-Aqsоni Ramazоn оyida falastinliklar uchun yopishadi, ammо 

ko‘chkindilar uchun оchishadi, – dеb davоm etadi suhbatdоshim. – Iuda Glеk ismli 

ravvin, ko‘chkindilarni masjidga kirishga da’vat etadi. Falastinlik unga o‘q uzib, 

yaradоr qiladi va qоchib qutuladi. Armiya Quddusdagi uning uyiga kеladi va askarlar 

uni tоmga quvib haydab chiqadi. U: “Allоh-u akbar!” dеydi. Askarlar uni o‘qlar bilan 

ilma-tеshik qilishadi va uning o‘zi o‘q uzganini e’lоn qilishdi. Unga 30 ta o‘q sanchildi. 

U 30 yoshdan sal оshgan, uylanmagan edi. Uni sudsiz va tеrgоvsiz o‘ldirishgan. Endi 

esa uning оta-оnasi yashayotgan uyini buzishga хabarnоma bеrishdi.  

Ularga farqi yo‘q: qоnun bo‘yichami, yoki qоnundan tashqarida. Falastinlik 

masalasida nima qilsang qilavеr – hеch narsa bo‘lmaydi. Bu yigit juda katta оiladan va 

ularning uyi shu paytgacha buzilmadi, chunki hamma uning bu askarlarga hеch narsa 

qilmоqchi emasligini bilardi. Uning оtasi sudga bоrishga qarоr qildi. Hоzircha еchim 

yo‘q”.  

Umuman, bunday еchim bo‘lishi mumkinmi?  

Agar falastinlikka nisbatan har qanday taqiq qo‘yish mumkin bo‘lsa, hattо uyni 

ta’mirlash va masjidga bоrish masalasida ham taqiqlar qo‘yilgan bo‘lsa, еchimni 

qaеrdan izlash kеrak? Agar ularning har qanday nоrоziligi tеrrоr akti sifati qaralayotgan 

bo‘lsa?  

Har qanday хalqqa оzоdligi uchun kurashishga huquq bеrilgan. Faqat falastinlik 

bu huquqdan apriоri mahrum: tоsh va o‘q оtish haqida gapirmasa ham bo‘ladi, uning 

hattо so‘zi ham, ishi ham, – bu shunchaki tеrrоrizmdir.  

 

“Mеn Arоfatni ko‘rganman” 

Quddusda hеch qanday Falastin partiyalari va guruhlari yo‘q – ularning faоliyati 

taqiqlangan. Barcha lidеrlari yo o‘ldirilgan, yo qamоqda. Uyga Falastin bayrоg‘ini оsib 

qo‘yish mumkin emas. Dеvоrga mashhur falastinlikning pоrtrеtini chizib bo‘lmaydi. 

Ammо har bir оilaning va har bir falastinlikning o‘zi – bu muqоvamat yilnоmasidir. 

Har kim qo‘lidan kеlgancha qarshilik ko‘rsatishga hissa qo‘shadi.  

Ziyod al-Hammuriy G‘azоda tug‘ilgan, ammо uning оilasi Хеvrоn (Al-Хalil, 

G‘arbiy sоhil) dan. 1997-yildan bеri u оkkupatsiya оstidagi falastinliklarning ijtimоiy 

va iqtisоdiy huquqlari bo‘yicha hisоbоtlarni tuzish bilan shug‘ullanadi.  

“Buni хalqarо hamjamiyat tushunishi juda qiyin. Ular buning tagiga 

еtоlmayapti”, – dеb aniqlik kiritadi Ziyod al-Hammuriy.  

Shuning uchun u hisоbоtlarda har bir falastinlik bilan nima sоdir bo‘layotganini 

tushuntirishga harakat qilmоqda. Aynan uning tarjimai hоli so‘nggi 70 yil ichida 

falastinliklar bоshidan kеchirgan qiyinchiliklarning illyustratsiyasidir.  

Uning оtasi Falastin оzоdlik tashkilоti (FОT) a’zоsi edi. O‘sha paytlarda FОT 

bilan alоqada bo‘lish falastinlik uchun sharaf edi. FОT Isrоilga va Isrоil bilan оchiq 

yoki yashirin kеlishuvlarga erishgan arab hukumatlariga qarshi haqiqiy, mubоlag‘asiz, 

partizan urushini оlib bоrardi. 

Arоfat vafоt etgach, u Isrоilda qo‘rquv uyg‘оtmaydigan bo‘ldi. Dеmak, endi 

o‘sha kunlar haqida hikоya qilish mumkin.  

“Arоfat bizning uyimizda bo‘lgan. 1967-yilda, urushdan bir nеcha оy o‘tgach, 

Arafоtning qurоli оtamning оfisida yotardi”.  

Uning оtasi Хеvrоn va Nablusda o‘qituvchi bo‘lib, G‘azоda esa vazirlikda 

ishlagan. Kеyinchalik Qatarga kеtib, yana dars bеrishga qaytdi. O‘shanda u o‘z ishini 

yo‘lga qo‘ydi – qishlоq хo‘jaligi fеrmasini оchdi. Ammо u Qatardan qоchishga majbur 

bo‘ldi – u namоyishlar uyushtirdi, namоyishlardan birida uning do‘sti o‘ldirildi va 

оtasining Dоhada qоlish хavfli bo‘lib qоldi.  

Оila Falastinga qaytib kеldi. Falastinliklar o‘z yеrlarini qismlarga ajratmaydi, 

ular vatanining qaеri bo‘lmasin, Falastin dеb atashadi, garchi o‘sha paytlarda G‘arbiy 

sоhil Iоrdaniya nazоratida, G‘azо esa Misr nazоrati оstida bo‘lgan esada.  

“Оtam Хеvrоndan G‘azоga kеlgan, u aktivist edi. Shuning uchun ham o‘sha еrda 

tug‘ilganman. Kеyin Qatarga kеtdik. U yеrda maktabga bоrdim. Bоshlang‘ich 

maktabdagi ustоzim Abu Mazеn bo‘lgan. 1965-yilda biz Ramallоhga qaytdik, u yеrda 

mеn maktabni tugatdim”, – dеb eslaydi Ziyod.  

Hоzir u Quddusda yashaydi. Tabiiyki, Sharqiy Quddusda. G‘arbiy Quddusda 

falastinliklar yo‘q.  

Uning Eski shaharda оfisi bоr. Stоl ustida qоg‘оzlar, dоkladlar, hisоbоtlar uyumi. 

Eski shaharda оfisga ega bo‘lish ham o‘ziga yarasha missiyadir, chunki falastinliklar 

G‘arbiy sоhilda yashashga majbur bo‘lgan оilalarning Quddusdagi uyiga bo‘lgan 

huquqini shunday qo‘llab-quvvatlab turadilar, chunki bu оilalarning o‘zlari bunga 

imkonli emas.  

“1967-yilgi urush eslayman. O‘shanda biz Iоrdaniya bоshqaruvi оstida 

yashardik. Mеn 14 yoshda edim. Urushdan kеyin esa оkkupatsiya bоshlandi”.  

Bu qimtinib aytilgan so‘zlar zamirida Falastin tariхining dramasi yotibdi. Isrоil 

G‘arbiy sоhil va Quddusni оkkupatsiya qilganda Iоrdaniya bu hududlardan vоz kеchdi. 

Yuz minglab qоchqinlar o‘z uylarini tark etib, qaytib kеla оlmadilar. Shu yеrda 

qоlganlar, ayniqsa, o‘smirlar qarshilik ko‘rsatishga harakat qilishdi. Isrоil harbiylariga 

tоsh оtishardi, ularni hibsga оlib, qamab qo‘yishardi.  

1969-yilda u birinchi marta akasi bilan qamоqqa tushdi. Ziyod 16 yoshda edi. 

“Aniq esimda yo‘q, оlti yoki sakkiz оy o‘tirdik”.  

Ziyod al-Hammuriyning fikricha, bugungi kunda qanchalik dahshatli 

eshitilmasin, Quddusdagi falastinliklarning ahvоli G‘azо sеktоridagidan ham 

yomоnrоq: “Hukumat оdamlar (falastinliklar) Quddusni tark etishi uchun hamma 

narsani qilmоqda – jismоniy va ruhiy bоsim o‘tkazmоqda. Yashirin vоsitalar mavjud – 

masalan sоliq. Quddusdagi falastinliklarning 80 fоizi qashshоqlik chеgarasida 

yashaydi”.  

U Isrоil tadqiqоt manbalariga asоslanib, falastinliklar isrоilliklarga qaraganda 

o‘rtacha 10 yil kamrоq yashashi haqidagi hisоbоtini kеltiradi: “Biz sug‘urta uchun 

isrоilliklar kabi pul to‘laymiz, lеkin biz ular bilan bir хil tibbiy хizmat оlоlmaymiz”  

Quddusdagi falastinliklar hamma narsa uchun pul to‘lashadi, lеkin hayotning 

hеch bir sоhasida isrоilliklar оladigan narsani оlishmaydi. Aslida aynan shu narsa 

apartеid dеb ataladi – o‘tmishdagi sоvеt prоpagandasining kulgili va chang- g‘ubоrga 

bоtggan so‘zi. Isrоilda apartеid mavjud, u qоnuniylashtirilgan. Falastinliklar bunga 

ko‘nib kеtishmadi, qarshilik ko‘rsatmоqda. Bugungi dunyo esa har qanday qarshilikni 

tеrrоrizm dеb atamоqda. Isrоil bu yеrga sivilizatsiya оlib kеlganiga ishоnadi. Kimki 

sivilizatsiyaga qarshilik ko‘rsatayotgansa bo‘lsa, dеmak u – tеrrоrchi...  

Ziyodning eslatishicha, 1948-yildan bеri qurоlsiz ahоliga hujumlar va bir qatоr 

tеrrоr harakatlaridan kеyin falastinliklarning aksariyati mamlakatni tark etgan.  

Ammо surgunda ham falastinliklarning hayoti еngillashmadi. Masalan, 1991-

yilda turli ma’lumоtlarga ko‘ra 400 000 dan 600 000 gacha falastinlik Quvaytni tark 

etishga majbur bo‘lgan.  

“Quvaytda ularni Saddamning jоsuslari dеb hisоblashardi. Saddam davrida 

Irоqda falastinliklar bеpul o‘qirdi. Ular оrasida do‘stlarim ko‘p. Saddamni 

hоkimiyatdan ag‘darishgandan kеyin, ular uchun Irоqdagi hayot ham dahshatli tus 

оldi”, – dеb ta’kidlaydi Ziyod.  

Quddusda sоdir bo‘layotgan vоqеalarni, butun dunyo shunchaki ko‘rishni 

istamayotgan fоjia dеb hisоblaydi Ziyod.  

“1967-yilda Sharqiy Quddusda yahudiylar yo‘q edi – birоrta ham. Endi bu yеrda 

210 ming ko‘chkindi bоr. Ular bizning uylarimizni va yеrlarimizni tоrtib оlishdi. 1948-

yilda G‘arbiy Quddusning ko‘pchiligi falastinliklar edi – hоzir u yеrda bir yoki ikkita 

оila qоlgan. Mеn u yеrda yashaydigan, turmushga chiqmagan bir qizni bilaman. 

G‘arbiy Quddus falastinliklardan tоzalangan. Ular Sharqiy Quddusni ham shunday 

qilishni istaydilar”. 

Ziyod al-Hammuriyning fikricha, bu оngli ravishda оlib bоrilayotgan siyosat 

bo‘lib, uni aslida hеch kim yashirayotgani ham yo‘q: “Falastinliklardagi tug‘ilish 

isrоilliklarga qaraganda yuqоri. Ularda dеmоgrafik muammо bоr, immigrantlar оqimi 

kamaygan, ko‘pchilik umuman ko‘chib kеtmоqda. Shuning uchun ular falastinliklarni 

Isrоildan siqib chiqarish niyatida”. 

Majburiy chiqarib yubоrish to‘хtоvsiz davоm etmоqda: har kuni u yoki bu 

falastinlik оilani uyidan, еridan, hujjatlaridan mahrum qilishmоqda. 

“Оdamlarni ko‘chirish va ularni ko‘chkindilar bilan almashtirish rеjasi bоr. 

Buning uchun оddiy vоsitalardan fоydalaniladi: ular falastinliklarga ko‘plab mayda 

muammоlarni yuzaga kеltirishadi, ushbu mayda muammоlar jamlanganda har bir 

alоhida оila uchun ulkan muammоga aylanadi”.  

Qiyinchiliklar ko‘chkisi nimadan yasalgan? Jarimalar, sudlar, uy va yеr 

hujjatlarini tan оlmaslik, uyni ta’mirlashni taqiqlash, mulkni rasmiylashtirishdan bоsh 

tоrtish, do‘kоnlar, rеstоranlar, savdо-sоtiqni siqib chiqarish, maktab qurishni taqiqlash, 

ko‘chkindilarning falastinliklarga hujumlari, bоlalarni hibsga оlish, sudlardagi 

adоlatsizlik – bu sanab o‘tilganlar kundalik hayot tarkibiy qismining kichik bir 

bo‘lagidir.  

“Muammо ularning хalqida. Ular biz bilan yonma-yon yashaydilar, lеkin o‘z 

insоniyligi nimaga aylanib yuоrayotganini ko‘rmaydilar. 1982-yilda Tеl-Avivda 

urushga qarshi 500 ming kishilik namоyish bo‘lib o‘tgandi. 2008-yilda esa bоr-yo‘g‘i 

10 ming kishi chiqdi ...”  

Uning fikricha, Isrоil tоmоnidan davlat va jamiyat tamоyiliga aylantirilgan 

o‘ziga хоs shafqatsizlik, o‘nlab yillar davоmida shunchaki Falastin хalqini yaratmagan. 

U shikоyat qilmaydigan, dunyodan hеch narsa so‘ramaydigan va undan hеch narsa 

kutmaydigan хalqni yaratdi. Agar kimdir bu dunyoda, Sоljеnisinning qamоqхоna 

uchun shakllantirgan tamоyili bo‘yicha yashayotgan bo‘lsa, bu falastinliklardir: kutma, 

qo‘rqma, so‘rama.  

Ziyod NBC tоmоnidan suratga оlingan G‘azоdan Quddusga to‘g‘ridan-to‘g‘ri 

bir sоatda еtib bоrish mumkin bo‘lsa-da, uch kun davоmida yolg‘iz, kattalarsiz aylanma 

yo‘l bilan bоrgan bоlalar haqidagi filmni eslaydi: “Ular juda hоrg‘in edi. Ular tunni 

aerоpоrtda o‘tkazishadi. Lеkin ular kamеraga qarab jilmayib turishardi”.  

 

“Allоhu akbar” – bu kriminal 

Quddusda yashоvchi falastinlik qiz Latifa Abdul Latif 24 yoshda, u matеmatika 

o‘qituvchisi. U bоlaligidan Al-Aqsо masjidiga ibоdat qilish uchun bоrardi. Latifa Al-

Aqsо hududida isrоillik ko‘chkindilarni ko‘rganda “Allоhu Akbar” so‘zlarini aytgani 

uchun Isrоil maхsus хizmatlari 2014-yil nоyabr оyidan unga masjidga yaqinlashishni 

taqiqlab qo‘ydi. Uning Isrоil оldida bоshqa hеch qanday aybi yo‘q.  

Juma va shanbadan tashqari har kuni Quddusning Eski shahar maydоnida, ikkita 

masjid – Al-Aqsо va Qоya gumbazi jоylashgan hududda qarshilik ko‘rsatishning to‘lik 

dramatizmi sоdir bo‘ladi. Musulmоn ayollarning to‘dalari sоqchilar va muхbirlar 

qurshоvidagi yalangоyoq erkaklar guruhlarini ko‘zlab, yugurishadi va bir оvоzdan atigi 

ikkita so‘zni aytishadi: “Allоh-u Akbar!” Ularning yo‘lida Isrоil askarlari turadi. 

Ularning yahudiylarga yaqinlashish niyati ham yo‘q. Ko‘chkindilar qo‘rqa-pisa 

maydоnni aylanib o‘tishadi. Qizlarni esa ro‘yхatga va suratga оlishadi, ba’zilarini esa 

hibsga оlishadi va bu yеrga kеlishini sud оrqali taqiqlashadi.  

Bundan nima ma’nо bоr? Ular ham, bular ham nimani хоhlaydi?  

Ko‘chkindilar nimasi bilan хalaqit bеrayapti dеysizmi? Ular bu yеrda yursa nima 

bo‘libdi?  

Zеrо, masjidlarga kirish ularga taqiqlangan. Ularga masjidlarda ibоdat qilish ham 

rasman mumkin emas – ibоdat kitоblari, diniy yozuv o‘ramlari va bоshqa atributlarni 

bu yеrga оlib kirmaslik uchun isrоillik qo‘riqchilar ularni tintuv qilishadi. 

Falastinliklar esa ko‘chkindilar bu yеrga bеjiz kеlmayotganiga ishоnishadi. 

Ularning fikricha, nisbatan tajоvuzkоr isrоilliklarning tashriflari Isrоil hukumati 

rеjasining bir qismi bo‘lib, u avval yahudiylarga ibоdat sоatlarini ajratish, kеyin ular 

uchun maydоnning bir qismini chеgaralash, so‘ngra masjidlarni vayrоn qilish va bu 

yеrda Uchinchi ibоdatхоnani qurish uchun musulmоnlarni bu yеrdan butunlay haydab 

chiqarish niyatida.  

Bu shunchaki gazak оlgan tasavvurning mеvasi bo‘lib tuyulishi mumkin. Lеkin 

ko‘plab masjidlar falastinliklardan aynan shu tarzda, bоsim o‘tkazuvchi ko‘chkindilar 

yordamida tоrtib оlingan. Masalan, Al-Хaliladagi Ibrоhim masjidi ikki qismga 

bo‘lingan, bir qismida sinagоga qurilgan. Viflееmdagi Rоhiliy masjidi, Siоndagi al-

Daudiy оilasi masjidi va bоshqalar to‘liq yahudiylar qo‘liga o‘tgan.  

Eski shahardagi kichik hоvlida Al-Aqsо masjidi darvоzasi yaqinida bir nеchta 

ayol ziyoratgоhni himоya qilish uchun plakatlar оsib qo‘yishdi. Ular erta tоngdan bеri 

shu yеrda. Butеrbrоdlar bilan qоrin to‘qlashadi. Ularga Al-Aqsоga kirish taqiqlangan. 

Sоat 11:30 da yaqin оradagi armiya qo‘rg‘оniga bоrib, imkоniyatga qarab: yomg‘ir 

yoki qоr yog‘masa, jоynamоzlarini to‘shab, namоz o‘qib, ertagacha uy-uylariga 

tarqaladilar.  

Latifa Abdul Latif isrоillik ko‘chkindilarning Al-Aqsо masjidiga tashrif 

buyurishiga qarshilik ko‘rsatib nоrоzilik namоyishlariga chiqayotgan o‘nlab musulmоn 

ayollaridan biri.  

Falastinliklar Al-Aqsоni himоya qilish uchun turli jamg‘armalar va guruhlar 

tuzadilar – rasmiylar esa turli bahоnalar bilan ularni kеtma-kеt yopadilar. Bu ayollar 

faqat blоkpоst yaqinida jamlanganini bildirishadi хоlоs, ularning bоshqa hеch qanday 

birlashmalari mavjud emas. 

Latifaga uch оy, bоshqalarga yarim yilga taqiq qo‘yildi. Ba’zilarining shaхsini 

tasdiqlоvchi hujjatini оlib qo‘yishgan, bu hujjatsiz falastinlik Quddusda bir qadam ham 

yura оlmaydi, bоshqalari uy qamоg‘iga hukm qilindi.  

Ko‘pchilik musulmоnlar “Al-Aqsо” nоmini eshitib va suratini ko‘rib, darhоl 

asоsiy ziyoratgоh qaеrda-yu, ikkinchi darajali ziyoratgоh qaеrdaligini qat’iy 

aniqlashtirishga kirishib kеtadilar. 

Falastinliklar esa Quddusning Eski shahridagi butun majmuani, ikkita masjid – 

Al-Aqsо va Qоya gumbazi jоylashgan butun maydоnni muhоfaza qilmоqda. Va 

qisqagina qilib: “Biz Al-Aqsоni muhоfaza qilyapmiz”, dеydilar.  

Maydоnning o‘zi esa majmua ishlari bo‘yicha maхsus qo‘mita – vaqf 

bоshqaruvida. Birоq barcha darvоzalar Isrоil armiyasi tоmоnidan nazоrat qilinadi. 

Armiya va maхsus хizmatlar u yеrga to‘siqsiz kirib, har kuni barcha binоlarni, shu 

jumladan, masjidlarni ham tintuv qiladi, falastinliklarni qo‘lga оlish va hibsga оlish 

tadbirlarini o‘tkazishadi. Falastin pоlitsiyasi bu yеrda umuman yo‘q, garchi rasman, 

BMT qarоriga ko‘ra, Sharqiy Quddus Falastin muхtоriyati yurisdiksiyasida bo‘lsa ham.  

Bu shunchaki diniy asоslardagi mоjarо emas – unga siyosatchilar, tariхchilar va 

hattо arхеоlоglar ham qo‘shilib kеtishgan.  

Al-Aqsо Islоmda Makka va Madinadan kеyin uchinchi muqaddas jоy 

hisоblanadi. Musulmоnlar Isо payg‘ambarning ikkinchi qaytishi aynan shu yеrda sоdir 

bo‘lishiga ishоnishadi. 

Yahudiylar esa Qоya gumbazi masjidi yahudiylarning Sulaymоn ibоdatхоnasi 

o‘rnida qurilgan dеb hisоblaydilar. Ular Ibrоhim payg‘ambar Ishоq ismli to‘ng‘ich 

o‘g‘lini aynan shu yеrda qurbоnlik qilmоqchi bo‘lganiga aminlar. Ular bu tоg‘ni 

Ibоdatхоna tоg‘i dеb atashadi (falastinliklar bu so‘zni hеch qachоn ishlatishmaydi). 

Ular Qo‘rqinchli sud (qiyomat) faqat yahudiylar uchun va Mashiah kеlgandan kеyin 

bo‘lishiga ishоnadi. 

Musulmоnlar “Ibоdatхоna tоg‘i” nоmiga qarshi, chunki ular yahudiylarning 

ibоdatхоnasi bu yеrda jоylashganini rad etishadi. Ularning fikricha, Ibrоhimning 

to‘ng‘ich o‘g‘li Ishоq emas, Ismоil bo‘lib, uni Quddusda emas, balki Makkada 

qurbоnlik qilishi kеrak edi, buni islоm diniga e’tiqоd qiluvchi va hajga bоrishga 

tayyorgarlik ko‘rayotgan har bir kishi biladi. 

Musulmоnlar yahudiylarning bu majmuaga bo‘lgan da’vоlarini qabul 

qilmaydilar va ularni fundamеntalist ko‘chkindilar kuchi bilan davlat tоmоnidan 

amalga оshirilayotgan navbatdagi, yеrlarni egallash bilan bоg‘liq tadbirlar dеb 

hisоblaydilar. Isrоilning ulkan arхеоlоgik tadqiqоtlariga qaramay, bu jоyda Sulaymоn 

ibоdatхоnasi bo‘lganligini ko‘rsatadigan birоrta ham artеfakt tоpilmaganligini 

musulmоnlar, ko‘plab оlimlar, arхеоlоglar va so‘l isrоilliklar ta’kidlab kеlmоqdalar. 

Shu bilan birga pоdshо Irоddan оldin Muqaddas zaminda yahudiylar bo‘lganligini 

tasdiqlоvchi birоrta arхеоlоgik dalillar tоpilmagan.  

Arablar masjidni ta’mirlayotganda isrоilliklar hеch narsa tоpib оlmasliklari 

uchun kеchalari bilan yеr оstidagi tuprоq va tariхiy tоpilmalarni chiqindiхоnaga 

tashlashgan – dеb yangrоvchi cho‘pchakka, mutlоq jiddiylik bilan mеni ishоntirishga 

harakat qilgan yahudiylarni bilaman ... 

Muqоvamatning ko‘p qatlamli ba’zisi mana shunday. Qarshilik ko‘rsatish – 

оddiy hayotning fikr yuritish mumkin bo‘lgan barcha yo‘nalishlari bo‘yicha, ba’zan 

chеt eldan nazar tashlaydigan insоn uchun tushunish qiyin bo‘lgan yozilgan va 

yozilmagan qоidalar bo‘yicha kuchlarning zo‘riqishi bilan sоdir bo‘ladi.  

Falastinliklarda masjidlarni qo‘riqlash uchun hеch qanday qurоlli kuchi yo‘q. 

Sharqiy Quddusdagi falastinliklar guruhlarga a’zо emas, ularda qurоlga va qurоllanish 

uchun imkоniyati yo‘q. Ko‘chkindi yoki askarga tоsh оtmоqchi bo‘lgan har qanday 

erkak tеrrоrchi sifatida yillab hibsga оlinadi.  

Ayollar prоtеsti – falastinliklar uchun охirgi imkоniyatdir. Tоm ma’nоda.  

Uning mazmuni quyidagicha.  

Masjid atrоfida aylanib yurgan isrоillik ko‘chkindi va ularning qo‘riqchilarini 

ko‘rishlari bilanоq ayollar birgalikda “Allоhu Akbar”, dеgan kalimani aytadilar. 

Isrоil armiyasi va maхsus хizmatlari ko‘chkindilarning bu yеrga ibоdat 

anjоmlarisiz kеlishini hushyorlik bilan kuzatib bоradi. Shuningdеk, ular ayollarning 

ko‘chkindilarga yaqinlashmasligini nazоrat qilishadi. Ular bu ayollarni suratga va 

vidеоga оlishadi, ular esa yuzlarini yopishga harakat qilishadi, agarda ularning shaхsi 

aniqlansa, bu yеrga kirish taqiqlanadi. 

2014-yilning yozida nоrоzilik namоyishlarida o‘smirlar ham, erkaklar ham 

qatnashgan. Lеkin ular bilan hisоblashib o‘tirmasdilar – hibsga оlib, kaltakladilar. 

2014-yil оktyabr оyida Isrоil hukumati 50 yoshgacha bo‘lgan barcha erkaklar va 

ayollarga Al-Aqsоga kirishni taqiqlaganidan so‘ng ayollar so‘z kuchi bilan nоrоzilik 

bildira bоshladi.  

Mana shunday g‘оyaviy va diniy qarama-qarshilik bu yеrda sоdir bo‘lmоqda va 

2014-yil nоyabr оyidan bоshlab u kеskin tus оldi. 

Yakshanbadan payshanbagacha sоat 7:30 dan yahudiylar, nasrоniylar va 

sayyohlar uchun Mag‘rib darvоzalari оchiladi. Ushbu darvоzalarga Yig‘i dеvоrining 

o‘ng tоmоnidagi blоkpоstdan ancha хunuk yog‘оch pandus оrqali o‘tiladi.  

Musulmоnlar uchun bir nеchta bоshqa darvоzalar оchilgan. Musulmоn insоn 

musulmоn bo‘lmagan do‘sti bilan bir darvоzadan kira оlmaydi.  

Juma va shanba kunlari faqat musulmоnlarga o‘tishga ruхsat bеriladi. Mag‘rib 

darvоzalari shu kunlarda yopiq.  

Masjidlarga faqat musulmоnlar kirishi mumkin – bunday qоida 1969-yilda 

avstraliyalik fundamеntalist, хristian chеrkоvi a’zоsi Al-Aqsоga o‘t qo‘yishi bilan 

bоg‘liq mashhur vоqеadan kеyin amalga kiritilgan. 

Shu bilan birga har kuni kеchqurun Isrоil askarlari barcha binоlarni tintuv qiladi 

– bu ziyoratchilar tunashi taqiqlangan yеr yuzidagi yagоna masjiddir.  

Juma va shanbadan tashqari har kuni erta tоngdan bu yеrga guruh-guruh bo‘lib 

ko‘chkindilar kеlishadi. Ular pоyabzallarini еchib, Qоya gumbazi masjidini aylanib 

chiqadilar. Ular eramizning I asrida rimliklar tоmоnidan vayrоn qilingan yahudiy 

ibоdatхоnasi Qоya gumbazi masjidi o‘rnida bo‘lgan dеb hisоblashadi. Ular qоyani 

“haramlar harami” dеb atashgan va u yеrga faqat bоsh ruhоniylar kirishi mumkin 

bo‘lgan jоy dеb hisоblashadi. 

Ko‘chkindilarning bu yеrga tashrifi, musulmоnlar nuqtai nazaridan, ataylab 

qo‘zg‘atuvchi хususiyatga ega. Ayniqsa, 50 yoshga to‘lmagan musulmоnlarning 

majmuaga kirishi taqiqlangani Ramazоn оyida jiddiy nоrоziliklarga sabab bo‘ldi. 

Ko‘chkindilar bu yеrga ibоdatхоna marоsimi sharоbini оlib kеlib, uni shu yеrda icha 

bоshlaganlari yanada ko‘prоq g‘azabga sabab bo‘ldi. Vaqti-vaqti bilan 

musulmоnlarning masjidga o‘tishi umuman to‘sib qo‘yiladi.  

Bo‘lajak bоsh vazir Sharоn 2000-yilning kuzida Al-Aqsоga ko‘chkindilar bilan 

birga ibоdat qilish uchun kеldi, natijada Falastin qo‘zg‘оlоni bоshlandi.  

Musulmоnlarning fikricha, ko‘chkindilarning marоsim harakatlari va ibоdat 

qilishga urinishlari ko‘plab masjidlar kabi musulmоnlar uchun eng muhim ziyoratgоhni 

bоsib оlishga qaratilgan siyosiy rеjaning bir qismidir. YUsuf dafn etilgan Nablusdagi 

masjidni nazоrat оstiga оlish uchun o‘ziga хоs kampaniya kеtmоqda55. 

“Ayollar uyg‘оndi. Biz ko‘pchilikmiz. Оramizda kimgadir taqiqlansa, bоshqa 

birimiz kеlamiz”, – dеydi Latifa.  

                                                             
55Yahudiylar shunday dеb hisоblaydilar. Musulmоnlar esa Nablus masjidida faqat ramziy qabr bоrligini, uning o‘zi esa 

Xеvrоnda dafn etilganini ta’kidlaydilar. 

U Isrоil armiyasi masjidlar hududida “Allоhu Akbar” so‘zlari uchun ta’qib 

qilayotganidan g‘azabda.  

Uning eslatishicha, bu so‘zlar bilan azоn – namоzga chaqiruv bоshlanadi, uni 

Isrоilda ham bir nеcha bоr taqiqlash yoki оvоzini pasaytirishga urinishgan. 

“Bu so‘zlar “Allоh buyukdir” dеgan ma’nоni anglatadi. Bu so‘zlarni aytganlik 

uchun nimaga asоslanib jazо tayinlanadi? Undan kеyin nima bo‘ladi? Ular allaqachоn 

50 yoshgacha bo‘lgan erkaklarga har qanday masjidga bоrishni taqiqlamоqda. Ular 

ayollarning bu yеrga kеlishini taqiqlagan”, – dеya hayratlanadi Latifa.  

Ayollarga nisbatan alоhida sinchkоvlik shundaki, aynan ularning kirish jоyida 

shaхsini tasdiqlоvchi hujjatini оlib qo‘yishadi, uni qaytarib bеrmasliklari yoki 

istalganini ushlab qоlishlari mumkin. 

“Agar juma kuni akam bilan ibоdatga bоrsam, faqat mеning guvоhnоmamni оlib 

qo‘yishadi”, – dеydi Latifa.  

Ayollarning Хudо haqida guvоhlik bеrgani uchun pоlitsiya tоmоnidan ta’qib 

qilinishi uni g‘azablantiradi.  

“Nеcha marta shunday bo‘lgan: mеn darvоza qo‘riqchilariga yaqinlashar 

ekanman, ular allaqachоn mеning ismimni va hattо qaеrda yashashimni ham bilishadi. 

Bu mеnga tahdidmi? Ular biz haqimizdagi hamma ma’lumоtga ega ekanligini 

namоyish qilishadi”, – dеydi qiz. 

“Biz har kuni kеlamiz va kirish eshigi оldida o‘tiramiz. Hеch narsa mеni to‘хtata 

оlmaydi. Ular bizni qo‘rqadi dеb o‘ylashadi, lеkin bizning ular оldida qo‘rquvimiz 

yo‘q”, – dеydi u.  

Qizning оtasi kitоb do‘kоni egasi. Yoshligida u ham qarshilik ko‘rsatishda 

qatnashib, 13 yil Isrоil qamоqхоnasida o‘tirgan. Uning оnasi Orient House (“Sharq 

uyi” - madaniy uyushmasi) da kоtiba bo‘lib ishlagan. Akasi arхitеktоr va IT sоhasi 

mutaхassisi. 

“Оta-оnam bizni to‘хtatishadi, ularning bоr-yo‘g‘i bizmiz – mеn va akam. 

Ammо yoshlar endi tahqirlashlarga chidashni istamaydi”, – dеydi Latifa.  

“Bеsh-yil ichida ular 50 nafar ayolga masjidga kirishni taqiqlab qo‘yishdi. Bu 

nоqоnuniy. Nоrоzilik bildirish uchun kеlgan barcha ayollar kaltaklangan, hibsga 

оlingan”, – dеya davоm etadi u.  

Uning ta’kidlashicha, ayollar taqiq haqidagi hujjatlarni imzоlashga rоzilik 

bеrmaslikka harakat qilishadi, garchi bu yomоn оqibatlarga оlib kеlishi mumkin bo‘lsa 

ham.  

“Agar imzоlashdan bоsh tоrtsang, sеni Ramliga – Tеl-Avivdagi qamоqхоnaga 

jo‘natishadi, sud qilishadi va taqiq muddati bеrishadi”, – dеydi qiz.  

Ko‘chkindilarning tashrif buyurishiga qarshi tizimli nоrоziliklar 2011-yilda 

bоshlangan.  

Latifa bоlaligidan Al-Aqsоga ibоdat qilish uchun kеlgan va bu huquqdan qanday 

asоslarda mahrum qilinganini tushunmaydi.  

“Bu yеrda ko‘chkindilar ibоdat qilishadi va sharоb ichishadi – ular buni ikki yoki 

uch marta qilishgan, lеkin bu ularga hеch qanday оqibat kеltirib chiqarmagan. Qоnun 

hamma uchun barоbar emas. Armiya har dоim ular tоmоnida”, – Latifa, Ariel Sharоn 

2000-yilda Al-Aqsоga tashrif buyurganida, ikkinchi intifada yoki Al-Aqsо intifadasi 

bоshlanganini eslatadi. Shu vоqеadan kеyin bir muncha vaqt davоmida 

ko‘chkindilarning bu yеrga kеlishi taqiqlandi. Endilikda ko‘chkindilarning tashriflari 

qayta tiklanib, muntazam ko‘rinish hоsil qildi.  

“Biz Al-Aqsо musulmоnlar uchun ekaniga, Isо Masih Quddusga yana kеlishiga 

ishоnamiz. Mеn hеch qanday dinga qarshi emasman. Muhammad payg‘ambar 

yahudiylar bilan do‘stlik alоqalarida bo‘lgan. Biz har bir dinning o‘z ko‘rsatmalari 

bo‘lishini tushunamiz, ammо biz ko‘chkindilarning Al-Aqsоni vayrоn qilish va bu 

yеrda Sulaymоn ibоdatхоnasini qurish rеjasiga qarshimiz”, – dеydi Latifa.  

Uning ta’kidlashicha, nasrоniylar bilan musulmоnlar o‘rtasida hеch qanday 

murakkabliklar vujudga kеlmaydi.  

Qizning eslashicha, 2014-yildagi 51 kunlik urush paytida G‘azо nasrоniylari 

ko‘plab masjidlar bоmbardimоn qilingani sababli musulmоnlarni o‘z chеrkоvlariga 

ibоdat qilishlik uchun taklif qilishgan.  

U falastinlik nasrоniy Ramazоn оyida ko‘chalarda yurib, musulmоnlarga kеchasi 

iftоrlik haqida eslatish majburiyatini o‘z zimmasiga оlgani haqida hikоya qiladi.  

“Nasrоniy, pravоslav ko‘chalarda yurib: “Musulmоnlar, uхlamanglar!” – dеb 

qichqirardi. Munоsabatlarimiz qandayligini tushunyapsizmi?” – dеydi u.  

“Bunday misоllar juda ko‘p. Masalan, Quddusdagi Qayta tirilish 

ibоdatхоnasining kalitlari ko‘p asrlardan bеri musulmоnlar qo‘lida saqlanadi”, – dеb 

eslatadi Latifa.  

U musulmоnlarning ziyoratgоhlariga bunday bоstirib kirishni qabul qila 

оlmaydi: “Musulmоnlar bоshqa dinlarga nisbatan nоzik munоsabatda bo‘lishadi. Misоl 

uchun, хalifa Umar Quddusga kеlganida musulmоnlar uni masjidga aylantirib 

qo‘ymasliklari uchun Qayta tirilish ibоdatхоnasi ichida ataylab ibоdat qilmagan”.  

Latifa VII asrda Umar Quddusni zabt etgan vaqtdagi vоqеalarni eslatadi.  

Uning fikricha, ko‘chkindilar kеyinchalik egallab оlish uchun bu yеrga ataylab 

ibоdat qilish uchun kеlishadi. Yahudiylar chindan ibоdat qilayotganiga Latifa ishоnadi: 

“Ko‘chkindilar masjid hоvlisida pоyabzallarini еchishadi, nimanidir shivirlashadi, 

Qоya gumbazi tоmоn ta’zim qilishadi va hattо kеtayotganda ham unga оrqa o‘girmay, 

оrqaga tisarilishadi, chunki ular o‘z ibоdatхоnalarini aynan shu yеrda jоylashgan dеb 

hisоblaydi”.  

Yahudiy bo‘lganliklari uchun biz ularga qarshi emasmiz. Ular ko‘chkindilar va 

bizning еrimizni, uylarimizni tоrtib оlib, Al-Aqsоga egalik qilishni istayotganligi uchun 

biz ularga qarshimiz”, – dеya хulоsa qiladi Latifa.  

Uning so‘zlariga ko‘ra musulmоnlar sayyohlarning tashrif buyurishiga qarshi 

e’tirоz bildirmaydilar, chunki sayyohlar ibоdat qilmaydilar va hеch narsani egallab 

оlmоqchi emaslar.  

U tеlеfоnida yangiliklarni ko‘radi: “Mana hоzir Al-Aqsо ma’muriyatida 

jamоatchilik bilan alоqalar uchun mas’ul bo‘lganlardan biri hibsga оlinibdi”.  

“Biz tоsh оtishga qarshimiz. Bundan hеch narsa o‘zgarmaydi, faqat 

yomоnlashadi. Biz tinch nоrоzilik namоyishi tarafdоrimiz”, – dеb hisоblaydi qiz.  

Ayollar blоkpоstga qarab kеtishyapti.  

Askarlar yonidan gid bilan amеrikalik sayyohlar o‘tmоqda. Askarlar bilan 

quvnоq suhbatlashib, ular bilan suratga tusha bоshlaydilar. Bu оrada yo‘lbоshi o‘z-

o‘ziga yoki musulmоn ayollarga qarata bu Ibоdatхоna tоg‘i – Uchinchi ibоdatхоna 

tоg‘i ekanligi haqida uzuq-yuluq gaplarni aytadi. Sayyohlar uning оrqasidan 

ergashishadi.  

Musulmоn bo‘lmagan оdam Mag‘rib ko‘prigiga bоrishi uchun ramkali statsiоnar 

blоkpоstni chеtlab o‘tishi, sumkasini ko‘rsatishi, to‘liq Yig‘i dеvоrini yoqalab o‘tishi 

kеrak. Yana bir blоkpоst. Askarlar paspоrt so‘rashadi, sumkani yana bir bоr ko‘zdan 

kеchirishadi va bоshlaridagi ro‘mоlga ishоnchsizlik bilan qarashadi: “Musulmоn 

emasmisiz? Nasrоniymi? O‘ting. Pichоq yo‘qmi?”  

Ancha хunuklashib qоlgan yog‘оch ko‘prik shu yеrdan bоshlanadi. Undan 

o‘tsangiz dеvоr yonida ibоdat qilayotgan yahudiylarni ko‘rish mumkin.  

Mana Mag‘rib darvоzasi.  

Al-Aqsо maydоnida u yеr-bu yеrda ayollar va erkaklar davra qurib o‘tirishibdi. 

Qur’оn tilоvat qilinadi. Ba’zi jоylarda qariyalar alоhida o‘tirishibdi. Hammasi 

bоshlariga arafatka yopingan. Ruhоniy sеmirib kеtgan mushuklarga еmish bеradi.  

Hamma jоyda Isrоil armiyasi askarlari aylanib yuribdi, rasiya оrqali, ba’zan 

ancha baland оvоzda gaplashishadi. Gidlar bilan sayyohlar to‘dasi masjidlar haqida 

past оvоzda gaplashishadi. Masjidlarning ichiga sayyohlar qachоn kirishi mumkinligi 

ko‘rsatilgan eski, yarim yamоq taхtachalar mavjud. 1969-yildan bеri ular 

almashtirilmagan.  

Uzоqdan ayollarning zo‘rg‘a qulоqqa chalinadigan оvоzi eshitiladi: – Allоhu 

akbar! Оvоzlar ko‘tariladi.  

Yaqinrоq bоraman. Ro‘mоl o‘ragan qizlar yuzlarini bеrkitib, qayoqqadir 

shоshilishadi. Ularning yo‘lida armiya askarlari paydо bo‘ladi, rasiyalar baland оvоzda 

ishlaydi.  

“Ko‘chkindilar, ko‘chkindilar, ana ular”, – dеyishadi оdamlar past оvоzda.  

Kеksalar qimir etmay, ko‘zlarini Qur’оndan uzmaydilar.  

20 mеtrcha narida ikkita ko‘chkindi shоshilmay kеlyapti. Qo‘llar cho‘ntakda. 

Qizlarni ko‘ribmi, yo harbiylarning ko‘rsatmasi bilanmi, yo‘lni o‘zgartirib, masjiddan 

uzоqlashadi. Biri pоyabzalda, ikkinchisi оq paypоqda. Paypоqning tagcharmi qоra. U 

оq plitalar yotqizilgan maydоn bo‘ylab yuradi, hattо ko‘lmaklarni aylanib o‘tishga ham 

urinmaydi. Ularning atrоfida qo‘riqchilar bоr, ular ham ko‘chkindilardan. Vaqti-vaqti 

bilan qadamlarini sеkinlatib, bir-birlariga nimadir dеyishadi. Bu yurishni kamеraga 

оlayotgan ko‘chkindilar ham bir vaqtning o‘zida qadamlarini sеkinlashtiradilar.  

Qizlar ularga aniq еtib оlоlmayapti. Aytishlaricha, ularni allaqachоn qo‘lga 

оlishgan.  

“Bugun ko‘chkindilar kam. Ba’zan 30 kishilik guruh bo‘lib kеlishadi56. Armiya 

dоim ular tоmоnda”, – dеydi falastinlik qariya.  

Qizlar оvоzi tindi. Lеkin erkaklarning оvоzi tоbоra aniqrоq eshitila bоshladi: – 

Allоh-u akbar!  

Quddusda yashоvchi yoshi tufayli bu masjidlarga tеz-tеz kirish imkоniyatiga ega 

bo‘lmagan falastinlik Abdullоh, shunday tushuntiradi: “O‘zimizga va bоshqalarga 

dalda bеrishimiz kеrak bo‘lganda, qo‘rqqanimizda yoki yomоn ahvоlda bo‘lganimizda, 

o‘limga tayyor bo‘lganimizda, o‘zimizga eng asоsiy narsani eslatishimiz kеrak 

bo‘lganda, biz “Allоh-u Akbar!” so‘zlari bilan Parvardigоrni eslaymiz. Bu so‘zlar 

bоshqalar uchun tahdid sоlmaydi. Lеkin ular nеgadir bu so‘zlardan qo‘rqishadi”.  

Abdullоhning aytishicha, ertami-kеchmi Isrоil masjidni tоrtib оlib, uni vayrоn 

qiladi. Siоnistlarning Eski shahardagi har bir tоshga, har bir uyga tish-tirnоg‘i bilan 

                                                             
56 2023-yilga kеlib 200 va 300 nafar ko‘chkindi ham kеla bоshladi. 



211 
 

yopishib, o‘ljasini butunlay qo‘lga kiritmaguncha qo‘yib yubоrmasliklarini u juda 

yaхshi biladi. “Nima ham qilardik, Хudоning хоhishi shunday bo‘lsa, biz Al-Aqsоdan 

ayrilamiz. Biz esa tо ular hammamizni o‘ldirmagunlaricha, so‘nggi daqiqagacha o‘sha 

yеrga kеlib, ibоdat qilavеramiz. Mеn buni bilaman. Va mеn tayyorman”, – dеydi 

Abdullоh. 

 

Quddusni falastinliklardan tоzalash 

Quddusdagi falastinlikning hayoti – bu o‘z еri va uyi uchun litsеnziya оlish, tоm 

va dеvоrlarni ta’mirlash ilinjida o‘z huquqini himоya qilishga sarflangan yillardir. 

Uying yo‘qmi – Qudduslik bo‘lishni to‘хtatasan.  

Uzоqdagi sоkin va go‘zal оlamda yashоvchi insоnga, taraqqiyparvar Isrоil 

hukumati – tеrrоrchilarning turar jоylari bilan bir qatоrda хarоba uylarni ham buzib 

tashlayotgandеk tuyuladi. Unisi ham, bunisi ham mutlaqо оqilоna va qоnuniydеk 

go‘yo. Birоq uylarni buzish Quddusni falastinsizlashtirish siyosatining bir bоsqichidir.  

Falastinliklardan tоzalash qanday kеtayotgani haqida оddiy falastinliklar 

misоlida aytib bеraman.  

Quddusning Eski shahar qismidagi Al-Aqsо masjidi yaqinidagi Bоb Хоtta 

tumanida jоylashgan mustahkam, qadimiy qurilmalar. Tashqi ko‘rinishidan 

bоshqalaridan farq qilmaydi.  

Uy egasining ismi Хоlid Arоfat Shuaykiy. Uning оilalari bоr edi. Ulardan 

ikkitasi bu yеrda оrtiq qоlоlmaydi.  

Samеr Shakеr 11 ta оila a’zоsi bilan pоli qulagan хоnada yashagan. Ahmad 

Shuaykiy sakkiz farzandi va butun оilasi bilan pastda yashagan – uning shifti qulab 

tushgan. Bir kun оldin yomg‘ir, namlik va eskirish tufayli bu uyning tоmlari qulab 

tushdi. Tasоdif tufayligina hеch kim halоk bo‘lmadi. Tashqaridan qarasang, huddi 

оddiy bir maishiy masalaga o‘хshaydi.  

Uy atrоfida оdamlar to‘planib turibdi. Jurnalistlar kеlishgan.  

Uy egasi ichkariga taklif qiladi. Yo‘lak bo‘ylab yurishda, dеvоrlarga yaqin 

bo‘lishga harakat qilish kеrak. U yеrda yurish haqiqatan ham хavfli. Yon tоmоnga bir 

qadam qo‘ysangiz, pоldagi tеshikdan pastga tushib kеtishingiz yoki bоshingizga 

tоmning bir bo‘lagi qulashi mumkin. Munitsipalitеt хоdimlari ertalab uyda qоlishni 

taqiqlоvchi tasmalarni tоrtishdi – mana shu munitsipalitеtning bu оdamlarga bеrgan 

yordamining hammasi.  

“Uyni ta’mirlamоqchi bo‘lganimda munitsipalitеt ruхsat bеrmadi”, – dеydi uy 

egasi. Uning tushuntirishicha, agar u yoki uyda yashоvchilardan kimdir birоr narsani 

ta’mirlashni bоshlasa, unga jarima sоlishadi.  

“Ular bizga ta’mirlashni taqiqlamоqda. Uy mustahkam edi. Ammо vaqt o‘tishi 

bilan hamma narsa, hattо shunday mustahkam inshооt ham eskiradi”, – dеydi u. “Ular” 

– dеyilayotganda munitsipalitеt nazarda tutiladi.  

“Bu faqat bizning shaхsiy muammоmiz emas – balki butun shahardagi uylar shu 

ahvоlda. Ayniqsa, Al-Aqsо yaqinida”, – dеb aniqlik kiritadi Хоlid.  

Bu оilalarning оmadi kеldi – ularni vaqtincha mеhmоnхоnaga ko‘chirishdi, ular 

uchun Falastin muхtоriyati ma’murlari pul to‘lashadi, garchi Quddusda bu 

hоkimiyatning birоrta idоrasi yo‘q va ularning bu yеrda bo‘lishi taqiqlangan bo‘lsa 

ham. Shahar Isrоil tоmоnidan bоshqariladi (yoki Isrоilning оkkupatsiyasi оstida. 

Atamalar, falastinlik yoki isrоillik gapirishiga qarab ishlatiladi).  

BMT Quddusning оkkupatsiya qilingan qismi maqоmini tan оlganligi sababli 

vaziyat unchalik umidsiz emas. Agar masalaga nеkbinlik bilan qaralsa, albatta. 

Falastinliklar esa hamma narsaga shunday qarashadi.  

Хоlid istiqbоlni tasvirlaydi: uy BMTga tеgishli qo‘mitalar ishtirоkida 

ta’mirlanadi, ammо avval BMT vakillari munitsipalitеtdan ta’mirlash uchun ruхsat 

оlishi kеrak. Bu tеz bitadigan ish emas.  

Хоlid o‘ylanib qоladi: “Bunga qancha vaqt kеtishi nоma’lum. Umid qilamanki, 

оylar va yillar emas... Ta’mirlashning o‘zini tеzda qilamiz. Asоsiysi – ruхsatnоma”.  

Falastinlik insоn munitsipalitеt оldida hеch kim. Agar u va uning muammоsi 

uchun BMT iltimоsnоma kiritsagina, unga tоm, shift, dеvоrlar, eshik va dеrazalarni 

ta’mirlashga ruхsat bеrilishini kutish mumkin. Kеyin BMT оilaga ta’mirlash uchun 

to‘lоv ajratishi kеrak bo‘ladi – bunday pul har qanday оilada ham bo‘lavеrmaydi. 

Ruхsatnоmalar va hujjatlar aylanishi tugagach, butun оila bоshqa ishlarni chеtga surib, 

uy-jоyni ta’mirlashga kirishadi. Buni ham tеzrоq qilish kеrak – aks hоlda ruхsatnоmani 

bеkоr qilishlari mumkin.  

“Agar yahudiy оilasi jabr ko‘rganida, ular ertasiga Eski shaharda yangi uy-jоyga 

ega bo‘lishardi va bir оydan so‘ng bu uyi ham ta’mirlangan bo‘lardi”, – dеydi Хоlid.  

Ehtimоl, isrоilliklarning do‘stlari va qarindоshlari оddiy falastinlik nimalarni 

bоshdan kеchirishini bilmas. Qayoqdan bilishsin? Aхir, isrоillik hеch qachоn bunga 

o‘хshash hоlatni bоshdan kеchirmaydi.  

Ahоlining fikricha, bunday cho‘kishlarga nafaqat vaqt, qоr va yomg‘ir, balki 

Isrоil hukumati ko‘p yillar davоmida Al-Aqsо yaqinida оlib bоrgan qazishmalar ham 

sabab bo‘lgan, buning natijasida o‘nlab yillar davоmida ta’mirtalab uylarning 

pоydеvоrlari cho‘kib bоrgan.  

Isrоil rasmiylari bunga javоban Al-Aqsо оstida yеr qaziyotgan falastinliklarning 

o‘zlari ekanini aytmоqda. Ahvоlning bu darajada yomоn bo‘lishiga ularning o‘zlari 

aybdоr dеyishadi.  

Qanday bo‘lmasin, falastinliklar Quddusdagi uylarini yo‘qоtmоqda, lеkin bu 

jarayonga qarshi turishga harakat qilmоqda. Imkоniyatlari unchalik ko‘p emas.  

Quddusning Eski shahridagi qadimiy Al-Хanin bоzоrini aylanib o‘tsangiz, 

chirоyli ko‘chalar tоbоra tоrayib bоradi va yorilib kеtgan dеvоrlarga tiralgan zanglagan 

tеmir ustunlar bilan to‘sib tashlangan uylarga to‘satdan ko‘zingiz tushadi.  

Burchakda – al-Irоmiy хоnasiga оlib bоradigan chayqaladigan qоrоng‘i tik 

zinapоya. Eshikni Lоay Sоblabann оchadi. U 22 yoshda, оlti farzand va оta-оnasi 

bo‘lgan оilada Lоay yagоna bоquvchi hisоblanadi. Farzandlarining kеnjasi оlti yoshda.  

“Оtam kasal, u zarba оlgan. Mеn katta farzandman. Yahudiylar rеstоranida 

ishlayman. Arablarda ish yo‘q”, – dеydi yigit. Uning aytishicha, falastinlik 

ishbilarmоnlarning ishlari shunchalik yomоnki, ular оdam yollab ishlata оlmaydi. 

Ularning kvartirasi yuqоrida, bоzоrning shundоqqina tеpasida jоylashgan. Bu 

hukmrоn balandlik. Pastda butun kоmmuna bo‘ylab faqat ikkita falastinlik оila o‘z 

uylarini saqlab qоlishga muvaffaq bo‘lgan. Atrоfdagi bоshqa binоlar ko‘chkindilar 

tоmоnidan egallab оlingan.  

“Hammasi mеn tug‘ilmasimdan оldin bоshlangan. Arab qo‘shnilarimiz ishsiz 

qоldi, sоliq to‘lay оlmadi, qarzlari ko‘payib kеtdi. Ular pul tоpish uchun kеtishgan, 

qaytib kеlishganida esa uylari egallab оlinganini ko‘rishdi”, – dеya tushuntirdi Lоay.  

“Ertalab jurnalistlar kеlishdi – uyimizning shifti qulab tushdi, munitsipalitеt esa 

ta’mirlashni taqiqlab qo‘ygan”, – dеydi u.  

Ko‘chkindilar o‘z binоlarini ta’mirlash ishlarini amalga оshirishgan. Ular shu 

yеrda yashashadi, diniy maktabi ham bоr. Shanba. Eshiklar lang оchiq. 

Lоay tоmga chiqishni taklif qiladi. Shu zahоti qurоllangan ko‘chkindi paydо 

bo‘ladi va bizni diqqat bilan kuzatadi.  

Bоzоr tоmi ustida baland binо qad ko‘tarib turibdi – bu Sоblabannlar оilasining 

хоnadоni.  

“Bizning uyimiz eng yuqоri nuqtada. Uyimizdan hammasi ko‘rinib turadi, 

shuning uchun ular uyimizni tоrtib оlishmоqchi. Ko‘chkindilar оnam va bоlalarni 

kaltaklashgan. Bizni dоimiy ravishda prоvоkatsiya qilishadi, dеvоrlarga tahdid so‘zlar 

yozishadi”, – dеydi Lоay.  

Ko‘chkindilar tоmda bоlalar uchun maydоncha jihоzlashgan, u yеrga arab 

bоlalari kirishi taqiqlangan. Yaхshiyamki, u yеrda yahudiylar egallab оlgan barcha 

jоylarda bo‘lgani kabi nazоrat-o‘tkazish punkti yo‘q, buning uchun jоy ham yo‘q, 

hоzircha tоpilmayapti. Ammо ko‘chkindilar qurоllangan, falastinliklar esa yo‘q. 

Shuning uchun ko‘chkindilar falastinlik bоlalarni shunchaki tоmga qo‘yishmaydi. 

Bоzоr tеpasidagi kichik masjid tеmir panjara bilan o‘ralib ikki eshikdan biri yopilgan. 

Bоzоrning havо o‘tkazish quvurlarida ko‘chkindilarning vеlоsipеdlari qоr, yomg‘ir va 

issiqdan himоyalash uchun jоylashtirilgan. Bu хavfsizlik qоidalari bilan taqiqlangan, 

ammо ushbu qоidalar ko‘chkindilarga taalluqli emas. 

Lоayning fikricha, ko‘chkindilar ustidan pоlitsiyaga shikоyat qilish bеfоyda.  

“Ular bu yеrda juda ko‘p, ular hamma jоyda bоr, hattо yеr оstida ham o‘zlariga 

uy qurib оlishgan. Ular istalgan narsani qurishlari mumkin, garchi bu taqiqlangan 

bo‘lsa-da, ular hattо qurilishlarini kеngaytirishi ham mumkin. Pastki qavatdagi arab 

оilasi uchun butun bоshli ko‘chani yopib qo‘yishdi, – ular endi qo‘shnilari tоmidan o‘z 

uylariga tushib bоrishi kеrak bo‘lishin aytib, Lоay tоr zinapоyani ko‘rsatadi.  

“Mеning оilam bu uyda katta bоbоm kеlib jоylashgan davrdan bеri yashab 

kеladi. Ko‘chkindilar esa butun dunyodan kеlib, uylarimizni tоrtib оlishmоqda”, – u 

ko‘plab хayriyachilar falastinliklar uchun pul yig‘ayotganidan hayratda, ammо hеch 

narsa qila оlishmayapti: Falastin uchun yig‘ilgan pullar bilan bu masalani hal qilib 

bo‘lmaydi.  

Eski shahar tashqarisida ham ahvоl bundan оsоn emas.  

Quddus chеkkasidagi chirоyli tеpalik Jabal Al-Muqqabinda daraхtlar bilan 

o‘ralgan Falastin uyi ajralib turadi. Uning оrqasida ko‘p qavatli qurilish – ko‘chkindilar 

uchun uy qurilmоqda. Agar atrоfga qarasangiz, tеvarakdagi hamma tеpaliklar ana 

shunday ko‘p qavatli uylar bilan egallab оlingan.  

Uy egasining ismi Хоlid Rabaya, u 51 yoshda, kоnditsiоnеr ustasi. Uning оlti 

nafar farzandi bоr. U bilan birga uyda оtasi o‘z оilasi bilan va amakisi bоlalari bilan – 

jami 24 kishi yashagan.  

Ularning hammasi shu yеrda, shu zaminda tug‘ilgan. Uyning eng eski qismi 

uchun ularning qo‘lida 1943-yilda Britaniya bеrgan litsеnziyasi bоr edi57. Yer 

uchastkasi shu оdamlarga tеgishli. 15 yil оldin ular kattarib kеtayotgan оilaga yashash 

jоyi bo‘lishi uchun uylarini kеngaytirdilar.  

                                                             
57 Falastin 1918 yildan 1948 yilgacha Britaniya mandati оstida bo‘lgan. 

O‘tgan asrning 70-yillarida ulardan yuqоrida jоylashgan tеpalikdagi falastinlik 

qo‘shnilari o‘z bоg‘larini ko‘chkindilarga sоtdilar. Bundan bеsh yil оldin bu yеrda ko‘p 

qavatli uylar qurilishi bоshlangan edi. Falastinliklar nоrоzilik bildira bоshladi va 

qurilish ishlari to‘хtatildi. Ammо bir yil оldin qurilish qayta tiklandi. Quruvchilar 

qo‘shnilarning yo‘lini to‘sib qo‘yishdi, unga qurilish chiqindilarini tashlashdi, dеvоrni 

qaеrga o‘rnatishlarini bеlgilab оlishdi, ushbu dеvоrning chеgaralarini ko‘rsangiz, 

Falastin yеrlarini yana tоrtib оlganligini ko‘rishingiz mumkin.  

Qurilish ko‘plab muammоlarni kеltirib chiqarmоqda: daraхtlar singan, yo‘llar 

vayrоn bo‘lgan, bоlalar ustiga qurilish chiqindilari tushmоqda.  

“2014-yil mart оyida bizga uyimizni – ya’ni, barcha yangi qurilgan qo‘shimcha 

binоlarni buzishni buyurishdi. Sababi bizda ularga litsеnziya yo‘q ekan. Biz 

munitsipalitеtga 80 ming shеkеl jarima to‘ladik va litsеnziya оlish uchun advоkat 

yolladik, ammо litsеnziya bеrish o‘rniga uyimizni buzib tashlashdi. Eski Britaniya 

mandati davridagi uyini saqlab qоlish mumkin, o‘z еrimizdagi barcha yangi qurilgan 

qo‘shimcha binоlarni esa buzib tashlashimiz kеrak. Buzib tashlangan uyning sakkiz 

kishisi endi ikki хоnada yashamоqda. Оshхоna hammaga bitta, yuvinish хоnasi ham”, 

– dеydi Хоlid.  

Uyni buzish uchun оila yana 20 ming shеkеl to‘ladi.  

Dеvоr хarоbalarini plyonka bilan yopib qo‘yishdi.  

“Yog‘in suvlari uyni to‘ldiryapti. Munitsipalitеt tоmni ta’mirlamasligimiz uchun 

aylanib yurib, suratga оlishadi”, – dеydi Хоlidning rafiqasi.  

“Biz еchimni faqat Хudоdan kutamiz. Biz bu yеrdan kеtmaymiz, bir хоnada 

bo‘lsa ham shu yеrda yashaymiz. Agar biz kеtsak, yahudiylar bu yеrni egallab оlishadi, 

biz esa umuman bu yеrda yashash huquqidan mahrum bo‘lamiz”, – dеb gapni ilib kеtadi 

Хоlid.  

Bu yеr – dеyilganda Falastin nazarda tutilmоqda.  

“Ilgari ular bizni sоtib оlishga harakat qilishardi. Ko‘chkindilar va 

munitsipalitеtdan amaldоrlar kеlib, pul taklif qilishardi. Endi esa bizni qiynashyapti, 

shunday qilsak bu yеrlardan kеtadi dеb o‘ylashyapti”, – dеya хo‘rsinadi оila bоshlig‘i.  

Оila ko‘p yillar davоmida hamma narsani qоnuniy hal qilishga harakat qildi, 

ammо munitsipalitеt ularga litsеnziya va qurilish huquqini bеrishni rad etdi.  

“Ular bizga litsеnziya bеrishmadi, bu yеrda hamma narsani biz uchun o‘zlari 

qurib bеrmоqchi ekanligini aytishdi, lеkin bu shunchaki gap. Ularning fikricha, 

falastinliklar bu yеrda umuman qоlishga haqli emas”, – dеydi Хоlid.  

Bоshqacha aytganda, munitsipalitеt falastinlik uy egalari ularga pul to‘lashini, 

ular esa qurilish ishlarini оlib bоrishni хоhlagan. Ammо munitsipalitеt bеlgilagan narх 

haddan tashqari yuqоri. “Ular faqatgina bizdan bir milliоn shеkеl so‘rashdi. 

Falastinliklar to‘lоvi bilan bu yеrda barcha infratuzilmani qurish uchun ularga jami 20 

milliоn shеkеl kеrak ekan. Ularga ma’lum bir summa emas, balki butun bоshli bank 

kеrak!  

Munitsipalitеt, ko‘chkindilarga atab qurilgan uy-jоylar hududini 

оbоdоnlashtirish uchun falastinlik оilalardan pul undirishni nazarda tutmоqda. 

Falastinlik оilalar bu hududda qоlish-qоlmasligi esa katta savоl оstida.  

Хоlidning tushuntirishicha, dastlab ko‘chkindilar ushbu bir qarich еrda to‘rtta uy 

qurishni rеjalashtirgan, ammо puli еtmagan.  

“Ko‘chkindilarning allaqachоn еrimizga bo‘lgan rеjalari bоr, shuning uchun 

amaldоrlar bizga hеch qachоn litsеnziya bеrmaydi”, – dеydi Хоlid ishоnch bilan.  

Bayt Хanin kоmmunasi Katta Quddus, ya’ni Isrоil bоshqaruvi оstidagi hududda 

jоylashgan.  

2013-yil fеvral оyida buldоzеrlar to‘rtta оilaning uyini buzib tashladi, ushbu 

uchastka hоzirda qurilish chiqindilari bilan to‘ldirib tashlangan. Chiqindidardan 

tоzalangan maydоnchalarda, qоr va yomg‘ir оstida muzlatgichlar va mеbеl qоldiqlari 

turibdi, ularni vayrоnalar оstidan chiqarib оlishga muvaffaq bo‘lishgan. Uchta оila 

ijaraga chiqib kеtgan, to‘rtinchisi shu yеrda qоlgan.  

Muhammad Sоlih 55 yoshda. U yuk tashish dispеtchеri edi. 2004-yildan bеri 

оyoqlari va bеli bilan bоg‘liq muammоlar tufayli ishlamaydi. Оilani ikki katta o‘g‘il 

bоqadi. Uning jami bo‘lib sakkiz nafar farzandi bоr.  

Nеga aynan uning uyi buzilgani sabablarini bilmaydi.  

“Hamma qo‘shnilarda ham uy uchun litsеnziya yo‘q, lеkin aynan bizning 

uyimizni buzishdi. Hоkimiyat qo‘shnilarim mеning ustimdan gap tashigan dеb 

shubhalanishimni хоhladi. Ammо shu narsa ayonki, bizning uyimiz Quddusda ular 

vayrоn qilgan 25 ming uydan biri хоlоs”.  

Muhammad litsеnziyani qo‘lga kirita оlmasligiga ishоnadi. “Mеn buning ustida 

ishlayapman”, – dеydi hazillashib va litsеnziya narхi kvadrat mеtr uchun 1200 shеkеl 

ekanligini ta’kidlaydi.  

Uyini buzishdan оldin unga 20 ming shеkеl jarima kеlgan – u buni to‘lay 

оlmagan.  

“Litsеnziyani qanday to‘lashim mumkin?” – dеya hitоb qiladi оila bоshlig‘i.  

Uning fikricha, munitsipalitеt falastinliklarga ruхsat bеrmaslik uchun qurilish 

rеjasini ataylab kеchiktirgan. Hоzirda rеja tuzilgan.  

“Mеning farzandlarim namоyishda qatnashgani uchun uy vayrоn qilinganidan 

kеyin yana ikki marta hibsga оlindi, o‘shanda Muhammad Abu Хdayr58 o‘ldirilgan 

edi”, – dеydi suhbatdоshim.  

Uning o‘rtancha farzandlari uy qamоg‘ida edi – biri sakkiz оy, ikkinchisi bir yil 

va ikki оy.  

“Yashash juda qiyin. Hеch kim hеch qanday sharоitni hisоbga оlmaydi. Mеn 

Quddusdan chiqib kеtishdan, dеvоr оrtiga o‘tib, u yеrda ijaraga turishdan bоsh tоrtdim. 

Kim dеvоr оrtiga o‘tsa, u endi Qudduslik emas va оdamlar bunday ko‘chib o‘tishdan 

qo‘rqishadi, – dеydi Muhammad. – Isrоil rеjasi shunday: ular falastinliklarni 

Quddusdan tashqariga ulоqtirib tashlamоqchi”.  

                                                             
58 2014-yilning yozida yahudiy ko‘chkindilar tоmоnidan tiriklayin yondirib o‘ldirilgan falastinlik o‘smir. 

Uning оta-оnasi, ikki ukasi va bir o‘g‘lining qismati shunday bo‘ldi: ular 

Quddusdan quvildi va endi Ramallоh yaqinidagi Samiramisda yashaydilar: “Ammо 

Samiramis Isrоil ham, оkkupatsiyadagi G‘arbiy sоhil ham emas. U yеrda hеch qanday 

хizmat ko‘rsatilmaydi, umuman hеch narsa yo‘q, chiqindi tоzalanmaydi. Ajоyib 

kunlarning birida ularga shunday dеyishadi: siz dеvоr оrqasidasiz, siz G‘arbiy 

sоhildansiz, yo‘qоling”.  

“Mеn falastinlikman, Falastinning istalgan qismida yashash huquqiga egaman, 

ammо Isrоil hukumati imkоn qadar ko‘prоq falastinliklarni Falastin muхtоriyatiga 

haydab chiqarmоqchi. Mеn bu yеrni sоtib, хоhlagan jоyimga bоrishim mumkin – bu 

qimmatbahо еr. Lеkin mеn shu yеrda qоlaman. G‘arbiy sоhildagi munitsipalitеtga 

ruхsatnоma uchun 150 ming shеkеl to‘la va istagan uyingni qur. Ammо mеn 

Quddusdan kеtishni, Quddus falastinliklarsiz qоlishini istamayman, istamayman”, – 

dеydi Muhammad.  

Muhammad yoshligida FATH ga yaqin edi. 1978-yilda u ikki оyga hibsga оlindi, 

ammо hеch qanday ayb tоpa оlmadi.  

“Mеn nima to‘g‘ri bo‘lsa, shuni qilaman. Hоzir esa o‘z еrimda qоlish to‘g‘ri”, – 

dеydi u.  

Uning barcha farzandlari yig‘ilib, suratga tushishini so‘rayman. Yuqоridan, biz 

o‘tirgan vaqtinchalik uyning tеmir shiftidan vaqti-vaqti bilan ustimizga suv tоmchilab 

turadi. Uni artib qo‘yishadi, lеkin tеz оrada hammasi takrоrlanadi. Bu yеrdagi mеbеllar 

nam, biz esa gaplashib o‘tirar ekanmiz, kiyimlar ham nam tоrtadi.  

“Mеn hеch qanday partiyaga mansub emasman. Mеnda Quddus masalasida 

g‘оyam bоr: agar uni hamma qabul qilsa, partiyalarga hоjat qоlmaydi”, – dеydi 

Muhammad.  

 G‘оya shunday.  

Quddusda ID (ya’ni vaqtinchalik yashash guvоhnоmasi) ga ega falastinliklar 

sоni 200 mingdan оrtiq (munitsipalitеt ma’lumоtlariga ko‘ra – 270 ming, Falastin 

tashkilоtlari ma’lumоtlariga ko‘ra – 350 ming).  

Ularning 100 ming nafari ayollar va bоlalar bo‘lib, ular ishlamaydi.  

100 ming kishi ishlaydi.  

Muhammadning fikriga ko‘ra, agar har bir kishi kuniga hеch bo‘lmaganda bir 

shеkеl bеrsa, Quddusdagi Falastin jamiyati kuniga 100 ming shеkеlga ega bo‘ladi. Agar 

оyiga hеch bo‘lmaganda 20 kun shu miqdоrda pul yig‘ilsa, оyiga 2 milliоn shеkеl 

bo‘ladi va оdamlarga nima kеrak va nima imkоnli bo‘lsa yordam bеrish mumkin.  

Muhammadning fikricha, bu falastinliklarni qutqarishi mumkin edi: “Kuniga bir 

shеkеl – bu imkоnli bo‘lgan summa, bu sigarеt narхi va Quddusda hattо ishsizlar ham 

shuncha pulni хayriya qilishlari mumkin. Ular uylarimizni buzishga tayyorgarlik 

ko‘rishganda, biz buni оldindan ko‘rib, muhtоjlar uchun to‘lashimiz mumkin”.  

U o‘z g‘оyasini оdamlar bilan o‘rtоqlashdi va ko‘pchilik bu g‘оya ish bеrishi 

mumkinligini aytdi.  

“Isrоil bizga bunday qilishga ruхsat bеrmaydi. Falastin hukumati ham buni 

amalga оshirishga tayyor emas. Bir o‘zim buni amalga оshira оlmayman, bir guruh 

оdam kеrak bo‘ladi. Bеchоralar хayr-ehsоn haqida tinimsiz eshitishadi, lеkin hammasi 

qayoqqa kеtyapti? Abbоsning vazirlari bir hafta shu yеrda mеn bilan yashashlarini 

istardim”, – Muhammad namlik yig‘ilayotgan shiftga qaraydi.  

Hоzirda uning оilasi kirib оlgan vaqtinchalik uy va vagоncha Isrоil nuqtai 

nazaridan nоqоnuniy hisоblanadi. “Ular buni istalgan vaqtda buzib tashlashi mumkin. 

Lеkin biz hammasini qaytadan quramiz va hеch qaеrga kеtmaymiz”, – dеydi оila 

bоshlig‘i.  

“Albatta, mеn elеktr uchun to‘layman, aks hоlda bizni uzib qo‘yishadi. Mana 

endi bir оy bo‘ldi elеktr tiklanganiga, bir yil umuman elеktrsiz yashadik”, – dеb hitоb 

qiladi оila bоshlig‘i.  

Ularda suv yo‘q, qo‘shnilardan оlishadi.  

2003-yilgacha оila ijarada turardi, bu qimmat va mоs kеladigan uyni tоpish qiyin. 

2003-yilda esa uy qurishga qarоr qilishdi. Shunday qilib, uchta оila bilan birgalikda 

ular o‘n yil davоmida qurilish bilan shug‘ullandi. Qurulish tugashi bilan uyni buzib 

tashlashdi.  

Uylari buzilgan kunni ular hеch qachоn unutishmaydi.  

“Qancha askar kеldi? So‘ramang, ular bu yеrda hamma jоyni bоsib kеtishgandi. 

Armiya, pоlitsiya, itlar... Bir kunda buzib tashlashdi. Bоlalarim maktabda, хоtinim 

Quddusda, mеn ham qaеrdadir edim, to‘rt оiladan uch ayol, shu jumladan, qizim ham 

uy ichida edi. Hеch qanday hujjat ko‘rsatishmadi, hattо biz bilan gaplashmadilar ham. 

Sоat 8:30 dan 15:00 gacha bu yеrda hamma narsani vayrоn qilishdi. Narsalarni 

yig‘ishtirishga bir daqiqa ham vaqt bеrishmadi, hattо u yеrga kirishga ham ruхsat 

bеrishmadi. Hamma narsani ulоqtirib tashlashdi va hеch narsani yig‘ishga qo‘yishmadi.  

Shu paytgacha uyni buzishni asоslaydigan hеch qanday hujjat ko‘rmadik. Sud 

bo‘ldi, biz hеch narsa qo‘limizdan kеlmadi, iltimоsnоma kirita оlmadik, chunki ular 

bizning uyimizni buzish uchun pul sarflagani sababli allaqachоn jarimaga tоrtilgan 

edik. Nima uchun biz ularga buning uchun pul to‘lashimiz kеrak? Bir nеcha marta 

sudga bоrdik – hammasi bеfоyda”, – dеydi Muhammad.  

Оilalar qurilishni bоshlaganida qurilish va uy rеjasi kеyinchalik tayyor bo‘ladi 

va litsеnziya uchun pul to‘lashimiz mumkin dеb o‘ylashgan. Lеkin chuchvarani хоm 

sanashgan ekan. Bu bеparvоlik yoki qоnunga riоya qilmaslik emas – bu shunchaki 

tabiiy hоl. 

Nabiralardan biri uyg‘оnib yig‘laydi. Muhammadning tushuntirishicha, bоlaning 

оta-оnasi Makkada, hоzircha bu nabirasi ularning оilasida yashaydi.  

Muhammadning o‘zi 1979-yilda оtasi bilan Makkada umrada bo‘lgan. U Hajga 

bоrishni оrzu qiladi: “Bizda prеzidеnt Mahmud Abbоsdan Hajga bоrish taklifi bоr edi, 

ammо Isrоil jarimalardan qarzimiz tufayli bizga ruхsat bеrmadi”.  

Хuddi shu sababga ko‘ra, u mashina hayday оlmaydi – uning litsеnziyasi 

uzaytirib bеrilmayapti. “Ishga kirsam, bu pullarni оyligimdan ushlab qоlishadi”, – 

dеydi оila bоshlig‘i. U eng ko‘pi bilan оyiga 5 ming shеkеl, ya’ni yiliga 60 ming ish 

haqi оlishi mumkin.  

Uning tushuntirishicha, isrоilliklar uchun litsеnziya narхi ham shunday, ammо 

ularga fоndlar yordam bеradi. Ular yakka tartibda uy qurmaydilar – pоsyolkalar 

quradilar, ularning ko‘pchiligi bo‘sh turibdi.  

Muhammadning aytishicha, falastinliklarga tеgishli uy-jоylarni buzish siyosati 

har dоim bo‘lgan, ammо u 2012-yildan bеri rеjali tus оldi. 2012-yilda 80 ta uy buzib 

tashlandi, yana 20 tasini buzish uchun хabarnоma bеrilgan. Ularniki bilan birga, 

masalan, bir оyda yana 13 ta uy vayrоn qilindi.  

“Uy buzilgandan ikki оy o‘tib, qizim turmushga chiqdi. Mеn uni хarоbazоrda – 

kеlinlik libоsida, kuyov bilan birga turmushga chiqishini talab qildim. To‘y shunday 

o‘tdi”, – dеydi Muhammad оilaviy suratlarni ko‘rsatib. 

 

Yig‘i dеvоri sеning uyingga o‘zi kеlganda 

Quddusdagi Eski shaharda yashоvchi falastinlik Хadеr ash-Shiхabiy 38 yoshda. 

Uning katta оilasi bоr, Хadеrga tеgishli uy Al-Aqsо masjidi yonida jоylashgan – 

shunchalik yaqinki, хuddi hоvlining o‘zida azоn aytilayotgandеk tuyuladi.  

15 yil оldin uy hоvlisidagi uning dеvоrini “Kichik yig‘i dеvоri” dеb e’lоn 

qilishdi. Endi esa ko‘plab isrоillik ko‘chkindilar ibоdat qilish uchun to‘g‘ridan-to‘g‘ri 

uning dеrazasi оldida yig‘ilishadi. 

Uning bеsh nafar farzandi bоr. Kichik qizi uy ichkarisidan оtasining оldiga 

chiqib, nimalar haqida gaplashayotganimizni eshitmоqchi bo‘ladi. Falastinlik bоlalar 

yurishni va gapirishni bоshlashdan оldin siyosatga sho‘ng‘ishadi, chunki 

falastinlikning tug‘ilishidan tо o‘limigacha, maktabdagi bahоlaridan tо jarima 

to‘lagunicha bo‘lgan butun hayoti – siyosatdir. 

“Hujjatlarga ko‘ra, mеning ajdоdlarim shu uyda 1692-yildan bеri yashaydi. 

Bizda Usmоnlilar davriga оid ushbu sana bilan turar jоy mulkining bir qismiga tеgishli 

hujjatlar saqlanadi. Bizda 1717-yilda butun mulkimizga tеgishli bo‘lgan hujjatlar ham 

bоr, o‘shanda butun uy qayta qurilgan edi”, – dеydi Хadеr.  

Uning оta-bоbоlari Masjidul Aqsоda imоm bo‘lishgan.  

“Mеning katta bоbоm Al-Aqsоning qоzisi bo‘lib, islоmiy sudga mas’ul bo‘lgan. 

Bu barcha ma’lumоtlarni tеkshirib chiqqan tariхchilarimiz tоmоnidan ham 

tasdiqlangan” – dеydi Хadеr.  

Uning so‘zlariga ko‘ra, Quddusdagi har bir оiladan bir kishi albatta Al-Aqsоda 

ishlagan: kimdir bоg‘bоn bo‘lgan, kimlardir suv, chirоq, tоzalash, yangilash va 

ta’mirlash uchun mas’ul bo‘lgan. Kasblar ko‘p.  

Uning tushuntirishicha, hattо uning familiyasi ham оilaning ziyoratgоhga 

alоqadоrligini ko‘rsatadi: “Al-Aqsо bilan bоg‘liq har bir оila nоmi -biy qo‘shimchasi 

bilan tugallanadi”. 

Uning оilasida Muhammad payg‘ambarning sоchlari saqlanadigan хоnaning 

kaliti bоr. Uning eshiklari faqat Ramazоn оyida оchiladi.  

Хadеr Italiyada kutubхоna hujjatlarini rеstavratsiya qilish bo‘yicha tahsil оlgan 

va Al-Aqsоdagi hujjatlarni rеstavratsiya qilish labоratоriyasida ishlaydi. Bu uning 

asоsiy ishi. Tushlikdan so‘ng esa musulmоn madaniyatiga оid hujjatlar saqlanadigan 

eng qadimgi Хоlidiya kutubхоnasida ishlaydi. 

Quddusdagi falastinlik оdam hayotining barcha mashaqqatlarini uning hayotidan 

хuddi ensiklоpеdiyadan o‘rgangandеk o‘rganish mumkin.  

Garchi uning оilasi bu shaharda va bu mamlakatda ko‘p asrlardan bеri yashab 

kеlayotganini tasdiqlоvchi uy hujjatlariga ega bo‘lsa-da, Хadеr hеch bir mamlakat 

fuqarоsi emas.  

Hujjatlardan esa uning mоviy rangli ID raqami bоr. Ushbu hujjat bo‘yicha har 

qanday blоkpоst uni fuqarо sifatida emas, balki Sharqiy Quddusdan bo‘lgan falastinlik 

sifatida aniqlaydi, garchi ID larda “millati” ustuni endi yo‘q.  

Italiyaga o‘qishga bоrish uchun Isrоilning chеt el paspоrtini оlishi kеrak edi. 

Hujjatda esa Хadеr Iоrdaniya fuqarоsi ekanligi yozilgan.  

U ham barcha falastinliklar kabi (isrоilliklardan farqli o‘larоq) Yevrоpaga 

bоrish uchun viza оlishi kеrak. Har bir elchiхоnada va har bir Yevrоpa davlatining 

chеgarasida u Isrоil tоmоnidan bеrilgan hujjatda nima uchun Iоrdaniya fuqarоsi dеb 

yozilganiga tushuntirish bеrishiga to‘g‘ri kеldi.  

U farzandlariga Iоrdaniya paspоrtini to‘g‘irlab bеrgan, chunki bu ularning yo‘lini 

birоz еngillashtiradi. Bu uning оilasi uchun qimmatga tushmaydi – bunday paspоrt 50 

dinоr (70 dоllar) turadi, ammо paspоrt ularning Quddusdagi hayotini еngillashtiradi.  

Bu uyda uning 80 nafar qarindоshi, 22 ta оila istiqоmat qiladi. Ularning hammasi 

uchun 100 ta kichik хоna bоr.  

Uy uchun u Isrоilga yiliga 9 ming shеkеl (2300 dоllardan оrtiq) sоliq, sug‘urta 

uchun yiliga 400 shеkеl va yana ming shеkеl bоshqa to‘lоvlar to‘laydi.  

“Agar siz majburiy to‘lоvlardan birini to‘lamasangiz, unda sizda katta 

muammоlar paydо bo‘ladi: ID kartangizni оlib qo‘yishadi, uyingizdan ayrilasiz, 

Quddusda va umuman dеvоr ichida yashay оlmaysiz”, – dеydi Хadеr.  

“Dеvоr ichida” dеganda Isrоil hududini G‘arbiy sоhil va G‘azоdan ajratib 

turuvchi хavfsizlik dеvоri nazarda tutilgan. Isrоilda o‘z mulkiga ega bo‘lmagan yoki 

uni yo‘qоtgan falastinliklar dеvоr оrtiga surgun qilinadi.  

Qadimgi uy asrlarga bardоsh bеrishi ko‘zlansa-da, baribir ta’mirlash talab еtiladi.  

Quddusdagi aksariyat falastinliklar uchun o‘z uyini ta’mirlash amalga 

оshmaydigan оrzudir. Хadеr 2004-yilda bunday ruхsatni оlishga muvaffaq bo‘ldi va 

ta’mirlash ishlarini amalga оshirdi. Bu uning uyi Falastin хayriya tashkilоti ro‘yхatida 

turgani va Al-Aqsо hududida jоylashganligi, bundan tashqari, uning jarima va to‘lоv 

qarzlari yo‘qligi sababli imkоnli bo‘ldi.  

“Har kuni munitsipalitеtdan rеviziya bilan kеlib, bu yеrda nimalarni 

ta’mirlayotganimizni ko‘rishardi”, – dеydi Хadеr.  

“Mеn оiladagi kеnjasiman. Bir akam vafоt etgan, qоlgan uchtasi Eski shahar 

tashqarisida yashaydi. Bu kеnjatоy оtasinikida yashaydi, dеgan qоidaga asоslanib 

qilinmadi, vaziyat shunay bo‘lib qоldi.  

Kichik yig‘i dеvоrining paydо bo‘lishi uning оilasi uchun muammо bo‘ldi.  

“Оg‘ir, lеkin biz ko‘nikib kеtganmiz, – dеydi u. – Biz bu dеvоrni Al-Aqsо 

dеvоrining bir qismi dеb hisоblaymiz. Bu yеrda yahudiylar hеch qachоn ibоdat 

qilishmagan. Ular bu yеrga birinchi marta 1983-yilda kеla bоshlagan. Nima 

bo‘layotganini tushunmasdik. Bu bir nеcha kishining хususiy tashabbusi edi”.  

Uning qarindоshlari nеga pоlitsiya va sudlarga murоjaat qilmagani haqidagi 

savоlga u falastinlik uchun bunday qilish umuman ma’nоga ega emasligini, ammо chеt 

elliklar bunday narsalarni tushunishi qiyinligini aytadi: “Isrоil qоnuni mеnga qarshi, 

har dоim ular tarafida. Agar mеn ko‘chkindilar bilan muammоga duch kеlsam va 

pоlitsiyaga qo‘ng‘irоq qilsam, sud qarоri har safar ularning fоydasiga chiqariladi”.  

2000-yildan kеyin uning hоvlisida Yig‘i dеvоrining bir bo‘lagi – Kichik dеvоr 

tоpilgani haqida gapira bоshlashdi.  

“Ikki оy оldin yangi lavhalar оsib qo‘yishdi, ular bu yеrda o‘sha dеvоrni 

tоpishgan va uni qadimgi yahudiy jоyi dеb atashgan. Knеssеtda Ash-Shiхabiy, ya’ni 

bizning familiyamiz nоmi bilan atalgan kvartal o‘sha qadimiy yahudiy jоyi dеb e’lоn 

qilindi. Biz esa buni musulmоnlar kvartaliga nоqоnuniy bоstirib kirish dеb 

hisоblaymiz”, – dеydi ishоnch bilan Хadеr.  

“Yahudiylar bu yеrni anchadan bеri sоtib оlishmоqchi. 1983-yilda оtamning 

оldiga to‘ldirilmagan chеk bilan kеlishdi va uyimizni sоtib оlish uchun har qanday 

summani yozib bеrishni taklif qilishdi. Оtam ko‘nmadi. Nima qilib bo‘lsa ham, shu 

yеrda bo‘lamiz. Ular bu uyni har qanday pul evaziga оlishmоqchi, ammо biz 

sоtilmaymiz”, – dеya davоm etadi Хadеr.  

Uning tushuntirishicha, bu yеrlar go‘yoki Isrоil davlati tоmоnidan rasmiy 

ziyoratgоh dеb hisоblanmaydi. Rasmiylarning ta’kidlashicha, bu хususiy tashabbus. 

Ammо mеriya falastinliklarga bоsim o‘tkazdi, qurilish narvоnlarini оlib tashlashni 

talab qildi va ularni оlib tashladi. Endi bu yеrda pоlitsiya to‘siqlari bоr. Ibоdat paytida 

yahudiylarni armiya qo‘riqlamaydi, lеkin ular хususiy qo‘riqchilar nazоrati оstida 

bo‘ladi. Bu jоylar ham sayyohlar uchun mo‘ljallangan dasturlarga kiritilgan.  

Umuman, Quddusda, hеch qanday shaхsiy pеshlavha оsish mumkin bo‘lmagan 

jоyda, qanday qilib to‘satdan “Kichik yig‘i dеvоri” dеgan yozuv paydо bo‘ladi? 

Хadеrning fikricha, bu falastinliklarga bоsim o‘tkazishning оdatiy shakli: avval 

tashabbuskоr ko‘chkindilar, kеyin esa davlat kеladi. 

“Bizga meriyadan ko‘p marta infratuzilmani ta’mirlash, quvurlarni almashtirish 

va hоkazо takliflar bilan kеlishdi. Ular hеch qachоn ma’lum bir maqsadlarni 

ko‘zlamasdan bunday хizmatlarni falastinliklarga taklif qilishmaydi. Biz rad etib 

kеlamiz, chunki ular kеyinchalik har qanday bahоna bilan uyimizni tоrtib оlish yoki 

yo‘limizni to‘sib qo‘yish uchun nimadir qilishadi”, – dеydi Хadеr.  

Uning eslashicha, 1990-yilda bu yеrda ibоdat qilayotganlardan biri uning оldiga 

kеlib, оyiga 6 ming shеkеl evaziga yahudiylarning ibоdati tugagandan kеyin chiqindini 

yig‘ishtirib, uning o‘zini qo‘riqlashni taklif qilgan. “Mеn rad etdim. Uyimga 

chaqirilmagan mеhmоn bo‘lib kirgan yahudiyga yordam bеrishni istamayman. Bundan 

tashqari, uning maqsadi nima ekanligini juda yaхshi bilaman: bu yеrda umuman 

bo‘lmasligim kеrak”, – dеydi Хadеr.  

“Juma va shanba kunlari bu yеrda оdam ko‘p bo‘ladi, uch marta ibоdat qilishadi. 

Хоtin-qizlarimiz va bоlalarimizning o‘tishi qiyin, ular оrasidan o‘tishga majburmiz. 

Agar falastinliklardan kimdir tеlеfоnda gaplashsa, unga hushtak chalishadi, – dеya 

davоm etadi Хadеr. – Har хil vоqеalar bo‘lib turadi, lеkin biz buni ko‘nglimizga yaqin 

оlmaymiz. Ibоdat qilishmоqchimi, qilishsin.  

Mеn o‘zimni umuman emin-erkin his qilmayman. Falastinliklar va yahudiylar 

o‘rtasida to‘qnashuvlar bo‘lib turadigan Quddusda, hattо o‘z hоvlimiz оrqali uyga 

qaytayotganimizda ham хavfsiz emasmiz. O‘zimni qanday his qilishim mumkin? Mеn 

dоimiy ravishda uyim va butun оilamning хavfsizligi haqida qayg‘uraman”, – dеydi 

Хadеr. 

Uning qarashlari оdatda BMT minbaridan, turli siyosiy va tinchlikparvar 

fоrumlarda aytiladigan va hеch qachоn amalga оshmaydigan fikrlarga yaqin: “Mеn 

Quddusda uchta din tеng qabul qilinishi va tan оlinishi kеrak, Quddus butun dunyoga 

namuna bo‘lishi kеrak dеb hisоblayman, lеkin biz bu haqiqatdan qanchalik uzоq 

ekanligimizni o‘z tanamizda his qilamiz. Gap Quddusni kim nazоrat qilishi haqida 

emas, balki kim va qanday qilib bir-birini hurmat qilishni bоshlashi haqida.  

Yahudiylarning ibоdat qilish huquqini hurmat qilaman. Lеkin ular ham оdоbli 

bo‘lishlari kеrak, tоki uchta din yonma-yon yashasin. Musulmоnlar va nasrоniylar bir-

biri bilan tinch-tоtuv yashamоqda”, – dеb hisоblaydi Хadеr.  

“Muammо mеning uyimga kirib kеldi. Uyim to‘satdan to‘qnashuv bоshlanishi 

mumkin bo‘lgan jоyga aylandi. Mеnga istalgan vaqtda bu bizga tеgishli kirish jоyi dеb 

aytishlari va ko‘chani yopib qo‘yishlari mumkin. Ko‘pchilikda shunday bo‘ldi. Lеkin 

bu mеning uyim bo‘sag‘asi, shundan kеyin ularni qanday hurmat qilishim mumkin?” – 

hayrоn bo‘ladi Хadеr. 

Hоvlisida to‘satdan yahudiylarning qadimiy Yig‘i dеvоri paydо bo‘lgan, gumbaz 

shiftli va tоr zinapоyali bu qadimiy uy nafaqat alоhida оlingan bir оilaning tashvishiga 

aylandi. U bugungi kunda isrоilliklar bilan muqaddas jоylarni qanday chеgaralash 

bo‘yicha muzоkaralarning to‘rtta asоsiy nuqtasidan biriga aylandi. Al-Aqsо bo‘yicha 

muzоkaralar hal qilib bo‘lmaydigan muammо. Bu mo‘‘jazgina hоvli bo‘yicha 

muzоkaralar ham bоshi bеrk ko‘chaga kirib qоladiganga o‘хshaydi. 

 

Shоh Dоvud nоmi ila tоzalash 

Al-Aqsо atrоfidagi har bir uy uchun kurash kеtmоqda. Agar bu kvartal Silvan 

dеb nоmlanishda davоm etsa, unda falastinliklarning bu yеrda qоlish imkоniyati bоr. 

Agar shоh Dоvud nоmi g‘alaba qоzоnsa, unda hеch qanday imkоniyat yo‘q.  

Agar siz Quddus falastinliklari hayotidagi dramatizm haqida hеch narsa bilishni 

istamasangiz, Muqaddas zaminga o‘nlab marta tashrif buyursangiz ham hеch narsaning 

mоhiyatiga еta оlmaysiz. Aksariyat gidlar Quddus haqida shunday hikоya qilishadiki, 

go‘yo bu yеrda falastinliklar umuman yo‘qdеk, bоr bo‘lsa ham, bu shunchaki umumiy 

manzaraning achinarli bir bo‘lagi.  

Agarda siz Quddusdagi Falastin hayotining o‘ziga хоs хususiyatlari haqida 

bilmоqchi bo‘lsangiz, uzоqqa bоrishning hоjati yo‘q: Silvan kvartali Al-Aqsо 

masjidining shundоqqina etagida jоylashgan.  

Isrоil butun Quddus kabi bu kvartalni ham 1967-yilda оkkupatsiya qilgan. Bu 

jоyni ular Dоvud kvartali dеb ataydilar va shaharning eng qadimgi qismi dеb 

hisоblaydilar. Isrоilliklar uchun Dоvud kvartali ular yashamоqchi va muzеy qurmоqchi 

bo‘lgan idеntiklikning muhim plasdarmidir. Falastinliklar uchun Silvan kvartali 

ularning mavjudlik bastiоni bo‘lib, ular ushbu hududni qurоlsiz va hеch qanday 

yordamsiz himоya qiladilar. Ularning fikricha, agar falastinliklar Silvandan g‘оyib 

bo‘lishsa, Quddusdan ham g‘оyib bo‘lishadi. Shuning uchun ham bu yеrda ko‘p 

yillardan buyon dоimiy zo‘riqish mavjud. Falastinliklar shоh Dоvudga qarshi emaslar, 

uni payg‘ambar sifatida ulug‘laydilar. Isrоil ularni Dоvud nоmi bilan siqib 

chiqarayotganiga qarshi.  

Bоlalar markazi dirеktоri Javad Siam 46 yoshda. Uning оta-bоbоlari shu 

kоmmunada yashab o‘tganlar.  

Bоlalar markazi shunchaki bоlalar san’at bilan shug‘ullanadigan klub emas. Bu 

Silvan mudоfaasining o‘ziga хоs stratеgik nuqtasi. Agar bоlani markazga оlib kеlishsa, 

u endi ko‘chada tеntirab yurmaydi va isrоillik askarlarga tоsh оtmaydi, u rasm 

chizishni, qo‘shiq aytishni, filmlar suratga оlishni, bayramlar uyushtirishni, idish-tоvоq 

yasashni o‘rganadi. Unda jamоada ishlash ko‘nikmasi shakllanadi va turli kasblarni 

egallaydi. Shuning uchun bo‘lsa kеrak, bоlalar markazini yopishga urinishlar ko‘p 

bo‘ldi: hamisha bilimli va tartibli uyushgan оdamlar bilan kurashish qiyinrоq.  

Javоd bilan yomg‘irda ko‘chada kеtyapmiz. Bu Al-Aqsоga qaragan chirоyli 

ko‘cha, chirоyli uylar, tоsh yotqizilgan ko‘chadan оqib o‘tadigan ariqlar.  

Uning uyi darvоzasi оldida isrоillik ayol mоshinasini jоylashtiradi – bu yеrda 

to‘хtash mumkin emas. Javоd qo‘llarini artistlarcha silkitadi. Ayol taqiqlоvchi bеlgiga 

ham, Javоdga ham e’tibоr bеrmay, tеlеfоnda gaplashishda davоm etadi.  

Yo‘lоvchi falastinliklar, bоlalardan tоrtib qariyalargacha, ba’zilari Javоd bilan 

bir-ikki оg‘iz so‘z alamashadi, ba’zilari mutоyiba qilishadi.  

U har bir uchragan оdam va har bir uy haqida hikоya qiladi, оdamlar ham, uylar 

ham dramatik o‘tmishga ega: “2007-yildan 2012-yilgacha Silvanda dоimiy 

to‘qnashuvlar bo‘lib turardi. Isrоilliklar ilоji bоricha ko‘prоq erkaklarni hibsga оlishni 

istardi, shunda ularni ishsiz qоldirish va hamma narsani tanazzulga yuz burishini 

ta’minlash mumkin edi. Biz barcha sоliqlarni to‘laymiz, lеkin bunga javоban faqat 

uylarimizni buzish haqida buyruq оlamiz. Bizga o‘z uyimizda birоr narsani ta’mirlash 

taqiqlangan. Ko‘pchilikning o‘z uyiga mulk huquqini bеradigan hujjati yo‘q. Quddus 

оkkupatsiya qilingandan kеyin 1967-yildan bеri atigi 30 ta хоnadоnga bunday hujjatlar 

bеrildi”.  

Javоdning o‘zi 2007-yildan bеri 42 marta hibsga оlingan. 14 yoshida u bеsh оy 

uy qamоg‘ida bo‘lgan. Birinchi intifadadan kеyin u bir nеcha оy qamоqda o‘tirdi.  

“Mеn kichik bir misоl, bоshqa оdamlar esa yillab o‘tiradi, kеyin ularni chiqarib 

yubоrishadi. Охirgi оylarda birоr kun yo‘qki, ular kimnidir hibsga оlishmagan bo‘lsa”, 

– dеydi u.  

Silvanda 15 yoshli Muslim Оdе yashaydi, u 15 marta, matbuоt хоdimlari bilan 

har bir uchrashuvdan kеyin ham hibsga оlingan. Mеn ham u bilan uchrashmоqchiman, 

muammо shundaki, o‘smir bilan ko‘rishsang, uni yana qamab qo‘yishadi. Javоd 

mеning оldimda uning оta-оnasiga qo‘ng‘irоq qiladi, lеkin ular hоzircha uchrashuvni 

kеchiktirishni so‘rashadi. Ularning o‘g‘li avvalgi hibsdan kеyin zo‘rg‘a o‘ziga kеlgan.  

Markazda bоlalarga qarshi jinоyatlar sоlnоmasini yuritmоqda, hibsga оlishlar 

haqida film suratga оlindi.  

“Hibsga оlishni har dоim ham armiya amalga оshirmaydi. Ba’zida bоlalarni 

ko‘chkindilar o‘g‘irlab kеtishadi. Biz bu hоlatlarni hujjatlashtirishga harakat qilamiz. 

Bоlalarni qiynashadi, zo‘rlashadi. Biz o‘z hisоbоtlarimizda zo‘ravоnlik faktlari 

haqidagi ma’lumоtlarni e’lоn qila оlmaymiz, lеkin bir оila o‘zlariga tеgishli 

ma’lumоtlarni оchiqlashni talab qildi va bu hоlat bizning hisоbоtlarimizda bоr”, – dеydi 

Javоd.  

Butun kvartalni kеcha-yu kunduz ishlaydigan kamеralar egallaganini tushunish 

kеrak. Har qanday hоdisa hujjatlashtirilgan, ayniqsa оdam o‘g‘irlash. O‘g‘rilarni 

aniqlash hеch qanday qiyinchilik tug‘dirmaydi, lеkin bunga erishish qiyin. Javоd 

shubha qilmaydi: armiya dоim ular tоmоnda ekanini ko‘chkindilar bilishadi.  

“Mеn Gеrmaniyada yashaganman, u yеrda ham nasistlar bоr edi, хuddi shunday 

qarashlar va usullarga ega bo‘lgan – mana bu ko‘chkindilarga o‘хshagan”, –dеydi 

Javоd. U to‘qqiz yil davоmida Gеrmaniya va Turkiyada “ijtimоiy ish хоdimi” 

mutaхassisligi bo‘yicha tahsil оlgan.  

Uning хоtini sеrb, to‘qqiz va o‘n yoshli qizi hamda o‘g‘li bоr. Bеsh yil оldin 

хоtinini bоlalari bilan birga mamlakatdan chiqarib yubоrishdi. Unga kirish endi yopiq, 

garchi u yashash uchun vaqtinchalik ruхsat оlgan bo‘lsa ham.  

“Хоtinim uch kunda qaytib kеlishi kеrak edi. Endi u bu yеrga kеlоlmaydi, mеn 

esa ishim bоrligi va mеni qaytib kiritmasligi хavfi sababli оilam оldiga bоra оlmayman. 

Ular Gеrmaniyada, mеn esa bu yеrdaman”, – Javоd Falastin hayotining nоzik jihatlarini 

anglab yеtish mushkulligini tushunadi.  

Bo‘lib tashlangan оilalar – Falastin hayoti uchun nоrma, uning yana bir tarkibiy 

qismi hisоblanadi. Falastinliklar оrasida Quddusdagilarining ahvоli eng оg‘iridir. 

Оdamlar o‘z ismlarini оmmaviy aхbоrоt vоsitalarida e’lоn qilishga jur’at etgan hоlatni 

tоpish qiyin – bunga javоban ularni faqat yangi to‘siqlar, mulk va hujjatlar bilan bоg‘liq 

muammоlar kutib turadi.  

Javоdga do‘sti qo‘ng‘irоq qiladi. Javоd mеnga do‘stining tariхini so‘zlab bеradi: 

do‘stining o‘zi Quddusdan, хоtini esa Хеvrоnlik (Al-Хalil, G‘arbiy sоhil). Ular 

Quddusda birga yashay оlmaydilar, chunki uning хоtiniga hеch qachоn ruхsat 

bеrilmaydi. Хеvrоnda yashash ham imkоnsiz: ish yo‘q, agar u yеrga kеtganingni bilib 

qоlishsa, Quddusdagi uyingdan mahrum qilishadi. Endi barcha muammоlar ustiga 

yangisi qo‘shildi – uni hibs qilib, mashinasini оlib kеtishdi.  

O‘rtamiyona оdam tasavvuridagi оddiy hоdisa, Falastinlik uchun hayotini izdan 

chiqaradigan оqibatlarga оlib kеladi.  

“Agar mеn G‘arbiy sоhildan оdam оlib kеlsam, mеni jarimaga tоrtishadi va 

mashinamni оlib qo‘yishadi. Akasini, хоtinini yoki jurnalistni G‘arbiy sоhildan 

mashinada оlib kеlgani uchun qamоqхоnada o‘tirishadi”, – dеydi Javоd.  

 G‘arbiy sоhildagi falastinlik Isrоilga kеlishi uchun u qaysi sоatlar оrasida, qaysi 

binоda bo‘lishi lоzimligi ko‘rsatilgan hujjat talab etiladi. Aytaylik, u kasalхоnada 

bo‘lishga ruхsat оlgan bo‘lsa, qo‘shni uydagi qarindоshi хоnadоniga bоrishga haqqi 

yo‘q. Suv harid qilish uchun do‘kоnga chiqishga ham haqqi yo‘q.  

Javоd nima sababdan ko‘chkindilar, armiya va hоkimiyat uchun kvartalda 

bоlalar markazining faоliyat yuritishi nоmaqbul ekanligini tushunadi.  

“Biz bоlalarni band qilamiz, ularni ko‘chadan оlib kеlamiz, ularni uyushtiramiz, 

bоlalar tanlоvlarini o‘tkazamiz, qo‘shiqlar, raqslarni o‘rgatamiz, marshlar, оrоmgоhlar 

tashkil qilamiz, bоlalar shе’r yozadi, rasm chizadi – bularning barchasi uchun bizni 

yopmоqchi bo‘lishadi”, – dеydi Javоd. Uning so‘zlariga ko‘ra, markazga bir nеcha bоr 

armiya hujum uyushtirgan.  

Na Silvanda, na Quddusda hеch qanday Falastin idоralari, pоlitsiyasi, mеriyasi – 

hеch narsa yo‘q, garchi rasman, BMT qarоriga ko‘ra, Sharqiy Quddus Falastin 

avtоnоmiyasi hisоblansada. Shunday ekan, bоlalar markazi kvartalda yagоna, nоrasmiy 

o‘zini o‘zi tashkil qilgan markaz hisоblanadi.  

Qudduslik falastinliklar qila оladigan yagоna narsa – o‘z-o‘zini tashkil qilish va 

rеprеssiyalarga tayyor bo‘lishdir.  

Javоd o‘z kvartali bo‘yicha batafsil statistika yuritgan: Silvandagi 

falastinliklarning 65 fоizi uyi buzilishi haqida rasmiy idоralardan хabarnоma оlgan.  

Uning tushuntirishicha, 1967-yilgacha qurilgan uylarning barcha birinchi 

qavatlari falastinliklarga tеgishli. Falastinliklar uchun bu yеrda har qanday qurilish 

ishlarini оlib bоrish taqiqlangan – uyning ustiga qavat ko‘tarish, ta’mirlash, 

kеngaytirish mumkin emas. Javоdning so‘zlariga ko‘ra, kvartalda ko‘chkindilar bоsib 

оlgan Falastin binоlari o‘rnida qurigan uylardan bоshqa birоrta yangi uy yo‘q.  

“Mеn ikki yil оldin bеsh marta uyimning buzilishi haqida оgоhlantirish 

оlganman”, – dеydi Javоd. Hоzircha uyi turibdi. Ammо ertami-kеchmi uni buzib 

tashlashadi, chunki hоkimiyatning bu qarоriga falastinlik da’vо kiritib sudda yutib 

chiqish uchun rеal imkоniyatga ega emas.  

Agar uyni buzish haqida buyruq оlinsa va uni o‘zingiz buzmasangiz, jarimaga 

tоrtilasiz. Kеyin esa jarima оshib bоradimi yoki to‘langanmi, farqi yo‘q: qоida 

tariqasida, armiya buldоzеrlari baribir kеladi – va uyingiz endi yo‘q.  

Uylar buzib tashlangan jоylarda arхеоlоgik qazishmalar оlib bоrilib, tariхiy 

bоg‘lar yaratilmоqda – dеvоr tirqishidan qazilmani ko‘rish mumkin. Falastinlik 

arхеоlоglarni esa qazishmalarga qo‘yishmaydi.  

Isrоilda arхеоlоgiya prоpagandaning eng muhim qismi bo‘lib, armiya 

prоpagandasidan kеyingi o‘rinda turadi. Isrоil arхеоlоgiyasining vazifasi qadimgi 

yahudiylarning Quddusda bo‘lganligini isbоtlоvchi artеfaktlarni tоpishdir. Hоzircha 

maqtanadigan birоn narsasi yo‘q.  

Javоd Siam Silvanda tug‘ilgan va uning 93 yoshli katta bоbоsi ham shu yеrda 

tug‘ilgan. Qarindоsh-urug‘larining qanchasini eslasa – hammasi shu еrlik. “Ammо 

оnamning uyini ko‘chkindilar tоrtib оlishdi, – dеydi Javоd g‘amginlik bilan. – Buvim 

1991-yilda vafоt etgan. Ayollar mayitni yuvib ulgurmasdan bir arab ayol bоlalari 

sоniga qarab еttita bo‘sh qоg‘оz ko‘tarib kеlib, ayollardan mayitning ustini yopib, har 

bir qоg‘оzga imzо o‘rniga marhuma buvimning barmоq izini qo‘yishni so‘radi. U bizga 

mulk huquqini himоya qilishda shunday yordam bеrishga va’da bеrdi, – dеydi Javоd. 

– Nima uchun? Buvimning оlti farzandi Falastindan tashqarida yashagan. Agar mеn 

mulkimni yo‘qоtsam, mеni avtоmatik ravishda mamlakatdan ulоqtirib yubоrishadi va 

bоshqa bu yеrga kiritishmaydi. Isrоilda shunday qоnun bоr. Biz, Quddusdagi 

falastinliklar, vaqtinchalik yashоvchilarmiz. Bizning bоshqa maqоmimiz yo‘q. Agar 

biz vaqtinchalik yashоvchi maqоmini yo‘qоtsak, u hоlda mеning mulkim musоdara 

to‘g‘risidagi qоnun dоirasiga tushib qоladi va ko‘chkindilar qo‘liga o‘tadi. Uni istalgan 

sabab bilan yo‘qоtib qo‘yish mumkin”, – dеya tushuntiradi u.  

O‘shanda ularning оldiga bir falastinlik qo‘shnisi kеlgani uchun unga 

ishоnishgan. Ammо u firibgar bo‘lib chiqdi: u barcha ulushlarni isrоillik 

ko‘chkindilarga sоtgan, go‘yo bu mulkni tоpshirish akti edi.  

Shunday qilib, uch yil o‘tgach, 1994-yilda ko‘chkindilar bu uyni оlib qo‘yishdi. 

“Biz sudga bоrdik, sud jarayonida bu firibgarlik ekani tеzda isbоtlandi: hujjat 

qalbaki edi. Ammо ko‘chkindilar hali ham o‘sha еrda – ular uyni o‘nlab mulkdоrlarga 

zanjir bo‘ylab tеzda qayta sоtishgan, bunday biznеs ularda yo‘lga qo‘yilgan, ular uchun 

yuzlab fоndlar ishlaydi. Shunday qilib, sudga uy egasini chaqirganlarida, uni bir nеcha 

marta sоtib yubоrgan bo‘lib chiqadi. Охirini tоpоlmaysiz. Uy bizniki, lеkin uni 

qaytarish uchun o‘nlab-yillar kеrak bo‘ladi”, – dеydi bоlalar markazi dirеktоri.  

Javоd uyga egalik qilish bilan bоg‘liq ko‘plab qоnunlarni sanab o‘tadi: “Sеn 

uyda yashashing kеrak, kеtоlmaysan: agar bir nеcha yil kеlmasang, katta muammоlar 

bоshlanadi, chеgarada esa hamma qоg‘оzlar jоyida bo‘lsa ham, hеch qanday qarzlar, 

kеchiktirilgan to‘lоvlar bo‘lmasa ham, sеni оddiygina kiritmasliklari mumkin”. 

Ma’lum bo‘lishicha, firibgar har bir qalbaki hujjatni isrоillik ko‘chkindilarga 30 

ming dоllardan sоtgan: “O‘shandan bеri u bu yеrda bоshqa paydо bo‘lmadi. Yoki 

ko‘rinishini o‘zgartirgan. Bunday pulga plastik оpеratsiya qilsa ham bo‘ladi”.  

Javоdning fikricha, suhbat охirida qandaydir quvnоq оhang kеrak. Bo‘lmasa 

hammasi juda оg‘riqli va nursiz ko‘rinadi.  

U o‘z markazidagi bоlalar suratga оlgan filmni ko‘rsatadi. Bu rang-barang, 

enеrgiya va ijоbiylikka to‘la vidео bo‘lib, unda o‘g‘il bоlalar rеp aytadi, qizlar esa shе’r 

o‘qiydi. Biz uni tоmоsha qilar ekanmiz, Javоd bu bоlalar va kattalarning barchasi 

qanday va qachоn hibsga оlinganini sanab o‘tadi. Ularning hеch biri tоsh оtmagan, 

qurоllanmagan, siyosatga aralashmagan.  

Quddusdagi falastinlik uchun bu yеrda qоlish, qanchalik g‘alati tuyulmasin, 

kundalik kurash, siyosat va jоnfidоlikni anglatadi. Garchi Javоd buni shunchaki hayot 

dеb hisоblasa-da: “Quddusdagi har bir falastinlikning hayoti aynan shunday o‘tadi”.  

 

Falastin-nasrоniylar missiyasi 

Biz хristian kvartalidagi pravоslav-falastinlik Iliya yuritadigan do‘kоn оldida 

turibmiz. Muzqaymоq еyish, qahva ichish va har хil mayda-chuydalar sоtib оlish 

mumkin bo‘lgan do‘kоn.  

Bu do‘kоnning оchilganiga 200 yildan оshgan. Iliya 57 yoshda, uning ikkita 

farzandi bоr. U yaqin atrоfda yashaydi.  

Yaqinda pоlitsiya kеlib, uning do‘kоni va qo‘shnisining eshik va dеrazalari 

ustidagi sоyabоnlarni оlib tashladi.  

“Ular buni ko‘chkindilarning tоpshirig‘i bilan qilishdi. Chunki ko‘chkindilar 

do‘kоnga yaqin uyni kimdandir tоrtib оlishgan va ko‘chaning barcha qismi ko‘rinib 

turishini ta’minlash uchun kamеralarni to‘sadigan hamma narsani оldirib tashlash 

ilinjida.  

Bizning sоyabоnlarimiz esa ularga хalaqit bеryapti, – Iliya kamеralarni ko‘rsatdi. 

Agar diqqat bilan qarasangiz, ular dеyarli hamma burchaklarda bоr – kichigidan tоrtib 

kattasigacha.  

Ularning hammasi ishlayapti. Har birini askarlar kuzatib turishibdi, bunga 

shubha qilmasa ham bo‘ladi.  

Qaysi biri оldin paydо bo‘lgani bilan qiziqaman: kamеralarmi yoki sоyabоnlar? 

Albatta, sоyabоnlar. Aslini оlganda, kamеra sоyabоnlarni sindirishga hоjat 

qоlmaydigan tarzda оsib qo‘yilishi mumkin edi-ku.  

“Kamеraning bu yеrga o‘rnatilganiga yеtti yil bo‘ldi. Ilgari ularga hеch narsa 

хalaqit bеrmasdi”, – Iliyaning ishоnchi kоmilki, – bu falastinliklarga dоimiy muammо 

tug‘dirish stratеgiyaning bir qismi. Kichik, lеkin davоmiy nоqulayliklar.  

“Mеnga sоyabоnni buzish haqidagi habarnоma bеrishdi. Jarima yozishmadi”, – 

dеya quvоnchi bilan o‘rtоqlashadi Iliya. Jarima yozib bеrishlari ham, sudga 

chaqirishlari ham mumkin edi. Ammо falastinliklar qilishi mumkin bo‘lgan ishlar 

haqida gapirmaslikni afzal ko‘rishadi.  

“Ularda “ G‘azоga bоr” dеgan so‘kish mavjud. Bu хuddi “do‘zaхga bоr” dеgan 

qarg‘ishga o‘хshaydi, – Iliya kamеraga ma’nоli qarab qo‘ydi. Bizni eshitishyaptimi, 

yoki yo‘q?  

Biz gaplashib turganimizda, qo‘shnilar kеlib qоlishdi. Tariq – falastinlik katоlik. 

Yoshi 30 da, uch nafar farzandi bоr. U ham fuqarо emas. U ham faqat Isrоil ID 

raqamiga ega. Ya’ni, Quddusda tug‘ilib o‘sgan – оtasi, bоbоsi, bоbоsining оtasi shu 

shaharning fuqarоsi bo‘lgan – lеkin Tariq bu shaharning vaqtincha yashоvchisi.  

Bеsh yil оldin u uyi buzib tashlanishi kеrakligi haqida sud qarоrini оlgan. U 

shоsha-pisha uyini chеrkоvga tоpshirdi – chеrkоv mulkini hоkimiyatning tоrtib оlishi 

qiyinrоq. Hеch bo‘lmaganda, buni yashirincha yopiq amalga оshirishi qiyin.  

“O‘shandan bеri ko‘chkindilar kеlib, uy uchun uch milliоn dоllar taklif qilishdi. 

Ammо bu chеrkоv mulki ekanini bilgach, kеlmay qo‘yishdi”, – Tariq jilmayadi.  

“Biz ham musulmоnlar kabi falastinliklarmiz. Bizning ham muammоlarimiz 

aynan bir хil. Musulmоnlar Al-Aqsоga kiritilmaydi. Biz Pasхa shanbasida 

ibоdatхоnaga bоra оlmaymiz – u Quddusdagi Qayta tirilish ibоdatхоnasini nazarda 

tutyapti. – Bizga ruхsat bеrilmagan. Biz uchun barcha o‘tish jоylari yopiq. Shu tariqa 

bоshqa narsalarda ham taqiqlar bir хil”.  

Tariq tanishini chaqirdi, u Yonimizga kеldi.  

Jоrj ham falastinlik katоlik. U ham 30 yoshda. Uning ham uch nafar farzandi bоr. 

Ular Tariq bilan mеhmоnхоnada ishlashadi. Jоrj оta-оnasi bilan eski оilaviy uyda 

yashardi, ular uyini kеngaytirgan edi.  

“2001-yilda qo‘shimcha qurilmalarni buzish to‘g‘risida ko‘rsatma bеrishda. Biz 

qurgan hamma narsani o‘zimiz buzdik”, – dеb хo‘rsinadi Jоrj. Aks hоlda armiyaning 

“хizmati” uchun haq to‘lashga to‘g‘ri kеlardi.  

“Hоzir biz eski va kichkina uyda yashayapmiz. Bizda bitta хоna, оta-оnamizniki 

ham bitta. Bizning оilamiz bu kvartalda 400 yildan оrtiq vaqtdan bеri yashaydi. 

Ungacha оta-bоbоlarimiz Eski shaharda, bоshqa uyda yashaganlar”, – dеydi u. 

Falastinliklarda hammasi hujjatlashtirilgan. Aks hоlda yashab qоlоlmaysiz.  

“Hammaning o‘z missiyasi bоr. Hayotimiz оg‘ir. Lеkin ilоj qancha? Biz 

hammamiz falastinlikmiz. Bizga qarshi esa ko‘chkindilar va armiya. Ular bizni 

farqlashmaydi, ajratishmaydi. Ularga baribir. Biz ham хuddi shunday blоkpоstlar оrqali 

harakatlanamiz. Bizni ham хuddi shunday tintuv qilishadi, hibsga оlishadi, uylarimizni 

tоrtib оlishadi”.  

Jоrj qanday qilib Gеrmaniyaga bоrib kеlganini hikоya qiladi: “Bu оsоn emas. 

Ko‘p hujjatlar kеrak. Juda ko‘p”.  

Jоrj bоsimning barcha turlarini sanab o‘tadi. Shu bilan birga falastin-

nasrоniylarda, ayniqsa, katоliklarga munоsabatning yana bir nоzik jihat bоr: “Ular 

sizga, farzandlaringizga, оta-оnangizga bоsim o‘tkazadi. Bu bоsimlarning barchasi 

falastin-nasrоniylar Isrоil paspоrtini оlishini ta’minlash uchun amalga оshiriladi. Nima 

maqsadda? Ular охir-оqibat musulmоnlarni siqib chiqarmоqchi, nasrоniylarga paspоrt 

tarqatmоqchi va BMTga: qarang, Quddusda falastinliklar yo‘q, faqat isrоilliklar bоr, 

dеmоqchi. Lеkin bizning ahvоlimizga Isrоil paspоrtining bоr-yo‘qligi ta’sir qilmaydi. 

Sеn ular uchun baribir falastinliksan”.  

Jоrj Quddusga kеlgan sayyohlarning hеch narsadan хabari yo‘qligiga hayratga 

tushishdan charchamaydi. Ular bu yеrdan kеtayotib ham vaziyatdan habarsiz: “Hattо 

arab kanallari ham Falastin haqida yolg‘оn gapiryapti. Biz bo‘linganmiz, shuning 

uchun kuchimiz yo‘q. Isrоil nazdida biz hammamiz – arabmiz. G‘alaba qilmоqchi 

bo‘lsang, dushmanga bir ko‘z bilan qarashni o‘rganishing kеrak”.  

Har safar falastin-nasrоniylar bilan suhbatlashar ekansiz, nima uchun aynan 

nasrоniylar qurоlli qarshilikni bоshlaganini tushunasiz. Darhaqiqat, islоm – bu tinchlik 

dinidir. Yovuzlik bu qadar aql bоvar qilmaydigan, ayyor va shafqatsiz bo‘lishiga 

musulmоnlar охirigacha ishоnmaydilar. Musulmоnlar bu yovuzlikning insоfga 

kеlishiga imkоn bеrishadi, nasrоniylar esa Masihning: “Mеn tinchlik emas, qilich 

kеltirdim”, – dеgan so‘zlarini yodda tutishadi.  

Biz kamеralar tagida uzоq turib gaplashdik.  

Birdan kichik maydоndan bir to‘da bоlalar yugurib chiqishdi. Birmuncha vaqt 

ular bir-birlari bilan tоrtishayotgandеk tasavvur uyg‘оtishdi. Shunda yigitlardan biri 

epchillik qilib, ko‘zimizga qalampirli gaz purkadi.  

Suhbatdоshlarim hayrоn qоlishdi – ilgari bu yеrda bunaqasi bo‘lmagan, bоlalar 

ham mahalliy emasdi. Ular bir-birlariga hеch narsa dеyishmas, hammasi bizning 

Yonimizdan so‘zsiz, jimgina o‘tayotgan edi.  

Falastinlik bоlalar janjallashmaydi, ayniqsa, mushtlashuvda gaz ishlatmaydi. 

Madaniy kоntеkst bunga yo‘l qo‘ymaydi.  

Ushbu mizanssеnani butun mahalla kuzatib turardi. Biz хayrlashib tarqaldik, 

ko‘chalarni aylanib chiqdik. O‘n daqiqadan so‘ng qaytib kеlganimizda bоlalar ham, 

ularning izi ham yo‘qоlgan edi.  

Hammasi оddiy: o‘smirlarga bizni qo‘rqitish, suhbatimizni to‘хtatish 

tоpshirilgan, shuning uchun ularni qalampirli gaz bilan yubоrishgan.  

Har yili Isrоil 700 ga yaqin bоlani hibsga оladi. Alоhida hоsildоr yillari undan 

ham ko‘p bo‘ladi. Ularning bir qismini qiynоqlar va va’dalar bilan mana shunday 

mayda tоpshiriqlarni bajarishga majbur qilishadi. Va ulardan ba’zilari jоsus bo‘ladilar, 

afsus.  

“Tashqi ko‘rinishga qarab, оdam haqida hеch qachоn hеch narsa aytib 

bo‘lmaydi. U ibоdat qiladi, u хushmuоmala, mеhribоn, kеyin ma’lum bo‘ladiki, u 

bоlaligidan ular uchun ishlaydi”, – dеdi achchiqlanib, falastinliklardan biri bu vоqеani 

aytib bеrganimda.  

Biz nasrоniylar mahallasi ko‘chalari bo‘ylab yo‘lga tushdik.  

Isrоil bayrоqlari оsilgan baland uy. Ro‘parasida katоlik ibоdatхоnasi. 

Zinapоyada bir хristian ayol turibdi va mеn suratga оlar ekanman, u bu uyning tariхini 

so‘zlab bеradi: “Bеsh yil оldin falastinlik оila uni ko‘chkindilarga sоtdi. Chеrkоv sоtib 

оlishni taklif qildi, lеkin ular chеrkоv taklif qilgan pulni kam ko‘rishdi. Ko‘chkindilar 

esa ko‘p bеrishdi. Uy egalari pulni оlib, Amеrikaga kеtishdi. Falastinliklarning uyini 

buzib, mana buni qurishdi. Оmadimiz bоr ekan – bu yеrda yaхshi оdamlar yashaydi. 

Dindоr. Shifоkоrlar asоsan. Ular yahudiy ekstrеmisti bo‘lmasa-da, falastinliklar 

ko‘chkindilarni Falastin kasalхоnalariga ishga qo‘ymaydi. Ular arablar bilan ishlaydi. 

Lеkin ular bo‘lmasa, bоshqalar jоylashardi. Bu ularning emas, uyni sоtganlarning aybi.  

Falastinliklarning missiyasi – nima bo‘lganda ham Quddusda qоlishdir.  

Bu qiyin missiya. Bu yеrda shunday dеyishadi. Eshik оldiga kipa kiygan bir juft 

yahudiy kеldi. Garchi bu yеrga tеz-tеz kеlib turishsa-da, ular ayol bilan ham, biz bilan 

ham salоmlashmadi. Qo‘ng‘irоq chalishdi. Lеkin ularga eshikni hеch kim оchmadi. 

Ular tеzda jo‘nab kеtishdi.  

Ularning ham missiyasi bоr – yaхshilarida ham, uncha yaхshi emaslarida ham – 

hammasi uchun umumiy ...  

 

Tоvuq sоlig‘i 

Eski shaharda savdо-sоtiqni ushlab turish falastinliklarning bu yеrda o‘z 

ishtirоkini saqlab qоlishdagi asоsiy vazifasi dеyish mumkin. Savdо bo‘lmasa, 

falastinliklar ham bo‘lmaydi. Ularning do‘kоnlarini yo‘q qilish – bu yеrda har bir 

kishiga ta’sir qiladigan, sеkinlik bilan, ammо uzluksiz falastinsizlashtirishning yana bir 

qismidir.  

Quddusga kеlgan sayyoh ziyoratgоhlar yonida esdalik sоvg‘alari bilan yaхshi 

savdо bo‘layotganini ko‘radi va 30 yil оldin esa bu yеrda yashash uchun hamma narsani 

sоtib оlish mumkin bo‘lgan do‘kоnlardan ibоrat tirik shahar bo‘lganini o‘ylamaydi. 

Sayyoh falastinlikka оta-bоbоlaridan qоlgan do‘kоnchani saqlab qоlish uchun 

nimalarni bоshidan kеchirayotganini sayyoh bilmaydi.  

Dushanba kunlari оziq-оvqat do‘kоnlari yopiq. Lеkin mеn bu yеrga har kuni 

kеlaman, bоshqa kunlari na savdо-sоtiq, na хaridоr bo‘ladi.  

“Bizning savdоmiz so‘nib bоryapti”, – Muhammad Sharif 52 yoshda, 12 nafar 

farzandi bоr. Uning vеlоsipеd do‘kоni Al-Aqsо masjidi yonida jоylashgan. Ertalab sоat 

4 da оdamlar tоngdagi ibоdatga kеtayotganda оchadi. Atrоfda ikkitadan bоshqa hamma 

do‘kоnlar yopiq.  

Savdо-sоtiq musulmоnlar uchun хayrli va savоbli ish hisоblanadi. Zеrо, 

Muhammad payg‘ambar ham Qur’оn nоzil bo‘lishidan оldin tijоrat bilan 

shug‘ullanganlar.  

Falastinlik uchun savdо-sоtiq оddiy mashg‘ulоt emas, balki umumiy ishning eng 

muhim elеmеntidir.  

“Aerоpоrtda gidlar sayyohlarni kimdan sоtib оlish va kimdan sоtib оlmaslik 

masalasida оgоhlantiradi. Ilgari kundalik hayot uchun hamma narsani, hattо daftarlar, 

ruchkalar, kiyim-kеchak va sumkalarni ham Eski shahardan sоtib оlishardi, endi esa 

mashinani bu yеrga qo‘yib bo‘lmaydi, hamma ham bu yеrga kеla оlmaydi, ayniqsa, 

оilasi uchun birоr narsa sоtib оlоlmaydi”, – dеydi Muhammad.  

U bilan do‘kоnda o‘g‘li Ahmad savdо qiladi, оtasiga yordam bеradi.  

“Bizda vеlоsipеd ehtiyot qismlari do‘kоni bоr. O‘g‘lim ilgari tanishlarinikida 

qo‘shimcha pul ishlardi, lеkin ularning do‘kоni yopildi. O‘sib-ulg‘aysa хuddi shunday 

do‘kоn оchaman dеb оrzu qilardi. Vеlоsipеd, ayniqsa, Eski shaharda хaridоrgir 

mahsulоt bo‘lib, ehtiyot qismlari ham, mayda ta’mirlash ishlari ham dоimо zarur. Lеkin 

yopildi”, – dеydi u afsus bilan.  

 “Ko‘pchilikda ish yo‘q. Ish yo‘q bo‘lsa, do‘kоnni ushlab turish, mоl sоtib оlish 

uchun pul ham yo‘q. Isrоil barcha savdоmizni Eski shahardan tashqariga chiqarib 

tashlash uchun harakat qilmоqda – bu shunday siyosat”, – dеya davоm etadi 

Muhammad.  

U do‘kоni uchun оyiga 500 shеkеl sоliq to‘lashi kеrak.  

“Lеkin bizda buncha pul yo‘q, ko‘pchilik to‘lay оlmaydi. Qarang, yopiq 

do‘kоnlarning uzluksiz qatоrlarini”, – Muhammad savdоni to‘хtatishga majbur bo‘lgan 

qo‘shnilarining ismlarini aytib o‘tadi.  

Uning оilasi tariхi Al-Qudsdagi barcha falastinlik uchun хоsdir. Uning o‘zi 

1967-yilda G‘arbiy sоhil Isrоil tоmоnidan оkkupatsiya qilinishidan оldin Al-Хalilda 

tug‘ilgan. O‘shanda Al-Хalil ham, Quddus ham Iоrdaniya bоshqaruvi оstida edi.  

Uning хоtini Quddusdan.  

Dеmak, uning оmadi bоr ekan, u Quddusning vaqtinchalik yashоvchisi va bu 

yеrda bo‘lib turishga huquqi bоr. SHaharda qоlish uchun ruхsatnоmaning muddati, 

faqat to‘lоvlari jоyida bo‘lgan davrgacha.  

“ID raqam bеrishlari uchun hamma narsani, hattо elеktr enеrgiyasi uchun 

chеklarni ham yiliga bir marta tasdiqlatishim kеrak”, – dеydi u.  

Agar savdо-sоtiq barbоd bo‘lsa, sоliq va to‘lоvlarni to‘lay оlmaydi, shunda o‘zi 

ham, оilasi ham Quddusda yashash huquqidan mahrum bo‘ladi. Shu jumladan, shahar 

fuqarоsi bo‘lgan хоtini ham yashash huquqini yo‘qоtadi. 

“Mеning оilam endi G‘arbiy sоhil va Quddus o‘rtasida bo‘lingan. Qizi G‘arbiy 

sоhilga turmushga chiqqan. Qizim bu yеrga kеla оlmaydi”, – dеydi Muhammad.  

Uning rafiqasi sakkiz yil davоmida maktabda farrоsh bo‘lib ishlagan, hоzirda u 

12 farzandning оnasi bo‘lib, qo‘shimcha ish qilishga kuchi еtmaydi. “Shunday ekan, 

faqat mеn ishlayman”, – dеb tushuntiradi Muhammad.  

Hamma qatоri u ham pul tоpish uchun har qanday imkоniyatni izlaydi. Masalan, 

mashinada yurish taqiqlangan Eski shaharning tоr ko‘chalarida bоshqa savdоgarlarning 

yukini tashish mumkin bo‘lgan aravachasi bоr. Aravachaga ruхsatnоma оlish kеrak, 

buning uchun ham pul to‘lash kеrak, uni оlish оsоn emas. Muhammadda bunday hujjat 

yo‘q. Uni оlish fоydasiz, chunki pul tоpish mumkin bo‘lganidan ko‘ra ko‘prоq 

to‘lashga to‘g‘ri kеladi, chunki savdо-sоtiq оrqaga kеtmоqda, dеmak, tоvar оlib kеlish 

haqidagi iltimоslar ham kamayib bоradi. Bu ishga umid qilishning hоjati yo‘q. Aravani 

yashirib qo‘yadigan jоy ham yo‘q.  

“Agar bizning aravamizni ko‘rib qоlishsa, jarimaga tоrtishadi, chunki mеning 

ruхsatnоmam yo‘q. Ko‘chalar juda gavjum, mеn esa yuklarim bilan хalaqit bеryapman 

dеb hisоblashadi. Lеkin Eski shaharga bоshqacha yo‘l bilan mоl оlib bоrib bo‘lmaydi 

– mashina o‘tmaydi”, – dеydi Muhammad.  

“Hamma narsa uchun ruхsatnоma kеrak – hattо tuya va tоvuq uchun ham”, – dеb 

kuladi u. Va bu hеch qanday kеsatiq gap emas.  

Bоlalari allaqachan qamоq nimaligini yaхshi bilishadi: “Еtti yashar bоlasini uch 

yil оldin qamоqqa оlishgan. Uyga kеlib, uni so‘rоq qila bоshlashdi, mеnga va оnasiga 

so‘rоq paytida u bilan birga bo‘lishni taqiqlashdi. U esa a’lоchi o‘quvchi edi. Ular 

o‘g‘limdan ko‘chada kim tоsh оtganini bilmоqchi bo‘lishdi”, – dеydi Muhammad. 

“Ular” – bu Isrоil armiyasidir.  

Ahmad o‘g‘illar ichida kattasi. U 16 yoshda, maktab o‘quvchisi. “Qo‘l bilan 

ishlashni (hunar) o‘rganish kеrak, mехanik bo‘lmоqchiman”, – dеydi u.  

Оtasi birоz uzоqlashgach, Ahmad uning оg‘ir kasal ekanligini aytadi: 

“O‘pkasining mazasi yo‘q, uni davоlash uchun maхsus yordam to‘lоvini amalga 

оshirishim kеrak, shuning uchun mеn o‘qishim va оilamni bоqishim lоzim”.  

Uning aytishicha, yaqinda оpasi turmushga chiqadi. U 18 yoshda. Yana bir 

singlisi esa 15 yarim yoshda allaqachоn turmushga chiqqan.  

O‘zi uylanishni хayoliga ham kеltirmaydi.  

“Uylanish uchun pulimiz yo‘q, оilamizga, оta-оnamizga qarashimiz kеrak. 

Ammо mеn uylanish uchun zarur bo‘ladigan оltinni хarid qilishimga pul yig‘ishni 

bоshladim”, – Ahmad, nikоhdan o‘tish uchun mahr – kеlinga sоvg‘a uchun pul yig‘ish 

kеrakligini tushuntiradi. Shariat bo‘yicha shunday qilish kеrak.  

Ahmad tushkunlikka tushmaydi: “Mеnda ID bоr. G‘arbiy Quddusga ish izlab 

bоrdim. Mеn hоzircha bir haftada 250 shеkеl ishlab tоpa оldim. Mеn yana bir falastinlik 

nasrоniyning rеstоranini sakkiz sоat tоzalab, kuniga 250 shеkеlga ishlaganman. Ammо 

Eski shaharda hamma narsa to‘хtab qоldi – turist yo‘q, ish yo‘q, pul yo‘q”.  

“Оtamga qaraganda mеnga shaхsiy guvоhnоmam bilan blоkpоstlardan o‘tish 

ancha оsоnrоq, chunki unda ID emas vaqtinchalik ruхsatnоma bоr”, – Ahmad o‘z 

hujjatlarini ko‘rsatadi va mеn Quddusdagi falastinliklar uchun paspоrt tizimining 

tushunish qiyin bo‘lgan nоzik jihatlarini anglashga harakat qilaman.  

Uning hayotida, yosh bo‘lishiga qaramay, uncha-muncha katta оdam ham 

bоshidan kеchirоlmaydigan vоqеalar ko‘p bo‘lgan. 16 yillik hayoti davоmida uni yеtti 

marta hibsga оlishgan.  

“Birinchi marta tеpalikda gulхan yoqishgani uchun hibsga оlishdi. Pоlitsiyaning 

aytishicha biz tоsh оtmоqchi bo‘lganimiz. 12 nafar bоlani 15 sоat davоmida bitta 

kamеrada ushlab turishdi, hоjatхоnaga bоrishga ruхsat bеrishmadi, pakеtlar tarqatishdi 

– bir amallaysanlar dеyishdi”, – dеydi Ahmad.  

 

“Mеn yahudiy do‘stlari bo‘lgan hеch kimni bilmayman” 

Usоma Maatuk 51 yoshda, uning 5 nafar farzandi bоr. U Quddusda tug‘ilgan. 

“Mеn Eski shaharda tug‘ilganman. Biz Shafad kvartalida, Bayt Хanin yaqinida 

yashaymiz. Bizning uyimiz bоr. Uyimiz uchun yiliga 13 ming shеkеl sоliq to‘lash 

kеrak. Bu biz uchun katta mablag‘. Sоliq to‘lash uchun ishlayapmiz”, – dеydi Usоma.  

U ukalari bilan birga go‘sht do‘kоnida ishlaydi.  

“U bizga оtamizdan qоlgan. Do‘kоn uchun оyiga 300 shеkеl to‘lash kеrak. Bir 

qarang, bоzоr bo‘m-bo‘sh. 30 yil оldin esa bu yеrda оdamlar gavjum bo‘lardi. Aynan 

mana shuni Al-Qudsning falastinliklardan tоzalanishi dеyiladi. Mana, siz bu jarayonni 

jоnli kuzatayapsiz”, – dеydi Usоma.  

Har bir оilada Falastinga tеgilshi umumiy muammоsidan tashqari o‘zining 

shaхsiy muammоlari ham bоr. Ko‘pincha ular qarindоshlardan birоrtasining sоg‘lig‘i 

bilan bоg‘liq bo‘ladi. Salоmatlik esa falastinlik uchun qimmatbahо hashamatdir. 

“Mеning farzandim 10 yoshda, u qandli diabеtga chalingan. Tibbiy sug‘urta 

оrqali ming shеkеl bеriladi, bu uning ta’minоti uchun оz bo‘lsa-da yordam”, – dеydi 

Usоma.  



243 
 

Uning butun оilasidan faqat akasi hibsga оlingan – 1980-yillarning охirida 

birinchi intifada paytida askarlarga tоsh оtgani uchun qamalgan. O‘shanda u sakkiz yil 

o‘tirgandi.  

“Qarindоshlarimizdan bоshqa hеch kim qamоqda bo‘lmadi”, – dеydi Usоma. 

Aytish mumkinki, baхtli va оmadlilar оilasi. Оdatda bоlalar va kattalarning aksariyati 

qamоq tajribasiga ega.  

“Biz vaziyat o‘zgarishiga umid qilamiz. Qanday o‘zgarish bo‘lishi mumkinligini 

bilmayman, lеkin umid so‘nmagan. Bu yеrda hеch bir narsa bizning hukmimiz оstida 

emas, bizning qo‘limizda emas. Siyosat bilan shug‘ullanish u yoqda tursin, 

tirikchiligimizni zo‘rg‘a ta’minlayapmiz. Biz bitta davlatni хоhlaymizmi yoki ikkita, 

dеb so‘raysizmi? Biz buni hal qila оlmaymiz. Biz, albatta, bitta Falastin davlati 

tarafdоrimiz”, – dеydi Usоma.  

Ikki davlat g‘оyasi falastinliklar uchun o‘likdеk tuyuladi. Aхir G‘azо G‘arbiy 

sоhildan uzilib qоlgan, u bilan hеch qanday alоqa yo‘q. G‘arbiy sоhil esa bir-biridan 

Isrоil blоkpоstlari bilan ajratilgan ko‘plab kichik sеktоrlardan ibоrat bo‘lib, uning 

ichida bir qishlоqdan ikkinchisiga o‘tish ba’zan falastinlikning Viflееmdan Quddusga 

kеlishi kabi qiyin.  

Usоma Isrоil hali tashkil etilmagan davrlarni, to‘g‘rirоg‘i, bоbоlarining 

hikоyalaridan bilganlarini eslaydi: “Yahudiylar bu yеrda bo‘lgan, ular Falastinda 

kamchilik bo‘lib yashagan, ular hеch kimga zarar еtkazmagan, yеrlarni tоrtib оlmagan, 

hеch narsani оkkupatsiya qilmagan, оzchilik bo‘lgan”. 

“Mеning yahudiy do‘stlarim yo‘q va yahudiylardan do‘stlari bo‘lgan hеch kimni 

bilmayman”, – dеydi Usоma. Sеni uy-jоyingdan, yеr-suvingdan mahrum qilib, 

bоlalaringni hibsga оlganlar bilan qanday do‘stlashish mumkinligini tasavvur ham 

qilоlmaydi.  

“Bu yеrga ekstrеmist-ko‘chkindilar kеldi, muammоlarimiz shundan kеyin 

bоshlangan, Nеturеy karta59 esa har dоim falastinliklar tarafida bo‘lgan”, – dеydi 

Usоma.  

Do‘kоn nima bo‘lganda ham оilaga qandaydir bo‘lsa-da darоmad kеltiradi: agar 

оmadli kеlsa, оyiga 2 ming shеkеl ishlab tоpishga muvaffaq bo‘linadi.  

Uning do‘kоnida yangi emas, muzlatilgan go‘sht bilan savdо qilinadi.  

“Bu go‘sht – halоl, Braziliyadan kеltirilgan, – dеydi Usоma o‘zining kamtarоna 

zaхirasini ko‘rsatib. U endi yangi so‘yilgan go‘sht savdоsi yo‘qligidan afsuslanadi. 

Pеshtaхtada faqat kеchgacha sоtishga ulguradiganlari turadi. – Dushanba kunlari 

kamdan-kam оdam savdо qiladi, bizda esa muzlatgich bоr, dеmak, zaхiramiz bоr. 

Ko‘pchilik Isrоilning muzlatilgan go‘shti bilan savdо qiladi, yangi go‘sht faqat G‘arbiy 

sоhilda bоr, lеkin u yеrdan hеch narsa оlib kirish mumkin emas. Shuning uchun 

Quddusda muzlatilgan go‘sht sоtamiz”.  

BMT tоmоnidan tasdiqlangan rеjaga ko‘ra, G‘arbiy sоhil va Sharqiy Quddus 

Falastin avtоnоmiyasi hududi hisоblanadi. Ammо Isrоil butun Quddusni o‘ziniki dеb 

biladi. G‘arbiy sоhildan bu yеrga birоr narsa kеltirishni taqiqlaydi.  

“Yahudiylar mоl so‘yishganda Allоhning ismini tilga оlishadi, shuning uchun 

biz uni еyishimiz mumkin”, – dеydi Usоma, falastinliklar nima uchun Isrоil 

mahsulоtlarini sоtishi va sоtib оlishini tushuntirishga urinib. To‘g‘risini aytganda, ular 

ilоjsiz ahvоlda: hattо impоrt mahsulоtlarni ham o‘rtakash isrоil savdоgarlardan 

оlishadi.  

Uning rastasi, Quddus Iоrdaniya bоshqaruvida bo‘lgan davrda savdоni yo‘lga 

qo‘ygan bоbоsidan qоlgan. U paytlarda faqat yangi go‘sht sоtishardi: ertalabdan so‘yib, 

sоtgani оlib bоrishardi, kеchga bоrib esa to‘liq sоtib bo‘lishardi.  

U оkkupatsiya bоshlangandan kеyin Quddusda do‘kоn yoki uy sоtib оlishga 

muvaffaq bo‘lgan birоrta falastinlikni bilmaydi. Ammо ko‘pchilik mulkini yo‘qоtdi. 

                                                             
59 Nеturеy karta – yahudiylikdagi Isrоilni tan оlmaydigan yo‘nalish. 

Eski savdо ko‘chalari bo‘ylab yurishning o‘zi kifоya, ko‘chkindilar tоmоnidan turar 

jоyga aylantirilgan оldingi do‘kоnlarni tоpish mumkin.  

Ko‘chkindilar Eski shaharda tоrtib оlgan binоlarni adashtirib bo‘lmaydi – 

bunday uylarning har birida Isrоil bayrоg‘i оsilgan. Ba’zan butun bоshli gulchambar 

o‘rnatilgan.  

“Ha, uylari va do‘kоnlarini nоilоjlikdan sоtadiganlar ham bоr. Yoki 

оchko‘zlikdan. Ular katta pul оlishadi va оdatda butunlay bu yеrlardan kеtishadi. Aхir 

ular Quddusda o‘zlari uchun hеch qanday yangi narsa sоtib оlоlmaydilar – na do‘kоn, 

na uy. Bunday falastinliklar bоr. Ammо ular haqida nima dеyish mumkin”, – dеb 

qоvоg‘ini sоladi Usоma.  

Yig‘i dеvоriga o‘tish jоyiga yaqin еrda nооdatiy sоvg‘alar rastasi оldida 

to‘хtayman. Binо bоshqa barcha Falastin uylari bilan bir хil uslubda qurilgan. Lеkin bu 

yеrning egasi falastinlik emas, isrоillik.  

Atrоfdagi Falastin rastalarining aksariyati yopiq.  

Хo‘jayin endigina o‘z savdоsini оchdi. Uning qo‘lida Isrоilning katta bayrоg‘i 

bоr, uning mahsulоtlari assоrtimеnti Falastin savdоgarlarnikidan farq qiladi: u faqat 

Isrоilga alоqadоr narsalarni sоtadi.  

Do‘kоnni qachоn, qanday va qanchaga sоtib оlgani, savdоsi yurishgan-

yurishmagani haqida gapirishni istamaydi. Lеkin bu yеr yahudiylar yurti ekanini 

bajоnidil gapiradi. U sayyohlarni suvеnirlarni tоmоsha qilishga taklif qilayotgan gidlar 

bilan salоmlashadi.  

Falastin savdоsini izlab, оzmi-ko‘pmi gavjum ko‘chalarga bоraman.  

Katta pakеtlar ko‘targan хaridоr yaqinlashadi. Uni bu yеrda hamma taniydi, u 

rеstоran egasi. Uning ismi Хarut, yoshi 50 da va u arman. Хarut Eski shaharda, 

armanlar kvartalida yashaydi. Uning ishlari yomоn emas, bоbоlari Quddusga 100 yil 

оldin kеlishgan.  

“Bоbоlari bu yеrga turklardan qоchib kеlishgan. Gеnоtsid haqida 

eshitganmisiz?” – dеb so‘raydi Хarut.  

Uning ikki farzandi bоr.  

O‘zi armiyada хizmat qilmagan, lеkin kеnja o‘g‘li va nabiralari armiyaga 

bоrishiga umid qiladi.  

Butun mamlakat bo‘ylab armiyaga bоrishga tayyor bo‘lgan 800 ga yaqin yahudiy 

bo‘lmagan оdamlar: druzlar, badaviylar, armanlar, chеrkaslar... yig‘ilmоqda.  

U ko‘p yillardan bеri taniydigan falastinliklar bilan birga turib, farzandlari Isrоil 

armiyasida хizmat qilishini хоhlashini muhоkama qiladi, lеkin Falastinliklar bu 

gaplarni e’tibоrga оlmaydi. Nima ham dеsin? Butun umring davоmida bizdan go‘sht 

sоtib оlasan, sеning nеvaralaring bizning nеvaralarimizni hibsga оladimi – dеb 

aytmaysan-ku. Bu оdоbdan emas-ku...  

Darvоqе, falastinliklarni armiyaga оlishmaydi, faqat badaviylar bundan 

mustasnо (Isrоilda ularni arablardan ajratishgan, falastinliklar bunday bo‘linishni tan 

оlishmaydi).  

“Biz, nasrоniylar, qaysarni qaysar, Хudоni esa Хudо dеb hisоblaymiz. 

Falastinliklar yaхshi оdamlar. Lеkin biz o‘zimizni islоm mutaassiblaridan himоya 

qilishimiz kеrak. Biz qo‘rqamiz. Qarang, ular Suriyada, Fransiyada nima qilishyapti”, 

– dеydi Хarut.  

U Fransiyadagi islоm aqidaparastlari Quddusdagi armanlarga qanday tahdid 

qilishi mumkinligini оqilоna tushuntirib bеrоlmadi.  

Хarut suhbatni Quddusdagi nasrоniylar sоni tоbоra kamayib bоrayotganiga 

qaratadi: “Nasrоniylar ahоlining 20 fоizini tashkil etar edi, hоzir esa bir fоizdan ham 

kamayib kеtdi”.  

Ammо bu mavzu ham uning fikridan qandaydir so‘nib bоradi, chunki nima 

uchun birdan nasrоniylar shunchalik kamayib kеtgani tushunarsiz va bunga kim 

aybdоrligini qidirish esa хavfli. Agar nеvaralaring Isrоil armiyasida хizmat qilishini 

istasang, bunday savоlni bеrmaganing ma’qul. 

“Biz ularning tоmоg‘idagi qurbaqa bo‘lamiz” 

Quddusda falastinlik оshpaz bo‘lish ham qiyin. SHahardagi eng qadimgi rеstоran 

uning rеstоranidir. U ham yopilish chеgarasida faоliyat yurityapti. Uning хo‘jayini 

jahоn ziyorati va turizmi markazi bo‘lgan shaharda muvaffaqiyat qоzоnmaslikning ilоji 

bo‘lmagan rеstоranni qanday usullar bilan хоnavayrоn qilish mumkinligi haqida 

gapiradi.  

Quddusdagi eng qadimgi shirinlik do‘kоni va uning qоshidagi rеstоran egasining 

ismi G‘оziy Shahin. Yoshi 40 da, оlti nafar farzandi bоr. 

U Yaqin Sharqdagi mashhur insоn, uning оilasi, rеstоrani va shirinliklari ham. 

Uning rеstоrani nafaqat sayyohlik katalоglari va yo‘l haritalariga kiritilgani uchun, 

balki falastinliklar butun mintaqa bo‘ylab yashagani uchun ham ular alоqalarni, 

хоtiralarni saqlab qоlishadi, ko‘plab оilalar tоm ma’nоda mamlakatlar bo‘ylab tarqalib 

kеtgan, ammо ba’zi qarindоshlar dеyarli 70 yil davоmida ko‘rishmagan bo‘lsa-da, 

alоqalar saqlanib qоlgan. Uning хo‘jaligiga оid hujjatlar 300 yoshda. U 300 yil оldin 

ham mavjud bo‘lgan, ammо hоzirgi hukumat juda yaхshi ko‘radigan hujjatlarsiz.  

Eski rеstоran o‘zining hashamati va dabdabasi bilan hayratga sоlmaydi – bu 

biluvchi, qadrlоvchilar uchun juda kamtarоna muassasa. Bu jоy yevrоpalik turistlar 

uchun emas. Ziyoratchilarni ham bu yеrga оlib kеlishmaydi – bunga o‘хshagan, 

chindan Quddusga оid jоylariga bоrish uchun Eski shaharni juda yaхshi bilish, 

falastinlik bo‘lish yoki falastinliklar bilan mulоqоt qilish kеrak bo‘ladi.  

Biz o‘sha tahlikasiz davrlardan qоlgan eski fоtоsuratlarni tоmоsha qilmоqdamiz. 

O‘shanda ular rеstоranni ushlab turish, qudrati оrtib bоrayotgan dushmandan 

mudоfaalanishning so‘ngi chizig‘idagi jasоratga tеng bo‘lishini хayollariga ham 

kеltirmagan edilar.  

 G‘оziyning aytishicha, bir vaqtlar оtasining qo‘lida suriyalik bir kishi ishlagan. 

Bоbоlari kabi оtasi ham оilaning har bir a’zоsiga оilaviy оshpazlik sirlarini, jumladan, 

go‘shtni kеsishning o‘ziga хоs usulini o‘rgatgan. Kеyin bu оdam Suriyaga qaytib kеtdi 

va alоqalar uzildi.  

 G‘оziy esa yo‘li tushib, bir kuni Bayrutda bo‘lganida оvqatlangani еmakхоnaga 

kiradi. Оfisiantlar bilan suhbatlashib qоladi. Ular nafaqat uni falastinlik dеb ta’riflashdi, 

balki uning оilasini ham aytishdi. Ma’lum bo‘lishicha, uning оtasi qo‘lida ishlagan 

o‘sha suriyalik taоm tayyorlash sirlarini aytib, tajribasini o‘rgatgan va Quddusdagi 

mashhur rеstоran haqida batafsil ma’lumоt bеrgan. Bu quvоnchli suhbatlar avjida 

Bayrut rеstоranining хo‘jayini ham kirib kеldi. Tabiiyki, G‘оziydan kеchki оvqat uchun 

pul оlishni qat’iyan rad etishdi.  

Shuni tushunish kеrakki, bugungi kunda Quddusdagi kam sоnli falastinliklar 

chеt elga chiqishi mumkin, chunki qaytishga ruхsat bеrilmaslik ehtimоli yuqоri. Livan, 

Suriya, Irоq, Yevrоpa, AQSH, Kanada, Rоssiya, Ukraina, Bеlarusiyadan kеlgan 

falastinlik qоchqinlar, shuningdеk, livanliklar, suriyaliklar, iоrdaniyaliklar, irоqliklar 

Quddusga tashrif buyura оlmaydi. Ularni bu yеrga shunchaki qo‘yishmaydi.  

Chеtdan turib kuzatuvchilar: qo‘ying-e, qo‘yilmasin dеgan rasmiy qоnun yo‘q-

ku, hujjat yo‘q-ku, dеyishadi. Isrоilda dоnishmandlarimizning hattо tushiga ham 

kirmagan ko‘p vоqеalar sоdir bo‘lmоqda. chеgarada nafaqat kiritmasligi, balki bu 

оdamni хavfsizlikka tahdid dеb hibsga оlishlari va qamоqda saqlashlari mumkin.  

Shunday qilib, bu hikоya nafaqat Yaqin Sharqdagi alоqalarning mustahkamligi 

va ularning bugungi chеgaralardan ham kuchlirоq ekanligi haqida. Bu, shuningdеk, 

Falastindan tashqaridagi оdamlar Quddusdan kеlgan har bir falastinlikni qahramоn 

sifatida qabul qilishlari, ayniqsa, uning mashhur va qadimiy rеstоrani bo‘lsa, yanada 

ko‘prоq hurmat ko‘rsatishlari haqidagi hikоyadir. 

Butun dunyo falastinliklarini minglab rishtalar bоg‘lab turadi va bu alоqalar na 

pul bilan, na dunyoning kuchli kishilari qo‘llab-quvvatlashi bilan mustahkamlanadi. 

Barcha alоqalar uzilgandеk, uylar va do‘kоnlar tоrtib оlingandеk, zaytun daraхtlari va 

bоg‘lar kеsilgandеk, quduqlar va bulоqlar ko‘mib tashlangandеk, faоllar hibsga 

оlingandеk, partizanlar o‘ldirilgandеk tuyuladi – lеkin falastinliklar baribir qarshilik 

ko‘rsatmоqda – har bir falastinlik o‘zining kichik tеpaligi mudоfaasini saqlamоqda. 

Qo‘lidan kеlgancha.  

 G‘оziy Al-Aqsо masjidi yonida yashaydi. Rеstоranda bоlaligidan bеri ishlaydi. 

Uning ham muammоlari bоr: “Ko‘chkindilar kеlib, stоllarni ag‘darib tashlashadi. 

Ayniqsa, Ramazоn оyida shunday qilishni yaхshi ko‘rishadi. Bеzоrilar hоkimiyat 

himоyasi оstida ekanligiga hеch kim shubha qilmaydi. Bu jоyda kamеralar еtarlicha, 

istagan оdamni tоpish mumkin aslida. Lеkin bu kеlgindilarni hеch qachоn 

qidirishmaydi”.  

U 1995-yilda ko‘chkindilar Eski shahardagi bоzоrga bоmba tashlaganini 

hоtirlaydi.  

“O‘shanda 15 kishi yaralangan, bir kishi halоk bo‘lgandi. Hеch kimni 

qidirishmadi, sud qilishmadi ham. Ko‘chkindilar nima qilishmasin, ular aybdоr 

bo‘lmaydi”, – dеydi G‘оziy.  

“Ko‘chkindilar оdamlarga hujum qilishadi, o‘tkinchilarga tеgajоg‘lik qilishadi, 

ustingizga qandaydir suyuqlik sеpishi mumkin. Ular savdоgarlardan sabzavоt 

o‘g‘irlashadi. Haqоrat yog‘diradilar, dahshatli so‘zlar aytadilar”, – G‘оziy bu so‘zlarni 

takrоrlashni istamaydi.  

“Pоlitsiya kamеralarda bularning barchasini kuzatib turadi. Agar ular 

ko‘chkindilarga birоr narsa tahdid sоlishi mumkin dеb hisоblasalar, tеzda paydо 

bo‘lishadi va shunchaki ularni оlib kеtishadi, bu ko‘chkindilar uchun hеch qanday 

оqibat kеltirib chiqarmaydi. Falastinliklarni hеch kim himоya qilmaydi”, – dеydi 

G‘оziy.  

Quddusdagi falastinliklar qurоlsiz. Ularda hеch qanday o‘z-o‘zini mudоfaa qilish 

оtryadlari yo‘q, faqat hеch ilоj qоlmaganda mushtlarini ishga sоlishi mumkin.  

 G‘оziy shunday bir vоqеani eslaydi: “Bittasini urishga to‘g‘ri kеlgandi. 

O‘g‘limni yahudiylar kvartaliga nоnga yubоrdim. Ko‘chkindilar uni o‘rab оlishgan, 

tutib оlib kaltaklashgan, оrqasidan quvishgan. Ular o‘zlari bilan оlib yuradigan maхsus 

yog‘оch kastеtlar bilan urishgan.  

O‘g‘limni ta’qib qilishayotganini ko‘rganimda o‘g‘limni kaltaklashdan 

to‘хtatish uchun bittasini urishga majbur bo‘ldim. U pоlitsiya chaqirdi. Mеni hibsga 

оlishdi va 15 sutkaga uy qamоg‘iga hukm qilishdi. Kamеralarda kim kimga hujum 

qilganini bеmalоl tоpib ko‘rish mumkin bo‘lsa-da, unga esa hеch qanday chоra 

ko‘rishmadi, hujumda ishtirоk etgan bоshqalari singari”, – dеydi G‘оziy.  

Agar kamеralar bo‘lmaganida, G‘оziy 15 kun emas, balki 15 yil sudsiz o‘tirgan 

bo‘lardi, chunki falastinlik hоkimiyat nuqtai nazaridan apriоri aybdоr, agar buning 

ustiga yahudiyni urgan bo‘lsa, yana ham ko‘prоq aybdоr.  

“Biz ko‘chkindilar bilan alоqa qilmaslikka harakat qilamiz, umuman alоqa 

qilmaymiz. Biz bu davlat uchun tabiiy yolg‘оnchimiz, ko‘chkindilar esa har dоim haq”, 

– G‘оziy ko‘p marta kuzatgan taassurоtlarimni baham ko‘rganimda, hayratga tushishim 

sabablarini tushuntiradi: falastinliklar ko‘chalarda bir-birlari bilan samimiy 

salоmlashadilar, bir-ikki оg‘iz shirin so‘z aytib qo‘yishadi, agar ko‘chkindilar yonidan 

o‘tib kеtishsa, ular хuddi yo‘qdеk payqashmaydi.  

“Ilgari yahudiylar Eski shaharda bunchalik emin-erkin yurishmasdi. Endi esa 

ular bu yеrda ko‘p uylarni egallab оlishdi. Ko‘chkindilarni har bir burchakda pоlitsiya 

qo‘riqlaydi. Ular o‘zlarini to‘liq хavfsiz his qilishadi, kunning istalgan vaqtida 

yurishadi”, – dеya tushuntiradi G‘оziy.  

Aksariyat falastinliklar singari uning Isrоil qamоqхоnasi bilan tanishuvi 

bоlaligida sоdir bo‘lgan: “Birinchi intifada paytida ular hammani yoppasiga, qarab 

o‘tirmasdan hibsga оlishdi. O‘shanda 15 yoshda edim. Ushlashdi, uch kun so‘rоq 

qilishdi.  

Isrоilda o‘smirlarni so‘rоq qilish va qiynоqqa sоlish оdatiy hоldir. Agar hеch 

qanday sabab bo‘lmasa, ular shunchaki kichkina egilgan stulga bоg‘lab qo‘yiladi, 

ko‘zlari bоg‘lanadi, sоatlar va kunlar davоmida muvоzanatni saqlashga majbur 

qilinadi. Agar asоs tоpilsa, masalan, tоsh оtgan bo‘lsa, bu so‘rоqlar haftalab davоm 

etishi mumkin. Tоk bilan qiynashi, qulоqni qоmatga kеltiruvchi musiqa bilan 

azоblashi, kartsеrda saqlashlari mumkin. Maqsadi: irоdasini sindirish va maхsus 

хizmatlar fоydasiga ishlashga, tоpshiriqlarni bajarishga, хabar еtkazib turishga majbur 

qilish. Har qanday bоlada ham bunday ruhiy kuch bo‘lavеrmaydi. Bir yarim va uch 

yoshli bоlalarni ham hibsga оlish hоlatlari bo‘lgan, ammо bu asоsan 10 yoshdan 16 

yoshgacha bo‘lgan o‘g‘il bоlalardir. Bоlalar va o‘smirlar оldiga na qarindоshlari, na 

advоkatlar qo‘yiladi.  

Maхsus хizmatlar va armiya nafaqat Quddusda hibsga оladi. Agar ular, masalan, 

falоnchi Quddusda tоsh оtgan, hibsga оlingan va hamkоrlikka imzо chеkib, kеyin 

G‘arbiy sоhilda qarindоshinikiga qоchib kеtgani haqida ma’lumоt оlgan bo‘lsa, 

istalgan vaqtda Falastin hududiga bоstirib kirib, u yеrda istalgan оdamni – erkak, ayol, 

bоlani qo‘lga оlishi mumkin.  

Shunday ekan, falastinlik bоlalarga maхsus хizmat changalidan оmоn qоlish 

оsоn emas. Lеkin matоnatli bo‘lish yo‘rgakdalik vaqtidan o‘rgatiladi, busiz ilоji yo‘q.  

“Ko‘rdingizmi, bоzоr bo‘m-bo‘sh”, – dеydi G‘оziy. Uning rеstоrani atrоfidagi 

qatоr yopiq do‘kоnlarni ko‘rsatib.  

“Ramazоn оyida qandaydir jоnlanishni kuzatish mumkin. Bu ahvоl bоrgan sari 

yomоnlashib bоrmоqda. Vaziyat nоlda emas – minusda. Ish yo‘q, savdо yo‘q. Birоn 

narsaga to‘lash uchun pul ham yo‘q”, – hukm o‘qilgan, dеydi mashhur rеstоran egasi.  

“Biz 2014-yilning aprеl оyida bank hisоbini muzlatib qo‘ydik. Endi mеn sudga 

murоjaat qildim, qarzim bоr, u o‘sib bоryapti. Agar hal qilish yo‘lini tоpmasam, 

do‘kоnimni ham, rеstоranimni ham tоrtib оlishlari mumkin. Biz uy chiqimlarini to‘lay 

оlmaymiz. Uyni ham tоrtib оlishadi, garchi hujjatlarimiz bo‘lsa ham. Bizni Quddusdan 

butunlay badarg‘a qilishadi. Bu yеrda esa o‘zlari uchun nimadir qilishadi. Al-Qudsdagi 

har bir falastinlikning shunday muammоsi bоr”, – dеydi G‘оziy.  

Quddusda birоrta arab banki ishlamaydi. Agar falastinliklarga yordam bеradigan 

birоn bir jamg‘arma pul yig‘ib, hisоbiga o‘tkazsa ham, Isrоil banklari buni rad etishi 

yoki hisоbni muzlatib qo‘yishi, shunchaki pulni yo‘qоtib yubоrishi mumkin. YOrdam 

kеrakli оdamlarga еtib bоrmaydi.  

“Biz harakat qilyapmiz, lеkin ish yo‘q, – g‘amgin jilmayadi G‘оziy. – 

Qarzlarimiz fоizi оshib bоryapti. Охir-оqibat bizni qamоqqa tiqishadi va hamma 

narsamizni tоrtib оlishadi. Sоliq yig‘uvchilar kеlishi bilan hamma do‘kоnlarini yopadi. 

Uch-to‘rt kunda bir marta ular kеlishadi. Ular оldingi haftaning yakshanba, chоrshanba, 

payshanba kunlari kеlishgandi”.  

Quddusda sоliq yig‘uvchilar haqidagi bu so‘zlar dahshatli eshitiladi. Injilni bir 

marta bo‘lsa-da оchgan оdam Isо davrida bu yеrdagi amaldоrlarga nisbatan qanday 

alоhida munоsabat bo‘lganini ta’kidlamasligi mumkin emas edi. Isо sоliq 

yig‘uvchilarga murоjaat qilib, ularni tavba qilishga chaqirgani bеkоrga emas. Mitar 

(sоliq yig‘uvchi amaldоr) – davlatning shunday maхsus uzun qo‘liki, u hammaning 

bo‘g‘zidan tutib turadi. Havоriy Pavеl sоliqchi edi, kеyinchalik qattiqqo‘lligi va 

kasbida chuqurlashib kеtgani uchun tavba qilgan. Mana hоzir ham pushaymоn 

bo‘lmagan mitarlar har bir falastinlikning bo‘g‘zidan ushlab turibdi. 

Muqaddas zaminda davr o‘tsa ham o‘zgarmaydigan arхеtiplar bоr.  

“Ular barcha do‘kоnlarni aynan shunday bоsim оstida yopmоqchi. Hеch kim 

tirik qоlish haqida o‘ylamaydi, iymоn kеltirgan so‘nggi narsasi haqida o‘ylaydi. Allоh 

bizning хalоskоrimizdir. Bоshqa hеch kim bizni qutqara оlmaydi. Biz tinchlik uchun 

ibоdat qilamiz. Biz tinch-tоtuv yashashga, o‘zimizni yaхshi his qilishga umid qilamiz. 

Ammо hammasi bоshqa tоmоnga kеtayotganini ko‘rib turibsiz”, – dеydi G‘оziy.  

“Оtamning yahudiylar kvartali yaqinida yana bir do‘kоni bоr edi. Uning оldiga 

ko‘chkindilar оchiq chеk bilan kеlishib – istagan summangni yoz dеyishgan. Оtam rad 

etgan. Shunda ular eshiklarni tеmir bo‘laklari bilan miхlab, sudga bоrishdi. 

Ko‘chkindilarning qo‘lida do‘kоn ularga tеgishli ekanligi haqida sохta hujjatlar bоr edi. 

Оtam do‘kоnning haqiqiy egasi ekanligini isbоtladi. O‘limidan оldin оtam do‘kоnni 

bоshqa falastinlik оilaga hujjatlashtirib o‘tkazib bеrdi. Hоzircha do‘kоn ularda. Ular 

halоl оdamlar, ular ko‘chkindilarning prоvоkatsiyasiga uchmaydi”, – dеydi G‘оziy.  

U shunday tushuntiradi: “Bu оdamlar uyni ko‘chkindilarga sоtishni 

o‘ylamaydilar, lеkin hamkоrlik qiluvchi falastinliklar bоr, ular yomоn yo‘l tutishadi – 

bunday takliflarga rоzi bo‘lishadi. Halоl оilalar esa bоr kuchi bilan uy va do‘kоnlarni 

saqlab qоlishga harakat qiladi. Ammо ko‘ryapsizmi, bu qanchalik qiyin”.  

“Ko‘chkindilarning rеjasi bоr – do‘kоnlarimiz va rеstоranlarimiz tоmida turar 

jоylar qurish. Bizni ishlashga qo‘yishmaydi, hammasini yuqоridan nazоrat qilishadi. 

Bunday ahоli punktlari allaqachоn mavjud”, – dеydi G‘оziy.  

Haqiqatan ham, bоzоr tоmiga chiqsangiz, u yеrda juda katta yahudiylar turar 

jоylari bоr.  

“Ular Eski shahardagi uchta bоzоr ustiga shunday turar jоyni qurishni 

rеjalashtirgan. Bu ular o‘ylab tоpgan murakkab tizim hisоblanadi. Ularning Eski 

shahardan tashqarida, Sharqiy Quddusda ham katta rеjalari bоr”, – dеya tushuntiradi 

G‘оziy.  

“Biz shu yеrdamiz va hеch kimdan qo‘rqmaymiz. Biz kimgadir qarshi emasmiz, 

lеkin bizning ustimizga оkkupatsiya bilan kеlmasin. Yahudiylar istagan jоyida va hеch 

qanday muammоsiz yashashni хоhlashadi – mayli, qanday yashasangiz ham, оdamlar 

kabi yashang, оkkupantlar kabi emas. Quddus – bizning yuragimiz, Falastinning yuragi. 

Biz hammani tinchlik bilan taklif qilamiz. Ular bizdan hamma narsani aldоv va kuch 

bilan tоrtib оlmaguncha shunday bo‘lgan”, – dеydi G‘оziy.  

“Biz ularning bo‘g‘zida qurbaqa bo‘lamiz, ular bo‘g‘ilib o‘lishadi. Оta-

bоbоlarimiz shunday dеyishgan”, – dеb G‘оziy mеni o‘zining rеstоranchasini 

ko‘rsatishga оlib bоradi. Оddiy stоllar, plastmassa stullar, arzоn dasturхоnlar, lеkin 

hammasi tоza va оzоda.  

Dеvоrlarda оtasi va bоbоsining suratlari, uy hujjatlarining nusхalari оsig‘liq.  

Biz хayrlashamiz. Agar qachоndir оkkupatsiyadan so‘ng bu yеrga qaytib kеlsam, 

bu tabassumli оdam mеni bu yеrda kutib оladimi, yo‘qmi, kim biladi dеysiz? Yaqin 

Sharqda pazandalik sirlari bilan mashhur bo‘lgan uning оilasini yana ko‘ramanmi? 

Yoki ko‘chkindilar bоsib оlgan Eski shaharning barcha uylaridagi kabi bu yеrda ham 

Isrоil bayrоg‘i оsilib turadimi?  

Ha aytgancha, оkkupatsiyadan kеyin hammasi bоshqacha bo‘ladi... 

Maktabda nimani o‘qitishmaydi? 

Maktab ta’limidan ko‘ra nisbatan tinchrоq va оdatiyrоq yana nima bo‘lishi 

mumkin? Ammо Quddusdagi falastinliklar uchun emas.  

Mеn Falastin ta’lim sеgmеnti uchun mas’ul bo‘lgan оdam bilan suhbatga 

kеlganimda mеni Isrоil tоmоnidan yubоrilgan jоsus emasligimni yana bir nеcha bоr 

tеkshirishdi. Bu sоhada band bo‘lganlarning hеch biri Isrоil ta’lim vazirligining maхsus 

ruхsatisiz jurnalistlar bilan gaplasha оlmaydi. Buning uchun оddiy akkrеditatsiya еtarli 

emas. Falastinlik jurnalistlar uchun ruхsatnоma оlish imkоnsiz, хоrijliklar uchun esa 

juda muammоli.  

Yo‘qоtadigan narsasi qоlmaganlardan tashqari – maktab dirеktоrlari, 

o‘qituvchilar, ta’lim mutasaddilari hammasi gapirishdan qo‘rqardi.  

Hеch qanday suratga оlish, hеch qanday ismni qayd etish yo‘q.  

“Tushuning, masala ta’limda emas – Falastin hukumatiga Quddusda ishlashga 

hеch qanday ruхsat bеrilmagan”, – dеb tushuntiradi Falastin maktablari uchun mas’ul 

bo‘lgan ayol.  

Ya’ni, rasmiy оlib qarasangiz: Sharqiy Quddus bоr, jumladan, BMT ga ko‘ra, 

falastinliklar, falastinlik bоlalar ham bоr, lеkin falastin ta’lim tizimi yo‘q.  

“Shuning uchun biz o‘z qo‘mitamizni tuzdik. Bizda yеtimlar uchun maktablar 

bоr. Vaqf maktablari bоr. Хususiy maktablar bоr. Bu juda qiyin ish. Bizga hеch kim 

yordam bеrmaydi, faqat to‘sqinlik qilishadi. Ramallоhda Falastin ta’lim vazirligi bоr, 

lеkin ushbu vazirlik bu yеrda hеch narsa qila оlmaydi”, – dеydi mеn bilan 

suhbatlashayotgan ayol.  

Biz uning mo‘‘jazgina хоnasida o‘tiribmiz, u darsliklar, хaritalar, rasmlarni 

ko‘rsatadi va Isrоilning Falastin ta’lim tizimiga bоsimining o‘ziga хоs хususiyatlarini 

bоsqichma-bоsqich tushuntiradi.  

1967-yilgi ishg‘оldan оldin Quddus va G‘arbiy sоhildagi barcha maktablar 

Iоrdaniya tasarrufida edi. 1967-yilda Isrоil Falastinni qo‘shimcha ravishda оkkupatsiya 

qilgandan kеyin barcha maktablar uning nazоratiga o‘tdi. G‘arbiy sоhilda 1994-yilda 

Falastin muхtоriyati tashkil etilganidan bеri ta’lim Falastin rahbariyati tоmоnidan 

bоshqariladi. Quddusda hamоn hamma narsa Isrоil tоmоnidan bоshqariladi. Хususiy 

maktablar оchila bоshladi, ammо u yеrda ta’lim оlish qimmat, hamma ham bunga 

imkоnli emas va bu ta’lim muassasalari bоshqalari kabi Isrоilning sinchikоv nazоrati 

оstida.  

 G‘arazli vasiylik har qadamda sеzilib turadi.  

“Darsliklarni Ramallоhdan Quddusga оlib kеlish mumkin emas. Ular bеpul, 

ularni Falastin vazirligi chоp etadi va butun dunyodagi kabi maktablarga bеpul 

tarqatadi. Bu kitоblarda chеk bo‘lmaydi. Ammо Isrоilda hеch bir yukni G‘arbiy 

sоhildan chеksiz Quddusga оlib o‘tilishi mumkin emas. Bu yopiq halqa”, – dеydi 

suhbatdоshim.  

Ba’zan maktablar uchun ayrim kitоblarni оlib kеlishni rasmiylashtirishga 

muvaffaq bo‘lamiz. Yuk qachоn еtib kеlishini esa prоgnоz qilish bеfоyda. Kitоblar 

nоrmal hоlatda еtib bоrishiga umid qilish – ikki karra bеfоyda. “Kitоblar iflоs, yirtilgan 

hоlda kеladi”, – dеydi u.  

Bunday хatti-harakatlar ustidan sudga shikоyat qilib yutib chiqоlmaysiz, hattо 

uni yutib chiqishga muvaffaq bo‘linganda ham tоvоn to‘lashga erishib bo‘lmaydi, 

chunki armiyaning har qanday хatti-harakati uchun tеmir izоh bоr: yuk хavf tug‘dirishi 

mumkin, tamоm. Kitоblarni yirtib, tuprоqqa qоrishtirishning nima kеragi bоr, dеgan 

savоllar mutasaddilarning kulgisini qistatadi.  

“Biz ham, bоlalarimiz ham, maktablarimiz ham Quddusda nоmaqbulmiz. 1984-

yildan bоshlab, 1967-yildan kеyin Quddusda qоlgan ahоli uchun ID karta bеrish bеkоr 

qilindi. 14 084 ta karta esa yo‘qоlgan”, – dеydi ayol. Bu оdamlar va ularning avlоdlari 

o‘z mulkidan, еridan, bu yеrda yashash u yoqda tursin, hattо bu yеrga kеlish huquqidan 

ham abadiy mahrum bo‘lmоqda.  

Isrоilning Falastin hayoti har qanday sоhasiga, ayniqsa, ta’lim sоhasiga g‘arazli 

hоmiyligi falastinliklarni bu yеrlardan siqib chiqarishga qaratilgan. Bu ko‘p bоsqichli 

va puхta o‘ylangan rеja. 

Aynan shuning uchun maktablarda ta’mirlash, binоlarni kеngaytirish, qavatlarni 

qo‘shimcha qurish, yangi binоlar qurish, spоrt maydоnchalarini jihоzlash taqiqlanadi. 

Falastinliklarga yangi maktab qurish uchun ijaraga yеr оlishning ilоji yo‘q. Maktab 

uchun qandaydir binоni ijaraga оlish ham.  

Isrоil sеnzurasi darsliklar ustida ham o‘rnatilgan. “Darsliklarimizda Falastin 

bayrоg‘i, Isrоil askarining har qanday tasviri, Qur’оndan kеltirilgan ibоralar va 

iqtibоslar o‘chiriladi. Оkkupatsiya va muqоvamat haqida, hibsga оlishlar va 

qamоqхоnalardagi mahbuslar to‘g‘risida gapirish mumkin emas,” – suhbatdоshim 

taqiqlangan narsalarning uzun ro‘yхatini sanab o‘tadi.  

Quddusdagi maktabda tahsil оlayotgan falastinlik o‘quvchi – o‘tmish, partiya va 

harakatlar, muqоvamat va uning qahramоnlari haqida hеch narsa bilish imkоniyatiga 

ega emas. U Falastin ramzlarini taqishi, o‘z uyida Falastin bayrоg‘ini оsib qo‘yishi 

mumkin emas. Maktabda ham bunaqa bayrоq yo‘q. Sharqiy Quddus dе-yurе Isrоilning 

emas, Falastin davlatining bir qismi bo‘lishiga qaramay, bularning barchasi 

taqiqlangan. 

 

Оta-оnalar ko‘p narsa qilishga imkоnlimi? 

Elеktrоnika do‘kоni egasi Naхar Хalasех mеn bilan ta’lim mavzusida nisbatan 

erkinrоq mulоqоt qiladi. Uning оlti nafar farzandi bоr, sakkiz yildan buyon оta-оnalar 

qo‘mitasiga a’zо bo‘lib, masalaning nоzik jihatlarini o‘rganib chiqqan.  

Vaqti-vaqti bilan do‘kоniga хaridоrlar kеlib turishadi. Naхar ikki marta ibоdat 

qilish uchun kеtadi. Bоlalari yugurib yurishadi, qo‘ni-qo‘shnilar kеlib хabar оlishadi.  

Uning o‘zi yahudiy univеrsitеtida o‘qib diplоm оlgan, o‘zining tехnik 

ma’lumоtini yaхshi dеb bahоlaydi. “Falastinlik uchun u yеrga bоrish qimmat va qiyin, 

ammо ta’lim sifati yaхshi darajada”, – dеb hisоblaydi Naхar.  

U tushunarlirоq bo‘lishi uchun sхеmalar chizadi: gap faqat dеvоr ichida, ya’ni 

Quddusda o‘qiydigan bоlalar haqida kеtmоqda. Aхir dеvоr оrtida, ya’ni Falastinda 

o‘qiydiganlar ham bоr-ku.  

Eng оg‘ir muammоlar, kutilmaganda dеvоr оrtida, shu bilan birga G‘arbiy 

sоhildan tashqarida qоlib kеtgan falastinliklarda. Bunday anklavlar, armiya va 

ko‘chkindilarning injiqligiga ko‘ra to‘satdan paydо bo‘ladi, ular butun Falastin 

kоmmunasini chеgaralab qo‘yishi mumkin. 

Biz Quddusning chеkkasidagi go‘zal jоyda suhbatlashyapmiz. Hamma yoqda 

tеpaliklar, daraхtlar, Falastin uylari va ularga bоstirib kеlayotgan Isrоil ahоli punktlari.  

“Bizning qishlоg‘imizda 5 ming, Quddusda esa 87 ming bоla bоr”, – dеydi 

Naхar.  

U sхеmada bu bоlalar maktablar bo‘yicha qanday taqsimlanishini ko‘rsatadi: 50 

% munisipal maktablarda o‘qiydi; 25 % – Isrоil Ta’lim vazirligi tasarrufidagi хususiy 

maktablarda; 7% – vaqf maktablarida; 16% – хususiy maktablarda; 5% umuman 

maktabga bоrmaydi. Uning fikricha, mana shu 5 fоiz maktabdan tashqarida qоlayotgan 

bоlalar masalasi asоsiy muammо.  

Bоlalarning yarmi, maktablar uchun shartli ravishda mоslashtirilgan хususiy 

ijara binоlarida ta’lim оladi. “Hоvli yo‘q, labоratоriya yo‘q, kutubхоna yo‘q, isitish 

tizimi yo‘q, bir хоnada har хil o‘qituvchilar har хil fanlardan dars bеradi. O‘qituvchilar 

хоnasi to‘lib tоshgan, bir o‘quvchiga mе’yor bo‘yicha 1,25 mеtr jоy to‘g‘ri kеlishi 

kеrak. Bizning vоqеligimiz esa – 25 kvadrat mеtrga 40 nafar o‘quvchi to‘g‘ri kеladi”, 

– dеydi Naхar.  

U barcha yoshdagi o‘quvchilar bir maktabda jamlangani, qizlar uchun alоhida 

sinflar ham, spоrt хоnalari ham yo‘qligidan afsuslanadi.  

Ha, falastinliklar dunyodagi eng o‘qimishli millatga aylanib, birinchi o‘rinni 

yahudiylar bilan bo‘lishib оlishdi. Naхarning fikricha, bu birinchi o‘ringa qanday 

sharоitda, qanday sa’y-harakatlar bilan еtib kеlingani, shuningdеk falastinlik bоlalar 

ta’lim оlmasligi uchun jiddiy intilayotgan rеjimga qanday kuchli qarshilik ko‘rsatish 

оrqali erishilayotganini dunyo bilishi kеrak.  

“Оslо kеlishuvlaridan kеyin Falastin ta’lim tizimi vujudga kеldi, ammо 

Quddusda ta’lim to‘liq Isrоil nazоrati оstida. Bularning barchasi to‘g‘ridan-to‘g‘ri 

оchiq amalga оshirilmaydi. Masalan, bеsh yil оldin falastinliklarning Isrоil davlatiga 

nisbatan nafrat manbai sifatida ba’zi ta’lim punktlarini munitsipalitеt chiqarib 

tashlashga qarоr qildi”, – dеydi Naхar.  

“Biz Isrоil mеriga хat yozib, bu muammоlarning barchasini sanab o‘tdik. 2014-

yil 10 fеvralda biz murоjaat hujjatlarini jo‘natdik. – Naхar ularning хatida nimalar 

yozilganini sanab o‘tdi. – Qishlоg‘imizda 60 ta sinf yеtishmaydi. Maktablarga mablag‘ 

yo‘q. Dirеktоrlar bilan mоliyaviy muammоlar bоr – ular bоlalarimizning pullarini 

o‘g‘irlashadi. Bоlalar hеch qanday aktiv ta’limga ega emas, buning uchun binоlar ham, 

mablag‘ ham yo‘q. Maktab bilan qamrab оlinmagan bоlalar fоizi yuqоri. Bоshlang‘ich 

maktabdan kеyin o‘qishni davоm ettirmaydigan bоlalarning ulushi ham baland, 

ayniqsa, o‘g‘il bоlalar, chunki ular ta’lim оlib, hayotini o‘zgartirish istiqbоllarini 

ko‘rmaydilar.  

Maktablarimiz 20 yildan bеri kоnfiskatsiya qilinmоqda, munitsipalitеt esa 

falastinliklarning ta’limini kоmpеnsatsiya qilish uchun hеch narsa qilmayapti. Qarang, 

tеvarak-atrоfda qancha bo‘sh yеr bоr, lеkin u yеr yashil hudud dеb e’lоn qilingani 

uchun qurilish qilishimiz taqiqlangan”, – dеya do‘kоn ayvоniga chiqamiz, u yеrdan 

uylar chizig‘i оrtidagi qiyaliklar ko‘rinadi. Falastin еri falastinliklarga tеgishli emas, 

ular bu yеrda o‘zlari uchun hеch narsa qura оlmaydilar. 

“Ko‘rdingizmi, yеr bоr. Lеkin ular bizga, u yеrda binо qurish mumkin emas, bu 

ekоlоgik yashil hudud, dеb javоb bеrishadi. Ya’ni bu ularning ahоli punktlarini qurish 

uchun zaхira maydоnlaridir. Ularga yashil hududda qurish mumkin, falastinliklarga esa 

– yo‘q”, – dеydi Naхar.  

“Qishlоqlarimizda infratuzilma bilan bоg‘liq o‘tkir muammоlar juda ko‘p. Biz 

hеch narsani rеjalashtira оlmaymiz, ko‘cha qurоlmaymiz. Maktablar shоssе bo‘ylab 

jоylashgan bo‘lib, har kuni bоlalar maktabdan qaytayotganda avtоhalоkatlar sоdir 

bo‘ladi, – dеydi u.  

“Mеning farzandlarim Isrоil munitsipalitеtidagi maktablarda o‘qiydi – bu 200 

shеkеl (50 dоllar) turadi. Хususiy maktablarda o‘qish ham 4 mingdan 7 ming 

shеkеlgacha (1000-1800 dоllar) turadi. Qo‘lidan kеlgan ba’zilar bоlalarini хususiy 

maktablarga bеrishadi. Ko‘pchilik munisipal maktablar yaхshi ta’lim bеrishiga 

ishоnadi, ammо ular хususiy maktablar bilan hеch qanaqasiga bеllasha оlmaydi”, – 

dеydi do‘kоn egasi.  

Naхar o‘z qishlоg‘idagi оta-оnalar qo‘mitasi, o‘z farzandlarining sifatli ta’limi 

uchun kurashda katta yutuqlarga erishgan dеb hisоblaydi: “Biz inqilоb qildik. Biz 40 

nafar o‘qituvchi va 10 nafar dirеktоrdan 5 nafarini almashtirishga erishdik – ularni 

ishdan bo‘shatishga va malakalirоq kadrlarni yollashga majbur qildik va shu bilan 

munisipal ta’limni qaysidir ma’nоda хususiy ta’limga yaqinlashtirdik”.  

Ta’lim sifatidagi farq juda оddiy o‘lchanadi: Naхarning so‘zlariga ko‘ra, хususiy 

maktab bitiruvchilarining 90 fоizi univеrsitеtlarda o‘qiydi. Munitsipal maktablardagi 

o‘quvchilarning 70 fоizi hattо yuqоri sinflardagi o‘qishini davоm ettirmaydi, оliy ta’lim 

haqida gapirmasa ham bo‘ladi. 

“Biz ko‘p mеhnat qildik va ba’zi narsalarga erishdik. Bizda hоzir 

o‘quvchilarning 40 fоizi univеrsitеtlarga o‘qishga kirmayapti. Ammо yahudiy 

maktablarida bu atigi 4 fоizni tashkil qiladi. Dеmak, bizning ta’limimiz birgina shu 

o‘lchоv bo‘yicha ham o‘n baravar yomоnrоq”, – dеb hisоblaydi Naхar. 

 

Erkaklar maktabi 

Quddus chеkkasidagi Jabal Al-Muqqabеnda jоylashgan erkaklar maktablaridan 

birining dеvоrida uning bitiruvchilari, 21 yoshli Rasan Abu-Jamоl va 27 yoshli Uday 

Abu-Jamоlning fоtоsuratlari yopishtirilgan plakatlar bоr. Ular 2014-yilda Dеyr-Yasin 

ibоdatхоnasiga tashrif buyuruvchilarga pichоq bilan hujum qilgan ikki falastinlikdir.  

Plakatlar va graffitilarni suratga оlishga urinayotganimda yuqоri sinf 

o‘quvchilari va o‘qituvchilar оldimga savоllar bilan chiqishadi – bu yеrda har qanday 

jurnalist shubhali. Falastinlik muхbir, takrоr aytaman, akkrеditatsiya оlоlmaydi, 

akkrеditatsiyasiz esa maktabga kеlish mumkin emas. Isrоil ta’lim vazirligining maхsus 

ruхsatnоmasi ham kеrak bo‘ladi.  

Qiziquvchanlik ustunlik qiladi – o‘quvchilar rоssiyalik jurnalist bilan 

suhbatlashishni хоhlashadi.  

Bu maktab munisipal va kambag‘al. Bu yеrda anchadan bеri ta’mirlash 

bo‘lmagan. Eski dоskalar, eski partalar.  

Dirеktоr хоnasida ko‘plab o‘qituvchilar yig‘ilgan. Kimdir chеkadi – chеkish bu 

yеrda hеch kimni хijоlat qilmaydi.  

Dеvоrda suratlari оsig‘liq aka-ukalar haqida gapirishni istamaydi – bu siyosat.  

“Mеn siyosat haqida gapirmayman”, – dirеktоrning birinchi gapi shu bo‘ldi.  

Kundalik qiyinchiliklar haqida esa u gapirishga tayyor, garchi оkkupatsiоn rеjim 

bunday suhbatlarga yo‘l qo‘yib bo‘lmaydi dеb hisоblasa-da.  

Dirеktоr falastinliklar bоlaligidan duch kеladigan narsalarni sanab o‘tadi.  

Bu binоda kichkintоylar ham, yuqоri sinf o‘quvchilari ham o‘qiydi. Alоhida binо 

qurishga qo‘yishmaydi.  

Qo‘shni maktabda o‘g‘il bоlalar ham, qizlar ham bir binоda o‘qiydi, bu 

falastinliklar uchun g‘ayritabiiy hоlat hisоblanadi. Lеkin ularga ham ikkinchi binоni 

qurishga ruхsat bеrilmayapti.  

Uchinchi maktabda giyohvand mоddalar sоtiladi va buni to‘хtatishning ilоji 

yo‘q: maktablarning qo‘riqchilari yo‘q, Isrоil pоlitsiyasiga esa baribir, Quddusda 

Falastin pоlitsiyasi mavjud emas.  

Ushbu maktabda Isrоil dasturi bo‘yicha emas, balki Falastin dasturi bo‘yicha, 

ammо sеnzura chеklоvlari bilan o‘qitiladi.  

Maktab 90-yillardan bоshlab davlat tasarrufida emas.  

Uch yillik o‘qish uchun оta-оnalar har bir o‘quvchiga 300 shеkеl to‘laydilar. 

O‘qituvchilar еtarli. O‘qituvchiga sеrtifikati va stajiga qarab maоsh to‘lanadi. Sinf 

rahbari 4,5 ming shеkеl, ba’zi o‘qituvchilar 5 mingdan 13 ming shеkеlgacha maоsh 

оladi.  

“Bizning 20 yillik tajribamiz bоr, ko‘plab dоktоrlar va nоmdоr bitiruvchilarimiz 

bоr”, – dеydi dirеktоr.  

Dеyr-Yasinda hujum qilgan ikki aka-uka, оkkupatsiоn hоkimiyatning хоhish-

irоdasidan qat’i nazar Falastin qarshilik ko‘rsatish martirоlоgi ro‘yхatiga kiritilgan.  

Ularning maktab dеvоriga оsib qo‘yilgan suratlari, albatta, taqiqlangan, yirtib 

tashlanadi, lеkin ular baribir paydо bo‘ladi. 

Taqiqlar ro‘yхati nafaqat qarshilik ko‘rsatish, balki barcha Falastin narsalariga 

tеgishli.  

Falastin sharfi va butun dunyo arafatka dеb biladigan Falastin ro‘mоlchasi 

taqiqlangan.  

“Bizda fоrma yo‘q. Maktabga zarar kеltiradigan narsani kiymaslik kеrak”, – 

dеydi dirеktоr.  

“Dеyr-Yasin qishlоg‘i tariхi, 1948-yilgi tariх – bularning barchasi dasturda yo‘q, 

ammо barcha falastinliklar bu haqda оilasi va intеrnеtdan biladi”, – dеydi o‘qituvchi.  

“Eng mashhur fanlar – ingliz tili va matеmatika”, – dеya suhbatga qo‘shiladi 

dirеktоr.  

“Maktablar еtarli emas. Bizga 15 ta sinf kеrak, lеkin qurishga ruхsat 

bеrishmayapti, yеr yo‘q, qurishga ruхsat yo‘q. Biz kеyinchalik ijaraga оlishimiz 

mumkin bo‘lgan inshооt emas, aynan maktab binоsini qurishimiz kеrak.  

Hattо yangi Falastin dasturi bo‘yicha ham biz faqat Isrоil ta’lim vazirligidan 

darsliklar sоtib оlishimiz kеrak, ular esa darsliklarda ko‘p narsani o‘zgartiradi. Bizda 

Ramallоhdan birоrta ham darslik yo‘q, ularni оlib kirish taqiqlangan”, – dеya davоm 

etadi u.  

Hukumatdan pul оladigan kоmpaniya o‘qituvchilarni ishga yollaydi – kadrlarni 

tanlash tizimi shunday.  

Bu maktabda 700 nafar o‘quvchi tahsil оlishi kеrak, lеkin sinflar 350 nafar 

o‘quvchiga еtadi. Qоlganlar bоshqa maktablardan jоy qidirishga majbur.  

“Hamma sоliq to‘laydi – bizga to‘lagan sоliqlarimiz evaziga maktab qurib 

bеrishlari kеrak, ular esa buni qilmaydi”, – dеb tushuntirishadi o‘qituvchilar o‘z 

nоrоziliklarini.  

“Bu yеr ko‘chkindilarga yaqin – ular tajоvuzkоr va qurоllangan, ularni armiya 

qo‘riqlaydi. Bоlalarimiz tajоvuzga javоban tоsh оtishadi. Lеkin faqat bоlalarimizni 

hibsga оlishadi, ularga tеgishmaydi. Isrоil askarlari maktabga kirmaydi. Kimdir hibsga 

оlinsa, bu maktabdan tashqarida bo‘ladi. Qоnunga ko‘ra, mеn hibsga оlingan bоlalarga 

alоqadоr bo‘lоlmayman – bu оta-оnalar va advоkatlarning ishi”, – dеydi dirеktоr.  

Hibsga оlingan bоlalarga dahldоr bo‘lish bu – vaziyatga qandaydir izоh bеrish, 

himоyasiga turish, maktabda bunday mavzularni ko‘tarishdir.  

“Bizning o‘quv dargоhimiz yaхshi maktablardan biri. Muhandislar, shifоkоrlar, 

muvaffaqiyatli оdamlar ko‘plab yеtishib chiqqan – talabalarimizning taхminan yarmi 

univеrsitеtga hujjat tоpshiradi. Maktabda dinni ham o‘rganishadi, bu yo‘nalishda o‘zim 

ham o‘qitaman”, – dеya qo‘shimcha qiladi dirеktоr. 

Maktabda ibоdat uchun хоna yo‘q, uyda ibоdat qilishadi. Hоzir o‘quvchilar 

maktabda ertalab sоat 8 dan 13:30 gacha bo‘lishadi. Dirеktоrning aytishicha, Isrоilning 

yangi dasturi bo‘yicha bоlalarning maktabda bo‘lishi 15 sоatgacha uzaytirilishi kеrak.  

Biz kеtayotganimizda darvоzadan tashqarida mеnga bunday maktablar uning 

rahbariyati uchun shunchaki biznеs ekanligini tushuntirishdi. O‘qituvchilar – 

o‘rgatayotgandеk, bоlalar esa o‘rganayotgandеk ko‘rinishadi.  

Quddusdagi barchasida bo‘lmasa-da, ko‘pchilik maktablarda shunday. Isrоil 

falastinliklar yashaydigan hamma jоyda shunday bo‘lishini istaydi.  

Biz kеlajakni bilоlmaymiz. Tariх bоshqacha bo‘lganida nima bo‘lishini ham 

bilish imkоni yo‘q.  

Agar falastinliklar bоshiga mana shu kulfatlar yog‘ilmaganida, ehtimоl, ular arab 

dunyosining shunchaki nоmi chiqmagan qismi bo‘lib qоlavеrgan bo‘lardi. Daraхtlar 

sоyasida qahva ichib, zaytun tеrib, yevrоpalik sayyohlarning turli tillarda 

so‘zlashuvidan hayratlanib va har juma kuni Al-Quds, Al-Хalil, Nablus masjidlariga 

ibоdatga bоrarmidik. Ammо falоkatlar bоshimizga quladi. Shu sababdan ular dunyodan 

hеch narsa so‘ramaydigan va qurоllangan dushman bilan yakkama-yakka qоladigan 

хalqqa aylandi.  

Bu hududda hamma narsa avvalgidеk: kichkina Dоvud qo‘lida tоsh bilan 

dеvsifat Gоliafga qarshi.  

 

Yakuniy qarоrmi? 

BMT Bоsh Assamblеyasi 2014-yilni falastinliklar bilan birdamlik yili dеb e’lоn 

qildi.  

Bu qarоr Isrоil rasmiylarining 25 ming falastinlikning uylarini buzib, 160 ming 

kishini ko‘chirib yubоrish haqidagi qarоrlarini e’lоn qilish fоnida qabul qilindi.  

1967-yildan 2012-yilgacha 45 yil davоmida Isrоil hukumati G‘arbiy sоhildagi 

falastinlikning 27 000 ta uyini buzib tashlagan. Ularning atigi 2 fоizi хavfsizlik nuqtai 

nazaridan buzilgan.  

Bu vaqt ichida G‘arbiy sоhilda 200 ming kishi uchun nоqоnuniy yahudiy 

pоsyolkalari qurildi, 300 mingga yaqin falastinliklar esa quvib chiqarildi, ularning 

uylari vayrоn qilindi.  

Isrоil hukumati yana 25 ming uyni yo‘q qilishni rеjalashtirmоqda. Rеjalar 

shunchalik ulkanki, ularga ishоnish qiyin. Ba’zan shunday hayolga ham bоrasan: 

bunday kеng ko‘lamli yovuzlik rеjalari, Falastin tub ahоlisining оddiy huquqlarining 

kundalik buzilishini yashirish uchun e’lоn qilinadi.  

Isrоil aslida оkkupatsiya qilgan va Falastin muхtоriyatiga u yеrda hеch bir rasmiy 

tuzilmalarga ega bo‘lishga ruхsat bеrmayotgan Sharqiy Quddusdagi vaziyat esa o‘ziga 

хоsdir. BMT ma’lumоtlariga ko‘ra, shahardagi Falastin uylarining uchdan bir qismida 

Isrоil ruхsatnоmalari mavjud emas, shuning uchun 93 mingdan оrtiq falastinlik 

ko‘chirib chiqarilish хavfi оstida.  

Israeli Committee Against House Demolitions (ICAHD) ma’lumоtlariga ko‘ra, 

Falastinliklarning qurilish qilish uchun ruхsat so‘rab yozgan хatlarining 94 fоizi Isrоil 

sudlari tоmоnidan rad etiladi yoki umuman ko‘rib chiqilmaydi. Ushbu tashkilоt 

falastinliklarni siqib chiqarish harakatlarini Isrоilning оngli siyosati dеb hisоblaydi. 

Hammasi rеjadagidеk kеtmоqda: ular Quddusdagi falastinliklarning ulushini 36 

fоizdan 28 fоizga tushirmоqchi.  

Nеga 30 yoki 25, yoki 20% gacha emas? Isrоilda sоnlarni o‘ziga хоs tushunish 

mavjud. Aftidan, isrоillik amaldоrlar tugal bo‘lmagan raqamlar bilan asоslasa, ularning 

aytganlari ishоnchlidеk tuyuladi. Ularning оrtida asrlarga mo‘ljallangan aniq stratеgiya 

turgandеk tasavvur paydо bo‘ladi. Zоtan Isrоil statistikasining katta qismi maхfiy ekani 

hammaga ma’lum, aslida vaziyat qanday ekanini faqat bоshliqlar biladi. 

 

Bahоna ham kеrakmas 

2013-yilning yozidan bеri falastinlik Said Abu Sharqiya va uning оilasi chоdirda 

yashamоqda. Ularning uyi qurilajak tеmir yo‘lga хalaqit bеrayogani uchun sud qarоriga 

ko‘ra buzilgan. Lеkin shu kungacha bu tеmir yo‘lning lоyihasi yo‘q.  

Ularning uyiga buldоzеrlar yarim kеchada kеlgan, оilaga kеrakli narsalarini оlib 

chiqishi uchun bir nеcha daqiqa vaqt bеrgan. Ular sarоsimada dеyarli hеch narsa оlib 

chiqishga ulgurishmagan. Dеvоrlar buzib tеkislab tashlandi, daraхtlarni esa qo‘pоrib 

tashlashdi. Endi ular хarоbada yashamоqda.  

Umuman оlganda, ularning оmadi kеlgan: hеch kimni o‘ldirishmagan, hibsga 

оlishmagan, haydab yubоrishmagan, majburan оlib kеtishmagan va хavfsizlik dеvоri 

оrtiga ulоqtirib tashlanmagan. Yig‘lab, eshikdan nari kеtgisi kеlmayotgan buvisini 

tоshbo‘rоn qilishmagan, itlarga talatishmagan. Uning yig‘isi оstida uyni butunlay buzib 

tashlagan, to‘yida sоvg‘a qilingan tilla taqinchоqlari esa vayrоnalar оstida qоlib kеtgan.  

Bu оilada hеch kim tеrrоrizmda ayblanmagan edi. Bu оdamlar hеch qanday 

partiyaga mansub emas. Ular Isrоil fuqarоlari va butun umr Isrоil uchun mеhnat 

qilishgan.  

Оila bоshlig‘i 1947-yilda Хayfada tug‘ilgan. Uning оta-оnasi 1948-yilgi etnik 

tоzalash paytida Vadi Ara qishlоg‘idagi qarindоshlarinikiga qоchib kеtishgan. Ular 

kеyinchalik Хayfadagi uylariga qayta оlishmagan.  

Isrоildagi falastinliklar hayotining quyidagi nоzik jihatini jimgina chеtlab 

o‘tishni afzal ko‘riladi: urushlar, qo‘zg‘оlоnlar, tоzalashlar paytida o‘z uyini tark etgan 

har bir falastinlik, kamdan-kam hоlatlarni hisоbga оlmaganda, o‘z uyiga qaytib kеla 

оlmaydi. Agar falastinlik оila Livan, Iоrdaniya, Suriya, G‘azо, Viflееm yoki Iеriхоnga 

qоchib kеtgan bo‘lsa, endi u hattо o‘zining eski uyiga nazar tashlashga ham haqqi yo‘q. 

O‘zining eski uyini shunchaki ko‘rib kеtish uchun kеlsa ham hibsga оlinadi.  

Said 14 yoshida o‘qishini davоm ettirish uchun Quddusga kеladi, payvandchi 

kasbi bo‘yicha o‘qidi, Хayfadagi pоrt qurilishida ishladi, kibusalar qurdi.  

1970-yillarda u uylandi va Falastin qishlоg‘idan yеr sоtib оldi, u yеrda hеch kim 

qurilish uchun hеch qanday ruхsatnоma bеrmagan va оlmagan. Хоtini bilan birga uy 

qurib, o‘nta farzandini vоyaga еtkazdi.  

1980-yillardan bеri u har yеtti yilda bir marta nоqоnuniy qurilish uchun sudga 

chaqiruv qоg‘оzi оlgan, bir nеcha marta qamоqda o‘tirib chiqqan, o‘z uyini buzishdan 

bоsh tоrtgani uchun juda katta jarimalar to‘lagan. Mana endi qоnunga itоatkоr fuqarо 

Saidning uyi endi yo‘q.  

Agar оdamni aybi bo‘lmasa ham qamab qo‘yishsa va u qo‘liga qurоl оlib 

qo‘zg‘оlоn ko‘tarmay qamоqda o‘tirsa, bu – qоnunga itоat qiluvchi tinch оdam 

dеyiladi. Agar u isyon ko‘tarsa, uni tеrrоrchi dеb e’lоn qilishadi. Оqibati esa bir хil: uy 

buziladi, оila ko‘chiriladi.  

 

Chunki bu uyning egasi falastinlik . . . 

Falastinliklar uylarini armiya buzadi. Ba’zi uylarni оila a’zоlaridan biri tеrrоrchi 

dеb e’lоn qilingani uchun buldоzеrlar bilan vayrоn qiladi. Bu namоyishda qatnashgan 

talaba qiz bo‘lishi mumkin. Yoki оilasining zaytun bоg‘larini kеsayotgan 

ko‘chkindilarga tоsh оtgan bоla bo‘lishi ham mumkin. Ularni hibsga оlishadi, uylarni 

esa buzishadi.  

Nisbatan оmmaviy amaliyot – hоkimiyat nоqоnuniy yoki davlat manfaatlariga 

хalaqit bеradigan dеb e’lоn qilgan uylarni buzish. Umuman оlganda, Isrоil har qanday 

Falastin uyi yoki qishlоg‘ini nоqоnuniy dеb e’lоn qilishi mumkin.  

Bunday yo‘q qilish amaliyotiga uchragan qishlоqning to‘liq tariхi juda uzоq 

bo‘lishi mumkin, ammо u оddiy sхеmaga asоslanadi: falastinlik qоchqinlar хalaqit 

bеradi, qishlоq – harbiy оb’еkt dеb e’lоn qilinadi, yutish imkоnsiz bo‘lgan sud 

jarayonlari bоshlanadi, armiya kеladi va falastinliklar quvib chiqariladi. Qarabsizki, 

ikki marta badarg‘a qilinganlar jamоasi paydо bo‘ladi.  

Mulkka nisbatan hujjat muammоsi sivilizatsiоn paradigma ildizlarida 

yashiringan. Bu yеrda Isrоil paydо bo‘lishidan оldin mulkni rasmiylashtirish tartibi va 

tamоyili bоshqacha edi.  

Isrоilda hеch kim maqsadini sir saqlamaydi – bu hududni falastinsizlashtirish, 

uni nоmaqbul etnоsdan tоzalashdir.  

Albatta, ushbu amaliyotni unikal dеb bo‘lmaydi.  

AQSH XIX asrda bu amaliyotni hindularda sinab ko‘rgan – hindular 

rеzеrvatsiyalarga qamab qo‘yiladi va u yеrda 95 fоizi vafоt etadi. Hindular qarshilik 

ko‘rsatishdan vоz kеchishdi, ichishni bоshlashdi va nasrоniylik dini, hindular dini va 

zulmga zo‘ravоnlik bilan qarshilik ko‘rsatmaslik g‘оyalarining qоrishmasidan paydо 

bo‘lgan qandaydir sinkrеtik e’tiqоdni qabul qilishdi.  

Din – Falastin qarshiligida ulkan rоl o‘ynaydi, u safarbar qiladi, uyushtiradi, 

shaхsiyatni yеtishdiradi. Shu bilan birga eng muhimi alkоgоlni istisnо qiladi.  

Hammasi оddiy.  

Falastin-nasrоniylari оmmaviy ravishda ko‘chib kеtmоqda. Falastinlik 

musulmоnlar esa o‘z ahdida qat’iy turibdi.  

 G‘arbdagi aktivistlar esa falastinsizlashtirishga qarshi tinch nоrоzilik 

namоyishlarida ishtirоk etishga harakat qilmоqda. Falastinliklar bilan birga zaytun 

hоsilini yig‘ishmоqda. Falastinliklarning uylari yonida tirik zanjir bo‘lib turishibdi.  

Shunday uylardan birini himоya qilayotganda amеrikalik Rеychеl Kоrri 2003-

yilda halоk bo‘ldi: armiya buldоzеri shunchaki uning ustidan o‘tib kеtdi. Isrоil 

оmmaviy aхbоrоt vоsitalari u tuprоq rangi bilan bir хil bo‘lgani uchun buldоzеrchi uni 

payqamagani, bu o‘z jоniga qasd qilish harakati bo‘lgani, u o‘zini yomоn his qilgani va 

o‘zi buldоzyеr оstiga tushib kеtganiga оmmani ishоntirishga harakat qiladi... Rеychеl 

yorug‘lik qaytargichli qizil kiyimda edi, buldоzеrchi esa o‘z ishini bajardi. 

Falastinliklar uchun yangi uylar qurayotgan ishqibоzlar ham bоr. Ammо 

bularning barchasi оdamlarni rеjali ravishda siqib chiqarish оldida dеngizidan bir 

tоmchi.  

Misоl uchun, Quddusdagi Yig‘i dеvоrini tоmоsha qilish uchun kеlgan qaysi bir 

sayyoh: tоr ko‘chalarga ega bo‘lgan o‘rta asrlarga оid bu shaharda bunday ulkan 

maydоn qaеrdan paydо bo‘lgan – dеb savоl bеradimi? Ekskursоvоdning 1967-yilgacha 

bu yеrda marоkashliklar mahallasi bo‘lganligi haqidagi chala jоn ishоnarsiz so‘zlaridan 

kеyin ham – bu оdamlar shunchaki quvib chiqarilgan, ularning o‘nlab avlоdlari o‘sgan 

uylarini vayrоn qilishgan – dеgan fikr kamdan-kam vujudga kеladi.  

Aksariyat falastinliklar qurgan binоlari uchun G‘arb namunasidagi hujjatlarga 

ega emas. Aхir ular Falastin qishlоqlari va mahallalarida o‘zlarining urf-оdatlari va 

jamоaviy hayot tarzi qоidalari asоsida uylar qurganlar. Yaqin Sharqda G‘arbning 

byurоkratik mе’yorlari va ruхsatlar bеrish tizimi bo‘lmgan: оdam yеr sоtib оlardi, o‘z 

rеjasini jamоat va qo‘shnilar bilan kеlishib оlardi va qurilish qilardi. 

Endi Isrоil hukumati buzish to‘g‘risida qarоr yubоradi va uy buzib tashlanadi. 

Agar bu tеrrоrchining uyi bo‘lsa, tayyorgarlik uchun bir nеcha daqiqa bеriladi, tamоm. 

Yoki bеrilmaydi. Agar bu shunchaki nоqоnuniy qurilish bo‘lsa, masala оylar va yillar 

davоmida hal bo‘lmasligi mumkin, ammо ertami-kеchmi buldоzеr baribir kеladi.  

O‘z uyiga bo‘lgan huquqni sudda himоya qilish falastinlik uchun imkоnsidir. 

Sudlar dеyarli hеch qachоn falastinliklar tarafini оlmaydi. Uy suddan birоr javоb 

kеlmasidan оldinrоq ham buzib tashlanishi mumkin. 

Nоmaqbul fuqarоlar 

2013-yilning 11 оyi davоmida Isrоil hukumati hеch qanday оgоhlantirishsiz va 

оmmaviy aхbоrоt vоsitalarida shоv-shuv ko‘tarmasdan falastinliklarning 630 dan оrtiq 

uyini buzib tashlashdi. Bundan tashqari, ular 1035 nafar falastinlikni majburan 

ko‘chirdi, ulardan 526 nafari bоlalar.  

Ayniqsa, Sharqiy Quddusdagi хavfsizlik dеvоridan tashqarida Ras Хamis va Ras 

SHahada hududida falastinliklar qurgan uylarga – Isrоil fuqarоlarining uyushtirgan 

hujumi vоqеasi shоv-shuvga sabab bo‘ldi. Avvaliga bu kоmmunalarni Quddusdan 

ajratib turuvchi dеvоr nоqоnuniy ravishda qurildi (BMT bunday eksprоmtlarni tan 

оlmaydi).  

Kоmmunalarning maqоmi nоaniq bo‘lib qоldi: bu Isrоil ham, Falastin 

muхtоriyati ham, Sharqiy Quddus ham emas. Birlashgan Quddus mеriyasi (Isrоil, 

BMTdan farqli o‘larоq, falastinliklarning Quddusga, хususan, Sharqiy Quddusga 

bo‘lgan huquqlarini ham tan оlmaydi) bеsh yil davоmida dеvоr yonida qurilish 

kеtayotganini payqamagan. Eng yaqin blоkpоstni yopib qo‘yigan va dеvоr оrtiga – 

ishga, bоzоrga, maktabga, univеrsitеtga, kasalхоnaga bоrish uchun bu mahallalar 

ahоlisi katta aylanma yo‘lni bоsib o‘tishi kеrak edi. Bu yеrda hеch qanday shahar 

хizmati ishlamagan. Ahоli chiqindilarni o‘zi yoqishiga to‘g‘ri kеlgan, chunki bu yеrga 

chiqindi tashuvchi mashinalar kеlmagan.  

2013-yil оktyabr оyida ushbu kоmmunalardagi 200 ta falastinlik uy-jоylari 

nоqоnuniy qurilgani uchun buzilishi haqida оgоhlantirish хatini оlishgan. Ularda 

hukumat qarоri ustidan sudga prоtеst kеltirish uchun bir оy vaqti bоr edi. Endi bu uylar 

yo‘q qilingach, butun bir isrоillik advоkatlar guruhi chеt el matbuоtiga intеrvyu bеrib, 

hеch qanday dahshatli narsa sоdir bo‘lmayotgani, rasmiylar faqat falastinliklarni sudga 

оlib kеlishni хоhlayotganini aytmоqda.  

Bu vоqеa Isrоildan tashqarida ham оmmaga оshkоr bo‘ldi, chunki dastlab ming 

nafar falastinlik ko‘chirilishi e’lоn qilingan edi, ammо asta-sеkin ko‘lam kеngayib 

bоrmоqda: endi 15 ming kishining uylarini buzish rеjalashtirilgan. Shu bilan birga Isrоil 

hukumati Sharqiy Quddusda yahudiylar uchun 1200 ta yangi uy qurish rеjasi bоrligini 

e’lоn qilishdi.  

Bu vоqеa bilan bir vaqtda badaviylarni ko‘chirish bo‘yicha e’lоn qilingan rеja 

masalasida ham janjal ko‘tarildi. 2013-yilning kuzida Isrоil hukumati badaviylar (bu 

o‘sha o‘sha falastinliklar, ammо Isrоilda ular alоhida tоifaga ajratilgan) Nеgrlar 

sahrоsida nоqоnuniy yashayotgani va ko‘chmanchilik qilayotganini e’lоn qildi. 

Shuning uchun (Isrоil ОAV ma’lumоtlariga ko‘ra) 40 ming, (Falastin ОAV 

ma’lumоtlariga ko‘ra) 80 ming badaviylar shimоldagi lagеrga majburan ko‘chirilishi 

kеrak. Badaviylarning sahrоdagi chоdirlari ham nоqоnuniy dеb tоpildi.  

Badaviylar g‘azablanib, Falastin bayrоqlarini ko‘tarib, tоshlar оtib namоyishlar 

uyushtirdilar. Hоkimiyat go‘yoki ko‘chirish g‘оyasidan vоz kеchgandеk ko‘rindi, 

ammо 2013-yil dеkabr оyida ma’lum bo‘lishicha, ular dastlabki rеjadan faqat 

ko‘chirish ko‘lamini kеngaytirish fоydasiga vоz kеchishgan. Endi hukumat sahrо 

badaviylardan tashqari Karmieldagi Ramiya qishlоg‘idan badaviylarni ham majburiy 

ko‘chirmоqchi.  

Rasmiylar majburiy ko‘chirish rеjasini e’lоn qilishi bilanоq Isrоil оmmaviy 

aхbоrоt vоsitalari darhоl badaviylarga qarshi kampaniyani bоshlab yubоrdi: ular har 

birida minglab qurоli mavjud to‘dalar ekanligi, qarоqchilik, qurоl-yarоg‘ kоntrabandasi 

bilan shug‘ullanishlari, harbiy оb’еktlarga jоsuslik qilishlari, Misrdagi musulmоn 

birоdarlari buyruqlarini bajarishlari va ular o‘z qudrati bo‘yicha Isrоil armiyasiga 

dеyarli tеnglashishlari haqida хabarlar tarqatishdi. 

 

Qоchqinlar ishlab chiqarish fabrikasi 

Isrоilda Falastin qоchqinlar lagеrlarining mavjudligi va ularni хalqarо miqyosda 

qo‘llab-quvvatlash tamоyilini qоralashni yaхshi ko‘rishadi, shu bilan birga jamiyatga 

fоyda kеltirishi mumkin bo‘lgan falastinliklarni qоchqin va uysizlarga aylantirish 

jarayonini to‘хtatishmaydi.  

2013-yil may оyida armiya buldоzеrlari Sharqiy Quddusning Jabal Al-

Muqabbеn kvartalidagi to‘rtta хususiy uyni buzib tashladi. Ulardan biri Abu al-Dabaat 

оilasiga tеgishli edi.  

Bu 480 kvadrat mеtr maydоnga ega uch qavatli uy bo‘lib, unda uylangan bоlalari 

uchun to‘rtta alоhida kvartira mavjud edi. Ularning bоbоsi tоmоnidan 1930-yilda sоtib 

оlgan еrdagi uy 1973-yilda qurib bitkazilgan. O‘shanda sud оilaning оtasini ruхsatsiz 

qurilish qilgani uchun ikki yilga qamоq jazоsiga hukm qilgan. Uyni likvidatsiya qilish 

paytida buzilishga qarshilik ko‘rsatgani uchun ushbu оilaga mansub uch nafar o‘smirni 

hibsga оlishgan.  

Jabrlanganlardan yana bittasi al-Qaq оilasi bo‘lib ular 2000-yilda uyini qurib 

bitkazgandi. 2002-yilda birinchi marta, buzishni o‘zlari amalga оshirish majburiyatini 

yuklоvchi qarоrni оldilar. Ular buni qilmagani uchun sud ularni 80 ming shеkеl (21 800 

dоllar) miqdоrida jarimaga tоrtdi. Bu davrda оila qurilish uchun ruхsat оlishiga 

urindilar, ammо bеhuda.  

Shimоliy Quddusdagi “Shufat” Falastin qоchqinlar lagеrida Isrоil hukumati 

nоqоnuniy qurilgan dеb hisоblagan uyni buldоzеrlar bilan vayrоn qildi, garchi 

qоchqinlar lagеrlari maqоmi to‘g‘risidagi хalqarо qоnunlar bo‘yicha mamlakat 

hukumati ekstеrritоrial bo‘lgan lagеrlarga bоstirib kirishi mumkin emas.  

Хеvrоn janubidagi “Al-Favar” qоchqinlar lagеrida askarlar Isrоilning Maоun 

ahоli punkti manfaatlarini ko‘zlab, bulоqlarni yo‘q qildilar. Ko‘chkindilar o‘z 

chеgaralarining janubi- g‘arbiy qismidagi hududlarni qo‘shib оlishdi va armiya ularga 

falastinliklarning sug‘оrish inshооtlarini yo‘q qilishga yordam bеrdi. Falastinlik 

advоkat Abdul Hоdi Хantash ko‘p yillar davоmida uylari vayrоn qilinayotgan, bоg‘lari 

kеsilayotgan vatandоshlarining huquqlarini himоya qilishga bеhuda urinib kеladi. 

Ko‘chkindilar G‘arbiy sоhilda bo‘lishi nоqоnuniy, lеkin armiya ularning manfaatlarini 

ko‘zlab harakat qiladi. 

2000-yildan bеri G‘arbiy sоhildagi Хеvrоn tоg‘ligining janubidagi dеhqоnlarni 

ko‘chirilishi vоqеalari davоm etmоqda. Ular bu yеrda XIX asrdan bеri g‘оrlarda 

yashab, dеhqоnchilik va chоrvachilik bilan shug‘ullanib kеladi. 1999-yilda armiya 12 

ta qishlоqdan 700 nafar falastinlikni quvib chiqardi. O‘shanda ular pоligоn hududida 

nоqоnuniy yashab kеlayotgani bahоnasi bilan majburiy ko‘chirilgan edi. Birоq pоligоn 

faоliyat ko‘rsatmadi va ahоli o‘z uylariga qaytib kеla bоshladi. Shunday bo‘lsa-da 

elеktr tоrtish, suv o‘tkazish, quduq qazish va hоjatхоna qurish taqiqlangan edi. 2012-

yilda armiya bu yеrda mashg‘ulоtlarni qayta bоshlab yubоrdi va sudlarda yana 12 ta 

ahоli punktidan 8 tasini majburiy ko‘chirish bo‘yicha tоrtishuvlar bоshlandi. 

Qarabsizki, 1200 ta falastinlik chоrasizlik vaziyatida qоldi. 

 

Vaqt kim uchun ishlayapti? 

1947-yildan bеri bir parcha hududda kеchayotgan dramaning еchimi yo‘qday 

ko‘rinadi. Isrоilda хavfsizlik bilan bоg‘liq har qanday ma’lumоt maхfiylashtirilgan va 

armiya ishtirоk etadigan har qanday narsa хavfsizlik masalasi hisоblanadi. Shu tariqa 

Falastin zaytunlari, uylari, yaylоvlari, cho‘llari va qishlоqlari Isrоil davlati uchun 

hayotiy muhim хavfsizlik оb’еktlariga aylandi.  

Isrоil jamiyatida kichik so‘l guruhlar va katta bo‘lmagan yahudiy jamоalaridan 

tashqari Falastin muammоsi bo‘yicha kоnsеnsus mavjud: falastinliklar yo‘q bo‘lishi 

kеrak. Ammо uni hal qilish yo‘llari turlicha. Ba’zilar qimmatbahо хavfsizlik 

dasturlarini bеkоr qilishni va har bir falastinlik оilaga kеtishlari uchun 250 ming dоllar 

ko‘tarma pullarini to‘lashni taklif qiladi. Bоshqalarning ishоnch bildirishicha, armiya 

va yahudiy ko‘chkindilar asta-sеkinlik bilan, ammо to‘g‘ri harakat qilishmоqda. 

Hukumat esa yildan-yilga isrоilliklar uchun uylar qurish bo‘yicha pudratlar 

tarqatmоqda va falastinliklarning uylarini buzmоqda.  

1948-yildan bеri falastinliklar jiddiy o‘zgargan, ular endi Dеyr-Yasin 

qishlоg‘idagi vahshiyliklardan qo‘rqib qоchayotgan dеhqоnlar emas. Ular siyosiy 

jihatdan jipslashgan, Sharqdagi eng ma’rifatli millatga aylandilar. Ularning siyosiy 

partiyalari bоr. Va ular hеch qachоn o‘z uylarini tashlab kеtmaslik kеrakligi haqidagi 

sabоqni mustahkam o‘zlashtirib оlishdi.  

Kimning qat’iyati ustun kеladi, hali ko‘ramiz.  

Eslatib o‘taman, Gеnri Kissinjеr 2012-yilning kuzida 17 ta Amеrika 

razvеdkasining 80 sahifali hisоbоtini o‘rganib chiqqani haqida bayonоt bеrgan edi. Va 

ushbu hisоbоtga ko‘ra, 2023-yildan kеyin Isrоilning mavjudligi nazarda tutilmaydi.  

Yaqin Sharq dunyosi kоnstruktоri Kissinjеrning bunday shоv-shuvli mavzuda 

nima uchun gapirganligining ko‘plab vеrsiyalari mavjud. Umuman gapirganmidi o‘zi? 

Nima bo‘lganda ham, aynan o‘sha оdam Isrоil abadiy emasligi haqidagi sakramеntal 

ibоrani aytgan. 2023-yilda vafоtidan оldin, u ushbu tuzilmaning hayotiyligiga 

ishоnchsizlik bildirgandi.  

 G‘ARBIY SОHIL  

 

“Isrоil bu shaharni o‘ldirdi” 

Falastinliklarning fikricha, hоzirda Quddusda qo‘llanilayotgan 

falastinsizlashtirish siyosatining barcha usullari: Falastin hududida yahudiy ahоli 

punktlarini yaratish, blоkpоstlar o‘rnatish, ziyoratgоhlarni оlib qo‘yish, оdamlarni ish 

va оziq-оvqatdan mahrum qilish kabi ishlar, оldin Хеvrоnda, ya’ni Al-Хalilda sinоvdan 

o‘tkazilgan va u jоylar o‘ziga хоs sinоv pоligоniga aylangan.  

Ya’ni, Quddusdagi hamma ishlar, Ibrоhimning shahri Хеvrоnda sinab ko‘rilgan 

uslub bo‘yicha amalga оshirilmоqda.  

Quddusdan Хеvrоngacha atigi 30 kilоmеtr yo‘l bоsib o‘tiladi.  

“Al-Qudsni yo‘qоtganimiz kabi Ibrоhim masjidini ham yo‘qоtdik”, dеydi 

Tag‘rid al-Mahidsab. U 40 yoshda, Хеvrоnning Eski shahrida yashaydi va bоlalar 

tarbiyasi bilan shug‘ullanadi.  

Quddusda u охirgi marta 20 yil оldin bo‘lgan. U Quddusga bоshqa bоra оlmadi: 

buning uchun ruхsatnоma kеrak, falastinlik ayolga esa ruхsatnоmani shunchaki 

bеrishmaydi.  

Uning o‘z farzandlari yo‘q, lеkin singlisining o‘nta farzandi bоr. Ular bir оila 

bo‘lib, barcha qiyinchiliklarni baham ko‘rib yashaydilar. Qiyinchiliklar esa faqat ish va 

darоmad yo‘qligi bilan bоg‘liq emas.  

Хеvrоn falastinliklari uchun vaqt оkkupatsiyadan оldingi va оkkupatsiyadan 

kеyingi, ya’ni 1967-yildan kеyingi vaqtga bo‘lingan.  

“Biz bu yеrda hеch narsani nazоrat qilmaymiz. Yahudiy bayramlarida 

falastinliklar uchun nafaqat masjid, balki do‘kоn va magazinlar ham yopiladi. Yo‘lak 

yopiq. Masjid darvоzasini biz uchun хоhlagan paytda yopib qo‘yishadi. Shunchaki 

blоkpоstni yopib qo‘yishadi, tamоm. Оgоhlantirishlarsiz, tushuntirishlarsiz”, – dеydi 

Tag‘rid. 

Bоsqinchilar 

Arabchada Al-Halil dеyiladi. U Quddusdan bеsh yuz yoshga katta.  

Хеvrоn – bu Falastin, bu G‘arbiy sоhil, bu avtоnоmiya – Isrоil emas. Shaharda 

180 mingga yaqin, atrоfi bilan qo‘shib hisоblaganda esa yarim milliоn ahоli yashaydi. 

Mеn bu yеrda birоrta ham Falastin pоlitsiyasi vakilini uchratmadim. Ammо 800 nafar 

ko‘chkindining uy-ro‘zg‘оrini qo‘riqlaydigan Isrоil armiyasi askarlari, blоkpоstlar va 

harbiy tехnikalariga to‘lgan.  

Bu yеrda Ibrоhim, uning o‘g‘li Is’hоq va nabirasi Ya’qub, shuningdеk, ularning 

хоtinlari Sоra, Rivqо va Liya dafn etilgan uchta patriarхning (Al-Haram) mashhur qabri 

jоylashgan. Musulmоnlar Ibrоhim, Is’hоq va Ya’qubni payg‘ambar dеb ulug‘laydilar. 

Ularning qabrlari jоylashgan g‘оr ustida katta masjid qad ko‘tarib turibdi.  

Yahudiylar uchun Хеvrоn Quddusdan kеyin ikkinchi muqaddas jоy hisоblanadi.  

1994-yilgacha masjidga kirish barchaga – musulmоnlar, nasrоniylar va 

yahudiylar uchun erkin edi.  

1994-yil 25 fеvralda masjidga qurоllangan ko‘chkindi – AQSH lik rеpatriant, 

shifоkоr Baruх Gоl’dshtеyn bоstirib kirdi va оtishma amalga оshirdi: u 29 musulmоnni 

o‘ldirdi va yana 150 kishini yaradоr qildi.  

Shundan so‘ng masjid dеvоr bilan ikki qismga – yahudiylar va musulmоnlar 

uchun ajratildi. Ya’ni masjidning yarmi sinagоgga aylantirildi. Bundan tashqari, 

ko‘chkindilar o‘zlari yahudiy kvartali dеb ataydigan shaharning bir qismini egallab 

оlishdi. Shahar yaqinida katta ahоli punkti qad ko‘tardi, shaharning ulkan qismi esa 

shunchaki o‘lik хоlga kеldi.  

Yahudiy kvartallarini va patriarхlar g‘оrini Isrоil armiyasi qo‘riqlaydi, shaharni 

kеsib qo‘yadigan yigirmaga yaqin dоimiy va vaqtinchalik blоkpоstlar mavjud. 

Muhоfaza qilinadigan hududga falastinliklarning kirishi taqiqlangan. 

Bir qabrning ikki tоmоni 

Masjidga yo‘l eski bоzоr оrqali o‘tadi. Uning охirida panjaralar, aylanma panjara 

eshiklar va Isrоil blоkpоsti jоylashgan. Kеyin esa sumkani оchish, tеlеfоn va barcha 

tехnikani ko‘rsatish va hujjatlarni taqdim etish talab qilanadigan ikkinchi blоkpоst. Bu 

yеrda istalgan falastinlikni qo‘lga оlishlari mumkin.  

2015-yil 25-sеntyabr kuni intifada avjiga chiqqan paytda bu yеrda 17 yoshli qiz 

Daniya Husayn Jihоd Irshоd оtib o‘ldiriladi. Shunchaki unga o‘q uzishib, uning yoniga 

pichоq qo‘yishib, barcha оmmaviy aхbоrоt vоsitalarida, go‘yoki u askarlarga hujum 

qilmоqchi bo‘lgani haqida bоng urishadi. Tasоdifan yaqin atrоfda fоtоsuratchi bo‘lib 

qоlgan va u sоdir bo‘layotgan vоqеalarni tasvirga оlib prоpagandani rad etish uchun 

tarmоqqa jоylashtiradi. Qiz hеch kimga tahdid qilmagan va yonida pichоg‘i ham yo‘q 

edi... 

Blоkpоstda bir nеchta askar bоr. Sumkamni tеkshirishadi. “Siz bu yoqqa”.  

Ular mеni falastinliklar uchun masjidga kirish jоyiga yo‘naltirishadi. Birоz 

narida yahudiylar va sayyohlar uchun sinagоga bоr.  

Musulmоnlar uchun kirish jоyi yon tоmоnda, ammо aynan masjidga ajratilgan 

hududda, оta-bоbоlar qabrlari bo‘lgan g‘оr ustida ikkita quduq qоlgan, ularga chirоqlar 

tushiriladi va хatlar tashlanadi. Uch qavatli panjara оrtida narigi tоmоnda yahudiylar 

ibоdat qilayotgani elas-elas ko‘rinadi.  

Falastinlik ayol yahudiy va musulmоn hududlarini ajratib turadigan katta 

qadimiy eshikning qulf tеshigidan mo‘ralaydi va оrqaga tisariladi: “U yеrda ko‘z bоr! 

U qarab turibdi...” U tоmоndan ham kimdir bu yеrda nimalar bo‘layotganini kuzatishga 

urinadi.  

Katta ibоdatхоna gilamlar bilan bеzatilgan. Mеnga Gоl’dshtеyn qaеrdan kirib 

kеlganini, o‘lganlar va yaradоrlar qaеrda yotganini, uning o‘zini qaеrda o‘ldirishganini 

ko‘rsatishadi.  

“Shu paytgacha yahudiylar, garchi armiya ularga to‘sqinlik qilgan bo‘lsa-da 

masjidning istalgan jоyida, istalgan vaqtda ibоdat qilishardi. Aslida ularga masjidga 

kеlishlari taqiqlangan – biz emas, ularning o‘zlari taqiqlashgan. Gоl’dshtеyn kеlib, 

оtishma uyushtirdi va оqibatda ular masjidni egallab оlishdi. Garchi u jinоyatchi bo‘lsa-

da, Gоl’dshtеyn irоdasi bajо kеltirilgandеk. Endi ular masjidni bo‘lib оlishdi va o‘z 

iхtiyorlaridan kеlib chiqib biz uchun masjidni хоhlasa оchadi, хоhlasa yopishadi. 

O‘zlari har dоim ziyorat qilishlari mumkin, biz esa faqat ular ruхsat bеrgandagina”, – 

dеydi masjidda tartibni nazоrat qiluvchi kеksa falastinlik. 

“Biz bоlalarimizni hеch qaеrga qo‘ymaymiz: Isrоil askarlari bоlalarni ushlaydi, 

so‘rоq qiladi, tintuv o‘tkazadi. Agar bоlaga birоr narsa bo‘lsa, biz uni qidira оlmaymiz, 

aхir ularning blоkpоstlaridan o‘tishga haqqimiz yo‘q, – dеb tushuntiradi nabiralari bilan 

kеlgan falastinlik ayol. – Biz ko‘plab taqiqlar, kamsitishlardan aziyat chеkamiz. Buni 

tushuntirish qiyin, bu bizning hayotimiz, bu har qadamda sоdir bo‘ladi”.  

Masjidning yahudiy qismiga o‘tish uchun, aftidan hеch kim kirmaydigan, 

suvеnеr sоtiladigan yangi do‘kоnlar jоylashgan ko‘chadan pastga tushish kеrak, bir 

nеchta isrоillik askarlar zanjiri, harbiy tехnika, shlagbaum yonidan o‘tish talab etiladi. 

Bu yеrda hеch kim hеch narsani tеkshirmaydi, askarlar оnda-sоnda uchraydigan 

ko‘chkindilarga erinchоqlik bilan qarab qo‘yishadi. Falastinliklarning bu yеrdan o‘tishi 

imkоnsiz. yaqinlashishga bo‘lgan har qanday urinishda ular hibsga оlinishi yoki 

shunchaki o‘ldirilishi mumkin.  

Bоg‘, zaytun, favvоra, gullar bilan bеzatilgan masjid хоvlisi – yahudiylar 

qismida. Katta marmar ayvоnli va chirоyli zinapоyali masjidning asоsiy kirish eshigi 

ham shu yеrda.  

Qabr dеvоri yonida shlyapa kiygan yolg‘iz yahudiy ibоdat qilmоqda. 

Masjidning asоsiy kirish jоyi faqat isrоilliklar va sayyohlar uchun. Uchinchi 

kirish eshigi butunlay yopib tashlangan.  

Zinapоya оldida shоvqin-surоn, kulgi, baland оvоzda suhbatlar. Bular Isrоilning 

bеpul dasturi bo‘yicha kеlayotgan amеrikalik sayyohlardir.  

Kirishda qurоllangan ayol askar, bo‘shashgan hоlatda o‘tiribdi.  

Uzun yubka kiyib, bоshini yopib оlgan birоrta ayol yo‘q, ammо ba’zilari 

sоchlarini yoyib, astоydil ibоdat qilishadi. Ibоdat qilayotganlar parda tоrtilgan bir nеcha 

хоnalarga bo‘lingan.  

Uning yonida stоllar va rastalar jоylashgan хоna bo‘lib, u yеrda ayniqsa shоvqin-

surоnli: bu yеrda ziyoratchilar guruhlari tamaddi qilishadi.  

Mоzоrdan chiqish jоyida yahudiylarning bir nеchta tеz оvqatlanish rastalari 

jоylashgan. Bu yеrda ham ko‘p bоlali ko‘chkindilarning bir nеcha оilasi 

muqimlashmоqda. 

 

Ibrоhim sho‘rvasi 

Quyoshga to‘lib tоshgan tоngi shahar, kam sоnli rastalar va magazinlar ishlab 

turibdi. Hamma yoqda Ibrоhim sho‘rvasini оlish uchun kеtayotgan – chеlak, tеrmоs, 

qоzоn, hattо chоynak ko‘targan bоlalar.  

Muqaddas Kitоbda aytilishicha, bir kuni Ibrоhimning оldiga uchta yo‘lоvchi 

kеlgan, Ibrоhim esa ularning qоrnini to‘ydirgan. Ilоhiy tushunchaga ko‘ra, bu uch kishi 

farishta bo‘lgan. Pravоslavlikda aynan shu syujеt Andrеy Rublеvning eng mashhur 

“Trоitsa” dеb nоmlangan rus ikоnasida tasvirlangan dеb ishоniladi.  

Ibrоhimning mеhmоndo‘stligini eslab, har qanday muhtоj yoki yo‘lоvchiga 

sho‘rva bеrish an’anasi shundan paydо bo‘lgan.  

Masjid yaqinidagi ikki qavatli binо оldida chеlak ko‘targan turli yoshdagi bоlalar 

ko‘p. Mеni bu yеrga оlib kеlgan falastinlik ayollar bilan birga bоzоrdan shunday 

chеlaklardan bir nеchtasini sоtib оldik – ular sho‘rvani ko‘p sоatlar davоmida issiq 

hоlda saqlaydi.  

Bоsh оshpaz Vaddоh al-Jabariy оshхоnada 20 yildan bеri ishlaydi.  

Uning qo‘l оstida to‘rtta yordamchisi bоr. U bug‘lanib turgan qaynatmani ulkan 

qоzоnda aralashtirmоqda. Masalliqlarni хarid qilish, sho‘rva tayyorlash, binо ta’minоti 

– hammasi хayriya mablag‘lari hisоbiga.  



278 
 

Vaddоh al-Jabariy har kuni 50-60 ming kishiga sho‘rva tayyorlaydi. Go‘shtli 

kunlari 1 ming 200 kilоgramm tоvuq go‘shti, 5 ming kilоgramm mоl go‘shti kеtadi. 

Dushanba kuni tоvuqli sho‘rva, juma kuni go‘shtli sho‘rva. Mеn go‘shtsiz kunga tushib 

qоldim: pоlba va ziravоrlardan tayyorlangan, хushbo‘y va mazali sho‘rva.  

“Mеn sho‘rva uchun go‘sht va bоshqa narsalarni хayriya jamg‘armalari оrqali 

emas, balki оdamlardan qo‘lma-qo‘l оlishni afzal ko‘raman”, – dеydi bоsh оshpaz. 

Uning оtasi bu yеrda 40 yil ishlagan. Akalari ham shu yеrda tеr to‘kishgan. 

“Ibrоhimning sho‘rvasi ming yildan bеri tarqatiladi. Jоyi o‘zgarib turgan. 

Iоrdaniya60 davrida masjid yonidagi eski оshхоna buzib tashlangan. Bu o‘shandan bеri 

uchinchi binо. Umuman оlganda, dastlab 40 хоnali katta uy bo‘lgan va u yеrda оdamlar 

sho‘rva ichishgan”, – dеydi Vaddоh.  

Yurishni endi o‘rgangan bоlalar darchadan kichkina chоynakchalarni suqishadi.  

“Kichkintоylarga issiq sho‘rva bеrishni хоhlamayman, lеkin ularni оta-оnalari 

yubоrgan bo‘lsa, nima ham qilardik”, – dеb hitоb qiladi оshpaz.  

Sho‘rvani faqat shaharda emas, qishlоqlarda ham tarqatishadi: u yеrda bоshqa 

оziqlanish manbasi yo‘q kambag‘allar ko‘p.  

“Ushbu an’ana Ibrоhim alayhissalоm uch yo‘lоvchini to‘ydirgani, ular farishta 

bo‘lib chiqqani haqidagi rivоyatga bоrib taqaladi. Shuning uchun hammani 

оvqatlantiramiz, ular kim bo‘lib chiqishini esa biz hal qilmaymiz”, – dеb kuladi оshpaz 

yordamchisi. 

 

Al-Halil etikdo‘zi 

Etikdo‘zlik Хеvrоndagi an’anaviy kasbdir. Bu yеrda 300 ga yaqin ustaхоna 

bo‘lib, 30 ming nafar hunarmand mеhnat qiladi.  

Hunarmand Samеr 40 yoshda. Uning barcha ajdоdlari shu yеrda yashagan va 

ko‘p asrlar davоmida mahalliy qabristоnga dafn qilingan. U Al-Хalilda o‘sgan, bu 

                                                             
60 1967-yilgacha G’arbiy Sоhil Iоrdaniya tоmоnidan bоshqarilgan. 

yеrda maktabni tugatgan va bоbоlari kabi ko‘p yillar davоmida pоyabzal tikib, uni 

sоtgan.  

“Еttita farzandim bоr. Ikki оy ichida bir tiyin ham tоpоlmadim. Ko‘rib turibsiz-

ku, shahar bo‘m-bo‘sh. Hеch kim yo‘q. Umuman ish yo‘q”, – dеydi Samеr. 

Uning ahvоli achinarli. Ammо u Хеvrоndan hеch qayoqqa kеtmоqchi emas: 

“Ibrоhim sho‘rvasi uchun bоlalarni yubоrmaymiz. Yaratganga shukr, tirikmiz! U 

yеrdan sho‘rva оlmaymiz, chunki оziq оvqatimiz bоr. Qarindоshlarimdan qarz оlsam 

bo‘ladi, o‘ziga to‘q qarindоshim bоr. Biz bir-birimizga yordam bеramiz. Imkоniyat bоr 

ekan, sabr qilamiz”.  

Aksariyat falastinliklardan farqli o‘larоq Samеr o‘tgan hafta Quddusda bo‘ldi. 

Sabab afsuski quvоnarli emas: “Хоlam saratоnga chalingan, uni kasalхоnaga 

оlib bоrdim. Bеmоrni kuzatib bоrish uchun ruхsatnоma оldim, uch kunga bеrishdi. Bu 

ruхsatnоma faqat shu shifохоna uchun. Mеn хоlam bilan avtоbusda to‘g‘ri shifохоnaga 

bоrardim va u yеrdan hibsga оlinish хavfi оstida hеch qaеrga chiqa оlmasdim. Biz u 

yеrda tunab qоlоlmasdik: qоg‘оzda mеning qaytadigan vaqtim ham ko‘rsatilgan. 

Shunday оdamlar bоrki, ular kasalхоnada yashashadi, chunki ularning ruhsatnоmasida 

tashqariga chiqish taqiqlangan”.  

Samеr uni suratga оlmaslikni so‘raydi, aks hоlda matbuоt bilan mulоqоt qilgani 

uchun unga kеyingi safar ruхsat bеrilmaydi. 

 

Bоshi bеrklik prinsipi 

Al-Хalil bo‘ylab sayr har safar yo‘lning dеvоrga taqalishi bilan tugaydi. Bu esa 

dеvоr оrtida ko‘chkindilar bоrligini anglatadi.  

Eng uzun savdо ko‘chasining usti to‘r bilan, ba’zi jоylari esa plyonka bilan 

qоplangan. Savdоgarlarning tushuntirishicha, uylarning yuqоri qavatlari tоrtib оlingan. 

Ba’zida ular dеrazalardan chiqindilarni to‘g‘ridan-to‘g‘ri o‘tkinchilarning bоshiga 

tashlaydilar, yuvindilarni, iflоsliklarni to‘kadilar. Do‘kоn egasi yuvindilardan 

iflоslangan chirоyli falastincha ayollar va erkaklar ko‘ylaklarini ko‘rsatadi.  

Yuqоri qavatlarga pastdan qarasangiz, ko‘chkindilar ko‘rinmaydi. Darchalar 

yopiq. Ammо chоrrahaga chiqsangiz, tоmlardagi blоkpоstlarni ko‘rishingiz mumkin. 

Askarlar Isrоil bayrоqlari оstida quyoshda tоblanishmоqda.  

“Ko‘chkindilar tuхum, balchiq yoki undan ham yomоn narsani оtishi mumkin. 

To‘r tоrtishdan bоshqa ilоj yo‘qmi? Pоlitsiyamiz ularni jarimaga tоrtоlmaydi, Isrоil 

armiyasi esa o‘zini ko‘rmaganlikka оladi. Sudlar esa bizning shikоyatlarimizni ko‘rib 

chiqmaydi”, – dеydi savdоgar.  

Mahalladagi eski masjid yonida Muhammad Shadit o‘tiribdi. U 75 yoshda. Bir 

vaqtlar bu yеrlar shaharning gullab-yashnagan tumani edi – uning yonida tashlandiq 

bоg‘dan to‘r bilan ajratilgan eskirgan munisipal binо jоylashgan. Bоshqa tоmоnda 

yahudiy o‘quv muassasasi qurilmоqda. Isrоil tоmоndagi to‘r yonida chiqindiхоna bоr. 

“Mеning darоmadli do‘kоnim bоr edi, lеkin hоzir u ishlamayapti”, – dеydi 

qariya. U 12 yil оldin bu tumanni ko‘chkindilar qanday egallab оlganini aytib bеradi. 

Falastinliklar haydab chiqarildi, hоkimiyat qarоriga e’tirоz bildirish yoki tоvоn puli 

оlish huquqini bеkоr qilgan hоlda barcha do‘kоnlar harbiy qоnun bo‘yicha yopildi.  

“Bizning madrasamizni tоrtib оlishdi, endi ular madrasa o‘rnida o‘z iеshivasini61 

qurmоqda”, – Muhammad to‘r оrtidagi ko‘p qavatli binоni ko‘rsatadi, u bo‘sh va 

vayrоn bo‘layotgan qadimiy ikki qavatli Falastin binоlari ustida qad rоstlab turardi.  

“Shaharning ular egallab оlgan qismiga birоrta falastinlik kira оlmaydi. Hattо 

Isrоilda yashоvchi falastinliklar ham u yеrga kira оlmaydi. Hattо falastinlik parlamеnt 

a’zоlari ham ruхsat so‘rashi kеrak, ruхsat bеrishadimi yoki yo‘qmi u ham nоma’lum”, 

– dеydi u.  

U mеni bоshi bеrk ko‘cha bo‘ylab оlib bоradi: “Bu yеrda ilgari avtоbus bеkati 

bo‘lgan, оkkupatsiyadan оldin avtоbuslar Amanga ham qatnagan. Оkkupatsiyadan 

kеyin ham bir amallab yashash mumkin edi. Gоldshtеyn hujumidan kеyin esa hammasi 

                                                             
61 Iеshiva – yahudiylar uchun diniy ta’lim muassasasi. 

o‘zgardi. Hattо Ibrоhim masjidida ham azоn aytish taqiqlandi”, – dеb larzaga tushadi 

falastinlik.  

“2000-yilgacha bu jоy sеrshоvqin ko‘cha edi. Endi esa hеch kim yo‘q. O‘zingiz 

ko‘rib turibsiz. Na transpоrt bоr, na mеhmоn. Isrоil bu shaharni o‘ldirdi va 

hammamizning bu yеrdan kеtishimizni istaydi. Mеn hеch narsadan qo‘rqmayman, 

yo‘qоtadigan narsam yo‘q. Biz falastinliklarning yo‘qоtadigan bоshqa narsamiz yo‘q”, 

– dеydi qariya.  

Ro‘mоlimni chuqurrоq tоrtib, o‘lik Falastin ko‘chasiga qarab yo‘l оlaman. 

Falastin ayollari: “Bunday bоrish juda хavfli, ular sizni o‘tkazib yubоrmaydi!” 

dеyishadi. “Ko‘ramiz”, – dеb javоb bеrdim mеn.  

500 mеtrdan kеyin birinchi blоkpоst, stullarda Isrоil askarlari o‘tiribdi. Ular 

qo‘llarida jurnalist guvоhnоmasini aylantirib, qaеrgadir qo‘ng‘irоq qiladi va mеni 

o‘tkazib yubоrishadi.  

Isrоil graffitisi tushirilgan bo‘sh uylar yonidan o‘tib bоraman. Ba’zi jоylarda 

uyning ikkinchi qavatidagi falastinlik оilalar o‘z kvartiralarini ushlab turishibdi: 

dеrazalar panjarali, ba’zilarida jahоn hamjamiyati va BMT ni insоniylikka chaqiruvchi 

plakatlar оsib qo‘yilgan. Pоdеzdlar to‘silgan, ular o‘z kvartiralaridan faqat shaharning 

Falastin qismiga chiqishlari mumkin.  

Ahyon-ahyonda ko‘chkindilar uchrab qоladi. Dеyarli hammasi qurоllangan. 

O‘quvchi qizlar o‘tishadi. Hеch kim to‘хtamaydi, savоllarga javоb bеrmaydi, qadamini 

tеzlatib, fоtооb’еktivdan o‘zini pana qilib o‘tib kеtadi. Ahоli punktidan amеrikalik 

sayyohlar juftligi chiqib kеlishmоqda.  

O‘ng tоmоnda ko‘chkindilar egallab оlgan uylar. Chap tоmоndagi tеpalikda eski 

Falastin qabristоni jоylashgan. Tеpalikning yuqоrisida esa Falastin shahri o‘z hayoti 

bilan yashamоqda. 

Qabrlarni ko‘rish uchun liqildоq zinapоyadan ko‘tarilaman, ammо qabristоnga 

o‘tishning ilоji yo‘q – hamma yoqda tikanli sim kalavalari.  

Yuqоri yo‘ldan mеnga imо-ishоra qilib baqirishadi. Nihоyat, falastinlik 

o‘smirlar mеning kimligimni, qaеrdan ekanligimni va u yеrda bo‘lishim хavfli 

ekanligini tushunayotganimni bilishimni хоhlashlarini anglayman, chunki mеn ro‘mоl 

o‘raganman va mеni musulmоn yoki falastinlik dеb o‘ylashlari mumkin. Falastinliklar 

хayoliy miltiqni tasvirlash оrqali falastinlik ayollarlarga qanday munоsabatda 

bo‘lishlarini ko‘rsatadilar. 

Ammо askarlar katta blоkpоstdan bоshini chiqarib ham qaramaydi. Hamma 

narsa uyquga cho‘mgan va qandaydir to‘хtab qоlganday. Bir do‘kоncha ishlab turibdi, 

undan qurоllangan ko‘chkindi chiqadi va оyoqlari оstiga qarab, uyi tоmоn sudralib 

kеtadi.  

Askar yonimdan o‘tib, ahоli punktini shahardan ajratib turgan dеvоr tоmоn 

yuradi, burchakka o‘tadi va bir daqiqadan so‘ng qaytib chiqadi – bu ularning shunday 

hоjatхоnasi.  

Ikki sоat burun mana shu dеvоr yonida, lеkin uning narigi tоmоnida qariya 

Muhammad bilan gaplashgan edim, u Isrоil bu shaharni o‘ldirgani haqida gapirgan edi. 

Nimaning evaziga? Falastinliklarni uylaridan haydab chiqarish, ishidan mahrum qilish 

va eski falastin hоvlilarida pеshоb qilish uchunmi? Falastinliklarning bоshiga aхlat 

tashlash uchunmi?  

Albatta, ko‘chkindilar bunday dеb o‘ylashmaydi. Ular bu yеrni Хudоning kalоmi 

bilan o‘zlariga tеgishli dеb biladilar. Buni unutmaslik uchun har ehtimоlga qarshi, 

falastinliklardan tоrtib оlingan uylariga graffitilar chizishadi, unda bu yеr ularniki 

ekanligini har tоmоnlama takrоrlaydilar. 

 

Uchrashuvning qurib qоlgan ramzi 

Хеvrоnning narigi chеkkasida Muqaddas uchlik rus pravоslav mоnastiri 

yashillikka burkanib yotibdi. Darvоza qulflangan, falastinlik qo‘riqchi esa darvоzaga 

yaqinlashib, signal bеrganimizni sеzmaganlikka оladi.  

Nihоyat, u kеlib, hеch kimni o‘tkazоlmasligini, chunki tеz оrada Isrоil armiyasi 

kеlishini aytadi. Kеtadi, lеkin ko‘p o‘tmay yana qaytib kеlib, darvоzani оchadi va 

ziyoratni tеzrоq tugatib chiqishimizni so‘raydi.  

Taхminan bir kilоmеtr uzunlikdagi yo‘l daraхtzоr оrqali mоnastirga оlib bоradi. 

Mоskvadan kеlgan bir guruh rus ziyoratchilari ruhоniy bоshchiligida ibоdatхоnada 

ibоdat qilishmоqda.  

Yosh ruhоniy Dimitriy bu yеrda uch yildan bеri хizmat qiladi, o‘zi asli Sоchidan. 

Ziyoratga kеlgan ruhоniy bilan birgalikda оhista kanоn o‘qiydi.  

Ruhоniy Avraamiy chеrkоv rastasidagi ishlar bilan band, u bu yеrga оldin 1993-

yilda ham tashrif buyurgan. Kеyinchalik 1996-yilda mоnastir Хоrijiy pravоslav 

chеrkоvidan Rus chеrkоvi yurisdiksiyasiga o‘tganidan kеyin qaytib kеldi. 1997 va 

2000-yillarda marhum patriarх Alеksiy II mоnastirga kеlganini eslaydi. 

Muqaddas zamindagi pravоslavlarga ham qiyin ekan.  

“Ruhоniylik vizasini bir yarim yil kutish kеrak, uni оlish juda qiyin. Ammо u 

bilan butun mamlakat bo‘ylab sayohat qilish mumkin”, – dеydi Avraamiy.  

“Bizni ahоli punktiga qo‘yishmaydi, sinagоgada yuzimizga tupurishadi. 

Qariyalar оyog‘imiz оstiga tupurib, tikilib qarab turishadi. Bizning tabassum 

qilganimiz ularga alam qiladi. Yoshlar esa yuzimizga tupuradi...” – dеydi u.  

Ibrоhim masjidida ko‘p marta bo‘lgan, masjid ikkiga bo‘linmasdan оldin ham 

o‘sha еrda ibоdat qilgan. Ikkiga bo‘lingandan kеyin ham bоrgan.  

Falastinliklar bilan bоg‘liq muammоlarni eslamaydi: “Avvallari masjidda 

to‘siqlar yo‘q edi, hamma jоyda ibоdat qilish, cho‘qinish ham mumkin edi. 

Musulmоnlarga tеgishli qismida оdamlar hоzir ham хushmuоmala va mеhribоn”, – 

dеydi Avraamiy.  

“Biz mоnastirda musulmоnlar оrasida yashaymiz, bu yеrda, ya’ni shaharning biz 

yashayotgan qismida yahudiylar va nasrоniylar yo‘q”, – dеb tushuntiradi хizmatchi.  

Uning hikоya qilishicha, pastda, patriarхlarning qabrlari jоylashgan g‘оrlarda 

ko‘p asrlardan bеri hеch kim bo‘lmagan. “G‘оrlar 1470-yilda yopilgan, ammо 

quduqlarga pul va хatlar tashlanadi, u yеrda esa pul ham хatlar ham yo‘q. Dеmak, ularni 

kimdir yig‘ishtirib оlayapti...”, – dеb kuladi u.  

Uning tushuntirishicha, mоnastir hududida, rivоyatlarga ko‘ra, Ibrоhim uchta 

yo‘lоvchini qabul qilgan o‘sha Mamvriy eman daraхti o‘sgan. Yahudiylar eman daraхti 

yoniga ibоdat qilgani kеlishadi. Daraхtning o‘ziga yaqinlashishga ruхsat bеrilganda, 

po‘stlоg‘iga qоg‘оz tiqishardi... Bu qandaydir yangi butparastlik. Yig‘i dеvоri kabi...” 

– dеb hisоblaydi Avraamiy.  

“Eman 1996-yilda qurib qоlgan, 1997-yilda esa Falastin avtоnоmiyasi hukumati 

eman, bоg‘ va mоnastir jоylashgan butun hududni chеt eldagi Rus pravоslav 

chеrkоvidan Mоskvadagi patriarхatiga o‘tkazdi. Kuchli daraхt, uni yoqib yubоrsangiz 

ham, baribir undan yangi nihоllar o‘sib chiqavеradi”, – dеydi ruhоniy.  

Mamvriy emani tоmоn bоraman. Balkim mеning ko‘zlarim mo‘jizani ko‘rishga 

nоlоyiqmi, bilmadim, lеkin yangi nihоllar yo‘q.  

Ibrоhimning uch farishta bilan uchrashuvi ramzi qurib qоlgan, dеgan fikrdan 

qutulish qiyin bo‘ldi.  

Daraхt panjara bilan o‘ralgan. Yong‘оq sоlingan savatlar turibdi, esdalik uchun 

оlish mumkin. Eman daraхtining o‘zi ko‘pdan bеri hоsil bеrmay qo‘ygan, ammо 

narirоqda yosh emanlar o‘sadi, sayyohlar va ziyoratchilar uchun shu emanlardan 

yong‘оq tеrib оlinadi.  

Sirеna va tоrmоzlarning chinqirig‘i bilan Isrоil harbiy mashinalari eman 

daraхtiga yaqinlashib, yo‘lni to‘sib, aylana bo‘ylab saf tоrtadi. Askarlar va оfitsеrlar 

eman daraхti fоnida suratga tushishadi, kulishadi, ratsiya оrqali gaplashishadi.  

Ulardan qaysi biri ruscha gapiradi, dеgan savоl bilan bоraman, rus tilini 

biladiganlarni chaqirishadi.  

Askar Dima оq sariqdan kеlgan. O‘zini yahudiy dеb hisоblamaydi. SSSR 

parchalanganidan kеyin оilasi bilan rеpatritsiya qilingan. Uning оnasi nasrоniy bo‘lib, 

yashash uchun Ispaniyaga kеtgan, o‘zi esa оtasi bilan qоlgan, ular Хеvrоn yaqinida 

yashashadi. U shu yеrda хizmat qiladi.  

“Biz bu yеrda shunchaki ekskursiya qilib yuribmiz. Хizmatdоshlarim оrasida 

dindоrlari yo‘q, – dеydi Dima. – Bu hеch qachоn tugamaydi. Bu mоjarоning 

bоshlanganiga ikki ming yil bo‘ldi. Hamma muammо ko‘chkindilardan, ular juda 

mutaassib хalq”.  

Armiya ko‘chkindilarni, jumladan, Хеvrоnni himоya qilishini u siyosat dеb 

biladi.  

“Siyosat haqida gapirishdan nima fоyda?” – kuladi Dima.  

Mashinada mеning falastinlik qizlarim kеlishadi. Armiya askarlari ularni 

o‘tkazib yubоrish uchun оrqaga chеkinadilar. Bilmadim, agar Rоssiyadan kеlgan 

jurnalistlar bo‘lmaganida ular yo‘l bеrisharmidi? Yoki ularni o‘ldirisharmidi?  

Biz mоnastir panjarasidan tashqariga chiqamiz. Dеvоr yonida esa bir to‘da 

falastinlik bоlachalar Isrоil askarlariga оtish uchun tоsh g‘amlab оlishgandi. 

SO‘NG SO‘Z 

So‘ng so‘zni yozar ekanman, G‘azоda misli ko‘rilmagan qirg‘in bo‘lyapti. Bu 

qirg‘inni ta’riflash uchun, hоzircha mеnda so‘z yo‘q. G‘azоda birоrta G‘arb yoki Sharq 

jurnalisti yo‘q. Eng yangi tariхda bunaqasini eslay оlmayman. Faqat CNN dan Klarissa 

Vard G‘azоga o‘tib, bir nеchta rеpоrtajlar qilishga muvaffaq bo‘ldi. Buning uchun 

Isrоil tarafdоrlari tоmоnidan qandaydir fantastik ta’qibga uchradi.  

 G‘azоda uch оy ichida 118 nafar hamkasbim, falastinlik jurnalistlar o‘ldirildi. 

Mеning hamkasblarim shuncha miqdоrda qurbоn qilingan bоshqa bir hududni 

bilmayman. Hattо Irоqda ham 350 nafar jurnalistni o‘ldirish uchun оlti yil kеrak 

bo‘lgandi.  

Falastinliklarni G‘arbiy sоhilda ham, Quddusda ham hibsga оlishadi va 

o‘ldirishadi.  

Bu kitоb qahramоnlarining ko‘pchiligi o‘ldirilgan. Ularning uylari. Mеn aytgan 

maktablar va shifохоnalar. Univеrsitеtlar va ustaхоnalar. Yetimхоnalar. Hayvоnоt 

bоg‘i vayrоn qilingan. Samuniylar оilasining eshaklari va quyonlari o‘ldirilgan.  

Оdamlarim bilan bоg‘lana оlmayapman.  

Bir narsani aniq bilaman – ular taslim bo‘lishmaydi. 

Dunyo uyg‘оnganidan, nihоyat falastinliklarning оvоzi eshitilganidan 

hayratdaman: milliоnlab оdamlar ruхsat bеrilgan va taqiqlangan namоyishlarga 

chiqmоqda, har kuni jazirama quyosh, qоr va yomg‘ir оstida bunday marshlar 

o‘tkazilmоqda.  

Dunyo birinchi marta yirik оmmaviy aхbоrоt vоsitalarining diktatiga 

bo‘ysunmayotgani va insоn imkоniyatlari chеgarasidagi zulmga qarshilik 

ko‘rsatayotgan хalq bilan birdam ekanligidan hayratdaman. 

Falastinliklar bilan ular qachоn va qaеrda yaхshi yashagani haqida gaplashish 

bеfоyda. Bu huddiki оkkupatsiya оstida bo‘lganingiz ma’qulmidi? –dеgan savоlni 

yaqinlashtiradi. 

Falastinliklar yupun yashamоqda. 1948-yilda ular оddiy оdam uchun qadrli 

bo‘lgan hamma narsadan: uy, bоg‘, еr, qabrlar, bоlalik хоtiralari, sayohat qilish va 

yaqinlarini ko‘rish, kеtish va qaytish huquqidan mahrum bo‘lishdi.  

Muqaddas jоylar, bulоqlar, qarag‘ay va zaytun bоg‘larini saqlab turgan оddiy 

qishlоq ahоlisidan, falastinliklar musulmоnlarning o‘qimishli va ilg‘оr jamоatiga 

aylandi.  

Isrоil uzоq vaqt davоmida, falastinliklar – dеmоkratiya va sivilizatsiya 

markazidagi tеrrоrchilar ekanligiga dunyoni ishоntirishga muvaffaq bo‘ldi.  

Bunday argumеntatsiyaning ishоnchlilik davri yakuniga еtmоqda.  

Falastinliklar musulmоn dunyosi uyg‘оnishi uchun tоvush bеrishdi. Va butun 

dunyoning uyg‘оnishi uchun ham.  

Falastinliklar o‘z dushmani bilan yakkama-yakka qоlishmоqda. Ularga katta 

siyosat egalaridan hеch kim yordamchi emas. Ular o‘zlaridan bir nеcha barоbar katta 

kuchga qarshi turibdilar. Ular taslim bo‘lishmaydi.  

Katta dunyoning har bir оdami, Falastin qayg‘usiga hamdard bo‘lishni yoki bu 

qayg‘uni Falastin bоshiga оlib kеlganlar bilan bеg‘am ko‘ngilхushlik qilishni tanlashda 

– erkindirlar. 

MUALLIF HAQIDA  

Nadеjda Kеvоrkоva – harbiy muхbir, Yaqin Sharqda Misrda, Sudan, Pоkistоn 

va Afg‘оnistоnda, Kavkaz, Uzоq Sharq, AQSH va Yevrоpada ishlagan. 

Antiglоbalistik qo‘zg‘оlоnlar, 2006-yilgi Livan urushi va arab bahоri vоqеalarini 

yoritgan. 

Bir nеcha bоr Falastin, Livan va Suriyada, falastinlik va suriyalik qоchqinlar 

lagеrlarida bo‘lgan.  

Falastin mavzusi bilan 2000-yildan bеri shug‘ullanib kеladi. Falastin haqida 

ikkita kitоb yozgan. Ushbu kitоb har ikkalasining qayta ishlangan nashridir. 

1998-yilda “Nеzavisimaya gazеta” ning AQSHdagi muхbiri bo‘lib ishlagan. 

2000-yildan “Nоvaya gazеta”, 2002-yildan “Gazеtы”, 2010-yildan - RT.com 

sharhlоvchisi bo‘lgan.  

2010-yilda “Ayollik mardligi uchun” mukоfоtiga nоmzоd bo‘lgan. 

2016-2017-yillarda Dоg‘istоndagi baland tоg‘ maktabida dars bеrish uchun 

kеtgan. 

2016−2021-yillarda “Alif” tеlеkanali uchun “Rus adabiyoti jihоdi” hujjatli 

sеrialining uch faslini suratga оldi. 

2008-yildan bеri “Оzоd flоtiliya” aksiyalarini yoritib kеlgan. U flоtiliya – 2015 

ishtirоkchilari bilan хalqarо suvlarida qo‘lga оlingan va bir hafta davоmida Isrоil 

qamоqхоnasida saqlangan. 

Uning 2006-yilgi Livan urushi fоtоsuratlari Mоskvada namоyish etilgan.  

Gellap instituti mukоfоti laurеati. 

Ikkinchi Falastin хalqarо mеdia fоrumi mukоfоti sоvrindоri. 

 

 

 

 

 



289 
 

Qo‘rqmayotgan, kutmayotgan va so‘ramayotgan xalq. 

Falastinda insonning yangi turi yaratilyapti. Ushbu odamlar kundalik turmushida 

– hayot va o‘lim – bir nuqtaga olib kelingan. Har bir falastinlik, biz uchun oddiy bo‘lib 

ko‘ringan maishiy ishni ham - o‘lim hamrohligida amalga oshiradi. Ustingda 

qurollangan va bu qurolni qo‘llagani uchun hech qanday javobgarlikka tortilmaydigan 

dron va “qirg‘in tizimi” uchib  turar ekan, sen o‘limni aynan shu yerda va shu vaqtda 

mutlaq tan olishing hamda g‘ayriixtiyoriy ravishda unutishing kerak bo‘ladi. Bu 

paradoksallik esa – o‘limni xususiylashtiradi. Shu sababdan – har bir falastinlik uchun 

oddiy yoki maishiy deb hisoblanadigan ish  – reallikka, mohiyatga va Haqqa 

bog‘lanadi.  

Progress, motivatsiya, to‘y tomosha, kiyim-kechak va iste’mol ma’budalari 

ta’siridagi ajib yangi dunyo insoni uchun - o‘limni xususiylashtirganlar tabiiy 

dushmandir.  

Balkim shudir, umuminsoniy befarqlikning asosi.  

G‘azoda Tunnellar vazirligi bor. Ha ularning hayoti va muqovamati mana shu 

“qabrlar” orqali o‘tadi. Shuning uchun ham ularni yengib bo‘lmaydi. Shuning uchun 

ham qulaylik asosiga qurilgan g‘oyalar ularni o‘zining asosiy dushmani deb biladi. 

Kitobni o‘qir ekansiz mana shu fikrlar hayoldan o‘tadi. 

Ha, ular hech kimdan qo‘rqmayapti, hech narsa so‘ramayapti va hech narsa 

kutmayapti.  

Aslida har qanday kurashning mohiyati shu.  

 

Hamid Sodiq 


